     1-Mavzu:  Turmush madaniyati va turmush tarzi
                         Reja:
1. Aholi turmush madaniyatini  yuksaltirish asoslari fani maqsad va vazifalari.
2. Turmush madaniyati tushunchasi 
3. Madaniyat va turmush tarzi
4. Turmush madaniyati va uning tarkibiy qismlari 

Tayanch so’z va iboralar: Madaniyat, turmushtarzi, falsafa, psixologiya, shaxsб jamiyat, kiyinishtartibqoidalari,ovqatlanishodobi,tibbiysalomatlik,ma’naviysalomatlik,sog’lomtafakkur, uzluksizlik.

“Aholi turmush madaniyatini  yuksaltirish asoslari” turli fan sohalarini o‘z ichiga oluvchi interaktiv fan tarmog‘i bo‘lib, unda tibbiyot, psixologiya, pedagogika, falsafa, sotsiologiya va boshqa fanlarga kiruvchi turli sohalarning natijalari qo‘llaniladi.
Shunga ko‘ra talabalarda turmush madaniyatining mafkuraviy asoslari sifatida turmush madaniyati falsafasi, turmush madaniyati sotsiologiyasi, turmush madaniyati pedagogikasi,  turmush madaniyati psixologiyasi, turmush madaniyati etikasi va estetikasi haqidagi dunyoqarashni shakllantirish fanning asosiy yo‘nalishini va maqsadini tashkil etadi.
Bundan tashqari, fanning mazmunini yoritishda muhim hayotiy ahamiyatga ega bo‘lgan valeologik masalalarning ayrim jihatlari: tamaki chekish, alkogolizm, giyohvandlikning ijtimoiy xavfi va zararli oqibatlari, shaxs va jamiyat munosabatlariga salbiy ta’siri muammolariga ham to‘xtalinadi. 
Aholi turmush madaniyatini yuksaltirishda oilaning tarbiyaviy, tartibga solish, iqtisodiy, muhit yaratuvchanlik vazifalari, yoshlarni nikoh va oilaga tayyorlash, oilaning sog‘lom avlodni  o‘stirishdagi ijtimoiy mas’uliyatiga oid pedagogik masalalarning yoritilishi ham o‘quv qo‘llanmada alohida o‘rin olgan.
“Aholi turmush madaniyatini yuksaltirish asoslari”ning mazmunini  yoritishda uning  huquqiy asoslari,  milliy g‘oyani yoshlar ongiga singdirish bilan uyg‘unlashtirilgan tarzda olib borish, turmush madaniyati va Harakatlar Strategiyasida belgilangan ijtimoiy–iqtisodiy rivojlanish bosqichlari bilan muvofiqlashtirilgan jarayon sifatida qaralishi turmush madaniyatini yuksaltirish va ta’lim-tarbiyaning uzluksizligi muammolariga e’tibor berildi.
Shuningdek, aholi turmush madaniyatini yuksaltirishni boshqarish, “Obod qishloq”, “Obod mahalla” Davlat dasturlarini amalga oshirishda tizimli yondashuv, boshqarishni axborot bilan ta’minlash, turmush madaniyatini yuksaltirishga oid qarorlarning bajarilishini  nazorat qilish, aholi o‘rtasida turmush madaniyatini targ‘ib qilish, aholi turmush madaniyatini yuksaltirishda madaniy-ma’rifiy muassasalar, jumladan, kutubxonalarning o‘rni va roli masalalari ham keng o‘rin olgan.
Aholi turmush madaniyatini yuksaltirish asoslari fanini o‘qitishdan maqsad – talabalarda aholi turmush madaniyatini yuksaltirish bilan bog’liq  bilimlarning nazariy asoslarini, turmush madaniyatining  asosiy tushunchalari va kategoriyalarini  hosil qilishdan iborat. 
Aholi turmush madaniyatini yuksaltirish asoslari fanining vazifasi- aholi  turmush madaniyati falsafasining bosh masalasi inson hayotining bosh maqsadini ta'riflashdan iborat ekanligi, turmush madaniyati va sog‘lom turmush madaniyati tushunchalari, turmush madaniyatining shakllanishida to‘g‘ri tarbiyaning o‘rnini, turmush madaniyatiga xos bo‘lgan miqdor va sifat ko‘rsatgichlarini turmush madaniyati va inson hayotining ma'nosi hamda mazmunining anglanishi asosida isloh qilish jarayonlarining mohiyatini tushunishda talabalarga zarur  bo‘lgan  amaliy ko‘nikmalar,  shuningdek turmush madaniyati hodisa va jarayonlarga uslubiy yondashuv hamda ilmiy dunyoqarashni shakllantirishdan iborat.
Insonning turmush madaniyati shaxsning jamiyatidagi ijtimoiylashuvi natijasidir. Zero, jamiyatning sog‘lomligi har bir insonning yuqori darajada turmush madaniyatiga ega bo‘lishini taqozo etadi. Shunga ko‘ra, agar jamiyatda mavjud barcha institutlar tomonidan inson ma’naviy va jismoniy salomatligini muhofaza qilishga qaratilgan shart-sharoit yaratilsa, o‘sha jamiyatda yashayotgan har bir insonning turmush madaniyati yuqori darajaga ko‘tariladi, deyish mumkin.
Turmush madaniyatini rivojlantirish tizimi – bu uzluksiz ta’lim tizimi, sport-sog‘lomlashtirish obyektlari va ijtimoiy institutlar hisoblanib, ularda amalga oshiriladigan ta’lim-tarbiyaviy ishlarning uzviy aloqadorligi va uzluksizligini ta’minlash muhim pedagogik ahamiyat kasb etadi.
	Turmush madaniyati(TM)ni rivojlantirish – O‘zbekiston  Respublikasida yoshlarga oid davlat siyosati bosh maqsadining asosini tashkil qiladi. Mustaqillik yillarida barkamol avlod g‘oyasi asosida mazkur davlat siyosatiga molik muammoning ijtimoiy-huquqiy negizi yaratildi.
Bular quyidagilardan iboratdir:
- yoshlarning huquq va erkinliklarini ro‘yobga chiqarish;
- ularni ijtimoiy muhofazalashning qat’iy tizimini yaratish:
- yoshlarning ijtimoiy faolligini oshirish, manfaatlarini  yanada kengroq ro‘yobga chiqarishni ta’minlash:
	- nogironlarning to‘laqonli hayot kechirishlariga, jamiyatning ijtimoiy iqtisodiy va siyosiy turmushida faol qatnashishlari uchun shart-sharoit va  imkoniyatlar yaratish;
	- bolalikdan nogiron va hayotda orttirilgan jarohatlar natijasida yordamga muhtoj bo‘lgan yoshlarga tibbiy yordam ko‘rsatish;
	- jismoniy tarbiya va sportni keng ommalashtirish orqali yoshlar turmush madaniyatini rivojlantirish;
	- homilador ayollarni sog‘lom farzandlar tug‘ilishiga ta’sir etuvchi turli mikroelementlar bilan ta’minlash;
	- ekologiyaning yoshlar turmush madaniyatiga ta’siri masalalariga ilmiy yondashish;
	- yoshlarning ma’naviy va jismoniy rivojlanishiga ta’sir etuvchi zararli odatlarning oldini olish va ularga qarshi kurashish;
	- o‘smirlar o‘rtasida qonunbuzarlik va jinoyatchilikning oldini olish masalalaridir.
	Ushbu masalalar yoshlar turmush madaniyatini yuksaltirishning muhim yo‘nalishlari hisoblanib, ularning ilmiy-nazariy asoslari pedagog, psixolog, faylasuf, huquqshunos, biolog, fiziolog, siyosatshunos, tibbiyotchi olimlar tomonidan tadqiq etilishini taqozo qiladi. Mazkur muammo, avvalo, pedagogika fanining tadqiqot predmeti bo‘lib, quyidagi tushunchalarning ilmiy talqinini talab etadi:
- yoshlar turmush madaniyati(TM) tushunchasi;
- TM – turmush madaniyati;
- yoshlar TMni rivojlantirish obyekti, predmeti va vositalari, samarali shakl va met
odlari;
- yoshlar TMni rivojlantirishda uzviylik va uzluksizlikni ta’minlashning ilmiy-nazariy asoslari;
- yoshlar TMni rivojlantirishda oila, mahalla, ta’lim muassasalari, fuqarolik jamiyatining boshqa institutlari hamkorligi;
- yoshlar TMni rivojlantirishning samarali mazmuni va yaxlit mexanizmi;
- yoshlar TMni rivojlantirishning didaktik asoslari;
- yoshlar TMni rivojlantirishda fanlararo aloqa, o‘zaro ta’sir va boshqalar.
Yoshlarda turmush madaniyatini rivojlantirishda, avvalo, salomatlik aqidalarini tarkib toptirish, uning tadrijiy bosqichlari, doimiyligini ta’minlovchi quyidagi pedagogik maqsadlarga qat’iy rioya etish taqozo qilinadi. Bunda:
- salomatlik haqidagi bilim va ko‘nikmalarning jamiyat axloqi, aqida va qadriyatlari tizimida tarixiy shakllanganligi va mavjudigi;
- mavjud salomatlik qadriyatlarining shaxs tomonidan qabul qilinishi, ularni bilishi va anglashi;
- salomatlik qadriyatlarini anglash va qabul qilish asosida shaxs  takomilida sog‘lom tafakkurni shakllantirish;
- shaxs takomilida sog‘lom tafakkurning turmush madaniyatiga asos bo‘lishini pedagogik nuqtai nazardan anglash;
- shaxs turmush madaniyati shakllanishining shaxs  turmushiga asos solishi.
Sog‘lom tafakkurning shakllanganligi turmush madaniyatini yuksaltirishning eng birinchi va muhim bo‘g‘ini hisoblanadi.
Turmush madaniyati – shaxs ma’naviy dunyosining tarkibiy qismi bo‘lib, u ma’naviy va jismoniy sog‘lomlik haqida tibbiy-pedagogik, ma’naviy-ma’rifiy bilim, ko‘nikma va malakalarni egallagan holda, ularni kundalik hayotiy  ehtiyojga aylantirib yashash va sog‘lom turmush kechirish g‘oyasini targ‘ib qilish demakdir.
Demak, turmush madaniyatining ikki muhim qirrasi mavjud. Turmush madaniyati insonning jismoniy va ma’naviy sog‘lom turmush borasidagi bilim va malakalari majmuidan iborat, ikkinchidan esa, mana shu va malakalarning uning real hayotida amalga  oshirilishiga bog‘liq.
Iste’molga kiritilgan ma’naviy sog‘lomlik shaxsning ijtimoiy-ma’naviy kamoloti, ruhiy yetukligining yuqori cho‘qqisi bo‘lib, fikr va dunyoqarash, til va dil sog‘lomligidan iboratdir. Ijtimoiy-mafkuraviy sog‘lomlik esa ijtimoiy-siyosiy yetuklikning yuqori cho‘qqisi bo‘lib, jamiyat taraqqiyotini ta’minlashga xizmat qiluvchi milliy va umuminsoniy g‘oyalar, qadriyatlar majmuasi, shaxs amaliy faoliyatida namoyon bo‘lishdir.
Turmush madaniyatini yuksaltirish bo‘yicha amaliyotdagi ahvolni o‘rganish natijalari shundan dalolat beradiki, bu  muammoning ilmiy-amaliy yechimini topishda quyidagi masalalarga e’tiborni qaratishi talab etiladi:
- turmush madaniyatini yuksaltirishda uzviylik va uzluksizlik tamoyillari amal qilishning pedagogik mexanizmlarini takomillashtirish;
 - turmush madaniyatini yuksaltirishning komponentlari va rivojlanganlik ko‘rsatkichlarini aniqlash;
- turmush madaniyatini yuksaltirishda ma’naviy qadriyatlarning tutgan o‘rni va ahamiyatini yoritish;
- turmush madaniyatini yuksaltirishga qaratilgan ijtimoiy loyihalar ishlab chiqish va amaliyotga tatbiq etish;
-  turmush madaniyatini yuksaltirishda uzluksiz ta’lim tizimida o‘qitiladigan ijtimoiy fanlar mazmunini takomillashitirish yuzasidan tavsiyalar ishlab  chiqish; maxsus kurslar dasturini yaratish;
- ta’lim-tarbiya jarayonida yoshlar turmush madaniyatini yuksaltirishda ilg‘or pedagogik va axborot-kommunikativ texnologiyalardan samarali foydalanish;
- turmush madaniyatini yuksaltirishda fuqarolik jamiyati institutlari rolini oshirish hamda oila, mahalla va ta’lim muassasalari bilan pedagogik hamkorligini kuchaytirishning mexanizmini takomillashtirish.
Bugungi kunda sog‘lom tafakkur bilan bog‘liq yuqorida sanab o‘tilgan birlamchi elementlar: g‘oyalar, qarashlar, tushunchalar, ularning inson hayotida maxsus  sa’y-harakatga aylanishi, ularning harakatga aylanishi uchun zarur bo‘lgan ijtimoiy-pedagogik tizimning mavjudlik darajasi yetarlidek ko‘rinadi. Biroq mana shunday qadriyatlar tizimining mavjudligiga qaramasdan, pedagogik ta’lim  jarayonidan talab etilayotgan narsa shundaki, insondagi turmush madaniyati shaxs va uning hayotiy maqsadi, ya’ni moddiy va ma’naviy salomatlik madaniyatiga  aylantirishdir. Moddiy va ma’naviy salomatlik qadriyatlari agar shaxs hayotida amalda qo‘llanilmasa, oddiy g‘oya va qarash tarzida qolib ketadi. Mazkur qarash va g‘oyalar shaxs hayotining tarkibiy qismi va uning yashash tarziga aylangandagina ular turmush madaniyatiga aylanadi.
Turmush madaniyati tushunchasi pedagogik mazmuni inson – shaxs 
·  sog‘lom bilim malakalarni egallashga intilish
· sog‘lom bo‘lishiga sa’y-harakat 
· salomatlikni shaxsiy qadriyatga aylantirish – salomatlik nuqtai nazaridan barkamollikka erishish, shaxsiy salomatlikning barqarorligiga erishish
· o‘z salomatligining posboni bo‘la olish
· jamiyat, ya’ni oila, mehnat yoki o‘qish dargohi, mahallada turmush madaniyatining shakllanishiga harakat qilish va jamiyatga ijobiy ta’sir o‘tkaza olish
· jamiyatni moddiy va ma’naviy sog‘lomlashtirish kabi tushunchalarning uzviyligi, ularning davomiyligi va ustuvorligini talab etadi.
Turmush madaniyati istilohi aslida bir necha o‘zaro aloqador, ammo falsafiy, ijtimoiy va pedagogik jihatdan ma’lum darajada mustaqil tushunchalarning uzviy aloqadorligidan tashkil topadi. Ular: salomatlik, turmush madaniyati va madaniyat tushunchalaridir.
O‘zbekiston Respublikasi mustaqilligi e’lon qilingandan keyin qabul qilingan birinchi Qonun “O‘zbekiston Respublikasida yoshlarga oid davlat siyosatining asoslari to‘g‘risidagi O‘zbekiston Respublikasi Qonuni bo‘lib, yoshlarga oid davlat siyosati O‘zbekiston Respublikasi davlat faoliyatining ustuvor yo‘nalishi etib belgilandi. Qonunda 14 yoshdan 30 yoshgacha bo‘lgan fuqarolarga taalluqli yoshlarga oid davlat siyosatining asosiy negizi  belgilangan va uning maqsadi yoshlarning ijtimoiy shakllanishi va kamol topishi, ijodiy iqtidori jamiyat manfaatlari yo‘lida imkoni boricha to‘la-to‘kis ro‘yobga chiqishi uchun ijtimoiy, iqtisodiy, huquqiy-tashkiliy jihatdan shart-sharoit yaratish hamda ularni kafolatlashdan iborat.
Yoshlar – ijtimoiylik darajasiga ko‘tarilayotgan kishilarning yaxlit bir avlodiga teng bo‘lib, ular ta’lim, mutaxassislik, madaniyat va boshqa ijtimoiy funksiyalarni egallashni o‘ziga maqsad qilib oladi. Shu nuqtai nazardan yoshlar turmush madaniyatini yuksaltirishning pedagogik asoslarini yaratish masalasi ham ijtimoiy, ham siyosiy, ham sotsiologik jihatdan juda katta ahamiyat kasb etadi. Chunki yoshlar turmush madaniyatini yuksaltirish degani aslida butun bir kelgusi avlod va jamiyatning turmush madaniyatini ta’minlab berish demakdir.
Yoshlar ijtimoiy-demografik guruh bo‘lib, u – biologik yoshga nisbatan o‘xshash umumiy, ijtimoiy mavjudlik xususiyatlari, psixologik o‘ziga  xosligi asosida qatlam yoki guruh qilib ajratiladi, yoshlar -  insoniyat va jamiyat hayotiy siklining ma’lum bir fazasiga teng keladi.
Demak, yoshlar jamiyat hayotining butun bir biologik va ijtimoiy qatlamiga teng kelar ekan, jamiyat turmush madaniyatining yuksalishi orqali yoshlar turmush madaniyati ta’minlanadi va ro‘yobga chiqadi. Shu bois ham yoshlar turmush madaniyatini yuksaltirish muhim istiqbolli ahamiyat kasb etadi.
Turmush madaniyati va turmush tarzi kishilar hayotining kundalik amal qilish jarayonidir. Kishilar o‘rtasidagi munosabatlar, turli an’ana va urf-odatlar, mehnatga hamda jamiyatga, yashash qoidalariga munosabat turmushda o‘z ifodasini topadi. Jamiyatning tarixiy taraqqiyoti jarayonida turmush madaniyati rivojlanib, o‘zgarib boradi.
Turmush kishilar hayotining asosiy sohalaridan biridir. Kishilar o‘rtasidagi munosabatlar, turli an’ana va urf-odatlar, mehnatga hamda jamiyatga, yashash qoidalariga munosabat turmushda o‘z ifodasini topadi. Turmush madaniyati va turmush tarzi aynan bir xil tushunchalar emas. Avvalo “turmush madaniyati” tushunchasining mohiyatini pedagogik talqin etish zarur. Falsafiy-ilmiy  manbalarda “turmush madaniyati tushunchasiga quyidagicha ta’rif berilgan: “Turmush madaniyati – insoniyatning buyuk qadriyati. Insonning ijtimoiy va biologik ehtiyojlari, shaxs sifatida rivojlanishning muhim omilidir”.
Adabiyotlar tahlili shuni ko‘rsatadiki, mutaxassislar tomonidan “turmush madaniyati” tushunchasi borasida aniq bir to‘xtamga kelinmagan. “Turmush madaniyati” keng qamrovli, murakkab va g‘oyatda keng tushunchadir. U kishilarning hayot faoliyatlari ishlab chiqarish, ijtimoiy-siyosiy, madaniy sohadagi faoliyatlarining barchasini, eng muhimi, ularning amaliyligini, ma’lum bir ijtimoiy, siyosiy, iqtisodiy, falsafiy, tibbiy va biologik qadriyatlar va ehtiyojlarning real hayotda aks etganligini o‘z ichiga oladi.
Turmush madaniyati negizida kishilarning ehtiyojlari, ularning maqsadlari va  qadriyatlari tizimi yotadi, lekin ehtiyojlar har doim ham anglangan va “to‘g‘ri, yaxshi, ijobiy” ehtiyojlar bo‘lavermaydi. Anglangan, shaxs va jamiyat manfaatlariga mos keladigan ehtiyojlargina turmush madaniyatini tashkil etishi mumkin. Turmush madaniyati – jamoat hayotining barcha sohalarida inson hayotiy faoliyatining aniq shakllari yig‘indisidir.
Ma’lumki, faylasuflar, etnograflar, tarixchilar, sotsiologlar, psixologlar va pedagoglar tomonidan turmush madaniyati muammosining falsafiy jihatlari, ijtimoiy munosabatlardagi o‘rni, jamiyatga tarbiyaviy ta’siri, aholi o‘rtasida, ayniqsa yoshlardagi turmush madaniyatini yuksaltirish masalalariga bag‘ishlangan qator ilmiy tadqiqot  ishlari olib borilmoqda.
Turmush madaniyati tarixan tarkib topgan ijtimoiy-iqtisodiy va ma’naviy omillar bilan belgilanadigan kundalik hayot bo‘lib, shu asosda rivojlangan munosabatlar, an’analar va urf-odatlardan iboratdir.
Tabiiy ravishda turmush tarzi insonning jamiyat muhitidagi hayotini, mehnat qilish, dam olishini o‘z ichiga oladi. Uning tarkibiy qismlariga nafaqat ijtimoiy-siyosiy va ishlab chiqarish faoliyati, balki ishlab chiqarishdan tashqari vaqtdagi ijtimoiy-madaniy faoliyati ham kiradi. Tibbiy va  fiziologik faollik ham uning bir turidir. Tibbiy va fiziologik faoliyatning bosh maqsadi jismoniy va ma’naviy sog‘lom bo‘lishga yo‘naltirilgan.
Turmushda odam turli xil salbiy taassurotlar, salbiy ta’sirlar, nojo‘ya holatlar va sharoitlarga tushib qolishi mumkin. Bularning oldini olish uchun  aholining o‘z salomatligiga bo‘lgan adekvat va mutanosib munosabatlarini tarbiyalash va keng aholi qatlamlari, shu jumladan, yoshlar o‘rtasida tibbiy bilimlarni targ‘ib qilish taqozo etiladi.
Turmush madaniyatida har bir xalqning uzoq asrlar davomida yaratgan ma’naviy va moddiy boyliklari, yon-atrof, muhit va kelajak haqidagi tasavvurlari, milliy-etnik belgilari, mentaliteti, urf-odatlari, an’analari hamda yashash usuli to‘la aks etadi. Shu nuqtai nazardan qaraganda turmush madaniyati xalq, millat, etnosning ijtimoiy-tarixiy taraqqiyot jarayonida yaratgan hayot kechirish usullarining majmuidir. Turmush madaniyati inson hayoti va insoniyat mavjudligining, borligining asosiy belgisi sifatida qadim kishilik jamiyati bilan birga mavjudlik kasb etgan. Turmush madaniyatiga ega bo‘lish har bir xalq, har bir millat, har bir inson, har bir shaxsning ongi, uning tafakkuri va dunyoqarashi, yashash tarzi bilan uzviy va bevosita bog‘liq psixologik-axloqiy va ijtimoiy-tarixiy zarur xususiyat hisoblanadi.
Turmush madaniyati kishilarning individual va ruhiy hayotiy faoliyati ko‘rinishi bo‘lib, u ijtimoiy munosabatlar, ijtimoiy-siyosiy faoliyat, muloqot dunyoqarashi, xulq-atvor, mehnat, maishiy dam olish kabi omillar ta’sirida shakllanadi.
Turmush madaniyati kishilarning ijtimoiy ishlab chiqarishning muayyan tizimida tutgan o‘rni, ijtimoiy kuchlarning yetukligi, moddiy ishlab  chiqarish vositalari taraqqiyoti, shuningdek, ularning tub ijtimoiy  manfaatlarini amalga oshirishga tatbiq etish, turmush madaniyati subyektining yutuqlarga erishish va ehtiyojlarini  qondirish darajasi bilan belgilanadigan hayotiy faoliyatning  aniq tarixiy jarayonidir.
Turmush madaniyati:
- tabiat, jamiyat va insonning o‘zini-o‘zi yaratuvchanlik qobiliyati;
- moddiy va ma’naviy ehtiyojlarni qondirish usuli;
- kishilarning ijtimoiy-siyosiy faoliyat sohasida va davlatni boshqarishda ishtirok etish shakli;
- nazariy, empirik va qadriyatlarga – yo‘nalish darajasidagi bilish faoliyati;
- jamiyat va uning ijtimoiy tizimlari (xalq, sinf, oila, mahalla va  boshqalar) doirasida amal qiladigan kishilar o‘rtasidagi muloqotlarni o‘z ichiga oladigan kommunikativ faoliyati hamdir.
Bundan tashqari, turmush madaniyati insonning jismoniy va ma’naviy rivojlanishiga qaratilgan pedagogik faoliyat hamdir.
Sotsiolog olimlarning fikriga ko‘ra, turmush madaniyati muayyan tarixiy ijtimoiy munosabatlarga mos keluvchi inson hayot faoliyatining individual yoki jamoaviy turi. Jamiyat hayotida shaxs turli sohalarga oid fikrlarga ega bo‘ladi. Turmush madaniyati iqtisodiy, ijtimoiy, siyosiy, madaniy, tabiiy va boshqa sharoitlarga bog‘liq holda shakllanadi hamda jamiyatning moddiy va ma’naviy hayoti  unsurlaridan tashkil topgan yaxlit tuzilma sifatida namoyon bo‘ladi. Turmush madaniyati muayyan ijtimoiy qurilmani tavsiflaydi va bu jamiyatda individ qanday yashayotganini, u inson o‘z “men”i rivojlanishi va takomillashishi uchun nima  qilayotganini, uning ehtiyojlari, manfaatlari va ijodiy imkoniyatlari amalga  oshayotganini  ko‘rsatadi. Turmush madaniyati ijtimoiy-iqtisodiy  munosabatlar, mafkura va madaniyat, atrof-muhitning insonga ta’siri natijasida shakllanadi hamda jamiyatdagi iqtisodiy va ijtimoiy-siyosiy jarayonlarga faol ta’sir etadi. Birgalikdagi faoliyat usullari, ijtimoiy jamoaviy munosabatlar va kishilar o‘rtasidagi aloqa, muloqot va xulq-atvorlarning ustuvor shakli, muloqotning maqsad va vazifalari, faoliyatning manfaatlari turmush madaniyatining  xarakterini belgilaydi.
U yoki bu millat, elat va e’tiqodga (dinga) taalluqlilik turmush madaniyatiga o‘ziga xoslik bag‘ishlaydi. E’tiqod va ishonch nuqtai nazaridan buddaviylar, xristianlar, musulmonlar va boshqalarning turmush madaniyati bir-biridan farqlanadi. Turmush madaniyati shahar, qishloq, yoshlar, ishchilar, dehqonlar,  ziyolilar, talabalar turmush madaniyati kabilarga ajratiladi.  So‘nggi yillarda jamiyat rivoji, uning zamonaviy holati, globalizatsiya sharoiti, jamiyat hayotiga bo‘lgan turli tahdidlar, ilmiy-texnik  va texnologik  taraqqiyot, ijtimoiy transformatsiya jarayonlarining ilmiy-nazariy anglanishi natijasida turmush madaniyati tushunchasi yangicha mazmunga ega bo‘lib “sog‘lomlik” tushunchasi bilan birgalikda ishlatila boshlandi.
“Sog‘lomlik” tushunchasi sog‘liq, salomatlik ma’nosida bo‘lib, aqlning sog‘lomligi, o‘zining sog‘lomligiga nisbatan ham keng qo‘llaniladi. Bu tushunchalar insonning turmush madaniyati, uning ma’naviy, mafkuraviy, psixologik, emotsional, tibbiy va ruhiy holati bilan bog‘liq holda qo‘llanila boshlandi va  “turmush madaniyati” tushunchasi paydo bo‘ldi.
“Turmush madaniyati” va “salomatlik” tushunchalarining o‘zaro bog‘liqligi “turmush madaniyati” tushunchasini keltirib chiqaradi. Tibbiyot ensiklopediyasida keltirilgan ta’rifga ko‘ra:  turmush madaniyati – kishilar hayotiy faoliyatining aniq  turi haqidagi tasavvurlarni muvofiqlashtiruvchi muhim ijtimoiy  kategoriyalardan biri. Turmush madaniyati ma’lum jamiyatning tavsifi hamda unda kechayotgan ko‘plab ijtimoiy jarayonlar mohiyatini yoritib beradi.  Turmush madaniyati va aholi salomatligini saqlash o‘rtasida o‘zaro aloqadorlik mavjud. Shu bois, “turmush madaniyati” tushunchasi turmush madaniyati va aholi salomatligini saqlashga yo‘naltirilgan faoliyat o‘rtasidagi o‘zaro aloqadorlikning mujassam ifodasi sifatida qo‘llaniladi.
Turmush madaniyatini rivojlantirish muammosini tadqiq etar ekanmiz, avvalo madaniyat, turmush madaniyati tushunchalarining mazmun-mohiyati, “madaniyat”ning inson hayoti va jamiyat taraqqiyotidagi o‘rni va ahamiyati masalalariga to‘xtalib o‘tish lozim.
Fikrimizga ko‘ra, madaniyat ma’naviyatning moddiy voqelikdagi in’ikosidir. Madaniyat konkret shaxsdan tashqarida bo‘lgan insoniyat yaratgan qadriyatlar tizimigina bo‘lib qolmasdan, aslida shaxs madaniy darajasi mana shu yig‘ilgan sivilizatsion qadriyatlar tizimiga amal qilib yashash qonuniyatlari hamdir. Chunki shaxs qanday yashashni bilishi mumkin, ammo mana shu bilim va malakalarga amal qilib yashash boshqa narsa. 
Falsafiy talqinlarga ko‘ra, inson ijodiy faoliyatining barcha mahsuli “madaniyat” tushunchasi tarkibiga kiritiladi. Ma’naviyat, ya’ni ma’naviy qadriyatlarni shakllantiruvchi barcha qadriyatlar tizimi madaniyatni yaratadi.
Ma’naviyat – mana shu imkondan tug‘ilgan mavjudlik hisoblanadi. Ma’naviyat o‘tmish, bugun va kelajakni qamrab oladi. Madaniyat esa  o‘tmish va bugungi taalluqli. Ma’naviyat kelajakni belgilaydi. Madaniyat bugungi ahvolni ko‘rsatadi.
Shaxs madaniyati o‘zida shaxsning bilim darajasi ma’naviy rivojlanishi, uning faol hayot faoliyati o‘zini va tevarak-atrofni o‘zgartira olish qobiliyatini mujassamlashtiradi. Odatda, madaniyat shaxs xarakteridagi sifatlarni baholashda ishlatiladi. Shaxs madaniyati – insonning tabiat va  jamiyatda garmonik holda yashashini ta’minlovchi xususiyatlar (bilim, sifat, urf-odat, o‘z maqsadiga erishish qobiliyati, qadriyatlar) majmuasidir. Insonda tashqi va ichki madaniyat bo‘ladi. Sog‘lom turmush madaniyati esa ana shu ikkala madaniyatning umumlashmasidir.
Madaniyat - kishilarning tabiatni, borliqni o‘zlashtirish va o‘zgartirish jarayonida yaratgan moddiy boyliklar hamda bu boyliklarni qayta tiklash va bunyod etish yo‘llari va uslublari majmui. Madaniyat moddiy va  ma’naviy, ishlab chiqarish, ijtimoiy va o‘zaro munosabatlar, siyosat, oila, axloq, xulq, huquq, tenglik, tarbiya, ijod, ilm-fan, xizmat ko‘rsatish turmush madaniyati kabilar bilan bog‘liq keng qamrovli tushunchadir.
Madaniyat inson faoliyatining ham mahsuli, ham sifat ko‘rsatkichidir. Madaniyat ijodkori, eng avvalo, xalqdir. Faylasuf olimlar madaniyatni eng muhim dolzarb soha sifatida e’tirof etib, ishlab chiqarish madaniyati, boshqarish madaniyati, rejalashtirish madaniyati, turmush madaniyati, xizmat ko‘rsatish madaniyati, muomala madaniyati, ekologiya madaniyati, bola tarbiyasi madaniyati kabilarni sanab o‘tadi.
Turmush madaniyati ma’naviy madaniyatning tarkibiy qismi bo‘lib, u jamiyatning barcha sohalarini sog‘lom barqarorlikka olib keladi.
Turmush madaniyatini rivojlantirish jarayoni murakkab va uzoq davom etadigan jarayon bo‘lib, insonni barkamollikka yetaklaydi. Turmush madaniyati kishilar o‘rtasidagi o‘zaro hurmat, hamkorlik, mehr-muhabbat, insonparvarlik, tinch-totuvlik kabi hislatlarda, shu bilan bir qatorda, insonning o‘z salomatligi va jamiyatning sog‘lomligiga nisbatan mas’ullik bilan munosabatda bo‘lishi, o‘z salomatligining posboni sifatida faoliyat yuritishida ko‘rinadi.
So‘nggi yillarda olib borilgan tadqiqot ishlari va ilmiy xulosalar shuni ko‘rsatadiki, agar turmush madaniyatini yuksaltirish barcha davolash, kasalliklarning oldini olish, epidemiyaga qarshi kurashish tibbiyot muassasalari va jamoatchilik uyushmalarining muhim vazifasi bo‘lib kelgan bo‘lsa, bugungi kunda yoshlar turmush madaniyatini yuksaltirish ta’lim muassasalari, davlat tashkilotlari, jamoatchilik birlashmalari, tibbiyot muassasalari va aholining hamkorlikdagi faoliyatini talab qiladi.
Turmush madaniyati tushunchasi turmush tarzi tushunchasidan keng bo‘lib, inson hayoti, shaxsi, yashash muhiti, oilasi madaniy qiziqishlari bilan bog‘liq hodisa. Insonda TM  shakllanishiga ijtimoiy tuzum o‘zining kuchli  ta’sirini o‘tkazmay qolmaydi, ya’ni TM shakllanishiga tuzumning va ijtimoiy-iqtisodiy omillar (shaxsiy, oilaviy, fuqaroviy huquqiy, ma’naviy-ruhiy, madaniy aloqalar)ning ta’siri katta. Insonning dunyoqarashi, uni o‘rab turgan tabiat, muhit, moddiy sharoit va tabiiy omillar TM shakllanishiga ta’sir ko‘rsatadi.
Xalqning turmush madaniyatiga nafaqat ijtimoiy jarayonlar, milliy qadriyatlar balki shu bilan birga, tabiat omillari ham kuchli ta’sir qiladi. Har bir xalq  o‘zi yashaydigan joyning ob-havosi, suvi, iqlimi, tuprog‘i va tabiiy sharoiti bilan moslashib, shu muhit bilan omuxta holda yashash tarzini kechiradi. Xalq qanchalik mirishkor, bilimdon, sabr-toqatli bo‘lsa, uning turish-turmushi, yemak-ichmagi, kiyim-kechagi, boringki, moddiy hayoti madaniylashib boradi. Umrining  mazmun-ma’nosini,  yashashdan maqsadini, eng muhimi, o‘zligini yaxshi taniy boradi, yuksak insoniylik fazilatlarini namoyon etadi, bunday xalq faqat mehnat tufayli, erishgan ma’naviy fazilatlari tufayli dunyoga taniladi.
Hozirgi kunda kishilarning turmush madaniyatini yuksaltirishda inson hayoti va taraqqiyotida muhim rol o‘ynaydigan biologik va ijtimoiy omillar zarurdir: ovqatlanish, harakat, bioritmik, jinsiy, irsiy va oilaviy, ijtimoiy, orttirilgan zararli odatlar, atrof-muhit va aholining nisbatan kichkina hududlarda to‘planib yashashi bilan bog‘liq bo‘lgan omillar, texnika va turmush taraqqiyoti; sog‘liq masalasida ongsizlik, savodsizlik va malakasizlik omillari va boshqalar. Mazkur omillardan to‘g‘ri foydalanishda yoshlarning bilim va imkoniyatlari darajasini oshira borish biz o‘rganayotgan kursning asosiy vazifasidir.
Turmush madaniyati kishilarning ijtimoiy ishlab chiqarishning muayyan tizimida tutadigan o‘rni, ijtimoiy kuchlarning yetukligi, moddiy ishlab chiqarish vositalari taraqqiyoti, shuningdek, ularning tub ijtimoiy manfaatlarini amalga oshirishga tatbiq  etish, turmush subyektining yutuqlarga erishishi va ehtiyojlarini qondirish darajasi bilan belgilanadigan hayotiy faoliyatning aniq-tarixiy jarayonidir.
Turmush madaniyati – zamonaviy turmushning ajralmas tarkibiy qismi hisoblanadi. U inson  tomonidan uning salomatligi va rivojlanishi uchun eng qulay bo‘lgan ijtimoiy va maishiy vazifalarni bajarishga yordam beruvchi faoliyatlarni birlashtiradi.
Turmush madaniyati aholining turmush tarzini o‘zgartirib, uni sog‘lomlashtirish orqali salomatligini mustahkamlashda hal qiluvchi boshlang‘ich asosiy dastak hisoblanadi. Bunda zararli xulq-atvor va odatlar, turmush madaniyatining boshqa noxush tomonlarini bartaraf qilish uchun kurashiladi.
Tadqiqotchilarning ko‘pchiligi “Turmush madaniyati inson salomatligini saqlash va yaxshilashga qaratilgan hayotiy faoliyat usulidir”,  deb ta’kidlaydilar.
Turmush madaniyatining asosini quyidagilar tashkil qiladi: moddiy sharoitning yaxshiligi, yashash sharoiti, mehnat va dam olishda ratsional tartibga amal qilish, doimiy me’yorga amal qilgan holda ovqatlanish, jismoniy yuklamaning yetarli darajada bo‘lishi va zaruriy ko‘nikma, shaxsiy gigiyena qoidalari, alkogolli ichimliklar iste’mol qilish va  chekish kabi zararli odatlardan holi bo‘lish, stress holatlaridan qochish yoki stress holatlariga tushib qolishning oldini olish, sog‘lom dunyoqarash asosida hayot kechirish o‘z ma’naviy va jismoniy salomatligiga mas’ullik bilan munosabatda bo‘lish, ma’naviy sog‘lomlik, mavjud imkoniyatlardan aniq maqsadga yo‘naltirilgan va ongli foydalanish kabilardir.
 Turmush madaniyatining tarkibiy qismlari quyidagilardan iboratdir:
        Jismoniy salomatlik har bir fuqaroning eng avvalo o‘z sog‘lig‘ini o‘ylashi, turli zararli  odatlardan o‘zini chetga tortishi, o‘zining jismoniy qobiliyatini oshirish uchun sog‘lom turmush madaniyati asosida yashashga intilishi asosida shakllanadi. Shuningdek, jismoniy salomatlik kun tartibini to‘g‘ri tashkil etish, to‘g‘ri ovqatlanish, madaniy-gigenik ko‘nikmalar hosil qilish, sport bilan muntazam shug‘ullanish orqali yanada mustahkamlanadi.
Tibbiy salomatlik - sog‘liqni saqlash, sog‘lom hayot kechirish, tibbiy tayyorgarlik bilan bog‘liq bo‘lib, sog‘liqni mustahkamlash, kasalliklarning oldini olish, davolash haqidagi bilimlarga ega bo‘lish, atrof-muhitdagi mavjud omillarning salbiy ta’siridan himoyalana bilish asosida ta’minlanadi.
Ma’naviy salomatlik - har bir kishining o‘zini o‘zi anglashi, qalbi va ruhini anglashi, jismoniy va ma’naviy hayotini uyg‘unlashtirishga doimo xarakat qilishi, o‘zining jismoniy nafsi ustidan aql-idroki, ruhiy yetukligi bilan g‘alaba qila oladigan holatni yaratishi orqali qo‘lga kiritadi.
Salomatlikka salbiy ta’sir o‘tkazuvchi turli illatlarga qarshi kurashuvchanlik turli zararli odatlar: kashandalik, ichkilik, giyohvandlikkka qarshi murosasizlik, OITSning yuqish  yo‘llari haqida xabardor bo‘lish, kasallik manbalariga qarshi kurasha bilish, kompyuteramaniya, telefonamaniyaga nisbatan toqatsizlik, qarshi kurashuvchanlikni  o‘zida shakllantira bilishdan iborat. 
Sog‘lom tafakkur - “Sog‘lom tanda sog‘ aql”deyilgandek sog‘lom tafakkur har bir insondagi jismoniy va ma’naviy hayot uyg‘unligi asosida  shakllanadi. Shuning uchun ham insonning egallagan bilimlari uniing o‘z jismoniy  hayotini to‘g‘ri belgilab olishiga xizmat qilishiga qarab unda sog‘lom tafakkur mavjud ekanligi haqida xulosa chiqarish mumkin. Sog‘lom tafakkur turmush madaniyatining ma’naviy asosini tashkil etadi.
Sog‘lom dunyoqarash – aslida, dunyoqarash olam va odam haqidagi qarashlar va  g‘oyalar tizimi bo‘lib, insonning  olamga munosabati, dunyodagi o‘rni, hayotiy yo‘nalishi, o‘zini anglashidir. Binobarin, sog‘lom aql va tafakkurni shakkllantirishning asosiy maqsadi yuksak insoniy fazilatlarni tarbiyalashga qaratilgan. Shunga ko‘ra sog‘lom dunyoqarash turmush madaniyatini yuksaltirishda alohida o‘rin tutadi.
Maishiy turmush odobi - maishiy turmush odobi turmush darajasi, turmush tarzi, turmush sifati asosida faoliyatda namoyon bo‘lib, axloqning individual xususiyatlarida namoyon bo‘ladi. Maishiy turmush odobi - odatlar, an’analar, e’tiqod, fikr-kechinmalarda ham namoyon bo‘lib, yuksak turmush madaniyatining ma’naviy yetuklik darajasini bildiradi.
Ovqatlanish odobi - ovqatlanish odobi ham insonning  yurish-turish me’yorlari kabi o‘zining nozik qonun-qoidalarpiga egadir. Bunda ham insonlar tomonidan avvaldan belgilangan me’yorlarga amal qilish insonning madaniyatlilik darajasini ko‘rsatadi.
Kiyinish tartib-qoidalari - kiyinish ham yangi bo‘lmasa-da tozalikka, ozodalikka, estetik tarbiyaga, uyda, xovlida, ko‘chada, jamoatchilik orasida yurish-turishga ko‘ra sharoitni hisobga olishni talab qiladi. Demak, kiyinish insonning madaniyatini, ma’naviyatini, estetik didini, boshqalarga munosabatini ifodalaydi va turmush madaniyati darajasini muayyan darajada aks ettiradi.
Shaxsiy gigena qoidalariga amal qilish - shaxsiy gigena qoidalariga amal qilish natijasida har bir inson hayot va mehnat faoliyatida amal qilishi zarur bo‘lib, kasalliklarning oldini olish, yashash uchun qulay sharoit yarata bilish, salomatligini saqlash bilan bog‘liq bo‘lgan turmush tarzini yarata bilishi hisoblanadi. Shaxsiy gigiyena  har bir kishining o‘ziga  va yoshiga bog‘liq bo‘lib, o‘z hayotini, faoliyatini uzoq davom ettirishi uchun shaxsiy turmushini oqilona uyushtira olishi hamdir.
Atrof-muhit va ekologik qadriyatlarga hurmat – atrof-muhit va ekologik qadriyatlarga hurmat, umuman, qadriyatlar jamiyat a’zolarini tarbiyalash, ularning ma’naviy barkamolligini ta’minlashga xizmat qiladigan qadriyatlar tizimidir. Ma’naviy qadriyatlar ijtimoiy ong shakllariga mos keladigan axloqiy, diniy, estetik, huquqiy, ekologik qadriyatlarga bo‘linadi. Ekologik qadriyatlar har bir fuqaroning atrof-muhitga, tabiatga munosabatini, hatti-harakatini belgilab beradi. Fuqrolarda ekologik qadriyatlar asosida faoliyat ko‘rsatishlariga qarab  ularning  ekologik ongi va ekologik madaniyati shakllanganligi to‘g‘risida xulosa chiqarish mumkin.
Turmush madaniyati aholi ongida shakllanishi va ularning hayot tarziga aylanishi uchun pedagogik jarayoni uzviy va uzluksiz olib borishni talab etadi. Uzviylik – amalga oshiriladigan ta’lim-tarbiya ishlarining mazmunan izchilligi, bir-birini to‘ldirishi tizimliligi, ilmiyligi, davomiyligi, bosqichma-bosqich amalga oshirilishi, xayotiy muammolarga hozirjavobligi, amaliyotga mosligi hamda o‘zaro aloqadorlikda samarali pedagogik natijaga olib kelishi demakdir. Uzluksizlik esa – TM bo‘yicha bilim, ko‘nikma malakalardan iborat bo‘lgan TM mazmunini yosh differensatsiyasi nuqtai  nazaridan va pedagogik maqsadga mos ravishda bosqichma-bosqich tashkil qilish, oddiydan murakkabga qarab inson kundalik zarur ehtiyojlarini  qoplashga yo‘naltirilgan tarzda belgilangan reja asosida doimiy egallab  borishida jamiyatning barcha ijtimoiy-pedagogik institutlari va tashkilotlar hamkorligi ular faoliyatini maqsadga qaratilgan holda uyushtirish jarayonidir.
Bundan tashqari turmush madaniyati:
Tevarak-atrofda bizni o‘rab turgan tabiiy-ekologik  obyektlarga nisbatan ehtiyotkorona munosabat va mehr-muhabbat tarbiyasi (havo atmosferasi, suv  resurslari, yerning unumdor qatlami, o‘simlik va hayvonot dunyosi);
Xalq xo‘jaligining turli sohalari taraqqiyotida tabiiy  resurslardan ratsional foydalanish va aholi salomatligini saqlashning tabiiy-iqlimiy omillarini unumli qo‘llashdan iboratdir.
Turmush madaniyatining asosiy bosh mohiyati -  insonning jismoniy va ruhiy emotsional holati, ijtimoiy-iqtisodiy va madaniy-maishiy yutuqlarga erishishi, tibbiy va salomatlik profilaktika  prinsiplariga amal qilishi  bilan belgilanadi.
Turmush madaniyati insonning u yoki bu darajada ijodiy potensialini joriy etishiga imkon yaratuvchi, hayotiy faoliyatining madaniy, turmushga oid va ishlab  chiqarish usullarining yuzaga kelishidir. Sog‘lom turmush madaniyati esa mana shu yaratilgan usul va shart-sharoitlardan o‘z salomatligini muhofaza  qilish va uzoq umr ko‘rish maqsadida samarali va ijodiy foydalanishdir.
Turmush tarzi sog‘liq va salomatlik haqida ijtimoiy, tarixiy, shuningdek, uning amaliy hayotga integratsiyasi haqidagi aniq tushunchadir.
Turmush madaniyati esa mana shu bilim va malakalarni egallagan holda ularga real hayotda qat’iy  rioya etib yashash tartibidir.
Turmush tarzi – inson hayotiy faoliyatining tipik kundalik shakllari va usullari bo‘lib, ular organizmning rezerv imkoniyatlarini takomillashtirish bilan birga, iqtisodiy va ijtimoiy-psixologik  holatlardan qat’i nazar, o‘zining ijtimoiy va kasbiy funksiyalarini muvaffaqiyatli amalga  oshirishdir. Turmush madaniyati esa insonning o‘z salomatligini muhofaza qilishga yo‘naltirilgan maxsus fiziologik, jismoniy, psixologik, ma’naviy-mafkuraviy shakl, uslub, vositalarining ishlab chiqilishi va amal qilishidir.
Turmush madaniyati ma’naviy madaniyatning tarkibiy qismi bo‘lib, u jamiyatning barcha sohalarini sog‘lom barqarorlikka olib keladi. Sog‘lom  turmush madaniyatini rivojlantirish jarayoni murakkab va uzoq davom etadigan jarayon bo‘lib, insonni barkamollika yetaklaydi. Turmush madaniyati o‘zaro hurmat, hamkorlik, mehr-muhabbat, insonparvarlik, tinch-totuvlik kabi xislatlarda  ko‘rinadi.
Har bir millat o‘z maishiy turmush madaniyatiga ega, har bir xalqning o‘z milliy turmushini tashkil etishga uning milliy mentaliteti, madaniyat darajasi, turmush sharoiti va tarixiy davri ta’sir ko‘rsatadi. Ular o‘sha millatning turmush madaniyatiga ega yoki ega emasligini belgilab beradi. Shuningdek, har bir xalqning turmush madaniyatini belgilovchi uning tili, axloqiy  fazilatlari bolalarga g‘amxo‘rlik ko‘rsatish, keksalarni qadrlashi, yurish-turishi, kiyinishi, ovqatlanishi, o‘zaro muomalasidagi madaniyati kabi madaniyatlilik darajasini belgilab beruvchi mezonlari mavjud.
Har bir millat o‘z maishiy turmush madaniyatiga ega. Har bir xalqning o‘z milliy turmushini tashkil etishga uning milliy mentaliteti, madaniyat darajasi, turmush sharoiti va tarixiy davr ta’sir ko‘rsatadi. Ular o‘sha millatning turmush madaniyatiga ega, yoki ega emasligini belgilab beradi. Shuningdek, har bir xalqning turmush madaniyatini belggilovchi tili, axloqiy  fazilatlari, bolalarga g‘amxo‘rlik ko‘rsatishi, keksalarni qadrlashi, yurish-turishi, kiyinishi, ovqatlanishi, o‘zaro muomalasidagi madaniyati kabi  madaniyatlilik darajasi mezonlari mavjud. Salomatlik madaniyati keng ma’nodagi “turmush madaniyati”dir. U shaxs umumiy madaniyatining asosiy qismini tashkil qiladi. Shaxsning turmush madaniyati uning ijodiy kuch va qobiliyatlarining rivojlanishi, hayoti va faoliyatini tashkil qilish shakllarida namoyon bo‘ladi. Bugungi kunga kelib rivojlangan tibbiyot fani sog‘liqni saqlash, mustahkamlash va yaxshilashning ishonchli metodlarini tavsiya qilmoqda. Bu metod har bir insonning turmush madaniyatiga qattiq rioya qilish va aholida turmush madaniyatini rivojlantirishdan iborat. Mazkur maqsadga esa faqat insonning turmush madaniyatini rivojlantirish va unga rioya etish orqaligina erishish mumkin bo‘ladi. Bu nafaqat inson sog‘ligini saqlashga olib keladi, balki ishchanlik faoliyatini oshiradi, turli kasalliklardan asraydi, shuningdek, erta  qarishlikning oldini oladi.
 Millatimiz tarixiy-ijtimoiy qadriyatlari tizimida  har vaqt sog‘lom yashash va uzoq umr  ko‘rish aqidalari mavjud bo‘lgan va nasl sog‘lomligiga alohida  e’tibor bilan qaralgan. Nasl sog‘lomligi  tushunchasi esa, eng avvalo, yoshlar salomatligi masalalarida sa’y-harakat qilish zarurligini bildirgan. Shu bilan birga, o‘zbek millati qadriyatlari tizimiga sog‘lomlik tushunchasi doirasida nafaqat tibbiy yoki jismoniy salomatlik, balki ruhiy, ma’naviy sog‘lomlik asoslari kiritilgan. Ayniqsa, inson salomatligi asosida ma’naviy salomatlik alohida ta’kidlagan.
Turmush madaniyati – qadriyatlarni e’zozlash, insonlarga, bolalarga  g‘amxo‘rlik ko‘rsatish, xalq tili, yaratilgan moddiy boyliklar va milliy urf-odatlar, an’analarni asrash madaniyati demakdir. Sog‘lom turmush madaniyati inson ma’naviy dunyosining tarkibiy qismidir. Jamiyatimiz, xalqimiz hayotida  sog‘lom tutrmush madaniyati muhim  ahamiyat kasb etadi. Shu bois, bugungi kunda  yoshlarimiz ongi va qalbida turmush madaniyatini yuksaltirish uchun olib borilayotgan g‘oyaviy-tarbiyaviy ishlarning ahamiyati ortib bormoqda.

Mavzubo’yichasavolvatopshiriqlar:
1. Turmush madaniyatitushunchasigata’rifbering.
2. Turmush madaniyatininghuquqiynegizlarinimalardaniborat?
3. Turmush madaniyatiningasosiyvazifalarinimalardaniborat?
4. Turmush madaniyatiningasosiyvazifalarinisanang.
5. Turmush madaniyatiningasosiykategoriyalarinisanang.
6. Madaniyattushunchasigata’rifbering.
7. Maishiy turmush odobihaqidanimalarnibilasiz?

2-Mavzu:Sharqda turmush madaniyati haqidagi qarashlarning tarihiy rivojlanishi:
                                    Reja:
1.Inson axloqiy qiyofasining shakllanishida buyuk ajdodlar merosi
2. “Avesto”da sog‘lom turmush madaniyatini shakllantirish masalalari

Tayanch so’z va iboralar:axloq,jamiyat,Avesto,sog’lom turmush,sharqonalik,oila,bola tarbiyasi,zardushtiylik,Qur’oni Karim,sog’lom tan,sog’lom fikr.

Kishilik jamiyatining ilk davrlaridan boshlab shaxs  va jamiyat munosabatlari masalasi, sog‘lom avlod tarbiyasi  va u bilan uzviy bog‘liq ijtimoiy taraqqiyot, jamiyatda ijtimoiy-siyosiy barqarorlikni ta’minlash masalalari hamma vaqt ilg‘or fikr egalarining diqqat markazida bo‘lib kelgan.
Inson axloqiy qiyofasining shakllanishida buyuk ajdodlarimiz ma’naviy merosining o‘rni beqiyosdir. Ularning purma’no hikmatlari, oliyjanob fazilatlari, saxovatpeshaligi, didaktik hikoyalari, dono maslahatlari va ular haqidagi ibratomuz rivoyatlar ta’lim-tarbiyaning bitmas-tuganmas manbaidir. Odamlar murakkab vaziyat va sharoitda doimo donishmandlarning “do‘stona ko‘magi va qo‘llab-quvatlashi”ga tayanadilar, ulardan ma’naviy-ruhiy madad olib turadilar, o‘zlarining xulq-atvorlarini, yaxshi yoki yomon sifatlarini ularning hayotiy tajribasiga, o‘gitlariga, pand-nasihatlariga qiyoslaydilar, ulardan foydali xulosa chiqarib olishga urinadilar.
Sharqonalik – insoniy qadr-qimmatni yuksak tutuvchi, axloq-odob, jamiyat, tabiatga munosabat, ilm-ma’rifat bobida fidoyi shaxslarni tarbiyalash, millatni chuqur anglovchi, xalqning tili, ruhi, fe’l-atvori va an’analariga ongli ravishda amal qiluvchi, tarixiy-etnik ildizlarini puxta bilgan, millatdoshlarning o‘tmishi, buguni va istiqbolidan faxrlana oladigan insonlarni yetishtirishni nazarda tutadi. Sharqonalikning shakliy jihati xususida shuni aytish lozimki, u zamon va makon bilan chambarchas bog‘liq.
Insonning ijtimoiylashuvi oiladan boshlanishini hisobga olganimizda, shaxsning komil inson bo‘lib shakllanishida oilaning o‘rni beqiyodir. Zero, qadimdan oila bejiz muqaddas sanalmagan. Inson o‘z hayotini oilasiz tasavvur qila olmaydi va aynan mana shu oila muhitida u jamiyat a’zosi sifatida tarbiya topadi. Oiladagi tarbiya muhiti, avvalo, oilaviy munosabatlar madaniyatiga bog‘liq bo‘ladi. Ya’ni ota-onalar  bilan farzandlarning o‘zaro yaxshi munosabati, qariyalarga hurmat e’tibor, ota-onaning farzandlar tarbiyasiga o‘ta  mas’ulligi, oilada o‘rnatilgan namunali tartib va  ijobiy urf-odatlar, ota-onaning mehnatiga, ijtimoiy hayot hodisalariga to‘g‘ri munosabatda bo‘lishi kabilar oilaviy munosabatlar madaniyatining nozik qirralaridir. Bularning qay birida mutanosiblik buzilsa, demak, o‘sha oiladagi sog‘lom muhitga putur yetadi va  nosog‘lom munosabatlarning paydo bo‘lishiga sabab bo‘ladi.
Shu sababli oila jamiyatning asosiy bo‘g‘ini hisoblanadi. Oila – kishilarning tabiiy biologik munosabatlari, uy-ro‘zg‘orni boshqarish, huquqiy nikohni fuqarolik holatlarida qayd etish, ma’naviy er-xotin, ota-ona va bolalar o‘rtasidagi sevgi, mehr-muhabbat tuyg‘usi va shu kabi munosabatlarga asoslangan birlik.  Oilaviy munosabatlardagi har qanday holatlar (salbiy, ijobiy) bolalarning ruhiy, ma’naviy rivojlanishiga  ta’sir etadi. Zero, oilada shaxsning insoniylik, qat’iylik, burch, mehnatsevarlik, samimiylik, kamtarlik kabi axloqiy xislatlari shakllanadi.
Bola tarbiyasida ota-onaning bir-biriga munosabati, o‘zlarini tuta bilishlari muhim. Kattalarga hurmat, kichiklarga izzat, bir-biriga mehribonlik, ayniqsa ayollarni izzat qilish odatga, qoidaga aylanishi lozim.  Bolalarga otani  hurmat qilish, unga  mehribon bo‘lishni o‘rgatish otaning vazifasi sanaladi.
Odatda, o‘g‘il bola otasiga, qizlar esa onasiga o‘xshashga, ulardagi yaxshi xislatlarni o‘ziga singdirishga harakat qiladi. Ota ham, ona ham bolani tarbiyalashga  birdek mas’ul bo‘ladilar.Shu tariqa manfaatlari umumiy bo‘lgan ahil oilada yaxshi odat, an’analar vujudga keladi sog‘lom muhit, mehr-oqibat, qadr-qimmat zamini yaratiladi. Bolalarning yaxshi tarbiya topishlari uchun sharoit vujudga keladi.
Oiladagi er-xotin o‘rtasidagi yuksak munosabat madaniyati bolalarning quvnoq, xushchaqchaq o‘sishlariga, to‘g‘ri tarbiyalanishlariga, xonadonda sog‘lom muhit yaratishiga bevosita ta’sir ko‘rsatadi.
Qaysi oilada noahillik, qo‘pollik, do‘q-po‘pisa, asabiylik hukmron ekan, unda halovat ham bo‘lmaydi. Oiladagi arzimagan janjal ham  dastavval bolalarning psixik holatiga ta’sir qiladi, ularda yomon odatlar hosil bo‘lishiga olib keladi. Bolalar ulg‘aygach ular ham “qush uyasida ko‘rganini qiladi” qabilida ish ko‘rishadi. Shu bois, oilada sog‘lom muhitni saqlab qolish uchun ota-ona bir-birini behurmat qilmasligi, obro‘larini tushirmasligi, oilaviy nizolarni bola yo‘q vaqtida bartaraf etishlari lozim.
Milliy qadriyatlarimiz ming yillar davomida shakllangan tarix sinovlariga dosh berib, necha-necha avlodlardan o‘tib kelayotgan ma’naviy boylik ekanligi, shubhasiz. Lekin bu boyliklar osonlikcha qadriyatga aylanmaydi. Ma’naviy qadriyatlarning aholi keng qatlamlari, ayniqsa, yosh avlodning mulkiga aylanishi o‘z-o‘zidan sodir bo‘lmaydi. Buning uchun shu millat taqdiri va istiqboliga befarq qaramaydigan ilg‘or vakillarning sa’y-harakati talab etiladi.
 Xulosa shuki, yoshlarni barkamol inson qilib tarbiyalashda qadimiy boy ma’naviy merosimizdan o‘rinli foydalanish katta samara berishi, shubhasiz.
Turon zamin (Xorazm, Baqtriya, Sug‘diyona, Farg‘ona)da bundan taxminan 3000 yil avval shakllangan va qaror topgan zardushtiylik dinining asosiy kitobi hisoblangan “Avesto” (Abisto)da yaxshilik, insonparvarlik, axloq-odob, yurish-turish, saranjom-sarishtalik, poklik, soflik va tozalik, o‘simlik va daraxt ko‘kartirish beqiyos darajada ulug‘lanadi. “Avesto” ayni zamonda bu qadim o‘lkada buyuk  davlat, buyuk ma’naviyat, buyuk madaniyat bo‘lganidan guvohlik beruvchi tarixiy  hujjatdirki, uni hech kim inkor eta olmaydi. “Avesto” umuman koinot va zamin, inson  va hayot, o‘lim va abadiyat singari butun insoniyatga mushtarak jumboqlar, gunohlar va saboqlar haqida hikoya qiladi. “Avesto”da dunyoning yaratilishi, insonning xalq bo‘lib kamol topishi, ezgulik uchun yovuz kuchlar bilan kurashishi, erkinlik, ijodkorlik va  bunyodkorlik yo‘lidagi orzulari o‘z ifodasini  topgan. “Avesto” faqat odamni emas, balki bir hovuch tuproq, bir qultum suv, bir nafaslik havoning ham muqaddas ekanligi  haqidagi kitob. “Avesto” yerning daryolaru-bog‘lar, cho‘lu-sahrolar, otu-tuyalar uyumi, molu-itlar, o‘simligu-giyohlar, shahar va manzilgohlarning bunyod etish tarixiga doir asar. "Avesto" nasroniyni haqiqiy nasroniy, musulmonni haqiqiy musulmon etib tarbiyalaydigan kitob. U ko‘rning ko‘zini, qarning qulog‘ini ochadi, zanglagan ko‘ngillarni iymon suvi ila yuvadi, umidsiz bandalarga abadiyat chirog‘ini tutqazadi. Qisqasi, hayot va oxirat ma’nosini odamlarga tushuntiradi.  Zardushtiylarda tabiat muhofazasi va muhit tozaligini saqlash, turli kasalliklarning oldini olish maqsadida sanitariya-gigiyena qoidalari amalga oshirilgan, ahlatlarni bekitish, ifloslangan joylarni tuproq, tosh bilan ko‘mib tashlash; olov, issiqlik va sovuqlik yo‘li bilan kiyim-kechaklar va oziq-ovqatlarni zararsizlantirish, sirka, sharob, turli giyohlar tutatishni tavsiya kilgan. Hozir ham o‘zbeklarda isiriq, hindlarda sandal tutatish mikroblarni zararsizlantirish vositasi sifatida ishlatiladi. Barcha ifloslik va kasallik, chang va zang, xiyonat va isqirtlik, chirk va churuk, so‘ligan va qurigan narsalarga qarshi kurashilgan. Bu jarayonda suvga bo‘lgan munosabat alohida ajralib turadi. Toza suv bilan bog‘liq ko‘l, quduq va buloqlarga har qanday nopok narsalar yaqinlashmasligi kerak. Olovga ham xuddi shunday ayricha munosabat bo‘lgan. Olovga toza, quruq o‘tin tashlash bilan birga axlatlarni yoqish man etilgan. Iloji boricha chiqindi chiqarmaslik va narsalarning buzilib, yomon hid taratishining oldini olish uchun ularni avval alohida ajratilgan joylarda saklagan va yoqib yuborilgan. Xalqimiz o‘rtasida "Avesto" chorlagan va yo‘llagan axloq va odob mezonlari, yashash tartibi, qoidasi va intizomi arablar istilosigacha davom etib keldi.Arablar istilosidan keyin ham ularning ayrimlari va eng muhimlari saqlanib qoldi. Arablar o‘zlari bilan islom dini, arab yozuvi, fani, madaniyati va turmush madaniyatini olib keldilar.Sharqshunos olimlarning fikriga ko‘ra islom dinining muqaddas kitobi hisoblangan Qur’oni karimda ham '"Avesto" targ‘ib etgan, shakllantirishga da’vat qilgan turmush madaniyatining ayrim aqidalari asos qilib olingan.
Bir so‘z bilan aytganda, islom dini zardushtiylikning ayrim odatlarini, targ‘ib qoidalarini saqlab qoldi va rivojlantirdi. Har ikkala dinda ham insonparvarlik, yaxshilik, muruvvat ko‘rsatish, o‘zini pok va sof tutish, mehnat qilish, o‘zganing haqiga ko‘z olaytirmaslik, xayrixohlik, gunoh ishga qo‘l urmaslik ulug‘lanadi va aksincha hollarda esa do‘zax jazosi mavjudligi bilan yaratilgan banda ogohlantiriladi. "Avesto"da kasalliklarning oldini olishga katga e’tibor berilgan. "Kasallik senga tegmasdan burun uni yulib ol" deyiladi unda. "Avesto" gigiyenik qoidalarga qat’iy rioya qilishni tavsiya etadi. Uyni, oshxonani, uxlash uchun zarur jihozlarni toza tutish, uy hayvonlarini   tozalikda   saqlash   lozim   deb   uqtiradi.   "Avesto"   inson   o‘z   tanasi tozaligini saqlashni, chirishning har qanday turlaridan uzoqda bo‘lishni tavsiya qiladi.
Turmush madaniyatini shakllantirish, inson salomatligini saqlash va mustahkamlash borasida “Avesto”da berilgan maslahatlar orasida axlatlar, odamning o‘z tanasi chiqindilari, murdalardan yiroqroq  bo‘lish haqidagi ko‘rsatmalar bor. Inson chiqarayotgan nafasning zararli ekanligi haqidagi fikr ham qiziqarli va bahstalabdir. Chunki, hali kislorod va karbonat angidrid rasman kashf qilinmasidan, bu haqda tabobat o‘z nuqtai nazarini bayon qilmasidan bir necha ming yillar oldin o‘rtaga tashlangan bu fikr fan nazarida ham qimmatlidir. “Avesto”da inson kasallanishining bosh sabablaridan biri sifatida ovqatlanish tartibining buzilishi ko‘rsatiladi. Ya’ni vaqtida ovqatlanmaslik, ko‘p och yurish yoki haddan tashqari ko‘p ovqat iste’mol qilishdan turli xastaliklar – oshqozon-ichak, yurak-asab, qon-tomir kasalliklari paydo bo‘ladi, deyiladi. Me’yorida ovqatlanib, sog‘lom turmush kechiradigan va muayyan maqsad bilan harakat qilayotgan kishi tanasida qon aylanish yaxshilanadi, natijada tana  sog‘lig‘i mustahkamlanadi. “Sog‘lom tanda - sog‘lom fikr” deganlaridek, mehnatsevar va sog‘lom kishida nosoz, buzg‘unchi fikrlar ham bo‘lmaydi.
Mavzu bo’yicha savol va topshiriqlar:
1.“Avesto”da turmush madaniyati borasida qanday qarashlar uchraydi?
2.Sharqona hayot tarzining o‘ziga xos xususiyati  ni mada?
3.Islom dinining turmush madaniyatiga ta'siri nimalarda ko‘rinadi?
4.Mustaqillik sharoitida turmush madaniyati qanday takomillashdi?
5.Turmush madaniyati borasidagi qarashlarning takomillashishi.
3-Mavzu:Islom dini va sog’lom  turmush madaniyati
Reja:
1.“Qur'oni karim” va hadisi shariflarning inson ongi va tafakkurining yangilanishi, ma'naviy hamda ahloqiy kamolotidagi ahamiyati.
2.Islom dinining shaxsning insoniy burchi, odobi va ahloqi, oilasi, ota-onasi va farzandlari oldidagi burchini anglatishdagi o‘rni va roli.
3.Islom dinining insonlarni yomon illatlar hisoblangan baxillik, yomonlik, nafsu- havo, molu- dunyoga berilmoqlik kabilardan o‘zini asrab, insoniy fazilatlar bilan yashamoqqa da'vat etishi. 
4.Islom dinida poklik, me'yor, halollik, sog‘lom turmush madaniyatining ma'naviy asoslari sifatida “Ozodalik-iymondandir” hadisining mohiyatini anglash.

Tayanch so’z va iboralar:demokratik davlat,fuqarolik jamiyat,Qur’oni karim,Hadisi sharif, Islom dini,Islom madaniyati,pok niyat, ozodalik, islomiy amallar, da'vat, vijdon erkinligi, diniy bag’rikenglik

O’zbek xalqi uzoq yillik tarixiy taraqqiyot davrida ulkan madaniy meros egasiga aylandi. Bu madaniy meroslar orasida  ijtimoiy hayotni tartibga solishda  islom dinida Qur’oni karimdan keyin asosiy manba sifatida turuvchi hadislar ajralib turadi. Har bir suveren davlat o‘zining betakror tarixi va madaniyatiga egadir. Bu tarix, bu madaniyatning haqiqiy ijodkori, yaratuvchisi haqli ravishda shu mamlakat xalqi xisoblanadi. Shuningdek, har qanday millatning ravnaqi, umumbashariyat tarixida tutgan o'mi, mavqei va shuhrati bevosita o'z farzandlarining aqliy va jismoniy yetukligiga bog'liq bo’lib, unda  yoshlarga ta'lim-tarbiya berishda xalq og'zaki ijodining, hadisnavis allomalarimiz qoldirgan boy meroslarning o'rni kattadir.
O‘zbekiston Respublikasi Prezidenti Sh. Mirziyoyev Oliy Majlisga murojaatnomasida  Buyuk Imom Buxoriy hazratlarining “Al-Jome' as-Sahih” asarini yodga olib “Barcha ezgu amallar niyatga bog‘liq, har bir kishiga faqat niyat qilgan narsasi beriladi” degan hadis bilan boshlanishida albatta juda chuqur ma'no borligini alohida ta'kidladilar. Fuqarolik jamiyatini rivojlantirish, demokratik islohotlarni chuqurlashtirish sohalarida ro’y bergan tub o’zgarishlar o’quvchilarning ma`naviy madaniyatini shakllantirishni va islohatlarda faol ishtirok etishini talab qiladi. Jamiyatining ijtimoiy, iqtisodiy hamda madaniy jihatdan tezkor sur’atdagi rivoji tabiat va jamiyat munosabatlarining uyg’unligini ta’minlashni taqoza qilmoqda. Shuning uchun ham o’quvchilar ongida umiminsoniy va milliy madaniyatning yangicha mazmuni, uning ma’naviy-axloqiy tamoyillari, ijtimoiy hayotga mas’uliyatli yondashuv, jamiyatimizni ma’naviy boyitishga oid tushunchalarni shakllantirish muammosining ijobiy echimini topish ruhidagi tarbiyasi muhim ijtimoiy-pedagogik kafolatdan biri sanaladi. 
O‘zbekiston Respublikasi Prezidentining 2018 yil 16 apreldagi “Diniy-ma'rifiy soha faoliyatini tubdan takomillashtirish chora-tadbirlari to‘g‘risida”gi Farmonining ijrosini ta'minlash maqsadida Vazirlar Mahkamasining  2018 yil 1 noyabrdagi “Hadis ilmi maktabi faoliyatini tashkil etish va qo‘llab-quvvatlash chora-tadbirlari to‘g‘risida”gi qarori qabul qilingani hadis ilmini o‘rganish zaruratini ko‘rsatadi.
Islom (arab. – boʻysunish, itoat etish, oʻzini Alloh irodasiga topshirish) — jahonda keng tarqalgan uch dindan ( buddizm va xristianlik bilan bir qatorda) biri. Islom diniga eʼtiqod qiluvchilar arabcha "muslim" ("sadoqatli"; koʻpligi "muslimun") deb ataladi. "Muslim", "muslimun" soʻzining boshqa xalqlar orasida oʻzgacha talaffuz etish (masalan, forslarda – musalmon, oʻzbeklarda – musulmon, qirgʻiz va qozoqlarda – musulmon, Ukraina va Rossiyada – basurman) natijasida bu dinga eʼtiqod qiluvchilar turli nom bilan ataladi. Lekin bularning ichida hozir musulmon iborasi keng tarqalgan.
Jahonda qariyb 1,2 mlrd. kishi Islomga eʼtiqod qiladi. Musulmonlarning 2/3 qismidan koʻprogʻi Osiyoda yashaydi va bu qitʼa aholisining 20% idan ortiqrogʻini tashkil etadi. Qariyb 30% musulmonlar Afrikaga toʻgʻri keladi (qitʼa aholisining deyarli yarmi). Dunyoda musulmon jamoalari mavjud boʻlgan 120 dan ortiq mamlakatdan 40 dan ziyodida musulmonlar aholining koʻpchiligini tashkil qiladi – Shimoliy Afrika, Gʻarbiy Osiyoning barcha mamlakatlarida (Kipr, Livan, Isroil mustasno), Senegal, Gambiya, Niger, Somali, Afgʻoniston, Pokiston, Bangladesh, Indoneziya va boshqa baʼzi mamlakatlarda aholining 80% dan ortigʻi musulmonlardir; bir qancha mamlakatlarda musulmonlar aholining yarmidan 80% igacha tashkil qiladi 
(Gvineya, Mali, Livan, Chad, Sudan ). Malayziya va Nigeriyada qariyb yarmi, baʼzi bir mamlakatlar ( Gvineya-Bisau, Kamerun, Burkina-faso, Syerra-Leone va boshqa)da musulmonlar ozchilikni tashkil qilsa ham, taʼsir doirasi kuchli. Musulmonlarning soni jihatdan eng yirik davlatlar–Indoneziya,Hindiston, Pokiston va Bangladesh; musulmonlarning anchasi Markaziy Osiyo mamlakatlari, Xitoy, Tailand, Efiopiya, Tanzaniya, Kiprda, Yevropaning ayrim mamlakatlari (Bosniya va Gersegovina, Albaniya, Buyuk Britaniya, GFR, Fransiya va boshqa), Shimoliy va Janubiy Amerika qitʼasi mamlakatlari (AQSH, Kanada, Argentina, Braziliya, Gayana, Surinam, Trinidad va Tobago)da, Avstraliyada, Fiji orollarida yashaydi.
Islom 7-asrda Hijoz (Gʻarbiy Arabiston)da paydo boʻldi. Uning asoschisi Muhammad Sallollohu alayhi vassallamdir.Islom dinining paydo boʻlishi xususida Islom manbalariga asoslangan diniy anʼanada u ilohiy hodisa, insonlarni toʻgʻri yoʻlga solish uchun Alloh tomonidan yuborilgan oxirgi taʼlimot deb uqtiriladi. Islom talqinida dastlab yahudiy va xristianlar ham aynan musulmonlar eʼtiqod qilgan xudoga ishonganlar. Shu xudo, yaʼni Alloh odamlarga paygʻambar-elchilar yuborgan.Ammo insonlar paygʻambarlar taʼlimotini buzganlar.Shuning uchun Alloh insonlarga oxirgi rasul etib Muhammadni tanladi, unga oʻzining kalomi – Qurʼon nozil qildi. Muhammad oldin oʻz hamshaharlarini, soʻng barcha arablarni koʻplab qabila xudolariga sigʻinishdan voz kechish va yagona xudo – Allohga eʼtiqod qilish, solih hayot kechirish, u dunyoda jannatga tushish uchun bu dunyoda ezgu ishlar qilishga daʼvat etdi. Qurʼonga koʻra, arablar va yahudiylarning umumiy bobokaloni Ibrohim ( a.s) Allohga birinchi boʻlib imon keltirgan. Demak, Islom batamom yangi eʼtiqod emas, balki Ibrohim (a.s) ga nozil bo'lgan dinidir.
Muhammadga, 40 yoshida(milodiy 610-yil) vahiy (ilohiy koʻrsatma) kelishni boshladi. Ammo, bir necha nufuzli yaqin qarindoshlarini hisobga olmaganda, Makkaning koʻpchilik aholisi, ayniqsa, quraysh qabilasining zodagonlari uning targʻibotlariga ochiqdan-ochiq qarshi chiqdilar.Muhammadni yolg'onchiga chiqarib judda katta zulm ko'rsatildi. Dastlab bir guruh musulmonlar Habashistonga hijrat qilishdi, Yasribdagi banu Avs va banu Xazraj qabilalarining vakillari 622-yimda musulmon jamoasini oʻziga qabul qilish, Muhammadni payg'ambar va Allohni yagona deb tan olishdi. Hijrat nomini olgan bu voqea Islom tarixida burilish yasadi.Koʻchib oʻtgan kishilar muxojirlar (koʻchib kelganlar), Madinada Islomni qabul qilganlar ansorlar (tarafdorlar)deb ataldilar. Madina va Makka oʻrtasida boshlangan kurash 8 yil davom etdi (Badr jangi, Uxud jangi, Xandaq jangi va boshqa).628-yilda Makka zodagonlari Muhammad bilan kelishishga majbur boʻldilar (qarang Hudaybiya sulhi). 630-yilda musulmonlar qoʻshini hech qanday qarshiliksiz Makkaga kirib bordi. Makka aholisi yoppasiga Islom dinini qabul qildi va Muhammadni Allohning elchisi (rasuli) deb eʼtirof etdi. Ana shundan boshlab Makka Islom dini markaziga, Kaʼba musulmonlarning muqaddas ziyoratgohiga aylangan.Muhammad vafot etgan 632-yilda Arabiston yarim oroli toʻla birlashtirilgan, uning aksariyat aholisi Islom dinini qabul qilgan edi. Arabistonning siyosiy, iqtisodiy, etnik va madaniy jihatlardan birlashishida Islom dini muhim omil boʻlib xizmat qildi.
Muhammad vafotidan soʻng Abu Bakr, Umar ibn Xattob, Usmon Ibn Affon, Ali ibn Abu Tolib paygʻambarning oʻrinbosari (xalifa) sifatida hukmronlik qildilar.
Ular va ulardan keyingi xalifalar 7–8 asrlarda Iroq, Falastin, Suriya, Eron, Movarounnahr, Misr, Shimoliy Afrika, Pireney yarim oroli, Shimoliy Hindistonni fath qilishdi. Bir asrdan kamroq vaqt davomida Shimoliy Xitoydan Ispaniyagacha, Kavkazortidan Hind okeanigacha boʻlgan katta hududni zabt etdilar va Islom dinini yoydilar (qarang Arab xalifaligi).
Islomning muqaddas kitobi Qurʼondir.Musulmonchilikda bu kitobning butun mazmuni Allohning vahiy qilingan soʻzi deb tushuniladi. Islomning aqidalari, eʼtiqod talablari, huquqiy va axloqiy meʼyorlari, cheklash va ta’qiqlari Qurʼon bilan birga uning tafsirlarida, hadis toʻplamlari va shariat qoʻllanmalarida, shuningdek, 8–12-asrlarda vujudga kelgan ilohiyot adabiyotlarida oʻz ifodasini topgan.
Islomning asosiy aqidasi – "Allohdan boshqa iloh yoʻq va Muhammad uning rasuli". Islom ilohiyotining ilk shakli – kalom boʻlib, 8-asrda Arab xalifaligida vujudga kelgan.Mutakallimlar Islom dini aqidalarini ishlab chiqqanlar.
Islom dini 5 "asos" yoki "ustun" (arkon ad-din al-islomiy)ga ega:
1) Kalimai shahodat;
2) Namoz oʻqish;
3) Roʻza tutish;
4) Zakot berish;
5) imkoniyat topilsa haj qilish.
Shulardan birinchisi imon va qolganlari ibodat deb eʼtirof etilgan. Imon 7 aqidani – Allohga, uning farishtalariga, muqaddas kitoblariga, paygʻambarlariga, oxirat kuniga, taqdir (yaxshilik va yomonlik Allohning irodasi bilan boʻlishi)ga va oʻlgandan keyin tirilishga ishonishni oʻz ichiga oladi. Islomda roʻza hayiti, qurbonlik va qurbon hayiti, aqiqa, mavlid kabi oʻziga xos diniy marosim va bayramlar tarkib topgan. Bundan tashqari, mahalliy xalqlarda Islomgacha mavjud boʻlgan urf-odatlar, jumladan, fol ochirish, dam soldirish, aziz-avliyolarga, muqaddas joylarga sigʻinish ham Islom marosimchiligiga moslashib ketgan.Bu narsa, ayniqsa, Markaziy Osiyo musulmonlari orasida hali hanuz saqlanib qolgan. Aslida, Islom aqidasiga koʻra fol ochish va fol ochdirish harom qilingan, yaʼni taʼqiqlangan.
Islomda ilk davrdan paydo boʻlgan eng birinchi yirik muammo – oliy hokimiyatni egallashga paygʻambardan keyin kim haqliroq, degan masala boʻldi. Ali tarafdorlari "shia" nomini olib, Islomda birinchi boʻlinishni boshlab berdilar. Uchinchi xalifa Usmon aynan shu boʻlinishning qurboni sifatida jon taslim qildi. Ikki taraf – sunniylik va shialik oʻrtasidagi kurash asnosida xorijiylar deb atalgan uchinchi yoʻnalish ham paydo boʻldi. Ammo Islom tarixi uzra sunniylik asosiy yoʻnalish boʻlib keldi. Oʻrta asrlarda hukmronlik qilgan abbosiylar, saljuqiylar, ayyubiylar, mamluklar, usmonli turklar, temuriylar sulolalari sunniylikda edilar. Hozirgu kunda ham sunniylar musulmonlarning mutlaq koʻpchiligi (93%)ni tashkil etadi. Birdan-bir davlat – Eronda shialik rasmiy diniy yoʻnalish sifatida qabul qilingan. Iroq, Livan, Shimoliy Yaman, Ozarbayjon va Afgʻonistonda shialarning yirik jamoalari mavjud. Ummon va Shimoliy Afrikada xorijiylarning baʼzi toifalari saqlanib qolgan. Musulmon huquqshunosligi – fiqhda 4 sunniy (hanafiylik, shofiʼiylik, molikiylik, hanbaliylik) va 1 shia (jafariylik) mazhablari shakllangan. Mazhablar diniy firqalardan farq qiladi. Firqalar, asosan, geografik va iqlimiy omillar hamda Islomni qabul qilgan xalqlarning oldingi madaniyati, anʼanalari va diniy tasavvurlari taʼsirida vujudga kelgan. Ularning aksariyati shia yoʻnalishiga mansub boʻlib, eng yiriklari – imomiylar, ismoiliylar va zaydiylardir. Islomda ilk davrlardan shariat (barcha toʻla rioya kdpishi kerak boʻlgan qonunchilik) bilan tariqat (faqat ayrimlar Alloh xayrixohligiga muyassar boʻlishi mumkinligi) yonma-yon rivojlanib kelgan. Tariqat asoschilari – murshidlarning "valineʼmati" asrlar osha hozirgi avlodgacha yetib keladi, degan tushuncha bor. 8–9-asrlarda Islomda diniy-falsafiy oqim – tasavvuf paydo boʻldi. Sharqda eng mashhur boʻlgan tasavvuf tariqatlari – naqshbandiylik, qodiriylar, shoziliylardir.
Islom dinining muhim xususiyatlaridan biri – uni qabul qilgan xalqlar vakillari uchun Islom aqidalarini ishlab chiqishda ishtirok etish imkoniyatini berganidadir.U oʻziga xos 3 taraqqiyot bosqichi yoki davrni oʻtadi.Birinchisini, shartli ravishda, Qurʼon davri deb atash mumkin. Qurʼoni karimda oʻz aksini topgan Arabiston aholisining diniy ongi darajasini ifoda etuvchi diniy-siyosiy va ijtimoiy qarashlar, huquqiy va axloqiy mezonlar butun musulmon olami uchun hozirgacha shak-shubhasiz umumiy qadriyat hisoblanadi. Deyarli 4 asr davom etgan ikkinchi davr Islomda umumislomiy ahkomlar hukmronligi ostida turli fikrlar yoʻl qoʻyilgani bilan ajralib turadi. Islomdagi yoʻnalishlar, mazhablar va firqalar ana shu davrda paydo boʻldi. Musulmonlarning diniy birligi hal qilib boʻlmaydigan muammo boʻlib qoldi.10–11-asrlarda anʼanaga sodiq sunniylar bilan imomiy shialar, muʼtaziliylar hamda ashʼariylar oʻrtasida munosabatlar, ayniqsa, keskinlashib ketdi.Xalifa Qodir (991 – 1031) anʼanaviy Islomni qonun asosida barcha uchun majburiy boʻlgan davlat dini deb qaror toptirishga urinib koʻrdi.Shu maqsadda anʼanaga sodiq ilohiyotchilar imzolagan "Dinning qodiriy ramzi" eʼlon qilindi.Unda "haq din" deb eʼlon qilingan anʼanaviy diniy taʼlimotning asosiy qoidalari mufassal bayon qilib berildi, undan chetga chiqish jazolashga loyiq eʼtiqodsizlik deb qaraldi.Biroq bu tadbir ham Islomda diniy birlik oʻrnatilishiga olib kelmadi.Gʻoyaviy kurash keyingi asrlarda ham davom etdi.Bu kurashda sunniylar ilohiyotchisi Ibn Taymiya ayniqsa ajralib turdi.U ilk islomni tiklashga, "haq din" asosida diniy birlikni oʻrnatishga astoydil harakat qildi. Islomdagi uchinchi taraqqiyot bosqichi musulmon dunyosi "chekka" oʻlkalarining ahamiyati va oʻrni ortganligi bilan bogʻliqdir. Batamom oʻzga madaniy anʼanalarga ega boʻlgan xalqlar musulmon dunyosining maʼnaviy hayotiga qoʻshilgach, Islomga oʻz diniy-axloqiy tasavvurlari, huquqiy meʼyorlari va odatlarini olib kirdilar. Movarounnahr, Eron, Shimoliy Afrika, Hindiston, Indoneziya kabi yirik tarixiy-madaniy mintaqalarda Islom oʻziga xos xususiyatlar kasb etadi.
Islomning rivojlanishiga Movarounnahrda yetishib chiqqan allomalar katta hissa qoʻshdi. Imom Buxoriy kitob holiga keltirgan hadislar toʻplami – "Al-Jomiʼ as-Sahih" Islom dinida Qurʼoni karimdan keyingi ikkinchi manba hisoblanadi. Buxoriy va uning safdoshlari Islom ilohiyotining barcha yoʻnalishlari boʻyicha muhim tadqiqotlar qildilar. Jumladan, Islom nazariyotchiligida yuqori baholanadigan "Ilal ashshariat va Xatm ul-Asliyot" risolasini taʼlif etgan Hakim Termiziy, Islom huquqshunosligini oʻrganishning asosiy qoʻllanmasi hisoblangan "Hidoya"ning muallifi Burhoniddin Margʻinoniy, Islom aqidasi asoslarini muayyan tartibga solgan, kalom ilmida maktab yaratgan Imom Moturidiy (qarang Moturidiylik), buyuk faqih Abu Lays Samarqandiy, musulmon dunyosining eng eʼzozli muxaddislaridan Iso Termiziy, qomusiy ilmlar sohibi, xususan, tafsir, hadis, shariat qonunshunosligida salmoqli asarlar bitgan Zamaxshariy, tasavvufda oʻziga xos iz qoldirgan Ahmad Yassaviy, Bahouddin Naqshband, Mahdumi Aʼzam, Najmiddin Kubro, Soʻfi Olloyor, Xoʻja Ahror, Abduxoliq Gʻijduvoniy va boshqalarni misol qilib keltirish mumkin. Ular musulmon eʼtiqodini xalq dunyoqarashi bilan uygʻunlashtirganliklari tufayli Oʻrta Osiyoda madaniy hayotning adabiyot, meʼmorlik, musiqa kabi sohalarida taraqqiyot yuzaga keldi.
Islom dini musulmon mamlakatlari sanʼatida oʻz izini qoldirdi. Meʼmorlik sohasida bu jarayon yangi imorat turlari (masjid, minora, xonaqoh, Madrasa va boshqa)ning paydo boʻlishiga hamda keng tarqalishiga sabab boʻldi. Islom dini paydo boʻlgan davrda avj olgan butparastlik, suratparastlikni oldini olish maqsadida Muhammad suratkashlikni qattiq taʼqiqlab qoʻygan edi.Shu asosda Islomning yirik mutafakkir huquqshunoslari ham tasviriy sanʼatning bu turini taʼqiqlangan ishlar qatoriga qoʻshganlar. Bundan ular amaliy sanʼat turlari, naqsh, bezak, insondan boshqa hayvon va oʻsimliklar suratini istisno qilishgan. Islomda inson suratini chizish yoki uning haykalini yasashning taqiqlanishiga asosiy sabab – paygʻambar va aziz-avliyolarning rasmlarini chizib yoki haykallarini yasab, ularga sigʻinib ketish xavfining mavjudligi boʻlgan. 15-asrga kelib Alisher Navoiy kabi taraqqiyparvar olim va mutafakkirlar musulmonlar qalbida Allohga boʻlgan imon va eʼtiqod mustahkamlanib, suratparastlikka mutlaqo moyillik qolmaganini eʼtiborga olib, endilikda inson suratini chizishga ruxsat berishlikni lozim deb topganlar. Natijada Behzod, Maxmud Muzahhibga oʻxshash miniatyura sanʼatini rivojlantirgan yetuk musavvirlar yetishib chiqqan, Hirot miniatyura maktabi, Buxoro miniatyura maktabi kabilar rivojlangan. 20–21-asrlarga kelib, Islom dunyosi ulamolarining bu sanʼatga munosabatlariga yana bir karra aniqlik kiritildi: ilohiylashtirish va odamlarning sigʻinishi maqsadida inson rasmini chizish mumkin emasligi eʼtirof etildi. Ammo, fotosuratlar, shuningdek, yosh bolalar uchun yasalgan odam shaklidagi qoʻgʻirchoklar ta’qiq doirasiga kirmaydi. Ulamolarning bergan fatvolariga koʻra, musulmonlarga fahsh va uyat narsalarni ifoda etuvchi rasmlar, but, sanam va ikona tasviridan boshqa tasviriy sanʼat turlari taqiqlanmaydi. Islomning musiqaga munosabati haqida Diniy musiqa maqolasiga q.
Musulmon Sharqi 8– 11-asrlarda taraqqiyotda Gʻarbdan oldinda edi: gʻarb olimlari musulmon faylasuflari va tabiblaridan saboq olishgan; gʻarb savdogari Islom dunyosidagi savdoning koʻlamiga havas bilan qaragan; sharq tovarlari gʻarbda zeb-ziynat mollari hisoblangan. Sharq shaharlarining boyligi va hashamati gʻarb uchun afsonadek tuyulgan. Bularning barchasida asosiy mafkura vazifasini bajargan Islomning ijobiy xizmati buyuk, albatta.Ammo 12–13-asrlardan keyin musulmon dunyosi dastlab turgʻunlik, soʻng tanazzulga yuz tuta boshladi.Baʼzilar konservativ (qotib qolgan) din sifatida Islom taraqqiyotga toʻsiq boʻldi, deya unga katta ayb qoʻymoqchi boʻladilar.Aslida soʻnggi oʻrta asrlarda yuz bergan musulmon dunyosining tushkunligi juda murakkab ijtimoiy-iqtisodiy omillar bilan bogʻliq boʻlib, oʻsha davrdagi Islomning oʻzi ana shu tushkunlikning muayyan shaklidagi ifodasi edi.
19-asr boshidan 20-asrning 2-yarmigacha oʻtgan bir yarim asrlik davr Islomning rivojlanishida muhim burilish bosqichi boʻldi. Sharq mamlakatlarining ijtimoiy-iqtisodiy tuzilishidagi oʻzgarishlar yangi sinf – milliy burjuaziyaning vujudga kelishi, milliy ozodlik qarakatining avj olishi – bularning hammasi Islomning jamiyatdagi mavqeiga boʻlgan qarashlarda ham, ijtimoiy hayotdagi yangiliklarni Islom nuqtai nazaridan baholashda ham oʻzgarishlar yasadi. Islom diniy-falsafiy va huquqiy meʼyorlarining yangi tarixiy sharoitga moslashish jarayoni 19-asr oʻrtalaridan boshlanib, hozirgacha davom etmoqda. Bu jarayonni koʻpgina tadqiqotchilar "Islom islohotchiligi" deb ataydilar, u xristian reformatsiyasidan tubdan farq qiladi.Bu tafovut, birinchidan, shundan iboratki, mazkur jarayonlar turli davrlarda, turlicha muayyan tarixiy sharoitlarda roʻy berdi. Ikkinchidan, "Islom islohotchiligi" dunyoviy hayotning turli jihatlarini diniy nuqtai nazardan qayta baholashda namoyon boʻldi va sof ilohiyotga doir masalalarga daxli boʻlmadi. Uchinchidan, Islomda xristianlarnikiga oʻxshash cherkov bilan ruhoniylarni bogʻlab turuvchi tizim boʻlmaganidan Islomdagi islohotlar xususiyatiga jiddiy taʼsir qildi.
Oʻrta asrlarda tarkib topgan musulmon sudlov tizimida katta oʻzgarishlar yuz berdi. Musulmon huquqi tizimining oʻzi ham muayyan darajada oʻzgardi: shariat sudlari huquqi asta-sekin cheklana bordi; 19-asr oʻrtalariga kelib, Usmoniylar imperiyasi hududida shariat sudlari va dunyoviy sudlarning vakolati butunlay chegaralab qoʻyildi. Bir qancha mamlakatlarda shariatda koʻzda tutilmaydigan jinoyat kodekslari va boshqa huquqiy hujjatlar joriy qilindi. Misrda Muhammad Alining islohotlari va usmoniylar imperiyasidagi tanzimat siyosati (islohotlar) tufayli Islomning ijtimoiy hayotdagi mavqeida muayyan oʻzgarishlar roʻy berdi.
Ijtimoiy-iqtisodiy rivojlanish talablari musulmon ilohiyotchilari va huquqshunoslarini Islomning bir qancha anʼanaviy qoidalarini yangicha talqin etishga majbur eta boshladi. Biroq, bu jarayon oson kechmadi va uzoqqa choʻzilib ketdi. Bu, jumladan, musulmon mamlakatlarida bank tizimini yaratish joizmi (yoki gunohmi) degan masala yuzasidan boshlangan munozarada oʻz aksini topdi. 1899-yilda mufti Muhammad Abdu bank omonatlari va ulardan foiz olish sudxoʻrlikka kirmaydi, binobarin, u man qilingan ribo hisoblanmaydi, degan fatvo chiqardi. Bu fatvo mavjud moliya tizimini milliy sarmoyadorlar manfaatiga moslashtirdi. Musulmon mamlakatlarida tadbirkorlikning avj olishi shariat qoidalarini ham, musulmonchilikdagi boshqa anʼanaviy tamoyillarni ham yangicha talqin qilishga olib keldi. Ijtimoiy ong sohasida roʻy bergan oʻzgarish juda muhim rol oʻynadi.Bu, avvalo, milliy oʻzini anglash jarayoniga taalluqlidir.Shu jarayon davomida Islomning barcha musulmonlarning birligi toʻgʻrisidagi anʼanaviy qoidasi yangicha maʼno kasb etdi.Jamoliddin al-Afgʻoniy musulmonlarning birdamligi gʻoyasini koʻtarib chiqdi. M. Abdu, J. Afgʻoniy, Rashid Rizo va boshqaning gʻoyalari milliy ozodlik harakatlariga turtki bulib koʻpchilik musulmon davlatlarining siyosiy mustaqilligiga erishuvida ijobiy rol oʻynadi. Ayni vaqtda Islom birdamligi gʻoyasiga asoslangan xalqaro Islom harakati shakllana boshladi: 1926-yilda birinchi xalqaro musulmon tashkiloti – Islom olami kongressi (Muʼtamar al-alam al-islomi) tashkil qilindi. Shuningdek, Islomning goʻyo Muhammad zamonidagi "asl" tamoyillariga qaytishga daʼvat etishga turli fundamentalistik oqimlar (qarang Vahobbiylik) va ularning tarkibida oʻz gʻoyalari uchun kurashda terror usuliga tayanuvchi guruhlar, ekstremistik toʻdalar paydo boʻldi. 20-asrning 2-yarmida jamiyatda ijtimoiy adolat oʻrnatish masalasida ham Islom omilidan foydalanishga qaratilgan urinishlar sodir boʻldi (Eron islom inqilobi, Liviya Jamohiriyasi va boshqa).
Bir qator mamlakatlar (MAP, Kyvayt, Saudiya Arabistoni, Eron, Pokiston, Afgʻoniston va sh. k.)da Islom davlat dini (yoki rasmiy din) sifatida tan olingan. Ayrim mamlakatlarda "Islom" soʻzi davlatning rasmiy nomi tarkibiga kiritilgan: Eron Islom respublikasi, Pokiston Islom respublikasi, Afgoniston Islom respublikasi, Mavritaniya Islom respublikasi va boshqa Osiyo, Afrika qitʼasidagi baʼzi mamlakatlarda Islomning tarqalishiga musulmon partiyalari taʼsir qilmoqda, ular koʻpincha siyosatda muhim rol oʻynamoqda. Erondagi Islom respublikasi partiyasi, Indoneziyadagi Birlik va taraqqiyot partiyasi, Malayziyadagi Panmalayziya islom partiyasi, Hindiston va Pokiston Jamoati islom partiyasi bunga misol boʻla oladi. Bir qancha mamlakatlarda diniy-siyosiy tashkilotlar (shu jumladan, qonundan tashqaridagi tashkilotlar – "Musulmon birodarlar", Islom ozodligi partiyasi) tarqalgan, koʻpgina diniy bilim yurtlari (qorilik maktablari, Madrasa, musulmon universitetlari), islom jamiyatlari, missionerlik tashkilotlari, tijorat korxonalari (islom banklari, sugʻurta kompaniyalari) ishlab turibdi.
Musulmon sud ishlarini olib borish tizimi saqlanib qolmoqda. 19-asrning 70–80-yillaridagi shariatning ilgari amaliyotda bekor qilingan baʼzi bir qoidalarini tiklashga urinib kurildi (masalanPokistonda; Sudanda prezident J. Nimeyri davrida, arab monarxiyalarida jinoiy ishlar uchun tan jazolari berish).
Oʻtgan asr 70-yillarining oxiri – 80-yillarining boshida xalqaro ishlarda hukumat darajasida yoki nohukumat darajasida ish olib boruvchi xalqaro musulmon tashkilotlari muayyan mavqega ega boʻla boshladi. Bunday tashkilotlardan eng nufuzlisi Islom konferensiyasi tashkiloti (Munazzamat al-muʼtamar al-islomi) boʻlib, u 1969-yilda tuzilgan, unga 55 mamlakat (Oʻzbekiston Respublikasi 1996-yildan) aʼzo. Xalqaro nohukumat musulmon tashkilotlari orasida Islom olami uyushmasi, Islom olami kongressi, Islom olami tashkiloti, Yevropa islom kengashi, AQSH Oliy islom kengashi va boshqani koʻrsatish mumkin. Ular, asosan, Islomni targʻib qilish va yoyish, diniy arboblarning xalqaro uchrashuvini tashkil qilish, turli mamlakatlardagi Islom jamoalariga yordam berish bilan shugʻullanadi.
Islom Turkiston mustamlakachilik davrini boshdan kechirgan paytda, ayniqsa, shoʻrolar davrida turli taʼqib va har tomonlama cheklashlarga duch keldi, ulamolarning taqdiri ayanchli boʻldi. Islomga oid bebaho kitoblar yoʻqotildi, muborak yodgorlik va qadamjolar oyoqosti qilindi, din peshvolari eng xavfli yov, muxolif sifatida mahv etildi. Oʻzbekiston mustaqillikka erishganidan keyin, Islom dini hayotda munosib oʻrnini egallay boshladi. Musulmonlarning diniy ibodat va marosimlarni ado etishlari uchun sharoit yaratib berildi. Qurʼoni karim 2 marta oʻzbek tilida chop etildi (1992, 2001 yillar), hadis toʻplamlarining tarjimasi, Islom ulamolarining yuzlarcha kitoblari yana xalqqa yetkazildi. Hozirgi paytda Qurʼoni Karimning oʻzbek tilidagi beshta jumladan, Shayx Muhammad Sodiq Muhammad Yusuf ("Tafsiri Hilol", 1992-2005), Oltinxon Toʻra, Alouddin Mansur ("Qurʼoni karim"ning oʻzbekcha izohli tarjimasi (Toshkent, 1991)), Shayx Abdulaziz Mansur ("Qurʼoni karim maʼnolarining tarjima va tafsiri", 2004), muftiy Usmonxon Alimov ("Tafsiri Irfon") kabi oʻzbek olimlari tomonidan tayyorlangan maʼnolar tarjimalari va tafsirlari nashr etilgan. Islom tarixi manbalari va marosimlarini har tomonlama, ilmiy, xolisona oʻrganishga kirishildi, mutaxassis kadrlar tayyorlash yoʻlga qoʻyildi. Shu maqsadda Toshkent davlat sharqshunoslik institutida islomshunoslik kafedrasi ochildi (1992), deyarli barcha viloyatlarda diniy oʻquv yurtlari faoliyat koʻrsata boshladi, Toshkent Islom universiteti tashkil qilindi (1999), uning tarkibida Islomshunoslik ilmiy tadqiqot markazi ishlab turibdi.
Islom tarixi, manbalari, aqidalari, marosimlari, Qurʼoni karim, Muhammad hayoti va faoliyati, paygʻambar hadislarini oʻrganish, tadqiq qilish Islomshunoslik fanining asosiy vazifasi hisoblanadi. Bu sohadagi tadqiqotlar Islom tarqalgan mamlakatlarda, xususan, Movarounnahrda Islom va uning yozma manbalari paydo boʻlgandan buyon olib boriladi. Musulmon dini tarixi va Qurʼonni oʻrganish Amerikada (G. Grunebaum, X. Gibb, M. Vott va boshqa), Yevropada (I. Goldsiyer, L. Kaetani, A. Masse, R. Sharl), jumladan, Rossiyada (A. E. Shmidt, V. V. Bartold, I. A. Krachkovskiy va boshqa) 19-asr oʻrtalaridan keng tus oldi. Shoʻrolar davridagi tadqiqotlarda Islomga, asosan, yagona marksistik mafkura nuqtai nazaridan kelib chiqib yondoshildi. Islomning insoniyat tamadduni tarixidagi ahamiyatini ommaga tushuntirishda, Turon zaminida yetishib chiqib islomiy ilmlar xazinasini boyitgan ulugʻ allomalarning merosini xalqqa yetkazishda Eshon Boboxon Abdumajidxon oʻgʻli, mufti Ziyovuddinxon ibn Eshon Boboxon, Alixontoʻra Sogʻuniy, marhum shayxlar Ismoil Maxdum (1893 – 1976), Abdugʻani Abdullo (1928–1999) va Yusufxon Shokirov (1926–2000)larning xizmati kattadir. 20-asr oxirlaridan boshlab mamlakatimizda Islom boʻyicha obʼyektiv tadqiqotlar olib borish imkoniyati tugʻildi. Oʻzbekistonlik olimlar Islom manbashunosligi, Qurʼon tarjimasi va tafsiri, Islomdagi mazhablar, oqimlar, mashhur muhaddis va faqihlar, xalqaro Islom tashkilotlari, diniy bagʻrikenglik, diniy ekstremizmga oid bir qancha asarlar yozdilar (marhum M. A. Usmonov, shuningdek, N. Ibrohimov, H. Karomatov, A. Mansurov, A. Hasanov, Z. Husniddinov, Z. Islomov, U. Uvatov, B. Eshonjonov, B. Abduhalimov, A. Juzjoniy, A. Moʻminov, A. Azimov, R. Obidov va boshqalar).
Oʻzbekiston musulmonlari idorasida "Movarounnahr" nashriyoti faoliyat koʻrsatadi, "Islom nuri" gazetasi, "Hidoyat" jurnali nashr etiladi.
Islom dinining  ong, tafakkur yangilanishidagi o’rni . Tavba kufrdan qaytish, shariat ta‘qiqlagan ishlardan kechish, haqdan tashqaridagi narsalardan voz kechish bilan bir qatorda, -o’z nuqsonlarini ko’ra  bilish, o’zining ahvolini anglash, qabih ishlar, qabih fe‘l va qabih fikrdan qaytish, dunyoning ma‘nisizligi, arzimasligini anglab, zulmu adolatsizlikdan qaytishni ham bildiradi. Tavba- qilingan xato va nuqsonli ishlardan tug’iladigan pushaymonlikdir. Afsus chekish tavbaning natijasi hisoblanadi.Abdulla Oripovning ―Yillar armoni» she‘rida tavba ruhi hokim. Inson tavba eshigiga yetganda u, albatta, noqislik, qusurkorlik, ―Kimgadir aytilmay qolgan bir rahmat», -Kimdandir so’ralmay qolgan uzrlar»ni o’ylab o’zicha armonga beriladi. Tasavvufda tavbaning bosqichlari uchta deb belgilangan ekan. Birinchisi ―dil-dildan pushaymonlik, ikkinchisi tildagi uzr va keyingisi yomonliklardan xalos bo’lib, yomonlar va munofiqlardan aloqani uzmoq .Abdulla Oripov -Yillar armoni» she‘rida tavbani inson yuragidagi alamlarni yengillatuvchi bir ma‘naviy quvvat sifatida talqin qiladi: Insonga tobemas zamon inchunun, Inson yuragida alamlar qat-qat.Faqat bir taskin bor barchasi uchun, Afsus cheka bilsak shu ham bir davlat.Umuman, tasavvuf ruhi bilan yashaydigan, shu ruhdan bahramand bo’lgan boshqa shoirlarga o’xshab Abdulla Oripovda ham tavba hissiyoti kuchli.Ko’rinadiki A.Oripov nafaqat 90-yillar she‘riyatida balkim ijodining 70-80 yillarida ham insoniy fazilatlarni she‘rga sola olgan.Bu davr she‘riyatining farqi shoir aytmoqchi bo’lgan fikrlarining izohlar bilan ayta oldi.Jumladan shoirning istiqlol yillarida yozilgan ―Haj daftari» nomli she‘riy to’plamida buni ko’rishimiz mumkin. A.Oripovning -Haj daftari» turkumiga kirgan she‘rlarini ko’zdan kechirar ekanmiz, unda insonni to’g’ri yo’lga soluvchi, yomonlikdan qaytaruvchi, komil inson darajasida yetishmoqlikda sabr va qanoatli va ma‘rifatli bo’lmoqlikka da‘vat etadi. Shoir bu g’oyalarning kitobxon ongiga singdirishda Muborak Hadislardan, Qur‘oni Karim suralaridan foydalanib, she‘riy misralarda jozibali qilib yetkaza olgan. Darhaqiqat, A.Oripovning ―Tavba» she‘rishu asosda dunyoga keldi. Shoir  Niso” surasi, 17-oyatda keltirilgan.”Bilmasdan yomonlikka yo„l qo„yib, darhol tavbaga o„tganlarning tavbasini Alloh qabul qiladi.Alloh hamma narsani biluvchi va hakimdir” deyilgan g’oyadan kelib chiqib ushbu misralarni yozadi.Yo’q, hali olamda mavjuddir shafqat, Yo’q, hali tebranur mehr beshigi.Tavba qil, tavba qil, tavba qil faqat, Senga ochiq faqat tavba eshigi.Qur‘onda tavba tazarruga katta ahamiyat berilganligini ko’rishimiz mumkin.Inson o’z xatosini tushuna olishi ham bir saodatdir.Insonning hayotdagi o’rni, o’z umrini yaxshilikka, go’zalliklar yaratishga safarbar etish masalasi shoirning har bir she‘rida alohida urg’u beriladi. Shunga ko’ra ham uning ―Malomat toshlari», ―Umr qisqa edi», ―Inson manzarasi», ―Qo’riqxona» kabi o’nlab she‘rlari tavba, istig’forga da‘vat mazmunida yaratilgan. Shoir ijodida tavba masalasiga bag’ishlangan she‘rning mavjudligi ham tasodifiy emas. Bu she‘r quyidagi so’zlar bilan boshlanadi: Sen gunoh qildingmi, bechora banda, Sen shayton makriga uchdingmi nogoh. Tinching qolmadimi ruh ila tanda, Endi nadomatlar bo’ldimi hamroh. Tavba bir ma‘noda afsus, o’kinch va nadomatlarning insonga hamroh bo’lishidir. Bunday holda inson o’zicha chora izlab, najot axtaradi.Lekin, unda ba‘zan shoir ta‘kidlaganidek, ―Qopqalar yopilgan, ostonalar berk»ka o’xshab tuyulmog’i mumkin. Faqat haqiqiy tavbagina odamni ikkilanish va ojizliklardan xalos qila oladi. Tavba insonning tom ma‘nodagi pastkashlikni, nodonlokni, jaholatni to’la anglab yetishi, uning ma‘naviy barkamollik sari yo’l tuta boshlaganining belgidir.U insonning ma‘naviy yuksalishidagi o’ziga xos bosqichdir.Shoir shuning uchun ham o’quvchini ishonch bilan tavbaga undaydi. Ma‘lumki, mustaqillikdan keyin tasavvuf va tasavvuf adabiyoti masalalari ancha keng va erkin o’rganila boshlandi. Bu haqda bir necha kitob va risolalar, ko’plab maqolalar e‘lon qilindi. Mazkur mavzularda qalam tebratgan olimlarning ko’pi bir masala ustida alohida to’xtalib, ba‘zan bir-birini takrorlovchi, ba‘zida birbirini boyituvchi mulohazalarni ilgari surishgan.Biz e‘tiborni jalb qilayotganimiz bu masala - Nafs masalasidir. ―Nafs jismoniy borliq ichida, ya‘ni vujudda mavjud bo’lgan va faoliyat ko’rsatuvchi bir quvvatdurki, u barcha yomon xulqlar va chirkin harakatlarning manbaidir. Bunga muqobil Ruh qalbning ta‘siri ostida Allohga yetishadigan ma‘naviy bir kuch hisoblanadi».  Ana shuning uchun mumtoz adabiyotimizda, ayniqsa, uning Ahmad Yassaviy, Sulaymon Boqirg’oniy, Alisher Navoiy, Zahiriddin Muhammad Bobur, Mashrab, So’fi Olloyor singari buyuk vakillari Ruhni ulug’lab, Nafs bandasiga aylanish yomonlik va tubanlik timsoli sifatida har tomonlama keng talqin qilganlar. Abdulla Oripov bu shoirlarning ijodlaridan xabardor bo’lgan.Lekin u faqat xabardorlik bilan ham cheklanmagan.Bu da‘voga misol bo’ladigan bir dalil Abdulla Oripovning ―Bul ajab xor kimsadin imdod so’raydi xorlar» satri bilan boshlanadigan she‘ridir.Bu she‘r bir necha jihatdan diqqatga loyiq. Unda shunday so’zlar bor: Nafs ila dunyoga dil bergan fosiqlar siz bu kun, Yassaviy xok poyidan aylab soling tummorlar. U ―Vijdon» deb atalgan she‘rida ―Magar ketar bo’lsa vijdon bosh olib, Imon ham u bilan birga» ko’chishini ta‘kidlab, shunday deydi: Devlar qutulgandek Sulaymon o’lib, Betizgin tuyg’ular har yon yugurgay. Qalb degan istehkom posbonsiz bo’lib, Eng avval nafs unga o’zini urgay.Haqiqatda ham qalb, imon, e‘tiqod, diyonat, xususan, Vijdon atalmish posbonlaridan ajralsa, Nafs qalb hokimiga aylanadi. Nafs hukmronlik qilgan qalbning holati va fojealari klassik shoirlar tomonidan juda keng tarzda tasvirlangan. Ahmad Yassaviy: Nafs yo’lig’a kirgan kishi rasvo bo’lur, Yo’ldan ozib, toyib, to’zib gumroh bo’lur. Yotsa-tursa shayton bila hamroh bo’lur, Nafsni tebgil, nafsni tebgil, ey badkirdikor, -deydi va bir qancha hikmatlarida nafsga taslim bo’lgan kishining xor-zorliklari, gumrohlik va ―shayton bila hamroh»likdagi qilmishlarini ko’rsatib beradi. Bunda, albatta, Ahmad Yassaviy o’z davri va zamoni fikriy talablari, odamlarning holatiga binoan qalam tebratgan. Xullas, mumtoz adabiyotimizda doimiy ravishda badiiy talqin qilib kelingan Ruh va Nafs muammosi Abdulla Oripov she‘riyatidan ham alohida bir o’rin egallagan. Nafsni taslim qilish, ta‘ma, kibr, adovat, hasad singa-ri yomon illatlardan poklanish demak. Abdulla Oripov to’rtliklaridan birida shunday deydi: Koinot gultoji insondir azal, Undadir eng oliy tafakkur amal, Hatto u tubanlik ichra ham tanho, Yo falak, ijoding muncha mukammal. Insonning ―tubanlik ichra ham tanho»ligini ko’rsatadigan illat va chirkinliklardan biri Hasaddir. Shayton vasvasasiga uchib, inson qalbini nafs o’z botqog’iga tortsa, eng tuban illatlar uning hamrohiga aylanadi.Hasad barcha yomonliklarining eshigidir. Payg’ambarimiz s.a.v.ning kuyovlari Hazrati Ali: ―Hasad hosidning adovatindan, kibr va shaqovatindan paydo bo’ladurg’on axloqiy zamimadur. Shuning uchun hosid doimo azobi ruhoniy ichinda yashar. Bir kishining saodatini ko’rgan zamon hasad otashida yonar, Hosidga mundin ortiq jazo bo’lurmi?» 11deya hasadgo’y axvolini ta‘rif etganlar. Hasad shunday qora va chirkin illatki, g’iybat, bo’hton, tuhmat, ta‘ma kabi yomonliklarining kelib chiqishi ham hasaddandir. Shu uchun o’tmishda yashab ijod etgan shoir va olimlarimizning ko’pchiligi hasad va hasadgo’y-likni qoralab, bu masalada juda ko’p ibratli fikrlarni olg’a surganlar. Alisher Navoiyning ushbu mavzudagi she‘rlari navoiyshunos I.Haqqul tomonidan ancha keng tahlil va talqin etilgan. Navoiydan keyingi asrlarda ijod qilgan mumtoz adabiyotimiz vakillari ham hasad xususida o’z so’zlarini aytishgan. Abdulla Oripovning hasadga bag’ishlangan she‘rlari o’zining ma‘no chuqurligi va obrazli ifodasi bilan Navoiy, Bobur va Ogahiy kabi mumtoz she‘riyatimizning atoqli namoyandalari tajribalariga bevosita bog’lanadi, deyish mumkin. Abdulla Oripov hasad ofatlari haqida ko’p mushohada qilgan va ko’p yozgan shoirlardan biri. Bu xususda undan so’ralganda shunday fikrlarni bayon etgan: Hasad - umuminsoniy illat, uning millati, dini, mamalakati bo’lmaydi. Bu illat i nsonga shaytoni la‘in tomonidan yuqtirilgan. Faqat ma‘naviyati yuksak odamgina bu qora illatni yengib o’ta oladi... Chindan ham, bu mavzuda menday ko’p yozgan shoir kam bo’lsa kerak. Abdulla Oripov hasadning zararlari va odamlar boshiga yog’diradigan ofatlarini chuqur bilganligi uchunmi u hasad va hasadgo’ylikni qoralab ancha satrlar bitgan. Shoir ―Hasadgo’y haqida» degan to’rtligida yozadi: O’zi oddiygina, Kam yo’q ishida. Tonnalab ko’mir bor Lekin ichida.Hasadgo’ylik bilan ichiqoralik, bir-biriga yaqin.Biroq, shoir bu to’rtlikda hasadgo’ylikning asosi ichiqoralik ekanligini ―tonnalab ko’mir» ifodasi orqali yoritib bergan.Umuman, hasad nima o’zi?Uning paydo bo’lishiga sabab nima? Bunga o’tmishda yashab ijod qilgan shoir va yozuvchilarning ko’pchiligi javob izlashgan hamda o’rni-o’rni bilan o’zlarining fikr-mulohazalarini yozib ham qoldirishgan. Hasad haqida gapirib, uni tanqid qilib ildizini quritib bo’lmaydi.Odam farzandi bor ekan - hasad bor. Nafsdan xalos bo’lish qanchalik qiyin bo’lsa, hasaddan qutilish undan ham qiyin.Hasad yashar ekan, dushmanlik va yomonlik  ham yashaydi. Shuning uchun hasad to’g’risida mulohaza yuritmaslikning ham imkoni yo’q. Abdulla Oripov esa bunday mulohazalarning bir yakuni sifatida ―Momo oftob» she‘rida yozadi: Idrokim boricha yashadim faqat, Fahm ettim dunyoni baimkon, qat-qat. Yolg’iz bir jumboqqa aqlim yetmadi: Qaydan tug’iladi bilmadim hasad. Shoir hasadni ―qora bir balo» deb ataydi. Bu ―qora balo» birinchi navbatda insondagi ―eng oliy hislar»ni yemiradi, butun kuchini yomonlik, dushmanlik kabi razil mayllarning taraqqiysiga safarbar etadi. Shu bois bo’lsa kerakki, haqiqiy iste‘dodlar ko’pincha ig’vo, hasad, adovat kabi illatlarning qurshovida, ular bilan kurashlarda toblanib, ijod cho’qqisi tomon olg’a intilishgan. Mamlakatimiz o’z Mustaqilligiga erishgach, o’zbek xalqi hayotida tom ma‘nosi bilan o’zgarish va yangilanish boshlandi. Ana shu davrdan e‘tiboran, xalqimiz o’zining o’tmish tarixi, milliy qadriyatlari, ma‘naviyat ildizlari, tili va dini to’g’risida chuqur va har tomonlama keng fikrlashga kirishdi. Bu esa uning Sho’ro tuzumi davrida ko’p muqaddas narsa va tushunchalardan yiroqlashganligi, diniy va axloqiy hayotida ko’p narsalar boy berilganligini ro’y-rost namoyon etdi. Mustaqillik in‘om etgan erkin fikrlash imkoniyati hamma narsani o’z nomi bilan atashga da‘vat etadi. Bu da‘vat va talabni anglashda, albatta, millatimizning ziyoli qismi peshqadamlik qilishdi. Natijada, adabiyotda ham sifat o’sishi va o’zgarishlarga keng yo’l ochildi. O’zining sarchashmalaridan bir qadar ajratilgan o’zbek adabiyotida ham g’oyaviy-badiiy an‘analar qayta jonlanib, qadim yo’nalishlarini davom ettirishga kirishdi.Mumtoz adabiyotimiz tajribalaridan juda yaxshi ma‘lumki, Sharqdagi boshqa adabi-yotlar singari o’zbek adabiyotining taraqqiyot asoslaridan birini Islom dini tashkil etgan.O’tmishda yashab ijod etgan bizning hech qaysi yozuvchi, shoir yoki olimimiz Qur‘oni Karim oyatu kalimalaridan ilhomlanmasdan, payg’ambar hadislarini o’qib o’rganmasdan, shariat qonun-qoidalariga hur-mat bilan qaramasdan ijod qilmagan. Filologiya fanlari doktori Hamidulla Karomatovning ta‘kidlashicha ―Hozircha bizga ma‘lum 17 turkiyzabon xalqlarning eng ko’hna asari - Yusuf Xos Hojibning IX asrda yaratilgan ―Qutadg’u bilig» (―Saodatga yo’llovchi bilim») asari bo’lib, unda biz Islom mavzulari va Qur‘oniy iboralarning matnda ko’p va xo’p qo’llanilganligidan voqif bo’lamiz... Turkiy xalqlarning ilk adabiy asari matnidagi Qur‘oniy mavzular esa o’sha davr turkiy xalklari uchun islom ruknlari va Qur‘oni Karim ta‘sirining zohirligidan dalolat beradi»12 .Shunday fikrni Ahmad Yugnakiyning ―Hibat ul-haqoyiq», Rabg’uziyning ―Qissasi Rabg’uziy» asarlari to’g’risida ham aytish mumkin. Ahmad Yassaviy esa, ochiqoydin qilib: Meni Hikmatlarim koni Hadisdir, Kishi bo’y eltmasa bilgil habisdir... Meni Hikmatlarim farmoni Subhon, O’qib bilsang hamma ma‘noyi Qur‘on. - deydi. Qur‘on va Hadis o’qib, ulardagi ma‘no va haqiqatlardan ilhomlanib ijod qilish albatta, so’zning xolisligi, ilohiyligi, hayotiyligi va hikmatga boyligini ta‘minlaydi. Ma‘lumki, dunyodagi deyarli hamma dinlarda ham axloq tarbiyasi va axloqiy yetuklikka alohida e‘tibor berilgan.Lekin, Islom dinida go’zal axloq tushunchasi yanada yuqori darajalarga ko’tarilgan. Shuning uchun Sharq shoirlari axloq va odob masalalarini yoritish yoki hal qilishda Qur‘oni Karim oyatlari va Hadislardagi ko’rsatmalarga asoslanganlar. Umuman, Qur‘on inson qalbi va axloqidagi har qanday xastaliklarning shifosi deb qaralgan. Sho’ro tuzumi tazyiqi bilan xalqimiz Islom va tasavvuf olamidan garchi asta-sekin uzoqlashtirilgan bo’lsa-da, ammo, uni diniy va tasavvufiy adabiyotdan butunlay yiroqlashtirishga erisha olinmagan edi. Bu esa chegaralangan tarzda bo’lsa hamki, iste‘dodli va dunyoqarashi keng ayrim yozuvchi va shoirlarning ijodida diniy tushunchalar, tasavvufiy his-tuyg’ularning davom topishi uchun imkon bergan edi. 
Haj daftari» - shoirning muqaddas Haj safari taassurotlaridan tug’ilgan, diniy, axloqiy, ma‘rifiy va didaktik mohiyatdagi turkum hisoblanadi. Bu turkumning yuzaga kelishi to’g’risida shoir shunday deydi: ―Makkai mukarramaga borganimning dastlabki kunida Ka‘batullohda - Olloh uyi yonida tunni bedor o’tkazib, tilovat bilan bir qatorda baytlar yoza boshladim. Men bu holatga avvaldan bir muncha tayyor bo’lganim sabablimi satrlarim o’z-o’zidan quyilib kelaverdilar».Haqiqatda ham shoir fikran va ruhan ―avvaldan bir muncha tayyor» bo’lmaganida turkumdagi she‘rlar o’z-o’zidan quyulib kelavermasligi aniq edi.Chunki, u Haj ziyorati-gacha ham ―ma‘naviyatimiz quyoshlaridan biri dini Islom» ekanligini chuqur idrok etgan, Qur‘oni Karim - ayniqsa, ―Hadisi sharif», ―She‘riyatlar she‘riyati» ekanligini to’liq anglab yetgan edi. Haj daftaridagi she‘rlar she‘riy hadislar deb atalgan va ularning barchasi u yoki bu tarzda hazrati payg’ambarimiz Muhammad alayhissalomning ―suxanlari bilan» bevosita bog’liqdir. Xo’sh, mazkur she‘rlar nega she‘riy hadis deyilgan? Chunki ular, birinchidan, diniy mohiyat va payg’ambar kalomlari ta‘sirida tug’ilib, pand va ibrat mazmuniga ega. Ikkinchidan, ushbu she‘rlarda Abdulla Oripov ―Qirq hadis», ―Arba‘in» deb atagan va hadislarni she‘riy talqinlarini yaratish an‘anasini  Izoh: Ma‘lumki, hadis - Muhammad payg’ambarning sо’zlari, ummatlariga meros qoldirgan pand-nasihat mazmunidagi fikrlari. Ularda din, imon va insoniylikning tub asoslari bayon etib berilgan. Islom tarixiga oid manbalarda qayd etilishicha, hadis yozish Muhammad payg’ambar hayotligi davridayoq boshlangan.davom ettirgan. Lekin, Abdulla Oripovning ―Hadis»lari klassik an‘analarning butunlay yangi bir davr sharoitida, ayniqsa, o’rtadagi juda katta vaqt, falsafiy, ijtimoiy-siyosiy, iqtisodiy, axloqiy-ma‘naviy, adabiy-estetik o’zgarishlar, evrilish va yangilanishlar ―jarligi»dan so’ng davom ettirilishi natijasida butunlay yangicha mazmun va qiyofa kasb etdi . Bu yangilik va o’ziga xoslik, eng avvalo, ulardagi mazmunning keng qamrovliligi, davr va zamon ehtiyoji bilan bog’liq ijtimoiy, siyosiy-falsafiy qarashlarni ham o’zida mujassamlashtirganligi bilan izohlanadi. Turkumdagi birinchi she‘r Ka‘batullohga bag’ishlangan.Ammo, unda Ka‘batulloh madhi emas, balki, butunlay boshqa bir dardli haqiqat yoritilgandir. U shunday satrlar bilan boshlanadi: Hanuz biri ikki bo’lmagan eldan, Keldim, madad bergil, yo Ka‘batulloh. Bag’ri xun, tolei kulmagan eldan, Keldim madad bergil, yo Ka‘batulloh. Ko’rinib turibdiki, shoir bunda yurt va millat dardini birinchi o’ringa qo’yayotir. Bu narsa ―Hanuz biri ikki bo’lmagan», ―Bag’ri xun, tolei kulmagan el» tarzidagi ifodalardanoq anglashiladi. Lirik qahramon Ka‘batullohda turib bir zamonlar zehni va fikrati dunyoni yoritgan el va bandi bo’lgan ulug’ yurtining yaqin o’tmishdagi qismatini xayoldan o’tkazadi va deydi: Duch kelgan sanamga sig’indik gohi, Bizga keng ochildi Shayton dargohi. Axir, nima edi elning gunohi, Keldim, madad bergil, yo Ka‘batulloh.Xor bo’ldi Vatanda kimki ilmi bor, Birovlar zar bilan topdi e‘tibor Hiylagar ko’paydi, ko’paydi makkor.Keldim, madad bergil, yo Ka‘batulloh.
Albatta, inson o’z dardu hasratlarini to’kish yoki qayg’u armonlarini Ollohga yetkazish uchun Ka‘ba ziyoratiga bormaydi. Lekin, vijdon va imoni butun yurak hech bir sirini Haqdan pinhon ham tutmaydi. Buni quyidagi satrlardan ham anglasa bo’ladi: Qay zamon odamlar bad fe‘lin sezdim, Vafoli do’st izlab dunyoni kezdim. Topmadim, topmadim, baridan bezdim, Keldim, madad bergil, yo Ka‘batulloh.Biri ikki bo’lmagan bag’ri xun, tolei kulmagan el - ulusning bir vakili bo’lib yashash ham oson kechadigan ish emas. Chunki, bunday yurtda va muhitda ko’pdan-ko’p ma‘naviy-axloqiy muammolar tug’ilishi tabiiydir. Shoir o’zi-ning yolg’izligi va yolg’izlanishi haqida so’zlarkan, ayni paytda har bir kishi-ning fikr darajasi va saviyasiga qarab ham qullik va tobelik sharoitidagi inson qismati, xususan, ijodkor tolei xususida o’ylashga ham go’yo da‘vat qiladi. To’g’ri, hamma yetuk shoirlar ham odamzodning yomon fe‘l atvoridan, vafoli do’st topa olmaganligidan nolib o’tishgan. Aks holda Alisher Navoiy ―Mehr ko’p ko’rguzdim, ammo, mehribone topmadim» deb, Bobur esa ―Jonimdin o’zga joni vafodor topmadim» deb yozmagan bo’lar edi. Lekin, Abdulla Oripovning Ka‘batullohga borib iltijo qilishida juda muhim bir ma‘no yashiringan. Bu ma‘no esa, dindan ajratilgan xalq ahvoliga kuyunish va uning hidoyat yo’liga yuz burishidan keyingi hayotiga ishonchdir: Shukrona ayturman o’zingga, yo Rabb, Yuz burdik hidoyat yo’liga qarab. Haq degan yurtimning baxtini so’rab Keldim, madad bergil, yo Ka‘batulloh. Abdulla Oripovning aytishicha, ―Payg’ambar» she‘ri shoirning Madina shahriga borib payg’ambar maqbaralarini ziyorat qilgandan keyin yozila boshlangan. SHe‘rda ta‘kidlanganidek, Muhammad alayhissalom haqiqatda ham ―Bashar farzandi», ―Alloh rasuli», ―Tengi yo’q inson». Mana necha asrlardan buyon musulmon xalqlari adabiyotida u tengsiz zot haqida asarlar yaratilib 21 kelinadi. Bizning mumtoz adabiyotimizda ollohga hamd va payg’ambarga na‘t bag’ishlash ko’p asrlik an‘ana tusiga kirgan. Biroq, hech bir shoir yoki, ijodkor Payg’ambar sha‘niga loyiq so’zni topdim deya qanoatlangan emas. ―Shariat binokori», ―Tariqatga rahnamo», ―Haqiqatga muqtado», ―O’n sakkiz ming olamg’a sarvar bo’lg’on Muhammad» (A.Yassaviy.) alayhissalomni ta‘riflash va madh etishda har bir talantli shoir o’zicha yo’l axtaradi va ijodiy izlanadi. Payg’ambar mavzui eng yuksak va ilhomli mavzu bo’lganligi, sidqidildan intilganligi uchun bunda, albatta, har qalamkash o’zining yangi gapini ayta oladi. ―Men Muhammad alayhissalom hazratlarini - degan edi Abdulla Oripov, - ulug’ faylasuf deb bilaman.U zotning hadislari esa o’lmas badiiy tashbehlar bilan ziynatlangan mukammal she‘riy lavhalardir.Ularning bari bobolarimizni ham, jumla-dan, bizni ham go’zal mantiqiy kuchi jozibasi bilan maftun etib kelmoqda».Demak, hazrati Muhammad faqat Ollohning Rasuli sifatida emas, mislsiz shaxsiyat, tengi yo’q ijodiy salohiyat sohibi sifatida ham shoirimizni o’ziga rom etgan.

Ba’zi mutaxassislar nazarida, mustaqillikning dastlabki yillarida yoshlarni ommaviy ravishda jalb eta olgan islom dini, O’zbekistonda yuz bergan ma’lum noxush voqealar sabab, o’zining maftunkor kuchini birmuncha yo’qotgan ko’rinadi.
Yoshlarning dinga hozirgi munosabati hukumatning bu borada yuritayotgan siyosatiga uzviy ravishda bog’liq, deb hisoblashadi ayrim kuzatuvchilar.Bugungi yoshlar orasida diniy e’tiqodni yagona xaloskor sifatida biluvchilar ham, unga befarq munosabatda bo’luvchilar ham, hattoki dinga sal hayiqib munosabatda bo’layotganlar ham bor.
Islom dini deyarli 10 asr mobaynida o’zbek xalqi turmush tarzining ajralmas qismi bo’lib kelgan. Oktyabr inqilobidan keyin esa keskin qoralangan dindorlik, ayniqsa o’tgan asrning 80-yillarida O’zbekistonda ham qattiq tazyiqqa uchradi.
1992 yilning yanvarida mustaqil O’zbekistonning ilk prezidenti Qur’oni Karim ustiga qo’lini qo’yib, qasamyod etishi ham omma o’rtasida diniy e’tiqod erkinligi darakchisidek taassurot uyg’otgandi. So’ngroq esa, noqonuniy diniy oqimlarga qarshi kurash dinga qarshi kurash tusini olgani, bugungi yoshlarda dinga va dindorlarga nisbatan turlicha kayfiyatlarni shakllantirmoqda, deyishadi kuzatuvchilar.
    Islomda sog’lom turmush tarzi.Islom dinini faqat butun insoniyat hayoti va yashash tarzi bilan bog’liq muammolar yechimini hal qiladi, balki ularning shaxsiy hayoti bilan bog’liq ruhiy va jismoniy ehtiyojlariga qaratilgan chora-tadbirlar hamda ko’rsatmalarga ham jiddiy e’tibor beradi. Bunga har bir insonning ovqatlanish, kiyinish, yashash va o’zaro muomala tarzini ilohiy ko’rsatmalardan chetga buradigan, orzu va havaslarga taalluqli holatlarni misol keltirish mumkin. Shu bois inson hayotini bezaydigan oliy janob axloq-odob me’yorlari unutilib, ochko’lik va baxillikka olib boruvchi dunyoparastlikka ham moyillik kuchayadi. Shundan inson bora-bora o’rtaxollik va mo’tadillik bilan yo’g’rilgan islomiy me’zon va odob-axloq me’yorlaridan uzoqlashib yashashga ko’nikma hosil qiladi.
     Islom dini ta’limoti jism va nafs ehtiyojini muvofiqlashtirish, biri ikkinchisiga tajovuz qilmaslikka chaqiradi. Jism va nafs ehtiyoji belgilangan suratda qondirilsa, insonga bu dunyo va oxirat uchun bajarish lozim bo’lgan vazifalarni ado etish masalasi yengilashib boradi. Inson uchun badaniy ehtiyojlar va ruhiy- ma’naviy talablar yechimlar to’g’ri hal etilmas ekan, o’zaro muvofiqlik yo’li tutilmas ekan, dunyo hayoti ham, oxirat saodati ham birday bor beriladi.
  Islom ta’limotiga ko’ra inson yashashi uchun jismoniy va ruhiy-ma’naviy ehtiyoj bir xil zarurat bo’lib, tarki dunyolikni ham, hoyu havaslarga qo’l bo’lib yashashni ham inkor etadi.
  Hayot mazmunini faqat yeb-ichish va aysh-ishratdan iborat deb tushunadigan toifalar o’z maqsadlari yo’lida butun jon-jaxti bilan harakatga tushib, maqsadlariga erishganda esa kayf-safo va lazzat-farog’atga umrini sovuradilar. Alloh taolo bunday toifalarni aql va fahm-farosatdan ayrilgan chorv hayvonlarga tenglaydi. Alloh azza va jalla ular haqida shunday deydi:
 “Alloh taolo iymon keltirgan solih amallarni qilgan zotlarni ostidan anhorlar oqib turadigan jannatlarga kiritur. Kofir bo’lgan kimsalar esa (dunyo lazzatlaridan) foydalanib, chorva hayvonlari yeganiday yeb-ichurlar va do’zax ularning joylaridur”  
Otamiz hazrati Odam va onamiz hazrati Havo bilan boshlangan insonlar jamiyati oilalardan tashkil topgan. Oila - jamiyat poydevori.Poydevor sog’lom bo'lmasa, jamiyatning sog’lom bo'lishi mumkin emas. Odam aqlini millat va ummat qilgan, ma'naviy qadriyatlarning nasldan naslga o'tishini ta'minlaydigan eng asosiy vosita oiladir. Bajarilishi lozim bo'lgan vazifalar borasida oilaning o'rnini bosa oladigan boshqa bir tashkilot yo'q.
Inson hayotning turli xil qiyinchilik va dardlarini bir o'zi ko'tarishi dushvor, qayg’u va quvonchlariga sherik bo'ladigan boshqa kishilarga ehtiyoji bo'ladi. Kishining eng yaqin hayotiy do'sti turmush o'rtog’idir.Eru xotin bir-birlari uchun Allohning buyuk iltifoti hisoblanadi. Haq Taolo o'z kalomi sharifida bu xususda shunday marhamat qiladi:
"Uning oyatlaridan (yana biri) - U zot sizlar hamdam bo'lishlaringiz uchun o'zlaringizdan juftlar yaratdi..."
Oila jannat go'shalaridan bir go'shadir.Haqiqiy baxtga faqat oilaning sog’lom muxitida erishmoq mumkin. Sevgi, hurmat, birdamlik va bir-birini tushunish asosiga qurilgan oila jamiyatning moddiy va ma'naviy sug’urtasidir.
Iqtisodiy, ijtimoiy va madaniy hayotdagi ulkan o'zgarishlar, boshqa sohalar kabi, oila hayotida ham bir qancha yangi tushuncha va o'zgarishlarga yo'l ochmoqda.
Islomda oila diniy mohiyatga ham ega.Oila qurish haj kabi ham moliyaviy, ham badan ibodatdir.Ba'zi olimlar oila qurish nafl namozlaridan fazilatliroq deganlar.
Uylanishning shar'iy, aqliy va tabiiy sabablari mavjud. Oila qurishga undaydigan bir qancha oyat va hadislar bor. Bundan tashqari inson o'zidan so'ng naslining davom etishini istaydi. Bu esa faqat turmush qurish yo'li bilan bo'ladi.Boshqa tarafdan oila qurish tabiiy ehtiyojdir. Ayol va erkak tabiatida mavjud bo'lgan jinsiy maylni shar'iy yo'l, ya'ni nikoh bilan qondirish shart. Islomda nikohdan tashqari bo'lgan jinsiy aloqalar harom qilingan. Islomiy oila din va nasl-nasabga tayanadi.
Insonning bo'ynida bir talay mas'uliyatlari bor. Qur'on ta'biri bilan aytganda "Omonat" yuklangan. (Ahzob 72) Inson borliqning bezagi, maxluqotlarning eng sharaflisi va Allohning erdagi xalifasidir. Inson bo'ynidagi omonatini ado etishda yordamga muhtoj bo'ladi.Bu madad markazdan uzoqqa - oila, qo'shni, millat, ummat shaklida bo'ladi.Markaz, ya'ni oila bir vaqtning o'zida poydevordir. Inson jamiyatlarini millat va ummat qilgan, ma'naviy qadriyatlarning nasldan naslga o'tishini ta'minlaydigan, bu oiladir. Uning o'rnini bosa oladigan boshqa hech qanday tashkilot yo'q.
Oilalarning arzimas sabablar tufayli buzilib ketishi, jamiyatni halokat yoqasiga olib kelishi muqarrar.Oila naqadar sog’lom bo'lsa, jamiyat ham shunday baquvvat bo'ladi. Oila bizni hayotning qiyinchiliklaridan, iztiroblaridan tortib chiqaradigan, ichki olamimizni oydinlatadigan, bizga hayot kurashida kuch va jasorat beradigan ishonch manbaidir.
Hayotda birgina yurakning o'zi ko'tara olmaydigan g’amu tashvishlar bisyor.Ba'zan chidash qiyin bo'lgan, qalbni ezuvchi tog’day dardlarni ko'ngilga yaqin odamga aytsangiz, o'z kuchini yo'qotadi - ariydi. Kishi hasratlarini eng yaqin va sevgan insonlarigagina ayta oladi. Insonga eng yaqin odam esa aksariyat xollarda uning umr yo'ldoshi bo'ladi.
Mamlakatimiz qonunlarida ham, mavjud diniy tashkilotlarning faoliyatida ham oila masalasiga jiddiy ahamiyat qaratilgan. Xususan, davlatimizning Bosh qomusida "Oila jamiyatning asosiy bo'g’inidir hamda jamiyat va davlat muhofazasida bo'lish huquqiga ega" deb belgilab qo'yilgan.
Ulamolarimizning fatvolari asosida esa yurtimiz musulmonlari barcha diniy muammolari qatori oila, nikoh, taloq kabi shar'iy masalalarni bemalol hal qilish imkoniyatiga egadirlar.
Yurtimizda oilaga jamiyatning asosiy negizi sifatida qaralib, sog’lom oila muhitini yaratish, ona va bola salomatligini muhofaza qilish, sog’lom avlodni shakllantirish borasida juda ko'p xayrli ishlar amalga oshirilgan va oshirilmoqda. Jumladan, davlatimiz tomonidan sog’lom avlodni shakllantirish, ona va bola salomatligini muhofaza qilish, sog’lom bola tug’ilishi, jismoniy va ma'naviy barkamol avlodni voyaga yetkazish borasidagi ishlarni yanada kuchaytirish va samaradorligini oshirishga qaratilgan bir qator qaror va dasturlar qabul qilinib, hayotga tatbiq etilmoqda. Mustaqillikka erishganimizdan buyon Yurtboshimizning tashabbuslari bilan oila mustahkamligi va farovonligiga dolzarb masala sifatida qaralib, yillarga "Oila", "Ona va bola", "Sog’lom avlod", "Yoshlar" va "Barkamol avlod yili" degan nomlar berilib, maxsus dasturlar qabul qilinyapti.
Albatta, bularning barchasi, bugungi kunda mamlakat aholisining 64 foizini tashkil etadigan 30 yoshgacha bo'lgan yoshlarning ilmli va kasb-hunarli bo'lishlari, jamiyatda o'z o'rnini topishlari uchun hukumatimiz yuksak e'tibor berayotganining yorqin dalilidir.
Shu o'rinda ta'kidlash kerak, davlatimiz va jamiyatimiz sog’lom hamda mustahkam oila masalasida, birinchi navbatda, yangi qurilayotgan yosh oilalarga g’amxo'rlikni ustuvor vazifa deb biladi. Yosh oilalar ijtimoiy himoyaga olinib, moddiy va ma'naviy jihatdan qo'llab-quvvatlanadi.
O'zbek xalqi tarixiga nazar tashlaydigan bo'lsak, eng qimmatli an'analar: halollik, rostgo'ylik, or-nomus, sharmu hayo, mehru oqibat, mehnatsevarlik kabi barcha insoniy fazilatlar, eng oldin oilada shakllanishining guvohi bo'lamiz.
Bugungi kunda ham ana shu an'analarni davom ettirib, ota-onalarimiz oilaning sog’lom iqlimi, bir-biriga mehr va hurmat sharoitida, oila bag’rida farzandlarini el-yurtning munosib o'g’il-qizlari, Vatanning haqiqiy sodiq fuqarolari bo'lib voyaga yetishlari uchun jon kuydirishmoqda. Xalqimiz "Qush o'z uyasida ko'rganini qiladi", deb bejiz aytmagan, bu gapda chuqur ma'no-mazmun bor.
Oila hayotning abadiyligini, avlodlarning davomiyligini ta'minlaydigan, ezgu urf-odatlarimizni saqlaydigan, shu bilan birga, kelajak nasllar qanday inson bo'lib etishishiga bevosita ta'sir ko'rsatadigan tarbiya o'chog’i ekanini unutmasligimiz kerak.
Muqaddas Islom dini ta'limotlariga tayangan holda o'zbek oilalari o'z farzandlariga diniy va dunyoviy bilimlar berish bilan bir qatorda, axloq-odoblarini ham chiroyli qilishga intilishyapti. Zero, Payg’ambarimiz (solallohu alayhi va sallam) o'zlari: "Men insonlardagi axloq-odobni takomiliga etkazish uchun yuborilgan payg’ambardirman" - deganlar. Demak, Alloh taolo ul zotni aynan shu maqsadda yer yuziga elchi qilib yuborgan, U zot bu borada hammamizga namunadirlar.
Islom dinining insonlarni yomon illatlar hisoblangan baxillik, yomonlik, nafsu- havo, molu- dunyoga berilmoqlik kabilardan o‘zini asrab, insoniy fazilatlar bilan yashamoqqa da'vat etishi. Axloqning shakllanishida va uning ijtimoiy o‘rnida dinning ahamiyati katta. Dinning asosiy maqsadlaridan biri, insonga yomonlikning zararlarini bayon qilish hamda yomon yo‘lga kirib ketganlarni to‘g‘ri yo‘lga daʼvat etishdir. Dinlarda to‘g‘ri yo‘lga chorlash, umuman yaxshilik va yomonlik tushunchasi turlicha bo‘lishi, hatto bir-biriga zid kelishi mumkin. Zardushtiylikning muqaddas kitobi Avestoda yaxshilik va ezgulik xudosi Ahuramazda bilan yomonlik va yovuzlik xudosi Axramaynu o‘rtasidagi kurash abadiy davom etadi, axloq bu kurashning ifodasidir, degan g‘oya ilgari suriladi. Xristianlik, yahudiylik va boshqa dinlarda ham yaxshilik va yomonlikning o‘z ifodasi bor. Islomda, uning muqaddas kitobi Qur’oni Karimda axloq masalasiga alohida eʼtibor berilgan. Qur’oni Karim bajarishga buyurgan yaxshi xulqlarga insonlar amal qilishsa, o‘zlari uchun katta baxtga sazovor bo‘ladilar. Qur’oni Karimda to‘g‘ri yo‘lga yurishlik istiqomat (o‘zini o‘zi isloh qilish) tushunchasida ifodalangan. Qur’onda istiqomatda bo‘lganlarga, yaʼni o‘z-o‘zini isloh qilganlarga katta vaʼdalar berilgan: „Kim bunday jabru zulmidan keyin tavba qilib, o‘zini tuzatsa, albatta, Alloh uning tavbasini qabul qilar“ („Moida“ surasi, 39-oyat). Istiqomat gunoh ishlarni qilib qo‘yganlar uchun qalbini poklash sari umid tug‘diradi va ularni noumidlikdan qutqarib yangi saodatli hayotga chorlaydi. Islomda oliyjanob axloqning eng muhim tushunchalari taʼriflanib, insoniyatni ularga amal qilish sari undaladi. Bular – ehson (yaxshilik qilish), kechirimli bo‘lish, sabr-qanoat, rostgo‘ylik, shirinso‘zlik, ota-onani, o‘zidan katta yoshlilarni hurmat qilish, or-nomus, sadoqat va boshqalardir. Ayni vaqtda yomon xulq-atvor tushunchalarining mohiyati ham ko‘rsatilib, ulardan saqlanishga undaladi. Bular – baxillik, hasad, tama, yolgonchilik, takabburlik (kibru havo), g‘iybat, zinodir. Shu tarzda insoniyatning butun amaliy faoliyati yaxshilik va yomonlikka ajratiladi. Musulmonlar bir-birlarini yaxshilik va oliyjanob axloqqa chaqirishlari, nojo‘ya ishlardan qaytarishlari Alloh tarafidan farz qilingan. Islom axloqining asosida halollik va taqvo yotadi. Kimki jismoniy va maʼnaviy pok, taqvodor bo‘lsa, unday kimsa axloqsizlik yo‘liga kirmaydi. Islomga amal qiladigan xalqlar axloqi, baʼzi bir jihatlari bilan farqlansada, shu din tufayli umumiylik bor. Bu umumiylik sharq axloqi degan nom bilan birlashgan. Sharq axloqi Qur’on va hadisdan tashqari juda ko‘plab mutafakkirlar, faylasuf, shoirlar asarlarida taʼrifu-tashviq etilgan. „Qobusnoma“, „Axloqi Jaloliy“ kabi maxsus kitoblar yozilgan.
Poklik iymondandir.Islom poklik dini ekanligi hammaga ma’lum. Payg’ambar (s.a.v.): “Poklik iymondandir” deganlarining  o’zi bu borada boshqa gapga o’rin qoldirmagan bo’lsa ham, har bir narsada- kiyimda, badanda, makonda va boshqa narsalarda ozodalik islomning talabi ekanligini bilishimiz kerak.
Jobir (r.a.)dan rivoyat qilinadi: “Huzurimizga nabiy (s.a.v.) keldilar . Sochlari  to’zib ketgan pala-partish bir odamni ko’rib qolib: “Manavi sochini sokin qiladigan narsa topsa bo’lmasmidi?” dedilar. Boshqa bir kishining kiyimlari kir ekanligini ko’rib qolib: “Manavi kiyimini yuvadigan narsa topsa, bo’lmasmidi?” dedilar . 
Islomdan oldin kiyinish madaniyati, jamotchilik  oldida o’zini tutish madaniyati, badan va kiyim pokligi haqida tartibli ko’rsatmalar to’g’ri yo’lga qoyilmagan edi. Islom dini inson hayotining barcha sohalarini  tartibga solgani kabi bu sohalarini ham asta sekin tartibga tushirib, bu borada yuksak ma’daniyatni yo’lga qo’ydi. Bu hadisdan oladigan foydalarimiz quydagilardan iborat bo’ladi. 
1.Musulmon inson o’zining tashqi ko’rinishi, xususan , sochini tartibga solib orasta bo’lib yurmog’i lozim ekanligi. 
2.Musulmon inson kiyimlarini ozoda tutmog’i zarurligi. Kir kiyim bilan jamoatchilik orasiga kirmasligi lozim.Bu ishlar diynimiz ko’rsatmalariga mutloqo ziddir . 
Yaxshi  va toza ozoda kiyim kiyish imkoni bo’la turib, xarob va rasvo kiyimlarni kiyib yurish musulmon odamga to’g’ri kelmaydi. Islom dini musulmonlarga toza va yaxshi kiyimlarni kiyishni buyurgan .Payg’ambarimiz (s.a.v.)ning hadislariga rioya qilgan holatda hovli – joylarimiz , ko’cha kuylarimiz, turar joy va maydonlarimiz , kiyim boshlarimizni , qolaversa hamma joylarimizni ozoda tutishimiz lozim . Toki bu holatlarni ko’rgan odamlar havas qilib, bu joylar musulmonlarning joyi bo’lsa kerak deydigan darajada bo’lsin. 
Xadislar tahlili. Abu Hurayra raziyallohu anhudan rivoyat qilinishicha, Rasululloh (s.a.v.) shunday deb marhamat qilganlar: "Musulmonning musulmonda beshta xaqqi bor: salomiga alik olmoq, bemor bo‘lsa ziyorat qilmoq, janozasida qatnashmoq, ziyofatga chaqirsa bormoq va aksa urib "Alqamdu lilloh” desa "yarqamukalloh” demoq (muttafaqun alayh). Bu xususda Payg‘ambarimiz (a.s.)ning bundan boshqa ham bir necha hadislari mavjud bo‘lib, ularda musulmonning musulmon birodaridagi haqqi beshta emas, balki oltita va hatto etita ekanligi qayd etilgan. Bundan maqsad — musulmoning musulmonda nechta haqqi borligini birma-bir sanash emas, balki ularning mohiyati nimadan iborat ekanligini ta’kidlashdir.
Ikki musulmon kishi uchrashganda salomlashish musulmonlik alomati va odoblaridan bo‘lib, u islomdagi eng yaxshi amallardan biridir. Rasululloh (s.a.v.)dan: "Islomdagi amallardan eng yaxshisi qaysi, deb so‘rashganda, Muhtojlarga taom bermoq hamda tanigan va tanimagan kishiga salom bermoq, deb javob berganlar (muttafaqun alayhi). Salomlashish odobi haqida ham ko‘plab hadislar vorid bo‘lgan. Ularning orasida: “Ulovdagi kishi piyodaga, yulovchi to‘xtab turgan kishiga, ozchilik ko‘pchilikka va yoshi kichik yoshi katta odamga birinchi bo‘lib salom beradi” deyilgan (muttafaqun alayhi). Ammo kichikdan katta yoshdagi odam kamtarlik va ta’lim uchun salom bersa, bu fazilatdir. Alloh taolo Qur’oni karimda: "Qachon sizlarga biror salomlashish (iborasi) bilan salom berilsa, sizlar undan chiroyliroq qilib alik olingiz yoki o‘sha (iborani)ni qaytaringiz" — deb marhammat qilgan ("Niso", 86). Mana shu oyatga binoan, salom berish so‘nnat, alik olish esa farz bo‘lib, salom beruvchi "assalomu alaikum desa, "va alaykumu-s-salom va rahmatulloh" deb alik olinadi. Agar u "assalomu alaykum va rahmatulloh" deb salom bersa, "va alaykumu-s-salom va rahmatullohi va barakotuh" deb alik olinadi.
Bemor kishini ziyorat qilish ham islomda buyurilgan amallardan bo‘lib, uning fazilati haqida Paig‘ambarimiz (a.s.) shunday deganlar: "Musulmon kishi qachon bemor birodarining ziyoratiga borsa, mo u erdan qaytib kelgunicha jannat bog‘larida sayr silib yurgan bo‘ladi" (Imom Muslim rivoyati). Bemorning ziyoratiga borishning ham o‘ziga xos odoblari bor. Masalan, bemor ko‘rgani borgan odam uning haqqiga shifo so‘rab duo qiladi, sog‘ayib qolganini aytib ko‘nglini ko‘taradi, yonida ko‘p o‘tirmaydi, oldida taom emaydi.
Musulmonning ikkinchi birodari zimmasidagi haqlaridan yana biri — yaqini yoki tanishlaridan birining vafot etganini eshitganda, uning janozasida qatnashishdir. Albatta, janoza namozida mayyitning haqqiga Allohdan mag‘firat so‘rab duo qilinadi. Alloh taolo ko‘pchilikning duosini ijobat qilib, mayyitning gunohlarini mag‘firat aylash haqida Payg‘ambarimizdan quyidagi hadis vorid bo‘lgan: "Biror musulmon vafot etib, uning janozasida Allohga biron-bir narsani sherik qilmagan qirq nafar kishi qatnashsa, Alloh taolo ularning mayyit haqqiga qilgan duolarini ijobat aylaydi (Imom Muslim rivoyati). Bundan tashqari, janozada qatnashishning savobi haqida ham hadis rivoyat qilingan bo‘lib, unda: “Janoza namoziga qatnashgan kishiga bir qiyrot savob, dafnda ham qatnashganga ikki qiyrot savob bo‘ladi. Bir qiyrotning mixdori Uxud tog‘iga tengdir", deyilgan (Imom Buxoriy rivoyati)
Musulmon kishi bir birodari tomonidan biron-bir xayrli ziyofatga, xususan, nikoh to‘yiga chaqirilsa borishi shartdir. Darhaqiqat, nikoh to‘yi ko‘pchilik bilan o‘tadigan ziyofat bo‘lib, tuy egasi uni o‘z xursandchiligini yaqinlari bilan baham ko‘rish maqsadida tashkil qiladi. Taklifiga javoban to‘yga tashrif buyurish bilan uning xursandchiligiga xursandchilik qo‘shgan bo‘ladi. Qolaversa, yoshlarning haqqiga Allohdan baxt-saodat va baraka tilab duo qiladi. Shuning uchun ham ziyofatga chaqirilgan kishi hatto o‘sha kuni nafl ro‘za tutgan bo‘lsa-da, lekin unga borishi, taom emagan taqdirda ham birodarining haqqiga duo qilib o‘tirishi quyidagi hadisi sharifda alohida ta’kidlangan: “Qay biringiz ziyofatga chaqirilsangiz, albatta, unga boringiz. Agar ro‘zador bo‘lsangiz, duo o‘qib turing va agar ro‘za tutmagan bo‘lsangiz taomdan tanovul qiling" (Imom Muslim rivoyati).
Islomda mumin-musulmonlarning bir-birlariga nisbatan hurmat va burchlari shu darajada yuqori qo‘yilganki, hatto aksa urganda ham uning haqqiga Allohdan rahmat tilab duo qilish birodarlik burchi hisoblanadi. Bu xususda "Esnash — shaytondan, aksa urish — Rahmondan" mazmunidagi hadis mavjud bo‘lib, aksa urgan kishi "alhamdu lilloh", ya’ni Allohga hamd bo‘lsin desa, uni eshitgan kishi "yarhamukalloh", ya’ni senga Allohning rahmati bo‘lsin deb javob qaytarishi vojib. Agar ko‘pchilik odamlardan iborat jamoa turgan bo‘lsa, ulardan bir nafari mazkur iborani aytsa ham etarli bo‘ladi.
Mazkur haq-huquqlarga rioya qilish bilan mo‘min-musulmonlar o‘rtasida mehr-oqibat, o‘zaro hurmat va samimiylik hislari yanada ziyoda bo‘ladi, ulkan savoblarga erishiladi.
Har bir banda musulmonchilik haqqini bajarish bilan birga, Parvardigor oldidagi bandalik burchini ham ado etmog‘i lozim.Ya’ni Alloh taolo bizni bu dunyoda behisob ne’matlar bilan siylagan ekan, buning shukrini bajo keltirmog‘imiz, bu ne’matlarni bizga in’om etilgan omonat deb bilmog‘imiz darkor.
Ne’matlarning shukri ikki yo‘l bilan ado etiladi: biri — shu ne’matga etkazgan Haq subhonahu va taologa hamdu sano aytish, ikkinchisi — berilgan ne’matlarni isrof qilmay, ulardan ehtiyoj darajasida foydalanish. Alloh taolo Qur’oni karimda bu haqda: "...Qasamki agar (bergan ne’matlarimga) shukur qilsangiz, albatta, (ularni yanada) ziyoda qilurman. Bordi-yu, noshukurchilik qilsangiz, albatta azobim (ham) juda qattiqdir", deya ogohlantiradi ("Ibrohim", 7).
Ma’lumki, bugun kundalik hayotimizni xonadonlarimizdagi bebaho gaz, suv va elektr kommunal xizmati kabi ne’matlarsiz tasavvur eta olmaymiz. Bularning naqadar qadrli va beminnat ne’mat ekanligini, uyimizda bir kun chiroq yoki gaz bo‘lmai qolganida yanada teranroq anglab etamiz. Taassufki, ba’zi fuqarolarimiz mazkur ne’matlarning qadriga etmay, go‘yo bular tuganmas boylik, cheksiz xazinadek keragidan ortiqcha sarflab, isrof qiladilar. Isrof qilish bilan birga, foydalanilgan bunday xizmatlar uchun o‘z vaqtida haqqini ham to‘lamaydilar. Albatta, bunday ishlar musulmonchilikka ham, insoniylikka ham to‘g‘ri kelmaydi. Zotan, Payg‘ambarimiz alayhissalom: "Bizlarni aldagan, omonatga xiyonat qilgan bizlardan emas", deb marhamat qilganlar.
Payg‘ambarimiz hadislarida qo‘shlar bilan totuv yashamoqlik haqida bong uriladi. Mana bir hadisda «Qo‘shnilaringizga muruvvat qilingiz», - dedilar Rasululloh (s.a.v.). «Qo‘shnilarim ko‘p, qaysi birini ko‘proq yo‘qlay», — deb so‘radilar u kishidan. «Eshigi eshigingga eng yaqiniga», — deb javob berdilar.Ushbu hadisda nega «eshigi eshigingga eng yaqiniga» deya ta’kidlanmoqda? Chunki “hayotimiz davomida eng ko‘p malolimiz yon qo‘shnilarga tushib keladi! Ular hatto biz deb chekadigan aziyatlarini qismat deb biladilar, chidab yashashga o‘zlarini ko‘ndiradilar: eng kichik misol bo‘lmish — yog‘ dog‘imizning hidlariga-yu itimizning akillashlariga, bolamizning to‘poloni, bot-bot bo‘lib turadigan er-xotinchilikning beparda mojarolariga sukut bilan dosh beradilar. Bizning shovqinimiz soat nechada tugasa, qo‘shni sho‘rlik o‘shandagina uxlay oladi!”.
Yon qo‘shni yomonlarning yomoni bo‘lsa ham, sizga qorovul! Eshigingizni bejo taqillatganga darhol ko‘rinish beradi, uyingizdan tutun chiqsa, birinchi bo‘lib paqir olib yuguradi! Bolamizga isitma kirsa ham, kelinimizni dard tutib qolsa ham qo‘shniga chopamiz! Dazmol kuyib qolsa, ishga borolmaysiz, gugurtingiz nogahon tugab qolsa, qozoningiz qaynamaydi, tuzingiz tugab qolsa, ovqatingiz eyilmaydi, kalitingiz bo‘lmasa, yomg‘irda ivib turaverasiz! Va yana, yana... sanayverish mumkin. Bunday holatlarning barida qo‘shni — xaloskor, «Tez yordam»ning o‘zi! Bola-chaqangdan aybingni hargiz yashira olmaganing kabi, sening ne ekanligingni obdan bilguvchi va bilganini ichiga yutib yurguvchi ham yon qo‘shningdir! Bularni hech qachon o‘ylab ko‘rmaymiz, fe’limiz tutib qolsa, xatolarini terib, qora daftarga yozib yuramiz, ammo ularning yonimizda ekanligining bahosini hech tarozuga solmaymiz! Agar o‘lchab ko‘rganimizda edi, qarindosh-urug‘imizdan ham ko‘ra ulardan ko‘proq qarzdor ekanligimiz ma’lum bo‘lardi, ehtimol.
Yana bir hadisda ayollarga murojaat etilar ekan, «Qo‘shniga tuhfalar qilingiz, agar bergani hech narsangiz bo‘lmasa, bir-biringizga hech yo‘q qo‘y tuyog‘ini bo‘lsada iliningiz», deyiladi. Bunda ham hikmat bor. Ehson qilsangiz, birinchi duogo‘yingiz, to‘y qilsangiz, uyigacha bo‘shatib berguvchi, boshingizga ish tushganda yoningizda yupatguvchingiz u. Bolangiz tug‘ilgani haqidagi xabarni ham birinchi bo‘lib qo‘shniga aytasiz. Shu kundan boshlab farzandingiz uning qaroqlariga joylashadi: bolangizning har bir kunini, har bir qadamini ko‘rib boradi. Yaxshi xulqini duo qiladi, xato ustida ushlasa, qulog‘ini cho‘zib qo‘yadi. Eng muhimi, go‘dagingiz qo‘shnining ibratli ishlarini yozin-qishin kuzatib boradi, sizdan o‘rganmaganini undan o‘rganadi. Mana o‘zingizni oling, bolaligingizni esladingiz deguncha, ho‘v o‘sha qo‘shni amaki va momolarning turfa tutumlarini lazzatlanib yodga olasiz. Siz hanuz xotirlayapsizmi, demak, qaysi birigadir o‘xshashni havas qilib, ehtimolki, ularga taqlid qilib yashab kelyapsiz! Bu ozmuncha qarzdorlikmi!
Yaxshi qo‘shnichilikni xalqimiz muqaddas deb bilgan.Hovli ichidan albatta qo‘shnilarga darichalar ochilgan.Bu darichalarga hech qachon zanjir solinmagan, demak, kun-tunning xohlagan paytida bir-birlarinikiga kirishga hadlari siqqan.Daricha ochishning imkoni yo‘q holatlarda tuynuk qoldirilgan. Daricha-yu tuynukning yagona maqsadi o‘zaro yo‘qlovlar uzatib turish va bir-birlarining holidan bevosita xabardor bo‘lib turishdir. «Qo‘shnining qo‘shnidan ettidan bir haqi bor» naqlini xalqimiz yodlab yuradi.Non yopilsa; hali savatga tushmay, qo‘shni haqi uzatiladi.Tansiq taom tayyorlansa, oldi nasiba qo‘shniga.
«Qiyomat kuni qo‘shnidan» degan gap ham bor. Allohning oldida ham, bandasining oldida ham sizning yaxshi-yu yomoningizga guvohlikka o‘tadiganlar ham shular. Qo‘shni rozi bo‘ladigan savobli ishlarni ko‘proq qilmoq joiz. Hatto yaxshi hisoblanmagan hamsoyaga ham muruvvatlarimiz ko‘p bo‘lsa qani? Chunki himmat, saxiylik — nur, muzni ham eritadi, olijanoblik urug‘ini ekadi. Qarabsizki, siz birovning afzallashuviga sababchi bo‘lib qolasiz! 
Qur’on va hadisda musulmonlarni bir birlariga yaxshilik qilishliklariga alohida to‘xtalib o‘tilgan. Payg‘ambarimizning yana bir hadislari aynan shu haqda “Odamlarning yuradigan yo‘lidan tikanni (xalaqit beruvchi narsani) olib tashlagan kishining o‘tgan va keyingi gunohlarini Alloh mag‘firat qilsin”. 
Odamlarning o‘zidan ko‘ra Alloh ularni ko‘proq avaylaydi. U doim bizning ko‘nglimizga solib turadi va o‘zimiz bilmagan holda ko‘plab savob ishlarni ado etib yuramiz: birovni ranjitmaslik uchun gapni tanlab aytamiz; kimsaning ko‘ziga botmaslik uchun, u yoq-bu yog‘imizga qarab ko‘chaga chiqamiz; odamlarning kayfiyatini ko‘tarish uchun, darvozamizning oldini orasta qilib qo‘yamiz.
Insonlarning koriga yarash borasida ikki toifaning - hunarmandlar va savdogarlarning ham o‘rni katta. Hunarmandi bilan savdogarining imoni bor yurt barqaror bo‘ladi degan gap bor. Qo‘ldan ketguncha emas, odamlarni rozi qilish uchun ixlos bilan buyum yasagan hunarmandning habibi ham, tabibi ham Allohdir. Baraka-yu baxt shuning uyida! Savdogarlar esa manzillarga mol emas, ma’rifat va madaniyat tashiydilar. Nazari to‘q kishigina bu kasbga qo‘l ursa yaxshi.
Haqiqiy savdogarlar avvalo didli - xalqining ma’naviy yuksalishini, salomatligini o‘ylab mol tanlaydigan, qasami insof va doimo ehsonli bo‘lganlar. Tariximizdan ma’lumki, yurt uchun ko‘plab foydasi tekkanlar shu toifa vakillaridir. Shu o‘rinda Tursunoy Sodiqovaning bir suhbatida aytib bergan voqealarini keltirib o‘tishni joyiz topdik.
“Andijonda butun umrini odamlar uchun go‘zallik yaratishga sarflab bir ulug‘ inson - Solijon aka Mehmonov yashab o‘tdi. U Xonobodda yigirma yil ijroqo‘mga rais bo‘ldi va xalqni yalpi ko‘tarib, toshloq, to‘qayzor bo‘lgan bir joyni bog‘ shaharga aylantirib ketdi. Uning shunday o‘gitlari bor edi: «Jamiyat taraqqiyoti bir jihatdan shaxsning kayfiyatiga bog‘liq, o‘sha nuqtani mahkam ushlash kerak. Bir kuni gazetada o‘qib qoldim.Amerikada tanazzulga ketayotgan korxonada tajriba o‘kazibdilar. Ya’ni zavodning bir bo‘limini yaxshilab ta’mirlagan ekanlar, ish unumdorligi qirq foizga ko‘payibdi. Ammo taajjublanarligi shuki, hali xarobligicha turgan ikkinchi bo‘limda unumdorlik yigirma foiz ortibdi. Ulardan: «Nega shu kungacha orqada kelib, endi bunday natijaga erishdinglar», deb so‘rasalar, «Yaqinda bizning bo‘lim ham ta’mirlanar ekanda», der emishlar. SHu menga saboq bo‘ldi. Bu paytlar men teri oshlash zavodida ishchi edim, vaqt o‘tib, shu korxonaga direktor etib sayladilar. SHu kungacha zavod rejasini hech bajara olmas, kishilarning po‘stagini qoqadigan majlislar ora kunda bo‘laverar edi. Men boshqacha yo‘l tutdim.Ishni zavod hovlisidagi uyum-uyum axlatlarni tozalatishdan boshladim.Tahoratxonalarni, qo‘l yuvadigan joylarni tartibga keltirdim.Emakxonalarni rostladim.Ishchilar yuradigan yo‘lkalarni asfaltlatib, chetlarini oqlab, keta-ketguncha gul o‘tqazdim. Sahnga daraxtlar ektirib, ko‘kalamzorni ko‘paytirdim. Ish haqida, reja haqida og‘iz ochmadim. Mo‘‘jiza yuz berdi: odamlarning chehralari yorisha boshladi. Hech qanaqa siquvsiz, baqir-chaqirsiz ishlarimiz rivojlana ketdi», — deb hikoya qilgandi... Eh, birodar, ilohim, bu dunyoda bor ekanligimizni his etib turaylik! YArab turgan paytda oyoqlarni gursillatib bosmoq, qo‘llarni chappar urib ishlatib qolmaq kerak. Xudo bergan, g‘ayrat degan imkondan go‘zal mehnatlar yasab, atrofga rohatlar ulashib, sen tufayli yayraganlarni ko‘rib, o‘zingning ham ko‘ngillaringni gulga to‘ldirib yashamoq kerak! Ko‘ryapmizki, hadislarda insonni faqat yaxshilikka undash etakchilik qiladi. Shu o‘rinda “Islomda birovga zarar berish ham, zararlanish ham yo‘q”, degan hadisni ham tahlil qilib ko‘raylik. Janobi Rasululloh (s.a.v.)ga sahobalaridan biri kelib aytibdi-ki, bir mo‘min bor ekan: yil-o‘n ikki oy ro‘za tutarkan, kechalari esa tinmay ibodat qilar ekan. Rasululloh (s.a.v.) o‘sha odamni suhbatga chaqiribdilar va debdilar: «Sen shunday amallar qilar ekansan, ammo aytib qo‘yay, ro‘za tutg‘il, lekin vaqtida ovqatlang‘il. Ibodat qilg‘il, lekin vaqtida uxlag‘il, chunki senda o‘zingning, ko‘zingning, axdi ayolingning haqi bordir!» Bundan ayon bo‘ladiki, o‘zing, ko‘zing va axli ayoling Allohning sendagi omonati, ularni asrab bersang, zararlamasang, Yaratganga bo‘lgan sadoqating shu ekan. Jonimni fido qilib bo‘lsada, Allohga e’tiqodimni ko‘rsataman deb bo‘lmas! Gap sening bitta joning haqida emas, shu bir joningga ulangan talay jonlar xususidadir. SHuning uchun ham, o‘zingga berahm bo‘lsang, senga Allohning jazosi bordir: yo bemorlik beradi, yo yaroqsizlik, yo eng yomon ko‘ngilsizlik ro‘y beradi! Buning oqibatida qancha odam talafot ko‘rishi - senga suyanib, tikkalanib turgan bolalaring sensiz dovdirab qolishi, jufting nochoru sarson bo‘lishi, ota-onangni rozi qilolmay, qiyomat qarzing elkangda ketishi mumkin axir! ...
Inson — sharif! Bir o‘zi birvarakay bir necha taqdirga suv va nur uzatib turgani uchun ham uning unvoni shunday! «O‘zingda o‘zingning haqing bor» degani, atrofga balogardon bo‘lishga yarash uchun, o‘zingdagi o‘zingni asray bil, demakdir! Islomda birovga zarar berish ham, zararlanish ham yo‘q deyilishining bir ma’nosi shu.
Bizning din eng insonparvar dindir. Asmo binti Abu Bakr rivoyat qiladilar: «Men Rasululloh (s.a.v.)ga: «Onam meni sog‘inib kelibdilar, muruvvat ko‘rsataymi, nima deysiz?» - dedim (Onam hanuz islomga kirmagan edilar). Janob Rasululloh: «Ha, onangga muruvvat qil!» — deb javob qildilar». Garchi u ayol mushrik bo‘lsada, unga ziyon ravo ko‘rilmayotir. CHunki u onai muhtarama! Islomda «eng og‘ir gunoh ota-onaga oqlik (itoatsizlik, hurmatsizlik) qilishdir» deyiladi. «Siz mening xohishlarimga qarshi chiqyapsiz, sizday onadan kechdim» degan farzand mo‘min sanalmagay! Nomunosib otasidan yuz o‘girib ketgan va yo unga qo‘l ko‘targan o‘g‘il ham nomusulmondir.
Urva roziyallohu anhu Oysha onamizdan naql qiladilar: «Bir kishi Rasululloh (s.a.v.)ning huzurlariga kirmoq uchun ruxsat so‘radi. Janobi Rasululloh uni ko‘rgach: «Bu odam — qabilaning yomon birodari, bu odam — qabilaning yomon farzandi!» — dedilar. So‘ng, boyagi kishi kelib o‘tirgach, janob Rasululloh unga ochiq chehra bilan yuzlandilar. U chiqib ketgach, Oysha onamiz: «Yo Rasululloh, uni ko‘rishingiz bilan qo‘pol gaplarni aytdingiz, keyin esa ochiq chehra bilan yuzlandingiz?!» — dedilar. Janob Rasululloh: «Yo Oysha, qachon mening badxulq bo‘lganimni ko‘rgansan?! Qiyomat kuni Alloh nazdida eng yomon banda odamlar yomonligidan hazar qilib qochadigan kishidir», — dedilar».Ko‘rib turibsizki, yomon sanagan kishimizga ham ochiq chehra bilan munosabatda bo‘lish uqdirilmoqda.
«Osonlashtiringiz, qiyinlashtirmangiz, birlashtiringiz, bezdirmangiz» deyiladi Qur’oni karimda. Inson bolasiga buyuk muhabbat izhor qiluvchi murojaatlar bu! Ibodatda, murosada, yashash tarzida, birovni sevishda-yu birovdan nenidir talab qilishda, bola tarbiyasida, ilm o‘rganishda hamma, hamma narsada aslo murakkablashib ketmaylik, chunki u jonni qiynaydi! Jon esa Allohniki, qiynashga haqqimiz yo‘q! Qur’on so‘zlari biz uchun muqaddasdir.Yurakka yozib saqlamoq, amadda ixlos bilan qo‘llamoq kerak.
Keling, “Odamlar bilan murosa qilish ham sadaqa” degan payg‘ambarimiz hadislarini o‘rganib ko‘ramiz.«Sadaqa baloni qaytarur» degan naqlni bolaligimizdan beri bilamiz. Sadaqa qo‘rg‘on bo‘larkan, sadaqa xaloskor ekan. Lekin nima sadaqa bo‘la oladi? U faqat nochorga yoki devonaga beriladigan hadyami? Yana shunday hadis bor: «Odamlarga nisbatan yomonligingni to‘xtat, shu o‘zingga sadaqa hisoblanadi». E’tibor qildingizmi, bexavotir yashash uchun shu shartni bajarish shart, ya’ni odamlarga tinmay muruvvat qilish kerak ekan! Gar bu qo‘lingizdan kelmasa, hech yo‘q birov sizdan zarar ko‘rmasin, ya’ni birovning aybini qidirmang, dilini og‘ritmang, kishining obro‘si, Alloh bergan imkonlariga hasad qilmang. «Haq nazar qilgan kishini bandasi xor aylamas» degan ekan mashoyixlar, birovlarni obro‘sizlantirishga aslo urinmang, al-qissa, o‘zingizdan obro‘ ketadi, demakki, unga tilagan yomonligingiz o‘zingiz tomon yurib qoladi! Bu Alloh sizdan yuz o‘girdi degan gap.
Nuqsondan qutulolmagan insonchilikning ishi ko‘pincha «olarda kirar jonim, berarda chiqar jonim»dir! Odamlardan e’tibor kutaveramiz, ammo o‘zimizdan ham e’tibor kutayotganlarini hadeganda unutib qo‘yamiz. Odamning mardi ko‘ngilparvar bo‘ladi, birodar, birov sizni betama, xolis xursand qilsa, darhol undan qarz bo‘lganingizni dilingizga tugib qo‘ying! Sizga shu niyatning o‘zigayoq savob yozilajakdir. Agar o‘zingiz birovga himmat qilguday bo‘lsangiz, ya’ni sadaqa qilsangiz, bilingki, sizga kelgan balolarni Alloh qaytarib turibdi! U bir-biriga mehribon bo‘lganlarga mehribondir.
Savol tug’iladi hadisi sharifda murosani sadaqa deb baholanmoqda.Xo‘sh, murosa nima o‘zi?
Insonlarga intilib, ularga qalban ehtiyoj sezib yashaydigan odam yaxshi odamdir.Va u hamisha hammaga mos til qidiradi, ya’ni murosa ishtiyoqida turadi. Murosa muomalada ro‘parangdagi odamga o‘zingni ko‘niktirish, uni ayash va tildan o‘t chiqarmaslikdir. Deylik, hamrohing tajang, tezda xafa bo‘ladigan odam (Balki qismatida ko‘rgiligi ko‘p bo‘lib, sirkasi suv ko‘tarmaydigan bo‘lib qolgan, balki yomon tarbiyachida ulg‘aygan yo aqldan qisilgan bandadir!). U o‘zini hammaga malol keladigan darajada tajang tutyaptimi, uni bu ko‘yga Xudo solgan! Ammo Xudo urganni Xudoberdi ham qo‘shilib urishiga izn yo‘q, Allohning ishlari faqat O‘ziga ayon, bandasi aralasholmaydi. Demak, qanday bo‘lsada, bu odamni eritish kerak. Unga uning yaxshi ishlaridan xabardor ekanligingiz haqida lutf qilib ko‘ring, qo‘lingizdan kelsa, bir-ikki ishlarida ko‘makdosh bo‘ling. Alohida e’tibor bilan hol so‘rashib qo‘ysangiz ham, onasi tirilib kelganday yayraydi. Sizni ko‘rsa, yuzidan bulut tarqaydigan bo‘lib qoladi, qarabsizki, oradan beton devor olindi, buning oti — murosa!
Bemorlik nochorlikdir, injiq bo‘lish darajasiga kelgan bemor, ruhan tushkunlikka tushgan kishidir. Hamma go‘zallik, xandon otib kulishlar, gursillab yurishlar va ko‘tarinki kayfiyatlardan o‘zini benasib sezgan kishining ko‘ngliga qil sig‘may qoladi. Uning zardalari va injiqliklarining sababi shu. Agar bemorning ko‘ngli tusayotgan ish oson bo‘lsa, darhol ijro qilsangiz, qancha yaxshi, imkoningiz tanglik qilsa, ma’lum fursatdan keyin ado etishingizni samimiy va’da qiling, u andak sog‘ayadi. Bemor bilan murosa — bu ichingiz adoi tamom bo‘lsa ham, kulib turish va unga ko‘tarinki ruh beradigan so‘z topa olishdir. Bugungi unga mehribonligingiz, ertaga boshqa yoqdan ortig‘i bilan o‘zingizga qaytadi. Kasal yotganni malol olgan yo dilini og‘ritgan kishi kun kelib, boshi yostiqqa etganda xor bo‘lmog‘i tayindir!
Xudo sizga tili tezni ro‘baro‘ qiladi. Tili tezlik — qaysidir azobdan tug‘ilgan hosila, zahar odam — kimningdir kasofatidan majruhlangan jon. Bu kasallikdir, bunday odamga rahm darkor.Tili tez kishi birovlarni chaqib, o‘zi maza qiladi deb o‘ylamang. U zaharni avval jonida etiltirib, so‘ngra sizga sochadi, demak, siz bilan baravar o‘zi ham zaharlanadi! Uning bu tortgan azobiga siz sabab bo‘ldingiz, ya’ni uning o‘q otadigan nuqtasiga atoyi tegindingiz, buning evaziga Yaratgan Egam uning so‘zi bilan sizni ham yarador qildi. Bundaylarga kunday ochiq yuz bilan muomala qilingda, yonida uzoq to‘xtalmasdan aylanib o‘tavering! Murosa — shu.
«Murosa-yu madora» deydi xalq. Bu bilan u «murosa bu madordir» demoqchi bo‘ladi-yov! Sen birovga sabr bilan murosa qilsang, ya’ni uni ayasang, Yaratgan sening kuchingga kuch, qudratingga qudrat beraveradi.
Bir hadisi sharifda “Alloh taoloning o‘zi go‘zaldir, go‘zallikni yaxshi ko‘radi” deyiladi. Mana shu hadisni ham tahlil qilib ko‘raylik. Go‘zalllik — qarasang, ko‘zni yayratuvchi, tinglasang, dilni yayratuvchi, vujudingga va aqlingga orom berguvchi mo‘‘jiza. Go‘zallikka ehtiyojmandlik ilohiy tuyg‘udir. U inson bilan dunyoga birga keladigan tug‘ma ishtiyoq. Yo‘qsa, chaqaloq hali chillasi chiqmay turib, hatto onasini tanimay turib, tutmagan bo‘ynini qaltiratib, qiyshaytirib, gullarga yoki gulning rangin suratlariga tikila boshlarmidi? Bir eslang-a, qizaloq yangi qo‘g‘irchog‘i, yangi ko‘ylagini «chiroyli» deb maqtanadi. U shugina yoshida go‘zallik bilan yayramokda! Bolaning ko‘zi eng toza ranglarni tiniq ajratadi. CHunki uning fikratlariga hali mikrob tushmagan, «men-men»lovchi nafsi hali paydo bo‘lmagan, moddiyunning olovli tillari hali uni o‘z domiga tortmagan.

Mavzu bo’yicha savol va topshiriqlar:
1. “Avesto” da turmush madaniyatining yoritilishi.
2. Zardushtiylik dinida tabiatga munosabat masalalari.
3. Islom dinida yoshlar tarbiyasi masalalari
Hadislarda  insonlardagi ozodalik, tozalik sifatlarining 

4-Mavzu:Markaziy Osiyo mutafakkirlarining  turmush madaniyati haqidagi  qarashlari.
                                        Reja:	
1. Ar-Roziyning oqilona hayot kechirish sog‘lom yashash, ahloqiy poklik haqidagi qarashlari.
2. Ibn Sinoning sog‘lom turmush madaniyatining shakllanishida  me'yor, tabiiy muhit va inson hayotining o‘zaro munosabatlarining ahamiyati  haqidagi qarashlari.
3. Abu-Rayxon Beruniyning ozodalik va orastalik inson yashashining o‘zagi bo‘lishi, komil inson tarbiyasida ilm va odobga tayanish zarurligi haqidagi qarashlari. 
4.Yassaviyning ruhiy poklanish, nafsga qarshi kurash va uni sog‘lomlashtirish haqidagi fikrlari.
5. Kaykovusning “Qobusnoma” asarida sog‘lom turmush madaniyati masalarining ifodalanishi. 

O’rta asrlar axloqshunosligida eronlik  mutafakkir Abu Bakr ar-Roziy (865— 925) ta ’lim oti o ‘ziga xos o‘rin egallaydi. Uning axloqiy qarashlari «Lazzat», «Falsafiy hayot tarzi», «Ruhiy tabobat», «Baxt va farovonlik belgilari» singari kitoblarida aks etgan. Ar-Roziy axloqshunoslikni insonda xushxulqlikni tarbiyalash va badxulqlikni yo‘qotish yo'llari ham da usullari haqidagi fan deb biladi; u kishini aql bilan ish ko‘rishga, me’yorida lazzatlanishga, o ‘z ehtiroslarini jilovlab, lahzalik lazzatga umrini baxsh etmaslikka o ‘rgatadi. Xullas, A r-Roziyning axloqiy qarashlari, ilmiy til bilan aytganda,  hedonizm (lazzatning ustuvorligiga) va evdeymonizmga (baxtning ustuvorligiga) asoslanadi. U ruhiy tabobatning eng muhim vazifasi insoniy baxt bilan chambarchas bog‘liq bo'lgan lazzatning mohiyatini bilish va tushuntirishdan iborat deb hisoblaydi: lazzat — iztirobdan qutulish. Lazzatning bir shartini farovonlikda, ikkinchi shartini esa u, ham m a narsaga aql bilan yondashuvda ko‘radi. Raylik mutafakkirning lazzat haqidagi ta ’lim otiga chuqurroq nazar tashlansa, uning Epikur qarashlariga asoslanganini ilg‘ab olish mumkin.Ayni paytda Ar-Roziy Epikurning taqlidchisi emas, davomchisi sifatida namoyon b o ‘ladi, undan ancha ilgarilab ketadi. C hunonchi, Epikur inson uchun o ‘zini xavotir va xatardan, jam oat va davlat ishlaridan olib qochishni, tashqi shart-sharoitdan mustaqil b o ‘lishni, tabiat bilan hamnafaslikda yashashni iztirobdan qutulishning eng yaxshi usuli deb hisoblaydi. Ar-Roziy esa insonni ijtimoiy faollikka chaqiradi, uni jamiyatga foyda keltirib yashashga da’vat etadi.U ning nazdida inson ijtimoiy mavjudot. Inson faqat insoniy jamiyatdagina axloqiy yuksaklikka, baxt va farovonlikka erishadi. Jam iyatdan tashqarida, yakkalikda, tanholikda insonning yashashi m um kin emas. B ordi-yu, yashagan taqdirda ham yow oyi, hayvoniy, to‘pos b o ‘ladi, zero, u bizning m avjudligim izni q u lay lash tirad ig an , o ra sta la sh tira d ig a n insoniy hamkorlik va qo‘llab-quwatlanish im konidan chetda qoladi. «Ruhiy tabobat» kitobining o‘n oltinchi bobida Ar-Roziy e’tiqodiy aqidaparastlikning zarari haqida to ‘xtaladi. Ideal darajadagi sof diniy e ’tiqodning hayotda b o ‘lishi m um kin em asligini ta ’kidlar ekan, taqvodorlikni faqat nisbiy tarzda tushunishga chaqiradi. U suvni misol keltirib, shunday deydi: «...Biz foydalanayotgan suv odamlar tomonidan ifloslantirilmaganiga yoki unga hayvonlar, daydi yoki quturgan itlar yoki boshqa yow oyi jonivorlarning sasigan o ‘liklari, tezaklari yoki qushlarning najaslari tushm aganiga kafolat y o ‘q. Shu bois biz uni qanchalik qayta-qayta tindirib quymaylik, eng so‘nggi holati ham , bari bir, eng iflos, eng harom bo‘lib qolaveradi»1. Ar-Roziyning fikriga ko‘ra, suvdan ichganda ham , tahorat qilganda ham ular haqida o ‘ylamaslik lozim. Zero, Alloh bizdan hech bir narsani m urakkablashtirmaslikni talab qiladi. Aqidaparastlikka moyil turli-tum an diniy oqim lar diniy e ’tiqodni ana shunday murakkablashtirish, noinsoniylashtirish tufayli kelib chiqadi. Ar-Roziyning bunday fikrlari hanuzgacha o ‘z axloqiy ahamiyatini yo‘qotgan emas. Mashshoiyyunlik axloqshunosligining yana bir buyuk vakili Forobiyning shogirdi Ibn Sinodir (980—1037).
Ibn Sinoning axloqiy qarashlari asosan «Axloq ilmiga doir risola», «Burch to ‘g‘risida risola». «Nafsni pokiza tutish to ‘g‘risida risola», «Adolat haqida kitob», «Turar joylardagi tadbirlar» singari asarlarida vazamondoshlari bilan olib borgan m unozara-yozishmalarida o ‘z aksini topgan. A w alo, Ibn Sino axloq ilmining amaliy falsafa tarkibidagi o‘rnini aniqlab olishga intiladi. «Hakimlarning,- deb yozadi alloma shogirdi Bahmanyor al-Ozarboyjoniy bilan munozara-yozishmasida, - falsafa nazariy va amaliy bo‘ladi, deganini falsafa amaliy-axloqiy bo'ladi, deb tushunmaslik kerak. Chunki amaliy axloqning bunday namoyon bo’lmish holati falsafa degani emas, zero, qiyosiy malaka axloqiy malakadan m utlaqo o ‘zgadir... Falsafa amaliy va nazariy qismlarga bo'linar ekan, demak, uni (amaliy falsafani) axloq bilan aynanlashtirilmaydi. Shuning uchun (uni) axloq ilmi degan m a’qul».Ko‘rinib turibdiki, Ibn Sino axloqshunoslikni amaliy falsafa, ya’ni nazariya ekanini ta ’kidlaydi va axloqni uning tadqiqot obyekti sifatida ta’riflaydi. Ibn Sino o ‘z asarlarida bir qancha axloqiy fazilatlarga ta ’rif beradi. Chunonchi, iffat, himmat, shijoat, adolat, saxiylik, qanoat, qat’iyat, sadoqat, hayo, kam tarlikvaboshqalarshularjum lasidandir. Shuningdek, alloma ularning aksi bo‘lgan-o‘g‘rilik, aldamchilik, fisqu fasod, nafrat, rashk, adovat, bo ‘hton, irodasizlik, takabburlik, nodonlik kabi illatlarni ham tavsiflaydi; har ikki turdagi mazkur tushunchalarning bir-biri bilan bog‘liqligini, bir-biriga o ‘tib turishini va bunday bog‘lanish ijobiy hoi ekanini ta ’kidlaydi. Ustozlari an’analarini davom ettirib, har bir axloqiy fazilat ikki nuqson oralig‘ida bo ‘ladi, ya’ni o ‘rtalik xususiyatiga ega, deydi. Demak, axloqshunosiik ilmida faqat fazilatlar emas, balki iilatlar ham o ‘rganilishi zarur. Alloma tasaw uf falsafasi va tasawufiy axloqshunoslikka muayyan m a’noda taalluqli asarlar ham yaratdi. Zero, u bejiz Shayx ur-Rais, ya’ni shayxlarning raisi degan nom olgan emas.Bu borada uning m ashhur «Ishq risolasi» diqqatga sazovordir. Undagi asosiy muammo  - komil inson masalasi. Ibn Sinoning fikriga ko‘ra, Yaratganga muhabbat odam ni inson zoti qobil bo'lgan komillik darajasiga olib chiqadi. Ya’ni ruhning quyi kuchlari va qismlari uning ulug‘vor va olijanob kuchlari hamda intilishlari bilan yaqinlikda bo‘lib, ular ta’siriga tushishi natijasida fazilat kasb etadi. Bu fikr, Allohga m uhabbat faqat tarkidunyochilik orqaligina emas, balki rosmana insoniy hayotda ham ro ‘yobga chiqishi mumkinligini anglatadi. Shu bois «Ishq risolasi»dagi bu kabi o‘rinlarni naqshbandiya tariqatining vujudga kelishida dastlabki g‘oyaviy asos, umuman, tasawuf falsafasi va axloqshunosligi uchunilk nazariy poydevorlardan bo‘ldi, deyish m um kin. Ibn Sino taqdir masalasiga ham o‘ziga xos yondashadi. U Navoiyning «Lison ut-tayr» dostonida Xudoga yetishgan shayxlardan biri sifatida tasvirlangan Abu Said ibn Abul X ayr M ehaniy bilan m unozarayozishmasida Alloh hech qachon biror-bir kimsaga yom onlik, yomon taqdir istamasligini, kimning taqdiri yom on b o ‘lsa, bunga uning o‘zi sababchiligini, ya’ni insonning qilmishlari uning taqdiri ekanini aytib, shunday deydi: «Asl al-Hakim (ya’ni Alloh) inoyatiga ko‘ra, olamda mavjud bo'lgan yomonlik -olam ning m aqsadi emas. Olamning asl m urodi yaxshilikdir, yomonlik emas!». Buyuk vatandoshim iz savob va aqob (jazo) masalasida ham m ohiyatan tasawufiy yo‘nalishda fikr yuritadi.
O’sib kelayotgan yosh avlod salomatligi va turmush tarziga salbiy ta’sir ko‘rsatuvchi omillarning oldini olish maqsadida ta lim muassasalari ma’muriyati va tibbiy xodimlarning hamkorlikda bajaradigan vazifalaridan yana biri o‘quv-tarbiya jarayonida talabalarga sog‘lom turmush tarzi to'g'risida bilim berish, ularning asosiy komponentlarini amalga oshirish uchun tegishli ко nikma va malakalarni hosil qilish va ularni ijobiy va foydali odatlarga aylantirishdan iborat. Buning uchun dars jarayonida va darsdan tashqari vaqtlarda, tarbiyaviy soatlarda «Sog'lom turmush tarzi» to'g'risida ma’lumotlar berilishi lozim. Jumladan, sog'lom turmush tarzining nazariy asoslari va tamoyillari tarkibiga Abu Ali ibn Sinoning sog’lom turmush tarziga oid qarashlari va fikrlari, sog’lom turmush tarziga ijobiy va salbiy ta’sir ko‘rsatadigan omillar, sog'lom turmush tarzining asosiy ko‘rsatkichlari, shuningdek, sog'lom turmush tarziga mehnat; va turmush sharoitlari ta’siri, ma’naviyat va madaniyatdagi ahamiyati, bo‘sh vaqtni to‘g‘ri tashkil qilish, shaxslararo munosabatlar va psixogigiyenani amalga oshirish, ishchanlik dinamikasi, charchash va charchashning oldini olish kabi masalalar kiradi. Sog’lom turmush tarzini shakllantirish maqsadida chiniqish, jismoniy tarbiya va sportning o‘rni, zararli odatlarning oldini olishda sog’lom turmush tarzining ahamiyati, atrof-muhitni muhofaza qilishning inson salomatligiga ta’siri yoshlar ongiga singdiriladi. 
Abu Ali ibn Sino «Odamlar salomatligi tashqi sharoit bilan chambarchas bog‘langan» deganda tabiatni aynan shu xususiyatini nazarda tutgan bo‘lishiga shubha qilmasa ham bo‘ladi. Tarbiyaviy ahamiyati deyilganda sof haqiqiy tabiatni kishilarda oliyjanoblik, xushfe’llik, bag‘rikenglik, vatanparvarlik, ulug‘vorlik, muloyimlik kabi axloqiy xislatlarni uyg‘otish va shakllantirish xususiyatlari tushuniladi. Tabiat qo‘ynida yoki teztez u bilan birga bo‘lish insonlaming yoshidan qat’i nazar ularda insoniy fazilatlarning kamol topishiga yordam beradi. Jamiyatda kuzatiladigan ruhiy qashshoqlik, loqaydlik, qo‘pollik, jahldorlik, rahm-bliafqatsizlik, vahshiylik kabi illatlarning avj olish sabablaridan biri ham kishilarni sun’iy (texnogen) muhitga tushib, tabiatdan ajralib qolganliklaridandir.Tabiatning estetik ahamiyati beqiyosdir. Insondagi barcha go‘zallik, mukammallik, musiqa, tasviriy san’at, kuy-navo hislari va ularga boMgan ehtiyojlarining negizida tabiat yotadi. Tabiatdagi yam-yashil vodiylar, zilol suvli buloq va soylar, purviqor tog‘lar, bepoyon kengliklar, rang-barang gullar, xushovoz va chiroyli qushlar inson uchun faqat moddiy ne’matlar manbaigina emas, balki bitmas-tuganmas ijod, go‘zallik, did va ruhiy quwat manbaidirlar. Ko'rinib Luiibuiki, inson ham jismonan, ham ruhan atroftabiiy muhit bilan uzviy bogiiq ekan. U tirik organizm sifatida www.ziyouz.com kutubxonasi o'z mavjudligini ta’minlash uchun doimo tabiat bilan modda, energiya va axborot almashib turishga majburdir. Bu degan so'z, inson tabiatni tarkibiy qismi sifatida u bilan birgalikda, uni ichida mavjud bo‘la oladi demakdir. Insonning tabiatga ta’siri boshqa faol boMmagan mavjudotlar (o'simlik va hayvonot) ta’siriga nisbatan faol va xarakteri jihatdan tubdan farq qiladi. Ya’ni, inson ongi tufayli tabiatni o‘z ehtiyoji va maqsadiga muvofiq tarzda o'zgartirish va moslashtirish imkoniyatiga ega. Tabiat bilan bo'ladigan munosabatlarda insonga faollik va boshqa tirik mavjudotlar orasida yetakchilik qilish huquqini beruvchi omil inson ongi ijtimoiy muhitda, ya’ni jamiyatda shakllanadi. Yuqoridagi fikrlardan kelib chiqib insonni ikkita, ya’ni tabiiy va ijtimoiy muhitlarning mahsuli bo'lgan bioijtimoiy mavjudot deb atash mumkin. Insonda ham moddiy(tana) va ruhiy (ong) mohiyat mujassamlashgandir. U tirik mavjudot sifatida tabiat mahsuli, ongi tufayli esa ijtimoiy muhit(jamiyat) mahsuli hisoblanadi. O'zlarining biologik xususiyatlari, ijtimoiy mavqelari va boshqa sharoitlariga ko'ra turlicha ongga ega bo'lgan kishilar birgalikda kishilik jamiyatini tashkil etadilar. Bundan ko'rinib turibdiki, inson tabiat bilan jamiyat o'rtasidagi bog'lovchi ko'prik vazifasini o'taydi. Bundan yana shunday xulosa ham kelib chiqadiki, inson tabiatni uzviy tarkibiy qismi bo'lganligi uchun ular tashkil etgan jamiyat ham tabiatsiz mavjud bo'la olmaydi. Boshqacha qilib aytganda, tabiat, inson va jamiyat yaxlit bir tizim sifatida faoliyat ko'rsatadilar hamda ular mazkur tizimning tarkibiy qismlari bo'lib hisoblanadilar. Mazkur o'rinda shuni ham esda tutish zarurki, tizimning komponentlaridan biri bo'lmish jamiyat ong tufayli moddiy borliqning eng oliy rivojlangan shakli hisoblanadi.U bir qator o'ziga xos ichki ijtimoiy qonuniyatlar asosida rivojlanadi. Mana shu qonuniyatlarni tizimning boshqa komponent(tabiat va inson)lari rivojiga to'siq bo'lmasligi ekologik jihatdan muhim ahamiyatga ega. Ma’lumki, har qanday tizimning barqarorligi komponentlarning o'zaro munosib ravishda rivojlanishi va ular orasidagi munosabatlar muvozanatlashgan holatda boMishini taqozo etadi, aks holda tizim buziladi va asl xususiyatlarini yo'qotadi. www.ziyouz.com kutubxonasi Yuqoridagilardan quyidagi xulosalarni qilish mumkin: • Yer sayyorasi va undagi tabiat hamda hayot shakli insonga ma’lum boMgan Olamda yagonadir; • tabiiy borliq inson va jamiyatning yagona moddiy negizidir; • tabiat, inson va jamiyatni yaxlit tizim deb qarab, ularni birgalikda o'rganish zarur; • bu tizimning biror-bir komponentidagi o'zgarish uning boshqa komponentlarida adekvat tarzdagi ijobiy yoki salbiy o'zgarishlarning yuz berishiga olib keladi. 
Oʻrta asrning buyuk qomusiy olimi Abu Rayhon Muhammad ibn Ahmad al-Beruniy zamonasining qator fanlari: astronomiya, fizika, matematika, geodeziya, geologiya, mineralogiya, tarix kabilarni chuqur oʻrgandi. U Xorazmning qadimgi poytaxti Kot shahrida tugʻildi va yoshligidanoq ilm-fanga qiziqishi orta bordi. Beruniy keyinchalik mashhur olim Abu Nasr Mansur ibn Iroq qoʻlida taʼlim oldi.Ibn Iroq astronomiya, geometriya, matematikaga oid bir qancha asarlar yozib, shulardan 12 tasini Beruniyga bagʻishlaydi. Beruniy ona tilidan tashqari yana bir qancha tillarni: arab, soʻgʻdiy, fors, suryoniy, yunon va qadimgi yahudiy tillarini, keyinchalik Hindistonda sanskrit tilini oʻrganadi.
Oʻz ilmiy asarlaridan birida yozishicha, u Xorazmda yashagan davrida, 990 yillardan boshlab Kot shahrida muhim astronomik kuzatishlar oʻtkazgan.Bu kuzatishlar uchun oʻzi astronomik asboblar ixtiro etgan. Xorazm zodagonlari orasida taxt uchun boshlangan ku-rashlar olimning bu ilmiy ishlarini davom ettirishga imkon bermaganligi bois 22 yoshida vatanini tashlab chiqib ketishga maj-bur boʻldi va bir qancha vaqt Kaspiy dengizining janubi-sharqiy sohilidagi Jurjon shahrida muhojirlikda yashadi. Soʻng qadimgi Ray shahriga bordi, 998 yildan keyin yana Jurjonga keldi va bu yerda oʻzining ikkinchi ustozi tabib, astronom, faylasuf Abu Sahl Iso al-Masihiy bilan tanishib, undan taʼlim oldi. Beruniy “Osor al-boqiya an alqurun al-xoliya” (“Qadimgi xalqlardan qolgan yod-gorliklar”) asarini Jurjonda muhojirlik davrida yoza boshlagan va 1000 yilda tamomlagan. “Osor al-boqiya” Beruniyga juda katta shuhrat keltirdi, uni fanning hamma sohasiga qiziquvchi buyuk olim ekanini koʻrsatdi.Bundan tashqari Beruniy Jurjonda astrono-miya, netrologiya tarixiga oid 10 dan ortiq asar yozdi.Beruniy Xorazmning yangi hukmdori Abu Abbos Maʼmun II ibn Maʼmun tomonidan mamlakatning yangi poytaxti Urganchga chaqirtirildi.Xorazmshoh tomonidan juda katta izzat-ikrom bilan qabul qilingan.Beruniy Urganchda Maʼmunning bevosita rahnamoligida vujudga kelgan ilmiy markazda faoliyat koʻrsatadi.
Beruniy shoh Maʼmun II ning eng yaqin maslahatchisi sifatida mamlakatning siyosiy ishlarida ham faol qatnashadi.
Xorazmning Mahmud Gʻaznaviy tomonidan bosib olinishi Beruniy hayotini xavf ostiga qoʻyadi.U Xorazmshoh saroyidagi barcha olimlar bilan birga Gʻazna shahriga asir qilib olib ketiladi.Beruniyning 1017–1048 yillarda Gʻaznada kechirgan hayoti, bir tomondan nihoyat ogʻir kechgan boʻlsa, ikkinchi tomondan, uning ilmiy faoliyati uchun eng mahsuldor davr boʻdsi.Beruniyning “Xorazmning mashhur kishilari” asari ham shu davrda yaratilgan.Uning muhim astronomik-geografik asari “Tahdid nihoyot al-amoniya li tasʼhidi masofat al-masokin” (“Turar joylar orasidagi masofani tekshirish uchun joylarning oxirgi chegaralarini aniqlash” – “Geodeziya”) 1025 yilda yozib tugatilgan.Beruniyning “Munajjimlik sanʼatidan boshlangʻich tushunchalar” asari ham 1029 yil Gʻaznada yozilgan.Asarning forscha, arabcha nusxalari bizgacha yetib kelgan.Unda oʻsha zamon astronomiyasi bilan bogʻliq boʻlgan bir qancha fanlar haqida muhim maʼlumotlar berilgan. Beruniyning “Hindiston” nomli mashhur yirik asari “Tahqiq mo li-l-Hind min maʼ-quda maqbula fi-l-aql av marzula” (“Hindlarning aqlga sigʻadigan va sigʻmaydigan taʼlimotlarini aniqlash kitobi”) 1030 yilda yozilgan boʻlib, bu shoh asar Gʻarb va Sharq olimlari, shu jumladan, hozirgi zamon hind olimlari tomonidan yuksak baholangan. Aka-demik V. R. Rozen “Sharq va Gʻarbning qadimgi va oʻrta asrdagi butun ilmiy adabiyoti orasida bunga teng keladigan asar yoʻq”, deb baho bergan. Mahmud Gʻaznaviyning Hindistonga qilgan yurishlaridan birida shohga hamroh boʻlgan Beruniy, u yerda sanskrit tilini puxta oʻrganishi hind madaniyati, adabiyoti va Hindistonning oʻsha davr olimlari bilan yaqindan tanishishga hamda bu mamlakat haqida oʻlmas asar yaratishga imkon berdi. “Hindiston” asari yozib tugatilgan yili Mahmud Gʻaznaviy vafot etdi va uning oʻrniga taxtga oʻgʻli Masʼud oʻtirdi. Bu davrda Beruniyning ahvoli ancha yaxshilandi.Astronomiyaga oid “Masʼud qonuni” asarini sulton Masʼudga bagʻishladi. Oʻsha asr olimlaridan biri Yoqutning yozishicha: “Masʼud qonuni” kitobi matematika va astronomiya boʻyicha ungacha yozilgan hamma kitoblar izini oʻchirib yuborgan”.
Beruniy oʻz asarlari roʻyxatini tuzgandan keyin yana ikkita muhim kitobini yozgan. Bulardan biri “Mineralogiya”dir. Bu risola oʻz zamonasi uchun Markaziy Osiyo va Yaqin Sharq, hatto Ovroʻpoda ham mineralogiya sohasida eng yaxshi, tengi yoʻq asar hisoblanadi. Beruniyning oxirgi asari – “Dorivor oʻsimliklar haqida kitob”ining qoʻlyozmasi XX asrning 30-yillarida Turkiyada topildi.Asar “Saydona” nomi bilan mashhur, unda Beruniy Sharq, ayniqsa Markaziy Osiyoda oʻsadigan dorivor oʻsimliklarning toʻla tavsifini beradi.
Beruniy shogirdi Abul Fadl as-Seraxsiy maʼlumoti boʻyicha 11 dekabr 1048 yilda vafot etgan.
Beruniy soʻngti avlodlarga katta ilmiy meros qoldirdi.Beruniyning oʻz davri ilm-fanining turli sohalariga oid 160 dan ortiq tarjimalari, turli hajmdagi asarlari, yozishmalari qolgan-ligi bizga maʼlum. Yuqorida koʻrsatib oʻtilgan katta hajmdagi asarlaridan tashqari astronomiya, astrologiya, matematika, geodeziya, geologiya, mineralogiya, geografiya, arifmetika, tibbiyot, farmakologiya, tarix, filologiya masalalariga oid qator risolalar yaratdi va sansqrit tilidan arabchaga, arab tilidan sanskrit tiliga tarjimalar qildi, badiiy ijod bilan ham shugʻullanib sheʼrlar yozdi. “Astrologiyaga kirish”, “Astronomiya kaliti”, “Jonni davolovchi quyosh kitobi”, “Ikki xil harakatning zarurligi haqida”, “Koʻpaytirish asoslari”, “Ptolemey “Almagesti”ning sanskritchaga tarjimasi”, “Foydali savollar va toʻgʻri javoblar”, “Fargʻoniy “Elementlar”iga tuzatishlar”, “Turklar tomonidan ehtiyotkorlik”, “Oq kiyimlilar” va karmatlar haqida maʼlumotlar”, “Sheʼrlar toʻplami”, “Al-Muqanna haqidagi maʼlumotlar tarji-masi”, “Ibn Sino bilan yozishmalar” shular jumlasidandir.
Beruniy qadimgi yunon ilmi va uning vakillari Aristotel, Platon, Ptolemey, Yevklid kabilarning asarlari hind olimlari, musulmon olimlari al-Xorazmiy, Fargʻoniy, Battoniy, Roziy, Abu Tammam, ibn Kaysum, Abu Maʼshar asarlari bilan yaqindan tanish boʻlgan, ularga sharhlar, izohlar, tuzatishlar, raddiyalar yozgan. Uning ilmiy merosi gʻoyat rang-barang boʻlib, tibbiyot faniga, astronomiya faniga xizmati juda kattadir. Beruniy oʻz ilmiy asarlarida dunyoning tuzilishi masalasida Ptolemey sistemasiga suyansa ham, yerning harakati haqida Beruniy: “Yerning harakatsizligi (masalasi) astronomiya fanining asosiy masalalaridan biri boʻlib, bu haqda yuz beradigan shubhalarni yechish qiyin”, deb yozadi. Osmon jismlarini geometrik tushuntirish asosida Beruniy Kopernikdan bir necha asr avval Yerni koinotning markazi deb biluvchi geotsentrik va Quyoshni koinot markazi deb oʻrgatuvchi geliotsentrik tizim teng kuchga ega, degan xulosaga keladi. “Geodeziya” asarida Beruniy geotsentrizm bilan bogʻliq boʻlgan baʼzi bir nazariyalarning toʻgʻriligiga shubha bilan qaraganini ochiqdan-ochiq bayon etadi. Beruniy harakat trayektoriyasi va osmon yoritqichlari shaklining ellipsoid ekanligi haqida birinchi boʻlib fikr yuritgan olimlardan boʻlib, joylarning geografik uzoqligini, kengligini aniqlash yoʻllarini tanlab olishda novator hisoblanadi. U trigonometriyani, geometriyani keng qoʻllash orqali oʻzidan oddingi astronomlarga nisbatan ancha aniq natijalarga erishdi.Turli joylarning geografik kengligi va uzoqligini aniqlashda Beruniy erishgan natijalar hatto hozirgi zamon olimlarini ham hayratda qoddiradi. Buyuk olim Yer yuzasining har bir qismi oʻzining uzoq tarixiy taraqqiyotiga ega ekanligini qayd etadi. Markaziy Osiyoning baʼzi bir mintaqalari, shu jumladan, Amudaryo vodiysining geologik rivojlanishini birinchi marta jiddiy oʻrganishga harakat qilgan ham Beruniydir. Uning Amudaryo vodiysining geologik oʻtmishi va Orol dengizining paydo boʻlishi haqidagi xulosalari oʻsha zamonning eng muvaffaqiyatli geologik tahlillaridan biri boʻlib hisoblanadi. Olim “Dengizlar quruklikka, quruqliklar esa dengizga aylanadi” degan nazariyaga suyanadi.Beruniyning foydali qazilmalar qatlamining paydo boʻlishi, jinslar yemirilishining ahamiyati, togʻ jinslarining nurashi kabilar haqidagi xulosalari katta ilmiy ahamiyatga egadir. U togʻlarning paydo boʻlishi va yoʻq boʻlib ketishi tabiiy omillar asosida yuz berishini talqin etuvchi nazariyani olgʻa suradi.
Beruniy Aristotelning naturfilosofiyasi bilan bevosita shugʻullanishi natijasida Aristotel qarashlariga tanqidiy yondashib, hatto zaif tomonlarini tanqid etish darajasiga borib yetdi.
Beruniyning Aristotelga munosabati ibi Sino bilan yozishmasida oʻz ifodasini topgan.Ularning yozishmalari asosan Aristotelning “Fazo haqida” va “Fizika” asarlari boʻyicha olib borilgan edi.Beruniy Aristotelni qadimgi dunyoning eng qomusiy yetuk olimi deb zoʻr hurmat bilan tilga oladi.
Beruniyning boshqa dunyolar mavjudligi toʻgʻrisida taxmini uning ilmiy yutuqlaridan biri hisoblanadi.
Olimning fikrlari, bir tomondan, Markaziy Osiyo, qadimgi yunon va hind mutafakkirlarining ilgʻor anʼanalarini ijodiy rivojlantirgan boʻlsa, ikkinchi tomondan, Beruniyning yetukligi, tafakkur doirasining kengligidan dalolat beradi. Beruniy tomonidan “sabablarning sababi” – inson va insoniyat jamiyatining yuzaga kelishi masalasining qoʻyilishi diqqatga sazovor. “Qadimgi tarixlarning eng qadimgisi va eng mashhuri bashariyatning boshlanishidir”.Bu yerda Beruniy kishilik jamiyatining paydo boʻlishi haqida ratsionalizm pozitsiyasida turganini koʻramiz.Beruniy insonlar oʻrtasidagi tafovut borligi haqida gapirar ekan, u faqat tashqi farqlar toʻgʻrisida fikr yuritgan. Lekin kishilarning ichki tuzilishi va tashkil topishi, uning fikricha, barchada umumiydir. U inson bilan maymun oʻrtasida oʻxshashlik borligini qayd etadi.
Beruniy oʻzining “Hindiston” asarida musulmonlar bilan hindlarning urf-odatlari oʻrtasidagi farqlarni tahlil qilib, ular geografik sharoitlarga bogʻliq degan fikrni ilgari surdi, geografik omilning rolini tahlil qilishni davom ettirib, hatto tillarning turlichaligi ham geografik sharoitlarga bogʻliq deb qaradi.“Tillarning turlicha boʻlishiga sabab odamlarning guruhlarga ajralib ketishi, bir-birlaridan uzoq turishi”dir.
Beruniy ijtimoiy hayot oʻziga xos “shartnoma” asosida tuzilishini eʼtirof etadi: “Inson oʻz ehtiyojlarini tushunib, oʻziga oʻxshash kishilar bilan birga yashashning zarurligini anglay boshlaydi. Shuning uchun oʻzaro kelishuvchanlik qabilidagi “shartnoma” tuzishga kirishadi.Odamlarning birgalikdagi turmushi insonni haqiqiy qudratga, uning ehtiyojlarini qondirishga olib kelmaydi, buning uchun yana mehnat qilish ham zarurdir”. Bu fikrni davom ettirib, “insonning qadr-qimmati oʻz vazifasini aʼlo darajada bajarishdan iborat: shuning uchun insonning eng asosiy vazifasi va oʻrni mehnat bilan belgilanadi, inson oʻz xohishiga mehnat tufayli erishadi”, deb yozgan edi u.
Beruniy jamiyatni boshqarishda jamiyat podshohga xizmat qilmay, podshohjamiyatga xizmat qilishi kerakligini tushungan.“Idora qilish va boshqarishning mohiyati balki boshliq zolimlardan aziyat chekkanlarning huquqlarini himoya qilish, birovlarning tinchligi yoʻlida oʻz tinchligini yoʻqotishdir.Bu ularning oilasini, ularning hayoti va mol-mulkini himoya qilish va qoʻriqlash yoʻlida badan charchashidan iborat”.
“Tabiatan boshqarishga moyil” boʻlgan hokim oʻz fikri va qarorlarida qatʼiy boʻlishi kerak, oʻz ishlarini amalga oshirishda fay-lasuflarning qonunlariga, Aleksandr Makedonskiy Aristotelning falsafiy donishmandligiga amal qilganidek, boʻisunishlik lozim: shohning oʻzi ham “yaratuvchanlik ongiga” ega boʻlmogʻi, ayniqsa dehqonlar toʻgʻrisida koʻproq gʻam yeyishi kerak. “Podshohlik dehqonchiliksiz yashay olmaydi”, dedi Beruniy. Beruniyda shunday fikrlar bor: “odil hokimning asosiy vazifasi oliy va past tabaqalar, kuchlilar va kuchsizlar orasida tenglik, adolat oʻrnatishdan iboratdir”.
Beruniy oʻrta asr sharoitida haqiqiy ilmiy tabiatshunoslikka asos soldi, uning turli sohalarida oʻz davri uchun taajjubga soluvchi shunday fikr va ilmiy farazlarni olgʻa surdiki, ular bir necha asrlardan soʻng Ovroʻpo ilmida oʻz isbotini topdi. Beruniy oʻrta asr sharoitida haqiqiy tajribaga, kuzatish, eksperi-mentga asoslanuvchi aniq ilmiy tafakkurni boshlab beruvchilardandir.
Beruniy filologiya sohasida ham qalam tebratib, mumtoz arab sheʼriyati, hind sheʼriyati tuzilishiga oid tadqiqotlar, eron folklori namunalarining arab tiliga tarjimalarini yaratdi. Beruniy mamlakat ravnaqi fan ravnaqi bilan uzviy bogʻliq deb bildi. “Har bir olim oʻz muhokamasida amaliyotga asoslanishi, oʻz tadqiqotida aniq boʻlishi, toʻxtovsiz mehnat qilishi, xatolarini qidirib tuzatishi, ilmda haqiqat uchun har xil uydurma, yuzakichilikka qarshi kurash olib borishi zarur”, degan edi.
U xalqlar doʻst, inoq ittifoq boʻlib yashashi uchun kurashib, insoniyatga, u yaratgan fan va madaniyatga qirgʻin keltiruvchi urushlarni kattiq qoraladi. Olim oʻzining “Hindiston” asarida “xalqlar oʻrtasida tortishish va talashish koʻp”, deb afsuslanib yozgan edi. Uning Hindistonda olib borgan keng ilmiy-tadqiqot ishlari xalqlar oʻrtasidagi doʻstlik, oʻzaro hamkorlik va madaniy munosabatlarni mustahkamlashga qaratilgan edi. Bundan koʻrinib turibdiki, Beruniy madaniy hamkorlik va ilm-maʼrifatning keng tarqalishiga katta eʼtibor berdi.
Beruniyning asarlari musulmon Sharqi madaniyatining soʻnggi rivojlanishiga katta taʼsir koʻrsatdi. Soʻnggi asarlarda arab va fors tillarida yozilgan Bayhaqiy, Shaxrizoʻriy, Qiftiy, Yoqut Hamaviy asarlarida Beruniy haqida muhim maʼlumotlar keltiriladi. XIII asrda yashagan suriyalik tarixchi va tabib Xristian Ioanni Bar Ebrey (1226–1286) Beruniyga shunday baho beradi: “Oʻsha oʻtgan yillarda yunon va hind falsafasi dengizini kechib oʻtgan Abu Rayhon Muhammad ibn Ahmad al-Beruniy oʻtmish ilmlarda shuhrat qozondi. U matematika ilmlarida mutaxassis boʻlib, bu sohada qator muhim kitoblar yaratdi. Hindistonga borib, u yerda bir nega yil yashadi, hind faylasuflaridan ularning sanʼatini oʻrgandi va ularga yunon falsafasini oʻrgatdi. Uning asarlari nihoyatda koʻp, yetuk va nihoyatda ishonchlidir. Bir soʻz bilan aytganda, oʻz davrida, undan soʻng va hozirga qadar hamkasblari orasida astronomiya ilmida bunday bilimdon va bu ilmning asosini hamda nozik tomonlarini chuqur biladigan olim boʻlmagan”. Beruniy haqidagi oliy baho va tavsiflar Tabriziy, Suyutiy, Qazviniy, Tusiy, Muhammad ibn Mansur al-Allomiy, al-Xurosoniy kabilarning asarlarida keltiriladi.
5-Mavzu:Turmush madaniyati va ahloqiy qadriyatlari

Insoniy yashash madaniyati deganda  inson bilan tabiiy hamda ijtimoiy muhit o‘rtasidagi barqaror va uzoqni ko‘zlab  o‘rnatilgan munosabatlar tizimidan iborat bo‘lgan jamiyatning axloqiy va moddiy qadriyatlari sifatida gavdalangan, intilishlari, maqsadlari, shakllangan xulqi, uzoq kelajakni o‘ylab ish tutishi nuqtari nazaridan esa jamiyatdagi mavjud qonunlar, an’analar va tartiblarga asoslangan holda o‘zining turli xil ehtiyojlarini qondirib yashash  tushuniladi.
Yashash sharoiti esa turmush madaniyati bilan vositalashgan va shartlangan omillar yig‘indisi bo‘lib, turmush madaniyatini belgilaydi yoki boshqacha qilib aytsak, yashash sharoiti – turmush madaniyatiga ta’sir ko‘rsatuvchi moddiy va ma’naviy omillar yig‘indisidan tarkib topadi.
Turmush madaniyati quyidagi to‘rtta toifani o‘z ichiga oladi: 
Iqtisodiy yoki “yashash darajasi” – farovon yashash toifasi bo‘lib, uni son jihatdan o‘lchash mumkin. Bunga milliy daromad, iste’mol fondlari, aholining haqiqiy daromadlari va ulardan foydalanishni, uy-joy bilan  ta’minlanish, tibbiy xizmat ko‘rsatish va savodxonlik darajsi, ish vaqti  va bo‘sh vaqtning davomiyligi, daromadlari tarkibi va hakozolarni kiritish mumkin.
Ijtimoiy yoki “yashash sifati” esa uy-joy, yashash sharoitlari va ovqatlanish, qulayliklarga egaligi, ishdan qoniqishi, muloqotda bo‘lishi kabilarni baholash uchun qo‘llaniladigan toifa hisoblanadi.
Ijtimoiy ruhiy tomoni “yashash uslubi” tarzida baholanib, u har bir shaxsning o‘ziga xos xususiyatlari – fikrlashi va tafakkur doirasi  kabilarni qamrab oladi.
Ijtimoiy-iqtisodiy tomoni esa – odamlarning jamiyatda tutgan o‘rni, hayoti, turmushi, madaniyati hamda ularning yashash faoliyatlarini belgilaydi.
Shunday qilib, turmush madaniyati – jamiyat taraqqiyotida formatsiya va jamiyatning obyektiv rivojlanish jarayonlari bilan bog‘langan holda shakllanib, u tarixiy rivojlanishning ma’lum bosqichida ishlab chiqarish usuliga  bog‘liq holda paydo bo‘ladi.
Odatda, turmush madaniyatining quyidagi turlari farqlanadi:
* mehnat faoliyati bilan bog‘liq turmush madaniyati;
* ijtimoiy-siyosiy faoliyat bilan bog‘liq turmush madaniyati;
* tashqi dunyoni bilib olish, bilimlarga intilish bilan bog‘liq turmush madaniyati;
* madaniy hayot bilan bog‘langan turmush madaniyati;
* oila va tarbiyaviy jarayonlar bilan bog‘liq turmush madaniyati.
Mehnat faoliyati va ishlab chiqarish bilan bog‘liq turmush madaniyatiga mehnatning turi, uning mazmuni, tarkibiy qismlari, tashkil qilish darajasi va hokazolar kiradi. Bunda ishlab chiqarish tarmog‘i, jismoniy yoki intellektual ish rejimi, avtomatlashtirish yoki mexanizatsiyalanish darajasi, mehnat intizomi, ish hajmi, tashabbuskorlik, mehnatga va jamoaga munosabati, ruhiy va emotsional holat, o‘z ishidan qoniqish hosil qilish darajasi kabilar inobatga olinadi.
Turmush madaniyatining muhim turiga insonning ijtimoiy-siyosiy faolligi ham kiradi. Bularga doimiy ravishda jamoatchilik asosida ma’lum vazifani bajarish, saylov organlari ishida qatnashish, mamlakatning tashqi va ichki siyosati masalalarida savodxonligi, siyosiy adabiyotga qiziqish, yig‘ilishlarda qatnashib, chiqishlar qilish va hokazolar kiradi.
Turmush madaniyatining boshqa turlariga insonning turmushda, jamoatchilik oldida o‘zini tuta bilishi, oilalarning moddiy jihatidan ta’minlanganligi,  oila budjetidan foydalanish, uning taqsimoti, shu jumladan, oila a’zolarinig oziq-ovqat mahsulotlari bilan ta’minlanishi; uy joy va yashash sharoitini yaxshilash; kiyim-kechak sotib olish; madaniy ehtiyojlarga: teatr, kino, kitoblar sotib olish, gazeta va jurnallarga obuna bo‘lish va boshqalarni sanab o‘tish mumkin.
Insonlarning turmush madaniyatiga ularning yashash sharoitlari ham bevosita yoki  bilvosita ta’sir ko‘rsatadi. Bunga moddiy, ijtimoiy, siyosiy, ma’naviy-ma’rifiy, madaniy va boshqa omillar ta’sirini misol qilib keltirish mumkin.
Odamlarning yashash sharoitlari – mehnati, turmushi, bilimi, madaniyati, ovqatlanish tarzi, uy-joy sharoiti, oila budjeti, tarbiyasi, oilaviy munosabatlari va boshqa ijtimoiy omillar kishilarning turmush madaniyatiga o‘z ta’sirini o‘tkazadi.
Shuning uchun odamlarning yashashi va turmush darajasi turli mamlakatlarda turlicha bo‘lib, u mamlakatining iqtisodiy-ijtimoiy rivojlanishi, siyosiy holati, ishlab chiqarish kuchlarining rivojlanganligi, mamlakat milliy daromadi va iste’mol fondlari hajmi, odamlarning daromadi, uy-joy bilan ta’minlanishi, tibbiy yordam olish darajasi, aholining savodxonligi, ish vaqtining davomiyligi, salomatlik ko‘rsatkichlari va demografik jarayonlar holati kabilar bilan belgilanadi.
Turmush madaniyatini belgilovchi bosh omil - insonning o‘zidir. Inson o‘zi uchun ijod qiladi, yashashi uchun sharoit yaratadi.
Tibbiyot ilmining otasi Gippokrat “insonning faoliyati qanday bo‘lsa, uning o‘zi ham, tabiati ham, kasalliklari ham shunday” deb ta’kidlab, insoniyatning sog‘ligi va kasalligini uning turmush madaniyati, fikrlash doirasi, o‘zini tuta bilishi  kabilarni o‘rganish orqali bilib olish mumkin ekanligini ko‘rsatib o‘tgan edi.
Turmush madaniyati inson faoliyatining shunday “tayanch nuqtasiki”, tibbiyot ilmi unga tayangan holda, odamlar salomatligini tubdan yaxshilashga erishishga yo‘l topadi.
Turmush madaniyati yoki oqilona yashash tarzi tushunchalari keng qamrovli bo‘lib, o‘z ichiga insonning tug‘ilishidan boshlab, umrining oxirigacha aql-farosat bilan yashashini – zararli odatlardan xoli bo‘lishini, to‘g‘ri ovqatlanib, to‘g‘ri dam ola bilishi kabi ko‘plab boshqa ijobiy xislatlarini oladi. Oqilona turmush madaniyati har bir insonning aql-farosati bilan yaratiladi va har bir kishi uchun individualdir. Bir kishiga foydali bo‘lgan narsa boshqaga zarar keltirishi mumkin. Hayot ritmi, mehnat qilish va uxlash davomiyligi, qabul qilinadigan ovqatning miqdori va sifati  har bir inson tomonidan o‘z ehtiyoji va imkoniyatiga qarab tanlab olinishi zarur. Shuning uchun ham salomatlikni inson aqlining mahsuli deb qarash kerak. Insonni  uning xohishiga qarshi sog‘lom qilish va unga uzoq umr baxshida etish aslo mumkin emas.
Turmush madaniyati o‘z asosida biologik va ijtimoiy tamoyillarni mujassamlashtiradi.
Biologik nuqtai nazardan turmush madaniyati:
* organizmning yoshiga bog‘liq xususiyatlariga va salomatlik holatiga mos kelishi, organizmning energiya ta’minotiga bo‘lgan talabining iste’mol qilinayotgan oziq-ovqat mahsulotlari hisobiga to‘la qondirilishi;
* organizmning mustahkam va jismoniy faol bo‘lishi;
* belgilangan kun tartibiga rioya qilish, mehnat qilish va dam olishni mutanosib tashkil qilishga asoslanishi;
* hayot ritmlariga mos kelishi.
Ijtimoiy nuqtai nazardan esa:
* axloqiy pok bo‘lishi;
Iroda asosida boshqarilishi;
* go‘zal bo‘lishi;
* o‘zini-o‘zi tarbiyalashga asoslanishi lozim.
Turmush madaniyati tushunchasi o‘z tarkibiga:
* zararli odatlardan (tamaki chekish, spirtli ichimliklarni ichish va giyohvandlik) tiyilish;
* muttasil ravishda jismoniy va harakat faolligi, mo‘tadil harakatlanish tartibiga rioya qilish;
* tarkib jihatidan tenglashtirilgan va ratsional ovqatlanish;
* organizmni chiniqtirish;
* shaxsiy  va jamoatchilik gigiyenasi;
* ijobiy ehtiroslar, ziddiyatli vaziyatlardan o‘zini chetga olish, stress holatlarining  oqilona yechimini topa bilish;
* tartibli mehnat qilish va to‘laqonli dam olish;
* qulay ruhiy holatga ega bo‘lish va ruhiy fiziologik jihatdan qoniqib yashash;
* yuksak tibbiy faollikka ega bo‘lish;
* iqtisodiy va madaniy jihatdan mustaqillik;
* o‘z ishidan qoniqish hosil qilib yashash kabi yo‘nalishlarni qamrab oladi.
Fan-texnikaning g‘oyat ulkan imkoniyatlari odamlarda turmush madaniyatini shakllantirishni o‘z-o‘zidan ta’minlab bermaydi. Bu o‘rinda subyektiv omilning, Ya’ni sog‘lom gigiyenaga asoslangan turmush madaniyatini ta’minlovchi kuchli ijtimoiy siyosatning faol rol o‘ynashi talab etiladi. Turmush madaniyati mehnat, turmush va dam olish gigiyenasi, shaxslararo munosabatlar madaniyatini, ekologik madaniyat, o‘z organizmini fiziologik jihatidan avaylash va atrofdagilarning salomatligi to‘g‘risida qayg‘urish singari kompleks omillarni o‘z ichiga oladi.
· Nosog‘lom turmush madaniyatida yashash – tana ehtiyojlariga yo‘l berish, biologik instinktlar talabi bilan chegaralangan holda, vegetativ turmush tarzida yashashdir. Insonning o‘z salomatligini va taqdirini hayot oqimining ayovsiz girdobiga tashlab qo‘yib, sog‘lig‘ini o‘zining zararli odatlariga qurbon qilishi, insonning shaxs sifatida parchalanishi va tubanlikka yuz tutishidir.
· Nosog‘lom turmush madaniyatida yashash – insonning ruh talablarini qondirmasdan yashashi, o‘z mohiyatidan uzoqlashishi, inson tabiatida hayvonlikning ustun kelishidir.
· Nosog‘lom turmush madaniyatida yashash – axloqsiz yashash va nopok turmush kechirishdir. Nosog‘lom turmush madaniyatida yashash tana bilan ruh o‘rtasidagi mutanosiblik va dialektik birlikning buzilishidir. Nosog‘lom turmush madaniyatida yashashning oqibati inson mohiyatining yuzaga chiqmasdan yopiqligicha qolib ketishidir, jamiyatning esa iste’dodlardan mahrum bo‘lishidir. Nosog‘lom turmush madaniyatida yashash – shaxs dunyoqarashining chegaralanganligi, o‘z salomatligiga qadriyatlar pillapoyasidan munosib o‘rin ajrata olmaslik, uni oliy qadriyat sifatida qadrlash darajasiga ko‘tara olmasdan yashab o‘tish tarzidir
·  Mamlakatimizning ijtimoiy va iqtisodiy taraqqiyoti o‘sib va rivojlanib borayotgan hozirgi davrda turmush madaniyatining ijtimoiy-gigiyenik mezonlarini aniq belgilab olishning ahamiyati ayniqsa ortadi.
· Mezon – bu shunday bir o‘lchamki, uning yordamida biz uchun o‘lchanishi zarur bo‘lgan jarayonlarni shakllantirilgan etalon (standart) bilan taqqoslash imkoniyatiga ega bo‘lamiz, uni baholay olamiz. Turmush madaniyatidek murakkab ijtimoiy jarayonlarni o‘lchashda uning biz uchun maqbul va zarur bo‘lgan o‘lchamlarini shakllantirish muhim amaliy ahamiyatga egadir.
· Turmush madaniyatini o‘lchashda ishlatilishi mumkin bo‘lgan bunday mezonlar qatoriga shaxsning:
· Jamoatchilik va mehnat jarayonlarida faollik ko‘rsatib, samarali ijodiy faoliyat bilan mashg‘ul bo‘lishi;
· Oilada va kundalik turmushda namunali yashashi;
· O‘zidagi jismoniy va ma’naviy qobiliyatlarini ro‘yobga chiqarishga intilishi;
· Tabiiy va ijtimoiy muhit bilan mutanosiblikda yashashi;
· Sog‘lom va barkamol inson bo‘lib shakllanish uchun o‘z shaxsini bosqichma-bosqich rivojlantirib borishga intilishi;
Nosog‘lom turmush madaniyatiga xos zararli odatlarning quliga aylanib qolishdan va o‘z umrini hayot oqimining ayovsiz girdobiga tushib qolishidan asrashga intilib yashashi;
Faqat uzoq yashayotgani uchungina emas, balki hayotda to‘g‘ri yashayotganidan ham qoniqish hosil qilib, zavqlanib yashashga intilishi;
Turmush madaniyatini o‘zi uchun bir umrga hamroh qilib olishi kabi qimmatli sifat va xususiyatlarni kiritish mumkin.
Turmush madaniyatini tavsiflovchi mezonlar faqat yuqorida sanab o‘tilgan sifatlar doirasi bilan chegaralanib qolmasdan, inson hayotining iqtisodiy jihatlarini, jumladan, yashash darajasini, moddiy ta’minotini, ijtimoiy tomonlarini: hayotining sifati, yashash sharoitlarini va nihoyat ma’naviy-ruhiy tomonlarini: tarixan shakllangan milliy an’analarga, urf-odatlarga amal qilib yashashini, har bir shaxsning aynan o‘zigagina xos yashash uslubi kabilarni ham qamrab oladi.
Falsafa va ijtimoiy gigiyenaga oid adabiyotlarda turmush madaniyatini shakllantirish muammolariga so‘nggi paytlarda katta e’tibor berilmoqda. Bu masalaning ijtimoiy-ruhiy, tibbiy-gigiyenik, iqtisodiy, shaxsning o‘ziga aloqador motivatsion tomonlari tadqiq etilmoqda. Biroq, turmush madaniyatining metodologik muammolari va ijtimoiy-gigiyenik mezonlari ayrim mintaqalarning o‘ziga xos tomonlari, iqlimiy-geografik sharoitlari, aholi turmush madaniyatining etnik xususiyatlari yetarlicha o‘rganilgan emas.
Turmush madaniyatini shakllantirishga inson hayot faoliyatida tibbiy-gigiyenik, ijtimoiy-iqtisodiy va ekologik jihatlarning payvasta bo‘lib birlashuvi orqali erishish mumkin. Kundalik turmush inson salomatligiga, uning jismoniy va ruhiy rivojlanishiga qanday ta’sir o‘tkazib borishini bilish kerak. Boshqacha aytganda, tibbiyot xodimlari har bir kishi to‘g‘risida, uning turmush madaniyati, mehnatining xususiyatlari, oilaviy, maishiy ahvoli, ma’lumoti to‘g‘risidagi aniq axborotga ega bo‘lishlari lozim. Mohiyat e’tibori bilan muhim bo‘lgan bu qoida gigiyenistlardan aholi salomatligiga ta’sir ko‘rsata oladigan jamiki ijtimoiy omillarni bilishni talab qiladi.
Sog‘liq-salomatlik birgina qulay iqtisodiy sharoitlar ta’sirining o‘zigagina bog‘liq bo‘lmasligini nazarda tutmoq lozim.
Turmush madaniyati muammosi – odamzot oldida turgan eng muhim muammo – shaxsni har tomonlama rivojlantirish, mehnat, turmush va dam olish sohasida, ilmiy jihatdan asoslangan, ijtimoiy-gigiyenik faolligi kuchayib borishiga yordam beradigan, ijtimoiy-gigiyenik jihatdan oqilona bo‘lgan turmush madaniyatini shakllantirish muammosidir.
Ijtimoiy hayot faoliyatining eng muhim sohalari inson salomatligiga bevosita daxldordir. Kishi o‘z salomatligi, turmush madaniyati uchun jamiyat oldida va mehnat jamoasi oldida javobgardir. 
Turmush madaniyatining quyidagi asosiy yo‘nalishlari mavjuddir:
· To‘g‘ri va ratsional (oqilona) ovqatlanish;
· Harakatli turmush va badan-tarbiya;
· Kun va ish tartibini biologik qonuniyatlar asosida tashkil qilish;
· Jinsiy tarbiya, sog‘lom oila;
· Ruhiy osoyishtalikni ta’minlash;
· Zararli odatlardan tiyilish;
· Shaxsiy va jamoat sanitariyasiga rioya qilish;
· Baxtsiz hodisalar va jarohatlardan ehtiyotkorlik;
· Turmush madaniyati haqida bilim va malakaga ega bo‘lish.
Sog‘lom bo‘lish uchun kundalik hayot me’yorini saqlay bilish kerak. Ishlaganda, uxlaganda, yurganda, chopganda, ovqatlanganda, dam olganda, kulganda, yo‘talganda ham shunday bir chegara, me’yor borki, mana shu me’yorning buzilishi esa albatta, salomatlikka zarar yetkazadi. Bu me’yorni ko‘p kishilar anglamaydi, ayrim anglaganlar unga rioya  qilishmaydi. Me’yor tushunchasi madaniyatning muhim belgisidir.
Go‘zallikning, xunuklikning, fojelikning, qahramonlikning ham o‘z me’yori bor. Har bir narsa me’yordan chiqib ketsa, o‘z xususiyatini yo‘qotib qo‘yadi. Salomatlik nafaqat moddiy boyliklarni, balki ma’naviy boyliklarni yaratishining ham asosiy zaminidir. Har bir odamning sog‘lom bo‘lish ehtiyoji eng muhim sotsial ehtiyojidir. Bu ehtiyoj tabiiy ehtiyojlar (yeb-ichish, uy-joyga ega bo‘lish) darajasida turadi.
Turmush madaniyatini shakllantirish – har bir shaxsning kundalik hayotida uning salomatligi uchun foydali bo‘lgan odatlarga o‘rgatish, zararli odatlardan tiyilishga erishish, o‘z salomatligiga foydali bo‘lgan va xavfsiz turmush kechirish uchun zarur bilimlar bilan qurollantirish oxir-oqibatda shaxsning o‘zlashtirgan bunday bilimlarini uning kundalik odatiga aylantirishga erishishni tushunmoq kerak. Har bir shaxs tomonidan turmush madaniyatining turli xil elementlarini shoshilmasdan, bosqichma-bosqich o‘zining kundalik hayotiga kirita borishi, ularning sonini kun sayin oshirib borishi, turli-tuman va ko‘p sonli sog‘lom yashash odatlaridan o‘zi uchun eng qulay, salomatligiga mos shakllarini tanlay bilishi  – turmush madaniyatini shakllantirishning asosini tashkil qiladi.
Jamiyatda axloqiy qadriyatlar asosida barkamol insonni tarbiyalash turmush madaniyatini qaror toptirishda muhim omillardan hisoblanadi. Ammo, inson turmush madaniyati masalasi nafaqat uning salomatligi, ruhiy muvozanati yoki iste’mol qiladigan taomiga, balki uning axloqiy tarbiyasi, ma’naviyati, bir so‘z bilan aytganda, ijtimoiy muhiti bilan chambarchas bog‘liqdir. Demak, turmush madaniyatining asosiy maqsadi – axloqan pok, yetuk barkamol insonni  tarbiyalashdan iboratdir. Tarbiya axloqiy qadriyatlar tamoyillariga tayangan jarayondir.
Qadriyatlar – narsa va voqealar, jamiyat, moddiy va ma’naviy boyliklarning ahamiyatini ifodalash uchun  qo‘llaniladigan tushunchadir. Axloqiy qadriyatlar – shaxs  faoliyatida namoyon bo‘luvchi axloqiy qoida va me’yorlar, g‘oyalar va maqsadlardagi baholash mezoni hamda  usullarini o‘zida aks ettiradi. Ular halollik, poklik, o‘zaro yordam va adolatliligi, mehr-muhabbat, mehnatsevarlik va vatanparvarlik kabi fazilatlar, burch, vijdon, or-nomus, mas’uliyat kabi axloqiy tushunchalar shaklida namoyon bo‘ladi.
Jamiyat inson va insoniyat uchun ahamiyatli bo‘lgan barcha narsa, hodisa va voqealar: erkinlik, ezgulik, tinchlik, tenglik, haqiqat, ma’rifat, madaniyat, moddiy va ma’naviy boyliklar, tarixiy yodgorliklar, go‘zallik, xulq, axloqiy xislat va fazilatlar, an’ana, urf-odat, udum va boshqalar qadriyat hisoblanadi. Qadriyatlar ijtimoiy-tarixiy taraqqiyot mahsuli sifatida o‘z tarixiy ildizi, rivoji, vorislik jihatlariga ega tushuncha bo‘lib, avvalo subyekt – inson faolligining ortib borishi natijasida ishlab chiqarish, mehnat sohasidagi faoliyati, insonlar o‘rtasidagi munosabatlar uchun foyda keltiradigan narsalar, hodisalar, hatti-harakatlar majmuasi sifatida yuzaga kelib, ayrim kishilar, ijtimoiy guruhlar faoliyatini ma’lum yo‘nalishga buradigan, tegishli tartibga soladigan ma’naviy hodisaga aylandi va aylanmoqda. Inson butun umri davomida son-sanoqsiz qadriyatlar olamida yashaydi.
Qadriyatlar ichida eng birinchi umumiy va asosiysi inson va uning hayotidir. Chunki, hayotdan mahrum bo‘lish qolgan barcha qadriyatlardan foydalanishni yo‘qqa chiqaradi. Qadriyat keng qamrovli,  ko‘p ma’noli hikmatli so‘zdir. O‘z qadrini bilgan kishigina boshqalarning qadriga yetadi. Uni hayvonlardan yuqori qo‘ygan, dunyoning barcha sirlaridan voqif etuvchi to‘rt narsa bordir: hikmat, aql, qanoat va adolat. Ilm tahsil etmoq, savod chiqarmoq va har narsani atroflicha tushuna bilmoq – hikmatga; tadbir, sabr, nazokat, marhamat – aqlga; hayo, oliyjanoblik, o‘zini qo‘lga olmoq va o‘z haq-huquqini bilmoq – qanoatga; to‘g‘rilik, va’daga vafo, ezgu ishlar qilmoq va yaxshi bo‘lmoq – adolatga tegishlidir.
Axloq insonning ma’naviy qiyofasini belgilovchi sifat bo‘lib, ijtimoiy ongning muayyan shakli sifatida kishilarning yurish-turishlari, ularning jamiyat oldidagi burchi, mas’uliyati, o‘zaro aloqalari ijtimoiy mehnatga munosabatlari singari harakatlarini tartibga soluvchi me’yoriy qoidalar yig‘indisidan iboratdir.
Jamiyat hayotida axloqiy qadriyatlar shaxsning ma’naviy qiyofasini, uning insoniylik darajasini belgilashning muhim me’yori bo‘lib yuzaga chiqadi. Shu bois, insonning axloqiy sifatlarini ijobiy va salbiy qismlarga bo‘lib o‘rganmoq lozim. Ijobiy axloqiy sifatlar salbiy axloqiy sifatlarga qarama-qarshi ma’nolarni anglatadi. Ularni insonlarga nisbatan axloqlilik va axloqsizlik sifatlari deb yuritilishi maqsadga muvofiq bo‘ladi.
Axloqiy qadriyatlarni biror-bir xalq alohida yaratmaydi, balki ularni har bir xalq, elat o‘z tarixiy tajribasi bilan asta-sekin shakllantirib boradi va o‘zaro munosabatlar jarayonida milliy xususiyatlaridagi umumiy jihatlarni anglab boradilar. Har bir fazilat yoki axloqiy qadriyat mazmunan va shaklan milliy sharqona ma’naviy madaniyatimizga mos bo‘lishi ijtimoiy zaruriyatdir.
Axloqiy qadriyatlarning asosiy vazifasi –  kishilarning xulqi, odobi, yurish-turishi, muomalasining mohiyati, xususiyatlari va taraqqiyot qonunlarini ochib berishdan iborat. Yaxshilik va yomonlik, adolat, baxt, vijdon, burch kabi tamoyillar, insonparvarlik,  mehnatsevarlik, vatanparvarlik, baynalmilallik,  hamkorlik kabi mezonlar, xushmuomalalik, shirinsuxanlik, halollik, rostgo‘ylik, kamtarlik, chidamlilik, himmatlilik, samimiylik, do‘stlik, sharmu hayo va hokazolarni ilmiy-amaliy asoslab beradi.
Go‘zal axloq insonga xos yaxshi fazilat va barkamollikning ifodasi hisoblanadi. Go‘zal axloq sohibining barkamolligi jamiyatning barcha a’zolari uchun o‘rnak bo‘lib xizmat qiladi, uning amaliy hatti-harakatlari yoshlar uchun ibratdir. Xalqimizda axloqli yoki axloqsizlik sifatining insonlarga nisbatan ishlatilishi boisi shundandir. Millat ham go‘zal axloqli, yaxshi fazlatli fuqarolari tufayli yuksaladi. Axloqsizlik millatni inqirozga uchratadi, tubanlashtiradi.
Mamlakatimiz istiqlolining dastlabki yillarida sodir etilgan terroristik harakatlarning ildizi ham aynan milliy va umuminsoniy axloqiy qadriyatlarga yetarlicha e’tibor berilmaganligida, desak aslo  mubolag‘a bo‘lmaydi. Diniy ekstremizm mafkurasining xatarli tomoni shundaki, u o‘z jirkanchli maqsadiga odamlar ongiga g‘oyaviy ta’sir orqali, ularda  muayyan qadriyatlar tizimiga nisbatan immunitet, ko‘nikma hosil qilish orqali amalga oshiradi. Ruhi, ongi va e’tiqodi zanjirband kishi xuddi karaxt (zombi) kabi faqat buyruq kutadi, fikrlash doirasi torayadi,  ongi xiralashadi, jaholat va qabohat botqog‘iga botadi. Bunday hodisaning ortida esa muayyan kuchli  mafkura turadi.  Mafkuraviy kurash qurol vositasidagi kurashga nisbatan yuz chandon samaraliroq ekanligi hammaga ma’lum. Mafkura individual ong orqali ijtimoiy ongni shakllantiradi, ijtimoiy voqelikka ta’sir ko‘rsatadi, uni o‘zgartirishga olib keladi. Biroq, geosiyosiy va geostrategik nuqtai nazardan qaralganda o‘z navbatida, xalqaro terroristik tashkilotlar ham kurash ro‘yxatiga nafaqat AQSH va Isroilni, balki ularning strategik hamkorlarini ham, demak, O‘zbekistonni ham kiritganligini unutmaslik kerak. Shu bois mamlakatimiz milliy xavfsizlik siyosati xalqaro terrorizmning geostrategik maqsadlarini ham hisobga olib yuritilishi, bu kabi sifatlarga qarshi yoshlar ongida mafkuraviy immunitetni shakllantirish lozimligini davrning o‘zi talab qilmoqda.
Shu bois o‘zbek xalqi o‘zining qadimiy va ma’naviy boy tarixida millatimizga xos bo‘lgan boqiy qadriyatlarni shakllantirib, ulardan yoshlarni tarbiyalashda unumli foydalanganlar.
Farzand tarbiyasida nazorat muhimdir. Ota-ona bolaga uning porloq kelajagi faqat bilim, tafakkur, aql-idrokda deb tushuntirsa, u ilm olishga harakat qiladi. Aksincha, yengil-yelpi pul topishga o‘rgansa, uning ilm olishdan ko‘ngli soviydi, hayotga yengil qaraydigan, qiyinchiliklarga chidamsiz, hayotning murakkab sinovlariga bardosh bera olmaydigan, dangasa, kelajakda oilani boshqara olmaydigan, tekinxo‘r bo‘lib o‘sadi, natijada milliy urf-odat va qadriyatlarni hurmat qilmaydi.
Jamiyatda bu holat axloqiy kategoriyalarning buzilishiga olib keladi. U qo‘pol, bilimsiz, kattalarga nisbatan behurmat, yalqov, loqayd, bir so‘z bilan aytganda, axloqsiz inson bo‘lib voyaga yetadi. Bu haqda Yaqub Charxiy: “Axloqsiz, tarbiyasiz odamlar bilan ko‘p suhbatlashma. Ularning suhbati sening pok qalbingni iflos qiladi. Ko‘rmaysanmi, quyosh shunday buyuk bo‘lsa ham ozgina bulut uning yuzini berkitib, nur sochishdan mahrum qiladi” desa, Jaloliddin Rumiy esa: “Go‘zal yoki yaramas xulq-atvorga ega bo‘lganlar dunyoda ikki xil daryoga o‘xshaydilar. Bu ikki daryodan birining suvi juda  shirin va foydali suvdir, ikkinchi daryoning suvi esa qora rangli bo‘lib, ilon zahri og‘usi kabidir. Bu zaharli daryo suvidan ichganlar yaramas fe’l-atvorga ega bo‘lib, falokat va halokatga duchor bo‘ladilar”, – deb yozadi.
Axloqiy qadriyatlar axloq va odob tushunchalari bilan chambarchas bog‘liq. Axloq, Ya’ni etika (yunoncha “etnos”) – kishilarning oilada, jamoada, umuman jamiyatda yurish-turish qoidalaridir. Yashash qoidalari, fe’l-atvorlari, hatti-harakatlari jamini ifodalab, odat, odob, rasm-rusum, fe’l (xarakter) ma’nolarini bildiradi.
Axloqiy tarbiya kishilar muomalasida asosan quyidagi uch ma’noda qo‘llaniladi: birinchidan, kundalik hayot muomalasida etika oddiy tilda axloq, odob, xulq-atvor; ikkinchidan, ma’lum bir ijtimoiy guruhlar, kasb-hunar yoki ixtisosliklar, tadbirkorlar etikasi, o‘qituvchilar etikasi, shifokorlar etikasi, rahbarlar etikasi va shu kabilar; uchinchidan, asosan va ko‘pchilik holda kishilarning axloq-odobini, xulqini, fe’l-atvorini o‘rganuvchi fan – “axloqshunoslik”.
Mamlakatimiz mustaqilligi davrida totalitar ijtimoiy-iqtisodiy tizimdan erkin bozor munosabatlariga o‘tish oson kechmadi. Bu jarayon qator ijtimoiy-iqtisodiy va siyosiy muammolar yechimini topishni taqozo qildi.
Jamiyatning bozor munosabatlariga o‘tish jarayonida qadriyatlarimizning umuminsoniy va milliy asoslarini har bir fuqaroning faoliyatida axloqiy fazilat va go‘zal odatga aylantirishdan iborat bo‘ldi. Jamiyatda  ma’naviy-axloqiy qadriyatlarning tarbiyaviy jarayonidagi qimmati oshirildi, unga e’tibor va qonuniy zaruriyat kuchaytirildi.
Ammo, ba’zi fuqarolarning ijtimoiy va shaxsiy hayotida axloqiy qadriyatlarga zid hatti-harakatlar uchrab turadi. Jumladan, xudbinlik, befarqlik, oqibatsizlik, yoshlarimizda ma’naviy-axloqiy  qadriyatlarga loqaydlik kayfiyatlari. Bunday holatlar ma’naviy olamda murakkab, hal qilinishi dolzarb bo‘lgan vazifalar mavjudligidan dalolat beradi. Bu esa ijtimoiy taraqqiyotda ma’naviy islohotlar milliy sharqona axloqiy tarbiyani yuksaltirishdagi ahamiyatining oshib borayotganligining yaqqol ifodasidir.
Axloqiy qadriyatlarning yana bir muhim vazifasi insonlar axloqiy kamolotining shakllanishiga xizmat qilish, jamiyat hayotidagi axloqsizlik illatlarining barcha ko‘rinishlarini yo‘qotish va ularni bartaraf etish yo‘llari hamda vositalarini izohlab berishdan iboratdir.
Luqmoni Hakim: “Yomon ishlarning teskarisini qilib, yaxshi bo‘l, odobni beodobdan o‘rgan”, deydi. Albatta, beodobdan o‘rganiladigan narsaning o‘zi yo‘q, lekin birovlarning xatosi, gunohi, salbiy xislatlarini takrorlamagan inson eng oliy shaxsdir. Bunday fuqaroning axloqiyligini o‘zi bir qutlug‘ ish bo‘lsa,  birovlarning axloqsizligini takrorlamagani ikki karra ulug‘dir. Chunki beodobning qilig‘i, hatti-harakatlari, fe’l-atvori odob doirasidan tashqarida bo‘lgani uchun uning odobsizligini ko‘rib, shunday hatti-harakatlarni takrorlamaslik bu iymondandir. Demak, beodobdan o‘rganilgan odob uning beodobligini payqay bilish va ularni o‘z shaxsiy hayotida takrorlamaslikdir.
Shu bois, jamiyatni modernizatsiyalash jarayonida fuqarolarga turmush madaniyatini yaratib berish asosida barkamol avlodni axloqiy qadriyatlar ruhida tarbiyalash bugungi kunning eng ustuvor vazifalaridan biriga aylandi.
Hozirgi zamon jahon sivilizatsiyasi axloqiy tarbiya va qadriyatlarning ahamiyatini yanada oshirib, ularni hayotiy zaruriyatga aylantirdi. Bu esa ma’naviy va ruhiy poklikni talab qiladi.
Poklik – zehn va idrok tiniqligidir. Ma’naviy poklik – bu axloq ziyosidir. Unda ruh shaffofligi, sezgi tuyg‘ulari yuksakdir. Pokiza aql insonni kamchiliklardan qutqaradi, ruhiy hayotga rag‘batlantiradi, shodlik keltiradi.
Kishi hayotida axloqiy poklikka erishish asosiy vazifa bo‘lib, tama va molparastlikka mutlaqo zid. Pokizalik har bir davr va zamonning talabi bo‘lgan. Tozalik o‘zbek xalqi ongi, g‘ururiga singib ketgan. Xalqimizning asriy an’analarini davom ettirib, poklik, Ya’ni turmush madaniyatini egallash, shuurimiz va ongimizni tazyiqlardan xalos etib, yangi zamon talabiga mos pok inson bo‘lib yashashga amal qilishimiz lozim. Hadislarda: “Harom narsalardan saqlaning – odamlar ichida ibodatlirog‘i bo‘lasiz. Ollohning taqsim qilgan rizqiga rozi bo‘ling – odamlarning boyrog‘i bo‘lasiz. Qo‘shningizga yaxshilik qiling – tinch bo‘lasiz. O‘zingiz sevgan narsani odamlarga ham ravo ko‘ring – salomat yurasiz”,  deyiladi.
Poklik milliy urf-odat va an’analarimiz, ayniqsa, ilm-fan sohasida yaqqol namoyon bo‘ladi. Qaysi kasb egasi bo‘lishidan qat’i nazar, har bir inson ilk sirlarini o‘rganishda unga vijdonan, fidokorona, pok tuyg‘ular bilan yondashmas ekan, biror-bir natijaga erishishi amrimaholdir.
Turmush madaniyati turli sohalarni o‘z ichiga oluvchi integrativ fan tarmog‘i bo‘lib, unda tibbiyot, psixologik falsafa va boshqa fanlarga kiruvchi turli sohalarning natijalari qo‘llaniladi.
Inson individual sog‘lig‘i – bu organizmning patologik siljishlaridan xoliligi, tashqi muhit bilan eng maqbul aloqasi, barcha funksiyalar hamjihatligi fonidagi tabiiy holatidir.  Sog‘liq – organizmning  tashqi muhitga mos bo‘lgan va organizmga eng maqbul hayot faoliyatini hamda to‘laqonli mehnat faoliyatini  ta’minlab beruvchi tuzilmaviy-funksiyaviy belgilarining o‘zaro uyg‘unlikdagi majmui hisoblanadi. Inson individual sog‘lig‘i – organizmdagi barcha mavjud almashinuv jarayonlarining uyg‘un birligidir, bu esa organizmning barcha tizimlari hamda quyi tizimlari eng maqbul ravishda faoliyat yuritishi uchun sharoit yaratadi. Salomatlik – faol hayot maksimal davomiyligi sharoitida insonning biologik, fiziologik va psixologik funksiyalarini, mehnatga layoqatlilik hamda ijtimoiy  faolligini saqlab qolish hamda rivojlantirish jarayonidir.
Turmush madaniyatining tor ma’nosi ostida ko‘pincha inson ruhi va tanasining salomatligi haqidagi tipik me’yorlar va ularga o‘tishning eng muvofiq uslublarini aniqlash tushuniladi. Agarda salomatlikka ta’sir  qiluvchi barcha omillar – o‘zaro munosabatlar, ish, turmush madaniyati, ularning insonning butun hayoti davomida o‘zgarib borishini maksimal darajada hisob-kitob qilishni hamda ular o‘rtasidagi o‘zaro bog‘liqliklarni baholashni maqsad qilib olsak, turmush madaniyatini yanada kengroq tushuna boshlaymiz.
Turmush madaniyatining keng ma’nosi – sog‘lom fikrlash tarzi. O‘zligini anglash yo‘li, rivojlanish texnikalari bo‘lib, ularning inson tomonidan tushunilishi va foydalanilishi ruh va tana salomatlik holatini belgilab beradi. Ya’ni turmush madaniyatining yanada ahamiyatliroq maqsadi insonning zaminda yashash san’atini, jismonan sog‘lom tanani shakllantirish, to‘liq o‘zligini anglash, ruhiy komillik va baxtiyorlikka erishishni o‘rgatish bo‘lishi mumkin.
Turmush madaniyati – shaxsiy hayot va atrofdagilar bilan o‘zaro munosabat masalalarini hal qilish, insonning jismoniy, ruhiy holati va tashqi xulqini belgilab beruvchi asosiy omillardan biri hisoblanadi. Turmush madaniyati insonni o‘z-o‘zini va boshqa odamlarni tushunish asosida xulq-atvor madaniyatiga, oila tuza olishga, do‘stlar tanlay olishga, ijobiy o‘zaro munosabatlarni saqlay olishga, kelishmovchiliklarni hal qila olishga o‘rgatadi, bu ham inson va jamiyat manfaatlariga mos keladi.
Bundan tashqari, turmush madaniyati insonning huquqiy davlat tomonidan beriladigan imkoniyatlarni tushunishga asoslanadigan turli davlat tuzilmalari  bilan faol o‘zaro munosabatga kirishishi va bunda qobiliyatini shakllantirishi, shuningdek, qonunga hurmat, uning shaxslararo ijtimoiy, iqtisodiy va siyosiy jarayonlarni tartibga solishda inson manfaatlari, huquqlari va erkinliklarini muhofaza qilishga yo‘naltirilgandir.
Insonga shaxs sifatida qaraydigan bo‘lsak, uning holatini dastavval jamiyatda tutgan o‘rni va bajargan vazifalari ifodalaydi. Demak, inson sog‘ligi davlat mulki bo‘lib, oqilona yashashning yangi yo‘nalishi hisoblanadi. Shuning uchun salomatlikni asrash yo‘li orqali turmush madaniyatini mo‘tadil saqlashga intilishi – davlat ahamiyatiga molik vazifalardan biri bo‘lmoqda. Inson salomatligini oila muhiti darajasida quyidagi mezonlarga ajratish mumkin:
– nasldan-naslga o‘tish – 20%;
– tashqi muhit – 20%;
– tibbiy yordam darajasi – 10%;
– hayot tarzi – 50%.
Shu sababli turmush madaniyatini o‘rganishda asosiy vazifalardan biri aholining tibbiy, jismoniy, ma’naviy-axloqiy, reproduktiv salomatligini saqlash, turmush madaniyatining ijtimoiy-axloqiy, huquqiy asoslarini yaratish va turmush madaniyati qadriyatlarini shakllantirishdan iboratdir.
Shaxs kamoloti va uning rivojlanishida muhim omil bo‘lgan nasldan-naslga o‘tish deganda, biz ko‘proq irsiylikni nazarda tutamiz. Bu, ko‘pincha, o‘zbek oilalaridagi milliy qadriyatlarimizning namunasi bo‘lgan quda-andachilik, qiz uzatish va o‘g‘il uylantirish marosimlarida yaqqol ko‘zga tashlanadi.
Ayrim oilalarda qarindoshlar o‘rtasidagi nikohni afzal ko‘radilar. Ba’zi hollarda esa, yigit yoki qizning tibbiy va jismoniy ahvolidan ko‘ra ularning  boy-badavlat ota-onalariga asosiy e’tibor qaratiladi. Har ikki holatda ham bu nikoh samarasiz hisoblanib, sog‘lom naslni dunyoga keltirish uchun asos bo‘la olmaydi.
 Tashqi muhit – barkamol avlodning axloqiy tarbiyasida muhim o‘rin tutadi. Chunki inson shakllanish davomida nafaqat oila muhiti, balki jamoa, mavjud siyosiy, ijtimoiy, iqtisodiy, ekologik, tabiiy muhitlarning ta’sirida rivojlanadi. Shunday ekan, uning oilasida sog‘lom ijtimoiy, ruhiy muhit yaratib berish bilan bir qatorda, uning jamiyatda o‘z o‘rniga ega bo‘lishida ham doimiy ko‘mak bermoq maqsadga muvofiqdir.
Mavzubo’yichasavolvatopshiriqlar. 
1. Insoniy yashash madaniyati degandanimanitushunasiz?
2. Salomatlikkata’sirqiluvchiomillarnisanang?
3. Turmush madaniyatini shakllantirishda qadriyatlarningahamiyati

6-Mavzu:Aholi turmush madaniyati tushunchasi – falsafiy kategoriya sifatida
                         Reja:
1.Turmush madaniyati falsafasi
2.Insonumridavomiyligivaturmushmadaniyati

     Tayanchso’z va
iboralar:Aholiturmushmadaniyati,falsafiy kategoriya,inson,valeologiya,gigiyenik,induktiv,deduktiv,amaliyot,sog’lom turmushmadaniyati,nosog’lomturmush madaniyati.
Turmush madaniyati falsafasi, turmush madaniyatini shakllantirish va inson salomatligini birlamchi mustahkam qilib qurishni o‘z oldiga maqsad qilib qo‘ygan hamda qator fundamental tibbiy va notibbiy fanlarning integratsiyasi tufayli shakllanib kelayotgan valeologiya fanining vazifasini bajarishni emas, balki ularda turmush madaniyatini shakllantirish jarayonini, falsafaning azaliy masalasi – inson hayotining mazmuni va maqsadi bilan uyg‘unlashtirishni, odamlarning dunyoqarashini  shakllantirishni, inson salomatligining qadriyatlar falsafasidagi o‘rnini belgilab berishni, tug‘ilish va o‘lim falsafasini tahlil qilish orqali turmush madaniyatini shakllantirish uchun zarur bo‘lgan induktiv va deduktiv xulosalar chiqarishni maqsad qilib qo‘yadi. Falsafa inson salomatligi bilan bog‘liq savollarga bevosita javob bermaydi, balki unga yetishning yo‘llarini mantiqiy, falsafiy ratsionalizmga tayangan holda isbotlaydi.
Turmush madaniyati falsafasi – inson salomatligini birlamchi mustahkam qilib qurishni maqsad qilgan fanlarning rivojlanishiga metodologik asos yaratadi. Ularning yo‘nalishlarini falsafiy jihatdan asoslaydi. Buning uchun falsafa turmush madaniyatining alohida masalalarini abstrakt tushunchalarda ifodalab, falsafiy mushohadadan o‘tkazadi, induktiv – deduktiv xulosalar chiqarib, yana mavhumlikdan aniqlikka qaytadi, amaliyot uchun muhim bo‘lgan vazifalarni shakllantiradi.
Turmush madaniyati falsafasi insonning jismoniy tanasiga doir masalalar bilan shug‘ullanmaydi, u insonning ongi doirasida harakat qilib, uning dunyoqarashini shakllantiradi, insonning tanasi bilan ongi o‘rtasidagi, ma’naviy dunyosi bilan moddiy dunyosi orasidagi munosabatlarini belgilaydi. Shu boisdan falsafa bilan shug‘ullanganda biologik instinktlar doirasidan tashqarida harakat qilish lozim. Zero, falsafa mustaqil shaxs sifatida shakllangan insonning ongidan boshlanadi. Turmush madaniyati masalalarini uning ongi darajasida  falsafiy tahlildan o‘tkazadi, odamlar oldiga vazifalar qo‘yadi, turmush madaniyatining falsafiy masalalarini oydinlashtiradi va bu savollarga javob berishga, asoslangan qarorlarga kelishga odamlarning o‘zini undaydi.
Kommunistik mafkura hukmronligi davrida inson salomatligini ta’minlashga faqat bir yoqlama – gigiyenik bilimlarni berish orqali, tibbiyotning profilaktika yo‘nalishiga ustuvorlik berish yo‘li bilan erishish mumkin deb hisoblovchilarning asosiy xatosi ham aynan shu yerda – Ya’ni ularning masalani odamlarning dunyoqarashidan, qadriyatlaridan ajratilgan holda yechish mumkinligiga  bo‘lgan umidvorligida edi.
Turmush madaniyati chuqur falsafiy muammo ekanligini, u tibbiyotning bosh falsafiy masalasi hisoblanishini inobatga olmasdan, turmush madaniyati talablarini, insonlarning ongi talablaridan ajratilgan holda mushohada qilish kutilgan natijani bermaganligining asosiy sababi ham ana shunda edi.
Turmush madaniyati falsafasining vazifalari qatoriga:
Tibbiyotning inson salomatligini va uzoq umr ko‘rishini belgilab beruvchi bosh falsafiy masalasini shakllantirish, uni ta’riflash va tavsiflash;
Turmush madaniyati falsafasining markazida inson va uning taqdiri masalasi turishi, inson hayotining bosh maqsadi nimadan iborat ekanligini tavsiflash;
Turmush madaniyati va inson salomatligi ekofalsafasining dolzarb masalalarini tahlil qilish;
Turmush madaniyatining axloqiy masalalarini falsafiy tahlil qilish;
Turmush madaniyatining va inson salomatligining qadriyatlar falsafasidagi o‘rnini belgilab berish;
Inson salomatligi va turmush madaniyatini kategorial apparatini shakllantirish, asosiy salomatlik kategoriyalari va tushunchalarining dialektik rivojini tahlil qilish orqali turmush madaniyati uchun induktiv va deduktiv xulosalar chiqarish;
Turmush madaniyatining asosiy dialektik qonunlari bilan uyg‘unlashuvini ko‘rib chiqish;
Tug‘ilish va o‘lim falsafasining dialektikasini ko‘rib chiqish, tegishli xulosalarga kelish kabi masalalarni kiritish mumkin.
Yuqorida sanab o‘tilgan turmush madaniyati falsafiy masalalarini batafsil ko‘rib va oliy falsafiy tahlildan o‘tkazish maxsus va keng qamrovli mavzu bo‘lib, uni ushbu qo‘llanma doirasida ko‘rib chiqishning imkoniyati yo‘q. Mazkur masalani falsafiy tahlildan o‘tkazish tibbiyot sohasidagi mutaxassislarning faylasuflar bilan birgalikda ishlashini talab qiladi. Biz bu yerda sog‘lom turmush  madaniyatining ayrim falsafiy masalalarini qisqacha ko‘rib chiqish orqali masalaning muhim ahamiyatga molik chuqur falsafiy muammo ekanligiga talabalarning e’tiborini qaratishni maqsad qilib qo‘yganmiz xolos.
Ko‘pchilik odamlarning turmush madaniyatida yashash afzalliklarini tushunganlari holda nima uchun nosog‘lom turmush madaniyatida yashashga moyilliklarining tub sabablarini tushunib yetish, ularni ochib tashlashda turmush madaniyatining falsafasini, uning mazmuni va mohiyatini tushunib yetish muhimdir. Avvalo, turmush madaniyati falsafiy kategoriya sifatida, noturmush madaniyatining ham mavjudligini taqozo qilishini ko‘rsatib o‘tish lozim. Turmush madaniyati o‘z mazmun mohiyatiga ko‘ra noturmush madaniyati bilan dialektik birlikda va qarama-qarshilikdagina rivojlanadi va o‘z mohiyatini namoyon qila oladi.
Turmush madaniyati nosog‘lom turmush madaniyati negizida rivojlanib, uning inson salomatligi uchun zararli bo‘lgan salbiy tomonlarini inkor etib borish dialektikasi bo‘lib mazmunan turmush madaniyatini shakllantirish zaruriyatini keltirib chiqaradi. Turmush madaniyati ma’lum vaqt davom etadigan (ba’zan uzoq vaqt) tarbiyaning mahsuli sifatida yuzaga chiqadi va shundagina  xususiyatlarini to‘la namoyon qila oladi.
Turmush madaniyati, nosog‘lom turmush madaniyatiga yoki nuqsonli turmush madaniyatiga xos bo‘lgan axloqiy jihatlarni inkor etish va insoniy odobning ijobiy tomonlarini o‘zida mujassamlashtirish jarayonida takomillashib va rivojlanib boradi, shu yo‘sinda turmush madaniyati axloq kategoriyasi bilan ham bog‘lanib ketadi. Inson onadan birdaniga xushxulq va odobli bo‘lib tug‘ilmaydi. Odobli bo‘lish ma’lum vaqt davom etadigan hamda butun umr davomida takomillashtirib borishni talab talab qiladigan axloqiy tarbiyaning natijasi sifatida o‘zini namoyon qiladi. Shu boisdan odob tarbiya jarayoni bilan ham uzviy bog‘lanib, odamlarda turmush madaniyati yoki boshqacha qilib aytganda odobli yashash tarzida yashashga ehtiyoj sezishni shakllantiradi.
Turmush madaniyati, tarbiyali va odobli yashash tarziga xos namunaviy tomonlari bilan mazmuni va mohiyati tarbiyasiz, axloqsiz yashashdan iborat bo‘lgan noturmush madaniyatiga parchalovchi ta’sir ko‘rsatadi. Hayotda turmush madaniyati – noturmush madaniyatining kushandasi sifatida o‘zini namoyon qiladi.
Sog‘lom turmush madaniyati bilan nosog‘lom turmush madaniyati dialektikasida nosog‘lom turmush madaniyatining inkor qilinishi o‘rtasidagi ziddiyat inson umrining uzayishiga, uning arzigulik turmush sharoitlarida yashashiga, o‘z umrini ezgu ishlarga bag‘ishlashga, turmush madaniyatining tantanasiga olib keladi.
Turmush madaniyatida yashash inson umrini uzaytirishi tufayli o‘limni orqaga sursa, noturmush madaniyatida yashash inson umrini qisqartirib, o‘limni tezlashtiradi. Turmush madaniyatida yashash inson umriga umr qo‘shib, uning o‘z insoniy mohiyatini to‘laroq namoyon  qilishga olib kelsa, noturmush madaniyatida yashash inson umrini qisqartirib, uning tub mohiyati to‘laligicha ochilmay qolishiga sabab bo‘ladi.
Turmush madaniyatida yashash inson umriga ma’lum ma’no va mazmun  baxsh etsa, nosog‘lom turmush madaniyatida yashash inson hayotini “egovlaydi”, uning mazmunsiz va sayoz o‘tishiga sabab bo‘ladi, mohiyatiga putur yetadi. Oxir-oqibatda mazmunan boy va progressiv tabiatga ega bo‘lgan turmush madaniyati sayoz, mazmunsiz va regressiv tabiatli noturmush madaniyatidan ustun keladi, uni inkor qiladi.
Turmush madaniyati o‘z o‘lchamlari bo‘lgan qator sifat va miqdor ko‘rsatkichlariga egaki, bu ko‘rsatkichlarni o‘rganish va shakllantirish orqali  odamlar o‘rtasida turmush madaniyatini rivojlantirish jarayonini faol boshqarish hamda noturmush madaniyatiga qarshi kurashish imkoniyatini yaratadi.
Turmush madaniyatiga xos bo‘lgan sifat ko‘rsatkichlari – axloqiy beqarorlik, tarbiyasizlik, madaniyatsizlik, ayniqsa iste’mol madaniyatidagi nuqsonlar, turli xil zararli odatlar singari ma’naviy qashshoqlik belgilarida, inson organizmining fiziologik-me’yoriy ko‘rsatkichlari esa uning to‘laligi va vazni, yurak-qon tomir urishi tezligi, qon bosimi ko‘rsatkichi, nafas olish miqdori, uyqu davomiyligi va nihoyat inson umrining uzunligi kabi ko‘plab miqdor ko‘rsatkichlarida o‘z aksini topadi.
Nosog‘lom turmush madaniyatida yashash oqibatida organizmning miqdoriy ko‘rsatkichlari ham salbiy qiymatga ega bo‘ladi va turli xil davolanishi qiyin bo‘lgan og‘ir xastaliklarning kelib chiqishiga sabab bo‘ladi.
Turmush madaniyatida yashovchi kishilarda va o‘z vaqtida nosog‘lom turmush madaniyatida yashashdan xalos bo‘lishni maqsad qilib  qo‘ygan, o‘z irodasini qo‘lga olib, nafsini jilovlab, ma’naviy yuksalish yo‘liga o‘tgan, o‘z qalbini axloqiy beqarorlik, tarbiyasizlik va madaniyatsizlikning turli shakllaridan tozalab, turmush madaniyatini tanlashga ahdu-paymon qilgan insonlarda, ularning odobli va nuqsonsiz yashash tarzida yashashlari tufayli erishgan yangi sifat ko‘rsatkichlari organizmning fiziologik-me’yoriy ko‘rsatkichlarida ham o‘z aksini topadi. Ratsional va tarkib jihatidan tenglashtirilgan ovqatlanish tufayli vazn ham me’yorida bo‘ladi, yurak va tomir urishi sekinlashadi, qon bosimi me’yoriy ko‘rsatkichlargacha pasayadi, nafas olish barqarorlashib organizmni qoniqtiradi, uyqu ko‘payib,  uzunligi ortadi va bu jarayon pirovard natijada inson umrining uzayishiga olib keladi. Organizmdagi sifat o‘zgarishlari, miqdoriy o‘zgarishlarini hosil qiladi.
Turmush madaniyati – insonning sog‘lom bo‘lib tug‘ilishini shakllantiruvchi embrional taraqqiyot davridan boshlab, to umrining oxirigacha davom etadigan inson hayotining barcha tomonlarini o‘z ichiga qamrab olgan hayot falsafasidir. Turmush madaniyati insonni uning o‘zligini anglashga olib boradigan, kamolot sari yetaklaydigan, umriga mazmun ato etadigan umidbaxsh yo‘ldir.
O‘zligini bilgan avliyo bo‘ladi, degan naql bor. Turmush madaniyati insonni ulug‘likka, donishmandlikka, “avliyo bo‘lishga”, buyuk kelajak sari intilishga undaydi. Inson hayotining formulasi uning sog‘lom bo‘lib tug‘ilishi va turmush madaniyatini tanlab olishi, mazmunli, sog‘lom va uzoq  umr kechirishi tufayli o‘zligini anglash darajasiga yetishidan iboratdir. Demak, turmush madaniyati – inson tomonidan hayotining mazmuni va mohiyatini to‘g‘ri tushunib yetishi, anglab olishi bilan bog‘langan ezgu yashash tarzidir.
Mavzubo’yichasavolvatopshiriqlar.
1. Turmush madaniyatiga xos bo‘lgan sifat ko‘rsatkichlarinisanang?
2. Nosog‘lom turmush madaniyatida yashash oqibatlari?
3. Turmush madaniyati falsafasining vazifalari?


7-Mavzu:Turmush madaniyati sotsiologiyasi
Reja:
Turmush madaniyatining asosiy sotsiologik yo‘nalishlari
Shaxsning ijtimoiylashuvi 
Turmush madaniyatining sotsiologik masalalari

Tayanchso’zvaiboralar:sotsiologiya,shaxs,ijtimoiylashuv,biosotsial, biologik, tibbiysotsiologiya, sog’lomshaxs, ijtimoiyinstitut, diniye’tiqodmadaniyati, jamiyat.

Inson biosotsial mavjudot. Bir tomondan u biologik mavjudot va tur sifatida organizmlar rivojlanishining biologik qonuniyatlari talablariga mos holda hayot kechiradi. Ochlik hissini bostirish uchun ovqatlanish, shuningdek, tashqi muhitning noqulay ta’sir ko‘rsatuvchi omillaridan (issiq, sovuq va h.k) himoyalanish kabi biologik instinktlar talablarini qondirib yashaydi. Biroq, inson  ayni paytda ijtimoiy mavjudot hamdir. Shu sababdan u ijtimoiy rivojlanish qonunlari talablariga moslashib yashashi va barkamol shaxs sifatida shakllanishi ham kerak.
Insondagi ana shu ikki muhim xususiyatning mutanosib shakllanishi va me’yoriy sifatlarga erisha olishi yoki bunga erisha olmasligi uning salomatligiga kuchli ta’sir ko‘rsatadi. Bu jarayonda ijtimoiy xususiyatlarning me’yoriy talablarga mos shakllanishi, insondagi insoniylik xususiyatlarining ro‘yobga chiqishiga olib keladi. Insondagi bunday insoniylik xususiyatlarini shakllantirishni ijtimoiy taraqqiyot qonunlariga tayangan holda boshqarish mumkin. Jamiyatning bu jarayonlarni o‘z qo‘liga olishi, insonning turmush madaniyatida yashashi uchun zarur bo‘lgan ijtimoiy sifatlarni shakllantirish va turmush madaniyatining asosiy sotsiologik yo‘nalishlarini belgilab berish hamda shu ijtimoiy talablarga mos turmush kechirish, shuningdek, jamiyat a’zolari o‘rtasida turmush madaniyatini shakllantirish uchun qulay imkoniyat va mustahkam asos yaratadi. Shularni inobatga olgan holda, turmush madaniyatining sotsiologik asoslari muhim amaliy ahamiyat kasb etadi.
Ma’lumki, sotsiologiya – shaxsning ijtimoiy dunyosi va ijtimoiy munosabatlari to‘g‘risidagi fandir. Shu sababdan, turmush madaniyatini shakllantirish shaxslar o‘rtasida ijtimoiy munosabatlarning ahvoli, shaxsning ijtimoiy dunyosi tarkibi kabi muhim masalalarni chetlab o‘ta olmaydi. Inson va alohida guruhlar oldida qanchalik murakkab va olijanob vazifalar turmasin, ularning barchasi u yoki bu darajada insonlar orasidagi o‘zaro munosabatlarning  tabiatiga, odamlarning birgalikda yashay olish qobiliyatiga, barcha uchun umumiy bo‘lgan qadriyatlarni birgalikda baham ko‘rishi, xulq me’yorlariga mos yashashiga, murakkab ziddiyatli vaziyatlarda murosaga kela olishi kabi ijtimoiy dunyomizda tez-tez uchrab turadigan holatlarga nisbatan bo‘lgan munosabatlariga borib taqaladi.
Turmush madaniyati sotsiologiyasi oldida turgan muhim vazifalardan biri – bu olamlarning jamiyatdagi insoniy qadriyatlarga nisbatan munosabati masalasi bo‘lib, uning mohiyati mavjud qadriyatlarni qaytadan baholab chiqish orqali inson salomatligiga va uning turmush madaniyatiga qadriyatlar pillapoyasida munosib o‘rin ajratilishiga erishishdir. Odamlarga inson salomatligi barcha turdagi qadriyatlar orasida oliy qadriyat ekanligini anglatmasdan turib, uning salomatligini ta’minlab bo‘lmaydi.
Turmush madaniyatining sotsiologik masalalari qatoriga:
· Sotsiologiyaning turmush madaniyatini shakllantirishdagi o‘rnini belgilab berish;
· Turmush madaniyatining asosiy sotsiologik yo‘nalishlarini shakllantirish va ularni tavsiflash;
· Turmush madaniyati omillarining asosiy sotsiologik tushuncha va kategoriyalar bilan uyg‘unlashuvini ta’minlash;
· Turmush madaniyatini shakllantirishda sotsiologiyaning yangi yo‘nalishi – tibbiy sotsiologiya yo‘nalishini shakllantirishning dolzarbligini va tibbiy sotsiologiya yo‘nalishi oldida turgan asosiy vazifalarni aniqlash;
· Dastlabki bosqichda aholi o‘rtasida turmush madaniyatini shakllantirishga bevosita aloqador vrachlar va tibbiyot xodimlarining tibbiy sotsiologik masalalari bo‘yicha tayyorgarligini oshirish kabi masalalarni kiritish mumkin.
Odamlar o‘rtasida turmush madaniyatini yuksaltirishdek murakkab muammoning yechimini topish ko‘p jihatdan shaxslarga, ular ongida odamlar va jamiyat haqidagi bilimlarning nechog‘liq to‘liq aks ettirilishiga bog‘liq bo‘lgan jarayondir. Odamlar va alohida ijtimoiy guruhlarning hayotini chuqur tahlil qila bilish, ular o‘rtasidagi sog‘lom munosabatlarni shakllantirish, butun jamiyat uchun  zarur bo‘lgan osoyishtalikni ta’minlashga imkoniyat yaratadi.
Modomiki, ijtimoiy munosabatlar dunyosi, bir xil ijtimoiy qiziqishlari asosida birlashadigan shaxslar tomonidan ularning ijtimoiylashuvi jarayonlarida va muayyan ijtimoiy muhit sharoitlari ta’sirida yaratilar ekan, jamiyatni har qanday jihatdan o‘rganish ijtimoiy faol shaxsning faoliyatini tahlil qilishdan, uning jamiyat sahnasidagi harakatiga baho berishdan boshlanishi kerak.
Bundan kelib chiqadigan muhim xulosa shuki, jamiyatda hukm suradigan turli munosabatlar odamlarning ijtimoiy hayoti, shaxslarning faoliyati va xulqi orqali o‘rganiladi. Aynan shaxslar o‘zaro yashash me’yorlari va shakllarini ishlab chiqadilar, jamiyatdagi ijtimoiylik shaxslar darajasida shakllanib boradi. Gap shundaki, turmush madaniyati – ijtimoiy tushuncha bo‘lib, bir tomondan insoniyatning paydo bo‘lishi va ijtimoiy dunyosining shakllanishi bilan bog‘liq bo‘lsa, ikkinchi tomondan shaxsning ijtimoiylashuv jarayoni bilan bog‘liq holda shakllanadi. Bu yerda shaxs muayyan ijtimoiy xususiyatlarni o‘zida mujassamlashtirgan holda maydonga chiqadi. Garchi insonning biologik va irsiy xususiyatlari va tabiati uning shaxsini shakllantirishda ma’lum rol o‘ynasa-da, inson shaxsining shakllanishida hal qiluvchi rolni ijtimoiy muhit va holatlar o‘ynaydi, chunki insoniyat ijtimoiy tarixiy rivojlanishining keyingi bosqichlarida shakllangan.
Shaxsning ijtimoiylashuvi jarayonida yetakchi vazifani madaniyat kategoriyasi bilan vositalashtirilgan: oila, ijtimoiy tashkilotlar va institutlar, shuningdek, ijtimoiy axloqiy me’yorlar va qadriyatlar bajaradi. Zero, inson boshqa tirik mavjudotlardan farqli o‘laroq, o‘z ehtiyojlarini madaniyat orqali qondira oladi.
Insonning ma’naviy yuksalishi ijtimoiy yetuk shaxs bo‘lib shakllanishida barcha turdagi insoniy qadriyatlar, din, ijtimoiy axloqiy me’yorlar, til, shuningdek insonning mehnati bilan yaratilgan boshqa moddiy boyliklarni o‘ziga qamrab olgan madaniylik yetakchi vazifani bajaradi. Jamiyatda har bir shaxsning turmush madaniyati qoidalarini o‘zida mujassamlagan holda shakllanishi, jamiyatda amal qilinishi majburiy deb qabul qilingan ijtimoiy-axloqiy me’yorlari talablariga qat’iy amal qilib yashashi bilan bog‘langan bo‘lib, ularga rioya qilmaslik odamlar o‘rtasida salbiy munosabatlarni keltirib chiqaradi.
Ijtimoiy tarixiy taraqqiyot jarayonida shakllangan turli xil urf-odatlar, turli toifadagi va yoshdagi odamlar o‘rtasida o‘rnatilgan o‘zaro munosabatlar, tarbiya jarayonidagi o‘ziga xosliklar, turmush madaniyatiga ijobiy ta’sir o‘tkazuvchi ilg‘or hayotiy tamoyillarning keng yoyilishiga ustuvorlik berish kabilar turmush madaniyatiga xos odatlarning kundalik hayotimizga kirib borishiga qulay sharoit yaratadi.
· Turmush madaniyatining asosiy sotsiologik yo‘nalishlarini shakllantirishda sotsiologik tushunchalar va kategoriyalarga tayangan holda ish ko‘rish bu jarayonning amaliyligini ta’minlabgina qolmasdan, balki turmush madaniyati talablarini alohida sotsiologik tushuncha va kategoriyalar bilan uyg‘unlashtirish imkonini ham beradi. Shunga ko‘ra turmush madaniyatining asosiy sotsiologik yo‘nalishlariga:
· Sog‘lom shaxsni shakllantirish;
· Odamlar o‘rtasidagi ijtimoiy sog‘lom munosabatlarni shakllantirish va ijtimoiy ziddiyatlarning oldini olish;
· Sog‘lom ijtimoiy munosabatlarni shakllantirishni madaniylik kategoriyasi talablari bilan vositalashtirish;
· Shaxsning ijtimoiylashuvi jarayonida turmush madaniyati talablarini hisobga olish;
· Turmush madaniyatini shakllantirishda ijtimoiy institutlar (oila, ishlab chiqarish, davlat, ta’lim va din) imkoniyatlaridan foydalanish kabilarni kiritish mumkin.
· Sog‘lom shaxs deganda – inson salomatligining barcha uchta tarkibiy qismlari jismoniy salomatligi, ruhiy salomatligi va ma’naviy-aqliy salomatliklari o‘zaro mutanosib rivojlangan shaxslarga aytiladi. Bu xususiyatlarning mutanosib rivojlanishini ushbu jarayonida shaxsning faol ishtirokisiz tasavvur qilish mumkin emas.
· Shu sababdan bu borada olib boriladigan va sog‘lom shaxsni shakllantirish bilan bog‘liq  ishlar quyidagi asosiy vazifalarni yechishga qaratilgan bo‘lishi lozim:
· O‘z salomatligini mustahkam qilib yaratishni ko‘zlagan va shaxs tomonidan muhimligi anglab yetilgan mustahkam qadriyatlar tizimini yaratish, bunda salomatlikka munosib o‘rin ajratish;
· O‘zining jismoniy salomatligini baholash va tashxislash bo‘yicha ko‘nikmalarni shakllantirish, shuningdek, uni talab darajasida saqlash usullari va vositalaridan foydalana bilish;
· Atrof-muhit (ko‘cha, uy-hovli, ish joyi va h.k.) tozaligini ta’minlash;
· Ruhiy holatini baholay bilish va boshqara olish;
· Haqgo‘ylik, namunaviy xulq, xotirjamlik, sevgi, shuningdek zo‘ravonliksiz yashash kabi oliy insoniy qadriyatlarni tarbiyalash kabi jamiyatda  barqarorlikni ta’minlovchi umuminsoniy sifat belgilarini kafolatlash.
Odamlar o‘rtasida sog‘lom munosabatlarni shakllantirish, ziddiyatli  vaziyatlarning oldini olishda va bunday munosabatlarni tartibga solib borish me’yorlari insoniyatning uzoq ijtimoiy tarixiy rivojlanishi jarayonida  shakllanib va takomillashib borgan. Me’yoriy mexanizmlarning samarali ishlashi jamiyatda barqarorlik o‘rnatishga xizmat qiladi.
Bunday mexanizmlar qatoriga: axloqiy me’yornomalar, urf-odatlar, tantanali uchrashuv qoidalari, shuningdek turli xil taqiqlovlar va qonunlarni kiritish mumkin. Ijtimoiy munosabatlarni tartibga solish uchun o‘rnatilgan bunday mexanizmlarning imkoniyatlaridan o‘rinli va o‘z vaqtida foydalanish alohida shaxslar va turli ijtimoiy guruhlar o‘rtasida vujudga kelishi mumkin bo‘lgan ziddiyatlarni, turli xil bo‘hronlarning oldini olishga imkon yaratadi. Jamiyatning barqaror rivojlanishi va osoyishtaligini ta’minlovchi sog‘lom ijtimoiy munosabatlarning o‘rnatilishi shaxslarning yetukligi va madaniylik darajalarini ko‘rsatuvchi muhim mezon bo‘lib, bunday sifatlar shaxslarning ijtimoiylashuvi jarayonlari bilan uzviy bog‘langan. Odatda, shaxslar orasidagi munosabatlarda amal qilinishi lozim bo‘lgan madaniylik tushunchasi – milliy an’analar, urf-odatlar, tartib-qoidalar, ijtimoiy me’yornomalarni o‘z ichiga qamrab olib, muayyan jamiyatda bugun yashayotgan shaxslar orasidagi munosabatlarni tartibga solibgina qolmasdan, bundan keyin yashaydigan kelajak avlodlarga ham berilib boriladi va jamiyatning qimmatli axloqiy boyligi bo‘lib hisoblanadi. Munosabatlar o‘rtasidagi bunday madaniylikning avloddan-avlodga uzatilishi shaxslarning ijtimoiylashuvi jarayonida amalga oshadi.
Shaxsning ijtimoiylashuvi deganda – har bir individning o‘z hayoti davomida  jamiyatga kirib borishi va o‘zining tabiatida, shuningdek, jamiyatning ijtimoiy tarkibida tegishli o‘zgartirishlarni keltirib chiqara olish bilan bog‘liq jarayonga tushuniladi.
Odatda, bunday jarayon ikki xil kechadi:
Birinchisi, shaxsning ijtimoiylashuvi  mavjud ijtimoiy muhit va uning talablariga passiv moslashuvi bo‘lib, bunday moslashuv avtoritar boshqaruv tiziminnig ta’sirida yoxud shaxsning irodasizligi, intellektual rivojlanmaganligi, o‘zligini anglab yetmaganligi tufayli sodir bo‘ladi.
Ikkinchisi, integrativ jarayon bo‘lib, bunda shaxs ijtimoiy tashqi muhit bilan faol munosabatga ongli ravishda kirishadi, uni  zaruriyatiga va maqsadga muvofiqligiga ko‘ra o‘zgartira oladi. Bunday turdagi ijtimoiylashuv demokratik tipdagi davlatlar hayotiga xos xususiyatdir.
Ijtimoiylashuv jarayoni shaxsning butun umri bo‘yicha davom etadi. Vazifa shaxsning bunday ijtimoiylashuvi jarayonining bolalik, yetuklik, keksalik kabi davrlari imkoniyatlaridan foydalanib, turmush madaniyatiga xos odatlarini  muttasil ravishda shaxsning ongiga singdirib  borishning samarali mexanizmlarini ishlab chiqish hamda ulardan unumli va maqsadli foydalanishdan iborat. Shaxslarning ijtimoiylashuvi jarayonlarini jamiyatning ijtimoiy institutlari (oila, davlat, din, ishlab chiqarish, ta’lim) vositasida faol boshqarish mumkinligi, turmush madaniyati talablarini shaxsning ijtimoiylashuvi jarayoniga uyg‘unlashtirish imkonini beradi.
Odamlar o‘rtasida sog‘lom munosabatlarni o‘rnatishda, turmush madaniyati talablarini keng targ‘ibot qilish va ommalashtirishda islom dini va islom madaniyatining tutadigan o‘rni beqiyosdir.
Ijtimoiy munosabatlar orasida sog‘lom shaxsning shakllanishiga olib keluvchi yana bir muhim omil – bu diniy e’tiqod madaniyati bo‘lib, bu bizning jamiyatimizda madaniy qadriyatlar, imonli shaxslarning shakllanishiga o‘zining katta hissasini qo‘shmoqda.
Asosiy maqsadi jamiyatda barqarorlikni va osoyishtalikni o‘rnatishdan, odamlarni dinga e’tiqodli, imonli bo‘lish ruhida tarbiyalashdan iborat bo‘lgan islom dini butun dunyo musulmonlarining oliy madaniy qadriyati va boyligidir. Muayyan jamiyatdagi mavjud ayrim tartibsizliklardan, turli ijtimoiy illatlardan ixlosi qaytgan shaxslar ongida Yagona Allohga bo‘lgan ishonch va e’tiqod odamlar o‘rtasidagi munosabatlarni tartibga soluvchi muhim omil bo‘lib maydonga chiqadi. Shu boisdan muborak islom dini talablari asosida turmush kechirish – bu sog‘lom turmush kechirishni anglatsa, diniy e’tiqodsizlik, Yagona Allohga shak keltirish odamlarni o‘z mohiyatidan uzoqlashtiradi – nosog‘lom turmush madaniyatiga mukkasidan ketgan shaxslarning shakllanishiga olib keladi.
Inson salomatligining ijtimoiy omillar bilan vositalanganligi, turmush madaniyati talablarini qator sotsiologik tushunchalar va kategoriyalar bilan uyg‘unlashtirishning zarurligi, shuningdek, odamlarning turmush tarzlarini, shu jumladan turmush madaniyati talablari asosida yashayotganligini ilmiy jihatidan o‘rganish, bu borada jiddiy tibbiy-sotsiologik tadqiqotlar o‘tkazishni taqozo qiladi. O‘tkazilgan tadqiqotlarni umumiylashtirish va asoslangan xulosalar chiqarish bir tomondan jiddiy tibbiy tayyorgarlikka ega bo‘lgan sotsiologlarni tayyorlashni kun tartibiga qo‘ysa, ikkinchi tomondan vrachlar va tibbiy xodimlarning jiddiy sotsiologik malakaga ega bo‘lishini ham talab qiladi.
Pirovardida, turmush madaniyatini shakllantirishning sotsiologik masalalarini ilmiy jihatidan chuqur o‘rganish va amaliyot uchun asosli takliflar kiritish uchun vaziyat pishib yetilganligi ta’kidlab, bu borada tibbiyot xodimlari bilan sotsiologlarning hamkorlikda ish olib borishigina ijobiy samara berishi mumkinligini ta’kidlab o‘tish o‘rinlidir.
Mavzubo’yichasavolvatopshiriqlar.
1. Shaxsningshakllanishigata’siretuvchiomillar?
2. Turmush madaniyatini shakllantirishda diniye’tiqodningahamiyati?
3. Shaxsningijtimoiylashuvigata’siretuvchiomillar?

8-Mavzu:Turmush madaniyati psixologiyasi
Reja:
1. Turmush madaniyatiga psixologyondashuv
2. Turmush madaniyati psixologiyasibilish jarayoni

Tayanchso’zvaiboralar: psixologiya,  insonpsixologiyasi, sezish, tasavvur, idrokqilish, til, odam, shaxs, qobiliyat, ehtiyoj, iroda, maqsad, vaj, ko’nikma, odat.

Bir qarashda psixologiyaning turmush madaniyatini shakllantirishga nima aloqasi bor degan fikr tug‘ilishi mumkin. Biroq, biz nima uchun ko‘pchilik odamlar tashqi muhit zararli omillarining va o‘zlaridagi zararli odatlarning o‘z organizmiga salbiy ta’sirini bilganlari holda, nosog‘lom turmush madaniyatida yashashga moyilliklarining sabablarini chuqurroq tahlil qilsak, uning  ildizlari inson psixologiyasi – uning ruhiy holatlari, ichki kechinmalariga borib taqalishini payqab olishimiz qiyin emas. Shu nuqtai nazardan olib qaraganda odamlar o‘rtasida turmush madaniyatini shakllantirish borasida hal etilishi zarur bo‘lgan  muammolar ichida eng muhimlaridan biri ularning turmush madaniyatiga nisbatan psixologiyasiga ta’sir ko‘rsatish va uni kerakli yo‘nalishga qarab o‘zgartirishdir. Bu jarayonda asosiy to‘siq kishilarning real hayot to‘g‘risidagi tushunchalari bilan turmush madaniyatida yashash uchun zarur bo‘lgan shart-sharoitlar o‘rtasidagi tafovutdir. Bunda millatimizga xos bo‘lgan an’analar, urf-odatlar: jamiyatimizda oilaning muqaddas sanalishi, keksalarga nisbatan hurmat, farzandlarimizning kelajagi uchun qayg‘urish, mehnatga bo‘lgan  munosabat, mahallalarning faolligini oshirish kabilarni diqqat markazimizda tutib, turmush madaniyatini shakllantirish bo‘yicha o‘z faoliyatimizni shu tushunchalar bilan uyg‘unlashgan holda olib borsakkina yaxshi natijalarga erishishimiz mumkin.
Shunga ko‘ra biz odamlarda turmush madaniyatini yuksaltirishga ularning  ichki ruhiy dunyosi va kechinmalarining nozik tomonlarini bilib olish va ularga ilmiy asoslangan ta’sir ko‘rsatib, o‘zimizning tashkilotchilik faoliyatimizni  odamlarning ruhiy jarayonlarini kerakli tomonga yo‘naltirishga qaratishimiz lozim.
Xo‘sh, odamlarning ichki dunyosi deganda nimalarni tushunishimiz kerak? U bizni o‘rab olgan tashqi dunyo bilan qanday bog‘langan? Bizning ongimizda tashqi  dunyo obrazlari qanday shakllanadi? Umuman, ong nima? Bizning xohishlarimiz qanday paydo bo‘ladi? Bizning harakatimizni boshqarib boruvchi irodamizning  mohiyati nimada? Har bir shaxsning takrorlanmaydigan ruhiy tuzilishi qanday shakllanadi kabi savollarga javob axtarib ko‘rishimiz kerak. Bunday savollar odamlarni azal-azaldan qiziqtirib kelgan va mavjud obyektiv sharoitlarga, jamiyatdagi hukmron dunyoqarashga, tabiiy fanlar erishgan yutuqlarga qarab turlicha yechimini topgan. Bu savollarga javob olish uchun, biz umumiy va tibbiy psixologiyaning odamlarda turmush madaniyatini shakllantirishga yordam beradigan oddiy tushunchalari haqidagi o‘z bilimlarimizni kengaytirishimiz kerak bo‘ladi. Bunday psixologik tushunchalarning dastlabkisi bilish jarayonlari psixologiyasidir. Bilish jarayoni oddiy sezgi bosqichidan boshlanib, sekin-asta murakkablashadi va idrok qilish, tasavvur etish, so‘ngra tafakkur qilish kabi bosqichlardan o‘tadi.
Sezish – bu markaziy asab tizimida buyumlar va hodisalarning sezgi a’zolarimizga bevosita ta’siri tufayli vujudga keladigan ruhiy jarayondir.
Tasavvur esa – buyum va hodisalarning xususiyatlari birligining sezgi va qiyofalar tariqasida bosh miya po‘stlog‘ida aks etishidir.
Tasavvur yoki idrok qilish – faol ruhiy jarayon bo‘lib, tashqi muhit hodisalarining bosh miyada bir tekisda va hammasining barobar aks etishi emas, balki tanlangan holda ayni paytda individ uchun muhim bo‘lganlarining aks etishini bildiradi. Sezgi va idrok qilish ongli, fahm-farosatga asoslangan ruhiy jarayon sifatida uning shakllanishida inson tafakkuri va nutqi muhim rol o‘ynaydi. Ular insonning hayotiy tajribasi, ehtiroslari, qarashlari, xullas butun ongi orqali o‘tadi. Shu sababdan har bir insonning o‘ziga xos xususiyatlari – idrok etishining tezligi, chuqurligi, to‘laligi, aniqligi va ehtiroslarga boyligida namoyon bo‘ladi. Inson miyasida dunyoni aks etirishning oliy shakli tafakkur bo‘lib, bu oddiy aks etish emas, balki voqea va hodisalar o‘zaro aloqadorlikda, qonuniyatlari, munosabatlari bilan umumlashgan va vositalangan holda  aks etishidir. Tafakkur orqali inson faqat bugungi kunni emas, o‘tmishni ham, kelajakni ham biladi, farazlaydi, umumlashtira oladi, tushunchalarda ifodalaydi.
Til – fikrlarni ifodalashning vositasi hamda uning yashash shaklidir.
Odam – tafakkur tufayli voqea-hodisalar orasidagi o‘zaro aloqadorlikni, qonuniyatlarni ochadi, taqqoslaydi, tahlil qiladi, kashfiyotlar qiladi. Tafakkur jarayonida bosh miyaning turli qismlari o‘zaro birikib, yaxlit holda faoliyat ko‘rsatadi. Turmush madaniyati psixologiyasi haqida so‘z yuritar ekanmiz, bunda biz inson shaxsi, unga ta’sir ko‘rsatuvch psixofiziologik va ijtimoiy omillar haqidagi, shaxsning tarkibiy qismlari to‘g‘risidagi bilimlarimizni kengaytirish orqali odamlardagi mavjud noturmush madaniyati elementlaridan ularni xalos etish imkoniyatlarini izlab topamiz.
Shaxs – bu muayyan, aniq inson bo‘lib, unda ruhiy va fiziologik jarayonlar o‘zaro mujassamlashib, odamning ichki dunyosini tashkil etadi. Inson shaxsini mamlakatning ijtimoiy hayoti, oila, maktab va mehnat jamoalari shakllantiradi. Inson shaxsi uning ongi va o‘z-o‘zini anglashi bilan belgilanadi. Inson shaxsining rang-barangligiga irsiy omillar ham o‘z ta’sirini ko‘rsatadi. Har bir inson – takrorlanmas shaxsdir va shu sababli hurmat va e’zozga loyiqdir. Biroq, shaxs hamma vaqt ham jamiyat talablariga mos bo‘lib shakllanavermaydi. Inson shaxsining shakllanishida uning o‘zini-o‘zi anglashi va ongliligi hal qiluvchi rol o‘ynaydi. Shaxsning shakllanishi bir umr davom etadi. Inson o‘zida mavjud bo‘lgan xatolarni (jumladan, nosog‘lom turmush madaniyati xatolarini) tushunib yetishi va ulardan qutulishi uchun shaxsning tarkibi haqida bilimga ega bo‘lishi, uni tahlildan o‘tkaza bilishi zarur. Shaxsning tarkibi uning qobiliyati, ehtiyojlari, qiziqishlari, ishonch-e’tiqodi, jo‘shqinligiyu-g‘ayrati, xulqi-yu tabiati va irodasi  kabi ruhiy jarayonlardan iborat bo‘lib, ular o‘zaro uyg‘unlashgan holda shaxsning betakrorligini  belgilaydi. 
Qobiliyat – shaxsning ma’lum bir faoliyat turi bo‘yicha muvaffaqiyat bilan ishlay olish xususiyati bo‘lib, har bir inson onadan turli xil qobiliyat kurtaklari bilan tug‘iladi. Ularni kerakli tomonga qarab rivojlantirish oila va jamiyat  oldida turadigan muhim vazifalardan bo‘lib hisoblanadi. Qobiliyatlarni aniqlash, kasb tanlashda psixologlar va psixonevrologlar tomondan maxsus jihozlangan laboratoriyalarda va shaxs bilan suhbat o‘tkazish orqali amalga oshiriladi.
Insonning biror narsaga bo‘lgan muhtojligining uning ongida aks ettirilishi bilan bog‘liq ruhiy jarayon – zaruriyat deb ataladi. Har qanday shaxs o‘z ehtiyojlarini qondirmasdan turib yashay olmaydi. Inson birinchi navbatda oziq-ovqatga, suvga, kislorodga, issiq uy-joy sharoitiga va ko‘payib, nasl qoldirishga  muhtoj bo‘ladi.
Ko‘rinib turibdiki, insonning muhtojligi uning ehtiyojlariga qaraganda chegaralangan va hayoti davomida kam o‘zgaruvchan bo‘ladi. Ehtiyoj esa atrof muhit sharoitlari ta’sirida shakllanib, ijtimoiy sharoitlar bilan bog‘langan bo‘ladi va faol ravishda o‘zgarib boradi.
Ehtiyojni – tarbiyaviy ta’sir ko‘rsatish orqali tarbiyalash, Ya’ni o‘zgartirish mumkin.  Agar insonda nosog‘lom yashash tarziga olib keluvchi ehtiyojlar shakllangan bo‘lsa, uni tarbiyalash yo‘li bilan bizga zarur tomonga, turmush madaniyatini shakllantirishga qarab burishimiz mumkin. Demak biz, inson psixologiyasining bu xususiyatidan foydalanib, turmush madaniyatini  shakllantirishni tezlashtirish imkoniyatiga ega bo‘lamiz. Insonning ma’naviy ehtiyojlariga kiruvchi axloqiy ehtiyojlar turli odamlarda turlicha shakllanib, jamiyatda turlicha axloqdagi shaxslarning vujudga kelishiga sabab bo‘ladi. Bu yerda  jamiyat a’zolarining vazifasi, odamlarga yordam ko‘rsatish, ular bilan birga iztirob chekish yoki xursandchilik qilishga loyiq axloqqa ega bo‘lgan odamlarni shakllantirishga erishishdir. Kishilardagi salbiy axloqiy xususiyatlar noto‘g‘ri tarbiyalash natijasi bo‘lib, bunday kishilar atrofdagilarga o‘zlarining yomon xulqlari tufayli g‘am-kulfat keltirishi, ozor berishi muqarrardir. Ichish, chekish kabi nosog‘lom turmush madaniyatining zararli odatlariga ega bo‘lgan odamlar ana shunday axloq egalari ichidan chiqishlari hech kimga sir emas. Oilada, maktabda, mehnat jamoalarida olgan tarbiyalari tufayli odamlarimiz axloqiy jihatdan pok,  xushxulq insonlar bo‘lib shakllansa, ular shubhasiz sog‘lom turmush madaniyatida yashashni  tanlab oladilar va jamiyatga ham ma’naviy, ham moddiy jihatdan katta foyda yetkazadilar. Ehtiyojning boshqa turlari borasida ham xuddi shunday fikrlarini bildirish mumkin.
Shunday qilib, ehtiyojlar ruhiy jarayon sifatida inson shaxsining shakllanishida hal qiluvchi rol o‘ynaydi. Jamiyatda ayrim aholi qatlamlariga mansub kishilar ongida faqat iste’mol ehtiyojlarining shakllanishi jamiyatning axloqiy asoslariga jiddiy putur yetkazadi. Bu sohada jamoatchilik oldida turgan muhim vazifalardan biri bunday kishilar ongiga ta’sir o‘tkazib, ulardagi ortiqcha moddiy ehtiyojlarni cheklash va me’yoriy moddiy ehtiyojlarning shakllanishiga erishish, intellektual va estetik ehtiyojlarning shakllanishini qo‘llab-quvvatlash, turmush madaniyati qoidalariga bo‘lgan ehtiyojlarni, jamiyat a’zolarida halol mehnat qilish va faol dam olish jarayonida shakllantirish muhim ahamiyat kasb etadi. Odamlarning sog‘lom yoki nosog‘lom turmush madaniyatida yashashlarini tanlab olishi, hayotda sodir bo‘ladigan turli xil  vaziyatlarda sharoit taqozosiga ko‘ra ma’lum bir qarorga kelishlari birinchi navbatda ularning irodalariga bog‘liq.
Iroda – psixologik jarayon bo‘lib, inson tomonidan o‘z oldiga qo‘yilgan maqsadlarga erishishni ko‘zlab, ongli ravishda, oldindan tanlangan faol harakatdir. Shunday qilib, iroda jarayonining birinchi holati maqsadlarni shakllantirishdir.
Maqsad – shaxs tomonidan o‘zining nima qilishi lozimligini, nimalarga erishishi kerakligini, qanday qiyinchiliklarni yengib o‘tishi lozimligini anglab yetishdir.
Iroda jarayonining ikkinchi holati, maqsadga erishish uchun qanday yo‘l va vositalarni tanlashi bo‘lsa, uchinchi holat – shu haqida qaror qabul qilish va uni bajarishdir. Shaxs tomonidan o‘z irodasini amalga oshirish uchun harakati uning xohishi bilan bo‘ladi va ma’lum vajlarga ko‘ra amalga oshiriladi.
Vaj deganda biz shaxs tomonidan o‘z oldiga qo‘yilgan maqsadga yetishish uchun nima sababdan aynan shu yo‘lni (boshqasini emas) tanlab olganligini tushunamiz. Irodali shaxs deganda insonning o‘zi tanlagan maqsad sari qat’iyat bilan intilishi va maqsadini amalga oshira bilishi tushuniladi. Demak, iroda maqsad sari qat’iylik bilan, astoydil harakat qilishdir. Irodaning kuchli bo‘lishi inson sog‘lig‘iga, uning ehtiyojlariga, ishonchiga, asab tizimining holatiga bog‘liq. Mehnat jarayonida va maxsus mashg‘ulotlar orqali inson o‘z irodasini chiniqtirib borishi lozim. Inson organizmida uzoq evolyutsiya jarayonida shakllangan bizning irodamizga bog‘liq bo‘lmagan harakatlar shartsiz reflekslarga asoslangan bo‘lib, bizning ongimizga bog‘liq bo‘lmagan holda amalga oshiriladi. Jumladan, bola yozishga o‘rganayotganida o‘zining har bir harakatini boshqarib boradi, bu holat muntazam ravishda takrorlanavergach boshqarilmasdan ham yoza oladigan ko‘nikma – yozish ko‘nikmasi shakllanadi. Bundan buyon faqat xatning mazmunini nazorat qilish yetarli bo‘lib, yozish harakatlarini deyarli boshqarmasa ham bo‘ladi.
Shunday qilib, ko‘nikma – bu dastlab to‘lig‘icha ixtiyoriy ravishda boshqarilgan, keyinchalik muttasil ravishda takroriy mashqlar natijasida deyarli o‘z-o‘zidan amalga oshirish darajasiga yetadi. Ko‘nikmalarning turlari behisobdir. Bu yerda gapning mazmuni ko‘nikmalarning ko‘pligida emas, balki gap har bitta  harakatimizni nazorat qilishdan ozod bo‘lgan iroda, endi ayni paytda shaxs uchun eng zarur bo‘lgan harakatlarni nazoratga olish imkoniyaga ega bo‘lishida va irodaning ta’sir kuchi oshishidadir. Inson irodasiini mustahkamlashning boshqa bir yo‘li foydali odatlarni tarbiyalashdir.
Odat – bu tarbiyalangan foydali ko‘nikmalarning ehtiyojga aylanishidir. Bolaga ovqat yeyishdan oldin qo‘lini yuvishni o‘rgatish bir necha bor takrorlanavergach, keyinchalik bu odat tusiga, kundalik ehtiyojga aylanib qoladi. Hayotda ko‘pincha odamning ehtiyoji bilan, shu ehtiyojni qondirish o‘rtasida xohish bo‘la turib, uni amalga oshirish uchun harakat qilinmaydi (irodasi sustligi tufayli). Odatlar tarbiyalanganda ehtiyojlar bevosita harakatga aylanadi. Odamlarda mavjud bo‘lgan zararli odatlarning o‘rniga foydali odatlarni tarbiyalash yo‘l bilan ularni bunday zararli odatlardan bosqichma-bosqich xalos qilib borish turmush madaniyatini shakllantirish maqsadiga mos keladi. Har kuni bir vaqtda  turish, jismoniy mashg‘ulot bilan shug‘ullanish, yuvinish, tishlarni tozalash, joyini yig‘ish, ozodalikni saqlash va hokazo foydali odatlarni tarbiyalash orqali inson o‘z irodasini bunday mayda ishlarni nazorat qilishdan ozod qilib, uni boshqa katta hajmdagi murakkab ishlarga qaratish imkoniyatiga ega bo‘ladi. Har bir shaxs o‘zining irodasini ishga solib, o‘zining qobiliyatini jamiyatga foydali  bo‘lgan yumushlarga yo‘naltirishi lozim. 
Mavzubo’yichasavolvatopshiriqlar.
1. Shaxstushunchasigata’rifbering? 
2. Turmushmadaniyatiningshakllanishidapsixologikbilimlarningahamiyati?
3. Insonumridavomidagiehtiyojlarnisanabo’ting?

9-Mavzu:Turmush madaniyati pedagogikasi 
Reja: 
1.Turmush madaniyatiga pedagogik yondashuv
2.Turmush madaniyatini o‘rganish bosqichlari

Tayanch so’z va iboralar: pedagogik, sanitar-gigiyenik,  salomatlik, xulq kasalliklari, didaktika, ta’lim berish nazariyasi, baxt pedagogikasi, OITS(SPID), Abdulla Avloniy.

Turmush madaniyati pedagogikasi – jamiyatning ijtimoiy turli qatlamlarini turmush madaniyatiga o‘rgatish va ularni sog‘lom bo‘lishga o‘qitishni, shu jarayonda ularning sog‘liqqa bo‘lgan ehtiyojlari va harakatlarini (motivatsiyasini) shakllantiradi. Ayni paytda ularga o‘z sog‘liqlarini birlamchi mustahkam qilib yaratishga olib  keluvchi usullarni, shuningdek, organizmlaridagi salomatlik zahiralarini  ro‘yobga chiqarishni o‘rgatishni ham maqsad qilib qo‘yadi.
Turmush madaniyati pedagogikasi o‘z tinglovchilariga faqatgina bir yoqlama sanitar-gigiyenik bilimlar haqida axborot berish bilan chegaralanib qolmasdan, ular orasida valeologik bilimlarni tarqatishni, o‘quvchilarni valeogen fikrlashga  o‘rgatishni, ularning valeologik savodxonligini oshirishni ham maqsad qilib qo‘yadi va bu bilan oddiy sanitariya oqartuvchi jarayonidan tubdan farq qiladi.
Turmush madaniyati pedagogikasi – o‘z o‘quvchilariga yuksak umumiy madaniylikka erishish yo‘llarini, atrof-muhitni asrab-avaylash lozimligini, yuksak ekologik va tibbiy madaniylikni o‘rgatadi, aholining turli qatlamlari  ongida tibbiy faollik tushunchasini shakllantiradi. 
Butunjahon Sog‘liqni saqlash tashkiloti tomonidan ishlab chiqilgan va aholini sog‘lom bo‘lishga o‘rgatishda birinchi navbatda yechilishi lozim bo‘lgan xususiy muammolardan biri – bu aholini sog‘lom bo‘lishga o‘rgatishni rejalashtirilgan holda  hamda bosqichma-bosqich amalga oshirishdir. Bunda insonning xulqiga ta’sir ko‘rsatishning murakkabligini hisobga olish, aholini alohida qatlamlarga ajratib o‘qitish bo‘yicha turli mamlakatlarda orttirilgan tajribalardan foydalanish, bizni turli xil xatolarga yo‘l qo‘yishdan saqlaydi.
Aholini sog‘lom bo‘lishga o‘rgatish, – birin-ketin bajarilishi lozim bo‘lgan va ko‘p bosqichli jarayon bo‘lib, uni amalga oshirish uchun sohadagi mavjud xalqaro tajribadan kelib chiqqan holda quyidagi tadbirlarni amalga oshirish maqsadga muvofiq:
· Vaziyatni tashxislash, bu sohadagi muammolarni aniqlab chiqish, uning axloqiy jihatlarini o‘rganish, ijtimoiy va tashqi muhit omillari ta’sirini hisobga olish;
· Maqsadlarni shakllantirish: o‘qitishning maqsadi, unga erishish uchun zarur bo‘lgan vositalarning yetarli ekanligi, o‘qitish muddatlarining asoslanganligini o‘rganib chiqish;
· Mavjud dasturlarning alohida guruhlar talabiga mosligini ko‘rib chiqish va o‘qitishning samaradorligini bashorat qilish;
· Kutilayotgan natijaga erishish uchun kimlar tomonidan va qanday qadamlar qo‘yilishi lozimligini (yoki o‘qitish strategiyasini) belgilash;
· Rejalashtirilgan tadbirlarni amalga oshirish: belgilangan muddatlarda rejani bajarish, mavjud to‘siqlarni aniqlash va ularni o‘qitish jarayonida tugatib borish;
O‘qitishning samaradorligini baholash: maqsadning to‘la amalga oshganligi va o‘qitishning salbiy natijalarini aniqlab chiqish;
O‘qitishning kelgusida yangidan rejalashtirish, mavjud dasturlarni boricha qoldirish yoki uni to‘ldirib borish.
Dastlabki to‘rtta bosqich o‘qitishni boshlashdan oldin bajariladi. Vaziyatga qarab axborotlar to‘plami shakllantiriladi, o‘qitish konsepsiyasi va strategiyasi belgilanadi. Shuningdek, kelib chiqishi mumkin bo‘lgan to‘siqlar aniqlanib, o‘qitishning zamonaviy pedagogik texnologiyalari ishlab chiqiladi.
O‘qitishning shakli va mazmuni aniqlanadi, atamalarini ifodalash hamda asoslash uchun zarur bo‘lgan so‘zlar tanlanadi. Qolgan bosqichlar o‘qitish jarayonida  va o‘qishni tugallagandan so‘ng  bajariladi.
Salomatlikka o‘qitishning samarali usullaridan biri - har bir shaxsga “O‘z hayotini rejalashtirish”ni o‘rgatish bo‘lib, bu – har bir shaxs o‘z salomatligi to‘g‘risida o‘zi qayg‘urishi lozimligini, o‘z hayotini shunga mos holda rejalashtirishni, muttasil ravishda o‘zini-o‘zi tarbiyalab borishi lozimligini taqozo qiladi.
Keyingi paytlarda o‘qitish jarayonida “multi media” deb ataluvchi, ushbu masalaga ko‘p tomondan yondashuv texnologiyasi qo‘llanilmoqda. Unga ko‘ra, o‘qitishda turli xil jurnallardan, maxsus jihozlangan o‘quv xonalaridan, o‘qitishning texnik vositalaridan, broshyura va shu kabilardan samarali foydalanayotganligini inobatga olish zarur. Yuqoridagilardan ko‘rinib turibdiki, amalda o‘qitish jarayoni, tarbiya jarayonlari bilan birga olib borilishi lozim va faqat shundagina kutilgan natijalarga erishishdan umidvor bo‘lishimiz mumkin. Aholining turli qatlamlarini salomatlikka o‘qitish jarayonida keng qo‘llash uchun qulay bo‘lgan  elektron darsliklar, qo‘llanmalar va ma’ruzalardan foydalanish uchun vaziyat yetildi. Navbatdagi vazifa ana shunday elektron qo‘llanmalarni yaratishdan iborat bo‘lib turibdi.
· Pirovardida salomatlikka o‘qitish to‘g‘risida bayon qilingan mulohazalarni yakunlash barobarida turmush madaniyati psixologiyasi amaliyoti uchun muhit bo‘lgan salomatlikka o‘qitish tamoyillarini shakllantirib o‘tish maqsadga muvofiqdir. Bunday tamoyillardan amalda foydalanish o‘qitish samaradorligini oshiradi, turmush madaniyatini shakllantirish jarayonini tezlashtiradi. Bular quyidagilardir:
· Har bir kishiga o‘z hayotini rejalashtirishni – “Hayot guldastasi”ni dastalash lozimligini singdirish;
· Salomatlikka o‘qitishda multi media tamoyiliga asoslanish, Ya’ni ko‘p tomonlama yondashish;
· Aholini turmush madaniyatiga o‘qitish jarayoniga qat’iy reja asosida va turli aholi qatlamlari talablariga mos ravishda bosqichma-bosqich amalga oshirish.
Hayotiy haqiqat shuni tasdiqlaydiki, tibbiyot hozirgi zamon odamining salomatligini muhofaza qilish va uni mustahkamlashning  uddasidan faqat yakkalikda, birgina o‘zi kurashishi orqali chiqolmas ekan. Buning sababi shuki, juda ko‘pchilik kasalliklarni keltirib chiqaruvchi asosiy “xavfli omillar” o‘zining axloqiy asosiga ega bo‘lib, ular odamlarning xulqlari bilan vositalangan. “Xulq kasalliklari” jumlasiga birinchi navbatda axloqiy nopoklik tufayli orttirilgan zaxm, so‘zak, OITS (SPID), giyohvandlik kabi kasalliklar, shuningdek, ichkilikbozlik, tamaki chekish, muomala madaniyatining pastligi tufayli kelib chiqadigan ayrim asab buzilish holatlarini kiritish mumkin. Shu boisdan bunday kasalliklarga qarshi kurashda tibbiyot an’anaviy va zamonaviy pedagogika ilmining asoslariga tayanib ish ko‘rishi maqsadga muvofiq. Yoshlarimizning xulqi esa o‘z navbatida motivatsiya omili (Ya’ni nima sababdan va ne vajdan) bilan bog‘langan bo‘lib, bunday xulq faqat tarbiya tufayligina shakllantirilishi mumkin. Bunday pedagogikani xaqli ravishda turmush madaniyati pedagogikasi yoki baxt pedagogikasi deb atash mumkin. Har bir insonning baxtli bo‘lishi, eng avvalo, uning salomatligi bilan bog‘langanligi ko‘pchilikka  ma’lum narsa. Yuqorida sanab o‘tilgan “xulq kasalliklari”ning oldini olishda tarbiya vositalaridan foydalanish ko‘proq samara beradi. Shu boisdan so‘nggi paytlarda pedagogika fanining bu sohasini “baxt pedagogikasi” deb atash odat tusiga kirib bormoqda. “Baxt pedagogikasi” yoshlarimizning tabiatida chinakamiga baxtli bo‘lishga olib boruvchi xushxulqlik sifatlarini shakllantirishdek olijanob vazifani bajarishni o‘z oldiga maqsad qilib qo‘yadi. Yuqorida bildirilgan fikrlardan kelib chiqadigan muhim amaliy xulosa shuki, biz o‘z  farzandlarimizning sog‘lom bo‘lib o‘sishlari uchun ota-onalar va pedagoglarning muttasil ravishda va uzviy hamkorlikda ishlashini tashkil qilishimiz lozim. Bu barcha mavjud muammolarni aniqlab, ularni yechish uchun barcha imkoniyatlarimizni  ishga solishimiz talab qilinadi. Faqat shundagina biz o‘z oldimizga qo‘ygan maqsadimizga erisha olamiz. Hozirgi paytda bunday “xulq kasalliklari” deb ataluvchi qator kasalliklar yoshlarimizning xavfli turmush madaniyatida yashashlari bilan bog‘langanligi, ularning tabiat tomonidan in’om qilingan zahiraviy imkoniyatlardan samarasiz va maqsadsiz foydalanishi tufayli kelib chiqayotganligi hech kimda hech qanday shubha tug‘dirmasligi lozim.
Ma’lumki, muammo deganda biz u yoki bu masalaning ilm-fan va hayotiy tajriba orqali yechimini topgan va me’yoriy hujjatlarda tasdiqlangan holati bilan, shu masalaning kundalik hayotimizda mavjud bo‘lgan va tahlil qilish natijasida aniqlangan darajalari o‘rtasidagi tafovutni tushunamiz. Turmush madaniyati pedagogikasi ana shunday muammoli masalalar qatoriga kiradi.
Muammoli masalalar esa o‘z yechimini topishi kerak. Shunday qilib, biz shifokorlarimizni, pedagoglarimizni turmush madaniyatining pedagogikasi bilan tanishtirishimizga to‘g‘ri keladi.
Dastlab, ta’lim tushunchasining mohiyatini anglab olish lozim. Ta’lim berish (didaktika) nazariyasi bilim berayotgan va bilim olayotganlar o‘rtasidagi amal qilinishi lozim bo‘lgan  qonuniyatlarni ochib beradi. Didaktika yunoncha “didaktikos” “ta’lim beruvchi” degan so‘zdan olingan bo‘lib, tinglovchilarni nimaga va qanday qilib o‘qitish haqidagi bilimlarining ilmiy tizimiga aytiladi.
Hozirgi vaqtda kundalik hayotimizda ko‘proq “o‘qitish nazariyasi” yoki “ta’lim berish nazariyasi” kabi tushunchalar  ishlatiladi. Odam anatomiyasi va fiziologisi, ijtimoiy gigiyena, umumiy gigiyena, epidemiologiya fani, turli xil somatik kasalliklarni o‘rganuvchi klinik fanlar, umumiy va tibbiy psixologiya asoslari, notiqlik san’ati kabi fanlar turmush madaniyati pedagogikasining ilmiy negizini tashkil qiladi.
Turmush madaniyati pedagogikasi umumiy pedagogika fani to‘plagan katta tajribaga tayanadi, ayni paytda jahon miqyosida qo‘llanilayotgan zamonaviy usullardan – o‘qitishning interfaol usullaridan keng foydalaniladi. Har qanday bilimni egallash kabi turmush madaniyatini o‘rganish ham bir nechta bosqichdan iborat bo‘ladi:
Birinchi bosqich – bu mavzuni idrok etish bosqichi bo‘lib, auditoriyaga avvalo mavzu haqida xabar beriladi, nimani o‘rganish lozimligi aytiladi. Maqsad shakllantirilib vazifalar qo‘yiladi, o‘rganish jarayoni oddiy masalalardan murakkabrog‘iga, hodisalarning zohiriy tomonlaridan botiniy tomonlariga asta-sekin mantiq yordamida kirib borish orqali masalaning mohiyati ochib beriladi.
Ikkinchi bosqichda mavzuning mazmuni yoritiladi. Muammolarning kelib chiqish sabablari, oldini olish choralari tushuntiriladi. Bunda qaysi masalalar asosiy, qaysilarining ikkinchi darajali ekanligi o‘rganiladi va hayotiy misollar orqali tushuntiriladi.
Uchinchi bosqich – ikkinchi bosqichda olingan bilimlar mustahkamlanib, ularni “takrorlash – o‘qishning onasidir” degan tamoyil asosida to‘liq o‘zlashtiriladi.  Mavzuga oid hayotiy misollar orqali tuzilgan vaziyatli masalalar yechiladi.
Test sinovlari o‘tkaziladi, munozara va bahslar, savol-javob, muloqotlar uyushtiriladi. To‘rtinchi bosqich – olgan bilimlar va ko‘nikmalarni tajribada qo‘llash vositasida hayot bilan bog‘lanadi.
Didaktikaning ketma-ketlik, oddiydan murakkablikka, ilmiylik, uzviylik va uzluksizlik, ko‘rsatmalilik, nazariyaning amaliyotiga tatbiqi, tushunarlilik kabi umumiy tamoyillariga muvofiq o‘qitish jarayonida notiq quyidagilarga e’tiborni qaratish kerak:
· Turmush madaniyatini shakllantirishda umumiy madaniylik, tarbiyalanganlik, sanitariya madaniyati va uning mohiyati haqida atrof-muhitni ifloslantirmaslik, atmosfera havosi, tuproq, suvning musaffoligi va tozaligi ta’minoti borasida g‘oyaviy tarbiyaviy ta’sir ko‘rsatilishi;
· Har qanday mavzuda berilayotgan hodisalar qat’iy ilmiy asosda yoritilishi, ilm-fan ishlab chiqqan va tajribada sinovdan o‘tgan aniq tavsiyalar berilishi kerak;
· Turli xil chora-tadbirlar majmuasi, ma’lum bir tizimga asosan batartib, mantiq fanining qonunlari asosida auditoriyada ma’ruzadan qoniqish hosil qilishni mo‘ljallab tuzilgan bo‘lishi shart;
· Ma’lumotlar lo‘nda, qisqa va tushunarli qilib, muayyan auditoriyaga yo‘naltirilgan va tinglovchilarning saviyasiga mos bo‘lishi lozim. Mavzuni yoritishda mantiqiy ziddiyatlarga aslo yo‘l qo‘yib bo‘lmaydi. Mavzu doimo ma’ruzaning o‘zagida bo‘lishi, ma’ruzachi undan chetga chiqmasligi kerak;
· Ko‘rgazmali qurollar yordamida, slayd,  rasmlar, jadvallar, filmlar va boshqa shu kabilardan o‘rinli foydalanish mavzuni o‘zlashtirishda ijobiy natijalar beradi, ko‘rish orqali ta’sir etib, uzoq vaqt tinglovchilar xotirasida saqlanib qolishini ta’minlaydi;
· Auditoriyaning faolligini va mavzuni o‘zlashtirishga bo‘lgan ongli qiziqishni uyg‘ota bilish tamoyiliga amal qilish mavzuni to‘liq o‘zlashtirishga olib keladi.
Bunda mavzuda ko‘zda tutilgan masalalarni yoritishda muammoli vaziyatlarni shakllantira bilish va o‘rtaga tashlash orqali auditoriyaning  qiziqishini oshirish, e’tiborini mavzuga qarata bilish nazarda tutiladi. Ayrim hollarda tinglovchilarni mavzuni yoritishga faol jalb qilish orqali qizqish uyg‘otish ijobiy natija beradi.
Turmush madaniyatini shakllantirish pedagogikasining muhim tomonlaridan biri turmush madaniyatini shakllantirish borasida odamlarning bilimlarini ularning kundalik hayotiga tatbiq qilish, ularning gigiyenik o‘zini tuta bilishiga, shaxsning sanitariya madaniyatini yuksaltirishga qarata olishdir. Gigiyenik tarbiya deb shunga aytiladi. Umuman, tarbiya jarayoni uzoq davom etadigan, uzluksiz jarayon bo‘lib, har bir shaxsda uning hayotiy qarashlarini, mavqeini  shakllantirishdan iboratdir.
Yoshligidanoq bolaning sog‘lom o‘sishi uchun uni yaxshi tarbiya qilmoq, tanini pok tutmoq, dunyoqarashini shakllantirmoq, yaxshi xulqlarni o‘rgatmoq, yomon  xulqlardan saqlab o‘stirmoq lozim.
Ko‘pchilik odamlarning nosog‘lom turmush madaniyatida yashashga moyilliklarining negizida yotadigan va bir qarashdayoq ko‘zga tashlanmaydigan, ammo jamiyat uchun muhim ahamiyatga ega bo‘lgan omil, bu – tarbiya jarayonlaridagi yo‘l qo‘yilayotgan kamchiliklardir. Ma’rifatparvr olim va shoir, mashhur pedagog Abdulla Avloniy tarbiyaning ahamiyati xususida, unng millat kelajagi va vatan taqdiriga ko‘rsatadigan ta’siri haqida kuyunib yozgan edi: “Al-hosil, tarbiya bizlar uchun yo hayot, yo mamot, yo najot, yo halokat, yo saodat, yo falokat masalasidur” . Abdulla Avloniyning bu so‘zlari millatning turmush madaniyatini shakllantirish jarayoniga ham baravar tegishlidir. Turmush madaniyatini shakllantirish tarbiya jarayonlari bilan ham uzviy bog‘langan va zamonaviy pedagogika ilmining ajralmas tarkibiy qismi bo‘lib hisoblanadi.
Mashhur pedagog Abdulla Avloniy badan tarbiyasi haqida so‘z yuritib “badanning salomat va quvvatli bo‘lmog‘i insonga eng kerakli narsadir. Chunki  o‘qimoq, o‘qitmoq, o‘rganmoq va o‘rgatmoq uchun insonga kuchli, kasalsiz jasad lozimdir. Biz sihatimizni saqlamoq ila amir qilinganmiz, shuning uchun vujudimizni hifzi sihatga zid bo‘lgan yomon odatlar ila chiritmoqdan saqlanmog‘imiz lozim. Badan tarbiyasining fikr tarbiyasiga ham yordami bordir. Jism ila ruh ikkisi bir choponning o‘ng ila tersi kabidir. Agar jism tozalik ila ziynatlanmasa, yomon xulqlardan saqlanmasa, choponning ustini qo‘yib astarini yuvib ovora bo‘lmoq kabidirki, har vaqt ustidagi kiri ichiga uradi. Fikr tarbiyasi uchun mahkam va sog‘lom vujud kerakdir. Shuning uchun ota-onalar bolalari kasal bo‘lgan zamon beparvolik qilmay, tezlik ila tabib yoki doktorga boqizmoq kerak. Ichkilik, ko‘knori, nasha, nos, papiros kabi badanning salomatligiga zararli  bo‘lgan narsalardan qochmoq, saqlanmoq shariat, aql hikmat yuzasidan lozimdir. 
Fikr tarbiyasi eng kerakli, tarbiyachining alohida diqqatini talab qiladigan va ularning vijdonlariga yuklangan muqaddas bir vazifadir. Fikr insonning sharofatli, xayr-saxovatli bo‘lishiga sabab bo‘ladi. O‘quvchidagi fikrning quvvati, ziynati doirasining kengligi muallimning tarbiyasiga bog‘liqdir. Dars ila tarbiya bir-biridan ayrilmaydigan, biri ikkinchisiga bog‘langan jon ila tan kabidir.
Fikr agar yaxshi tarbiya topsa,
Xanjar, olmosdan bo‘lur o‘tkur.
Fikrning oyinasi olursa zang,
Ruhi ravshan zamir o‘lur benur.
Axloq tarbiyasi insonlarga eng muhim, ziyoda sharaf, baland daraja beruvchi tarbiyadir. Tarbiya ila dars orasida farq bor. Dars oluvchi bilguvchi, tarbiya oluvchi amal qiluvchi demakdir. Shuning uchun tarbiya qiluvchi muallimlarning o‘zlari ilmlariga amal qilib, berayotgan ilmlarini amal bilan chog‘ishtirib o‘tmaklari lozim.
Mavzubo’yichasavolvatopshiriqlar.
1. Turmush madaniyati pedagogikasigata’rifbering?
2. Turmush madaniyatinishakllantirishdabadantarbiyaningahamiyati?
3. Turmush madaniyatinipedagogikjihatdan o‘rganishningbosqichlarinisanang?



10-Mavzu: Shaxslararo munosabatlar tizimida shaxsning rivojlanishi.

Reja.
1. Insonning shaxs sifatida shakllanishi va bunda ijtimoiy muhitning o‘rni.
2. Ijtimoiy psixologiyada  shaxsni o‘rganishning o‘ziga xosligi.
3. Guruhlar va ularning shaxs rivojlanishiga tasiri.
4. Shaxsning ijtimoiy ustanovkalari. 
Insonning shaxs sifatida shakllanishi va bunda ijtimoiy muhitning o‘rni.
Shaxs jamiyatning  azosi, ijtimoiy va shaxslararo munosabatlarning mahsuli, ongli faoliyatning subekti bo‘lmish individdir.
 Shaxsning boyligi, uning hayotga faol munosabati, boshqa kishilar bilan bo‘ladigan aloqalarining turli-tumanligiga bogliq bo‘ladi.






Individ-   so‘zi lotincha-«individium»-bulinmas degan manoni anglatadi.
Har bir odam o‘zi mansub bo‘lgan sinf, muloqotga xos bo‘lgan umumiy sifatlar bilan bir qatorda shaxsiy xususiyatlarga ham egaki ular shaxning takrorlanmas individualligidir.
Individuallik-  malum sifatlarga ega bo‘lgan shunday odamki,  bu sifatlar faqat shu odamgagina xosdir.
Shaxs tashqi turmush sharoitlari tasirida shakllanadi.
Savol: Bir xil sharoitda tarbiyalanganda har biri o‘zining shaxsiy xususiyatlariga ega bo‘ladimi?
Javob: Shaxsning shakllanishida ijtimoiy omillardan tashqari biologik omillar ham tasir ko‘rsatadi.
Bu omillarni bir-biridan ajratib quyish noto‘gri.
Hosil qilinadigan xususiyatlar bilan tabiiy mavjud xususiyatlar o‘zaro bogliq tashqi sharoitlar tasirida odamning shakllanishini ichki sharoitslarga boglik holda sodir bo‘ladi. 
Shaxsning barkarorligi.
Snaxs-o‘zini turli sharoitlarda turlicha tutishiga qaramay asosiy shaxsiy sifatlari ozmi-ko‘pmi barqaror bo‘ladi. Agar odamning xususiyatlari bilib olinsa, uning malum bir vaziyatda o‘zini qanday tutushini aytish mumkin.
Shaxsning psixik xususiyatlari insonning ijtimoiy tajribasi, uning hayot va faoliyati, talim va tarbiya tasiri ostda tarkib topadi. Shaxsning shakllanishi u yashaydigan jamiyat sharoitlari hamda mana shu ijtimoiy sharoitlarda  u oladigan talim va tarbiya bilan belgilanadi.
 (
Insonning shaxs sifatida shakllanishiga ta’sir etuvchi omillar
)Talim tarbiya jarayoni shaxs shakllanishi va rivojlanishida muhim ahmiyatga  (
Ta’lim- tarbiya
)ega.

 (
Irsiyat 
)



 (
Ijtimoiy muhit
)


Guruhlar va ularning shaxs rivojlanishiga tasiri.
Har-bir bola yashaydigan ijtimoiy muhit bir emas , balki bir necha  qavatdan  (zonadan) iborat. eng yaqin va birinchi qavat oilaviy muhitdir.Oilaga qaraganda kengroq qavatni bolaning tashqari, yani bir qavatni –bolanig qarindoshlari tashkil etadi. Va nihoyat, eng keng qavat- ijtimoiy muhit   hisoblanadi. Undan tashqari bevosita xatti-harakat namunalari, alohida kishilarning mulohazalari orqali emas, balki kitob va gazeta, radio, kino, televideniye, jamiyatda o‘rnatilgan qonun-qoidalar, odamlar, axloq talablar, manaviyat, milliy qadriyatlar orqali amalga oshiriladi.
Biroq, agar bolaning shaxsiy faolligi mavjud bo‘lsa, muhit uning taraqqiyotiga tasir ko‘rsata olmaydi. Faqat o‘zining shaxsiy faolligini ko‘rsatgandagina bola atrof-muhitning tasirini his qilishi, shundagina uning rasmiy xususiyatlari namoyon bo‘lishi mumkin.
Demak, inson - faol mavjudod. U tarbiyaviy tasirlar, muhit tasirining  passiv obekti emas. Shuning uchun hayotning tashqi sharoitlari, tashqi tasirlar inson shaxsini bevosita emas, balki uning muhit bilan o‘zoro tasiri jarayoni orqali, uning shu muhitdagi faoliyati yordamida belgilaydilar.Shu tuufayli muhit, tarbiyaviy tasir haqida gapirganda uni ya'ni insoning tashqi muhit bilan faol ta'sir jarayoni, tarbiyachi bilan tarbiyalanuvchining faol o‘zaro aloqasi sifatida tushunish zarur.
Inson faol mavjudod sifatida o‘z shaxsini ongli ravishda o‘zgartirishi mumkin. Shaxsning shakllanishida o‘z-o‘zini tarbiyalash, yani kishining shaxsiy sifatlarini takomillashtirishga qaratilgan ongli ishi katta ahamiyatga ega bo‘la boradi. 
Shaxs guruhda,  yani mana shu guruhda  o‘rnatilmagan o‘zaro munosabatlar va muloqat tasirida rivojlanadi. Demak, guruhning taraqqiyoti shaxsning guruhda rivojlanishi omili sifatida namoyon bo‘ladi.
Individ o‘ziga xos ehtiyoj, yani  shaxs  bo‘lishi ehtiyoji hamda shaxs bo‘lish qobiliyatiga  ega. Bu qobiliyat, yani individual xususiyatlar.
Shaxs bo‘lish ehtiyoji qondirilishini taminladi va turli ishlarni amalga oshirishga imkon yaratadi.
Ushbu ehtiyojning amalga oshirishda yuqori rivojlanish darajasiga ega bo‘lgan guruh jamoalar katta ahamiyatga ega.
Shaxs rivojlanishi yangi ijtimoiy muhitga kushilish va u bilan birlashish sifatida tasavvur qilish mumkin. Shartli ravishda bu muhitni doimiy, o‘zgarmas deb qaraladi. (masalan, maktabning birinchi sinfi, ishlab chiqarish brigadasi, harbiy qism va hokozo). Nisbatan barqaror bo‘lgan muhitda shaxsning rivojlanishi 3 ta bosqichni bosib o‘tadi. Bular – adaptatsiya, individualizatsiya va integratsiya bosqichlaridir.
Demak, inson shaxs sifatida ijtimoiy muhitning hal qiluvchi tasiri ostida shakllanadi. Tajribalarda ko‘rsatishicha, insoniyat jamiyatdan tashqarida haqiqiy taraqqiy etgan inson, shaxs bo‘la olmaydi.
Shaxs turli ijtimoiy jarayonlarning ishtirokchisi va faol amalga oshiruvchisi bo‘lganligi tufayli ijtimoiy psixologiyada o‘rganiladi. Shaxs muammosi umumiy psixologiyada ham, yosh psixologiyasi va pedagogik psixologiyada ham, psixologiyaning qator maxsus bo‘limlarida ham o‘rganiladi. Har bir bo‘lim yoki tarmoq uni o‘z mavzui va vazifalari nuqtai nazaridan shaxsga taalluqli bo‘lgan muammolarni yoritadi. Masalan, umumiy psixologiya shaxsni psixologik faoliyatning maxsuli, alohida psixik jarayonlarning egasi deb qaraydi.
Yani ijtimoiy psixologiya avvalo biror guruhning azosi hisoblangan shaxs xulq-atvori qanday qonuniyatlarga buysunishini, shaxsning muloqotlar sistemasida olgan tasirlari uning ongida qanday aks topishini o‘rganadi.
Guruhning shaxs psixologiyasiga tasiri qay yusinda sodir bo‘lishi ijtimoiy psixologiyada ijtimoiylashuv muammosi bilan uzviy bog‘liq bo‘lsa, bu tasirlarning shaxs hatti-harakatlari, xulqida bevosita qanday namoyon bo‘lishi ijtimoiy yo‘l-yo‘riqlar muammosi bilan boѓliqdir. Ana shular asosida shaxsda shakllanadigan fazilatlar va ularning turli tipdagi shaxslarda namoyon bo‘lishini aniqlagan holda, shaxs xulq-atvorini boshqarish mexanizmlarni ishlab chiqish ijtimoiy psixologiyaning asosiy vazifalaridan biridir. 
Shaxs shakllanishining o‘z sohasi, bosqichlari va muassasalari mavjud.









Faoliyat sohasi, yani umr mobaynida shaxs turli faoliyatlarga bevosita yoki bilvosita jalb etilgan bo‘lib bu jarayonda fan qatalogi kengayib, boyib boraveradi. Har bir faoliyat turi individdan maxsus fazilatlarning, malaka va ko‘nikmalarining, bilimlarning borligini talab etadiki, ularni koniktirish yo‘lidagi aktivligi unda o‘ziga xos ijtimoiy-psixologik xususiyatlar kompleksini shakllantiradi;
 Muloqot sohasi, ayniqsa maktabgacha yosh davrdagi va o‘smirlik davrlaridagi muloqot sistemalari bolada bir qancha ijtimoiy xislatlarni paydo qiladiki, uning natijasida u faol hayotiy mavqyega ega bo‘ladi, jamiyatda o‘z o‘rnini tasavvur qilishga erishadi. 
O‘z-o‘zini anglash sohasi, yani "MeN" obrazining yil sayin o‘zgarib borishi jarayoni bo‘lib, avval o‘zini boshqalardan farqliligini, o‘zicha mustaqil xarakat qilish, mustakil fikr yurita olish kobiliyatini anglash, sungra o‘z-uzini baholash, anglash, nazorat qilish xususiyatlari rivojlanadiki, ular ham faol shaxs psixologiyasining tarkibiy qismidir. Shaxs sotsializatsiyasi, yukorida takidlab o‘tganimizdek, bola tugilishi bilan boshlansa-da, sezilarli, samaradorlik nuqtai nazaridan uning bosqichlari farqlanadi. Masalan, birinchi bosqich - mehnat faoliyatigacha bo‘lgan bosqich bo‘lib, unga bolaning maktabgacha yesh davri hamda o‘qish yillari kiradi.
Shaxsning ijtimoiy o’rnatish.
Masalan, bir kishiga badiiy adabiyotdan ainan bir guruh asarlar guruhi yoki shu adib yoqishini tushunmaidi. O‘sha guruhdan yangi bir kitob qo‘lga kirganda u albatta yoqishi kerak degan tasavvurda bo‘ladi shu manoda olib qaralganda ijtimoiy ustanovka shaxsdagi anglanmagan munosatbatlarga o‘xshaydi. Lekin aslida uning tabiati juda murakkabdir.Chunki ijtimoiy ustanovka tushunchasida munosabatlar ham, shaxsiy mano ham, baholar sistemasi ham, bilimlar ham o‘z ifodasini topadi.Yani ijtimoiy ustanovka shaxsning turli ijtimoiy obektlarga nisbatan munosabat bildirishining ichki mexanizmidir, shu obektlar bilan ishlashga, ularni baholashga hamda malum tarzda idrok qilishga tayyorgarlik holatidir.
Ijtimoiy ustanovka muammosi G’arbda, ayniqsa, Amerika Kushma Shtatlarida har taraflama chuqur o‘rganilgan muammolardan hisoblanadi.Amerikalik olimlar uning shaxsning avvalgi hayotiy tajribasiga, undagi ijtimoiy tasavvurlariga boѓliqligini o‘rginib, shaxs xulq-atvorini turli sharoitlarda boshqaruvchi mexanizm ekanligini isbot qildilar. (U. Tomas, F. Znanetskiy, G. Olport, M. Smit, K. Xovland, Laper, D. Kats, N. Rokich va boshqalar) ular ijtimoiy ustanovkani bir so‘z bilan -"attityud"so‘zi bilan ifodalaydilar. 1942 yildayoq M. Smit attityudning uch komponentli strukturasini ishlab chiqqan.
Kognetiv qism - bu shaxsdagi attityud obektiga nisbattan bilimlar, uning odam tomonidan anglanishidir. Bunga shaxsdagi bilimlardan tashkari ѓoyalar, tasavurlar prinsiplar va hokazolar kiradi. 
Affektiv qismi - bu o‘sha obg’ektni hissiy emotsional baholash bo‘lib, yoqtirish yoki yoqtirmaslik tarzidagi hissiyotlar kiradi. 
Konativ qismi yoki xulq-atvor bilan boѓliq qismiga esa obg’ektga nisbatan amalga oshiriladigan xatti-harakatlar, aynan xulq-atvor kiradi.  Lekin bag’zi olimlarda ustanovkaning aynan obg’ektga yoki vaziyatga nisbatan bo‘lishi mumkinligi haqida mag’lumotlar ham bor edi. Xususan, Laperning 1934 yilda o‘tkazgan mashhur eksperimenti bunga misol bo‘lishi mumkin. eksperimentning mazmuni quyidagicha edi. 
Laper ikkita xitoylik talabalar bilan AQSH bo‘ylab sayohatga chiqadi. Ular hammasi bo‘lib 252 ta mexmonxonada bo‘lishib, ularning deyarli barchasida (bittasidan tashqari) iliq, samimiy munosabatning guvohi bo‘lishadi. Mag’lumki, o‘sha paytlarda irqiy belgi bo‘yicha odamlarga tanlab munosabatda bo‘lishar, xitoyliklar ham sariq tanlilar sifatida kamsitilardi. Laper bilan hamroh bo‘lgan talabalarga munosabat bilan olimga bo‘lgan munosabat o‘rtasida deyarli farq sezilmadi. Sayohat tugagach, Laper o‘sha barcha mehmonxona egalariga minnadorlik xati yozib, yana o‘sha talabalar bilan borsa, yana o‘shanday iliq kutib olishlari mumkinligini so‘radi. Javob faqat 128 ta mehmonxona egalaridan keldi, ularning bittasi ijobiy javob, 58 da rad javobi, qolganlarida turlicha formalarida noaniq javoblar olindi. Bundan Laper shunday xulosaga keldi: demak, xitoy millatiga mansub shaxslarga nisbatan ustanovka bilan mexmonxona egalarining real xulq-atvorlari o‘rtasida farq bo‘lib, aslida ustanovka salbiy ekanligi, vaziyatga qarab esa, u boshqacha-ijobiy namoyon bo‘lganligi aniqlandi. 
 Ijtimoiy ustanovkalarga xos bo‘lgan umumiy qonuniyatlardan yana biri uning uzoq muddatli xotira bilan boѓliqligidir. Ayni vaziyatga shakllangan obrazlar uzoq muddatli xotirada saqlanib, u yoki bu vaziyatda aktuallashadi, yag’ni "jonlanadi".Masalan, bag’zi bir etnik steriotiplar ana shunday xotira obrazlaridandir.Demak, ijtimoiy ustanovka obg’ektga hamda konkret vaziyatga boѓliqdir.
SHakllangan ijtimoiy ustanovkaning hayot mobaynida o‘zgarishi mumkinligi muhim ijtimoiy psixologik ahamiyatga egadir.Amerikalik olim Xovlant fikricha, ijtimoiy ustanovka o‘rgatish yo‘li bilan o‘zgarishi mumkin.Yag’ni o‘quvchilardagi turli ustanovkalarni o‘zgartirish uchun raѓbatlantirish yoki jazolash sistemasini o‘zgartirish lozimdir.
	
SHaxs tiplari va ularning ijtimoiy psixologik xarakteristikasi.
 Psixologlarning fikricha, (G.Asmolov, P.SHixerev, V.A.Yadov, P.Nadirashvili va boshqalar) ijtimoiy ustanovkalarni o‘zgartirish uchun shu ustanovkaning sababi bo‘lgan vaziyat yoki faoliyatning maqsadi va motivini o‘zgartirish shartdir. SHu narsa shaxsning aktiv ongli faoliyatida sodir bo‘ladi.
SHunday qilib, shaxs ijtimoiylashuv jarayonida turli ustanovkalarini ro‘yobga chiqarish sharoitida faollik ko‘rsatadi. SHunday faollikning natijalarini biz uning ijtimoiy-psixologik sifatlarida ko‘ramiz. Yag’ni, aktiv birgalikdagi faoliyat, o‘zaro muloqot jarayonida shaxsning ijtimoiy-psixologik fazilatlari shakllanadi. SHuning uchun ham barcha sifatlar faoliyatda namoyon bo‘ladigan hamda muloqotda ko‘rinadigan sifatlar guruhiga bo‘linadi. Masalan, tashqi muhit bilan faol munosabat perseptiv himoya sifatlari, yag’ni o‘ziga xavf soluvchi yoki solishi mumkin bo‘lgan ijtimoiy tag’sirlardan himoya qiluvchi xususiyatlar shakllanadi. Bu sifatlarni bag’zi mualliflar perseptiv qobiliyatlar (V.A.Labunskaya) deb atasalar, boshqalari g’g’ijtimoiy tag’sirlarga hissiy javob berish qobiliyati" (A.Bodalev), g’g’kuzatuvchanlik",g’g’ziyraklik" (Yu.Jukov) va hokazo deb atashgan. Boshqa sifatlar g’g’muloqotda namoyon bo‘luvchi sifatlar"dir. Ular turli ijtimoiy kutishlar sistemasi bilan bogg’liq bo‘lib, shaxsning turli sharoitlarda to‘gg’ri muloqotga kirishish imkoniyatinp beradi. Bundan tashqari, har bir shaxsda o‘ziga xos tarzda dunyoni, odamlarni idrok qilish va tushunish qobiliyati borki, ular muloqot jarayonida kamroq xatolarga yog’l qo‘yishini tag’minlaydi. Masalan, bosiqlik, mulohazalilik o‘zgalarning ichki dunyosini gaplari, hatti-harakatlariga qarab bilish qobiliyati va boshqalar shular jumlasidandnr. SHu fazilatlarni qanchalik namoyon eta olishiga qarab shaxs tiplari farqlanadi.
Ekstrovert va introvert toifali shaxslar
Ekstrovert — o‘ta muloqotga kirishuvchan, o‘zini odamlar guruhisiz tasavvur qila olmaydigan shaxsdir.Uning uchun muloqot haqiqiy ehtiyojidir, boshqalarning uni tushunish-tushunmasliklaridan qati nazar, u doimo o‘z fikr-istaklarini o‘rtoqlashgisi keladi.ekstrovert uchun konkret kim bilandir muloqotda bo‘lish emas, umuman kim bilan bo‘lsa ham muloqotda bo‘lish xohishi muhim. SHuning uchun ham u umuman begona odam bilan gaplashib, kirishib keta oladi. Gaplashgisi kelmagan begonaning psixologiyasini tushunishi qiyin ("Qanday qilib gaplashishni hohlamaslik mumkin?", — deb o‘ylaydi u). ekstrovertning qiziqishlari ham tez-tez o‘zgarib turadi, do‘stlari, o‘rtoqlarini ham almashtirib turishga intiladi. Bundan tashqari, u o‘ta qirishuvchan bo‘lganligi uchun ham har qanday sharoitda vaziyatdan chiqish usullari to‘gg’risida tez xulosaga keladi, o‘ta qiziquvchan, dunyoda bo‘layotgan hodisalar, g’g’mish-mishlar"ni bilish uning uchun zarur. ekstrovert kek saqlamaydi, bugun urushgan odami bilan ertaga hech narsa bo‘lmaganday apoq-chapoq bo‘lib ketishi mumkin.
Introvert esa ekstrovertning teskarisi. U ko‘proq ichki dialog formasidagi muloqotni afzal ko‘radi, yag’ni yolgg’izlikda mulohaza yuritish, o‘zi haqida o‘ylash va shunga o‘xshaganlar uning uchun asosiy ishdir. SHuning uchun ham unda muloqotga ustanovka juda sust, odamlarning uni tushunmay qolishlaridan doimo xavotirda bo‘ladi. Introvert kitoblar olami, falsafiy fikrlashlar qulidir, chunki u odamlar guruhida sodir bo‘lib turadigan ziddiyatlardan cho‘chiydi, o‘zini olib qochadi. Agar muloqotda bo‘ladigan bo‘lsa, 2—3 kishidan ortiq bo‘lmagan guruhni afzal ko‘radi. SHunda ham har kuni emas, bag’zan-bag’zan uchrashib turish, gaplashganda ham g’g’shaxsiy" mavzularda emas, umumiy gaplar haqida suhbatlashishni yaxshi ko‘radi. CHunki u ekstrovertdan farq qilib, o‘z g’g’Men"ining boshqalarga o‘xshamasligini doimo esda tutadi.Introvert  doimiy standartlar, belgilangan normalar olamida yashaydi, qiziqqan narsasi bilan umrini oxirigacha bo‘lsa ham shugg’ullanishga tayyor, umr yog’ldoshiga sodiq, vafodor. Do‘stlarga ham xuddi shunday.


Mobil va rigid toifali shaxslar
Bu shaxs tiplari muloqotga kirishish meg’zoniga ko‘ra farqlanadi. Masalan, mobil tip har qanday  ish bilan mashgg’ul bo‘lgan sharoitda juda tez muloqotga kirishadi, lekin boshqa narsalarga ham diqqatini ko‘chirishi mumkin. U tez gapiradi, doimo shoshadi, yuz ifodalari ham tez o‘zgaradi.Suhbat mavzusini ham tez-tez o‘zgartirib turishga moyil. Gaplashib ketishi qanchalik oson bo‘lsa, gapni tugatib, xayrlashib ketishi ham oson. Suhbat tugagandan keyin qolgan ishini davom ettirib ketaveradi.
Rigid suhbatdosh esa uning aksi. Bunday shaxs qatiyatli, dadil bo‘lsa ham, bir faoliyat turidan ikkinchisiga ko‘chishi juda qiyin, u mag’lum muddatni talab qiladi. CHunki u o‘ylamasdan tavakkal ish qila olmaydi. Masalan, u xat yozayotgan paytda kirib qolsaniz, to biror bo‘lagiga nuqta quymaguncha sizga qaramaydi. Qaragandan keyin esa, tezgina suhbatga kirisha olmaydi.Rigid shaxs juda yaxshi suhbatdosh. Mobil tipdagi suhbatdosh bilan gaplashayotganda u tez-tez gapni bo‘lib, suhbatdoshga tashabbusni bergisi  kelmaydi,  rigid esa  juda diqqat bilan tinglaydi. Lekin o‘zi gapirganda, sekin, mantiqan to‘gg’ri gapirishni yaxshi ko‘radi, gapini bo‘lishlarnni sira istamaydi. Agar suhbatni bo‘lsangiz, keyingi safar siz bilan gaplashmay  qo‘ya   qolishni  afzal  ko‘radi.  Agar u bilan urishib qolsangiz, ancha vaqtgacha uning jaxli chiqmaydi, sizni oxirigacha eshitib, sekin javob beradi, undagi ranjish, jaxl chiqishi odatda siz   ketgandan   keyin keladi. Agar uning   suhbatdoshi toqatsiz odam bo‘lsa, ikkalasining chiqishishi qiyin, chunki u uzoqdan kelib tushuntirishni yaxshi ko‘radi. Demak bu tiplar ham har xil, har birida ham yaxshi, ham yomon sifatlar bor.
Dominant va tobe toifali shaxslar
 Dominant tip muloqot jarayonida sira ham boshqalardan past kelishni xohlamaydi, savol berilsa, xohlasa javob beradi, bo‘lmasa, indamasligi ham mumkin. U doimo suhbatdoshga tag’sir ko‘rsatishi, uning bo‘ysunishini xohlaydi. Unda egoizm hissi kuchli, o‘zi xato fikr yuritsa, xatoligini suhbatdosh sezsa ham uni bo‘yniga olmaydi. Dominant tip — qatiyatli. Suhbat davomida u sizning fikringizni yarim yog’lda tushunsa, sizni oxirigacha tinglashni istamaydi, gapni bo‘lib, mayinlik bilan gapni tugatib qo‘yishi mumkin. Agar ikkala suhbatdosh ham dominant bo‘lishsa, unda ular o‘rtasida osongina raqobat hissi yuzaga chiqishi, kelishmay qolishlari mumkin. SHuning uchun janjallashib qolmaslik uchun dominant shaxsning mustaqilligi, dadilligiga ko‘nish, unga o‘z nuqtai nazarini oxirigacha bayon etish imkoniyatini berish lozim.
Tobe tipli shaxs esa suhbatdoshning qarashlariga moslashadi, doimo yon berishga tayyor, shuning uchun u kam janjallashadi, lekin yomon ko‘rib qolgan odami bilan umuman gaplashmaydi. Suhbat sharoitidagina u asta-sekin o‘zining dadilligini ko‘rsatishi, ochiq gaplashishi, bag’zan eg’tirozlar bildirishi mumkin. Tobe shaxsli bolalarni ragg’batlantirish maqsadga muvofiqdir, shuning uchun ham ularni maqtab turish, gapirayotganda ko‘zlar, yuz ifodalari bilan ularni ruhan qo‘llab turish kerak. Biror qarorga kelish kerak bo‘lib qolsa, bu shaxs qarorni yaxshisi siz qabul qilishingizni xohlaydi, chunki javobgarlikni bo‘yniga olishni istamaydi.

11-Mavzu: Shaxsning o‘zini-o‘zi rivojlantirib borishining turmush madaniyatining yuksalishidagi ahamiyati
                               Reja:
1. Shaxsning o‘zini-o‘zi rivojlantirib borishi
2. Abraxom Maslou nazariyasi 
3. Insonning shaxs sifatida shakllanishi va bunda ijtimoiy muhitning o‘rni.
4. Guruhlar va ularning shaxs rivojlanishiga tasiri.
5.  Shaxsning ijtimoiy ustanovkalari. 

Tayanch so’z va iboralar:shaxs, huquqiy demokratik jamiyat, nazariya, Abraxom Maslou nazariyasi, piramida,  IQ, Ekstrovert va introvert toifali shaxslar,  Mobil va rigid toifali shaxslar,Dominantva tobe toifali shaxslar

Inson salomatligi faqat kasalliklarning bo‘lmasligi bilangina emas, balki uning o‘z mohiyatini namoyon qila bilish  qobiliyati bilan ham tavsiflanadi. Chunki inson yashash va ishlashni o‘rganish hamda jamiyat to‘g‘risida g‘amxo‘rlik qilishni  bilishidan oldin, o‘z salomatligi to‘g‘risida qayg‘ura bilishi kerak. Huquqiy demokratik jamiyat qurish yo‘lidan borayotgan respublikamizning ham har bir insonni o‘z salomatligini saqlash uchun o‘zi mas’ul bo‘lishi, salomatlikni eng oliy qadriyat  deb bilishi lozim. Zero, inson sog‘lom bo‘lmasdan turib, bozor munosabatlari qonuniyatlari bilan yashayotgan jamiyatga xos raqobatga bardosh berishi, o‘zini shaxs sifatida ko‘rsata bilishi mushkul vazifa. Bunday sharoitda insonning salomat bo‘lishidan ham jamiyat, ham shaxsning o‘zi yutadi. Har bir inson sog‘lom bo‘lishdan moddiy manfaatdor bo‘lib maydonga chiqadi.
Turmush madaniyatini shakllantirishni inson shaxsining shakllanish jarayoni bilan qo‘shib olib borish ijtimoiy ahamiyatga molik bo‘lgan muhim masaladir. Har bir inson hayotda sog‘lom va baxtli bo‘lib yashashi uchun muttasil ravishda o‘zi ustida ishlashi, faol harakat qilishi, bosqichma-bosqich o‘z shaxsining o‘sib borishini ta’minlashi, turmush madaniyatida yashashni o‘ziga kasb qilib olishi lozim. Hayotda  o‘z shaxsini faollashtirib va takomillashtirib boruvchi shaxslar qatoriga mashhur psixolog olim Abraxom Maslou (1908–1968) quyidagi odamlarni kiritadi:
· Voqelikni qanday bo‘lsa, shundayligicha qabul qilib oluvchi va har qanday tashqi tazyiq ta’siridan o‘zini saqlay oluvchilar;
· Muomalada o‘zini tabiiy va sodda holda tutuvchilar hamda hazil-mutoyibaga moyil odamlar;
· Hayotda o‘zining mohiyatidan va oldiga qo‘ygan bosh maqsadidan kelib chiqqan holda falsafiy yashash tarzida yashovchilar;
· O‘zini hayot girdobining keraksiz tashvishlaridan chetlashtirib, yolg‘iz yashashga moyillik bildiruvchilar va mustaqil g‘oya va tasavvurlariga ega bo‘lganlar;
· Haqiqat va go‘zallikni bilib olish bilan bog‘liq chuqur va kuchli ichki kechinmalarga boy kishilar;
· O‘zaro munosabatlarda demokratik tamoyillarga va o‘zgalardan o‘rganishga moyil odamlar;
· Hayotda yaxshilik va qabihlikni farqlovchi, oliy axloqiy xususiyatlarga boy, haqiqiy do‘stlikni qadrlovchilar;
· Umuminsoniy qadriyatlarni qadrlovchi va milliy xudbinlk va chegaralanganlik kabi salbiy xususiyatlardan ozod, o‘zini “dunyo fuqarosi” deb hisoblashga moyil odamlar;
Maslou har bir odam o‘zini-o‘zi faollashtirib, o‘z shaxsini bosqichma-bosqich o‘stirib boruvchi shaxs bo‘lishi uchun quyidagi tamoyillarga amal qilishni tavsiya qiladi:
Insonning o‘z shaxsini o‘zi faollashtirib borish piramidasi
(A.Maslouning beshta tamoyili)

Boshqalarning fikriga bog‘liq bo‘lmagan holda
o‘z fikrini ayta olish (nonkorformizm)


O‘ziga mas’uliyatni ola bilish, munozarali masalalarga 
javob topish uchun o‘z shaxsiga murojaat qilish


O‘zining ichki ovoziga (meniga) quloq solish, o‘z aqli bilan
mustaqil yashay bilish

Hayotda inson oldida paydo bo‘ladigan noma’lum
[bookmark: _GoBack]yoki yangi vaziyatlarda chekinmasdan faqat oldinga qarab intilish  

O‘zi tanlagan va sevimli ish bilan band bo‘lish

· O‘zi uchun qiziqarli ish bilan mashg‘ul bo‘lish;
· Qiyin vaziyatlar tug‘ilganda chekinmasdan oldinga – asosiy maqsad sari intilish;
· Boshqalarning maslahatidan ko‘ra o‘zining ichki ovoziga quloq solish, dovyurak bo‘lish va o‘z aqli bilan yashash;
· O‘ziga mas’uliyatni ola bilish, “ikkilanish” psixologiyasidan xalos bo‘lish;
· Har qaysi masala bo‘yicha o‘zining mustaqil fikriga ega bo‘lish;
· Doimo o‘z bilimlarini takomillashtirib borish – yuqori malakali mutaxassis sifatida o‘zini namoyon qila bilish;
· Tabiat, san’at, go‘zallik, haqiqat kabi mo‘jizalardan zavqlana bilish.
Bunday kishilar o‘zlarining kundalik turmush ongi yordamida atrof  voqealarga to‘g‘ri baho bera oladilar, aksincha, nuqsonli ong sohiblari bo‘lgan ayrim toifadagi boshqa kishilar, tashqi dunyo va uning moddiy qiymatlari ular tomonidan faqat boylik orttirish, mol-dunyo to‘plash, o‘zlarining iste’mol ehtiyojlarini qondirish uchun yaratilgan deb o‘ylaydilar. Bunday odamlarga xos tabiat va uning go‘zalliklariga nisbatan nuqsonli mehr, soxta qarash ularning atrof-muhitga nisbatan yirtqichlarga munosabatda bo‘lishiga, uni ifloslantirish kabi salbiy oqibatlarga olib keladi.
O‘zlarini faollashtiruvchi odamlar ulardan tubdan farq qilib, o‘zgalar bilan tezda til topishadi, apoq-chapoq bo‘lib keta oladi. O‘zgalarning yutuqlari bilan o‘rtoqlashishga, ularga yordamlashishga doimo tayyordirlar, tabiat go‘zalliklari va atrof-muhitning sofligi inson salomatligi uchun va odamlarning turmush madaniyatida yashashning muhim sharti deb biladilar.
Turmush madaniyatini shakllantirish uchun kurashda ana shunday insonlarning bo‘lishi jamiyatning yutug‘i. Uni oldinga qarab siljituvchi kuch bo‘lib hisoblanadi. Zero, har qanday jamiyatning oldinga qarab rivojlanishi, har bir jamiyat a’zosining shaxs sifatida shakllanishi – ularning mamlakat iqtisodiyoti va ma’naviyatiga qo‘shadigan hissasi bilan belgilanadi. Bu haqda genial yozuvchi Lev Tolstoy o‘z vaqtida afsus nadomat bilan: “chirigan g‘alladan yaxshi non pishirib bo‘lmaganidek, yomon odamlar bilan yaxshi jamiyat va baxtli hayotni ham  qurb bo‘lmaydi” deb ta’kidlab o‘tgan edi. Ongi yetilmagan insonlar bilan demokratik jamiyatni qurib bo‘lmaydi. Ma’rifatsiz va nuqsonli ongga ega bo‘lgan insonlar bunday jamiyatning eng zolim dushmanlardir. Jamiyatning taraqqiyot darajasini aholi soniga, shaharlarning katta-kichikligiga, qancha hosil yig‘ib olinishiga emas, mamlakatda tarbiyalanib yetishayotgan shaxslarning sifatiga qarab baho beriladi (R.Emerson). Shu sababdan har tomonlama yetuk, ongli shaxs sifatida shakllangan insonlarning – rivojlanishi uchun zarur sharoitni yarata olgan jamiyatning kelajagi buyukdir. Hayotda sog‘lom bo‘lib, o‘z shaxsini rivojlantirish imkoniga ega bo‘lish eng katta baxtdir.
Afsuslar bo‘lsinki, ko‘pchilik odamlarimiz bu go‘zal hayotda hatto o‘z kindigi baravariga ham ko‘tarila olmasdan, vegetativ turmush madaniyatida yashab, o‘zlarining alkogolizm, narkomaniya kabi qator og‘ir kasalliklar girdobiga tushib qolayotganligini hatto tan olgisi kelmaydilar. Ayrim insonlar salomatlik bilan shug‘ullanishga ikkinchi  darajali vazifa sifatida qarab, u shifokorlarning ishi, kasal bo‘lsam, ota-onam yordam beradi, jamiyatga murojaat qilaman deb xato o‘ylaydilar va o‘z tanasining salomatligini boshqalar gardaniga yuklaydilar. Bunday insonlar shu narsani yodidan chiqarmasliklari lozimki, inson o‘z salomatligini  mustahkamlashi, o‘z shaxsini yuqori pog‘onaga ko‘tarishi uchun, har qanday boshqa bir  kasbni egallashi uchun qanday tirishib mehnat qilish talab qilingani singari astoydil harakat qilishi lozim. Zero, har bir insonga Yaratgandan berilgan mohiyatni ro‘yobga chiqarish, jamiyat oldidagi mas’uliyatni anglab yetish, komil inson bo‘lib shakllanishi uchun inson avvalo mustahkam salomatlikka ega bo‘lishi lozim.
Jamiyatda odamlarning o‘z shaxsini o‘zi takomillashtirib borishi darajasi faqatgina mamlakatning intellektual salohiyatini belgilovchi muhim omil bo‘libgina qolmasdan,  ularning turmush madaniyatida yashashlari uchun ham muhim asos bo‘lib xizmat qiladi.
Ma’lumki, intellekt so‘zi lotinchadan tarjima qilinsa – aql, farosat, tafakkur qilish, ijod va tahlil qilishga qobiliyat degan ma’nolarni bersa, intellegent so‘zi – ilg‘or fikrlovchi, madaniyatli odam degan ma’nolarni beradi.
Hozirgi vaqtda Birlashgan Millatlar Tashkilotining fan va madaniyat bo‘limi – YUNESKO intellekt darajasini aniqlash uchun – xalqaro miqyosda intellekt koeffitsiyenti tushunchasini kiritgan va uni iq– “ay-kyu”, Ya’ni yuksalish cho‘qqisi deb atagan. Shunga ko‘ra 150 va undan baland intellekt koeffitsiyentiga ega bo‘lganlarni – genial odamlar deb, ushbu indeksi 130-149 ga teng bo‘lganlarni – iste’dod egalari sifatida e’tirof etish qabul  qilingan. Bugungi kunda dunyo miqyosida intellektuallik darajasi eng yuqori bo‘lgan millat – Yaponlar (intellekt koeffitsiyenti 106), ikkinchi o‘rinda inglizlar (intellekt koeffitsiyenti 100) bo‘lib hisoblanadi. Intellektuallik darajasini aniqlashda 8 ta blok, 34 element (sifat), 43 bilimlar turi va ko‘nikmalar, 19 yakuniy bo‘g‘in mezonlaridan foydalaniladi. Yuksak intellektuallik darajasiga da’vo qilgan shaxs bir kecha-kunduzda 250 betli mumtoz va maxsus adabiyotlarni o‘qishi, bir yilda esa 25-30 dona turli mavzulardagi adabiyotlarni o‘qib borishi talab qilinadi. Bunday natijaga  erishish uchun o‘qish tezligi har daqiqada oddiy usulda 100-120 so‘zni, tez o‘qiganda esa 500-600 so‘zni, o‘zlashtirish esa shunga mos 50% va 70% tashkil qilishi lozim.

Insonning shaxs sifatida shakllanishi va bunda ijtimoiy muhitning o‘rni.
Shaxs jamiyatning  azosi, ijtimoiy va shaxslararo munosabatlarning mahsuli, ongli faoliyatning subekti bo‘lmish individdir.
 Shaxsning boyligi, uning hayotga faol munosabati, boshqa kishilar bilan bo‘ladigan aloqalarining turli-tumanligiga bogliq bo‘ladi.




Individ-   so‘zi lotincha-«individium»-bulinmas degan manoni anglatadi.
Har bir odam o‘zi mansub bo‘lgan sinf, muloqotga xos bo‘lgan umumiy sifatlar bilan bir qatorda shaxsiy xususiyatlarga ham egaki ular shaxning takrorlanmas individualligidir.
Individuallik-  malum sifatlarga ega bo‘lgan shunday odamki,  bu sifatlar faqat shu odamgagina xosdir.
Shaxs tashqi turmush sharoitlari tasirida shakllanadi.
Savol: Bir xil sharoitda tarbiyalanganda har biri o‘zining shaxsiy xususiyatlariga ega bo‘ladimi?
Javob: Shaxsning shakllanishida ijtimoiy omillardan tashqari biologik omillar ham tasir ko‘rsatadi.
Bu omillarni bir-biridan ajratib quyish noto‘gri.
Hosil qilinadigan xususiyatlar bilan tabiiy mavjud xususiyatlar o‘zaro bogliq tashqi sharoitlar tasirida odamning shakllanishini ichki sharoitslarga boglik holda sodir bo‘ladi. 
Shaxsning barkarorligi.
Snaxs-o‘zini turli sharoitlarda turlicha tutishiga qaramay asosiy shaxsiy sifatlari ozmi-ko‘pmi barqaror bo‘ladi. Agar odamning xususiyatlari bilib olinsa, uning malum bir vaziyatda o‘zini qanday tutushini aytish mumkin.
Shaxsning psixik xususiyatlari insonning ijtimoiy tajribasi, uning hayot va faoliyati, talim va tarbiya tasiri ostda tarkib topadi. Shaxsning shakllanishi u yashaydigan jamiyat sharoitlari hamda mana shu ijtimoiy sharoitlarda  u oladigan talim va tarbiya bilan belgilanadi.
 (
Insonning shaxs sifatida shakllanishiga ta’sir etuvchi omillar
)Talim tarbiya jarayoni shaxs shakllanishi va rivojlanishida muhim ahmiyatga  (
Ta’lim- tarbiya
)ega.
 (
Irsiyat 
)


 (
Ijtimoiy muhit
)




Guruhlar va ularning shaxs rivojlanishiga tasiri.
Har-bir bola yashaydigan ijtimoiy muhit bir emas , balki bir necha  qavatdan  (zonadan) iborat. eng yaqin va birinchi qavat oilaviy muhitdir.Oilaga qaraganda kengroq qavatni bolaning tashqari, yani bir qavatni –bolanig qarindoshlari tashkil etadi. Va nihoyat, eng keng qavat- ijtimoiy muhit   hisoblanadi. Undan tashqari bevosita xatti-harakat namunalari, alohida kishilarning mulohazalari orqali emas, balki kitob va gazeta, radio, kino, televideniye, jamiyatda o‘rnatilgan qonun-qoidalar, odamlar, axloq talablar, manaviyat, milliy qadriyatlar orqali amalga oshiriladi.
Biroq, agar bolaning shaxsiy faolligi mavjud bo‘lsa, muhit uning taraqqiyotiga tasir ko‘rsata olmaydi. Faqat o‘zining shaxsiy faolligini ko‘rsatgandagina bola atrof-muhitning tasirini his qilishi, shundagina uning rasmiy xususiyatlari namoyon bo‘lishi mumkin.
Demak, inson - faol mavjudod. U tarbiyaviy tasirlar, muhit tasirining  passiv obekti emas. Shuning uchun hayotning tashqi sharoitlari, tashqi tasirlar inson shaxsini bevosita emas, balki uning muhit bilan o‘zoro tasiri jarayoni orqali, uning shu muhitdagi faoliyati yordamida belgilaydilar.Shu tuufayli muhit, tarbiyaviy tasir haqida gapirganda uni ya'ni insoning tashqi muhit bilan faol ta'sir jarayoni, tarbiyachi bilan tarbiyalanuvchining faol o‘zaro aloqasi sifatida tushunish zarur.
Inson faol mavjudod sifatida o‘z shaxsini ongli ravishda o‘zgartirishi mumkin. Shaxsning shakllanishida o‘z-o‘zini tarbiyalash, yani kishining shaxsiy sifatlarini takomillashtirishga qaratilgan ongli ishi katta ahamiyatga ega bo‘la boradi. 
Shaxs guruhda,  yani mana shu guruhda  o‘rnatilmagan o‘zaro munosabatlar va muloqat tasirida rivojlanadi. Demak, guruhning taraqqiyoti shaxsning guruhda rivojlanishi omili sifatida namoyon bo‘ladi.
Individ o‘ziga xos ehtiyoj, yani  shaxs  bo‘lishi ehtiyoji hamda shaxs bo‘lish qobiliyatiga  ega. Bu qobiliyat, yani individual xususiyatlar.
Shaxs bo‘lish ehtiyoji qondirilishini taminladi va turli ishlarni amalga oshirishga imkon yaratadi.
Ushbu ehtiyojning amalga oshirishda yuqori rivojlanish darajasiga ega bo‘lgan guruh jamoalar katta ahamiyatga ega.
Shaxs rivojlanishi yangi ijtimoiy muhitga kushilish va u bilan birlashish sifatida tasavvur qilish mumkin. Shartli ravishda bu muhitni doimiy, o‘zgarmas deb qaraladi. (masalan, maktabning birinchi sinfi, ishlab chiqarish brigadasi, harbiy qism va hokozo). Nisbatan barqaror bo‘lgan muhitda shaxsning rivojlanishi 3 ta bosqichni bosib o‘tadi. Bular – adaptatsiya, individualizatsiya va integratsiya bosqichlaridir.
Demak, inson shaxs sifatida ijtimoiy muhitning hal qiluvchi tasiri ostida shakllanadi. Tajribalarda ko‘rsatishicha, insoniyat jamiyatdan tashqarida haqiqiy taraqqiy etgan inson, shaxs bo‘la olmaydi.
Shaxs turli ijtimoiy jarayonlarning ishtirokchisi va faol amalga oshiruvchisi bo‘lganligi tufayli ijtimoiy psixologiyada o‘rganiladi. Shaxs muammosi umumiy psixologiyada ham, yosh psixologiyasi va pedagogik psixologiyada ham, psixologiyaning qator maxsus bo‘limlarida ham o‘rganiladi. Har bir bo‘lim yoki tarmoq uni o‘z mavzui va vazifalari nuqtai nazaridan shaxsga taalluqli bo‘lgan muammolarni yoritadi. Masalan, umumiy psixologiya shaxsni psixologik faoliyatning maxsuli, alohida psixik jarayonlarning egasi deb qaraydi.
Yani ijtimoiy psixologiya avvalo biror guruhning azosi hisoblangan shaxs xulq-atvori qanday qonuniyatlarga buysunishini, shaxsning muloqotlar sistemasida olgan tasirlari uning ongida qanday aks topishini o‘rganadi.
Guruhning shaxs psixologiyasiga tasiri qay yusinda sodir bo‘lishi ijtimoiy psixologiyada ijtimoiylashuv muammosi bilan uzviy bog‘liq bo‘lsa, bu tasirlarning shaxs hatti-harakatlari, xulqida bevosita qanday namoyon bo‘lishi ijtimoiy yo‘l-yo‘riqlar muammosi bilan boѓliqdir. Ana shular asosida shaxsda shakllanadigan fazilatlar va ularning turli tipdagi shaxslarda namoyon bo‘lishini aniqlagan holda, shaxs xulq-atvorini boshqarish mexanizmlarni ishlab chiqish ijtimoiy psixologiyaning asosiy vazifalaridan biridir. 
Shaxs shakllanishining o‘z sohasi, bosqichlari va muassasalari mavjud.









Faoliyat sohasi, yani umr mobaynida shaxs turli faoliyatlarga bevosita yoki bilvosita jalb etilgan bo‘lib bu jarayonda fan qatalogi kengayib, boyib boraveradi. Har bir faoliyat turi individdan maxsus fazilatlarning, malaka va ko‘nikmalarining, bilimlarning borligini talab etadiki, ularni koniktirish yo‘lidagi aktivligi unda o‘ziga xos ijtimoiy-psixologik xususiyatlar kompleksini shakllantiradi;
 Muloqot sohasi, ayniqsa maktabgacha yosh davrdagi va o‘smirlik davrlaridagi muloqot sistemalari bolada bir qancha ijtimoiy xislatlarni paydo qiladiki, uning natijasida u faol hayotiy mavqyega ega bo‘ladi, jamiyatda o‘z o‘rnini tasavvur qilishga erishadi. 
O‘z-o‘zini anglash sohasi, yani "men" obrazining yil sayin o‘zgarib borishi jarayoni bo‘lib, avval o‘zini boshqalardan farqliligini, o‘zicha mustaqil xarakat qilish, mustakil fikr yurita olish kobiliyatini anglash, sungra o‘z-uzini baholash, anglash, nazorat qilish xususiyatlari rivojlanadiki, ular ham faol shaxs psixologiyasining tarkibiy qismidir. Shaxs sotsializatsiyasi, yukorida takidlab o‘tganimizdek, bola tugilishi bilan boshlansa-da, sezilarli, samaradorlik nuqtai nazaridan uning bosqichlari farqlanadi.Masalan, birinchi bosqich - mehnat faoliyatigacha bo‘lgan bosqich bo‘lib, unga bolaning maktabgacha yesh davri hamda o‘qish yillari kiradi.
Shaxsning ijtimoiy ustanovkalari.
Masalan, bir kishiga badiiy adabiyotdan ainan bir guruh asarlar guruhi yoki shu adib yoqishini tushunmaidi. O‘sha guruhdan yangi bir kitob qo‘lga kirganda u albatta yoqishi kerak degan tasavvurda bo‘ladi shu manoda olib qaralganda ijtimoiy ustanovka shaxsdagi anglanmagan munosatbatlarga o‘xshaydi. Lekin aslida uning tabiati juda murakkabdir.Chunki ijtimoiy ustanovka tushunchasida munosabatlar ham, shaxsiy mano ham, baholar sistemasi ham, bilimlar ham o‘z ifodasini topadi.Yani ijtimoiy ustanovka shaxsning turli ijtimoiy obektlarga nisbatan munosabat bildirishining ichki mexanizmidir, shu obektlar bilan ishlashga, ularni baholashga hamda malum tarzda idrok qilishga tayyorgarlik holatidir.
Ijtimoiy ustanovka muammosi G’arbda, ayniqsa, Amerika Kushma Shtatlarida har taraflama chuqur o‘rganilgan muammolardan hisoblanadi.Amerikalik olimlar uning shaxsning avvalgi hayotiy tajribasiga, undagi ijtimoiy tasavvurlariga boѓliqligini o‘rginib, shaxs xulq-atvorini turli sharoitlarda boshqaruvchi mexanizm ekanligini isbot qildilar. (U. Tomas, F. Znanetskiy, G. Olport, M. Smit, K. Xovland, Laper, D. Kats, N. Rokich va boshqalar) ular ijtimoiy ustanovkani bir so‘z bilan -"attityud"so‘zi bilan ifodalaydilar. 1942 yildayoq M. Smit attityudning uch komponentli strukturasini ishlab chiqqan.
Kognetiv qism - bu shaxsdagi attityud obektiga nisbattan bilimlar, uning odam tomonidan anglanishidir. Bunga shaxsdagi bilimlardan tashkari ѓoyalar, tasavurlar prinsiplar va hokazolar kiradi. 
Affektiv qismi - bu o‘sha obg’ektni hissiy emotsional baholash bo‘lib, yoqtirish yoki yoqtirmaslik tarzidagi hissiyotlar kiradi. 
Konativ qismi yoki xulq-atvor bilan boѓliq qismiga esa obg’ektga nisbatan amalga oshiriladigan xatti-harakatlar, aynan xulq-atvor kiradi.  Lekin bag’zi olimlarda ustanovkaning aynan obg’ektga yoki vaziyatga nisbatan bo‘lishi mumkinligi haqida mag’lumotlar ham bor edi. Xususan, Laperning 1934 yilda o‘tkazgan mashhur eksperimenti bunga misol bo‘lishi mumkin. eksperimentning mazmuni quyidagicha edi.








Laper ikkita xitoylik talabalar bilan AQSH bo‘ylab sayohatga chiqadi. Ular hammasi bo‘lib 252 ta mexmonxonada bo‘lishib, ularning deyarli barchasida (bittasidan tashqari) iliq, samimiy munosabatning guvohi bo‘lishadi. Mag’lumki, o‘sha paytlarda irqiy belgi bo‘yicha odamlarga tanlab munosabatda bo‘lishar, xitoyliklar ham sariq tanlilar sifatida kamsitilardi. Laper bilan hamroh bo‘lgan talabalarga munosabat bilan olimga bo‘lgan munosabat o‘rtasida deyarli farq sezilmadi. Sayohat tugagach, Laper o‘sha barcha mehmonxona egalariga minnadorlik xati yozib, yana o‘sha talabalar bilan borsa, yana o‘shanday iliq kutib olishlari mumkinligini so‘radi. Javob faqat 128 ta mehmonxona egalaridan keldi, ularning bittasi ijobiy javob, 58 da rad javobi, qolganlarida turlicha formalarida noaniq javoblar olindi. Bundan Laper shunday xulosaga keldi: demak, xitoy millatiga mansub shaxslarga nisbatan ustanovka bilan mexmonxona egalarining real xulq-atvorlari o‘rtasida farq bo‘lib, aslida ustanovka salbiy ekanligi, vaziyatga qarab esa, u boshqacha-ijobiy namoyon bo‘lganligi aniqlandi. 
 Ijtimoiy ustanovkalarga xos bo‘lgan umumiy qonuniyatlardan yana biri uning uzoq muddatli xotira bilan boѓliqligidir. Ayni vaziyatga shakllangan obrazlar uzoq muddatli xotirada saqlanib, u yoki bu vaziyatda aktuallashadi, yag’ni "jonlanadi".Masalan, bag’zi bir etnik steriotiplar ana shunday xotira obrazlaridandir.Demak, ijtimoiy ustanovka obg’ektga hamda konkret vaziyatga boѓliqdir.
SHakllangan ijtimoiy ustanovkaning hayot mobaynida o‘zgarishi mumkinligi muhim ijtimoiy psixologik ahamiyatga egadir.Amerikalik olim Xovlant fikricha, ijtimoiy ustanovka o‘rgatish yo‘li bilan o‘zgarishi mumkin.Yag’ni o‘quvchilardagi turli ustanovkalarni o‘zgartirish uchun raѓbatlantirish yoki jazolash sistemasini o‘zgartirish lozimdir.
	Shaxs tiplari va ularning ijtimoiy psixologik xarakteristikasi.
 Psixologlarning fikricha, (G.Asmolov, P.SHixerev, V.A.Yadov, P.Nadirashvili va boshqalar) ijtimoiy ustanovkalarni o‘zgartirish uchun shu ustanovkaning sababi bo‘lgan vaziyat yoki faoliyatning maqsadi va motivini o‘zgartirish shartdir. SHu narsa shaxsning aktiv ongli faoliyatida sodir bo‘ladi.
SHunday qilib, shaxs ijtimoiylashuv jarayonida turli ustanovkalarini ro‘yobga chiqarish sharoitida faollik ko‘rsatadi. SHunday faollikning natijalarini biz uning ijtimoiy-psixologik sifatlarida ko‘ramiz. Yag’ni, aktiv birgalikdagi faoliyat, o‘zaro muloqot jarayonida shaxsning ijtimoiy-psixologik fazilatlari shakllanadi. SHuning uchun ham barcha sifatlar faoliyatda namoyon bo‘ladigan hamda muloqotda ko‘rinadigan sifatlar guruhiga bo‘linadi. Masalan, tashqi muhit bilan faol munosabat perseptiv himoya sifatlari, yag’ni o‘ziga xavf soluvchi yoki solishi mumkin bo‘lgan ijtimoiy tag’sirlardan himoya qiluvchi xususiyatlar shakllanadi. Bu sifatlarni bag’zi mualliflar perseptiv qobiliyatlar (V.A.Labunskaya) deb atasalar, boshqalari g’g’ijtimoiy tag’sirlarga hissiy javob berish qobiliyati" (A.Bodalev), g’g’kuzatuvchanlik",g’g’ziyraklik" (Yu.Jukov) va hokazo deb atashgan. Boshqa sifatlar g’g’muloqotda namoyon bo‘luvchi sifatlar"dir. Ular turli ijtimoiy kutishlar sistemasi bilan bogg’liq bo‘lib, shaxsning turli sharoitlarda to‘gg’ri muloqotga kirishish imkoniyatinp beradi. Bundan tashqari, har bir shaxsda o‘ziga xos tarzda dunyoni, odamlarni idrok qilish va tushunish qobiliyati borki, ular muloqot jarayonida kamroq xatolarga yog’l qo‘yishini tag’minlaydi. Masalan, bosiqlik, mulohazalilik o‘zgalarning ichki dunyosini gaplari, hatti-harakatlariga qarab bilish qobiliyati va boshqalar shular jumlasidandnr. SHu fazilatlarni qanchalik namoyon eta olishiga qarab shaxs tiplari farqlanadi.
Ekstrovert va introvert toifali shaxslar
Ekstrovert — o‘ta muloqotga kirishuvchan, o‘zini odamlar guruhisiz tasavvur qila olmaydigan shaxsdir.Uning uchun muloqot haqiqiy ehtiyojidir, boshqalarning uni tushunish-tushunmasliklaridan qati nazar, u doimo o‘z fikr-istaklarini o‘rtoqlashgisi keladi.ekstrovert uchun konkret kim bilandir muloqotda bo‘lish emas, umuman kim bilan bo‘lsa ham muloqotda bo‘lish xohishi muhim. SHuning uchun ham u umuman begona odam bilan gaplashib, kirishib keta oladi. Gaplashgisi kelmagan begonaning psixologiyasini tushunishi qiyin ("Qanday qilib gaplashishni hohlamaslik mumkin?", — deb o‘ylaydi u). ekstrovertning qiziqishlari ham tez-tez o‘zgarib turadi, do‘stlari, o‘rtoqlarini ham almashtirib turishga intiladi. Bundan tashqari, u o‘ta qirishuvchan bo‘lganligi uchun ham har qanday sharoitda vaziyatdan chiqish usullari to‘gg’risida tez xulosaga keladi, o‘ta qiziquvchan, dunyoda bo‘layotgan hodisalar, g’g’mish-mishlar"ni bilish uning uchun zarur. ekstrovert kek saqlamaydi, bugun urushgan odami bilan ertaga hech narsa bo‘lmaganday apoq-chapoq bo‘lib ketishi mumkin.
Introvert esa ekstrovertning teskarisi. U ko‘proq ichki dialog formasidagi muloqotni afzal ko‘radi, yag’ni yolgg’izlikda mulohaza yuritish, o‘zi haqida o‘ylash va shunga o‘xshaganlar uning uchun asosiy ishdir. SHuning uchun ham unda muloqotga ustanovka juda sust, odamlarning uni tushunmay qolishlaridan doimo xavotirda bo‘ladi. Introvert kitoblar olami, falsafiy fikrlashlar qulidir, chunki u odamlar guruhida sodir bo‘lib turadigan ziddiyatlardan cho‘chiydi, o‘zini olib qochadi. Agar muloqotda bo‘ladigan bo‘lsa, 2—3 kishidan ortiq bo‘lmagan guruhni afzal ko‘radi. SHunda ham har kuni emas, bag’zan-bag’zan uchrashib turish, gaplashganda ham g’g’shaxsiy" mavzularda emas, umumiy gaplar haqida suhbatlashishni yaxshi ko‘radi. CHunki u ekstrovertdan farq qilib, o‘z g’g’Men"ining boshqalarga o‘xshamasligini doimo esda tutadi.Introvert  doimiy standartlar, belgilangan normalar olamida yashaydi, qiziqqan narsasi bilan umrini oxirigacha bo‘lsa ham shugg’ullanishga tayyor, umr yog’ldoshiga sodiq, vafodor. Do‘stlarga ham xuddi shunday.
Mobil va rigid toifali shaxslar
Bu shaxs tiplari muloqotga kirishish meg’zoniga ko‘ra farqlanadi. Masalan, mobil tip har qanday  ish bilan mashgg’ul bo‘lgan sharoitda juda tez muloqotga kirishadi, lekin boshqa narsalarga ham diqqatini ko‘chirishi mumkin. U tez gapiradi, doimo shoshadi, yuz ifodalari ham tez o‘zgaradi.Suhbat mavzusini ham tez-tez o‘zgartirib turishga moyil. Gaplashib ketishi qanchalik oson bo‘lsa, gapni tugatib, xayrlashib ketishi ham oson. Suhbat tugagandan keyin qolgan ishini davom ettirib ketaveradi.
Rigid suhbatdosh esa uning aksi. Bunday shaxs qatiyatli, dadil bo‘lsa ham, bir faoliyat turidan ikkinchisiga ko‘chishi juda qiyin, u mag’lum muddatni talab qiladi. CHunki u o‘ylamasdan tavakkal ish qila olmaydi. Masalan, u xat yozayotgan paytda kirib qolsaniz, to biror bo‘lagiga nuqta quymaguncha sizga qaramaydi. Qaragandan keyin esa, tezgina suhbatga kirisha olmaydi.Rigid shaxs juda yaxshi suhbatdosh. Mobil tipdagi suhbatdosh bilan gaplashayotganda u tez-tez gapni bo‘lib, suhbatdoshga tashabbusni bergisi  kelmaydi,  rigid esa  juda diqqat bilan tinglaydi. Lekin o‘zi gapirganda, sekin, mantiqan to‘gg’ri gapirishni yaxshi ko‘radi, gapini bo‘lishlarnni sira istamaydi. Agar suhbatni bo‘lsangiz, keyingi safar siz bilan gaplashmay  qo‘ya   qolishni  afzal  ko‘radi.  Agar u bilan urishib qolsangiz, ancha vaqtgacha uning jaxli chiqmaydi, sizni oxirigacha eshitib, sekin javob beradi, undagi ranjish, jaxl chiqishi odatda siz   ketgandan   keyin keladi. Agar uning   suhbatdoshi toqatsiz odam bo‘lsa, ikkalasining chiqishishi qiyin, chunki u uzoqdan kelib tushuntirishni yaxshi ko‘radi. Demak bu tiplar ham har xil, har birida ham yaxshi, ham yomon sifatlar bor.
Dominantva tobe toifali shaxslar
 Dominant tip muloqot jarayonida sira ham boshqalardan past kelishni xohlamaydi, savol berilsa, xohlasa javob beradi, bo‘lmasa, indamasligi ham mumkin. U doimo suhbatdoshga tag’sir ko‘rsatishi, uning bo‘ysunishini xohlaydi. Unda egoizm hissi kuchli, o‘zi xato fikr yuritsa, xatoligini suhbatdosh sezsa ham uni bo‘yniga olmaydi. Dominant tip — qatiyatli. Suhbat davomida u sizning fikringizni yarim yog’lda tushunsa, sizni oxirigacha tinglashni istamaydi, gapni bo‘lib, mayinlik bilan gapni tugatib qo‘yishi mumkin. Agar ikkala suhbatdosh ham dominant bo‘lishsa, unda ular o‘rtasida osongina raqobat hissi yuzaga chiqishi, kelishmay qolishlari mumkin. SHuning uchun janjallashib qolmaslik uchun dominant shaxsning mustaqilligi, dadilligiga ko‘nish, unga o‘z nuqtai nazarini oxirigacha bayon etish imkoniyatini berish lozim.
Tobe tipli shaxs esa suhbatdoshning qarashlariga moslashadi, doimo yon berishga tayyor, shuning uchun u kam janjallashadi, lekin yomon ko‘rib qolgan odami bilan umuman gaplashmaydi. Suhbat sharoitidagina u asta-sekin o‘zining dadilligini ko‘rsatishi, ochiq gaplashishi, bag’zan eg’tirozlar bildirishi mumkin. Tobe shaxsli bolalarni ragg’batlantirish maqsadga muvofiqdir, shuning uchun ham ularni maqtab turish, gapirayotganda ko‘zlar, yuz ifodalari bilan ularni ruhan qo‘llab turish kerak. Biror qarorga kelish kerak bo‘lib qolsa, bu shaxs qarorni yaxshisi siz qabul qilishingizni xohlaydi, chunki javobgarlikni bo‘yniga olishni istamaydi.
Mavzu bo’yicha savol va topshiriqlar.
Insonning o‘z shaxsini o‘zi faollashtirib borish piramidasi(A.Maslouning beshta tamoyili) ni sanang?
Psixolog olim Abraxom Maslou qanday odamlarni shaxsini faollashtirib va takomillashtirib boruvchi shaxslar deb hisoblaydi?
IQ haqida nimalarni bilasiz?

12-Mavzu:Turmush madaniyatining ma’naviy asoslari
Reja
1.Turmush madaniyatining ma’naviy  omillari
2.Turmushmadaniyatiniyuksaltirishdama’naviysohadaolibborilganislohotlar
3.Insonshaxsidayuksakma’naviyfazilatlarlarnitarbiyalashusullari

Turmush madaniyati – o‘zining mustahkam ma’naviy asosiga ega bo‘lmas ekan, uni shakllantirib bo‘lmaydi. Turmush madaniyatida yashash, yuksak ma’naviylikka intilib yashashni anglatadi va har bir shaxsdan o‘zida yuksak ma’naviylik sifatlarini mujassamlashtirishni taqozo qiladi. Ma’naviylik va moddiylik dialektikasidagi amal qilinishi lozim bo‘lgan mo‘tadil mutanosiblik muvozanatning buzilishi, ham ma’naviylikka, ham moddiylikka  jiddiy putur yetkazadi. Moddiylik insonning biologik ehtiyojlarini, Ya’ni instinktlari talabini qondirib yashashi tufayli shakllanishi mumkin bo‘lgan falsafiy kategoriya bo‘lsa, ma’naviylik – kategoriya sifatida insonning shaxs bo‘lib shakllanishi uchun unga berilgan imkoniyatdir. Insonlarda moddiylikning ulardagi ma’naviylikni zaiflashtirish hisobiga ustun rivojlanishi, madaniy saviyasi past va hatto ba’zan hayvonsifat insonlarning shakllanishiga sabab bo‘ladi. Bunday odamlar hayotning mazmunini faqat biologik instinktlar talabi bilan chegaralangan holda yeb-ichish, ko‘payish, xavf-xatardan himoyalanish uchun yashashdan iborat deb tushunadilar. Jamiyatda iste’molchilik kayfiyatiga ega bo‘lgan bunday shaxslarning ko‘payishi millatning ravnaqi uchun ham, mamlakatning ijtimoiy-iqtisodiy rivojlanishi uchun ham jiddiy zarar yetkazadi, jamiyat taraqqiyotini sezilarli ravishda orqaga suradi.
Biologik ehtiyojlar doirasida yashovchi odamlarning ko‘payishi, aholi o‘rtasida turmush madaniyatini shakllantirishga o‘zining salbiy ta’sirini ko‘rsatib, davolashi qiyin bo‘lgan: qandli diabet, atereskleroz kasalligi va uning  insult, miokard infarkti kabi asoratlarning ko‘payishiga, oxir-oqibatda millatning o‘rtacha umr ko‘rishi davomiyligini qisqarishiga sabab bo‘ladi. Zero, o‘zlarining faqat biologik ehtiyojlarini qondirib yashovchilar – nosog‘lom turmush madaniyatida yashovchilar bo‘lib, ular o‘z odatlarining qurboniga aylanib qolayotganligini  sezmasdan yashaydilar.
Biz naslimizning kelajagi – sog‘lom avlod uchun kurashar ekanmiz o‘z maqsadimizga erishish uchun millatni turmush madaniyatida yashashga o‘rgatishimiz kerak bo‘ladi. Sog‘lom avlod deganda biz faqat jismonan baquvvat farzandlarni emas, balki ma’naviy jihatdan ham boy va sog‘lom avlodni nazarda tutishimiz  lozim. Zero, ma’naviy sog‘lom bo‘lmasdan turib, jismonan sog‘lom bo‘lish mumkin emas. Har ikkala tushuncha bir-biriga mos va biri ikkinchisini taqozo qiladi. Ham jismonan, ham ma’naviy sog‘lom avlodga ega bo‘lgan xalqni esa sindirib bo‘lmaydi. Biz jismonan sog‘lom, yuksak ma’naviyatli va yagona milliy g‘oya asosida jipslashgan millatni shakllantirishni bosh maqsad qilib qo‘yar ekanmiz uni turmush madaniyatida yashashga o‘rgatishimiz lozim.
Ma’naviy boylik – moddiy boylikdan ustundir. Ma’naviyati boy insonlar hamisha elda qadrlanib kelingan. Hayotda ma’naviy boylikka ega bo‘lib yashashga muyassar bo‘lish har bir inson uchun katta baxt. Ma’naviy jihatdan boy insonlar barcha zamonlarda va barcha xalqlarda jamiyatning asosiy harakatlantiruvchi kuchi hisoblangan. Bunday insonlar jamiyat hayotining barcha sohalarida o‘z millatlarining faxri va g‘ururi bo‘lib hisoblangan. Ma’naviy boylikka ega bo‘lib yashash har birimizning orzuimiz va ezgu tilaklarimiz bo‘lishi lozim. Ammo, ma’naviy boylikka erishish yo‘li sermashaqqat yo‘l bo‘lib, tinimsiz mehnat qilishni – fidoyilikni talab qiladi va hammaga ham nasib qilavermaydi. Shu sababdan ma’naviy boylikka ega bo‘lgan insonlar elda aziz bo‘lgan va yuksak qadrlanganlar.
Hayotda faqat moddiy boylikka qarab intilish odamlarni o‘zlarining  tub mohiyatlaridan uzoqlashtiradi, u halokatli yo‘ldir. Ma’naviy boylikka intilish  insonga baxt-saodat keltiradi – uning mohiyatini ochishga  olib keladi. Ma’naviy boylikka erishish uchun mustahkam salomatlikka ega bo‘lish talab qilinadi.
Ma’naviy yuksalish yo‘li o‘zining ayrim umumiy qonuniyatlariga egadirkim, ularni bilish hayotda ongli ravishda ularga amal qilib yashash har birimizning mushkullarimizni yengillashtiradi.
Turmush madaniyatining ma’naviy asoslari turmush madaniyati va madaniylik, turmush madaniyati etikasi va estetikasini, vaqtni, ilmu haqiqatni  qadrlab yashash, oilaning tibbiy madaniyligi kabi qator muhim masalalarni ham o‘z tarkibiga qamrab oladi.
Aholi o‘rtasida turmush madaniyatini shakllantirish ko‘p jihatdan odamlarning hamda jamiyatning madaniylik darajasiga bog‘liq. Inson salomatligi faqat biologik va psixofiziologik holat bo‘lib qolmasdan, balki ijtimoiy madaniy o‘lchamlarga ham ega. Shu boisdan hayotda madaniyat shaxsning ruhiy fizioloigk holati bilan uzviy bog‘langan holda namoyon bo‘ladi.
Ma’lumki, madaniyat so‘zi arab tilidan olingan bo‘lib, u dastlabki paytlarda biror narsaning urug‘ini qadash uchun zamin tayyorlash, uning unib chiqishi uchun zarur muhit yaratish kabi ma’nolarni bergan. Bu bilan madaniyatning muhim tomoniga – uning insonga xosligiga, inson faoliyati bilan bog‘langanligiga ishora qilingan. Keyinchalik “madaniyat” so‘ziga ko‘proq va kengroq ma’no yuklatilib, inson tomonidan yaratilgan barcha qadriyatlarni uning madaniyati sifatida  baholashgan.
Madaniyat inson tomonidan ona tabiat ustiga qurilgan “ikkinchi tabiat” va ijodining mahsuli sifatida gavdalanadi. Madaniyat inson faoliyatidan tashqarida emas, odamlar orasidagi munosabatlarda o‘zini namoyon qiladi va bir-birini taqozo qiluvchi moddiy va ma’naviy tomonlariga ega bo‘ladi. Moddiy madaniyatda uning ma’naviy tomonini shakllantiruvchi asos bo‘lgani singari, ma’naviy madaniylikda uning moddiy tomonini boyituvchi asos ham mavjuddir. Madaniyat dunyosi – moddiy, ma’naviy hamda g‘oyaviy qadriyatlar dunyosidir. Bunday qadriyatlarning barchasi inson tomonidan yaratiladi. Madaniyat inson tomonidan yaratilgan qadriyatlarning majmuasi sifatida ularning ijodkori bo‘lgan insonni jamiyat bilan bog‘laydi va uning taraqqiyot darajasini belgilaydi. Ayni paytda madaniyat insonni ijtimoiy mavjudot va insondagi insoniylikning mezoni sifatida tavsiflaydi, madaniylik insonni ulug‘laydi.
Madaniylik – o‘z navbatida insoniyat tomonidan yaratilgan va jamiyatda  tarkib topgan qadriyatlarni har bir shaxs qay darajada o‘zlashtirganligi, ulardan xabardorligi bilan tavsiflanadi. Madaniylik jamiyat hayotining deyarli barcha tomonlariga o‘z ta’sirini ko‘rsatadi. Odamlarning umumiy madaniylik  darajalari ularning salomatliklari va uzoq umr ko‘rishi kabi muhim ko‘rsatkichlari bilan ham uzviy bog‘langan. Odamlarning umumiy madaniylik darajalarini oshirmasdan turib, ularning tibbiy madaniyligini, oilalarda tibbiy madaniylikni yuksaltirib bo‘lmaydi. Odamlarning tibbiy madaniyligi darajalarini va oilalarning tibbiy madaniyatini ularning umumiy madaniylik darajalaridan ajratilgan holda, yuksaltirishga intilish – behuda urinish va samarasiz harakatdir. Odamlarning umumiy madaniylik darajalari jamiyatning ijtimoiy-iqtisodiy rivojlanganligi bilan ham bog‘langan. Bundan odamlarda va oilalarda tibbiy madaniylikni yuksaltirishni ularning turmush madaniyatini oshirish va yashash sharoitlarini yaxshilash bilan mutanosiblikda olib borish kerak degan muhim  xulosa kelib chiqadi. Bunday sharoitlarning yaratilishi esa o‘z navbatida har bir mamlakatning ijtimoiy-iqtisodiy rivojlanish darajasi bilan  vositalanganligini e’tibordan chetda qoldirish mumkin emas.
Madaniyat bilan insonning tabiiy rivojlanishi o‘rtasidagi ana shunday falsafiy bog‘liqlikni anglab olish, tibbiyot xodimlari uchun aholi o‘rtasida turmush madaniyatini shakllantirish jarayonida muhim amaliy ahamiyat kasb etadi. Xalqning umumiy madaniylik darajasini ko‘tarish boshqa omillar bilan bir qatorda turmush madaniyatini shakllantirish tarixida misli ko‘rilmagan qulay muhit yaratadiki, buning ahamiyati beqiyosdir. Biz uchun madaniylikning faqat tashqi dunyo buyum va hodisalariga, moddiy va ma’naviy boyliklar to‘plashga qaratilgan tomoni emas, balki insonning o‘ziga, uning jismoniy va ruhiy qobiliyatlariga ta’sir etuvchi tomonlarini ham bilib olish o‘ta muhimdir.
Madaniyatni bunday keng qamrovli tushunish insonning jismoniy va ruhiy taraqqiyotiga, salomatligiga ko‘p qirrali ta’sir etish yo‘llarini ochishga imkon beradi. Insonning turmush madaniyatiga ta’sir ko‘rsatuvchi madaniy faoliyat turlari ichida eng asosiylari sifatida: mehnat qilish madaniyati, iste’mol madaniyati va muomala madaniyatlarini alohida ko‘rsatib o‘tish e’tiborga loyiq.
Qanday kishilarni madaniyatli kishilar deya olamiz? Ularning o‘lchov mezonlari nimalardan iborat?
Madaniyatli kishilar shunday kishilardirki, ular dunyoviy ilmlarni mukammal egallagan, o‘z xalqining tarixi, madaniyati, milliy an’analari, urf-odatlarini qalbiga jo qilib singdira olgan, hamisha yuksak insoniylikni, do‘stlikni qadrlay biladigan, o‘z manfaatidan millat, vatan manfaatini ustun qo‘ya oladigan, o‘z xalqining bori-yu yo‘g‘i, oz-uko‘pini birga baham ko‘ra oladigan, yuksak axloqiy xususiyatlarni o‘zida mujassamlashtira olgan komil insonlardir.
Bunday kishilar o‘z xalqining farovonligi, millatning ravnaqi ya’ni vatanning gullab yashnashi yo‘lida tinimsiz mehnat qilishni o‘zlarining sharafli burchi va hayotining mazmuni deb biladilar. Madaniyatli kishilar or-nomusli kishilardir. Ularga xos bo‘lgan asosiy xususiyat – kamtarlikdir. Ular erishgan yutuqlarni ko‘z-ko‘z qilishni istamaydilar.  Madaniyatli kishilar oqibatli kishilar bo‘lib, bergan va’dalarining ustidan tezroq chiqishga intiladilar, yolg‘ondan qo‘rqadilar, qiladigan sa’y harakatlari nimaga olib kelshini oldindan o‘ylaydilar. Madaniyatli kishilar sof vijdon sohiblaridir, bilib-bilmay yo‘l qo‘ygan xatosi uchun vijdon azobida to‘lg‘onadilar. Unday kishilar milliy adovat, tor milliy qobiqqa o‘ralib qolish kabi jamiyat uchun ham, millat uchun ham zararli bo‘lgan kayfiyatlardan hamisha  uzoqdadirlar, ular umumbashariy qadriyatlarni millatlar va mamlakatlar o‘rtasidagi do‘stlikni yuksak qadrlaydilar, uni mustahkamlashni o‘zlarining fuqarolik burchlari deb biladilar. Ular hamisha ota-ona hurmati, farzandlar tarbiyasini, odamlarga  yaxshilik qilishni o‘z faoliyat doirasining markazida tutadilar. Ularning nafaqat tanasi, kiyimlari, balki qalblari ham pokdirlar. Bunday kishilar o‘zlarini turli xil chekish, ichish kabi zararli odatlardan chetga ola biladilar. Ular sog‘los turmush madaniyatida yashashning tarafdorlaridir.
Jamiyatda odamlar o‘rtasida o‘z salomatligiga bo‘lgan ayovsiz va hatto, ba’zan vahshiylarcha munosabatga (ichish, chekish, giyohvandlik) ularning shaxsiy  ishi sifatida qarash va baholash mutlaqo noto‘g‘ri bo‘lar edi. Zero, salomatlik – butun jamiyatning boyligi. Shunday ekan, insonlar salomatligi uchun kurash, faqat tibbiyot xodimlarininggina vazifasi bo‘lib qolmasdan, balki jamiyatning barcha a’zolariga tegishlidir.
Bugun aholining tibbiy-gigiyenik tarbiyasini yangi, yuqori pog‘onaga ko‘tarish, bunday tarbiyaga kasalliklarning birlamchi profilaktikasining tarkibiy qismi sifatida qarash payti keldi. Bu vazifa davlat ahamiyatiga molik vazifa bo‘lib,  aholining tibbiy madaniyatini tubdan o‘zgartirish uchun vaziyat yetilganligini ko‘rsatadi.
Respublikamizning iqtisodiy-ijtimoiy va siyosiy hayotida yuz berayotgan tub o‘zgarishlar, odamlarning ongini, saviyasini o‘zgartirishga sabab bo‘lishi, ularning umumiy madaniy darajasini, ayniqsa tibbiy madaniyligini yuksaltirishga olib kelishi muqarrardir. Biroq, hozircha jamiyatimiz a’zolarining ko‘pchilik qismida umumiy madaniylikning yetishmasligi, kishilarning tibbiy bilimlari bilan, ularning o‘zlarini kundalik hayotda tuta bilishlari o‘rtasida afsuski, katta tafovutning mavjudligi, turmushda tibbiy madaniyatsizlik tariqasida namoyon bo‘lmoqda.
Madaniyat – bu faqat bilimlarning oddiy yig‘indisi emas, balki axloqiy bilimlarning ham debochasidir. Madaniy evolyutsiya – o‘z tabiatiga ko‘ra uzoq davom  etadigan va vaqt jihatidan jamiyatdagi ijtimoiy-iqtisodiy va siyosiy o‘zgarishlar bilan barobar kechmaydigan jarayondir.
Madaniy masalalarni ijtimoiy-siyosiy vazifalar qatori tezda hal qilib bo‘lmaydi. Biz ba’zan insonlarning shaxsiy dunyoqarashiga, ularning “miyasi” orqali bilimlarini oshirish orqali tezroq kirib borishiga urinamiz va bu bilan falsafa fanining ham, insonning ham barkamol bo‘lishiga qo‘limizdan kelgancha xizmat qilamiz.
Odamlar turmushida hayotiy tajribalariga ko‘proq ishonadilar va tayanadilar. Mavjud tibbiy-gigiyenik tarbiya usullari esa, kishilarning kundalik hayotidan, turmush tushunchalaridan ajralgan holda olib borilayotganligi, bu sohada bizning urinishlarimiz behuda ketayotganligiga sabab bo‘lmoqda.
Tibbiy madaniylik umumiy madaniyatlilikning tarkibiy qismi sifatida har bir shaxs tomonidan ongli ravishda  kundalik hayot jarayonida amal qilinadigan shaxsiy gigiyena qoidalari, ust-bosh kiyimlari, badan va tana a’zolari tozaligi, uy-joy va ish joyi tozaligi, shuningdek ko‘chada va jamoat joylarida  amal qilinishi lozim bo‘lgan hamda kishilar o‘rtasida rioya qilinishi odat tusiga kirib qolgan jamiyatning barcha a’zolari tomonidan amal qilinishi zarur bo‘lgan sanitariya va gigiyena tartib-qoidalari majmuidir. 
Mavzu bo’yicha savol va topshiriqlar.
1. Madaniyatli kishilar qandaysifatlargaegabo’lishilozim?
2. Madaniyatso’zigata’rifbering?
3. Sog’lomturmushmadaniyatinima? 

13-Mavzu:Iste'mol madaniyati va ehtiyojlarning o’zaro bog’liqligi.
Reja
1. Iste’mol savatchasi va iste’mol madaniyati
2.Ijtimoiy-iqtisodiy ehtiyojlar va ularning tarkibi
 3. Ehtiyoj faollikni yuzaga keltiruvchi turtki sifatida va ehtiyojni o’rganish metodlari.

Iste'mol savatchasi – muayyan vaqt davomida inson hayoti va uning salomatligini saqlash uchun zarur mahsulotlar, tovarlar va xizmatlarning eng kam to‘plami. Hamma ovqatlanishi, kiyinishi, kommunal va boshqa xizmatlar haqini to‘lashi, zarur dori-darmonlarni xarid qilishi lozim va h.k. Bularning bari mahsulotlar savatchasini butlash uchun asos hisoblanadi. Uning ma'lumotlaridan, o‘z navbatida, tirikchilik uchun zarur eng kam miqdorni (iste'mol savatchasining qiymat bahosini) belgilash uchun foydalaniladi.
Respublikamizda «tirikchilik uchun zarur eng kam miqdor» va «iste'mol savatchasi» tushunchalarini 2018 yilning 1 iyuligacha huquqiy jihatdan tartibga solish rejalashtirilmoqda.Bu 2018 yilgi Davlat dasturida (Prezidentning 22.01.2018 yildagi PF-5308-son Farmoni bilan tasdiqlangan) mamlakat aholisi daromadlarining zarur darajasini aniqlash uchun nazarda tutilgan. Iqtisodiyot vazirligi, Moliya vazirligi, Mehnat vazirligi, Innovatsion rivojlanish vazirligi, Qoraqalpog‘iston Respublikasi Vazirlar Kengashi, viloyatlar va Toshkent shahar hokimliklari mas'ul ijrochilar etib tayinlangan. Iste'mol savatchasini ishlab chiqishda – aholining barcha jins va yoshdagi guruhlari uchun oziq-ovqat mahsulotlarini iste'mol qilish normalarini belgilashda Sog‘liqni saqlash vazirligi ham jalb etilishi kerak.     
Iste'mol savatchasi quyidagilarning miqdorlarini belgilash uchun hisob-kitobga asos bo‘lmog‘i lozim:
•eng kam ish haqi va pensiyalar;
•bazaviy ijtimoiy to‘lovlar: ishsizlik, bolani parvarishlash, boquvchisini yo‘qotganlik nafaqalari, stipendiyalar va b. 
Savatcha tarkibi: oziq-ovqat mahsulotlari, nooziq-ovqat tovarlari va xizmatlar
Iste'mol savatchasiga kiruvchi tovarlar va xizmatlar to‘plami har bir mamlakatda turlicha. Uning tarkibi davlat darajasida belgilanadi va ko‘plab omillar: tabiiy-iqlim sharoitlari, mamlakatning iqtisodiy rivojlanishi, oziq-ovqat tovarlarini ishlab chiqarish xususiyatlari, tovarlar va xizmatlarning haqiqatda iste'mol qilinishi va boshqa omillarga bog‘liq bo‘ladi.
 An'anaga ko‘ra iste'mol savatchasi 3 qismdan iborat bo‘ladi:
1–oziq-ovqat mahsulotlari;
2 – nooziq-ovqat tovarlari: kiyim-kechak, poyabzal, birinchi navbatda zarur bo‘lgan buyumlar, dori-darmonlar, madaniy-maishiy va xo‘jalik uchun mo‘ljallangan tovarlar va h.k.;
3 – xizmatlar: kommunal, transport, madaniy-ma'rifiy va h.k.
Odatda iste'mol savatchasi aholining 3 ta asosiy ijtimoiy-demografik guruhi: mehnatga layoqatli aholi, pensionerlar va bolalar uchun ishlab chiqiladi. Ya'ni aholining turli qatlamlari tirikchiligi uchun zarur eng kam miqdorni belgilashda muayyan davrda iste'mol savatchasidagi barcha ne'matlarni iste'mol qilish normalarini aniqlash zarur. Masalan, oddiy fuqaro normal hayot kechirishi uchun har kuni iste'mol qilishi kerak bo‘lgan oziq-ovqat mahsulotlari to‘plami va miqdorini hisoblash. Yoki barcha kommunal xarajatlarni qoplashi uchun oyiga qancha summa zarurligini.
Bunda odatda iste'mol savatchasi tarkibiga kishi ularsiz bamaylixotir, sog‘lom yashashi mumkin bo‘lgan tovarlar: tamaki mahsulotlari, alkogolli ichimliklar, delikates (tansiq) mahsulotlar, zeb-ziynat buyumlari kiritilmaydi.
Iste'mol savatchasiga qanday xizmatlar kiritiladi
Xizmatlar ham inson uchun muhimlik darajasi va hayotiy zarurligiga qarab farqlanishi mumkin. Biroq oziq-ovqat tovarlari yuzasidan bir qarorga kelish masalasi ozmi-ko‘pmi tushunarli bo‘lsa, xizmatlarning zarur to‘plamini belgilashda savollar yuzaga kelishi mumkin. Aholi tirikchiligi uchun zarur eng kam miqdorni belgilashda qanday xizmatlar to‘lovi hisob-kitobga kiritilishi kerak?To‘g‘ri, birinchi navbatda, bular kommunal va transport xarajatlaridir.
Ayni vaqtda, inson o‘z hayotiy faoliyatida boshqa, dolzarbligi jihatidan muhim servis turlaridan ham faol foydalanadi: uyali aloqa va internetdan foydalanadi, tibbiy yordam, turli mutaxassislar maslahatlarini oladi. Madaniy-ma'rifiy tadbirlar: teatr, muzeylarga borish xarajatlari ham alohida e'tiborga loyiq. Zero kishi nafaqat jismoniy ehtiyojlarini qondirishi, balki aqliy va ma'naviy-axloqiy jihatdan yetarli darajada rivojlanishi lozim.
Shu sababli yuqorida sanab o‘tilganlarning bari ichki iste'mol savatchasini ishlab chiqishda inobatga olinishi lozim degan fikrdamiz.
MDH mamlakatlaridagi iste'mol savatchasi va tirikchilik uchun zarur eng kam miqdor
Rossiyada 1997 yildagi «Rossiya Federatsiyasidagi tirikchilik uchun zarur eng kam miqdor to‘g‘risida» va 2012 yildagi «Umuman Rossiya Federatsiyasi bo‘yicha iste'mol savatchasi to‘g‘risida»gi qonunlar amal qiladi. RFda iste'mol savatchasi har 5 yilda belgilanadi. Oziq-ovqat mahsulotlari uning yarmini (50%), nooziq-ovqat tovarlari va xizmatlar esa – har biri chorak qismini (25% + 25%) tashkil etadi. Ushbu mamlakat iste'mol savatchasi to‘plami hamda tovarlar va xizmatlar iste'moli normalarining aniq raqamlari bilan havola orqali o‘tib tanishish mumkin.
Qozog‘istonda oziq-ovqat savatchasi ilmiy asoslangan oziq-ovqat mahsulotlari iste'molining fiziologik normalari bo‘yicha hisoblab chiqariladi. Nooziq-ovqat tovarlari va xizmatlarga xarajatlarning qat'iy belgilangan ulushi minimal iste'mol savatchasi qiymatining 45%i miqdorida belgilanadi. Ya'ni qozog‘istonliklarning iste'mol savatchasidagi oziq-ovqat mahsulotlari ulushi 55%ni tashkil etadi.
Quyidagi jadvalda MDHning ayrim mamlakatlaridagi tirikchilik uchun zarur eng kam miqdor sharh e'lon qilingan kunda ushbu mamlakatlar valyutalarining rasmiy kursi bo‘yicha AQSh dollari ekvivalentida ko‘rsatilgan.

Jadvaldan ko‘ringanidek, mamlakatlar bo‘yicha raqamlar keskin farqlanadi. Bu nimadan dalolat beradi? Iste'mol savatchasi insonning iste'mol tovarlari va xizmatlarga minimal xarajatlaridan tashkil topishi sababli ularning narxlari alohida olingan mamlakat aholisining turmush kechirish qiymatiga bevosita ta'sir ko‘rsatadi. Shu tariqa, tirikchilik uchun zarur eng kam miqdorning yuqoriligi – dori-darmonlar, oziq-ovqat mahsulotlari, kommunal xizmatlar va boshqalarning qimmatligidan dalolat.
Bundan tashqari, turli ijtimoiy va yosh guruhlarining ehtiyojlari har xil bo‘ladi. Keltirilgan jadval pensionerlarning tirikchiligi uchun zarur eng kam miqdor, masalan, mehnatga layoqatli aholinikiga qaraganda kamligini yaqqol namoyish etmoqda. 
Iste'mol savatchasi tarkibiga ta'sir ko‘rsatuvchi omillar
Xullas, ichki iste'mol savatchasini ishlab chiqishda quyidagilarni inobatga olish zarur:
· demografik omillar: oilalar katta-kichikligi va tuzilishi, aholining tarkibi va jins-yosh tuzilmasi va b.;
· ijtimoiy-iqtisodiy omillar: oilalarda oziq-ovqat mahsulotlari, nooziq-ovqat tovarlari va xizmatlarning haqiqatda iste'mol qilinishi; barcha guruhdagi aholining ehtiyojlari, ularning daromadi darajasi va b.;
· inson salomatligini saqlash va hayotiy faoliyatini ta'minlash uchun zarur bo‘lgan eng kam iste'mol hajmlari hamda tovarlar va xizmatlar ro‘yxati bo‘yicha ilmiy tavsiyalar;
· aholining ijtimoiy himoyalanishini ta'minlashga doir davlatning moliyaviy imkoniyatlari;
· tovarlar va xizmatlarning real bozor narxlari;
· boshqa mamlakatlarning tajribasi va b.
2.Kishilik jamiyati insonlardan tarkib topgan. Inson esa barcha jonzodlarning eng oliysi.Uboshqa jonzodlardan o’zining aql idroki bilan ajralib turadi. U hayot kechirish uchun turliehtiyojlarini qondirishi shart, chunki busiz inson yashay olmaydi.
Insonlarning yashashi,har tomonlama kamol topishi uchun zarur bo’lgan barchane’matlarularning hayotiy ehtiyojlarini tashkil etadi. Inson o’z extiyojlarini qondirish yo’lini qidiradi.
Ehtiyojlarni qondirishi zarurligi, ya’ni yashash uchun kurash uni faollikka undaydi.
Ehtiyojlar — organizm, inson shaxsi, ijtimoiy guruh, umuman jamiyatning hayot faoliyatini saqlab turish uchun zarur boʻlgan narsalarga talab, muhtojlik. Nazariy va amaliy iqtisodiyotning fundamental kategoriyalaridan biri. Ehtiyoj subʼyekt bilan uning faoliyati oʻrtasidagi bogʻlanishlarni ifoda etadi va maqsadlar, mayllar, intilishlarda va pirovardida hattiharakatlar, feʼlatvorda yuzaga chiqadi. Faoliyat sohasiga qarab mehnatga, bilimga, muloqotlarga; obʼyektiga qarab moddiy, maʼnaviy; subʼyektiga koʻra yakka (shaxsiy), guruhiy, jamoaviy, ijtimoiy ehtiyoj boʻlishi mumkin.Ehtiyojning umumiy qonuniyati — ularning umuman bevosita inson faoliyatiga, xususan, ijtimoiy ishlab chiqarish ga bogʻliq boʻlishidir. Ayni payda faollikka undovchi kuch boʻlgan ehtiyoj oʻz navbatida, hayot sharoitlariga tanlama taʼsir koʻrsatadi, ularning oʻziga xos tomonlarini belgilaydi, u yoki bu faoliyat usullarini vaehtiyojni qondiradigan predmetlar ishlab chiqarishni ragʻbatlantiradi. Masalan, bir vaqtlar kishilarda avtomobilga paydo boʻlgan E. ularni yaratish yoʻlida izlanishlarning boshlanishiga sabab boʻldi, butun bir sanoat tarmogʻining paydo boʻlishiga olib keldi.
Tarixan ehtiyoj oʻsib boradi, ular xilmaxil, oʻzgaruvchan, tuzilmaviy oʻzgarishlarga uchrab turadi.Ehtiyoj tizimida iqtisodiy ehtiyojlar asosiy oʻrinda turadi.Ularga birinchi navbatda, moddiyashyoviy ehtiyoj. (moddiy va maʼnaviy) — oziq-ovqat mahsulotlariga, kiyimkechak, axborot vositalari (gazeta, kitob va boshqalar)gaehtiyoj, shuningdek, iqtisodiy ehtiyoj tuzilmasida oliy oʻrinda turadigan mehnat qilish, taʼlim olish, sogʻliqni saqlash ehtiyoji kiradi.
Iqtisodiy ehtiyojni ham ularni roʻyobga chiqaradigan subʼyektlariga qarab tasniflash mumkin (shaxsiy — yakka, jamoa va ijtimoiy — umumiy ehtiyoj).
Bozor munosabatlari sharoitlarida iqtisodiy ehtiyoj pul bilan vositalanadi va talab sifatida yuzaga chiqadi . Ishlab chiqarish vaehtiyoj oʻrtasidagi teran ichki bogʻlanishlar ehtiyojlarning oʻsib borishi qonunida oʻz ifodasini topadi. Iqtisodiyotning butun tarixini eng oddiy ehtiyojdan tobora har tomonlama rivojlangan inson ehtiyojining shakllanishiga oʻtish tarixi tarzida qarash mumkin.
Insonning ehtiyojlari xilma-xil. U yashar ekan, ovqat eydi, kiyim-kechak kiyadi, bilimoladi, boshkalar bidan muloqotda bo’ladi, do’stlashadi va hokazo. Ehtiyojlar turli shaklxususiyat, sifat, belgi, miqdor va boshqa jihatlari bilan bir-biridan farqlanadi.
Har bir inson uchun o’zining qadr - qimmat o’lchovi mavjud Bir inson tomonidanqadrlangan,hayotiy ahamiyatga ega bo’lgan narsa ikkinchi bir kishi uchun hech qandayahamiyatga ega bo’lmasligi mumkin. Ahamiyatiga ko’ra ehtiyojlarni tartibga solish u yoqdatursin, hamma insonlar uchun eng zarur bo’lganlarini ham sanab o’tish qiyin. Har bir inson uninguchun qaysi extiyojlar eng zarurligini o’zi belgilaydi.
XX asr ko’pincha «axborot asri» deb atalgan. XXI asrga kelib axborotning ahamiyatiyanada ortdi.Axborotni biz turli-tuman manbalardan olamiz. Masalan: radio, televidenie, gazetava jurnal, kitob, global kompyuter tarmog’i internet kabilardan olamiz.Shu bilan birga«an’anaviy» axborot manbalari mavjud va doimo saqlanib qoladi. Ular ota-ona, qarindosh-urug’,do’st-birodarlar, qo’ni-qo’shni, tanishlar, tasodifiy uchrashgan odamlar va hokazo. Biz hardaqiqada yangi axborot olamiz.Bizni atrofimizni o’ragan olam tabiatni kuzatib yangi-yangima’lumotlar olamiz.Bizni organizmimiz axborot qabul qilishning doimiy manbai.Aynanaxborot bizni barcha ehtiyojlarimizni shakllantiradi.
Bizni barcha odatlarimiz, his-tuyg’ularimiz, bilim va hayot tajribamiz, u yoki bu narsagabaho berishimiz, avvaldan o’ylagan yoki beixtiyor hohish-istaklarimiz - barcha-barchasiningasosida his-tuyg’ularimiz, nerv tomirlarimiz orqali organizmimiz qabul qilgan axborot yotadi. Yangi axborot yangi ehtiyojlarni vujudga keltiradi, mavjudlarini tubdan o’zgartiradi. Axborot insonni beixtiyor harakatga solishi yoki natijasini ko’z o’ngiga keltirgan yoki aniq bilgan, tushungan holdagi hatti-harakatini boshqarishi mumkin.
Fan-texnika taraqqiyoti, yangi-yangi ixtirolar tufayli yangi tovarlar ishlab chiqariladi,xizmatlar ko’rsatiladi. Ilgari bunday tovarlar bo’lmagani uchun ehtiyojlar ham bo’lmagan. Masalan: kompyuter, qo’l telefon va boshqalar.Avvaldan mavjud bo’lgan, lekin u tovarlarni xususiyatlarini bilmagan odam bu xaqdayangi axborot olishi tufayli yangi ehtiyojlar vujudga keladi. Masalan: an’anaviy oziq-ovqatmahsulotlari sabzavot, mevalardagi vitaminlar, turli moddalar yoki boshqa xususiyatlarito’g’risidagi yangi ma’lumotlar.
Kishining hayotida yangi vaziyat, yangi muammolarni paydo bo’lishi natijasida hamyangi ehtiyojlar vujudga keladi. Masalan: oilada farzand tug’ilishi natijasida chaqalok uchunzarur buyumlarga, kasal bo’lganda doriga, kasbini o’zgartirganda ish qurollariga va boshqalar. Xullas inson butun hayoti davomida yangi-yangi axborot oladi, unga muvofiq ravishda ehtiyojlar vujudga keladi va doimo o’zgarib boradi.
Shunday qilib har bir kishi avval axborotga ega bo’ladi so’ngra shu axborotga qarab uyoki bu qarorga keladi.
Ehtiyojlar nihoyatda turli tuman bo’lib, ularga turli jihatdan yondashish mumkin.Ko’pgina iqtisodchilar u yoki bu xususiyatlariga ko’ra ehtiyojlarni turli guruhlarga ajratib tushuntirishga harakat qilishgan. Alfred Marshall nemis iqtisodchisi Germanning fikrigaasoslanib, ehtiyojlarni absolyut va nisbiy, minimal va maksimal darajadagi ehtiyoj, qondirilishizarur va qondirilishi kechiktirsa bo’ladigan, bevosita va bilvosita qondiriladigan ehtiyojlar, joriyva kelajakda qondiriladigan ehtiyojlarga bo’ladi. Ayrim adabiyotlarda birlamchi - eng zarurehtiyojlar, ikkilamchi - qondirilishi kechiktirsa bo’ladigan ikkinchi darajadagi ehtiyojlargabo’linadi. Birlamchi ehtiyojlarga insonning eng zarur bo’lgan oziq-ovqat, kiyim-kechak vaboshqa shunga o’xshash ehtiyojlari, ikkilamchi ehtiyojlarga insonning ma’naviy, intellectualfaoliyati bilan bog’liq bo’lgan bilim olish, san’at, turli ko’ngil ochar tadbirlarga qatnashishehtiyojlarini kiritish mumkin. Lekin bunday ajratish shartli.Ular har-bir inson uchun individualbo’lib, bir inson uchun kiyim-kechak, turar joy birlamchi bo’lsa, boshqasi uchun bundaybo’lmasligi mumkin.Birov uchun kiyim-kechakdan ko’ra bilim olish zarurroq, boshqasi uchunaksincha, yoki bir kishi uchun ma’naviy ehtiyoj hasham bo’lsa, boshqasi uchun kundalik ehtiyojbo’lish mumkin, yoki ma’lum vaqt o’tgach oddiy extiyojlarga aylanishi mumkin. Inson ehtiyojlari tarkibiga turli jihatdan yondashib, uni har-xil guruhlarga ajratish mumkin:
1.Ehtiyojlarning sub’ektlariga  ko’ra:
individual, guruhiy, umumjamiyat ehtiyojlariga bo’linadi.
a) Individual ehtiyoj har bir insonning ehtiyojini ifodalaydi. U fiziologik ehtiyojlar, sotsialkontaktda bo’lish, o’zining har tomonlama kamol topishiga bo’lgan extiyojlar va boshqalarinio’z ichiga oladi.
b) Guruhiy ehtiyoj - bu oilaviy yoki kishilarning biron maqsadda birlashgan guruhlari(mehnat jamoasi, turli uyushmalar) ehtiyojlari bo’lib, birgalikda yashash, faoliyat yuritishjarayonida vujudga keladigan umumiy ehtiyojlardir.
v) Umum jamiyatehtiyoji - bu mamlakat miqyosida, qolaversa yer shari miqyosidainsonlarning bir butun bo’lib tarkib topgan ehtiyojlaridir. U o’z ichiga birinchidan, barchaturdagi individual va guruhiy ehtiyojlarini olsa, ikkinchidan jamiyatni yaxlit organizm sifatidayashab turish uchun zarur ehtiyojdir. Bularga tabiiy resurslarni asrash, mudofaa, jamiyatniboshqarish va hokazolarni kiritish mumkin. Jamiyatning ehtiyoji turli ijtimoiy toifa vaguruhlariga mansub kishilar ehtiyojining yaxlitligi sifatida namoyon bo’ladi. Tabaqalanishdarajasiga qarab ehtiyojlar ham farqlanadi.
2.Ehtiyojlar ob’ektiga ko’ra: moddiy ehtiyojlar, sotsial-ma’naviy ehtiyojlarga bo’linadi.
Moddiy ehtiyojlar azaliy, ular inson paydo bo’lishi bilan vujudga kelgan.Ular tabiiyehtiyojdir. Moddiy ehtiyojlar eng zarur va hayotiy ehtiyojlardir. Oziq-ovqat, kiyim-kechak,turar-joy, transport va hokazo kabi qator ehtiyojlardan iborat bo’lib, ularning qondirilishyashashning birlamchi shartidir. Moddiy ehtiyojlar albatta moddiy ko’rinishga ega, masalan:oziq-ovqatga ehtiyoj, aniq: un, guruch, yog’, go’sht, shakar va boshqalar kabi moddiy shaklgaega. Kiyimlarga bo’lgan ehtiyoj: tufli, paypoq, kastyum-shim, ko’ylak, palto, kurtka vaboshqalarga bo’lgan ehtiyoj tarzida yuzaga chiqadi.
Ijtimoiy-ma’naviy ehtiyojlar azaliy bo’lmay jamiyat taraqqiyotining ma’lum bosqichida,tsivilizatsiya paydo bo’lishi bilan yuzaga keladi.Jamiyat rivojlangan sari sotsial-ma’naviyehtiyojlar tabiiy zaruratga aylana boradi, hamda borgan sari yuksala boradi.Sotsial-ma’naviyehtiyojlar asosan turli xizmatlardan foydalanishga bo’lgan ehtiyojlar tarzida yuzaga chiqadi.
O’qituvchi, vrach, san’at arbobi, sport va boshqalar xizmatidan foydalanib, inson axloqiy,ma’naviy, estetik, jismoniy jihatdan tarbiyalanadi, bilim oladi, kasb egallaydi, har tomonlamakamol topadi. Bu ehtiyojlar yaqqol moddiy ko’rinishga ega emas.
3.Faoliyat yuritish sferasi jihatidan: mehnat qilish, muloqatda bo’lish, dam olish, ishqobiliyatini tiklash, iqtisodiy faoliyat yuritishga ehtiyojlarni o’z ichiga oladi.
Mehnat ehtiyoji insoning o’zida mujassamlashgan. Mehnatsiz inson yashay olmaydi,chunki mehnatsiz nozu-ne’matlar yaratib bo’lmaydi, mehnatsiz inson shaxsi kamol topaolmaydi. Mehnat ehtiyoji insonda mehnat qilish, ijod qobiliyati borligidan kelib chiqadi.Insonmehnatda o’z o’rnini topish, o’z qobiliyatini ishga solib, obro’-e’tibor qozonishga harakat qiladi.
Inson yashar ekan doimo boshqalar bilan muloqotda bo’lishga ehtiyoj sezadi.Shuning uchunham hayotimizda «Yolg’izlik xudoga xos» degan naql bor. Inson mehnat qilar ekan, albatta ishqobiliyatini tiklash uchun dam olishi, turli ko’ngil ochar tadbirlarda qatnashishi zarur.
4.Ehtiyojlarni qondirilishi jihatidan qarasak, ular yakka va birgalikda qondiriladiganehtiyojlarga bo’linadi. Har bir inson o’zining ehtiyojlarini bir qismini yakka tartibda, ikkinchiqismini esa boshqalar bilan birgalikda qondiradi. Yakka tartibda qondiriladigan ehtiyojga yagonao’lcham bilan yondoshib bo’lmaydi. Moddiyehtiyojlarning ko’pchiligi odatda yakka tartibdaqondiriladigan ehtiyojlarni tashkil etsa, sotsial- ma’naviy ehtijlar ko’prok birgalikdaqondiriladigan ehtiyojlardan iborat. Masalan, kiyim kiyishga bo’lgan ehtiyoj yakka tartibda,bilim olishga bo’lgan ehtiyoj birgalikda qondiriladi.
5. Ehtiyojni qondirishdan qanday maqsad ko’zlanganiga qarab, ularni: shaxsiy ehtiyojlarva ishlab chiqarish ehtiyojlariga bo’lish mumkin. Boshqacha aytganda iste’mol tovarlari vaiqtisodiy resurslarga ehtiyoj. Birinchisi insonning bevosita ehtiyojlari bo’lib, uning hayotkechirishi, har tomonlama kamol topishiga qaratilgan.Ishlab chiqarish ehtiyojlari esa insonuchun bilvosita ehtiyojlar bo’lib, uning yordamida inson yashashi kamol topishi uchun zarurbo’lgan turli ne’matlar ishlab chiqarish uchun zarur investitsion tovarlar yaratiladi.
Ehtiyojlar qanday guruhlarga bo’linmasin, qay jihatdanyondashilmasin, ular bir-biri bilan bog’lik, biri ikkinchisini taqozo qiladi, hamda yagonaumumjamiyat ehtiyojlari tarzida shakllanadi.
Jamiyatning umumiy ehtiyojlari tarkib topishi va rivojlanishiga qator omillar ta’sirko’rsatadi.
Ularni umumiy tarzda quyidagi guruhlarga bo’lish mumkin:
1.Aholi soni, yoshi, jinsi.
2.Tabiiy-geografik sharoiti.
3.Tarixiy milliy an’analar va odatlar.
4.Jamiyatning iqtisodiy taraqqiyoti.
5.Madaniy jihatdan erishilgan daraja.
Jamiyat har xil odamlardan tarkib topar ekan, albatta ularning har birining ehtiyojishakllanishiga ta’sir etadigan omillar ham mavjud.
3.Psixologik nuqtai nazardan borliq to’g’risida mulohaza yuritilganda, tirik mavjudodlarning (oddiy tuzilishga ega bo’lganidan tortib, to murakkabigacha) tevarak- atrof bilan hayotiy ahamiyatga ega bo’lgan, turli xususiyatli bog’lanishlarni ta'minlab turuvchi faoliyati (qaysi darajasi, shakli ekanligidan qat'i nazar) ularning barchasi uchun umumiy bo’lgan xususiyat hisoblanadi. Ularning faolligi tufayli murakkab tuzilishli faoliyat yuzaga kelib (onglikning mahsuli sifatida), turli-tuman mohiyatli, har xil ko’rinishdagi ehtiyojlar (ularning toifalarga aloqadorligi, kelib chiqishi jishatidan biologik, moddiy, ma'naviy va boshqalar)ni qondirish uchun xizmat qiladi. Xuddi shu boisdan faollik faoliyatining asosiy mexanizmlaridan birinchi bo’lib, tirik mavjudodlarning o’z imkoniyati darajasida tashqi olam ta'sirlariga javob qilish uquvchanligining tarkibi sanaladi.
Borliqdagi jonli mavjudodlarning o’ziga xos tarzda, muayyan yo’nalishda, ma'lum darajadagi kuch bilan xatti-harakatni amalga oshirishga undovchi ehtiyojlar ular uchun faollik manbai vazifasini bajaradi. Psixologik manbalarga asoslanib fikr yuritganimizda, ehtiyoj-jonli mavjudod (hayot kechirishining yaqqol ssshart-sharoitlariga uning shularga tobe ekanligini ifoda etuvchi va mazkur ssshart-sharoitlarga nisbatan faolligini namoyon qiluvchi holat tariqasida ifodalanadi.
Insonning faolligi boshqa mavjudodlardan tub darajada ham mohiyat, ham shakl jishatdan tafovutga ega bo’lib, yuzaga kelgan ehtiyojlarning turli vaziyatlarda qondirilishida o’z ifodasini topadi. Jumladan, mavjudodlar va hayvonlar o’zlarining tanasi va uning a'zolari tuzilishiga, instinktlarning turli-tumanligiga binoan, o’z o’ljasini tutib olishga nisbatan intilishni vujudga keltiruvchi tabiiy imkoniyati uni oldindan payqash sezgirligi orqali zudlik bilan faol harakat qiladi. Hayvonlar ehtiyojlarining qondirilishi jarayoni qanchalik maqsadga muvofiq ravishda kechgan bo’lsa, bu esa o’z navbatida, ularning qurshab olgan yashash muhitiga yengillik bilan moslashuvini ta'minlaydi. Masalan, asalari xatti-harakatining tug’ma, irsiy dasturi uning gulshira (nektar) yig’ish ehtiyojlari bilan cheklanib qolmasdan, balki bu ehtiyojlarni qondirish ob'ektlari (gullarning navlari, ularning uzoq va yaqinligi, qaysi tomonda joylashganligi, mo’l-ko’lligi kabilar ham) aks etadi. Shu boisdan mavjudodlarning  ehtiyojlarida ularning faolligi omili sifatida tabiiy alomatlar, instinktlar, ssshartsiz reflekslar va hokazolar bevosita qatnashadi.
Lekin insonlarning faolligi va ularning faolligi manbai hisoblanmish insoniy ehtiyojlar tubdan boshqacha manzaraga ega bo’lib, biologik ssshartlanganlikdan tashqari, moddiy va ma'naviy ko’rinishlardan iboratdir. Odamning ehtiyoji unga ta'lim va tarbiya berish jarayonida shakllanadi, ya'ni insoniyat tomonidan yaratilgan ijtimoiy tajriba, ko’nikma malaka, odat, ma'naviyat, qadriyatlar bilan yaqindan tanishish, ularni o’zlashtirish orqali amalga oshiriladi. Tabiat tomonidan vujudga keltirilgan jism, narsa, buyum inson uchun biologik ehtiyojni qondiruvchi o’lja ma'nosini va ahamiyatini yo’qotadi. Odam boshqa mavjudodlardan farqli o’laroq, ijtimoiy-tarixiy taraqqiyot davrining xususiy ehtiyojlariga xizmat qiluvchi muayyan buyumni zaruriyat talabiga binoan tubdan qayta o’zgartirishga, takomillashtirishga qodir ongli zotdir. Xuddi shu boisdan odamning o’z ehtiyojlarini qondirish jarayoni ijtimoiy tarixiy taraqqiyot darajasi bilan o’lchanadigan faoliyat shakli va turini egallashning faol, muayyan maqsadga yo’naltirilganligi, ma'lum rejaga asoslangan ijodiy ko’rinishi sifatida alohida ahamiyat kasb etadi.
"Insoniyatga xos bo’lgan ehtiyojlarning mazmuni, shakli va qondirilishi" usuli ijtimoiy tarixiy taraqqiyot davrida rivojlanib, o’zgarib va takomillashib boradi. Hozirgi zamon kishisining ehtiyojlari va ularning qondirilishi ajdodlarnikidan ham, avlodlarnikidan ham tubdan farqlanadi, lekin etnopsixologik xususiyatlar ta'siri o’z ahamiyatini yetarli darajada yo’qotmaydi. Shaxsning ehtiyojlarini to’la-to’kis qondirish uni komil inson sifatida kamol toptirishning eng muhim sshartlaridan biri hisoblansa-da, lekin bu uning ustuvor ekanligini bildirmaydi, chunki boshqa ta'sirchan omillar ham mavjuddir. Kamolotga erishishning muhim sshart-ssharoiti hisoblanmish mehnat insonning ehtiyojiga aylanmasa, u o’z ehtiyojlarining yengil, oson yo’llar bilan qondirishga harakat qilsa, inqirozga uchraydi. Yengil yo’l bilan o’z ehtiyojlarini qondirish ijtimoiy qonun va qoidalarga zid xulq-atvor manbaiga aylanishiga, jinoiy xatti-harakat kelib chiqishiga, tekinxo’rlik illatining namoyon bo’lishiga zamin hozirlaydi.
Huquqiy, demokratik jamiyat kishisi shaxsini shakllantirishga nisbatan qo’yilayotgan eng muhim talablardan biri-unda mehnat qilish ehtiyojini, mehnatdan faxrlanish tuyg’usini va undan lazzatlanish hissini tarkib toptirishdan iboratdir. Mehnatga nisbatan ehtiyojning vujudga kelishi sanoatda va qishloq xo’jaligida ishlab chiqarishni rivojlantirish, ishlab chiqarish jarayonlarini avtomatlashtirish, mehnat qilish ssharoitlarini yaxshilash, mehnat faoliyati umumdorligini oshirish,ish vaqtidan oqilona foydalanish imkoniyatini yaratadi va faqat mehnatdagina o’z imkoniyatini namoyon etuvchi, bunyodkor, vatanparvar, fidoiy shaxslarni shakllantiradi. Kishilarning iqtisodiy ehtiyojlarini qondiruvchi, ba'zan og’ir va zerikarli tuyulgan mehnat turi vatanparvar, komil insonlikka intiluvchi shaxs uchun quvonch, qoniqish, hatto rohat-farog’at his-tuyg’ularining manbaiga aylanishi mumkin.
Yuksak malakali mutaxassislar tayyorlashga qaratilgan "Ta'lim to’g’risida" gi qonunda va "Kadrlar tayyorlash milliy dasturi" da o’quvchilar va talabalarning mehnat tarbiyasi va kasbga yo’naltirilishiga alohida ahamiyat berilgandir. Respublika fuqarolarida ma'naviy ehtiyojlarni vujudga keltirish va shakllantirish istiqlol sharofati bilan muhim ahamiyat kasb etib, ijtimoiy tarbiyaning muhim bo’g’iniga aylandi.
Huquqiy, demokratik jamiyatning asosiy vazifalaridan biri- insoniy ehtiyojlarni tarkib toptirish, ularni barkamol shaxs kamolotiga yo’naltirish, ma'naviyatni egallash bilan uzviy bog’lab amalga oshirishdan iboratdir.
Inson bir davrning o’zida ham individuallik, ham ijtimoiylikni aks ettirgan bo’lganligi sababli uning ehtiyojlari shaxsiy va ijtimoiy xususiyatga egadir. Boshqacha so’z bilan aytganda, undagi tor ma'noli shaxsiy xususiyatga ega bo’lganday tuyg’u uyg’otuvchi (tabiat in'omiga aloqador) ehtiyojlarni qondirish jarayoni ham ijtimoiy hamkorlik faoliyatining mahsuli (dehqonlar, ishchilar, xodimlar va boshqa kasbdagi) odamlarning sa'i-harakati, hamkorlikdagi mehnatining moddiy tarzdagi ifodalanishidan foydalanishida aks etadi.
Ushbu masalaga boshqacha tarzda yondashilsa, unda o’z ixtiyojlarini qondirish uchun ijtimoiy muhit negizida yaratilgan vositalar va usullardan foydalaniladi, natijada u yoki bu ssharoitga nisbatan ehtiyoj his etadi. Masalan, yog’ochdan boltaga dasta yasash uchun unda xohish mavjudligining o’zi yetarli emas, balki bir qator sshart-sharoitlar, dastgoh, duradgorlik asboblari bo’lishi lozim, uning sifatiga nisbatan ehtiyoj ham tug’iladi. Xuddi shu boisdan unda o’z xohish-istaklarini ro’yobga chiqaradigan talab bilan imkoniyatga qaratilgan ehtiyoj vujudga keladi. Insondagi tor ma'nodagi ehtiyojlar uning shaxsiy talablarini qondirish bilan cheklanib qolmasdan, balki hamkorlik faoliyatida yuzaga keluvchi jamoaviy ehtiyojlar yakka holligiga oid xususiyat kasb etadi. Aytaylik, ma'ruza o’qishga taklif qilingan o’qituvchining mashg’ulotga puxta tayyorgarligi o’z predmetining o’ta fidoyisi ekanligi uchun emas, balki jamoa nufuziga dog’ tushirmaslik mas'uliyati, ijtimoiy burch hissiga nisbatan ehtiyoj sezganligi tufayli amalga oshadi Shaxsiy ehtiyoj guruhiy, jamoaviy munosabatlar uyg’unlashib ketganligi sababli o’zaro qorishiq xususiyatga ega bo’ladi. Har qanday individual faoliyatga nisbatan ehtiyojning tug’ilishi ijtimoiy alomat, umumiylik, hamkorlik xususiyatini kasb etib, faoliyatga yondashuvda yakkahollik umumiylikni, umumiylik esa alohidalikni uzluksiz ravishda beto’xtov aks ettirib turadi.
Psixologiya fanida ehtiyojlarni tasniflash ularni kelib chiqishi va o’z predmetining xususiyatiga binoan amalga oshiradi.
Odatda o’zlarni kelib chiqishiga binoan ehtiyojlar tabiiy va madaniy turga ajratiladi.
Tabiiy ehtiyojlarda inson faoliyatining faolligi, o’z shaxsiy hayotini himoya qilish, o’z avlodi hayotini saqlash, uni qo’llab-quvvatlash uchun zaruriy sshart-sharoitlarga tortilganlik, tobelik aks etadi. Tabiiy ehtiyojlar tarkibiga odamlarning ovqatlanish, tashnalikni qondirish, jinsiy moyillik, uxlash, issiq va sovuqdan asranish, musaffo havoga intilish, tana a'zolariga dam berish kabilar kiradi. Tabiiy ehtiyojlar uzoq vaqt davomida qondirilmasa, uning oqibatida inson halokatga mahkum bo’ladi, o’z sulolasi hayoti va faoliyatini xavf ostiga qoldiradi. Tabiiy ehtiyojlar insonda hayvonot ajdodlarnikiga va ibtidoiy jamoa a'zolarinikiga o’xshash bo’lsa-da, lekin ular o’zining psixologik mohiyatiga ko’ra mavjudodlarnikidan ham sifat, ham miqdor jishatdan tafovutlanadi. Ehtiyojlarni qondirilish usullari, shakli, quroli tobora takomillashib borishdan tashqari, ularning mohiyati, mazmuni ham o’zgarib bormoqda, misol uchun hozirgi zamon kishisi eramizdan oldingi ajdodlarimizga nisbatan boshqacha tarzda o’z ehtiyojlarini ro’yobga chiqaradi va ularni qondirishga intiladi. Uy ro’zg’or buyumlarining o’zgarishi ehtiyojlarini qondirish yo’llari takomillashuvidan darak beradi.Shuning uchun insonlarning tabiiy ehtiyojlari ijtimoiy tarixiy xususiyatga ega, chunki ular ijtimoiy tarixiy taraqqiyot mahsulidan iboratdir.
Inson faoliyatining faolligi insoniyat madaniyatini mahsuli bilan bog’liqligini ifodalab, madaniy ehtiyojlarni yuzaga keltiradi.Madaniy ehtiyojlar, madaniyat to’g’risida mulohaza yuritilganda uning ijtimoiy ildizlari kishilik tarixining dastlabki manbalari bilan uzviy bog’lanib ketishini ta'kidlab o’tish lozim.Lekin tabiiy ehtiyojlar madaniy ehtiyojlar bilan o’zaro uyg’unlashgan bo’lib, birinchisi ikkinchisini taqozo etadi, chunki ular biri-birining negizidan kelib chiqadi. Xuddi shu boisdan madaniy ehtiyojlar ob'ektiga tabiiy ehtiyojlarini qondiruvchi uy-ruzg’or buyumlar, mehnat faoliyati orqali boshqa kishilar bilan bog’lanish vositalari, madaniy aloqalar o’rnatish usullari, shaxslararo muomalaga kirishish uslublari, ijtimoiy turmush zaruriyatiga aylangan narsalar, o’qish va tajriba orttirish yo’llari kiradi. Odatda jamiyat ta'lim va tarbiya tizimini egallash, xalq an'analari, marosimlari, bayramlari, odatlari, rasm-rusumlari, xulq-atvor ko’nikmalarini o’zlashtirish jarayonida rang-barang madaniy ehtiyojlar vujudga keladi, yangicha ma'no kasb eta boshlaydi. Yuqorida ta'kidlab o’tganimizdek, tabiiy ehtiyojlar qondirilmasa, ular insonni halokat yoqasiga yetaklaydi, biroq madaniy ehtiyojlarning qondirilmasligi unday oqibatlarga olib kelmaydi, ammo odamda madaniy fazilatlarning shakllanishiga putur yetkazadi, uning kamolotini sekinlashtiradi.
Shu narsani ta'kidlab o’tish joizki, madaniy ehtiyojlar o’zining darajasiga ko’ra, jamiyat tomonidan o’z a'zolari oldiga qo’yilayotgan talablar bilan bog’liqligiga binoan, ular o’zaro bir-birlaridan keskin tafovut qiladi. Masalan, hozirgi zamon yoshlarining bilim olishga nisbatan tinimsiz izlanishini, ya'ni bilim olish ehtiyojining mohiyatini eng so’ngi moda bo’yicha kiyinishga odatlangan xuddi shu yoshdagi tengdoshining ehtiyojlarini bir xil mezon bilan o’lchash va baholash adolatdan emas. Chunki ehtiyojlarning mohiyatiga, ularni qondirish uchun amalga oshirish ko’zda tutilgan faoliyat natijasiga, ularning xususiyatiga ijtimoiy yoki individual yo’nalganligiga binoan, har qaysisi alohida-alohida baholanadi.
Ijtimoiy jamiyat tomonidan o’z fuqarolari oldiga qo’yilayotgan talablariga, jamiyatning huquq asoslariga, xalq an'analariga, yurish-turish qoidalariga, ma'naviyat va qadriyat tizimiga, maslak va dunyoqarash mohiyatiga mos tushadigan ehtiyojlar yuksak onglilik, ijtimoiy faollik, ma'naviy kamolot uchun xizmat qiladi, jamiyat taraqqiyotining muhim mezonlaridan biri bo’lib madaniy ehtiyojlarni tug’ilish va ularni qondirilish darajasi va ma'naviyatni egallashdagi roli hisoblanadi.
Psixologiya fanida ehtiyojlar o’z predmetining xususiyatiga ko’ra moddiy va ma'naviy turlarga ajratiladi, ularni keltirib chiqaruvchi mexanizmlar manbai turlicha ekanligi e'tirof etiladi.
Insonning ovqatlanish, kiyinish, uy-joyiga ega bo’lish, maishiy turmush ashyolariga intilish, komfort hissini qondirish bilan bog’liq madaniyat predmetlariga nisbatan ehtiyoj sezish moddiy ehtiyojlar majmuasini yuzaga keltiradi. Ma'naviy madaniyatni yaratish va o’zlashtirish, shaxsning o’z fikr mulohazalari va his-tuyg’ulari bo’yicha boshqa odamlar bilan muomalaga kirishish hamda axborat almashtirish, badiiy va ilmiy adabiyotlar bilan tanishish, mahalliy matbuotni o’qish, kino va teatr ko’rish, musiqa tinglash kabilarga ehtiyoj sezish, ya'ni ijtimoiy ong mahsuliga tobelik manaviy ehtiyojlar tizimini vujudga keltiradi.
Ma'naviy ehtiyojlar moddiy ehtiyojlar bilan uzviy bog’liq bo’lib, vujudga kelgan ma'naviy ehtiyojlarni qondirish jarayoni moddiy ehtiyojlarning tarkibiga kiruvchi moddiy narsalar yordamida amalga oshiriladi chunonchi, kitob, yozuv qog’ozi va boshqalar.
Ehtiyojlarning turlari haqida fikr bildirganda yana shu narsaga e'tibor berish kerakki, kelib chiqishiga binoan tabiiy turga taalluqli ehtiyoj o’z predmetiga ko’ra moddiy guruhga, xuddi shu mezonlar bo’yicha bir davrning o’zida madaniy ehtiyojning moddiy yoki ma'naviy ehtiyoj turkumiga kiritish mumkin. Shu tariqa ehtiyojning kelib chiqishi va predmeti xususiyati bo’yicha ikki mezonga asoslanib muayyan guruhlarga ajratiladi. Inson ongining tarixiy taraqqiyotiga nisbatan va ehtiyojlarning ob'ektiga bo’lgan munosabatiga binoan, har xil tasniflanadi va xuddi shu mezonlarga ko’ra ular rang-barang turlarga ajratiladi. Ularning izchilligi, barqarorligi, doimiyligi, ko’lami, ahamiyatliligi, predmetliligi, ijtimoiyligi, individualligi kabi xususiyatlari bilan o’zaro bir-biridan farqlanadi. Ehtiyojlar faoliyati va xulq-atvor motivlari bilan jips aloqada bo’ladi.
Muayyan muhitda yashovchi hayvonning u yoki bu tarzdagi xatti-harakati aniq ehtiyojni qondirishga qaratilgan bo’ladi. Shu boisdan ehtiyoj hayvonni faollikka undash bilan cheklanib qolmasdan, balki faollikning turlari, shakli, harakatlantiruvchi kuchiga ham o’z ta'sirini ko’rsatadi.
Hayvonda ovqatlanish ehtiyojini tug’ilishi unda faollikni vujudga keltiradi, natijada so’lak bezlari ishlay boshlaydi, o’lja qidirish, uni poylash, tutish va iste'mol qilish bilan bog’liq holatlar majmuasi yuzaga keladi. Mazkur jarayonlar sshartli reflekslar, faollikni keltirib chiqaruvchi yangi qo’zg’ovchilar va unga muvofiq bo’lgan yangi harakatlar bilan bog’lanish mumkin, biroq hayvon xatti-harakatining tuzilishida hech qanday o’zgarish yuz bermaydi. Jahon fiziologlari va psixologlari tomonidan hayvonlarda sshartli reflekslarni shakllantirishga oid tajriba materiallarining ko’rsatilishicha, vosita sifatida foydalanilgan qo’ng’iroq chalinishi hayvon uchun tashqi qo’zg’otuvchilar ichidan faqat ovqatlanishga bog’liq signal (xabar) vazifasini bajaradi, xolos.
O’rgatilgan hayvon tomonidan tepkini bosish jarayoni unga ovqatning berilishi bilan aloqador xatti-harakat tarzida amalga oshiriladi.Shuning uchun hayvon har qanday murakkab sshartli reflekslar yordami bilan o’z xatti-harakatini amalga oshirgan bo’lishiga qaramay, ehtiyojlar bevosita uning psixikasini aks ettirish muayyan ob'ektga yo’naltirish, xulqini idora qilish funksiyasini bajaradi. Chunki hayvon a'zolarining biologik-tabiiy ehtiyojlari psixik aks ettirish mazmuni va sifatini, tashqi olam ta'siriga nisbatan javob sifatida paydo bo’luvchi xatti-harakatlarni muvofiqlashtirib turadi.
Insonning faoliyati, xulq-atvori, xatti-harakati hayvonlarnikidan tubdan farq qiladi, ularni tarkib toptirish mutlaqo boshqa asosga quriladi.
Misol uchun bolaning ovqatlanishi, xatti-harakati, qoshiqdan foydalanish, maxsus ajratilgan joyda o’tirish, ovqat yeyish qurolini ishlata olish uning tabiiy ehtiyojlari tufayli yuzaga kelgan deb e'tirof etish haqiqatdan uzoq fikr, chunki uning negizida yotuvchi mexanizmlar siri tushuntirib berilmagan.O’z-o’zidan ma'lumki, tabiiy ehtiyojni qondirish uchun zarur sshart-sharoitlar yaratilishi sshart emas, insonda uyquga ehtiyoj tug’ilsa, u holda hech qanday yumshoq o’ringa, divanga talab sezilmaydi, charchagan odam duch kelgan joyda o’z ehtiyojini qondiraveradi.
Madaniy xatti-harakatlar, odatlarning insonda vujudga kelishi ijtimoiy tarbiyaning ta'sirida tabiiy ehtiyojlarni qondirishning vositasi, ssharti sifatida gavdalanib, qurollar, buyumlar ularning tarkibiy qismiga aylana boshlaydi. Bunday xatti-harakatlar shaklini keltirib chiqaruvchi asosiy manba tub ma'nodagi ehtiyoj emas, balki uni qondirishning jamiyat taraqqiyoti talab qilgan qoidalari, usullari, kamolot taqozo etuvchi madaniy ko’nikmalar hisoblanadi.
Jamiyatning taraqqiyot bosqichlariga binoan tabiiy ehtiyojlarni qondirishning yangidan-yangi, yanada takomillashgan vositalari insoniyat tomonidan yaratilaveriladi va bular ehtiyojlar tarkibi bilan qorishib ketadi. Madaniy va ma'naviy ehtiyojlar to’g’risida ham xuddi shu tarzdagi o’zgarishlar yuz beradi, shaxsning boshqa kishilar bilan muloqotga kirishish, bilimlarni o’zlashtirishda texnik vositalardan foydalanishi nutq va kiyinish madaniyatining o’sishi ularni qondirishga nisbatan talab darajasining ortishi mazkur ehtiyojlar riojlanishini ta'minlaydi.
Psixologiyada ehtiyojlar rivojlanishining bir necha bosqichlari mavjud ekanliligini ta'kidlab o’tish zarur. Chunki ehtiyojlar inson ontogenezida paydo bo’lib, to  umrining oxirigacha o’zgarib, takomillashib boradi. Kishilik jamiyatlarida ehtiyojlar bir-biridan ham mohiyat, ham shakl jihatidan tafovutga ega bo’lganday, yosh davrlariga qarab, ular xuddi shunday mezonlar bo’yicha o’zaro farqlanadilar.
Bola faolligini rivojlantirishning dastlabki bosqichlaridayoq, biologik jihatdan ahamiyat kasb etuvchi buyumlar, jismlar ustuvorlik xususiyatiga ega bo’lmaydilar, aksincha ularning inson tomonidan foydalanish usullari ehtiyojlarning omillari tariqasida gavdalanadi.Binobarin, mazkur buyumlar, aslahalarning ijtimoiy tajribalarini egallashdagi ahamiyati, roli namoyon bo’lishning mexanizmlari sifatida maydonga keladi.
Bolalarning xuddi shu yo’sinda egallaydigan xatti - harakatlarining yangi shakllari - bu jamiyat tomonidan ijtimoiy amaliyot vazifalariga munosib ravishda ishlab chiqilgan usullaridan iborat bo’lib, buyumlar bilan shaxsning munosabati tarzida yuzaga keladi, kishining kundalik faoliyati ichidan muhim joy egallaydi.Stol atrofida o’tirish, qoshiq bilan ovqat yeyish, krovatda uxlash, televizor tomosha qilish, o’yinchoq o’ynash, kattalar bilan muomala qilish yuqoridagi fikr mohiyatini yaqqollashtirishga yordam beradi. Ehtiyojni qondirishning vositalaridan foydalanish qoidalari ijtimoiy muomala usullari, faoliyatni amalga oshirishning yo’l-yo’riqlari katta yoshdagi odamlar tomonidan yoshlarga o’rgatiladi. O’z ehtiyojlarini muayyan buyumlar vositasida qondirishga va ularni muayyan faoliyat turiga tatbiq etishning insoniy shakllarini egallashga o’rgatish maxsus mashqlar orqali amalga oshirilib, "Yetuk shaxs- bola" tarzida yuzaga keladi. Demak, bola ehtiyoji qondirilayotgan insoniy sshart-sharoitlar ta'siri ostida shaxsning xulq-atvori vositalar ahamiyati bilan emas, balki ularning ijtimoiy qiymati bilan belgilanadi.Ehtiyojlarning qondirilish darajasi uning og’ir yoki yengil ko’chishi shaxsning shakllanishida muhim ahamiyatga ega, shu boisdan ularni qondirish maqsadga muvofiq, oqilona mezonlarga suyanib amalga oshirilsa ijtimoiy ahamiyati yanada ortadi.
Insonda madaniy va ma'naviy ehtiyojlar turmush tajribasi ortishi, bilim saviyasi kengayishi, maxsus mashqlar egallanishi, ijtimoiy hayot qoidalariga uzluksiz ravishda rioya qilishi, narsa va hodisalarga munosabati o’zgarishi tufayli rivojlana boradi. Odam tobora barkamol bo’la borishi uning oldiga yangicha talablar qo’yadi, ularni bajarish esa ehtiyojning yangi, nisbatan murakkab, mohiyat jishatdan teran xususiyat kasb etuvchi shakllarni vujudga keltiradi, ularning qondirilishi esa tuzilishga ega bo’lgan vositalarni taqozo etadi.Ma'lumotlilik aql - zakovat ko’rsatkichining yuksalishi, iste'dod alomatlarining ro’yobga chiqishi, faollikning ortishi, xatti-harakat tarkibida keraksiz bo’g’inlarning kamayish ehtiyoji takomillashgan shaklining namoyon bo’lishini ta'minlaydi.Inson komfort sari intilar ekan, demakki unda yangi ehtiyojlar yuzaga keladi, ularning qondirilishi esa yangi bir sifat darajasiga ko’tariladi. Madaniyatning yangi qirralari ochilishi, ma'naviyatni egallashga nisbatan xohish - istakning kuchayishi, fan va texnikaning taraqqiyoti, millatlararo munosabatlar ko’lamining kengayishi rang-barang ehtiyoj turlari va shakllari rivojlanishiga muhim sshart-sharoitlar yaratadi. Insonning barkamollik sari intilishdagi imkoniyatlarini ro’yobga chiqarish orzusi ehtiyojlar rivojlanishi harakatlantiruvchi kuchga aylanadi.
Psixologiya fanida ehtiyoj quyidagi tiplarga ajratiladi:
1.        Individual - yakka shaxsga yo’naltirilgan.
2.        Guruhiy - real guruhlar moddiy va ma'naviy intilishi.
3.        Jamoaviy - jipslashgan guruhlar talabi majmuasi.
4.        Hududiy - etnik guruhning muayyan o’ziga xos talablari qondarilishi
5.        Etnik - ma'lum millat yoki xalqlarning safarbarligini ta'minlash.
6.        Umumbashariy - yer yuzi xalqlarining umumiy talablarining majmuaviy aks etishi.
Shaxsning muhim belgisi faqat odamga xos maxsus ehtiyojlarning borligidir. Ehtiyojlar odamning kun ko‘rishi va yashashi uchun zarur narsalar- dir. Odam yashamoq, kun kechirmoq uchun o‘z ehtiyojlarini qondirishi kerak. Ehtiyojlar hayvonlarda ham bor. Ammo hayvonlarda faqat biologik, tug‘ma ehtiyojlar bo‘ladi – ovqatlanish, saqlanish, nasl qoldirish ehtiyojlari bor, xolos. Odamda esa biologik ehtiyojlardan tashqari, yana yuksak ehtiyojlar – bilish ehtiyojlari, ijtimoiy ehtiyojlar, ma’naviy, estetik va boshqa shu kabi ehtiyojlar bor. Bu ehtiyojlar tug‘ma ehtiyojlar emas – ular tarixan taraqqiy etgan. Ijtimoiy zot bo‘lgan odamning biologik ehtiyojlari ham tarixiy taraqqiyot jarayonida sifat jihatdan o‘zgargan. Kishilarning ehtiyojlari ijtimoiy tuzum shakllarining taraqqiysiga qarab o‘zgaradi. Har bir ayrim odamning ehtiyojlari ijtimoiy muhit, tarbiya va tajribasiga qarab taraqqiy etadi. Ehtiyojni qondirish jarayoni hayotning muhim bir tomonini tashkil etadi.Odam yuksak darajadagi ma’naviy ehtiyojlari borligi bilangina emas, balki o‘zining ehtiyojlari (shu jumla- dan, biologik ehtiyojlarni ham) anglashi bilan ham hayvonlardan farq qiladi.Ehtiyojlar odamni g‘ayratga kirgizadi, uning faoliyatini hamma turlariga dalda beradi. Yuqorida aytilganidek, hayvonlar o‘zining ehtiyojlarini tug‘ma in- stinktiv harakatlar yordami bilan va instinktlar asosida vujudga kelgan ko‘nikmalar yordami bilan qoniqtiradi. Odam shaxs bo‘lganidan o‘z ehtiyojlarini ongli, oqilona harakatlar yordami bilan qondiradi. Shu bilan birga, odam faqat insonga xos bo‘lgan madaniy ijtimoiy ehtiyojlarnigina emas, balki tabiiy, biologik ehtiyojlarini ham oqilona qondiradi. Shu bilan birga, odamning harakati hayvonlar harakatidan tafovut qilib, ijodiy xarakterda bo‘ladi. Hayvonlar tevarak-atrofdagi muhitga faqat moslashadi, undan tayyorini oladi. Odam muhitga moslashish bilangina cheklanib qolmaydi, balki shu muhitni qayta ko‘radi, o‘zgartiradi, o‘ziga moslashtiradi. Shaxsning oqilona iroda bilan bo‘ladigan faoliyati ijodiy mehnatda sodir bo‘ladi. Odam yangilik yaratadi, ijod qiladi, shu yangilikni tevarak-atrofdagi voqelikka qo‘shadi, voqelikni o‘zgartiradi va to‘ldiradi. Kishilarning ijtimoiy mehnat faoliyati tufayli yer sharining butun qiyofasi o‘zgardi – yangi geografik muhit vujudga keldi, deyish mumkin.Shaxs aktivligining manbalari turli-tuman ehtiyojlardadir. Ehtiyoj- larda shaxsning yashash ssharoitlariga bog‘liqligi motivlar tizimi sifatida namoyon bo‘ladi. Motiv deb ma’lum ehtiyojlarni qondirish bilan bog‘liq bo‘lgan faoliyatga moyillikka aytiladi. Agar ehtiyojlar inson faolligining asosini tashkil qilsa, u vaqtda motivlar bu mohiyatning aniq namoyon bo‘lishidan iboratdir. Ehtiyoj motivlarda namoyon bo‘ladi va ular keng va tor shakllarda bo‘lib faoliyatning aynan o‘zida amalga oshiriladi. Faoliyat qancha murakkab bo‘lsa motivlar ham shuncha ko‘plikni tashkil qiladi va biz faoliyatni (o‘qish, mehnat, o‘yin) bajarish jarayonida bu motivlarning hammasiga javob beramiz va ko‘zlagan maqsadga erishamiz.
Inson faoliyatining motivlari qoidalar, qonuniyatlar, faktlar bilan belgilanadi, ya’ni biz faoliyat motivini turlicha asoslab boramiz.Bunga faoliyat motivatsiyasi yoki faoliyat motivlarini asoslanishi deb ataladi. Har qanday faoliyatning motivlari asoslab berilganda u insoniyat faoliyati uchun mazmunli, foydali va ahamiyatli bo‘ladi. Faoliyat jarayonida amal qiladigan motivlar anglangan va anglanmagan bo‘lishi mumkin. Anglangan motivlarga qiziqishlar, e’tiqod, dunyoqarash, tilaklar kiradi.Anglanmagan motivlarga ustanovkalar (faoliyatni bajarishga tayyorgarlik holati) kiradi. Qiziqishlar deb, shaxsning bilish jarayoni bilan bog‘liq bo‘lgan ehtiyojlarning hissiy namoyon bo‘lishiga aytiladi. Qiziqishlar, faoliyat jarayonida muhim rol o‘ynaydi. Chunki u faoliyat obyektining mazmuniga bo‘lgan moyillik kuchini ifodalaydi. Bu moyillik kuchi shaxsning bilish ehtiyojiga javob beradi va shaxsda yuzaga keladigan «bilish va tushunishga bo‘lgan tashnalik»ni qondirishning yo‘l va usullarini faol qondirishga majbur etadi. Qiziqishlarning mazmuniga, maqsadiga, kengligi va mustahkamligiga qarab turlarga ajratiladi. Qiziqishlarning mazmuni jihatidan farqlari bilish ehtiyoji bilan bog‘liq bo‘lgan obyektlarni va ularning mazkur faoliyat maqsadi uchun real ahamiyatini aniqlaydi. Qiziqishlarning ijtimoiy qiymatga va ijtimoiy mazmunga egaligi uning mazmunini qan- dayligini ko‘rsatib beradi. Qiziqishlar maqsadiga ko‘ra bevosita va vosi- tali qiziqishlarga ajratiladi. Bevosita qiziqishlar obyektning emotsional jozibadorligi tufayli yuzaga keladi. Vositali qiziqishlar obyektning real ma’nosi va uning shaxs uchun ahamiyati mos kelganda paydo bo‘ladi. Bu qiziqishning paydo bo‘lishi faoliyatning maqsadini anglash bilan bog‘liq bo‘lgan bilish ehtiyojidir. Qiziqishlar kengligiga ko‘ra keng va tor qiziqishlarga bo‘linadi. Keng qiziqish bir sohaga yoki faoliyatga emas, balki ko‘plab sohalarga faoliyat- larga qiziqishdir. Ba’zi odamlarda qiziqishlar bir sohaga qaratilgan bo‘lishi mumkin. Bu tor qiziqishdir.Qiziqishlarning kengligi mehnatga sarflangan quvvatni tiklash uchun faoliyat turlarini almashlab turishning eng yaxshi vositalaridan hisobla- nadi. Qiziqishlar barqarorligi darajasiga qarab barqaror va beqaror bo‘lishi mumkin. Barqaror qiziqishlar uzoq muddat davomida, hatto kishining umrini oxiriga qadar amal qiladigan qiziqishlardir. Shuningdek, shaxs- ning asosiy ehtiyojlarini to‘la namoyon qiluvchi va shuning natijasida shaxs psixologik qiyofasining muhim xislatiga aylangan qiziqishlar barqaror hisoblanadi. Xatti-harakatning muhim motivi e’tiqoddir.E’tiqod shaxsning o‘z qarashlari, tamoyillari, dunyoqarashlariga mos ravishda harakat qilishga undovchi anglanilgan ehtiyojlar tizimidir. E’tiqod shaklida namoyon bo‘lgan ehtiyojlarning mazmunini odamni o‘rab olgan tabiat va jamiyat haqidagi bilimlar va ularni ma’lum darajada tushunish tashkil etadi. Odamning bilimlari, o‘zlashtirib olingandan keyin va tartibga solingan- dan keyin u dunyoqarashga aylanadi. Dunyoqarash – shaxsning voqelik va unga bo‘lgan munosabatini ifo- dalovchi tasavvur, tushuncha hamda qarashlari tizimi, kishining falsafiy, ilmiy, huquqiy, axloqiy, estetik ideal va e’tiqodlarining yig‘indisidir. Dunyo- qarash inson faoliyati va xulqining umumiy yo‘nalishini belgilab beruvchi tizimdir. Yuqorida bayon etilganlarning hammasi anglangan faoliyat motivla- ridir. Inson xulq-atvori va xatti-harakatlarining motivlari orasida anglab yetilmagan mayllar ham muhim ahamiyatga egadir.
Nazorat uchun savollar.
1.             Ehtiyoj muammosi deganda nimani tushunasiz?
2.             Ehtiyojning biologik va psixologik komponentlarini sanab o’ting?
3.             Ehtiyojlar klassifikatsiyasini tahlil qilib bering?.
4.             Ehtiyojni o’rganish metodlaridan qaysilarini bilasiz? 
 

14-Mavzu: Turmush madaniyati etikasi va estetikasi
Reja:
Turmush madaniyati etikasi
Turmush madaniyati estetikasi
Turmush madaniyatida yashash odamlarning ijtimoiy hayotda tarkib topgan axloq me’yorlariga amal qilib yashashini, ularning bir-biriga nisbatan yuksak insoniy munosabatlarda bo‘lishini taqozo qiladi. Axloq, insoniy qadriyatlar orasida markaziy o‘rinlardan birini egallaydi, u insonning insoniyligini belgilovchi muhim mezonlardan biri bo‘lib hisoblanadi.
Turmush madaniyatida yashashga o‘tish odamlar orasidagi munosabatlarda  iliqlikni ta’minlaydi. Uni ongli ravishda boshqarish lozimligini, tartibsizlikka yo‘l bermaslikni insoniyatning uzoq asrlar davomida orttirgan axloq me’yorlariga qat’iy amal qilib yashashi kerakligini talab qiladi.
Jamiyatda odamlarning osoyishta yashashi uchun zarur bo‘lgan axloqiy tamoyillardan biri, bu – zo‘ravonliksiz yashashdir. Zo‘ravonliksiz yashash bu – turmush madaniyatida yashashdir. Zo‘ravonliksiz yashash – hayotda paydo bo‘lib turadigan ziddiyatli vaziyatlarning yechimiga axloq me’yorlari asosida yondashishdir. Bunday  vaziyatlarda zo‘ravon emas, axloq g‘olib chiqishi kerak. Har bir inson nafaqat boshqa odamlarga nisbatan, balki o‘z tanasiga nisbatan ham zo‘ravonlik qilishi mumkin emas. Afsuslar bo‘lsinki, bu go‘zal hayotda biz odamlarning o‘zgalarga va o‘z salomatliklariga nisbatan zo‘ravonlik qilishning turli xil ko‘rinishlariga tez-tez duch kelib turamiz. Bunday antropogen zo‘ravonlikning oqibatida jamiyatda  beqarorlik vujudga kelsa, inson organizmida turli xil axloq kasalliklari kelib chiqadi. Odamlarning bir-birlariga nisbatan kechirimli bo‘lishi, o‘z tanalariga  nisbatan avaylib munosabatda bo‘lishi, zo‘ravonlikka yo‘l qo‘ymaslik inson umrini uzaytiradi, uning osoyishta turmush kechirishini ta’minlaydi.
Jamiyatning barcha a’zolari axloq me’yorlariga amal qilib yashashlariga erishish, zo‘ravonlikni inson hayotidan batamom chiqarib tashlash, yuksak axloqiy sifatlardan dalolat bersa, odamlar o‘rtasidagi munosabatlarda va har bir insonning o‘zining jismoniy tanasiga nisbatan zo‘ravonlikka yo‘l qo‘yishi uning tabiatida jiddiy axloqiy nuqsonlarning mavjudligini ko‘rsatadi. Zero,  zo‘ravonlik – axloqiy zaiflikdir, insoniy qadriyatlarini oyoq osti qilishdir, zo‘ravonliksiz yashash yuksak axloqiy sifatdir, o‘zgalarning qadriyatlarini e’zozlab, unga hurmat bajo keltirib yashash tarzidir.
Insonning o‘zi uchun berilgan buyuk ne’mat – yashash imkoniyati yaratilganligi uchun Ollohga shukronalar aytib yashashi, o‘zgalarga yaxshilik qilib yashashni o‘z hayotining mazmuniga aylantirishi, ularga nisbatan izzat-hurmatda bo‘lishi,  o‘zining insoniylik burchini bajarishga nisbatan yuksak mas’uliyat bilan qarashi jamiyatda osoyishtalik hukm surishiga olib keladi. Natijada har bir insonning o‘z mohiyatini ro‘yobga chiqarishi uchun, ezgulik ishlar qilib, odamlar xotirasida yaxshi nom qoldirishi uchun qulay imkoniyat yaratiladi. Zero, ana shunday barqarorlik va osoyishtalik hukm surgan jamiyatgina o‘z fuqarolarining sog‘lom bo‘lishiga, ularning uzoq umr ko‘rishiga kafolat bera oladi.
Asrlar davomida turli dinlarning falsafiy asosini tashkil qilgan, ularning diqqat markazida turib kelgan axloqiy kategoriyalardan biri, bu – ezgulik va yovuzlik (yoki yaxshilik va yomonlikdir). Garchi mazkur axloqiy kategoriya din falsafasida turlicha talqin qilinib kelinayotgan bo‘lsa-da, uning ratsional mag‘ziga ega ekanligini inkor etib bo‘lmaydi. Ezgulik va yovuzlik dialektikasida yovuzliknnig jamiyatda beqarorlik va notinchlikka sabab bo‘lishi tufayli uning inkor etilishi ezgulik ishlariga keng yo‘l ochib beradi. Hayotda yaxshilik qilish uchun, ezgu niyatlarni amalga oshirish uchun yashash lozimligini ta’kidlaydi.
Ezgulik va yovuzlik har bir shaxsning tabiatida bir vaqtning o‘zida yashaydi. Yovuzlik bilan kurash uni inson hayotidan batamom chiqarib tashlashni anglatmasligini (zero, buning iloji ham yo‘q), balki yovuzlik ustidan g‘alabaga erishishni – yovuzlikni ezgulikka aylantirishni anglatishni unutmasligimiz kerak. “Yaxshilik qil, daryoga ot – baliq biladi, baliq bilmasa, xoliq biladi”, “Chap yuzingga urganga – o‘ng yuzingni tut!”, “Otangni o‘ldirganga onangni ber!”, “Bolingni bermasang ham – nishingni suqma” kabi xalq maqollarida bu jarayon  o‘zining yorqin ifodasini topgan. Yaxshilik qilib yashash, yaxshilik qilganga ham,  undan bahramand bo‘lgan kishiga ham kuch-quvvat bag‘ishlaydi. Bu kuch-quvvat inson umrini uzaytiradi. Yovuzlik inson salomatligiga salbiy ta’sir ko‘rsatadi, uning  umrini qisqartiradi. Yovuzlik eng avvalo – unga yo‘l bergan kishining umrini egovlaydi, uni halokatga olib keladi. “Birovga choh qazima, unga o‘zing yiqilasan”, “Yomon so‘zing og‘zingdan chiqib, yoqangga tarmashsin” va shu kabi xalq maqollari bekorga aytilmaydi. Inson o‘z tabiatiga ko‘ra faqat yaxshilikka intilib yashashi, u yaxshilik uchun yaratilganligini bilishi lozim. Ammo, yaxshilik qilish o‘z-o‘zidan bo‘lmaydi, u insondan yaxshilikka intilishni, ma’lum darajada kuch-quvvat sarflashni talab qiladi. Har bir inson uchun odamlarga yaxshilik qilib yashash uning axloqiy burchi darajasiga ko‘tarilishi kerak. Har bir inson o‘ziga-o‘zi: “Men nima uchun yashayapman?”, “Hayotda mening o‘zim to‘g‘ri yashayapmanmi?”, “Men o‘zimning esizgina yagona umrimni nimaga sarflayapman?”, “Mening umrim bekorga kuyib ketmayaptimi?” kabi savollarni bera bilishi va ularga vijdon amri bilan javob  bera olishi kerak.
Turmush madaniyatining ajralmas qismlaridan biri, bu - insonning go‘zallikka intilib yashashi, go‘zallikni his qila bilishi, undan zavqlana olishi xususiyatidir. Zero, go‘zallik insonni o‘z hayotidan qoniqish hosil qilib yashashga olib keladi. “Go‘zallik – insoniyatning xaloskoridir” deb yozganda rus yozuvchisi F. Dostoyevskiy haq edi. Go‘zallik faqat tashqi chiroy emas, u keng qamrovli estetik kategoriyadir. Go‘zallik tabiatga, inson va uning faoliyatiga, atrofimizdagi barcha insoniy qadriyatlarga xos sifatdir. Go‘zallik – san’atdir, o‘z sifatlarini san’atda namoyon qila oladi. San’atni esa ijodkor yaratadi, u ijodkor uchun o‘z mohiyatini namoyon qilish vositasidir. Go‘zallik insonda turmush madaniyatining badiiy adabiyot, teatr, kino, musiqa, kulgi, arxitektura, haykaltaroshlik, rassomchilik va shu kabi boshqa turlaridan zavqlanib yashashdek ichki tuyg‘ulari, his-hayajonlarini qo‘zg‘atdi. Go‘zallik insonga salomatlik va uzoq umr baxshida etadi. Bas, shunday ekan, insonning tashqi qiyofasi ham, kiyinishi ham, axloqi, uy-joy sharoiti, muomalasi va boshqa ko‘plab sifatlari ham go‘zal bo‘lmog‘i lozim. Turmush madaniyatida yashash – go‘zallikka intilib yashash, go‘zal bo‘lib yashashdir, san’at asarlarini, insoniy qadriyatlarni e’zozlab, qadrlab, ulardan bahramand bo‘lib yashashdir. Biz har kuni yashaydigan xonamizning, hovli-joyimiz va ko‘chalarimizning, ish joyimizning go‘zal bo‘lishi, yashil daraxtlar gullar bilan bezatilishi, yuksak did bilan jihozlanishi, bizning kayfiyatimizga ko‘tarinkilik baxsh etadi, bizni ezgulik ishlariga undaydi, o‘z hayotimizdan qoniqib yashashga olib keladi, umrimizni uzaytiradi, turmush madaniyatida yashashimizdan kutilgan murodimiz hosil bo‘ladi.
Insondagi go‘zallikka intilib yashash kabi ijobiy xislatlar bilan birga xunuklikdan nafratlanish, undan yuz o‘girish, hayotdagi qora dog‘larga nisbatan salbiy munosabat, noturmush madaniyati odatlariga shafqatsizlik kabi xislatlar ham mavjud. Inson tabiatida bunday xislatlarning bo‘lishi, hayotimizda uchraydigan va yuqorida sanab o‘tilgan sifatlardan bosqichma-bosqich tozalanib borishimiz uchun asos bo‘ladi. Go‘zallik va xunuklik kategoriyasining dialektik munosabatlarini ko‘rib chiqish jarayonida inson ongida go‘zallikka nisbatan ijobiy munosabatlarning shakllanib borishi barobarida xunuklik sifatlariga nisbatan nafrat tuyg‘usi kuchayib borishini  kuzatamiz va go‘zallikning xunuklikni inkor qilish dialektikasining guvohi bo‘lamiz. Inson tabiatidagi bunday xususiyatdan odamlar ongida turmush madaniyatiga xos sifatlarni shakllantirish jarayonida foydalanish imkoniyatiga ega bo‘lamiz.
Badiiy adabiyotda va san’atda sog‘lom va noturmush madaniyatini tasvirlovchi  yuksak g‘oyaviy yo‘nalishga ega bo‘lgan asarlarning yaratilishi, har ikkala turmush madaniyatiga xos keskin kontrastli vaziyatlarning yuksak mahorat bilan tasvirlanishi o‘quvchilar va tomoshabinlar ongida turmush madaniyatini shakllantirish jarayonini tezlashtiradi. O‘zbek adabiyotida so‘nggi yillarda paydo bo‘lgan Tohir Malikning “Shaytanat”, Sharof Boshbekovning “Charxpalak” kabi asarlarining mazmuniga mualliflar tomonidan ustalik bilan singdirilgan, badiiy jihatidan puxta ishlangan obrazlar orqali turlicha turmush madaniyatida yashovchi asar qahramonlarining tasvirlanishini bunga misol qilib keltirishimiz mumkin. Bu asarlar turmush madaniyatining qaysi jihatlarini badiiy adabiyotga va  qaysilarini san’atning boshqa sohalariga va tarbiya vositalariga olib chiqish kerakligini yorqin tasdiqlab turibdi.
Mavzubo’yichasavolvatopshiriqlar.
1. Etikagata’rifbering?
2. Estetikanima?
3. F. Dostoyevskiyningquyidagifikrlarinitahlilqiling?“Go‘zallik – insoniyatning xaloskoridir”

15-Mavzu:Turmush madaniyatining moddiy asoslari
Reja:
1.Turmushmadaniyatini shakllantirishning moliyaviy manbalari
2.Oila budjeti tushunchasi

Tayanchso’zvaiboralar:moliyaviymanbalari, davlatbudjeti, mahalliybudjeti, oila budjeti, moddiy vositalar, moddiyboyliklarturkumi

Oilalarda turmush madaniyatini shakllantirish ma’lum bir moddiy vositalar bilan shartlanganligi sababli uning amalga oshirilishi uchun muayyan sarf-xarajatlar talab qilinadiki, buni biz turmush madaniyatini targ‘ib qilishda doimo e’tiborda tutib, ish ko‘rishimiz kerak bo‘ladi.
Oila budjetining shakllanishi va uning taqsimoti masalasi, ayniqsa muhim ahamiyat kasb etadi. Bunda biz har bir oila uchun oliy qadriyat – oila a’zolarining salomatligi ekanligini nazarda tutmog‘imiz lozim. Shularni hisobga olgan holda, oila budjetining asosiy qismini turmush madaniyati talablariga mos moddiy texnik asosini yaratishga ajratish talab qilinadi. Bu borada biz rivojlangan mamlakatlarda yashovchi xalqlarning uy-joylarini qurish va jihozlashda bir necha kelgusi avlodlar ehtiyojlarini hisobga olish tajribasidan foydalanishimiz lozimligini va bu ishni maxsus loyihalar asosida amalga oshirish maqsadga muvofiq ekanligi haqida o‘z mulohazamizni bildirmoqchimiz. Uy-joy qurilishiga qo‘yiladigan asosiy talablar qatorida, joy tanlashda tuproq namligi va undan himoyalanish, quyosh nurlari tushishi, ushbu joyga xos shamolning doimiy yo‘nalishini, xonalarning yoritilishi, isitilishi, ventilyatsiyasi, kanalizatsiya tarmog‘i, suv ta’minoti va shu kabi inson salomatligi, uning farovon yashab ijod qilishi uchun zarur shart-sharoitlarning yaratilishiga e’tibor berish lozim. Afsuski, bizda, ayniqsa qishloq joylarda yashovchi aholi bu masalalarga deyarli e’tibor bermaydi va asosan bir avlodga mo‘ljallab uy-joy qurishni o‘zlariga lozim ko‘rishadi. Bunda arxitektura talablari haqida ham ko‘p bosh qotirishmaydi. Bu holat uzoq yillar davomida qishloqlarimizning o‘ziga xos “husnini” belgilab kelmoqda. 
Biz mustaqil davlat, mustaqil mamlakat sifatida XXI asrda yashayotgan  ekanmiz, bu masalada ham rivojlangan mamlakatlar, yuksak madaniyatli xalqlar tajribalaridan foydalanishimiz lozim. Oila budjetining ikkinchi asosiy bo‘lagi oilani oziq-ovqat mahsulotlari bilan ta’minlash uchun sarf qilinishi lozimligi haqida eslatib o‘tish ortiqcha bo‘lsa-da, bu sohada ham ayrim mulohazalarimizni bildirmoqchimiz. Mahalliy va milliy an’analarimizga ko‘ra oilalarda turli xil milliy taomlar tayyorlanishi barchamizga ma’lum. Biroq, ovqatlanish tartibining inson salomatligi uchun hal qiluvchi rol o‘ynashini e’tiborga olib, gap ovqat mahsulotlarining ortiqchaligi yoki yetishmasligidan emas, balki iste’mol qilayotgan taomlarimizning tarkib jihatidan tenglashtirilmasligi sababli jiddiy kasalliklar, jumladan semirib ketish, uning oqibatida esa ateroskleroz, yurak-qon tomir kasalliklari, qandli diabet va shu kabi xavfli kasalliklarning o‘sishiga olib kelayotganligi haqida yana bir bor eslatib o‘tish lozim. Oila  budjetining ma’lum bir qismi oila a’zolari uchun kiyim-kechak, oyoq kiyimi kabilarni olishga sarf qilinadi. Biz kiyinish madaniyati haqida so‘z yuritar ekanmiz, yilning mavsumiga, odamning yoshiga, issiq iqlim sharoitimizga  mos va shakl jihatidan milliy urf-odatlarimizni saqlagan holda kiyim tanlashga e’tibor berishimiz kerak. Hayotda biz, ayniqsa, xotin-qizlarimiz tomonidan turli xil bahosi ham uncha arzon bo‘lmagan sun’iy matohlardan tikilgan va inson salomatligiga organzimning issiqlik va suv almashinuvini izdan chiqarish orqali salbiy ta’sir ko‘rsatadigan kiyimlarni kiyib yurish hollariga tez-tez duch kelamiz. Bunday kiyimlar o‘rniga narxi jihatidan ancha arzon, oddiy paxtadan to‘qilgan gazlamalardan keng qilib tikilgan kiyimlar kiyish organizm uchun foydali, qolaversa, ota-bobolarimiz va momolarimizning bizga qoldirgan meroslari ekanligini ham unutmasligimiz lozim.
Shaxsiy gigiyena qoidalariga amal qilish uchun zarur bo‘lgan: sovun, sochiq, tish cho‘tkasi, tish pastasi va shu kabilarni xarid qilishga sarflanadigan mablag‘larga ham oila budjetining bir qismini ajratish ko‘zda tutilishi lozim.
Shuni doimo e’tiborda tutish joizki, og‘iz bo‘shlig‘i, tishlar, teri va badan tozaligini ta’minlash uchun qilinadigan xarajatlar, shu a’zolarning sog‘lom bo‘lishini ta’minlash orqali turli xil kasalliklarning oldini olish evazga tejalgan mablag‘lar hisobidan o‘zini ortig‘i bilan qoplaydi. Bulardan tashqari oila budjetidan o‘quv-madaniy ehtiyojlari, oilaning turli xil boshqa ehtiyojlari uchun mablag‘ ajratish talab qilinadi.
Yuqorida aytib o‘tilgan sarf-xarajatlar uchun oila qayerdan mablag‘ topishi kerak degan savol tug‘ilishi tabiiy. Biz o‘z oldimizga sog‘lom turmush madaniyatida yashashni maqsad qilib qo‘ygan ekanmiz, bunday yashash tarzi nosog‘lom yashash tarzini inkor qilishini va shu tufayli turli xil zararli odatlardan – (chekish, ichish va h.k.) xalos bo‘lishimiz lozimligini bildiradi. Agar biz hisob-kitob qilib ko‘rsak, zararli odatlardan qutulish evaziga tejalgan mablag‘ shaxsiy gigiyenik qoidalarga amal qilish uchun zarur bo‘lgan sarf-xarajatlarni bemalol qoplay oladi.
Bulardan tashqari, O‘zbekiston Respublikasi Prezidentining tashabbusi bilan, dabdabali, ortiqcha sarf-xarajat talab qiladigan to‘y marosimlarini o‘tkazishni tartibga olish, ortiqcha isrofgarchilikka yo‘l qo‘ymaslik, ayrim urf-odatlarimizni ixchamlashtirish zarurligi masalasining kun tartibga qo‘yilishi juda ko‘pchilik odamlarning ko‘nglidagi ish bo‘ldi. Bu muhim tadbir joylarda mahallalarda aholi tomonidan to‘la qo‘llab-quvvatlanmoqda. Shu tufayli tejalgan mablag‘, oilalarning zarur ehtiyojlari uchun asqotib qolishi hammamizga ma’lum.
Turmush madaniyatining moddiy asoslari deganda faqat oila budjetini  tushunmasligimiz kerak. Respublika hukumati tomonidan yurtimizning shahar va qishloqlarini gazlashtirish, aholini toza ichimlik suvi bilan ta’minlash, shahar  va qishloqlarimizni obodonlashtirish, madaniy-ma’rifiy va sog‘liqni saqlash  muassasalari qurilishiga katta e’tibor berilayotganligi, ishlab chiqarish korxonalari qurilishi, aholining ish  bilan bandlik darajasini oshirishga qaratilgan boshqa tadbirlar, oxir-oqibatda oilalarimiz daromadini oshirish, ularning uy-joy sharoitlarini yaxshilash, aholining farovon turmush kechirishini, jumladan, turmush madaniyatida yashashini ta’minlashga qaratilgan.
Turmush madaniyatining asoslari faqat yuqorida bayon etilgan  ma’lumotlar doirasida chegaralanib qolmasdan keng ma’nodagi yurtdoshlarimizning turmush madaniyatlarini yuksaltirishdek davlat ahamiyatiga molik masalalarni ham qamrab oladi. 
Mavzubo’yichasavolvatopshiriqlar.
1. Oilabudjetininimalartashkilqiladi?
2. Shaxsiygigiyenaningtarkibiyqismlarinimalardaniborat?
3.  Turmush madaniyatining moddiy asoslarinisanabbering?

16-Mavzu: 
Turmush madaniyatining ma'naviy asoslarini mustaxkamlashda bo’sh vaqtdan oq ilona foydalanishning o’rni va ahamyati.
 
Reja:
1. Bo‘sh vaqt va madaniy dam olishning ilmiy asoslari.
2. Vaqt byudjeti. Bo‘sh vaqt tushunchasi
3. Madaniy dam olish omillari, imkoniyatlari, darajalari, yo‘nalishlari.
4. Bo‘sh vaqtdan samarali foydalanish .

Tayanch so‘z va iboralar: ish vaqti, bo‘sh vaqt, zaruriy vaqt, xaftalik dam olish vaqti, yillik dam olish vaqti, dam oluvchilarning tiplari, bo‘sh vaqt tashkil etish turkumlari

Insonning mehnat qilishi, biror faoliyat bilan shug‘ullanishi qanchalik zarurat bo‘lsa, uning jismoniy va ruhiy charchog‘ini yozishi, dam olishi, madaniy hordiq chiqarishi ham shunchalik tabiiy ehtiyojdir. Abadiy, uzluksiz ishlaydigan biror uskuna yoki mexanizm bo‘lmaganidek, dam olmasdan, beto‘xtov faoliyat yuritadigan odamning bo‘lishi ham mumkin emas. Mehnat qilish, jismoniy va aqliy zo‘riqish darajasi bilan dam olish, hordiq chiqarish o‘rtasidagi mutanosibdikning saqlanishi kishining sog‘lom faoliyat yuritishi, ishining samarali bo‘lishi garovidir.
Jamiyat va inson hayotida bo‘sh vaqtning o‘rni va ahamiyati muammosi bilan XVI asrdayoq  ingliz faylasufi Tomas Mor shug‘ullanib, o‘zining “Utopiya” nomli asarida bu ijtimoiy hodisaning mazmun-mohiyatini ochib bergan. Keyinchalik italyan faylasufi Tommazo Kampanella “Quyosh shahri”, ingliz olimi Frensis Bekon “Yangi Atlantida” nomli kitoblarida T.Mor fikrlarini qo‘llab-quvvatlagan. Yangi davrda jahondagi ko‘pgina faylasuf va sotsiologlar bo‘sh vaqt fenomeni bilan shug‘ullanishgan. 
Odatda kishi bo‘sh vaqtida dam oladi, turli xil madaniy-hordiqiy faoliyat bilan mashg‘ul bo‘ladi va charchoqlardan xoli bo‘lib, o‘zini yangi mehnat jarayoniga hozirlaydi.
Demak, har bir shaxsning ish vaqtidan so‘ng hordiq chiqarishi, jismoniy va ma'naviy jihatdan rivojlanishi, o‘z qiziqishlari bo‘yicha foydali mashg‘ulotlar bilan shug‘ullanishi uchun qanchalik mig‘dorda bo‘sh vaqt imkoniyati yaratib berilganligi jamiyatning insonparvarligidan, unda adolat qoidalarining ustuvorligidan dalolat beradi. 
Istiqlol tufayli asriy orzulari ro‘yobga chiqqan xalqimizning hayotida  ishdan, o‘qishdan keyingi bo‘sh vaqtini mazmunli va samarali o‘tkazishga ehtiyoj kuchaydi. Shuning uchun mamlakatimizda aholini keng ko‘lamda sog‘lomlashtirish, ijtimoiy himoyalash, yoshlarning o‘z ijodiy va intellektual salohiyatini ro‘yobga chiqarishi hamda ularning bugungi tezkor va fan-texnika misli ko‘rilmagan darajada rivojlangan XXI asr talablariga to‘liq javob beradigan, har tomonlama barkamol shaxslar etib voyaga yetkazish uchun zarur shart-sharoitlar va imkoniyatlarni yaratish bo‘yicha aniq yo‘naltirilgan chora-tadbirlarni amalga oshirish masalalariga alohida ahamiyat berilmoqda. 
Odatda, kishining vaqtini ikkiga — ish vaqtivaishdan tashqari vaqtga bo‘lishadi.
Ish vaqti — ishlab chiqarish, jamiyatning moddiy boyliklarini yaratish, shaxsiy moddiy ehtiyojini qondirish uchun sarf bo‘ladigan vaqt miqdori. Bunday mehnatning maqsadi faqat shaxsiy ehtiyojlarni qondirish bo‘lib qolmay, balki jamiyat boyligini rivojlantirish, mamlakat moddiy texnika bazasini mustahkamlashdan iboratdir. Ish vaqti yillik vaqt byudjetining o‘rta hisobda 17% ni tashkil qiladi.
Ishdan tashqari vaqt deganda, belgilangan ijtimoiy foydali mehnat vaqtidan tashqari inson hayoti–turmushi uchun zaruriy vaqt ham va dam olish uchun zarur bo‘lgan bo‘sh vaqt ham tushuniladi.
Zaruriy vaqt —inson hayoti va turmushi ehtiyojlarini qondirish uchun kerakli damlar. Uni taxminan quyidagi qismlarga bo‘lish mumkin: a) mehnat jarayoni bilan bog‘liq bo‘lgan tushki tanaffus, ishga borish va kelish uchun sarflanadigan vaqt; b) oila ehtiyoji uchun, bolalar tarbiyasi, ovqat tayyorlash, bozor qilish, do‘konlardan kerakli buyumlarni sotib olish, uy jihozlarini, kiyimlarni tartibga keltirishga ketadigan vaqt; v) fiziologik ehtiyojlar, ovqatlanish, gigiena va uxlash uchun sarflanadigan vaqt.
Bo‘sh vaqt — dam olish, charchoqni chiqarish, ma'naviy va jismoniy ravnaq topish uchun sarflanadigan vaqt. Undan qanday foydalanish har kimning o‘z ixtiyorida bo‘ladi. Bo‘sh vaqtda bilim va malaka oshirish, ijtimoiy–siyosiy faoliyat, sport va havaskorlik ijodi bilan shug‘ullanish, madaniy dam olish, sayr qilish kabi ko‘plab faoliyatlar bilan shug‘ullanish mumkin.
Ko‘rinib turibdiki, ishdan tashqari zaruriy va bo‘sh vaqtlar o‘rtasiga chegara qo‘yish, uning aniq miqdorini belgilash juda qiyin. Shunday bo‘lsada, haftalik vaqt byudjeti 168 soatdan iborat bo‘lsa, uning taxminan 40 soati ish vaqti, 50 soati uyqu bilan o‘tar ekan, 34 soati bo‘sh vaqt bo‘lar ekan, 44 soatdan ortig‘i zaruriy yumushlar, maishiy ehtiyojni qondirish ishlari va hokazolarga ketar ekan.
Agar kishilarning kundalik (24 soat) umumiy vaqt byudjetini 4 qismga bo‘lsak, uning bir qismini — ish vaqti (7–8 soat), ikkinchi qismini — bo‘sh vaqt (4–5 soat), uchinchi qismini — uyqu (7–8 soat), qolgan qismini boshqa zaruriy faoliyatlar — ishga borish uchun transportda, piyoda yurish va hokazolar (4–5 soat) tashkil qilar ekan.
Sotsiologlarning hisobicha, haftada shaharliklarning bo‘sh vaqti 34–36 soatga, qishloq joylardagi mehnatkashlarning bo‘sh vaqti esa 28–32 soatga to‘g‘ri kelardi. Shaharliklarning bo‘sh vaqti deyarli ularning asosiy ish vaqtiga teng kelib, yiliga taxminan 1700 soatni tashkil qiladi. Bo‘sh vaqt yillik vaqt byudjetining taxminan 17–19%ga teng ekanligi namoyon bo‘ladi. Bo‘sh vaqt miqdoriga ko‘ra dam olish vaqti quyidagilarga, ya'ni kundalik dam olish, haftalik dam olish kunlari, bayram kunlari va yillik dam olishlarga bo‘linadi.
Kundalik dam olish— bir kun davomida, ya'ni ish vaqti tugagandan boshlab to uxlashgacha bo‘lgan bo‘sh vaqtda qilinadigan faoliyatlarni o‘z ichiga oladi. Kundalik dam olish faoliyatlari ichida keng tarqalganlari toza havoda sayr qilish, radio va televidenie dasturlarini eshitish va tomosha qilish, kitob mutolaa qilish, badantarbiya bilan shug‘ullanish kabilarni kiritish mumkin.
Haftalik dam olish— shanba va yakshanba kunlari bajariladigan faoliyatlarni o‘z ichiga oladi. Bu dam olish kunlari tavsiya etiladigan faoliyatlarga shahar chekkasidagi sayilgohlarga chiqib hordiq chiqarish, qarindosh–urug‘, yoru do‘stlardan xabar olish, tomorqa ishlari bilan shug‘ullanish kabilarni kiritish mumkin. Kundalik va haftalik dam olishlarning mazmunli va maroqli o‘tishida madaniyat, san'at muassasalari va sport to‘garaklari faoliyati alohida ahamiyatga ega.
Odatda xursandchilik, shodlik va quvonchga boy dam olish daqiqalari bayram kunlari sodir bo‘ladi. Bayram kunlariga kishilar oldindan tayyorgarlik ko‘radi, o‘zlarining eng yaxshi liboslarini kiyishadi, lazzatli taomlar tayyorlashadi. Bu kunlarda radio, televidenie, san'at va klub muassasalari o‘zlarining eng yaxshi dasturlarini namoyish etadi. Park va xiyobonlarda, ko‘chalarda namoyish va sayillar, turli xil tomoshalar uyushtiriladi. Xullas, bayram kunlarini eng maroqli va samarali dam olish daqiqalari desa bo‘ladi.
Yillik dam olishda har yili qonuniy ravishda haq to‘lanib, hordiq chiqarishga imkoniyat beruvchi ta'til– otpuskalar kiradi. Otpuskalarda samarali dam olish va sog‘liqni mustahkamlash uchun mehnatkashlarga dam olish uylari, sanatoriylar, turistik bazalarga yo‘llanmalar beriladi. Otpuska vaqtida asosiy ish bilan shug‘ullanmaslik, ob–havo va muhit sharoitini o‘zgartirish, tabiatning go‘zal va shifobaxsh joylarida dam olish tavsiya qilinadi. O‘z–o‘zidan ravshanki, otpuska paytida bo‘sh vaqtning ko‘p bo‘lishi kishilarning ko‘ngilli hordiq chiqarishlari uchun imkoniyatlar yaratadi.
Madaniy-hordiqiy faoliyat deganda, odatda kishilarning bo‘sh vaqtini faol madaniy dam olish bilan o‘tkazishi tushuniladi. Ammo shuni esdan chiqarmaslik krakki, insonning hayoti va amaliy faoliyati o‘ta xilma-xil va rang-barang. Shunga ko‘ra dam olish shakli va vositalari ham turli-tumandir. 
Fan-texnika taraqqiyoti natijasida qo‘l mehnati tobora mexanizatsiyalashgan va bo‘sh vaqt tobora ko‘payayotgan hozirgi paytda aholining madaniy dam olishini tashkil etish muhim masalalardan biriga aylandi. Binobarin, bo‘sh vaqt zamirida shaxs va butun jamiyatning rivoji, kishilarning ma'naviy boyishlari, sog‘lom bo‘lishlari, umrlariga umr qo‘shilishi uchun, ular hayotini yanada mazmunli va rang–barang qilish uchun cheksiz imkoniyatlar mavjud.
Bo‘sh vaqtdan oqilona foydalanish masalalariga to‘xtar ekanmiz, eng avvalo, bo‘sh vaqtning shaxs kamoloti va jamiyat taraqqiyoti uchun zarur omillar qatorida turadigan bebaho manba ekanligini ta'kidlash lozim. Chunki bo‘sh vaqt–ijtimoiy boylik hisoblanib, shaxs va ma'naviyatning rivojlanishi uchun xizmat qiladi. Pirovard natijada bo‘sh vaqt mehnat unumdorligini orttirishda muhim omil hamdir. «Yaxshi dam — mehnatga hamdam», deydi xalqimiz. Agar inson qanchalik yaxshi va unumli mehnat qilsa, shunchalik samarali va mazmunli dam olishga ehtiyoj sezadi. O‘z navbatida shu narsa e'tiborga molikki, yaxshi hordiq chiqara olmagan kishi ko‘ngildagidek mehnat qila olmaydi. Shunday ekan, bo‘sh vaqtdan samarali foydalanish kishilarning mehnat jarayonida sarf bo‘lgan kuch–quvvatlarini tiklash, sog‘liqlarini mustahkamlash, ruhiyatlarini tetiklashtirish demakdir.
Toshkent, Farg‘ona, Marg‘ilon, Qo‘qon sanoat korxonalarining bazalarida o‘tkazilgan tadqiqotlarga qaraganda, dam olish zonalarda maxsus uyushtirilgan dam olish kunlaridan keyin ba'zi ishchilarda mehnat unumdorligi odatdagidan 26–31 % yuqori bo‘lgan, ya'ni erkaklarda 26%, ayollarda 31%. San'atshunoslik Butunittifoq ilmiy tekshirish instituti o‘tkazgan sotsiologik tadqiqotlar shuni ko‘rsatadiki, teatr, muzey, klub kabi madaniyat muassasalari tadbirlariga tez–tez qatnashib turadigan yoki sport bilan shug‘ullanadigan kishilarning mehnat unumdorligini boshqalarga, ya'ni bo‘sh vaqtini bekor o‘tkazadiganlarga qaraganda 10–15% yuqori bo‘lar ekan.
Inson hayoti, mehnati, turmushini o‘zaro bog‘lab turgan va ularning taraqqiy etishida muhim rol o‘ynagan, bo‘sh vaqtni qadrlamaslik, undan oqilona foydalanmaslik, mehnatkashlar dam olish jarayoni uchun kerakli shart–sharoitlarni o‘z vaqtida yaratmaslik natijasida turg‘unlik yillarida jiddiy ijtimoiy muammolar vujudga keldi.
Bo‘sh vaqtni yetarlicha baholay olmaslik va undan oqilona foydalana bilmaslik natijasida vujudga kelgan muammolar barcha sohalarda o‘z aksini topdi. Joylardagi ko‘pgina salbiy hodisalar, ishlab chiqarishdagi rejaning bajarilmasligi, mahsulotlar sifatining pastligi, mehnat intizomining buzilishi, ishdan keyingi dam olish kunlaridagi ichkilikbozliklarning sodir bo‘lishi, kasallarning ko‘payishi, ko‘pgina jamoalarda nosog‘lom muhitning vujudga kelishi, oilalardagi urush–janjallar tufayli er–xotinning ajralishlarini ko‘payishi, bolalar tarbiyasining buzilishi, ularning bezorilik ko‘chasiga kirishlari ham ma'lum ma'noda aholi bo‘sh vaqtiga yetarlicha e'tibor bermaslikning oqibatidir.
Insonning ichki ruhiy olami, psixologiyasi shunday tuzilganki, u hayot go‘zalliklaridan bahra olishga, lazzatlanishga intiladi. Buning uchun esa bo‘sh vaqt qulay imkon. Ammo kishilarning bo‘sh vaqtda rohatlanishi, bahra olishi uchun maxsus shart–sharoitlar yaratilmaganligi sababli, ba'zilar bunga sun'iy yo‘llar, ya'ni alkogolli ichimliklar iste'mol qilish orqali erishishga intiladilar. Bo‘sh vaqtda kishilarning spirtli ichimliklar iste'mol qilishlari, birinchidan, ularning sog‘lig‘iga zarar yetkazsa, ikkinchidan, oila va jamoada nosog‘lom vaziyat kelib chiqishiga, oxir–oqibat jinoiy ishlarga yo‘l ochib berishi uchun zamin yaratishi mumkin.
Hozirga vaqtda ma'naviy, madaniy–ma'rifiy ishlarga e'tibor berish yo‘li bilan ichkilikbozlikka qarshi kurash olib borish o‘zining samaralarini bermoqda.Biroq, buni o‘zi kamlik qiladi.Shuning uchun ichkilikbozlikni asta–sekin hayotdan siqib chiqaradigan madaniy dam olish shakllarining keng ommaga tushuntirib borishimiz kerak. Xususan, joylarda shunday madaniy sharoit va muhit yaratmoq kerakki, odamlar bo‘sh vaqtida hayotdan sun'iy emas, balki tabiiy lazzat ola bilsinlar, tabiat go‘zalliklaridan, xalq san'atidan, marosimlardan, qolaversa, o‘z ijodiy ishi mahsullaridan rohatlana bilsinlar. Darhaqiqat, mehnatkashlar va ayniqsa, yoshlar bo‘sh vaqtdan samarali foydalanish — eng muhim vazifalardan biri bo‘lib, hozirgi paytda unga har qachongidan ham ko‘proq e'tibor berilmoqda. Bo‘sh vaqtdan oqilona foydalanishdagi, yangi istiqbolli yo‘llarini izlashni, mavjud rezervlar va imkoniyatlardan yanada to‘laroq foydalanishni kun tartibiga qo‘yishni, joylardagi klub muassasalari, sport inshootlari va boshqa dam olish maskanlari shohobchalarini rivojlantirishni, ularning ish saviyasini yaxshilash uchun moddiy texnika bazasini mustahkamlashni taqozo etadi.
Shunday qilib, bo‘sh vaqt, birinchidan, madaniy dam olish, hordiq chiqarish, sarflangan kuchlarni tiklash, ikkinchidan — madaniy–ma'rifiy boyliklarni egallash, uchinchidan, ijodiy va jismoniy faoliyatlar, ya'ni fizkultura, sport va badiiy havaskorlik bilan shug‘ullanish, to‘rtinchidan, ko‘ngilli jamoat ishlari, ijtimoiy foydali mehnat turlari — jamiyat ravnaqi uchunfoydali ish, xolis xizmat qilish uchun zarur.
Bo‘sh vaqtning har bir daqiqasi rejali, oqilona, samarali foydalangan kishi hayotda ko‘p narsalarga erishishi mumkin. Taniqli sotsiolog olim S.N. Ikonnikova o‘zining «Madaniyat haqida suhbatlar» kitobida ko‘plab tadqiqotlar natijalarini tahlil qilar ekan, bo‘sh vaqtdan turlicha foydalanuvchi kishilarning olti toifasini ko‘rsatib o‘tadi:
Birinchi toifadagi kishilar bo‘sh vaqtini o‘ta qadrlab, undan har tomonlama foydalanishga harakat qiladilar. Ularning har bir soat va minutlari hisobda bo‘lib, qiziqarli va muhim narsa, hodisalar ular nazaridan chetda qolmaydi. Bunday kishilar qiziqarli kitoblar, spektakllar, kinofilmlar, konsertlar, ko‘rgazmalardan xabardor bo‘lishga intiladilar, mobodo madaniy hayotda bo‘ladigan biron–bir madaniy hodisa bilan tanishishga vaqtlari yetmay qolgudek bo‘lsa, hatto, bundan qattiq afsuslanadilar ham.
Ikkinchi toifadagi kishilarning diqqati bir faoliyatga qaratilgan bo‘lib, ular bo‘sh vaqtni qiziqishga aloqador narsalarga sarflaydilar. Ular sport, badiiy xavaskorlik yoki ijodning boshqa bir individual turi bilan astoydil shug‘ullanishadi.
Uchinchi toifaga mansub kishilar bo‘sh vaqtini o‘z kasbiga bag‘ishlaydi, asosiy ish vaqtida bajarishi qiyin bo‘lgan faoliyatlar bilan shug‘ullanadi, mahoratini o‘stirishga, yangilik yaratishga harakat qiladi, ixtirochilikka intiladi. Bunday kishilarga ko‘proq olimlar, rassomlar, artistlar, yozuvchilar kiradi. Ularni qishloq ho‘jalik xodimlari, ishchi–ratsionalizator va texnik xodimlar orasida ham uchratish mumkin.
To‘rtinchi toifadagi kishilarga bo‘sh vaqtni asosan uyda o‘tkazishga intiluvchilar kiradi. Ular teatr, kino, klub, parklarga borib, dam olishga erinadilar.Televizorni esa ertadan kechgacha tomosha qilishlari mumkin.
Beshinchi toifadagilar bo‘sh vaqtni tanish–bilishlari, do‘stlari, hamkasblari davrasida suhbat–muloqot bilan o‘tkazishga harakat qiladi. Bunday kishilar yolg‘iz qolishsa, hyech narsa bilan qiziqmaydi, tasodifiy kompaniyalarga tushib qolganlarida, har qanday faoliyatga qo‘shilib kertaveradi, yakkalikdan zerikadi, mustaqil ish bilan shug‘ullana olmaydi.
Oltinchi toifadagilar hyech narsa bilan qiziqmaydi, vaqtni umuman qadrlamay, umrni bekor o‘tib ketayotganidan umuman afsuslanmaydilar. Bunday ma'naviy qashshoq kishilarga ovqat, kiyim–kechak bo‘lsa bas, boshqa narsalar ular uchun bari–bir, faqat ularni hyech kim bezovta qilmasa buldi.
Inson organizmi shunday tuzilganki, unda xilma–xil faoliyat turlari muntazam takrorlanib turadi. Shunga qaramay ko‘pchilik kishilar asosan bir xil faoliyat bilan mashg‘ul bo‘lishadi. Jumladan:
•	Aqliy faoliyat:ko‘proq olimlar, ijodiy xodimlar, ilmiy texnik xodimlar ishida namoyon bo‘ladi.
•	Jismoniy faoliyat: asosan ishchilar, dehqonlar, sportchilar, xizmatchilar ishida namoyon bo‘ladi.
•	Emotsional–ruhiy faoliyat: o‘qituvchilar, vrachlar, tarbiyachilar, aktyorlar, san'atkorlar va boshqa kasb kishilarida namoyon bo‘ladi.
Mana shu uch xil faoliyat har bir insonning kundalik hayotida qancha ko‘p almashinib tursa, u shunchalik normal hayot kechiradi, qobiliyatlari yaxshiroq taraqqiy etib boradi. Kishi hadeb jismoniy mehnat bilan mashg‘ul bo‘laversa, aqliy jihatdan yaxshi takomillashmay qolishi yoki faqat aqliy mehnat qilaversa, jismoniy tomondan zaiflasha borishi mumkin. Shu sababli ish vaqtida aqliy faoliyat bilan shug‘ullanuvchilar bo‘sh vaqtida jismoniy harakat bilan bog‘liq dam olish turlaridan foydalanishlari ma'qul. O‘z navbatida jismoniy mehnat bilan band kishilar aqliy faoliyat turlari bilan shug‘ullanishlari yaxshi natija beradi. Xullas, dam olish, faoliyat almashtirish, demakdir.Faoliyat almashtirishni Lev Tolstoy o‘z hayotida juda o‘r inli qo‘llagan.U dunyoga mashhur romanlarini yozish bilan birga maktabda dars bergan, yer chopgan, velosiped haydagan.Shu bois Lev Tolstoy badiiy ijodda zo‘r muvaffaqiyatlarga erishgan, qolaversa uzoq umr ko‘rgan. Shunday qilib, bo‘sh vaqtda shug‘ullanish lozim bo‘lgan faoliyatni, eng avvalo, asosiy ish, mehnat, kasb xarakteridan kelib chiqib tanlash lozim. Inson o‘zidagi mehnat jarayonida ro‘yobga chiqmaydigan layoqatlarni bo‘sh vaqtda rivojlantirmoqqa intilmog‘i lozim.
Ma'lumki, dam olish vaqti — bo‘sh vaqtning bir bo‘lagi bo‘lib, eng avvalo, insonning ishlab chiqarishda sarf bo‘lgan kuch–g‘ayratini tiklash, charchog‘ini chiqarish uchun xizmat qiladi.
Madaniy dam insonning bo‘sh vaqtdan oqilona foydalangan holda keng dunyoqarashga ega bo‘lishda ma'naviy–estetik jihatdan kamol topishida, jismoniy sog‘lom bo‘lishida muhim omillardan hisoblanadi. Dam olishning bunday shakliga keyingi vaqtda juda katta e'tibor berilmoqda.Bu esa o‘z navbatida dam olish madaniyatini yuksaltirish imkonini bermoqda.
Hozirgi zamon sotsiologlarining hisob–kitoblaricha, asosiy ishdan tashqari shug‘ullanish mumkin bo‘lgan faoliyat turlari 500 taga yetar ekan. Ularga zaruriy vaqtdagi yumushlar ham kirib, soch oldirishdan hammomga tushishgacha, davolanishdan mehmondorchilikka borishgacha, tomorqa uchastkalardagi ishlardan uy hayvonlarini parvarishlashgacha, uyni ta'mirlashdan to baliq ovigacha bo‘lgan faoliyatlar ham kiradi. Bo‘sh vaqt faoliyatlarining 150 tasidan dam olish faoliyati sifatida foydalansa bo‘lar ekan (ularning asosiy guruhlariga uzluksiz bilim olish va malaka oshirish, jamoat ishlari, havaskorlik ijodi bilan shug‘ullanish, sport bilan mashg‘ul bo‘lish, do‘stlar bilan o‘zaro muloqotda bo‘lish, san'at asarlaridan bahramand bo‘lish va hokazolar kiradi).
Bo‘sh vaqtdan unumli foydalanish va madaniy dam olish shakllarini shartli ravishda 4 turkumga bo‘lish mumkin. Har bir turkumda dam olish shakllari murakkablashib, samaradorligi ortib boradi.
Birinchi turkumga dam olishning eng oddiy shakllari — kam harakatli hordiq chiqarish charchoqni tarqatish faoliyatlari kiradi.
Ikkinchi turkum dam olish shakllari madaniy–ma'naviy boyliklarni egallash, ya'ni kitob, gazeta, jurnallarni mutolaa qilish, radio va televidenie dasturlarini tinglab, tomosha qilish, teatr, kinoteatr va klublarda namoyish etiladigan kinofilm, spektakl va badiiy–ommaviy sahnalarni tomosha qilish kabilardir.
Uchinchi turkum dam olishga ijodiy va jismoniy faoliyatlar bilan shug‘ullanish, ya'ni badiiy havaskorlik, fizkultura va sport to‘garaklariga katnashish kiradi.
To‘rtinchi turkum dam olishga ijtimoiy foydali faoliyat turlari — jamoat ishlari, ya'ni ishdan tashqari vaqtda mehnat, o‘quv jamoalari, turarjoylar aholisi uchun zarur bo‘lgan yumushlarni amalga oshirish kiradi. Bu ko‘ngilli, ayni vaqtda jamiyat ravnaqi uchun foydali ish — xolis xizmat hisoblanadi.
Amaliyotda bo‘sh vaqtdan foydalanishnig xilma-xil usul va shakllari mavjud bo‘lgani holda ilmiy adabiyotlarda uning uchta asosiy tipini ajratib ko‘rsatiladi. Bular:
1. Ijodiy tip. Nomidan ham bilinib turibdiki, individni o‘ziga jalb qiladigan faoliyat turlaridan eng ahamiyatlisi –  uning ijodiy niyatlarini ro‘yobga chiqarishga yordam beradiganlari. Shunisi borki, inson o‘z ijodiy niyatlarini amalga oshirish uchun astoydil kirishadi. Hatto bu ijodiy faoliyat qaysi sohada (adabiyot, san'at, texnika va boshqa) bo‘lsa ham,  undan kutilayotgan  pirovard-natija moddiy yoki ma'naviy mahsulot bo‘ladimi – bundan qat'i nazar individ ijodga bag‘ishlangan bo‘sh vaqtini berilib o‘tkazadi, chunki bu ish uning ko‘ngil ishi, o‘z shaxsini, ma'naviy olamini ifodalash vositasidir.
2. Madaniy iste'molchilik tipi. Bu tipning ajralib turadigan xususiyati shundan iboratki, individ bo‘sh vaqtini ma'naviy boyliklar bilan muloqotga sarflaydi va o‘z ma'naviy madaniyatini oshirishga intiladi. Madaniy-ma'naviy boyliklarni egallash, ya'ni kutubxona va muzeylarga borish, radio va televidenie dasturlarini tinglab, tomosha qilish, teatr, kinoteatr va klublarda namoyish etiladigan kinofilm, spektakllarni ko‘rish kabilardir. Bular orasida eng muhimi kitob mutolaasidir.Madaniy boyliklarni egallashda badiiy kitob, ilmiy, publitsistik adabiyotlar o‘ta muhim rol o‘ynaydi. Kitob – insoniyatning barcha bilim tajribalarini o‘zida mujassamlashtiradigan muhim vosita, oldingi avlodning keyingi avlodga qoldiradigan ma'naviy boyligi, kishilarning o‘tmishi va hozirgi yutuqlari haqida ma'lumot beradigan bebaho manba. Kitob insonning shakllanishida, bilim va dunyoqarashining kengayishi, kasb sirlarini egallashi, haqiqiy mutaxassis bo‘lishida xizmat qiladi. Shu bilan birga, kitob kishilarning hayotini go‘zallashtirish, mehnatini yengillashtirish, dam olishini yanada mazmunli bo‘lishiga ham xizmat qiladi. “Har davrning o‘z kitoblari bor. Savod endi chiqqan paytda o‘qiladigan kitoblar bor – o‘qimagan bolalik – kemtik, umr shomida o‘qiladigan kitoblar bor – o‘qimagan keksalik  – zulmat. Kitob o‘qish mobaynida har hayajonlanganda qalb silkinib, gardlari qoqiladi, ko‘zlar har safar namlanganda esa yuvilib poklanadi.”
3. Rekreativ tip (“rekreatsiya” lotinchada “qayta sog‘lom bo‘lish”, “tiklanish” degan ma'nolarni beradi). Bu tipga dam olish va  ko‘ngilochar tadbirlarning barcha turlari mansub. Jumladan, fizkultura va sport, baliq ovlash, turizm, restoran, kafe, choyxonaga tushish, raqs kechalarida qatnashish, ulfatlar bilan o‘tirish, qarindoshlarnikiga mehmondorchilikka borish va h.k.z. 
Ko‘rinib turibdiki, bo‘sh vaqtni o‘tkazishning birinchi va ikkinchi tiplari uchinchisiga qaraganda mazmunliroq va madaniyroq tuyuladi, ammo bu ijtimoiy va shaxsiy hayotda uchinchi tipdan voz kechish kerak degani emas. Buning ustiga  amalda ko‘pchilik kishilar bo‘sh vaqtni o‘tkazishning bu tiplaridan navbatma-navbat foydalanadilar.
Shuni ta'kidlash kerakki, so‘nggi yillarda dunyoda kechayotgan jarayonlar ko‘pchilik kishilarning, shu jumladan yoshlarning ham bo‘sh vaqtlarining mazmuniga o‘zgartishlar kiritdi. Natijada bo‘sh vaqtni lazzatlanib o‘tkazishga qaratilgan moyilliklar va bu sohada xizmat qilishga yo‘naltirilgan muassasalar paydo bo‘ldiki, bu holni gedonistik (lazzattalab) tip deb baholash mumkin. 
Bo‘sh vaqtni o‘tkazishning bu tipi giyohvandlik, alkogolizm, fohishabozlik, qimorbozlik kabi axloqiy jihatdan salbiy baholanuvchi turli faoliyatlarni o‘z ichiga oladi.








Aholi turmush madaniyatini yuksaltirish asoslari (o‘quv qo‘llanma). San’at va madaniyat ta’limi sohasidagi - Ijtimoiy-madaniy faoliyat yо‘nalishi  bakalavriat talabalari uchun mо‘ljallangan.


“Aholi turmush madaniyatini  yuksaltirish asoslari” fani  turli fan sohalarini o‘z ichiga oluvchi interaktiv fan tarmog‘i  bo‘lib, unda tibbiyot, psixologiya, pedagogika, falsafa, sotsiologiya va boshqa fanlarga kiruvbchi turli sohalarning natijalari qo‘llaniladi. “Aholi  turmush madaniyatini yuksaltirish asoslari” fani uchun yaratilgan ushbu o‘quv qo‘llanma  talabalarni turmush madaniyati va inson hayotining ma’nosi hamda mazmunining anglanishi asosida isloh qilish jarayonlarining mohiyatini, turmush madaniyatining mafkuraviy asoslari sifatida turmush madaniyati falsafasi, turmush madaniyati sotsiologiyasi, turmush madaniyati pedagogikasi,  turmush madaniyati psixologiyasi, turmush madaniyati etikasi va estetikasi haqidagi dunyoqarashni, tushunishda zarur  bо‘lgan bilimlar bilan qurollantiradi.
Aholi turmush madaniyatini yuksaltirishda oilaning tarbiyaviy, tartibga solish, iqtisodiy, muhit yaratuvchanlik vazifalari, yoshlarni nikoh va oilaga tayyorlash, oilaning sog‘lom avlodni  o‘stirishdagi ijtimoiy mas’uliyatiga oid pedagogik masalalarning yoritilishi ham o‘quv qo‘llanmada alohida o‘rin olgan.

AHOLI TURMUSH MADANIYATINI YUKSALTIRISH ASOSLARI
(O‘quv qo‘llanma)

SO‘Z BOSHI 

“Aholi turmush madaniyatini  yuksaltirish asoslari” turli fan sohalarini o‘z ichiga oluvchi interaktiv fan tarmog‘i bo‘lib, unda tibbiyot, psixologiya, pedagogika, falsafa, sotsiologiya va boshqa fanlarga kiruvchi turli sohalarning natijalari qo‘llaniladi.
Shunga ko‘ra talabalarda turmush madaniyatining mafkuraviy asoslari sifatida turmush madaniyati falsafasi, turmush madaniyati sotsiologiyasi, turmush madaniyati pedagogikasi,  turmush madaniyati psixologiyasi, turmush madaniyati etikasi va estetikasi haqidagi dunyoqarashni shakllantirish fanning asosiy yo‘nalishini va maqsadini tashkil etadi.
Bundan tashqari, fanning mazmunini yoritishda muhim hayotiy ahamiyatga ega bo‘lgan valeologik masalalarning ayrim jihatlari: tamaki chekish, alkogolizm, giyohvandlikning ijtimoiy xavfi va zararli oqibatlari, shaxs va jamiyat munosabatlariga salbiy ta’siri muammolariga ham to‘xtalinadi. 
Aholi turmush madaniyatini yuksaltirishda oilaning tarbiyaviy, tartibga solish, iqtisodiy, muhit yaratuvchanlik vazifalari, yoshlarni nikoh va oilaga tayyorlash, oilaning sog‘lom avlodni  o‘stirishdagi ijtimoiy mas’uliyatiga oid pedagogik masalalarning yoritilishi ham o‘quv qo‘llanmada alohida o‘rin olgan.
“Aholi turmush madaniyatini yuksaltirish asoslari”ning mazmunini  yoritishda uning  huquqiy asoslari,  milliy g‘oyani yoshlar ongiga singdirish bilan uyg‘unlashtirilgan tarzda olib borish, turmush madaniyati va Harakatlar Strategiyasida belgilangan ijtimoiy–iqtisodiy rivojlanish bosqichlari bilan muvofiqlashtirilgan jarayon sifatida qaralishi turmush madaniyatini yuksaltirish va ta’lim-tarbiyaning uzluksizligi muammolariga e’tibor berildi.
Shuningdek, aholi turmush madaniyatini yuksaltirishni boshqarish, “Obod qishloq”, “Obod mahalla” Davlat dasturlarini amalga oshirishda tizimli yondashuv, boshqarishni axborot bilan ta’minlash, turmush madaniyatini yuksaltirishga oid qarorlarning bajarilishini  nazorat qilish, aholi o‘rtasida turmush madaniyatini targ‘ib qilish, aholi turmush madaniyatini yuksaltirishda madaniy-ma’rifiy muassasalar, jumladan, kutubxonalarning o‘rni va roli masalalari ham keng o‘rin olgan.
IV BOB. NOSOG’LOM  MODDIY VA MA’NAVIY EHTIYOJLARGA QARSHI KURASHISH
4.1. Aholi turmush madaniyatini yuksaltirish va zararli odatlarga qarshi kurash zaruriyati
Zararli odatlar deganda biz, odatda, faqat alkogolli ichimliklarni me’yoridan oshirib, muttasil iste’mol qilish, tamaki va nosvoy chekish, giyohvandlik kabilarni tushunishga o‘rganib qolganmiz. Aslida, zararli odatlar tushunchasi  birmuncha keng bo‘lib, o‘z doirasiga ovqatlanish tartibiga rioya qilmaslik, organizm ehtiyojiga qaraganda ko‘proq ovqat yeyishga o‘rganib qolish, dangasalik va  ishyoqmaslik, badjahllik, axloqsizlik, ust-bosh, hovli va uy xonalari iflosligi bilan ko‘nikib yashash, o‘z hayotini jamiyatda qabul qilingan me’yor va o‘lchamlar asosida tashkil qila bilmaslik, pala-partish o‘tkazish va hech bir maqsadsiz yashash, madaniyatsizligi va johilligi tufayli vegetativ turmush madaniyatida yashash bilan chegaralanib qolish kabi odatlarni ham oladi. Biz bu yerda zararli odatlarning ijtimoiy ahamiyatga molik, keng tarqalgan ayrim turlari to‘g‘risida o‘z fikrlarimizni bayon qilishni lozim topdik. Zero, yuqorida sanab o‘tilgan  zararli odatlarning boshqa turlari haqida ushbu qo‘llanmaning tegishli boblarida batafsil ma’lumotlar berilgan.

 Tamaki chekish va uning zarari
	
Chekuvchilik chekuvchi uchun ham, atrofdagi chekmovchilar uchun ham katta zarar keltiradi. Chekish bilan juda ko‘p kasalliklar uzviy bog‘langan bo‘lib, insonlarni  barvaqt va tasodifan o‘limga olib keladigan, ularning umrini o‘rtacha 8-15 yilga  qisqartirishga sababchi bo‘ladigan omildir. O‘pka raki kasalligi qariyb 90% hollarda chekish bilan bog‘langan.
Chekuvchilar o‘rtasida o‘lim ko‘rsatkichi, chekmovchilarga qaraganda 70% ko‘p, kuniga 20 dona sigaret chekuvchilarda esa 2 barobar ortiq ekanligi, chekuvchilar chekmovchilarga nisbatan 6-10 yil kam yashayotganligi hisoblab chiqilgan. Oddiy chekuvchi har bitta chekkan sigaretasi bilan o‘z umrini 6 minutga qisqartiradi.
Chekish o‘pka, traxeya va bronxlardagi o‘sma – shishlar (rak); labdagi o‘sma shishlar; qizilo‘ngachdagi o‘smalar; og‘iz bo‘shlig‘i va xalqumdagi o‘smalar; hiqildoq o‘smalari; o‘pka emfizemasi va obstruktiv kasalliklar; yurakning ishemik kasalliklari kabi og‘ir xastaliklarni kelib chiqishida asosiy rol o‘ynaydi.
Chekuvchilar o‘rtasida chekmovchilarga nisbatan: stenokardiya 13 marta, miokard infarkti 12 marta, oshqozon yarasi 10 marta ko‘p uchraydi. Obliteratsiyalangan  endoarteriit kasalligi bilan esa har yettinchi chekuvchi kasallanadi. Oshqozon raki 1,5 marta, qizilo‘ngach raki 3-6 marta, og‘iz bo‘shlig‘i raki 3-4 marta, xalqum raki  6-10 marta, bachadon bo‘yni raki 2 marta, buyraklar raki 2 marta ko‘p uchraydi. Chekuvchi ayollardan tanasining vazni 2500 g.gacha bo‘lgan bolalar 2-3 marta ko‘p tug‘ilar ekan. Shuningdek, yangi tug‘ilgan bolalarda turli xil tug‘ma nuqsonlar kuzatiladi.
Mutaxassislarning hisobiga ko‘ra, chekuvchining o‘pkasidan qaytib chiqayotgan tutun oqimida kanserogen benzipirin moddasi, yutilgan tutun oqimiga qaraganda 4 marta, nitrozaminlar 50-100 marta ko‘pligi aniqlandi.
Chekuvchilar atrofdagilarning bunday majburiy “chekishi” har 3-4 soatda bitta sigaret chekish bilan, sigaret tutuni bilan ifloslangan havoda 8 soat bo‘lishi 6 dona sigaret chekishi bilan barobardir.
Sigareta tarkibidagi tamakida 9% - nikotin, 20% - uglevodlar, 13% - oqsillar, 14% -gacha smola, 2% gacha efir moylari borligi aniqlangan. Chekilgan har bir dona 0,5 g. og‘irlikdagi sigaretada 0,09 g nikotin, 0,11 piridin asoslari, 0,032 g ammiak, 0,006 g sinil kislota va 369 ml uglerod I oksidi bor. Sigareta  yonganda 50% nikotin tutun bilan atrofga tarqalib, 25%  parchalanadi, 5% -  sigareta qoldig‘ida qolib, 20% organizmga tushadi. Nikotin – tamakining asosiy  zaharli moddasi bo‘lib, zaharligi jihatidan sinil kislotasidan qolishmaydi. Tamakinnig ko‘k bargida 2-9%, quritilganida 1-5% nikotin bor, eng yaxshi nav tamakida 0,7-1,5% va eng past navlarida 8-10%gacha nikotin borligi aniqlangan. Tamakining zararini  biroz bo‘lsada kamaytirish maqsadida maxsus filtrli sigaretalar, nikotinni tutib qoluvchi patronlar ishlab chiqarilgan bo‘lsa-da, maxsus patronlarda 50%, filtrli sigaretada atigi 20% nikotin tutib qolinadi xolos. Sof nikotin 0,08-0,16 g miqdorda inson organizmiga halokatli ta’sir qiladi. Kuniga 20 dona sigaret chekuvchi kishi organizmiga 0,1 g nikotin kiradi. Yiliga 6-7 ming dona sigeret chekuvchi organizmiga (bu 5 kg tamakiga teng) 30 g nikotin tushadi, bu 330 o‘lim dozasiga teng. Tamaki tutuni yonganda hosil bo‘ladigan boshqa bir modda – smola o‘pka, oshqozon va boshqa organlarda rak kasalligini keltirib chiqaruvchi asosiy omil hisoblanadi. Tamaki yonganda hosil bo‘ladigan radioaktiv poloniy – 210 a-nurlar chiqarishi aniqlangan. Kuniga 2 pachka sigaret chekuvchi  kishi organizmi 36 rad. nur oladi. Bu radiatsiyadan himoyalash bo‘yicha xalqaro kelishuvda ruxsat etilgan darajadan 7 marta ko‘pdir. Filtrlar tamaki tarkibidagi  jami margimushning 1,9 mkg yutsa, qolgan 14,2 mkg o‘pkaga o‘tadi. Tamaki yonganda hosil bo‘ladigan qurumda (is) 100 dan ziyodroq turli smolalar, jumladan, benzipirin, benzatrotsen va margimush, radioaktiv kaliy kabi xavfli konserogen moddalar borligi aniqlangan. Tarkibida bir necha benzol xalqasi bo‘lgan bunday konserogen moddalar o‘pka va boshqa organlarda rak kasalligini keltirib chiqaruvchi asosiy omillardir. Hisoblar shuni ko‘rsatadiki, 1 kg tamaki yonganda 40-70 g. qurum hosil bo‘lib, kuniga bir pachkadan sigert chekuvchi organizmga bir yilda 800 g. qurum kiradi. Nafas yo‘llari va o‘pkaga kirgan kanserogen moddalar bronx va o‘pka hujayralarining strukturasini buzib, ularni yomon sifatli o‘smaga – rak hujayralariga aylantirib yuborishi aniqlangan. Chekish ayniqsa yurak va qon tomirlar faoliyatiga kuchli salbiy ta’sir ko‘rsatadi.
Agar chekmaydigan sog‘lom odamning yuragi minutiga 72-80 marta qisqarsa, 3-4 dona sigaret chekilgach, puls tezlashib, minutiga 100-120 gacha yetadi yoki boshqacha aytganda tamaki yurakni tez ishlashga majbur qiladi, yurak har minutga 15-18 marta ko‘p qisqaradi. Agar chekmaydigan kishi yuragi sutkada 100 ming marta  qisqarib 6 tonna qonni haydasa, chekuvchi odam yuragi sutkasiga 10-15 ming marta ko‘p qisqarib, nikotinning qon tomirlarga toraytiruvchi ta’siri oqibatida 2-3 tonna kam qon haydaydi. Bu yurak mushaklari holatiga salbiy ta’sir ko‘rsatadi va tasodifiy o‘lim holatlarini ko‘paytiradi. Nikotinning qon tomirlarni toraytiruvchi ta’siri chekish to‘xtalgandan keyin ham 20-30 minut davom etadi. Agar kishi 30-40 dona sigaret cheksa uning tomirlari doimiy ravishda qisqargan  (spazm) holatida bo‘ladi. Shu sababli chekuvchilar yurakning ishemik kasalligi  bilan birga, oyoqlar qon tomirlari spazmi bilan bog‘langan yana bir kasallik – obliteratsiyalovchi endoarteriit yoki “damba-dam oqsoqlanib” yurish kasalligi ham keng tarqalgan. Bunday bemorlar oxir-oqibat oyoqlarini amputatsiya qildirish (kesib tashlash) darajasigacha borib yetadilar. Muttasil ravishda chekish insonning aqliy faoliyatini pasaytiradi. Chekuvchilar chekish uyquni haydaydi, odamni tetiklashtiradi, aqlni peshlaydi degan sabablarni aytishadi. Chekish bilan bog‘langan aqlning vaqtincha tiniqlashuvi, keyinchalik miya qon tomirlari spazmi bilan tugaydi, asta-sekin xotira susayib boradi. Tamaki tutunidagi uglerod oksid gazi qonda kislotali reaksiya keltirib chiqaradi va bioximik jarayonlarning  kechishiga salbiy ta’sir ko‘rsatadi.
Statistika ma’lumotlariga qaraganda planetamizda yashaydigan erkaklarnnng 60 foizi, ayollarning 20 foizi chekadi. Osiyo mamlakatlarida nosvoy chekish keng tarqalgan. O‘zbekistonda ham nos chekishga o‘rganib qolish 13-14  yoshdan boshlanmoqda. Nima uchun odam tamaki yoki nos chekadi? Chekishning keng tarqalishiga sabab nima? Tadqiqotchilarning aniqlashicha, chekishning sabablari turlicha:  Birinchi sabab – qiziqish, tamaki ta’mini bir tatib ko‘rish bo‘lsa, ikkinchi sabab kattalarga taqlid qilishdir. Chekish keng tarqalishiga klublar, kechalardagi kompaniyalar, turli uchrashuvlar sabab bo‘lishi mumkin.
Bir marta chekib ko‘rgan odam papiros tutunini hidini yana tatib ko‘rishni yoqtirib qoladi, yana chekkisi keladi, so‘ng chekish odatga aylanib qoladi. Tamaki chekish odati hozirgi vaqtda yer shari aholisining ko‘pchilik qismini qamrab olgan. O‘smir dastlab chekkanda kattalarga taqlid  qilmoqchi bo‘ladi. Birinchi papiros yoki nos chekilganda o‘smir organizmida himoya reaksiyalari  vujudga keladi. Uning ko‘ngli ayniydi, ko‘p so‘lak ajraladi, qon tomirlar torayadi, o‘smirning rangi oqaradi. Ba’zida hushidan ketadi. Bir necha marta chekkanidan so‘ng o‘smir organizmida himoya reaksiyalari kamayib boradi va oxir-oqibat o‘smir organizmi tamaki va nosga o‘rganib qoladi.




 Alkogolizm va uning xavfli oqibatlari

Butunjahon Sog‘liqni Saqlash Tashkilotining ta’rifiga ko‘ra, ichkilikbozlikka ruju qo‘yganlar qatoriga har kuni 150 ml hajmdagi toza spirt iste’mol qiluvchilar kiradi. Bu taxminan 375 ml 40 % aroq yoki vino, yoki 3 litr pivoga barobardir.
Ichkilikbozlikka olib keluvchi  omillar o‘rtasida bola tarbiyasidagi kamchiliklar, zararli odatlar, yetarli daromad, ichimlikni osongina topish imkoniyati, atrofdagilarning salbiy namunasi, jamoatchilik tomonidan e’tiborsizlik va boshqalar yetakchi rol o‘ynaydi. Alkogolizm faqat tibbiy muammo bo‘lib qolmasdan, katta ijtimoiy muammo hamdir.
Alkogolizm – bu kasallik bo‘lib, unda bemorlarda spirtli ichimlikka nisbatan o‘zini boshqara olmaydigan xasta intilish paydo bo‘ladi. Bemor kishi organizmida ruhiy va somatik  buzilishlar kuzatiladi. Dastlab bu o‘zgarishlarni qaytarish imkoniyati bo‘lsa, keyinchalik qaytarib bo‘lmaydigan o‘zgarishlar paydo bo‘ladi. Voyaga yetgan erkak kishilarda bunday holat ichishga ruju qo‘ygandan 3 yildan to 10 yilgacha bo‘lgan muddatlarda va yoshlarda 3 yilgacha bo‘lgan muddatlarda shakllanadi.
Alkogolizm – madaniy saviyasi past odamlarning yo‘ldoshi bo‘lib, ularning  ma’naviy jihatdan qashshoqligini ko‘rsatadi va ular tomonidan bo‘sh vaqtlarini “o‘ldirish”ning usuli bo‘lib hisoblanadi. Ichuvchilarning shahar joylarda 63%, qishloq joylarda 86% madaniy saviyalari past bo‘lganlar tashkil qiladi. Ularning 50% dan ko‘prog‘i ichuvchi oilalarning farzandlari bo‘lganlar.
Alkogolizmning dastlabki bosqichi. Ichishga o‘rganish asta-sekinlik bilan  “oylik” maoshdan ichish, dam olish kuni va bayramda ichish, do‘stlar bilan o‘tirishda ichish kabilardan boshlanadi. Birinchi bosqichda bemor ichimlikni ichish uchun bahona  izlaydi. Bu davrda kuzatiladigan ikkinchi belgi iste’mol qilingan yechimlik miqdori ustidan nazorat yo‘qoladi, chegara bo‘lmaydi. Ichimlikka intilish kuchaya  boradi, “chanqoq”ni bosguncha ichishni davom ettiraveradi, atrofdagilarning tanbeh berishiga xafa bo‘lib, o‘zini kasal deb hisoblamaydi. Bu davrda tezda jahl chiqishi, charchash, qo‘pollik kabi belgilar kuzatiladi. Ayni shu bosqichda davolash yaxshi  natija beradi.
Ikkinchi bosqich yuqoridagi belgilarga yana qo‘shimcha ichki organizmlardagi o‘zgarishlar qo‘shiladi. Eng asosiysi abstinentli sindrom – ichimlikka jismoniy  bog‘liqlik paydo bo‘ladi. Bemor ichmasa tura olmaydi. Qaltiroq, terlash, yurak urishi, oyoq-qo‘li muzlashi kabilar paydo bo‘ladi. 2-3 kunlab to‘yib ichish holatlari kuzatiladi. Bemorning shaxsida yemirilish almoatlari yuz beradi. U tubanlikka tushib qoladi.

 Giyohvandlik va uning xavfli oqibatlari

Zararli odatlar orasida inson salomatligi va uning taqdiri uchun ham, jamiyat uchun ham eng xavflisi – bu giyohvandlikdir.
Giyohvandlik deganda – inson organizmining narkotik va psixotrop moddalarni muttasil ravishda oshib boruvchi miqdorini qabul qilishga  moyillikning shakllanishi bilan bog‘liq og‘ir kasalliklar guruhining rivojlanishi tushuniladi. Giyohvandlik – inson shaxsining va ruhiy holatining chuqur o‘zgarishiga, shuningdek, tana ichki a’zolari faoliyatinnig jiddiy zaharlanishiga olib keladi. Giyohvandlik narkotik xususiyatga ega bo‘lgan va qonun bilan taqiqlangan kimyoviy narkotik moddalarni yoki dori-darmonlarni iste’mol qilish natijasida ham shakllanadi.
Odamlarni giyohvand moddalarni iste’mol qilishga undaydigan asosiy  vaj, ularning bunday narkotik moddalar tomonidan chiqariladigan subyektiv yoqimli kechinmalarini takroriy ravishda his qilishga bo‘lgan intilishdir. Har bir  giyohvand o‘z xohish-irodasi bilan yoki o‘ziga bog‘liq bo‘lmagan holda, o‘zining kayfiyatini ko‘tarish, emotsional holatini yaxshilash uchun haddan tashqari kuchli  ehtiyoj sezadi. Giyohvand moddalarni dastlabki paytda iste’mol qilishdan maqsad odamlarning  o‘zlarini bezovta qilayotgan hislardan – charchoqlik va hayotdan qoniqmaslik, shuningdek ruhiy qashshoqlik, diqqinafaslik kabi hissiyotlar  iskanjasidan, vaqtinchalik bo‘lsa ham, qutulishdir.
Umuman olganda, har bir inson o‘z hayotidan qoniqish hosil qilib, ijobiy  sezgilar og‘ushida yashashga intilishi tushunarli va tabiiy holdir. Biroq, bunday  ijobiy hissiyotlarni sezishga erishish, qoniqish hosil qilish, hayotda osonlikcha  erishib bo‘lmaydigan, katta hajmdagi, murakkab ishlarni bajarish bilan bog‘liq bo‘lgan, o‘z oldiga qo‘yilgan qiyin vazifaga erishish uchun tinimsiz mehnat qilishni talab etadigan jarayondir. Hayotda hamma ham  birdek bunday sharafga muyassar bo‘la olmaydi. Oqibatda o‘z irodasini boshqara olmaydigan ayrim kishilar hayotdan qoniqish hosil qilish, shirin xayollar og‘ushida o‘z tanalarini yayratishning oson yo‘lini axtaradilar. Bu yo‘l giyohvandlikka ruju qo‘yish yo‘lidir. Giyohvandlikka olib keluvchi omillar qatorida: ayrim odamlarga xos  irodasizlik, shuningdek, o‘zining nuqsonli tabiati, qobiliyatsizligi tufayli odamlar o‘rtasida  muloqot o‘rnata olmasligi kabi salbiy ta’sirlardan qutulishga intilish singari holatlarni  ko‘rsatib o‘tish mumkin. O‘smirlarda esa giyohvand moddalarini iste’mol qiluvchi  kattalarga taqlid qilishga moyillik, giyohvand moddalarning “mo‘jizali ta’siriga” ishonuvchanlik, ko‘pchilikning irodasiga so‘zsiz bo‘ysunish kabi  xususiyatlari, ularning ushbu og‘u tuzog‘iga tushib qolishiga sabab bo‘ladi. Giyohvandlar  narkotik moddalarga nisbatan dastlab ruhiy, so‘ngra jismonan bog‘lanib qoladilar.
Ruhiy bog‘lanish deganda insonning giyohvand moddalar ta’sirida dastlab his etgan yoqimli sezgi va kechinmalarini yana qaytadan his etishga intilish tushuniladi. Ana shu dastlabki bosqichdayoq organizmning talabini u yoki bu sabablarga ko‘ra  qondirmaslik bemor kayfiyatining  buzilishi, Ya’ni depressiya holatini keltirib chiqaradi va unda narkotik moddaga nisbatan bog‘lanish paydo bo‘la boshlaydi. Bu bosqichda nevroz alomatlari ko‘zga tashlanib, jahlning tez chiqishi, charchash, fikrning tarqoqligi, sezuvchanlikning ortishi, vegetativ asab tizimi faoliyati buzilishi belgilari paydo bo‘ladi.
Giyohvandlik uchta bosqichda shakllanadi:
Dastlabki bosqichda bir necha bor giyohvand moddasini iste’mol qilgandan so‘ng bunday moddalarga nisbatan ruhiy bog‘lanish paydo bo‘ladi. Bu bosqichda hali abstinent sindromi yo‘q,  jismoniy bog‘lanish shakllanmagan. Giyohvand modda kayfiyatni yaxshilash uchun iste’mol qilinadi. Ikkinchi bosqichda giyohvand moddani iste’mol qilish davom ettirilganda unga nisbatan jismoniy bog‘lanish paydo bo‘ladi. Bunday kishilar uchun giyohvand moddaning navbatdagi dozasini o‘z vaqtida qabul qilmaslik kishi organizmida inson uchun o‘ta azobli giyohvandlik kasalligi belgilari paydo bo‘lishiga olib keladi. Bunday azob-uqubatlardan xalos bo‘lish uchun bemorlar har qanday yo‘l bilan – o‘g‘rilik, jinoyatga qo‘l urish va shu kabi  yo‘llar bilan giyohvand moddani topishga va iste’mol qilishga majbur bo‘ladilar. Uchinchi bosqichda inson organizmida organik o‘zgarishlar sodir bo‘ladi, inson ruhan va jismonan shaxs sifatida to‘la yemiriladi, oxir oqibatda esa halok bo‘ladi. Giyohvand moddalarga nisbatan jismoniy bog‘lanish deganda – narkotik moddalarni  iste’mol qilish to‘xtatilganda organizmda jadal ravishda jismoniy buzilish  alomatlarining paydo bo‘lishi bilan bog‘langan (buning sababi - giyohvand moddalar organizmning modda almashinuv jarayonlari bilan chambarchas bog‘lanib ketganligidir) abstinent sindromining shakllanishi tushuniladi va bu sindrom faqat narkotik moddalarning navbatdagi oshirilgan miqdorini kiritish bilan  to‘xtatiladi. Jismoniy bog‘lanish bemorda ruhiy buzilishlar, vegetosomatik va nevrologik buzilishlar alomatlari bilan  tavsiflanadi. Opiy moddasiga nisbatan  jismoniy bog‘lanish, hatto uni bir-ikki marta qabul qilish bilan shakllanib ulguradi. Navbatdagi dozani olmaslik natijasida bemorning butun tanasida  “sinish” alomatlari paydo bo‘ladi. Bu alomatlarga mushaklarda kuchli og‘riq va tortilish, kuchli terlash, yurak tez urishi, qon bosimi pasayishi, ko‘ngil aynishi, qusish, ich ketish, nafas qisish, ko‘karish kabilar kiradi. Bunday holatlarning  paydo bo‘lishi bemorlar uchun katta xavf tug‘dirib, tezda tibbiy yordam ko‘rsatilmasa o‘lim bilan tugashi mumkin. Bemorlar o‘zlaridagi bunday holatlarni narkotik moddaning navbatdagi dozasini kiritishi bilan “davolaydi”. O‘zlarini bunday  holatdan chiqarish uchun bemorlar narkotik moddalarni topish maqsadida o‘g‘rilik va jinoyatga qo‘l uradilar. Giyohvand moddalarni muttasil iste’mol qilish inson shaxsini qashshoqlashtiradi, irodasini bo‘shashtiradi, mehnat qilish qobiliyatini pasaytiradi. Giyohvand moddalar ta’sirida asab tizimi hujayralari halok bo‘ladi,  organizmning immun himoya xususiyati pasayadi, yomon sifatli o‘smalar (rak) o‘sishi faollashadi. Insonning umri qisqaradi. Bunday insonlar bevaqt o‘limga mahkumdirlar. Giyohvand moddalarni iste’mol qilish inson shaxsining  yemirilishiga olib keladi, shaxsning jamiyat bilan aloqasi buzilib, turmushda va jamiyatda axloqiy nopokliklarga yo‘l beradi, jinoyatlarning o‘sishiga sababchi bo‘ladi. Giyohvandlar – o‘ta xavfli kasallik bo‘lgan OITS (SPID) kasalligini tarqatuvchi asosiy manbaga aylanib qoladi. Giyohvand moddalarning iste’mol  qiluvchilar jamiyat uchun ham, o‘z shaxsi – Men uchun ham yo‘qotilgan deb hisoblanadi, bundaylarning kelajagi yo‘q. Agarda jamiyatda ularning soni ko‘payib ketsa, jamiyatning ham kelajagi yo‘qolib inqirozga yuz tutadi. Giyohvandlikning barcha turlari shaxsning har taraflama rivojlanishi, o‘zligini anglashi uchun, o‘tib  bo‘lmaydigan to‘siq bo‘lib hisoblanadi. Giyohvandlik girdobiga tortilgan kishilar bilan adolatli jamiyatni qurib bo‘lmaydi. Bunday bemorlarning yashashdan bosh maqsadi – o‘zining barcha imkoniyatlarini faqat giyohvand moddasini topishga qaratishdan iborat bo‘lib qoladi. Barcha giyohvandlar faqat o‘z maqsadini ko‘zlab ish tutadigan va yolg‘on so‘zlaydigan bo‘lib qoladi, ularda samimiylik xususiyati yo‘qoladi. Ular axloqiy xususiyatlarini yo‘qotib qolmasdan, balki tubanlikka yuz tutib, o‘zining yurishiga, turishiga, kiyinishiga e’tibor bermay qo‘yadilar, o‘zlarining kasb xususiyatlarini yo‘qota boshlaydi. Bunday kishilar vijdonini ham yo‘qotadilar. O‘zlarinnig yashash tarzlarining noto‘g‘ri ekanligini bilgani holda atrofdagilarni ham shunday yashashga unday boshlaydilar. Tovlamachilik, yolg‘on so‘zlash kabi axloqiy buzilish belgilari kundalik hayotining mazmuniga aylanib qoladi. Giyohvandlar mast holatga tushib qolganlarida sergap, serharakat, hazil-mutoyibaga moyillik, ko‘tarinki kayfiyat, atrofdagilar bilan so‘zlashishga intilish kabi xususiyatlarini namoyon qiladi. Giyohvand moddaning dozasi oshib ketganda organizmning zaharlanishi oqibatda ruhiy buzilishlar sodir bo‘lishi mumkin. Giyohvandlikka qarshi kurash: giyohvand moddalarni iste’mol qilishni man etuvchi,  tarkibida giyohvand moddalari bo‘lgan o‘simmlik turlarini o‘stirishni taqiqlash, giyohvandlarni o‘z vaqtida topib olish ishiga keng jamoatchilikni jalb qilish, davlat chegaralari orqali giyohvand moddalarni olib o‘tishga to‘siq yaratish,  giyohvandlarni davolash kabi chora-tadbirlarni amalga oshirish yo‘li bilan olib boriladi.
Zararli odatlarning hammasi inson va jamiyat hayoti uchun xavfli bo‘lsa-da, ular ichida o‘ta xavflisi giyohvandlik hisoblanadi. Shuning uchun ham  jahon bo‘yicha bu illatga qarshi qattiq kurash  ketmoqda. Mamlakatimizda ham giyohvandlikka qarshi muntazam va tizimli kurash olib borilmoqda. Huquqiy nuqtai nazardan uning mustahkam va aniq  asoslari yaratilgan. Jumladan, giyohvandlik vositalari yoki psixotrop moddalar bilan qonunga xilof ravishda muomala  qilishdan iborat jinoyatlar. 270-modda. Taqiqlangan ekinlarni yetishtirish. Taqiqlangan ekinlarni, Ya’ni ko‘knori yoki moyli ko‘knori,  kannabis o‘simligi yoxud tarkibida giyohvandlik vositalari yoki psioxotrop moddalar bo‘lgan ekinlarni qonunga xilof ravishda ekash eng kam oylik ish haqining yigirma besh baravaridan ellik baravarigacha axloq tuzatish ishlari yoxud uch yilgacha ozodlikdan mahrum qilish bilan jazolanadilar. 
Ilgari  giyohvandlik vositalari yoki psixotrop moddalari bilan qonunga xilof ravishda muoamala qilishdan iborat jinoyatni sodir etgan shaxs tomonidan: Bir guruh shaxslar tomonidan oldindan til biriktirib, o‘rtacha kattalikdagi ekin maydonida sodir etilgan bo‘lsa, eng kam  oylik ish haqining ellik baravaridan yuz baravar miqdorida jarima yoki olti yilgacha qamoq  yoxud uch yildan besh yilgacha ozodlikdan mahrum qilish bilan jazolanadi. O‘sha harakat: o‘ta xavfli retsidivist tomonidan: uyushgan guruh yoki uning manfaatlarini ko‘zlab: katta ekin maydonida sodir etilgan bo‘lsa mol-mulki musodara qilinib, besh yildan o‘n beshgacha ozodlikdan mahrum qilish bilan jazolanadi. Giyohvandlik vositalari yoki moddalarni qonunga xilof ravishda, o‘g‘irlik yoki firibgarlik yo‘li bilan egallash uch yilgacha axloq tuzatish ishlari yoki olti oygacha qamoq yoxud mol-mulki musodara qilinib yoki musodara qilinmay besh yilgacha ozodlikdan mahrum qilish bilan jazolanadi. O‘sha harakat: ilgari giyohvandlik vositalari yoki psixotrop moddalar bilan qonunga xilof ravishda muomala qilishdan iborat jinoyatni sodir  etgan shaxs tomonidan: Bir guruh shaxslar tomonidan oldindan til biriktirib: o‘zlashtirish yoki rastrata (isrof) qilish yo‘li bilan; talonchilik yo‘li bilan: mansab mavqeini suiste’mol qilib: ta’magirlik yo‘li bilan; mol-mulki musodara qilinib, besh yildan o‘n yilgacha  ozodlikdan mahrum qilish bilan jazolanadi. O‘ta xavfli retsidivist tomonidan: uyushgan guruh yoki uning manfaatlarini ko‘zlab: Bosiqinchilik yo‘li bilan sodir etilgan bo‘lsa, mol-mulki musodara qilinib, yigirma yilgacha ozodlikdan mahrum qilish bilan jazolanadi.
272-modda. Giyohvandlik vositalari yoki psixotrop moddalarni qonunga xilof ravishda o‘tkazish (sotish). Giyohvandlik vositalari yoki psixotrop moddalarni qonunga xilof ravishda o‘tkazish (sotish) mol-mulki musodara qilinib besh yildan o‘n yilgacha ozodlikdan mahrum qilish bilan jazolanadi. Giyohvandlik vositalari yoki psixtrop moddalarni ozginadan ko‘proq miqdorda qonunga xilof ravishda o‘tkazish (sotish) mol-mulki musodara qilinib, o‘n  yildan yigirma yilgacha ozodlikdan mahrum qilish yoki o‘lim jazosi bilan jazolanadi. 273-modda. Giyohvandlik vositalari yoki psixotrop moddalarni o‘tkazish (sotish) maqsadini ko‘zlab qonunga xilof ravishda tayyorlab, egallash, saqlash va boshqa harakatlar. Giyohvandlik vositalari yoki psixotrop moddalarni o‘tkazish (sotish) maqsadini ko‘zlab qonunga xilof ravishda tayyorlash, egallash, saqlash, tashish yoki jo‘natish olti oygacha qamoq yoki uch yildan besh yilgacha ozodlikdan  mahrum qilish bilan jazolanadi. Ushbu moddaning birinchi qismida nazarda tutilgan qilmishlar ozginadan ko‘proq miqdorda sodir etilgan bo‘lsa, mol-mulki musodara qilinib, besh yildan yetti yilgacha ozodlikdan mahrum etish bilan jazolanadi. Ushbu moddaning birinchi yoki ikkinchi qismida nazarda tutilgan qilmishlar: ilgari giyohvandlik vositalari yoki psixotrop moddalar bilan qonunga xilof ravishda muomala qilishdan iborat jinoyatlar sodir etgan shaxs tomonidan: bir guruh shaxslar tomonidan oldindan til biriktirib: ozodlikdan mahrum qilish  jazosini o‘tash joylarida: o‘quv yurtlarida yoki o‘quvchilar, talabalar o‘quv joyi yoki jamoat tadbirlarini o‘tkazadigan boshqa joylarda ko‘p miqdorda sodir etilgan bo‘lsa, mol-mulki musodara qilinib, yetti yildan o‘n yilgacha ozodlikdan mahrum qilish bilan jazolanadi.
Ko‘rinib turibdiki, giyohvandlikning eng xavfli odat ekanligidan kelib chiqib, unga nisbatan qo‘llaniladigan jazo choralari ham juda og‘irdir. Har bir insonning yuqorida ta’kidlangan zararli  odatlardan uzoq bo‘lishi uning o‘z tafakkuri va irodasi bilan bog‘liqdir. Bunday xavfli odatlardan saqlanishdan tashqari unga qarshi kurashish ham jamiyatda turmush madaniyatining shakllanishiga yordam beradi.

Mavzu bo’yicha savol va topshiriqlar.
1. Zararli odatlar deganda nimani tushunasiz?
2. Sog’lom turmush madaniyatiga zararli odatlarning salbiy ta’sirlari nimalardan iborat?
3. Yoshlarning giyohvandlikka kirib qolishiga nimalar sabab bo’lmoqda?


4.2. Oila va uning turmush madaniyatini yuksaltirishdagi o‘rni

O‘zbekiston Respublikasi Konstitutsiyasining 14-bobi 63-moddasida “Oila jamiyatning asosiy bo‘g‘ini hisoblanib, davlat va jamiyatning himoyasida bo‘ladi. Nikoh tomonlarning o‘zaro ixtiyoriy roziligiga va teng huquqligiga asoslanadi” deb yozib qo‘yilgan. Oila jamiyatning kichik ijtimoiy guruhi sifatida er-xotin o‘rtasidagi ittifoq, boshqa oila a’zolari o‘rtasidagi qon-qarindoshlik aloqalariga asoslangan shaxsiy hayotni tashkil qilishning eng muhim shakllaridan biri bo‘lib hisoblanadi. Inson ijtimoiy biologik jonzot sifatida o‘zining yashashi uchun zarur bo‘lgan ovqat yeyish, nafas olish, uxlash, jinsiy, issiq-sovuqdan himoyalanish va shu kabi biologik ehtiyojlarini, insonlar bilan o‘zaro muloqotda bo‘lish,  jamiyatda o‘z o‘rni va mavqeiga ega bo‘lish, farzandlar tarbiyasi, o‘zining yashashga va ijod qilishi, salomatligini saqlashi, uy-joy, kiyim-kechakka bo‘lgan  ehtiyojlarini, shuningdek, farovon turmush kechirishi uchun zarur boshqa  sharoitlarni yaratish kabilardan iborat bo‘lgan  ijtimoiy ehtiyojlarini, moddiy ehtiyojlarini  qondirish, o‘z-o‘zini va atrof borliqni anglash, qadriyatlarni bilib olish, hayotning mazmunini tushunish orqali o‘z yo‘lini topib olish kabi  ma’naviy ehtiyojlarini oilaviy sharoitda amalga oshiradi. Inson o‘zining yuqorida sanab o‘tilgan asosiy ehtiyojlarini faqat oiladagina to‘la qondira oladi. Oilalarning farovonligi jamiyatning farovonligini belgilaydi. Oila jamiyatning “hujayrasi” sifatida qator muhim vazifalarni  bajaradi. Jumladan:
Ehtiroslar va his-hayajonlarni qondirish bilan bog‘liq vazifalar bo‘lib, bunda oila a’zolari o‘zaro izzat-hurmatda, bir-biriga mehr-muhabbatda bo‘lishi, bir-birini qo‘llab quvvatlashi, tinch-totuv yashashi, samimiy munosabatda bo‘lishi kabilar nazarda tutiladi.
Oilaning tarbiyaviy vazifalariga ota va ona bo‘lish ehtiyojini qondirish, farzandlar tarbiyasi, ularni hayotda o‘z yo‘lini topishga yordamlashish, mustaqil hayotga kuzatish, uyli-joyli qilish kabi sharqona urf-odatlarni amalga oshirish kiradi.
Oila a’zolarining ma’naviy rivojlanishi, komil inson sifatlarining shakllana boshlashi, intellektual o‘zaro boyitish, axloqiy, diniy, fuqaroviy  va siyosiy qarashlarning shakllanishi, bo‘sh vaqtni mazmunli o‘tkazishni tashkil etish, dam olish kabi vazifalar faqat oila a’zolari uchungina emas, balki butun jamiyatning kelajagi uchun ham muhim vazifalardan biri bo‘lib hisoblanadi.
Vaqt o‘tishi, davr o‘zgarishi bilan oilaning vazifalari ham mos ravishda  o‘zgarib boradi. Oilaning yuqorida aytib o‘tilgan ko‘p qirrali vazifalari o‘zaro uyg‘unlashgan munosabatda bo‘lgan taqdirda, oila a’zolarining salomatligiga, ular organizmining fiziologik va ruhiy holatlariga ijobiy ta’sir ko‘rsatuvchi yoki aksincha, o‘zaro munosabatlarda nomutanosibliknnig paydo bo‘lishi, oila a’zolarining salomatligiga salbiy ta’sir ko‘rsatuvchi muhit yaratadi.
Respublikamizda Oliy Majlis tomonidan 1998 yil 30 aprelda “O‘zbekiston Respublikasining “Oila Kodeksi”ning qabul qilinishi oila manfaatlarini takomillashtirish yo‘lida qo‘yilgan muhim bir qadam bo‘ldi. Ushbu Kodeks oilani mustahkamlash, oilaviy munosabatlarda o‘zaro hurmat, hamjihatlik, oila a’zolari o‘z huquqlarini hech qanday to‘sqinliksiz amalga oshirishilishini hamda bu huquqlarning himoya qilinishini ifodalaydi.
Qonun respublikamiz yerli xalqining milliy xususiyatlarini deyarli to‘la hisobga olgan. Oilada ota-onaga va katta yoshdagilarga nisbatan hurmat ko‘rsatish, ularning duolarini olish, kichiklarga nisbatan shafqatli bo‘lish, hovli-joylarni supurib-sidirib, suv sepib tozalikni saqlash, idish tovoq, uy-joylarni pokiza tutish, oila a’zolarining barchasi to‘planib dasturxon atrofida shirin suhbat qurish, oilaviy rejalarni belgilab olish kabilar sharqona oilaga xos ajoyib  xususiyatlardandir. Insonning dastlabki dunyoqarashlari oilada shakllanadi. Oila  jamiyatning negizi sifatida unda o‘zaro hurmat va qattiq tartib bo‘lmasa, oilaning barcha a’zolari o‘z burchlarini ado etmasa, bir-biriga nisbatan ezgulik bilan mehr-oqibat ko‘rsatmasa, yaxshi va munosib tarzda yashash mumkin emas. Oila turmush va vijdon qonunlari asosida quriladi. Sharq oilalari o‘zlarining ko‘p asrlik mustahkam ma’naviy tayanchlariga ega bo‘lib, aynan oilada demokratik negizlarga asos solinadi, odamlarning talab ehtiyojlari va qadriyatlari shakllanadi. Oila tashkil bo‘lishi va rivojlanishida bir necha bosqichlarni o‘z boshidan kechiradi.
Dastlabki bosqich – oilaning tashkil bo‘lish davrini o‘z ichiga olib, bu davrda  oilada er-xotin o‘rtasida yangi munosabatlar shakllanadi. Bu o‘ziga xos turli  oilalarda tarbiyalangan va turlicha tabiatlarga ega bo‘lgan kishilarning bir-biriga  moslashish davri bo‘lib, o‘rtacha bir yilgacha davom etadi. Bu davrda oilaviy moddiy sharoitlar, uy-joy va ruhiy mikroiqlim yaratiladi. Oila sog‘lom turmush tarzini shakllantirish “maydonchasi” bo‘lib, har bir insonning dastlabki gigiyenik ko‘nikmalarga o‘rganishi, undagi turmush madaniyatiga bo‘lgan dunyoqarashning shakllanishi aynan oiladan boshlanadi.
Ikkinchi bosqichda  uy-joy sharoitlarini yaratish davom ettirilishi bilan bir qatorda oilada bolalarning tug‘ilishi va ularning dastlabki tarbiyasi  masalalari kun tartibiga chiqadi. Odatda oilalar yanada mustahkamlanish davrini o‘taydi. Bu davrda er-xotinning bir-biriga nisbatan hurmatda bo‘lishi, qo‘llab-quvvatlashi, xalq maqollarining birida aytilganidek “er xotin qo‘sh ho‘kiz” qabilida ish tutilishi, oilani yanada mustahkamlaydi, bolalar tarbiyasiga ijobiy ta’sir ko‘rsatadi.
Oilaning rivojlanishdagi uchinchi bosqich – bu oilaning barqarorlashuvi bo‘lib, bunda odatda oilaning moddiy sharoitlari asosan yaratilgan bo‘ladi, er-xotin  e’tibori joriy masalalarga qaratiladi. Er- xotin bir-birini yaxshi o‘rganganligi tufayli vujudga kelgan totuvlik oilada bola tarbiyasiga ham, oila jipsligiga ham ijobiy ta’sir ko‘rsatadi.
Oila rivojlanishining so‘nggi bosqichi oilaning sekin-asta so‘na borishi va uning tugashi bilan tavsiflanadi. Bolalarning mustaqil oila qurib chiqib ketishi bilan yoki bir hovlida yashasalarda har qaysining o‘z hayoti, o‘z muammolari bilan band bo‘lib qolishi tufayli er-xotinning yolg‘izlanib, o‘z salomatligi  masalalari bilan shug‘ullanishi, bir-biridan birmuncha uzoqlashuvi kuzatiladi. Bu davrda oila butun bo‘lgan taqdirda er-xotin bir-biriga yordamlashib, keksalik gashtini surishi, unga moslashishi lozim. Er-xotinlardan birining hayotdan ko‘z  yumishi bilan oila barham topadi. Bu yerdagi hayot jarayonining qonuniy yakuni bo‘lib, o‘z hayotini davom ettirayotgan turmush o‘rtog‘i uni to‘g‘ri baholay bilishi, turmush o‘rtog‘ining o‘limi uni cho‘chitmasligi lozim. Turmush madaniyati inson umrini uzaytirib, o‘limni orqaga surishi tufayli oilalardagi er-xotinlarning birgalikda uzoq umr ko‘rishiga – “qo‘sha qarishiga” olib keladi. Zero, turmush madaniyati – faqat sog‘lom oilada osoyishta kechishi va o‘z me’yoriga yetishi mumkin. O‘zbeklarning aksariyati o‘zining shaxsiy farovonligi to‘g‘risida emas, balki oilasining, qarindosh-urug‘lari va yaqin kishilarining, qo‘ni-qo‘shnilarining omon-esonligi to‘g‘risida g‘amxo‘rlik qilishni birinchi o‘ringa qo‘yadi. Bu esa eng oliy darajadagi ma’naviy qadriyat, inson qalbining gavharidir.
Oilada turmush madaniyatini shakllantirishga bo‘lgan harakat homiladorlik davridan boshlanishi lozim. Homilador ayol sifatli ovqatlanishi, me’yoriy kun tartibiga rioya qilishi, zarur bo‘lib qolganda dori-darmonlarni faqat vrachning ruxsati bilan qo‘llash tavsiya etiladi. Bola tug‘ilgach, uni ko‘krak suti bilan ovqatlantirish, yoshiga qarab yog‘li, qiyin hazm bo‘ladigan ovqatlarni bermaslik zarur. Tibbiy tarbiya jarayonida shaxsiy gigiyena qoidalariga rioya qilishni bolaga  bir yoshga to‘lgandan boshlab singdirib borish kerak. Bolalar ota-ona va atrofdagilarga taqlid qilishini hisobga olib, ularning o‘zlari sog‘lom turmush  qoidalariga rioya qilishlari o‘ta muhimdir. Turmush madaniyati dastlab oilada shakllanadi, murg‘ak bolada, farzandlarimizda, barcha boshqa ijobiy xususiyatlar qatorida turmush madaniyatida yashash kurtaklarining qanot yoyishiga yordamlashimiz kerak. Ota va onaning vazifasi ushbu kurtaklarni rivojlantirish, yaxshilarni qo‘llash, yomonlarini taqiqlash orqali mukammal turmush madaniyatiga ega bo‘lgan chinakam insonlarni tarbiyalashdir. “Qush uyasida ko‘rganini qiladi” deyiladi xalq maqollaridan birida. Bola yaxshiga ham, yomonga ham taqlid qiladi. Yaxshini yaxshi, yomonni yomon. Iflosni iflos, tozani toza deyish orqali bolaning ongida turmush madaniyati kurtaklarini parvarish qilish bu sohada qilinadigan ishlarimizning boshlanishidir.
Bolalarda turmush madaniyatini shakllantirish asosida shaxsiy gigiyena qoidalariga amal qilishni ularning ongiga singdirish, sovun, tish cho‘tkasi va pastasi, sochiqdan foydalanish singari ko‘nikmalarni o‘rgatib borish yotadi. Oila a’zolari o‘rtasida ijobiy ruhiy mikroiqlim yaratish, o‘zaro hurmat, g‘amxo‘rlik, kechirimlilik kabi xislatlarni shakllantirish, madaniy hordiq chiqarish,  musiqa tinglashni o‘rganish, kelishilgan turmush tartibi, yashash xonalari  estetikasi, tozalik, gullar bilan bezash, toza havo, xonalar yorug‘ligi kabilar oilada turmush madaniyatini shakllantirishning asosiy shartlari hisoblanadi.  Jamiyatdagi mavjud siyosiy va iqtisodiy vaziyat, o‘z navbatida xalqning turmush  darajasida, oilalarning farovonligida o‘z aksini topadi. Rivojlangan mamlakatlarga xos yuksak madaniyatni uning tarkibiy qismi bo‘lgan sanitariya madaniyatini, shuningdek aholi o‘rtasida turmush madaniyatini shakllantirishda oilaning ahamiyati beqiyosdir. Turmush madaniyatini shakllantirishdek murakkab vazifalarni oilalarni har tomonlama mustahkamlamasdan, ularning turmush sharoitlarini yuqori pog‘onaga ko‘tarmasdan bajarib bo‘lmaydi. Oila insonlar hamjihatligi va turmushini tashkil etishning birlamchi shakli bo‘lib, oilaviy munosabatlar, turmushda tarkib topgan va jamiki munosabatlarning bir qismidir. Oilalarning rivojlanishi jamiyat rivojlanishi bilan uzviy bog‘langan. Oila –  nikohga va qon-qarindoshlikka asoslangan hamda tarixan shakllangan ijtimoiy guruh bo‘lib, oila a’zolari o‘zlariga jamiyat tomonidan yuklatilgan qator vazifalarni bajarishga mas’uldirlar. Bu vazifalar qatoriga dastlab farzandlar tarbiyasi, uy-joy va yashash sharoitlarini yaratish, keksalar to‘g‘risida g‘amxo‘rlik qilish kabilar kiradi.
Nikoh er-xotin zimmasiga tarixiy shakllangan munosabatlar doirasida oilaning vazifalari bilan bog‘liq huquq va mas’uliyatlarni yuklaydi. Shu sababli  jamiyat – oila va nikoh munosabatlarini tartibga solib turishdan manfaatdordir. Odamlarning turmushi ularning kundalik yashash tarzi, ularning moddiy va ma’naviy ehtiyojlarini qondirish usuli va shakllantirishning yig‘indisi bo‘libgina qolmay, shuningdek, urf-odatlari, hamjihat bo‘lib yashash tartib qoidalari majmuasi hamdir. Oilada odamlar moddiy va ma’naviy boyliklardan bahramand bo‘lishadi, farzandlarini tarbiyalaydi, qon-qarindoshlar bilan munosabatda bo‘ladi, bo‘sh vaqtini o‘tkazadi, mehnat qilish uchun kuch to‘playdi. Odamlar o‘rtasida o‘zaro munosabatlar jarayonida ularda estetik did va odatlar, o‘zini tutish madaniyati, inson xarakteri, shuningdek turmush madaniyati shakllanadi. Shu sababdan, turmushning qoniqarsiz ahvoli insonlarning mehnat faoliyatida, salomatligini mustahkamlashda, shaxsning har taraflama rivojlanishida o‘zining salbiy ifodasini topadi.
Odamlarning turmushidagi o‘zgarishlar jamiyatning iqtisodiy va siyosiy hayotidagi o‘zgarishlardan ma’lum darajada orqada qoladi. Ishlab chiqarishga nisbatan turmush sekinlik bilan o‘zgaradi va o‘zida eskilik sarqitlarini, o‘z umrini o‘tab bo‘lgan urf-odatlarni uzoq vaqt saqlaydi. Odamlarning turmush  sharoitlarini o‘zgartirish ularning turmush madaniyatida yashashga o‘tishini tezlashtiradi. Biroq turmush sharoitlari o‘z-o‘zidan izga tushib ketavermaydi.
Respublikamiz aholisining turmush darajasini yuksaltirish borasida keyingi yillarda katta  ishlar olib borilmoqda. Jumladan, aholini toza ichimlik suvi bilan ta’minlash, shahar va qishloqlarni gazlashtirish, sog‘liqni saqlash tizimining birlamchi bo‘g‘inida qishloq vrachlik punktlarini qurish, kollejlar qurish, kichik va o‘rta biznesni rivojlantirish uni himoyalash, fermerlik harakatini davlat tomonidan qo‘llab-quvvatlash, qo‘shma korxonalar qurish kabi katta hajmdagi ishlar amalga oshirilmoqdaki, bularning hammasi qishloqlarimizning ko‘rkini o‘zgarishiga, qishloq aholisining turmushini yaxshilashga qaratilgan tadbirlardir.

4.3. Sog‘lom nikoh – sog‘lom turmush madaniyatining poydevori	O‘zbekiston Respublikasi hukumati aholi salomatligini mustahkamlashga alohida e’tibor berib, jismoniy, axloqiy va ma’naviy sog‘lom avlodni tarbiyalash konsepsiyasini ishlab chiqdi. 1993 yildayoq Respublika Birinchi Prezidentining Farmoni bilan “Sog‘lom avlod uchun” ordenining ta’sis etilishi bu sohaga bo‘lgan e’tiborning yorqin namunasidir. Keyingi yillarda respublikada olib borilgan amaliy ishlar o‘ziing dastlabki samaralarini bera boshladi, tug‘ilish va bolalar o‘limi sezilarli ravishda kamaydi.
Ma’lumki, aholining tug‘ilish ko‘rsatkichi, bolalar o‘limining yuqori  bo‘lishi ayollar organizmini holdan toydirib, ularni o‘ziga xos “tug‘ish mashinasiga” aylantirib qo‘yadi. Holbuki, aholi uchun ham, mamlakat uchun ham bundan faqat salbiy oqibat kutish mumkin. Chunki yuqori tug‘ilish ko‘rsatkichi va yuqori bolalar o‘limi kuzatiladigan iqtisodiy qoloq mamlakatlardagi aholining tabiiy o‘sishi ko‘rsatkichi bilan, tug‘ilish ko‘rsatkichining kamayishi va bolalar o‘limining kamayishi kuzatiladigan iqtisodiy rivojlangan mamlakatlardagi sodir bo‘ladigan tabiiy o‘sish o‘rtasida katta farq kuzatilmaydi. Demografik jarayonlarda yuz beradigan “portlash”lar faqat ishsizlik, yer-suv tanqisligi, ochlik kabi salbiy oqibatlarga olib kelishi va jamiyatni iqtisodiy inqirozga tortishi mumkin.
O‘zbekiston Respublikasi Prezidentining “Sog‘lom avlod uchun” ordenini ta’sis etish to‘g‘risidagi Farmonida “Onalik va bolalikni muhofaza qilish, yosh  avlod salomatligini mustahkamlash, uni ma’naviy, axloqiy va jismoniy jihatdan tarbiyalash, unga vatanparvarlik va ona yurtga mehr-muhabbat tuyg‘usini singdirish” bugungi kunning dolzarb masalalaridan biri ekanligi ta’kidlab o‘tilgan. Kelgusi avlodlar salomatligiga asos yaratish uchun esa sog‘lom bolalar tug‘ilishini ta’minlash kerak. Sog‘lom avlodni tarbiyalab voyaga yetkazish masalasi shifokorlar zimmasiga katta mas’uliyat yuklaydi. Bu masalani to‘g‘ri hal etish  yoshlarimiz oldiga bir qator talablar qo‘yadi.  Jumladan:
Oilaviy turmush qurishga tayyorlanayotgan yigit va qizlarimiz sog‘lom bo‘lishlari, nikoh va jinsiy hayot gigiyenasi bo‘yicha yetarli bilimlarga ega bo‘lishlari;
Homilador ona salomatligini faqat ona homilador bo‘lgandan so‘ng emas,  qizlarimizning yoshlik davridan boshlab, sog‘-salomat o‘sishlarini ta’minlashdan boshlashimiz lozimligi;
Bola tug‘ilgandan keyin esa uning sog‘lom bo‘lib o‘sishi haqida qayg‘urishimiz, ona sutining ahamiyatini keng targ‘ibot qilish zaruriyati.
Xo‘sh! Sog‘lom nikoh uchun qanday talablar qo‘yiladi?
Bular avvalo turmush qurayotgan qizlarimiz va yigitlarimizning yoshiga taalluqli bo‘lib, ko‘pgina mutaxassis olimlarimizning fikriga ko‘ra, qizlar 20-22 yoshida, yigitlar esa 23-25 yoshda, ularning yoshi o‘rtasidagi farq 3-6 yoshgacha  bo‘lgani ma’qul. Avvalo yigit va qizlarimiz turmush qurishdan oldin tibbiy ko‘rikdan o‘tishlari lozim, ular “Oila va nikoh” maslahatxonalarida, genetik markazlardan maslahat olishlari, bo‘lajak zurriyotining salomatligi haqida qayg‘urishlari kerak. Hozirgi zamon tibbiyot fani va amaliyoti davolashdan ojiz bo‘lib turgan bir qator irsiy kasalliklarning oldini olishda bu muhim ahamiyat kasb etadi. Bunday irsiy kasalliklarni keltirib chiqaruvchi omillarga yaqin qarindosh-urug‘lar: (tog‘avachcha. xolavachcha, amakivachchalar) o‘rtasidagi o‘zaro nikohlar ham kiradi.
Bunday oilalarda ko‘pincha esi past, ko‘r, kar, soqov va boshqa jismoniy nuqsonlarga ega bo‘lgan bolalar tug‘iladi. Shuningdek, spirtli ichimliklar ichadigan, giyohvand, tamaki chekuvchi oilalarda tug‘ilgan bolalar ham turli  nuqsonlarga ega bo‘ladilar. Yuqorida ko‘rsatib o‘tilganidek, bunday bolalarni davolab bo‘lmaydi. Ular oila, jamiyat va tibbiyot uchun “ortiqcha yuk” bo‘lib, davlatga iqtisodiy zarar keltiradi. Bunday kasalliklarni nikoh qurishdan oldin tibbiy ko‘riklar natijalariga qarab, oldindan ko‘ra bilishimiz va ularning oldini olishimiz, nuqson bilan kechayotgan homilani esa ona qornida 18-20 haftalik muddatida aniqlab, uni to‘xtatish choralarini ko‘rish lozim. Sog‘lom farzandlar o‘rtasida qurilgan oilalar mustahkam bo‘ladi, bunday oilalar sog‘lom avlod tarbiyalashning mustahkam poydevori bo‘lib xizmat qiladilar. Biroq, jamiyatimizda kuzatilayotgan mavjud holat, yosh oilalar o‘ratsidagi ajralish holatlarining o‘sishi, yosh kelin-kuyovlar bir-birlari bilan kelisha olmasligi, jinsiy hayot bilan bog‘liq kamchilik, jinsiy ojizlik kabi muammolar o‘z yechimini topishi kerak.
O‘quvchi yoshlar o‘rtasida jinslararo munosabatlar psixologiyasi va fiziologiyasiga bo‘lgan qiziqishning balandligi bilan, bu masalaga maktab  o‘qituvchilari tomonidan ham, oilada  ota-onalar tomonidan ham yetarli e’tibor berilmasligi tufayli yoshlarning maxsus ma’lumotga ega emasligi ham yosh oilalarning buzilib ketishiga sabab bo‘lmoqda. Ijtimoiy hayotning barcha boshqa sohalari jinsiy hayotga ham o‘ziga xos inson organizmining fiziologik holatidan kelib chiqqan holda bir qator gigiyenik talablar qo‘yiladi. Bu talablar faqat tor gigiyenik talablar bilan chegaralanmasdan, insonning oliy mavjudot sifatida nozik his-tuyg‘ularini o‘z ichiga oladi. Bugungi kunda respublikamizning barcha hududlarida sog‘liqni saqlash vazirligi, barcha tibbiyot muassasalarida fertil (tug‘ish) yoshidagi ayollarimizning salomatligini asrash, ular o‘rtasida turli xil ekstragenital kasalliklarni barvaqt aniqlash va sog‘aytirishi, bu maqsadda jarrohlik yo‘li bilan va kontratsepsiya vositalarini qo‘llash orqali ularni istalmagan homiladorlikdan saqlash bo‘yicha katta amaliy ishlar olib borilmoqda. Shuni alohida, qayd etib o‘tish joizki, homiladorlikka moneligi bo‘lgan fertil yoshidagi ayollarning homilador bo‘lib qolishi nafaqat tug‘iladigan bola salomatligi uchun, balki ona organizmi uchun ham jiddiy xavf tug‘diradi. 18 yoshgacha va 30 yoshdan so‘ng homilador bo‘lish holatlari ham tug‘iladigan bola uchun va ona organizmi uchun befarq emas, deyarli har yili homilador bo‘lish ona organizmini holdan toydiradi, homilaning normal rivojlanishiga imkon bermaydi, shuni inobatga olgan holda homiladorliklar o‘rtasidagi muddat kamida 3 yil bo‘lishiga erishish lozim.
4.4. Yoshlarni oila qurish va oilaviy hayotga tayyorlash

Yurtimizda sog‘lom avlodni voyaga yetkazishda oila alohida rol o‘ynaydi va quyidagi yo‘nalishlarda faoliyatni kuchaytirishni talab qiladi:
1. “Sog‘lom oila” tarbiyaviy-ma’rifiy dasturini amalda joriy etish ishiga barcha mahallalardagi diniy-ma’rifat va ma’naviy-axloqiy tarbiya masalalari bo‘yicha maslahatchilar va xotin-qizlar komissiyalari, mahalla faollarini jalb etish joylarda ushbu dasturlar ijrosini uslubiy jihatdan ta’minlashga oid o‘quv-seminarlar tashkil etish.
2. Yoshlarni oilaviy hayotga tayyorlashda izchillikni ta’minlash, ular ongiga turmush madaniyati falsafasini singdirish borasida o‘tkaziladigan barcha targ‘ibot-tashviqot ishlariga nafaqat olimlar va ziyolilarni, balki mahallalarda obro‘ topgan, tajribali otaxon va onaxonlarni, pedagog va murabbiylarni jalb etishga erishish.
3. Oilaning osoyishtaligi, farzandlar barkamolligi onalarning salomatligiga bevosita bog‘liqligidan kelib chiqib, endi nikohga kirayotgan, homilador ayollarning yoshi, tibbiy salomatligi darajasi, ularga oilada yaratilgan shart-sharoitlar, sportga munosabatlari, jismoniy chiniqqanligi kabi muhim omillarni jamoatchilikning doimiy nazoratida bo‘lishiga erishish.
4. Turmush madaniyati falsafasini yoshlar ongiga singdirishning dolzarbligidan kelib chiqib, uning muhim tarkibiy qismlarini yoshlar auditoriyasida keng targ‘ib qilish.
5. Ayollar va qizlarning reproduktiv salomatligi borasida davlat dasturida belgilangan vazifalarni bajarishga ommaviy axborot vositalari va keng  jamoatchilikni yanada faolroq jalb etish maqsadida mutaxassislar ishtirokida ushbu yo‘nalishdagi mavjud muammolar va ularning yechimini to‘la aniqlash,  xotin-qizlar o‘rtasida reproduktiv madaniyat va huquqqa oid elementar tasavvur va bilimlarnigina e’tirof etgan holda bu yo‘nalishdagi ishlar samaradorligini uslubiy jihatdan takomillashtirishga erishish lozim. Mahallalarda sog‘lom ma’naviy muhitni yuzaga keltirish oilalarda turmush madaniyatini yo‘lga qo‘yish, farzandlarni turmush madaniyati ruhida tarbiyalashda mahalla institutidan foydalanish mexanizmi – “Ota-onalar universiteti”ning faoliyati muhim ahamiyatga egadir.
Ota-onalar universitetlarida olib boriladigan o‘quv mashg‘ulotlarida oila va uning turlari, demografik taraqqiyoti, oilaning ijtimoiy, iqtisodiy vazifalari, nikohning jamiyat mavjudligi va davomiyligining asosi ekanligi, oilaviy ajrimlar, ularning sabab va oqibatlari, ajrimlarning oldini olish masalalari, qizlarni oilaviy hayotga tayyorlash, ularni tibbiy ko‘rikdan o‘tkazish, xotin-qizlar o‘rtasida kelib chiqadigan ekstrogenital kasalliklar va ularning naslga ta’siri, ularni davolash yo‘llari, oilada sog‘lom farzandning tug‘ilishi, parvarishi, yoshlar fiziologiyasi va gigiyenasi, yoshlar ma’naviy va jismoniy kamolotida jismoniy tarbiya va sportning roli, oilada ovqatlanish, kiyinish madaniyatiga rioya etish qoidalari, oilada turmush madaniyatini rivojlantirish, oila tejamkorligi, oilaviy tadbirkorlik, oila gigiyenasi va salomatligi, oilaviy urf-odatlar va rasm-rusumlar, oila ma’naviyatini yuksaltirishda ota-onalarning roli, oilada yoshlarning zararli odatlar ta’siriga tushib qolishining oldini olish, farzandlarga kasb-hunar o‘rgatish, oilaviy nizolar, ularning sabablari, oiladagi asabiy holatlar, oiladagi ruhiy tangliknnig oldini olish muammolari yuzasidan ma’lumotlar berish mumkin.
Turmush madaniyatini yuksaltirishda oila, mahalla, NNT hamda ta’lim muassasalari hamkorligini ta’minlashda quyidagi qator ustuvor masalalarga e’tibor qaratish lozim:
- turmush madaniyatini rivojlantirishda oila, mahalla va  fuqarolik jamiyati institutlarining hamkorligini ta’minlash;
- yoshlarning bo‘sh vaqtini to‘g‘ri va mazmunli tashkil etish, nazorat qilish, ularning passiv bo‘sh vaqti emas, balki faol bo‘sh vaqtini uyushtirishga erishish;
- yoshlarni ma’naviy-axloqiy jihatdan tarbiyalashda davlat organlari va fuqarolik jamiyati institutlarining hamkorligini yo‘lga qo‘yish;
- yoshlarni ommaviy tarzda jismoniy tarbiya va sportga jalb etish;
- aholining salomatlik hamda yoshlarga oid davlat siyosati borasidagi huquqiy madaniyatini oshirish;
- yoshlarning tibbiy madaniyatini rivojlantirish reproduktiv salomatligini ta’minlash;
- ekologik tarbiya, ekologik madaniyati yoshlar ongiga singdirish, uzluksiz ta’lim tizimida ekologiya darslarini ko‘paytirish;
- yoshlarda narkomaniya, tamaki chekish, ichkilikbozlik kabi zararli illatlarga qarshi kurash yuzasidan immunitet hosil qilish;
- turmush qurayotgan yoshlarning tibbiy ko‘rikdan o‘tishlarini qattiq nazorat qilish;
- teleradio va ommaviy axborot vositalari, internetda turmush madaniyatini rivojlantirishga doir maxsus slaydlar tashkil etish.
Yoshlar turmush madaniyatini yuksaltirishni ta’minlashga doir hamkorlik quyidagi holatda samara berishi mumkin: oilada bola tarbiyasi va ularning ruhiy holati, shu davrda bolalar bilan muloqot qilish, madaniyatini o‘zlashtirishga erishish; yoshlar kun tartibini to‘g‘ri yo‘lga qo‘yish; bolalarning salomatligiga e’tiborli bo‘lish, kamida yilda bir marta tibbiy ko‘rikdan o‘tkazish, shaxsiy gigiyena qoidalariga amal qilishga  o‘rgatish; farzandlar o‘rtasidagi sog‘lom muloqotni tarbiyalash, oila a’zolari o‘rtasida o‘zaro hurmat ko‘rsatish, muloqot madaniyatiga erishish; farzandlarning har bir hatti-harakatini nazoratdan chetda  qoldirmaslik, loqaydlikka yo‘l qo‘ymaslik. Bundan tashqari, bolalarning turli zararli odatlar ta’siriga tushib  qolishining oldini olish; dam olishini, bo‘sh vaqtini to‘g‘ri tashkil etish, dam olish kunlari va bo‘sh vaqtdan faol foydalanishni yo‘lga qo‘yish ham oila tarbiyasida birinchi o‘rinda turadi.
Uzluksiz ta’lim tizimida fuqarolik  jamiyati institutlari bilan hamkorlikda dars va darsdan tashqari tarbiyaviy ishlar jarayonida o‘quvchi  va talabalarni turmush madaniyati haqidagi tushunchalar, ilmiy bilimlar bilan qurollantirish; muqaddas manbalar, hadislar va xalq pedagogikasida turmush madaniyatining talqin qilinishini o‘rganish; pedagog va o‘quvchi –talabalar o‘rtasida  pedagogik muloqot madaniyatini tarkib toptirish, turmush madaniyatini yuksaltirishga doir turli yo‘nalishda to‘garaklar tashkil qilish, ularda ekologik madaniyat, muloqot madaniyati, jismoniy madaniyat, pedagogik madaniyatlar xususida ma’lumotlar berib borish, ta’lim muassasalarida turmush madaniyatini  yuksaltirishning samarali shakl, usul va vositalaridan foydalanish milliy g‘oya asosida talabalarni kasbga tayyorlash, mexanizmini yaratish, ta’lim tarbiya jarayonida turmush madaniyatini yuksaltirishning samaradorligini ta’minlaydi. Mahallalar va turar joylarda esa turmush madaniyatini yuksaltirishga qaratilgan mahalla, ta’lim muassalari va jamoatchilik hamkorligi rejasini ishlab chiqish, hamkorlikda tashkil etilayotgan ishlardan hech bir oilaning chetda qolmasligiga e’tibor qaratish, mahallalarda aholining tibbiy-huquqiy madaniyatini oshirishga doir davra suhbatlari, seminarlar, seminar-treninglar tashkil qilish, sport va sog‘lomlashtirish ishlarini yo‘lga qo‘yish, mahallalarda mahalla sport maydonchalari, sport to‘garaklarini tashkil etish, turli zararli odatlar bilan shug‘ullanadigan yoshlarni aniqlash, ularga tushuntirish ishlarini olib borish orqali psixologik yordam tashkil qilish, oila va nikohning muqaddasligini yoshlar ongiga singdirish, oila qurayotgan yigit-qizlarning tibbiy ko‘rikdan o‘tishlarini nazorat qilish, mahallalarning obro‘li, tajribali otaxon va onaxonlari ishtirokida turli tadbirlar tashkil etish, joylardagi xotin-qizlar qo‘mitalari, Oila markazlari, FXDYO xodimlari birgalikda reproduktiv huquq, “Oilaga ijtimoiy psixologik ko‘mak beruvchi markaz”larni tashkil etish orqali  yoshlar  turmush madaniyatini yuksaltirish bo‘yicha yuksak natijalarga  erishishi mumkin. Mazkur masalalar oila, mahalla, ta’lim muassasalari hamda fuqarolik jamiyati institutlari hamkorligida tashkil etilgandagina samaradorligi ta’minlanadi.
Mavzu bo’yicha savol va topshiriqlar.
1. Yoshlarni oilaviy hayotga tayyorlashning asosiy shartlari nimalardan iborat?
2. Turmush madaniyatini rivojlantirishda OAV ning o’rni?
3. Yoshlarni oilaviy hayotga tayyorlashda badiiy filmlarning ta’siri qanday?

4.5. Turmush madaniyatini yuksaltirishning huquqiy asoslari

Huquqiy demokratik jamiyatni qurish yo‘lidan sobitqadamlik bilan borayotgan barcha jabhalarda mustahkam huquqiy asoslar yaratilmoqda. Aholi o‘rtasida turmush madaniyatini shakllantirishdek muhim va murakkab masala o‘zining mustahkam huquqiy asoslarga ega bo‘lmog‘i lozim. O‘zbekiston Respublikasining qonun chiqaruvchi organi – Oliy Majlisi tomonidan keyingi yillarda aholi salomatligini muhofaza qilish bilan bog‘liq bir qator qonun xujjatlari qabul qilindi.
O‘zbekiston Respublikasi Konstitutsiyasining 40-moddasida “Har bir inson malakali tibbiy xizmatdan foydalanish huquqiga ega”ligi bayon etilgan. Buni ta’minlash borasida Oliy Majlis tomonidan 1996 yil 29 avgustda “Fuqarolar sog‘lig‘ini saqlash to‘g‘risida”gi O‘zbekistonRespublikasining Qonuni qabul qilindi. O‘z ichiga 6 bob 47 moddani qairab olgan  ushbu qonuning 2-moddasida fuqarolar sog‘lig‘ini saqlash to‘g‘risidagi qonun hujjatlarining asosiy vazifalari  ko‘rsatib o‘tilgan bo‘lib, ular quyidagilarni o‘z ichiga oladi: 
fuqarolarning sog‘lig‘ini saqlashga doir huquqlarini davlat tomonidan kafolatlashni ta’minlash;
fuqarolarda sog‘lom turmush madaniyatini shakllantirish;
davlat idoralari, korxonalar, muassasalar, tashkilotlar, jamoat birlashmalarining fuqarolar sog‘lig‘ini saqlash sohasidagi faoliyatini huquqiy jihatdan tartibga solish.
Qonunning 3-moddasida fuqarolar sog‘lig‘ini saqlashni asosiy tamoyillari sifatida quyidagilar belgilab qo‘yilgan:
sog‘liqni saqlash sohasida inson huquqlariga rioya qilish;
 aholining barcha qatlamlari tibbiy yordamdan baxramand bo‘la olish;
profilaktik chora-tadbirlarning ustunligi;
sog‘ligini yo‘qotgan taqdirda fuqarolarning ijtimoiy himoya qilinishi;
tibbiyot fanining amaliyot bilan birligi.
 Qonunning tegishli boshqa bandlarida O‘zbekiston Respublikasi Vazirlar Mahkamasining fuqarolar sog‘ligini saqlash sohasidagi vakolatlari, Sog‘liqni saqlash vazirligini vakolatlari va vazifalari, fuqarolarning sog‘ligini huquqiy jihatdan muhofaza, tibbiy-ijtimoiy yordam kafolatlari, tibbiy ekspertizaning barcha turlarini o‘tkazish tartibi, farmatsevtik faoliyati to‘g‘risida asosiy qoidalar bayon etilgan. Qonunning 47-moddasida sog‘liqni saqlash sohasida fuqarolarning huquq va erkinliklarini kamsituvchi davlat organlari hamda mansabdor shaxslarning nojo‘ya hatti-xarakatlari ustidan yuqori davlat organlariga yoki sudga shikoyat qilishlari mumkinligiga alohida e’tibor qaratilgan.  Turmush madaniyatini shakillantirish masalasi faqat tibbiyot xodimlarining burchi bo‘lib qolmasdan, umumdavlat ahamiyatiga molik bo‘lgan muhim vazifadir.  Uni  amalga oshirishda sog‘liqni saqlash tizimining barcha bo‘g‘inlari bilan bir qatorda boshqa vazirliklar va idoralar, jamoat tashkilotlari va barcha aholi faol ishtirok etish maqsadga muvofiqdir.
· Profilaktika chora-tartiblarini amalga oshirishda sog‘liqni saqlash tizimida sanitariya-epidemologiya xizmatining tutadigan o‘rni beqiyosdir. Ayniqsa, yuqumli kasallarning oldini olishda, shuningdek kasallik o‘chog‘larini chegaralash va tugatishda atrof-muhitni himoyalashda, aholining yashash va mehnat qilish joylarida qulay sanitariya-gigiyena sharoitlarini yaratishda, davlat sanitariya nazoratini kuchaytirish hal qiluvchi ahamiyatga egadir. Shu nuqtai nazardan yondashilganda, O‘zbekiston Respublikasi Oliy Majlisi tomonidan 1992 yil 3 iyulda qabul qilingan “Davlat sanitariya nazorati to‘g‘risida”gi qonunning ahamiyati beqiyosdir. Mazkur qonun jami 6 bo‘lim va 32 bandidan iborat bo‘lib, har bir bo‘lim va bandlar muayyan masalalarga bag‘ishlangan. Qonunda ko‘rsatib o‘tilganidek, Davlat sanitariya qonunchiligini buzishning oldini olish, buzilish hollarini aniqlash, ogohlantirish bilan bog‘liq faoliyat bo‘lib, ushbu qonun vositasida tartibga solib boriladi. Qonunda aholining sanitariya-epidemiologik xotirjamligini taminlashda asosiy tamoyillar sifatida quyidagilar keltirilgan: 
· sog‘liqni saqlash va uni mustahkamlashga qaratilgan inson huquqlarini kafolatlash maqsadida mavjud qonunlar majmuasini hayotga tatbiq etish, sanitariya–epidemiologik va tashkilotchilik chora-tadbirlarini, atrof-muhitni sog‘lomlashtirish, ovqatlanishni yaxshilash, mehnat, turmush, dam olish, tarbiyalash, o‘qitish sharoitlarni yaxshilashni ta’minlashga yo‘naltirish;.
· xalq xo‘jaligi obektlarini texnologik uskunalar va asboblar hamda transport vositalarni foydalanish uchun ishga tushirishda, qurilishni loyixalashtirishda, joylashtirishda, tashqi muhit zararli omillarning inson salomatligiga zararli ta’sir ko‘rsatishining oldini olish borasida ogohlantiruvchi faoliyatining ustuvorligi;
· aholining sanitariya-madaniyat darajasini oshirish;
· sanitariya-epidemiyaga qarshi tadbirlarni o‘tkazishga ishlab chiqarish va ijtimoiy faoliyatning tarkibiy qismi sifatida qarash;
· mulkchilik shaklidan qatt’i nazar ishlab chiqarish korxonalari, muassasalari tashkilotlar, birlashmalar, alohida shaxslar tomonidan sanitariya qoidalari va gigiyenik me’yornomalariga rioya qilmaslik, sanitariya epidemiyaga qarshi tadbirlarni o‘tkazmaslik natijasida aholi sog‘ligiga yetkazgan zararni qoplash; 
· sanitariya-gigiyenik tadbirlarining o‘tkazilishi va sanitariya tartibi va me’yornomalariga amal qilinishi ustidan davlat sanitariya nazoratini olib borish.
·          Qonunning 2-bo‘limida qulay atrof-muhit va uni ta’minlash kafolatlari bo‘yicha inson huquqi masalasi o‘z aksini topgan.
·           Qonunning 3-bo‘limida aholining sanitariya-epidemiologik xotirjamliligi, radiatsion xavfsizligini ta’minlash bo‘yicha qo‘yiladigan talablar va ularning bajarilishi masalalari mufassal bayon qilingan.
·          4-bo‘limda Davlat sanitariya nazoratini ta’minlash bo‘yicha mansabdor shaxslar: O‘zbekiston Respublikasi bosh sanitariya vrachiniing vakolatlari va mas’uliyati, viloyatlar va Toshkent shahar bosh sanitariya vrachlarining vakolatlari va mas’uliyatlari belgilab qo‘yilgan.
·           5-bo‘lim sanitariya qonunchiligini buzganlik uchun javobgarlik bosh sanitariya vrachlari va ularning muovinlari tomonidan qo‘llaniladigan ma’muriy choralar, jarimalar tartibini belgilaydi hamda korxona, muassasa, tashkilotlar, birlashmalar va alohida shaxslarning, mulkchilik shaklida qat’i nazar aholi salomatligiga yetkazgan  moddiy zarrarlarini qoplash bo‘yicha majburiyatlarini kafolatlaydi. 
· 	6-bo‘limda xalqaro shartnomalar tuzish bo‘yicha huquqlarini belgilangan tartiblar asosida amalga oshirish kafolati yozib qo‘yilgan.
· 	Atrof muhit sharoitlarini saqlashning inson salomatligi uchun muhimligi, tabiiy resurslardan oqilona foydalanishning huquqiy, iqtisodiy va tashkiliy asoslarini O‘zbekiston Respublikasining “Tabiatni muhofaza qilish to‘g‘risida”gi 1992 yil 9 dekabrda qabul qilingan Qonuni belgilab beradi. 53 moddadan iborat ushbu qonunning maqsadi, inson va tabiat o‘rtasidagi munosabatlar uyg‘unlashgan tarzda rivojlanishning ekologiya tizimlari, majmualari va ayrim subyektlar muhofaza qilinishini ta’minlashdan, fuqarolarning qulay atrof-muhitga ega bo‘lish huquqini kafolatlashdan iboratdir. Qonunda tabiatni muhofaza qilishdan maqsad quydagilardan iborat deb belgilab qo‘yilgan:
· inson salomatligi hamda ekalogik muvozanatini saqlash uchun respublikani samarali va barqaror ijtimoiy-iqtisodiy rivojlantirish manfaatlari yo‘lida tabiatdan oqilona va uni ishdan chiqarmaydigan qilib foydalanishning zarur shart-sharoitlarini yaratish;
· jonli tabiatning turlari va genetik fondi boyligini saqlab qolish;
ekologiya tizimlari, landshaftlar va noyob tabiat obyektlari xilma- xilligini  saqlab qolish;
ekologiya xafsizligini ta’minlash;
tabiat obyektlari bilan bog‘liq madaniy merosni asrab qolishdir.
Tabiatni muhofaza qilish maqsadlariga erishish uchun davlat xokimiyati mahalliy idoralari, vazirliklar va idoralar, korxonalar, muassasalar, tashkilotlar, fermerlik va kooperativ xo‘jaliklar, shuningdek ayrim shaxslar xo‘jalik boshqaruvi hamda boshqa faoliyatni amalga oshirish jarayonida quyidagi qoidalarga amal qilishlari kerak:
 insonning yashash muhiti bo‘lmish biosfera va ekologiya tizimlari barqarorligini saqlab qolish, odamlarning ekologik jihatdan xafsizligi, inson va uning kelgusi alodlari genetik fondi xaqida g‘amxo‘rlik qilish;
 fuqarolarning hayot uchun qulay tabiiy muhitga ega bo‘lish huquqini ta’minlash barcha turdagi ta’lim muassasalarida ekologiya o‘quvining majburiyligi;
 jamiyatning ekologik, iqtisodiy va ijtimoiy manfaatlarini ilmiy asoslangan holda uyg‘unlashtirish;
 tabiatdan maxsus foydalanganlik uchun haq to‘lash va umumiy asoslarda foydalanganlik uchun haq to‘lamaslik;
  ekologiya ekspertiziyasi o‘tkazishning majburiyligi;
 tabiatdan oqilona foydalanishni va tabiatni muhofaza qilishni rag‘batlantirish;
 tabiiy resurslarni tiklash zarurligi, atrof-muhit va inson salomatligi uchun zararli, tiklab bo‘lmaslik oqibatlarga yo‘l qo‘ymaslik;
 tabiatni muhofaza qilish sohasida ilmiy-regional va xalqaro ma’nfaatlarni uyg‘unlashtirish;
 tabiatni muhofaza qilish ishlarida oshkoralik;
 tabiatni muhofaza qilish qonunlari talablarini buzganlik uchun ma’muriy va jinoyat qonunlarga asosan javobgar bo‘lish; mazkur qonun talabiga ko‘ra O‘zbekiston Respublikasi aholisi tabiiy resurslardan oqilona foydalanish, tabiat boyliklariga ehtiyotkorlik bilan munosabatda bo‘lish, ekologiya talablariga rioya qilishi shart. 
Ushbu qonunning og‘ishmay bajarilishi respublikamiz tabiiy muhitining yaxshi saqlanishiga, ekologik jihatidan pokiza bo‘lishiga va xalqimizning tinch-farovon yashashiga olib keladi.
Respublikamizda tabiatni muhofaza qilish va tabiiy resurslardan foydalanish sohasida munosabatlar mazkur Qonundan tashqari, O‘zbekiston Respublikasining yer, suv, o‘rmon, yer osti boyliklari to‘g‘risidagi, atmosfera havosi, o‘simlik va hayvonat dunyosiini muhofaza qilish to‘g‘risidagi va boshqa qonunlari bilan ham tartibga solinadi.
Yuqoridagi sanab o‘tilgan qonunlar qatorida inson salomatligini saqlash bo‘yicha “Atmosfera havosini muhofaza qilish to‘g‘risida”gi O‘zbekiston Respublikasining 1996 yil 27 dekabrda qabul qilingan qonuni katta ahamiyat kasb etadi. Ushbu qonun xujjatlarining asosiy vazifalariga:
atmosfera havosining tabiiy tarkibini saqlash;
atmosfera havosiga zararli kimyoviy, fiziikaviy, biologik va boshqa xil ta’sir ko‘rsatilishining oldini olish hamda kamaytirish;
davlat organlari,  korxonalar, muassasalar, tashkilotlar, jamoat birlashmalari va fuqarolarning atmosfera havosini muhofaza qilish sohasidagi faoliyatini huquqiy jihatidan tartibga solish kabilar kiradi.
Qonun 30 moddadan iborat bo‘lib, uning alohida moddalarida atmosfera havosinig sifati hamda undan foydalanish me’yornomalari, zararli moddalarning sog‘liqqa zarar yetkazmaydigan eng kichik miqdori, shuningdek, atmosfera xavosini muhofaza qilish to‘g‘risidagi qonun hujjatlarini buzganlik uchun javobgarlik masalalari bayon qilingan.
O‘zbekiston  Respublikasi Birinchi Prezidentining 1998-yil   10-noyabrdagi PF-2107-sonli “O‘zbekiston Respublikasida sog‘liqni saqlash tizimini isloh qilish davlat dasturi to‘g‘risida”gi Farmoni mamlakatimizda sog‘liqni saqlash tizimini isloh qilishning huquqiy asosi va muhim bosqichi bo‘lib qoldi. O‘zbekiston Respublikasida sog‘liqni saqlash tizimini islox qilishdan ko‘zda tutilayotgan asosiy maqsad - aholiga ko‘rsatilayotgan tibbiy yordam sifatini jahon standartlari talablari darajasiga yetkazish, asosiy e’tiborni kasalliklarning birlamchi profilaktikasiga qaratish, davolash-profilaktika muassasalarini yuqori malakali tibbiy kadrlar bilan ta’minlash, aholiga kafolatlangan hajmda, bepul malakali tibbiy yordam ko‘rsatishni ta’minlash, xususiy tibbiy faoliyatni rivojlantirib, tibbiyot bozorini shakllantirish kabilardan iboratdir.
Buning uchun mazkur farmon talablari asosida respublikada shoshilinch va tez tibbiy yordam ko‘rsatish tizimi shakllantirildi. Toshkent shahrida shoshilinch va tez tibbiy yordam ko‘rsatish milliy markazi, viloyatlarda esa uning filiallari, tuman markaziy shifoxonalari qoshida shoshilinch va tez tibbiy yordam bo‘limlari tashkil etildi.
Respublikamiz aholisining asosiy qismi (70%) qishloq joylarida yashayotganligini hisobga olib hamda qishloq aholisiga malakali vrachlik yordamini yaqinlashtirish maqsadida mutloq yangi  tipdagi  birlamchi bo‘g‘in davolash-profilaktika muassasalari - qishloq vrachlik punktlari yaratilib, ular zamonaviy jihozlar bilan jihozlanmoqda. Yuqorida ta’kidlab o‘tilganidek, islohotlarni o‘tkazishda ko‘zda tutilgan maqsadlar orasida eng muhimlaridan biri - birlamchi profilaktika tadbirlarini kuchaytirish, aholi o‘rtasida turmush madaniyatini shakllantirishdan iborat bo‘lib, Toshkent shahrida Sog‘liqni saqlash vazirligiga qarashli “Salomatlik” instituti, viloyat markazlarida institutning viloyat filiallari, tumanlarda esa tuman  “Salomatlik” markazlari tashkil kilindi. Respublika “Salomatlik” markazi negizida tashkil etilgan Salomatlik instituti oldiga quyidagi vazifalar yuklatildi:
profilaktik tibbiyotni amaliyotga tatbiq etish va ilmiy izlanishlarni muvofiqlashtirish;
turmush madaniyatini va ratsional ovqatlanishni faol targ‘ib qilish;
sog‘liqni saqlash bo‘yicha gigiyenik va huquqiy tarbiyani amalga oshirish;
jismoniy sog‘lomlashtirish va ommaviy sport harakatini profilaktika tibbiyot bilan uyg‘unlashtirish;
millatning salomatligi istiqbolini belgilash, monitoring  o‘tkazish, tahlil qilish, sotsiologik tadqiqotlar o‘tkazish va h.k.
2000 yil 15 fevralda O‘zbekiston Respublikasi Vazirlar Mahkamasining “Sog‘lom avlod davlat Dasturi  to‘g‘risida”gi Qarori qabul qilindi.
Sog‘lom avlodni tarbiyalashga, yuksak  umuminsoniy qadriyatlarga asoslangan ma’naviy boy, axloqiy yetuk, intellektual rivojlangan, yuqori bilimli, jismoniy baquvvat, har tomonlama kamol topgan shaxsni shakllantirishga yo‘naltirilgan chora-tadbirlarni amalga oshirish maqsadida quyidagi tadbirlar belgilandi:
· sog‘lom oilani shakllantirish va oilada yuksak ma’naviy-axloqiy muhitni rivojlantirish uchun shart-sharoitlarni takomillashtirish, davlat, jamiyat va oila tomonidan sog‘lom farzand tug‘ilishiga e’tibor va g‘amxo‘rlikni kuchaytirish;
· bolalarning salomatligini mustahkamlash, ta’lim olish va har tomonlama kamol topishi uchun shart-sharoitlarni yaxshilash;
· ijtimoiy tafakkurda yetuk, har tomonlama kamol topgan va sog‘lom avlodning tug‘ilishi va tarbiyalanishi uchun yuksak mas’uliyat psixologiyasini shakllantirishga qaratilgan “Sog‘lom avlod” davlat dasturi tasdiqlandi.
“Sog‘lom avlod dasturi to‘g‘risida”gi mazkur qarorning asosiy yo‘nalishlari quyidagilarni o‘z ichiga oladi:
Balog‘at yoshiga yetmagan qizlarni maktablarda maxsus qo‘llanmalar asosida darslar tashkil etish bilan oilaviy hayotga psixologik, jismoniy va tibbiy jihatdan tayyorlash.
Yangi turmush qurayotgan yigit va qizlarni bir-biriga tibbiy va jismoniy mosligini o‘rganish, turmush madaniyatini targ‘ibot qilishni kuchaytirish, oilaviy hayotning dastlabki  5 yilida dispanser nazoratini tashkil qilish.
Homiladorlik va farzand tug‘ilishi paytida ona va bola salomatligini nazorat qilish, mustahkamlash, saqlash.
Bir yoshgacha bo‘lgan chaqaloqlar salomatligi, tarbiyasiga e’tiborni kuchaytirish.
Bir yoshdan olti yoshgacha davrda bola salomatligini mustahkamlash, tarbiyasini to‘g‘ri tashkil etish.
Nogiron bolalarni davlat tomonidan himoyalashni kuchaytirish, ularni sog‘lomlashtirish, reabilitatsiya qilish yo‘li bilan jamiyatning to‘laqonli a’zolariga aylantirish uchun shart-sharoit yaratish.
O‘zbekiston Respublikasi Vazirlar Maxkamasining 2002 yil 25 yanvarida qabul qilingan “Ayollar va o‘sib kelayotgan avlod sog‘ligini mustahkamlashga doir qo‘shimcha chora-tadbirlar to‘g‘risida ”gi qarorida reproduktiv salomatlik ko‘rsatkichlarini yaxshilash, oilalarning tibbiy madaniyati darajasini yanada oshirish, ayollarning sog‘lig‘ini mustahkamlash, sog‘lom avlod tug‘ilishi va ularni tarbiyalash uchun sharoitlar yaratish maqsadida:
Sog‘lom avlod, ayollar sog‘lig‘ini mustahkamlash va oilalarning tibbiy madaniyati darajasini oshirish masalalari bo‘yicha doimiy ishlovchi xukumat komissiyasi tashkil etilib, unga qator mas’ul vazifalar yuklatildi. Jumladan: 
mintaqalar va hududlar bo‘yicha demografik vaziyatni, reproduktiv salomatlikni yaxshilash yuzasidan amalga oshirilayotgan chora-tadbirlarning samaradorligini o‘rganib chiqish, tahlil etish, mavjud muammolarni hal etish;
reproduktiv salomatlikni, yoshlar va oilalarning tibbiy madaniyatini, sog‘lom bolalar tug‘ilishi va ularni tarbiyalashni yaxshilash bo‘yicha ustuvor yo‘nalishlar va chora-tadbirlarning maqsadli yo‘nalishini ishlab chiqish:
aholining tibbiy madaniyatini oshirish, oilani mustahkamlash, sog‘lom avlod tug‘ilishi va uni tarbiyalashning ustuvor yo‘nalishlarini amalga oshirishda barcha manfaatdor vazirliklar, idoralar, Qoraqalpog‘iston Respublikasi Vazirlar Kengashi, barcha darajadagi hokimliklar, hukumatga qarashli bo‘lmagan tashkilotlar va jamoat tashkilotlarining faoliyatini muvofiqlashtirish;
Har bir qishloq, tuman va shaharlarda sog‘lom avlod tug‘ilishi va uni tarbiyalash, onalar va bolalar to‘g‘risida g‘amho‘rlikni kuchaytirish, oilalarni mustahkamlash bo‘yicha har yilgi kompleks chora-tadbirlar ishlab chiqilishi va bajarilishining monitoringi olib borilishini nazorat qilish;
fuqarolarning o‘zini-o‘zi boshqarish organlari va xotin-qizlar qo‘mitalari, mahalliy televideniye, radio, boshqa ommaviy axborot vositalariga ular tomonidan aholi o‘rtasida, ayniqsa ayollar, nikohga kiruvchi yoshlar bilan sog‘lom oilani shakllantirish muammolari haqida tushuntirish ishlarini olib borish va sog‘lom ona - sog‘lom bola prinsipini amalga oshirishda ularga ko‘maklashish;
ayollarning istalmagan homiladorligining oldini olish va profilaktikasi vositalariga bo‘lgan ehtiyojini aniqlash, ushbu vositalar bilan barqaror ta’minlash.
Qoraqalpog‘iston Respublikasi Vazirlar Kengashi, viloyatlar, tumanlar va shaharlar xokimliklari bir hafta muddatda sog‘lom avlod, ayollar sog‘ligini mustahkamlash va oilaning tibbiy madaniyati darajasini oshirish masalalari bo‘yicha mintaqaviy komissiyalar tuzish hamda hokimlarning onalik va bolalikni ijtimoiy muhofaza qilish masalalari bo‘yicha o‘rinbosarlari boshchiligida ularning samarali faoliyat ko‘rsatishini tashkil etish;
O‘zbekiston Respublikasi Sog‘liqni saqlash vazirligi, “Sog‘lom avlod uchun” jamg‘armasi, Moliya vazirligi, Mehnat va aholini ijtimoiy muhofaza qilish vazirligi, Jismoniy tarbiya va sport vazirligi, O‘zbekiston matbuot va axborot agentligi “O’zbekiston milliy teleradiokomaniyasi” va boshqa tuzilmalar Qoraqalpog‘iston Respublikasi Vazirlar kengashi, viloyatlar va Toshkent shahar xokimliklari bilan birgalikda bir oy muddatda oilada tibbiy madaniyatni oshirish, ayollar sog‘ligini mustahkailash, sog‘lom avlod tug‘ilishi va ularni tarbiyalashning ustuvor yo‘nalishlarini amalga oshirish bo‘yicha chora-tadbirlarning maqsadli dasturini ishlab chiqib, tasdiqlash uchun Respublika Komissiyasiga taqdim etish;
O‘zbekiston Respublikasi Sog‘liqni saqlash vazirligiga qishloq joylardagi tibbiyot muassasalari mutaxassislari va boshqa manfaatdor soha faollaridan iborat tibbiy ijtimoiy yordam brigadalari xodimlarining qizlarga, ayollarga va yosh oilalarga, yosh oilalarda tibbiy madaniyatni oshirish, ona va bola sog‘ligini muhofaza qilish masalalarida ayollarga tibbiy maslahatlar berish bo‘yicha ishlarni kuchaytirish lozimligi;
O‘zbekiston Respublikasi Xalq ta’limi vazirligi, Oliy va o‘rta maxsus ta’lim vazirligi 2002-2003 o‘quv yilidan boshlab umumta’lim maktablarning 10-11 sinflari o‘quvchilarining hamda akademik  va kasb-hunar kollejlarida o‘qitishning, 2-3 yillari o‘quv dasturlariga sog‘lom oila va nikoh, sog‘lom avlod tug‘ilishi va uni tarbiyalash masalalari bo‘yicha mutaxassis tibbiy xodimlar tomonidan maxsus fakultativ darslar kiritish zarurligi;
O‘zbekiston Respublikasi davlat matbuot qo‘mitasi, “O’zbekiston milliy teleradiokomaniyasi”  O‘zbekiston milliy axborot agentligi, respublika ommaviy axborot vositalariga ushbu qarorda nazarda tutilayotgan chora-tadbirlarning roli va ahamiyati keng tushintirilishini ta’minlashi haqida topshiriqlar berilgan.
Qarorda,  shuningdek, ayollarimizning reproduktiv salomatligini muhofaza qilish, aholinig tibbiy madaniyatini yuksaltirish, oilalarning tibbiy madaniyligini oshirish masalalarida tegishli vazirliklar va idoralar, barcha darajadagi hokimliklar oldiga aniq vazifalar qo‘ygan.
O‘zbekiston Respublikasi Vazirlar Maxkamasi ushbu takliflar asosida 2002 yil 5 iyulida qabul qilgan 242-sonli “Oilada tibbiy madaniyatni oshirish, ayollarning sog‘lig‘ini mustahkamlash, sog‘lom avlod tug‘ilishi va uni tarbiyalashning ustuvor yo‘nalishlarini amalga oshirish chora-tadbirlar to‘g‘risida”gi Qarorida, xukumat komissiyasi tomonidan ishlab chiqilgan chora-tadbirlarning maqsadli dasturini ma’qulladi.
Maqsadli dasturda nazarda tutilgan kompleks chora-tadbirlarni to‘liq va sifatli amalga oshirish davlat, jamoat va hukumatga qarashli bo‘lmagan tashkilotlar va tuzilmalar, barcha darajadagi rahbarlarning ustuvor vazifasi etib belgilandi.
Ushbu vazifalarning bajarilishini ta’minlash, aholining va oilalarning tibbiy madaniyatini oshirishga xizmat qiladi.
O‘zbekiston Respublikasida aholi o‘rtasida turmush madaniyatini shakllantirish tarixi, uning shakllanish bosqichlarini tahlil qilib, shuni alohida qayd etib o‘tish joizki, respublikamizda mustaqillikning dastlabki yillaridanoq aholi salomatligini muhofaza qilish, faol uzoq umr ko‘rishni ta’minlash, mavjud sog‘liqni saqlash tizimini isloh qilish borasida, shu jumladan, turmush madaniyatini shakllantirishning huquqiy asoslarini yaratish bo‘yicha katta ishlar amalga oshirildi va oshirilmoqda.
“O‘zbekiston Bolalar sportini rivojlantirish jamg‘armasini tuzish to‘g‘risida” Respublika Prezidentining 2002-yil 24-oktabr Farmoni va “O‘zbekiston Bolalar sportini rivojlantirish jamg‘armasi faoliyatini tashkil etish to‘g‘risida”gi Vazirlar Mahkamasining 2002-yil 31-oktabr Qarori respublikamizda bolalar jismoniy tarbiya va sportini rivojlantirish borasida katta qadam bo‘ldi. Bu hujjatlar bolalarda sportga mexr uyg‘otish, o‘sib kelayotgan yosh avlod ongida sport bilan shug‘ullanish, turmush madaniyatiga amal qilish, ma’naviy va jismoniy kamolga yetilishni shakllantirish, ularni turli xil salbiy ta’sirlardan himoya qilish hamda zararli odatlardan xalos etish bilan bog‘liq qator chora-tadbirlar majmuasini amalga oshirishni vazifa qilib qo‘ydi.
Respublika Vazirlar Mahkamasining 2003-yil 4-noyabrdagi qabul qilingan “Ommaviy sport targ‘ibotini yanada kuchaytirish chora-tadbirlari to‘g‘risida”gi Qarorida mamlakatimiz aholisi o‘rtasida turmush madaniyatini qaror toptirish maqsadida jismoniy tarbiya va sportni keng miqyosda rivojlantirishni ustuvor masala qilib qo‘ydi.
Qarorda ommaviy sportning inson va oila hayotidagi roli, uning jismoniy va ma’naviy sog‘lomlikning asosi ekanligi ta’kidlanib, mamlakatda ommaviy sportni rivojlantirish bo‘yicha tegishli vazirliklar, idoralar, ommaviy axborot vositalari, Davlat jismoniy tarbiya va sport qo‘mitasi, “Yoshlar Ittifoqi” yoshlar ijtimoiy xarakati oldiga aniq vazifalar qo‘yilgan.
Respublikamiz poytaxti Toshkent shahrida, viloyatlar markazida, shahar va tumanlarda turli xil sport inshootlarini, stadionlar, sport zallari, mahallalardagi sport maydonchalarini yaratish bo‘yicha olib borilayotgan kent ko‘lamli qurilish ishlari yaqin yillar mobaynida yurtimizda keng aholi qatlamlarini, birinchi navbatda yoshlarni ommaviy sport mashg‘ulotlariga jalb qilish uchun zarur bo‘lgan barcha sharoitlarni yaratib berishi shubhasizdir.
· Hukumat komissiyasi bu soxada joylardagi mavjud vaziyatni atroflicha o‘rganib chiqib, oilalarda tibbiy madaniyatni oshirish, ayollarning salomatligini mustaxkamlash, sog‘lom avlod tug‘ilishi va uni tarbiyalashning ustuvor yo‘nalishlarini belgilab berish hamda amalga oshirish lozimligi haqida asoslangan takliflar kiritdi.
· Respublikamiz Birinchi Prezidenti 2004 yil 7 dekabr kuni O‘zbekiston Respublikasi Konstitutsiyasining 12 yilligiga bag‘ishlangan tantanali majlisda 2005 yilning “Sihat-salomatlik yili” deb e’lon qilib, respublikamiz aholisining salomatligini mustahkamlashga qaratilgan chora-tadbirlar dasturini ishlab chiqishga va shu dastur asosida ish olib borishga da’vat qildi. Bu borada ayrim xorijiy mamlakatlar, jumladan, Yaponiyadagi erishilgan yutuqlarga to‘xtalib, bugungi kunda Yaponiya aholisining o‘rtacha umr ko‘rish davomiyligi 85 yilni tashkil qilayotganligini,  shuningdek bu mamlakatda 100 yil va undan ortiq umr ko‘rib yashayotgan fuqarolar soni 100 mingdan ortiq ekanligini ta’kidladi.
· Qadimiy sharq xalqlaridan biri bo‘lgan yapon xalqining bunday yutuqlari asosida ularning o‘ziga xos turmush madaniyatida yashayotganligi, o‘z hayotini to‘g‘ri tashkil qila bilganligi, salomatligiga nisbatan oqilona munosabatda bo‘lishi yotishini ko‘rsatib o‘tdi.
· Darhaqiqat, bunday turmush madaniyati bu soxada sezilarli ravishda orqada qolgan bizning xalqimiz uchun ham o‘rnak bo‘la oladi va barchamizni yuksak turmush madaniyati darajasida yashashga undaydi. Davlatimiz tomonidan bu soxaga qanchalik katta e’tibor ajratilmasin, agar biz o‘z salomatligimizga nisbatan bo‘lgan dunyoqarashimizni shakllantirishga erishmasak, salomatligimizga ijtimoiy qadriyatlar orasida munosib o‘rin ajratmasak, o‘z maqsadimizga erisha olmaymiz. Sog‘liqni saqlash masalalarida davlatimiz ham, jamiyatimiz ham, shuningdek, har bir fuqaro ham o‘z intilishlarini birlashtirib, mavjud imkoniyatlarni ishga solib, faol harakat qilmas ekan, millatimiz salomatligini va uning umr ko‘rish davomiyligini oshirishdek oliyjanob maqsadga erisha olmaymiz.
· O‘zbekiston Respublikasi Birinchi Prezidentining 2004 yil 15 dekabrda e’lon qilingan “Sihat-salomatlik yili” Davlat dasturini shakllantirish borasidagi chora-tadbirlar to‘g‘risidagi Farmoyishda asosiy e’tibor quyidagilarga qaratilgan edi:
· odamlarda bebaho boylik bo‘lgan o‘z sog‘lig‘ini saqlashga to‘g‘ri va mas’uliyatli munosabatda bo‘lish, turmush madaniyati, o‘z hayot faoliyatini oqilona tashkil qilish, salomatlik uchun zararli va xatarli odatlardan voz kechish, sog‘lom bo‘lish, jismoniy va ruhiy jihatdan uyg‘un kamol topishga yo‘naltirilgan hayotiy falsafani shakllantirish, hayotga, o‘z sihat- salomatligiga xuddi mana shunday munosabat umumiy e’tirof etilgan norma bo‘lib qolishi va bolalikdan shaxsning kamol topa boshlash davridanoq singdirilishi lozim;
· onalik va bolalikni muhofaza qilish, ona sog‘ligini mustahkamlash va sog‘lom farzand tug‘ilishi, sog‘lom ona - sog‘lom bola maqsadli vazifasini amalga oshirish, respublikaning barcha aholi punktlari, eng avvalo qishloq aholisining “Ona va bola skriningi” dasturi bilan qamrab olish borasidagi boshlangan ishlarni davom ettirish, barcha loyiha va tadbirlarni to‘la-to‘kis nihoyasiga yetkazish;
· reproduktiv salomatlikni yaxshilash bo‘yicha tadbirlarni amalga oshirishni davom ettirish, oilaga vasiylik qilish, yoshlarni oilaviy hayotga va sog‘lom oila qurishga tayyorlash, tibbiy madaniyatni oshirish va oilada turmush madaniyatini shakllantirish, jismonan baquvvat farzandlar tug‘ilishi va ularni barkamol qilib tarbiyalashga qaratilgan ishlarni takomillashtirish bo‘yicha chora-tadbirlarni amalga oshirish;
· aholi, ayniqsa, qishloq joylarda yashaydigan aholining gigiyena qoidalarinig ahamiyati hamda ularga rioya etish zarurligini yosh avlod chuqur anglab yetishda ota-ona va pedagoglarning rolini kuchaytirish;
giyohvandlikka, chekishga, yuqumli kasalliklar, shu jumladan, sil kasalligi va VICH/SPID tarqalishga qarshi kurashda jamoatchilik hamda fuqarolarning o‘zini-o‘zi boshqarish organlari rolini oshirish;
atrof-muhitni muhofaza qilish, ekologiya normalarini tatbiq qilishga, har bir aholi punktini sifatli ichimlik suvi bilan ta’minlashga, ichimlik suvi resurslaridan oqilona foydalaniish bo‘yicha dasturlar ishlab chiqish;
aholi keng qatlamlari orasida fizkultura va sport bilan shug‘ullanishni avj oldirish, ayniqsa bolalarni sportga jalb qilish, ommaviy sport tadbirlari o‘tkazishni tashkil etish, sportni ommalashtirish, jismoniy sog‘lomlashtirish mashqlari bilan ommaviy ravishda shug‘ullanish uchun zarur sharoit yaratish kabi tadbirlar shular jumlasidandir.
Ko‘rinib turibdiki, Respublika Birinchi Prezidentining mazkur Farmoyishida amalga oshirilishi nazarda tutilgan chora-tadbirlarning asosiy qismini aholining salomatligini mustahkamlash, turmush madaniyatini shakllantirish bilan bog‘liq tadbirlar tashkil qiladi. Ushbu Farmoyish asosida ishlab chiqiladigan “Sihat salomatlik yili” Davlat dasturiga kiritilgan tadbirlarning aniqligini ta’minlash, ularni moliyalashtirish manbalarini belgilash, mazkur dasturning hayotiyligini ta’minlab, bu borada sezilarli ijobiy siljishlarga olib keldi. Yuqorida bayon qilingan turmush madaniyatini shakllantirish oilaning tibbiy madaniyligini yuksaltirishga bag‘ishlangan qonun hujjatlarini o‘rganib, o‘tgan so‘nggi o‘n yilliklar mamlakatimiz aholisi o‘rtasida turmush madaniyatini shakllantirishning tub burilishi yillari sifatida tarix sahifalaridan joy olishi muqarrarligiga to‘la ishonch hosil qilish mumkin.
Mavzu bo’yicha savol va topshiriqlar.
1. 2000 yil 15 fevralda O‘zbekiston Respublikasi Vazirlar Mahkamasining “Sog‘lom avlod davlat Dasturi  to‘g‘risida”gi Qarori haqida nimalarni bilasiz?
2. “Salomatlik” markazlarining vazifalarini sanab bering?
3. Respublikamizda tabiatni muhofaza qilish bo’yicha qanday ishlar amalga oshirilmoqda?

V BOB. TURMUSH MADANIYATINI RIVOJLANTIRISHNING METODOLOGIK ASOSLARI

5.1. Turmush madaniyatini yuksaltirish 
tamoyillari va mexanizmlari

Turmush madaniyatini yuksaltirish jarayoni keng qo‘lamli va ko‘p muammoli  jarayon bo‘lganligi tufayli, uni amalga  oshirishda, hayotiy va tarixiy sinovlardan o‘tgan qator tamoyillarga amal qilish, shubhasiiz uning samaradorligini oshirishga olib keladi. Keyingi yillarda respublikada sog‘liqni saqlash tizimini isloh qilish va sog‘lom avlod davlat dasturlarida, shuningdek bolalar sportinii rivojlantirish, aholini ommaviy sport mashg‘ulotlariga jalb qilish uchun zarur shart-sharoitlar yaratish, ayollar va o‘sib kelayotgan avlod salomatligini mustahkamlash, oilada tibbiy madaniyatni oshirish, ayollarning sog‘ligini mustahkamlash borasida chiqarilgan O‘zbekiston Respublikasi  Prezidentining Farmonlari, Vazirlar Mahkamasining Qarorlarida respublikamiz aholisi o‘rtasida turmush madaniyatini yuksaltirish tamoyillari va mexaniizmlari ishlab chiqilib, hayotga tatbiq etilmoqda. Bu tamoyillar va mexanizmlar qatoriga:
turmush madaniyatini yuksaltirishda milliy g‘oyani odamlar ongiga singdiriish jarayoni bilan birga turmush madaniyatida yashashni xalqimizning milliy g‘ururi darajasiga ko‘tarish, ma’naviy yuksalishning tarkibi deb qarash;
 turmush madaniyatini yuksaltirishda odamlar uchun arzigulik yashash sharoitlarini jarayoni bilan uyg‘unlashtirib olib borish;
turmush madaniyatini yuksaltirishning tizimli yondashuv amaliyotiga tayanish;
 turmush madaniyatini yuksaltirishning dastlabki bosqichlarida, davlat tomonidan boshqarishni yanada takomillashtirish, uni mamlakatni ijtimoiy-iqtisodiy rivojlantirishning bozor iqtisodi munosabatlarini shakllantirish jarayoni bilan uyg‘unlashtirib olib borish;
 sog‘lom turmush madaniyatini yuksaltirishning mavjud huquqiy mexanizmlarining ishlashini ta’minlash;
 turmush madaniyatida yashashni rag‘batlantirish tizimini ishlab chiqish va joriy qilish;
 xalqimizning va boshqa xalqlarning asrlar davomida orttirgan ijobiy tarixiy tajribasini hisobga olish;
turmush madaniyatini shakllantirishga ta’lim va tarbiya jarayonining tarkibiy qismi sifatida qarash kabi muhim amaliy masalalarni kiritish mumkin;
Turmush madaniyatini yuksaltirish jarayonlarini tashkil qilishning barcha bo‘g‘inlari masalaga yuqorida sanab o‘tilgan asosiy tamoyillari talablaridan kelib chiqqan holda yondashish kutilgan natijalarga olib keladi deb, umid bildirish mumkin.
Turmush madaniyatiini yuksaltirish masalasi ijtimoiy, tibbiy, ma’naviy va siyosiy tamonlariga ega bo‘lgan murakkab muammoli masala bo‘lganligi tufayli uning aniq va ta’sirchan mexaniizmlarini ishlab chiqmasdan va uni mamlakat hayotining barcha tomonlari bilan uyg‘unlashtirmasdan, shuningdek, xalqning kundalik turmush madaniyati talablari bilan bog‘lamasdan turib amalga oshirib bo‘lmaydi.
Turmush madaniyati yuksaltirishning asosiy tamoyillari quyidagilardir:
turmush madaniyatini milliy g‘oya bilan uyg‘unlashtirish;
turmush madaniyatining yuqori darajasida ishini rag‘batlantirish;
turmush  madaniyatini  shakllantirishga tizimli yondashuv;
barcha xalqlarning eng yaxshi tajribalarini umumiylashtirish;
turmush madaniyatini shakllantirishga oid mavjud huquqiy mexanizmlarninig ishlashini ta’minlash va bosqichma-bosqich takomillashtirib borish;
 Turmush madaniyatini yuksaltirish bilan bog‘liq barcha mutasaddi vazirliklar, idoralarning faoliyatini ushbu masalaga yo‘naltirishning ta’sirchan mexanizimini ishlab chiqish va shu mexanizmlarni harakatga keltirish barchamizning oldimizga jiddiy vazifalarni qo‘yadi.
Turmush madaniyatini  shakllantirish mexanizmlari quyidagilardan iboratdir:
boshqarish mexanizmlari;
moddiy ta’sir ko‘rsatishi  mexanizmlari;
ma’naviy ta’sir ko‘rsatish mexanizmlari;
huquqiy ta’sir ko‘rsatish mexanizmlari;
(Qonun  hujjatlari).
Turmush madaniyati yuqori darajada rivojlangan mamlakatlar xalqlarining ibratli tajribalaridan foydalanish ijobiy natijalariga olib kelishi shubhasizdir.
Bunday ibratli tajribalar jumlasiga:
ishlab chiqarish joylarida sport va sog‘lomlashtirish ishlari uchun sharoit yaratish;
umumiy ovqatlanish uchun oshxonalar tashkil etish;
haftada bir marta tibbiy ko‘rikdan o‘tkazish;
kasal bo‘lib qolgan taqdirda birlamchi tibbiy yordam olish uchun sharoit yaratish;
sug‘urta tibbiyoti uchun oyma-oy mablag‘ ajratib borish.
Bular o‘z navbatida kadrlar qo‘nimsizligiga barham berib, yangi ishchilarni tayyorlashga  sarflanadigan mablag‘larni tejash imkonini beradi.
Yuqorida sanab o‘tilgan tadbirlar, bir tomondan, ishchilar uchun ularning sog‘ligi to‘g‘risida g‘amxo‘rliik bo‘lsa, ikkinchi tomondan, sog‘lom bo‘lish va ish vaqtini tejash hisobiga mehnat unumdorligi oshishini ta’minlashga olib keladiki, bu xususiy mulk egalarining manfatlariga ham to‘liq mos tushadi.
Yapon jamiyatida odamlarning 85 yildan umr ko‘rayotganligining ayrim sabablari tahlil etilsa shu narsa ma’lum bo‘ladiki, yapon fuqarolarining turmush madaniyatida shaxsiy manfatdorlik butun jamiyatning manfaatlari bilan birgalikda uyg‘unlashib ketgan. Jumladan, Yaponiyada ishga piyoda kelib ketuvchilar, ertalab  gimnastika bilan shug‘ullanuvchilar moddiy rag‘batlantiradi. Shuningdek, yil davomida kasal bo‘lmaganlar ham o‘zlarining sog‘ligini ta’minlaganliklari uchun moddiy rag‘batlantirilib borilishi, shubxasiz, ularni yuksak turmush madaniyatida yashashga undaydi. 


5.2. Aholining tibbiy madaniyatini shakllantirish va turmush madaniyatini yuksaltirish
	
Sog‘liqni saqlash tashkilotlari va davolash-profilaktika muassasalari oldidagi aholining tibbiy madaniyati va tibbiy savodxonligini oshirish bo‘yicha birinchi galda o‘z yechimini kutayotgan masalalardan biri, bu – aholi salomatligi ko‘rsatgichlarida kuzatilayotgan asosiy salbiy yo‘nalishlarni aniqlab olish va uni barqarorlashtirish, kelajakda esa ijobiy siljishlarga erishishni ta’minlovchi tadbirlarni shakllantirishdir.
	Keyingi yillarda respublikamizda oilalarning tibbiy madaniyatini oshirishga alohida e’tibor qaratilganligi, turmush madaniyatini shakllantirishda oilaning roli o‘sib borayotganligidan dalolat beradi. 
	Oilalarning tibbiy madaniyati deganda biz, avvalo, har bir oilada inson salomatligining oliy qadriyat sifatida qay darajada e’tirof etilganligini, barcha oila a’zolari tomonidan turmush madaniyati qoidalarini va ushbu qoidalarga oqilona rioya qilib yashay olishini tushuntirishimiz kerak. Oilaning tibbiy madaniyati darajasi faqatgina oilalarning umumiy madaniylik darajasini ta’riflamasdan, balki butun jamiyatning madaniylik darajasini, uning ijtimoiy-iqtisodiy rivojlanish istiqbolini ham belgilaydi, millatning yetuk bo‘lib shakillanishida hal qiluvchi rol o‘ynaydi.
Jismoniy baquvvat va teran fikrlay oladigan sog‘lom avlodni tarbiyalashda oila  madaniyatining rolini yuksak baholab, O‘zbekiston Respublikasi Vazirlar Mahkamasi keyingi yillarda oila madaniyatini oshirish va sog‘lom avlod tug‘ilishi va uni tarbiyalashning ustuvor yo‘nalishlari haqida qator qarorlar qabul qildi. Bu sohada amalga oshirilishi lozim bo‘lgan chora-tadbirlarning maqsadli dasturi ishlab chiqildi va dastur muvaffaqiyat bilan amalga oshirilmoqda. Oilaning tibbiy madaniyatini oshirish o‘z mohiyatiga ko‘ra tarkibiga oila a’zolari tomonidan sog‘lom  turmush madaniyati qoidalari asosida yashashni nechog‘li anglab yetganligini o‘rganishni, bu sohada oilada ota-onaning namunaviy rolini baholash, oila budjetining taqsimlanishida turmush madaniyati ehtiyojlarining hisobga olinishi, oila  a’zolari tomonidan shaxsiy gigiyena qoidalariga qay darajada rioya qilib yashayotganliklari, uy-joy gigiyenasi va estetikasi holati, ozoda va orasta kiyinishi, ovqatlanish tartibiga rioya qilinishi, oilaning reproduktiv salomatlik ko‘rsatkichlari holati, irsiy madaniyligi, zaruriyatiga ko‘ra o‘z vaqtida tibbiy yordamga murojaat qilishi, oila a’zolarining o‘zaro psixologik mutanosiblikda va  murosa qilib yashashi, shuningdek, yuqoridagi tibbiy madaniylik ko‘rsatkichlarining oila a’zolarining umumiy madaniyligi bilan bog‘liqligini baholash kabilarni qamrab oladi. Oilalarning tibbiy madaniyatini oshirishda birinchi navbatda joylardagi tibbiyot xodimlari faoliyatini baholash, mahalla va qishloq fuqarolari yig‘inlari, turli xil jamoat tashkilotlari va din  peshvolarining rolini, ommaviy axborot vositalarining bu sohadagi faoliyatini hisobga olish zarur. Oila madaniyati o‘z-o‘zidan shakllanmaydi. Bu jarayon ushbu masalaga aloqador va mas’ul tomonlarning bahamjihatlikda harakat qilishini – faol boshqarilib borishni talab qiladi. Bu borada O‘zbekiston Respublikasi Vazirlar Mahkamasining 2002 yil 25 yanvaridagi “Ayollar va o‘sib kelayotgan  avlod sog‘lig‘ini mustahkamlashga doir qo‘shimcha chora-tadbirlar to‘g‘risida”gi Qarori bilan viloyat, shahar va tuman  hokimliklari qoshida tuziladigan doimiy harakatdagi mintaqaviy komissiyalar, shuningdek, viloyat sog‘liqni saqlash boshqarmalari, shahar va tuman sog‘liqni saqlash tashkilotlari ishtirokida tuziladigan ijtimoiy-hududiy brigadalar katta  rol o‘ynadilar.
Bu borada oldimizda turgan strategik va taktik vazifalarni amalga oshirish-oilalarning va aholining tibbiy madaniyatini oshirish o‘zining quyidagi boshlang‘ich nuqtalariga ega bo‘lishi lozim:
eng avvalo aholining tibbiy bilimlarga bo‘lgan  ehtiyojini o‘rganib chiqish asosida profilaktik tadbirlar dasturini ishlab chiqish, maqsadlarni shakllantirish, tegishli qarorlar qabul qilish va amaliy ish rejalarini tuzib olish;
muayyan hududlarda yashovchi aholining turli qatlamlari o‘rtasida epidemiologik va sotsiologik tadqiqotlar o‘tkazish orqali salomatligini dinamik ravishda baholab borish va monitoring o‘tkazish yo‘li bilan xavfli omillarni izlab topish;
olingan ma’lumotlarga tayangan holda aholining tibbiy madaniyatini va uning tibbiy savodxonligini oshirish uchun aniq maqsadga yo‘naltirilgan ishlarni tashkil etish, zaruriyatga ko‘ra mavjud sog‘liqni saqlash tizimi tarkibini yanada takomillashtirish, yangi ish usullaridan amalda foydalanish yaxshi natijalar beradi.
Aholi o‘rtasida sog‘lom turmush madaniyatini shakllantirish bo‘yicha kundalik-joriy ishlarni tashkil etish, shuningdek, sog‘liqni saqlash tizimini isloh qilish sharoitida tibbiy madaniyatni oshirish markazlari vazifasini o‘tash, aholi o‘rtasida turmush madaniyatini shakllantirish, oilaning tibbiy madaniyatini oshirish masalalari bilan bevosita shug‘ullanish va bu sohada tashkiliy-uslubiy faoliyat ko‘rsatish, ayni paytda sanitariya –epidemiologiya nazorati markazlari, qishloq-vrachlik punktlari, shahar vrachlik  punktlari, oilaviy vrachlar (uchastka vrachlari) bilan uzviy hamkorlikda ish olib borishda salomatlik instituti, uning filiallari, shahar va tuman salomatlik markazlarining roli beqiyosdir.
Aholining tibbiy madaniy va tibbiy savodxonligini oshirish, asosan, quyidagi 3 ta yo‘nalish bo‘ylab  olib borilishi maqsadga muvofiqdir:
Birinchi yo‘nalish – aholining keng qatlamlarini ommaviy axborot vositalari orqali o‘qitishni tashkil etish;
Ikkinchidan – aholining alohida qatlamlarini guruhlarga bo‘lib, maxsus ishlab chiqilgan dasturlar asosida o‘qitishni tashkil etish;
Uchinchidan – individual usul va vositalardan foydalanish orqali aholining tibbiy madaniyatini va ma’lumotliligini oshirish, shuningdek, keng aholi ommasini baxtsiz hodisalar yuz berganda birlamchi tibbiy yordam ko‘rsatishga o‘qitishni tashkil qilish bu sohada qilinishi zarur bo‘lgan muhim vazifalar qatoriga kiradi.
Salomatlik, uzoq umr ko‘rish, tibbiy faollik kabi tushunchalar o‘z maqsad va mazmuniga ko‘ra oilaning tibbiy madaniyati tushunchasi bilan hamohang bo‘lib qolmasdan, balki uning mantiqiy hosilasi hamdir. Tibbiy an’analar tibbiyotning ko‘p asrlik tarixi jarayonida mutlaq  madaniy qadriyatlarga aylanib, tibbiy  madaniylik tushunchasi bilan yaxlit bo‘lib qo‘shilib ketgan. Shu asnoda tibbiy madaniylik deganda – insonning o‘z salomatligiga munosabati, o‘zini tuta bilishi, axloqiy me’yorlarga rioya qilishi kabilar tushunilishini ta’kidlab o‘tish joiz.
Biz bu masalaga faqat tibbiy madaniylik jihatidan qarasakkina odam nima uchun zardob, vaksina va shu kabi dorilar kerak bo‘lmaydigan, faqatgina o‘zini oqilona tuta bilishi tufayligina oldini olish mumkin bo‘lgan xastaliklar bilan tez-tez kasallanib turadi degan savolga to‘g‘ri javob bera olamiz.
Respublikamizda yurak-qon tomirlar aterosklerozi, semirish kabi kasalliklar ko‘payishi va turli xil zararli odatlarga ruju qo‘yish hollarining o‘sishi, odamlar  o‘rtasida umumiy va shu jumladan tibbiy madaniyatning qoloqligidan dalolat beradi.
Tibbiy madaniyatdagi qoloqlik, avvalo, shaxs tomonidan salomatligining o‘zi uchun eng zarur va birlamchi hayotiy ehtiyoj ekanligini anglay olmasligidir. Afsuski, ko‘pchilik odamlar qadriyatlar orasida birinchi o‘ringa hayotning  moddiy qulayliklari, mansabga intilish, muttasil ravishda ichish, maishatbozlik, mol-dunyo to‘plash kabilarni qo‘yishadi. Aslida esa, inson ehtiyojlari orasida birinchi  o‘rinda uning salomatligi turishi lozim. Odamlar bu oddiy haqiqatni tushunmaydilar deb aytish qiyin. Biroq, uning mohiyatiga yetib bormaganlar desak, xato bo‘lmaydi. Ming afsuslar bo‘lsinkim, ko‘pchilik odamlar o‘z salomatligining qadriga, uni yo‘qotganlaridan so‘nggina yetadilar. Oqibatda vrach va bemor oldida yangi, uncha oson bo‘lmagan muammo - bemorni davolash zaruriyati ko‘ndalang bo‘lib qoladi. Bu tibbiy  madaniyatsizlik tufayli o‘z sog‘ligining qadriga yetmaslikning qonuniy  oqibatidir. Muayyan vaziyatda tibbiyot xodimining oldida bu murakkab psixologik muammoni shakllantirish, ularni sog‘lom yashashga o‘rgatish vazifasi turadi. Sog‘lom yashashga o‘rgatish yoki turmush madaniyatini shakllantirish oilaning madaniyatini va odamlarning tibbiy madaniyat darajasini ko‘tarish demakdir. Bizda amalda tibbiy an’analardan madaniylikni oshirishda deyarli foydalanmaslik, ularni hisobga  olmaslik ajablanarli bir holdir. Bunda tibbiy an’analar, so‘zsiz ravishda, tibbiy madaniylik tushunchasiga kiritilishini anglab yetish o‘ta muhimdir. Tibbiy ana’alar deganda, avvalo, vrachning namunaviy timsoli, o‘zini-o‘zi anglashi, bemorga munosabati, jamiyatdagi egallagan mavqei, obro‘si, odamlar o‘rtasida o‘zini tutishi, an’anaviy gigiyenik me’yorlarga rioya qilishi, xalq tabobati usullariga  munosabati, jamiyatdagi egallagan mavqei, obro‘si, odamlar o‘rtasida o‘zini tutishi, an’anaviy gigiyenik me’yorlarga rioya qilishi, xalq tabobati usullaridan foydalanishi kabilarni tushunmoq kerak.
Aholi o‘rtasida turmush madaniyatini shakllantirishda, shuningdek, oilalarining tibbiy madaniyatini oshirishda odamlarning mehnat va ijtimoiy sohadagai faolliklari bilan bir qatorda, ularning tibbiy faolliklari ham muhim ahamiyat kasb etadi.
Tibbiy faollik deganda – muayyan shaxslar, guruhlar, barcha aholi, shuningdek, sog‘liqni saqlash xizmati xodimlari tomonidan davolash-profilaktik yordamni ta’minlash uchun qilinadigan faol harakat tushuniladi.
Tibbiy faollikning muhim bir xususiyati shundan iboratki, unda odamlar gigiyenik jihatdan o‘z-o‘zini tuta bilish, o‘zining va atrofdagilarning salomatligiga ijobiy munosabatda bo‘lishi uchun davolash-profilaktika muassasalariga o‘z vaqtida murojaat qilishga va vrachlarning tavsiyalari zarurligini anglagan holda ularni bajarish uchun faol harakat qilishga intilib yashaydi.
Past darajadagi tibbiy faollik, ayniqsa, bolalar salomatligiga, ularning salomatlik ko‘rsatkichlariga salbiy ta’sir ko‘rsatadi. Aholining tibbiy faolligini o‘stirish orqali turmush madaniyatini shakllantirish uchun, bir tomondan, odamlarda o‘zining salomatligiga nisbatan mas’uliyatni ko‘tarish bo‘lsa, ikkinchi tomondan, birlamchi bo‘g‘in muassasalarida bemorlarni nazorat qilish usulining samaradorligini oshirish uchun tashkiliy ishlarni kuchaytirish lozim bo‘ladi.
Respublikamizning taniqli faylasuf olimi, professor Y. Shodimetovning fikricha, Markaziy Osiyo respublikalari sharoitida aholi turmush madaniyatining  internatsionalizatsiyasi,  o‘z umrini o‘tab bo‘lgan urf-odatlar o‘rniga turmush madaniyatining o‘sishi, ovqatlanish tartibining o‘zgarishi, oilalarda umumiy madaniylikning oshuvi kabi ijobiy holatlarning paydo bo‘lishi, oila a’zolarida turmush madaniyatida yashashning shakllanishiga, jumladan, oilada tibbiy madaniyatning oshishiga olib keladi. Turli millatlar vakillari o‘rtasidagi nikoh-oilalarning turmush madaniyatini, sanitariya madaniyatini, tibbiy faolligini yuqori  pog‘onaga ko‘tarishga yordamlashadi.
Y.Shodimetov demografik jarayonlarning turmush madaniyatini shakllantirishga ta’siri haqida to‘xtalib, salomatlik va demografik jarayonlar o‘zaro dialektik bog‘langan va shartlanganligini asosli dalillar bilan isbotlaydi.
Homiladorlik o‘rtasida davrning 2-3 yildan kam bo‘lmasligi, fertil yoshidagi ayollarni sog‘lomlashtirish tadbirlarini o‘tkazish, kutilmagan homiladorlikning oldini olishda zamonaviy kontratsepsiya usullaridan foydalanish, aholi o‘rtasida demografik bilimlarni targ‘ib etish kabilar sog‘lom  turmush madaniyatini shakllantirishda muhim rol o‘ynaydi. Kezi kelganda umuman tibbiy madaniylikning jumladan, oilalarning tibbiy madaniyatining muhim bir  ko‘rsatkichi sifatida irsiy madaniylikning mohiyati va uning millat salomatligi uchun ahamiyati haqida to‘xtalib o‘tish joizdir.
Irsiy madaniylik tushunchasi amaliy jihatdan, eng avvalo, qon-qarindoshlar o‘rtasida nikohlarning zararli va hatto fojiali oqibatlarini oldindan ko‘ra bilish, ularning oldini olishda ongli faoliyat ko‘rsatish, bunday nikohlarga aslo yo‘l qo‘yib bo‘lmaslikni tushunib yetishdir. Irsiy madaniylikning qoloqligi – millatning irsiy “charchab” qolishiga, naslimizning hozirgi zamon tibbiyot ilmi  davolashdan ojiz bo‘lgan og‘ir irsiy xastaliklarning halokatli girdobiga tushib qolishiga sabab bo‘lmoqda. Millatni irsiy kasalliklarning og‘ir iskanjasidan qutqarishning asosiy yo‘li odamlarning irsiy madaniyligini oshirish ekanligini, oilaning irsiy madaniyatini oshirishga kunning dolzarb masalasi sifatida qarashning zarurligini tushunish va bu sohada amaliy faoliyatga o‘tishning vaqti  yetilganligini e’tirof etishimiz lozim.
Ushbu mavzuni yakunlab shuni aytib o‘tish o‘rinliki, tibbiy madaniylikni, jumladan oilaning tibbiy madaniyatini oshirish – turmush madaniyatini shakllantirish jarayonida o‘zining munosib o‘rnini egallashi lozim. Shundagina biz – odamlar nima uchun zararli omillarning o‘z organizmiga salbiy ta’sirini tushunib, ulardan qutulishga erisha olmaydilar degan savolga javob berib, buning asosiy sababi - ularning umumiy va tibbiy madaniyatsizliklari ekanligiga ishonch hosil qilamiz.
Mavzu bo’yicha savol va topshiriqlar.
1. Tibbiy faollik deganda nimani tushunasiz?
2. Aholining tibbiy madaniy va tibbiy savodxonligini oshirishdagi 3 ta yo‘nalish haqida ma’lumot bering?
3. Aholi o‘rtasida sog‘lom turmush madaniyatini shakllantirish bo‘yicha qanday ishlar amalga oshirilmoqda?


5.3. Aholi turmush madaniyatini yuksaltirishni boshqarish 
	
Respublika aholisi o‘rtasida turmush madaniyatini shakllantirish masalasi faqatgina sog‘liqni saqlash tashkilotlari va davolash-profilaktika muassasalari imkoniyatlari darajasida amalga oshirish mumkin bo‘lgan masalalar qatoriga kirmasdan, balki jamiyatning barcha intellektual potensialini safarbar qilishni, moddiy va ma’naviy imkoniyatlarini ishga solishni talab qiladigan hamda xalq ommasining keng qatlamlari ishtirokida muttasil ravishda olib boriladigan hamda barcha manfaatdor vazirliklar, idoralar, davlat va nodavlat  tashkilotlari, xususiy  korxonalar ishtirokida, shuningdek, davlat hokimiyatining barcha bo‘g‘inlari darajasida faol boshqarishni talab qiladigan murakkab ijtimoiy-siyosiy, iqtisodiy, ma’naviy va tibbiy muammodir.
Aholi o‘rtasida turmush madaniyatini shakllantirish murakkab va ko‘p qirrali  muammo ekanligi va uni faqat ma’ruzalar o‘qish, suhbatlar o‘tkazish orqali  shakllantirib bo‘lmasligi haqida yuqoridagi boblarda bir necha bor ta’kidlanib, muammoning faqat tibbiy muammo emasligi, uning ijtimoiy, iqtisodiy va  ma’naviy tomonlari mavjud ekanligi ko‘rsatib o‘tilgan edi.
Sog‘liqni saqlash vazirligining Salomatlik instituti va uning viloyat  filiallari, tuman (shahar) salomatlik markazlari aholi o‘rtasida sog‘lom turmush  tarzini shakllantirishning shtablariga  aylanib borayotganligini ijobiy hodisa  sifatida ta’kidlab o‘tish o‘rinlidir.
Viloyat sog‘liqni saqlash boshqarmalari va yirik shaharlardagi sog‘liqni saqlash  bo‘limlariga va tuman markaziy shifoxonalari tomonidan aholi o‘rtasida turmush madaniyatini shakllantirish taktikasini, qo‘yilgan umumstrategik vazifalarni uyg‘unlashtirgan holda amalga oshirish va shu maqsadda ixtiyoridagi mavjud imkoniyatlardan samarali foydalanish, moliyaviy texnikaviy resurslarni ishga solish,  kuchlarni zaruriyatga qarab guruhlash, qoloq hududlarni ko‘proq  qo‘llab-quvvatlash, shuningdek, davolash-profilaktika muassasalari faoliyati ustidan  nazorat qilib borish qo‘yilgan vazifalarni sifatli bajarishga yordam beradi.
Markaziy tuman shifoxonalari va markaziy shahar shifoxonalariga, hududiy  poliklinikalar, shifoxonalar, qishloq vrachlik punktlari va boshqa birlamchi  bo‘g‘in muassasalarining aholi o‘rtasida turmush madaniyatini shakllantirish borasida kundalik faoliyatlarini hokimliklar qoshidagi doimiy harakatdagi  mintaqaviy komissiyalar bilan hamkorlikda ishlashini ta’minlash, tibbiy-ijtimoiy brigadalarning samarali  ishlashlarini ta’minlash, shubhasiz, yaqin kelajakda o‘zining ijobiy natijasini beradi.
Aholi o‘rtasida turmush madaniyatini shakllantirish bo‘yicha butun sog‘liqni  saqlash tizimi oldida turgan va yuqorida aytib o‘tilgan vazifalarni bajarish  barcha bo‘g‘indagi sog‘liqni saqlash tashkilotlari, davolash-profilaktika  muassasalari faoliyatini boshqarishga ilmiy asosda yondashishni, boshqaruv  apparatining ishini uning oldida turgan vazifalarga mos holda to‘g‘ri tashkil  qilishni taqozo qiladi. Shu boisdan biz, avvalo, boshqaruv haqidagi eng muhim tushunchalarni o‘zlashtirib olishimiz axborotlar bilan ishlay bilish, boshqaruv  qarorlarini ishlab chiqish, mehnat jamoalarining ushbu qarorlar va buyruqlarni  bajarish borasidagi ishlarini tashkil etishni, qabul qilingan qarorlarimizning  bajarilishini nazorat qilishni o‘rganishimiz lozim.
Boshqarish deganda – tizimning oldiga qo‘yilgan vazifalarni bajara olish uchun qodir holatga o‘tkazish tushuniladi yoki boshqacha qilib aytganda boshqaruv deb, tizimni zarur bo‘lgan yangi holatga almashtirish uchun muayyan maqsadga yo‘naltirilgan ta’sir o‘tkazishni tashkil qilish va uni amalga oshirish tushuniladi.
Boshqarish – bu boshqarish obyektlariga ta’sir o‘tkazish va uning oqibatlarini oldindan ko‘ra bilish demakdir. Boshqarish jarayoni deganda bir-biri bilan o‘zaro  bog‘langan axborotlarni to‘plash, mantiqiy fikrlash, hisoblash va tashkilotchilik  xarakteriga ega bo‘lgan operatsiyalar majmuasi tushunilib, ular ma’lum bir  texnologiya asosida turli usullarni qo‘llash orqali amalga oshiriladi.
“Boshqaruvning oltin qoidasi” yoki oltin xalqasi.
Har qanday boshqaruv jarayoni quyidagi to‘rtta bir-biri bilan bog‘langan  bosqichlardan iborat bo‘ladi. Bu bosqichlarning boshqaruv  jarayonida tutgan muhim o‘rnini hisobga olib, ularni birgalikda “boshqaruvning oltin qoidasi” yoki “oltin xalqasi” deb atash mumkin.  Boshqaruv jarayonidagi tasvirlab o‘tilgan to‘rtta bosqichdan birortasi tushib qolgudek bo‘lsa, boshqaruv  jarayonidagi yopiq sikl ishlamaydi va bu boshqaruv to‘xtab qolganligini bildiradi. Shu sababdan tizimda parchalanish yuz beradi, tizim izdan chiqib ketadi.
Turmush madaniyatini shakllantirish boshqarishning oltin qoidasi  quyidagicha ta’riflanadi:
Boshqaruvning oltin qoidasi faqat shunday sharoitdagina amal qiladiki, bunda tizimda muttasil ravishda kelib ketuvchi axborotlar oqimiga asoslangan boshqaruv  qarorlari qabul qilinishi, ushbu qarorlar tartibga soluvchi tadbirlar bilan doimiy ravishda izga solib borilishi, qarorlarning bajarilishi ustidan samarali nazorat  o‘rnatilishi lozim, aks holda boshqaruv jarayonining uzluksizligidan iborat “oltin xalqa” uziladi, qaror va buyruqlar o‘z ta’sir kuchini to‘xtatadi, tizim esa parchalanib ketadi.
Har bir rahbar kecha-yu-kunduz boshqaruv jarayonlarining uyg‘unlashgan majmuasidan iborat “oltin xalqani” o‘z yodlarida tutishlari va uning butunligini, uzluksizligini ta’minlashlari lozim.
Mavzu bo’yicha savol va topshiriqlar.

1. Aholi turmush madaniyatini yuksaltirishni boshqarishning asosiy vazifalari nimalardan iborat?
2. “Boshqaruvning oltin qoidasi” deganda nimani tushunasiz?
3. Turmush madaniyatini shakllantirishni boshqarishning oltin qoidasini ta’rifini keltiring?




5.4. “Obod qishloq” va “Obod mahalla” davlat dasturlarini amalga oshirish jarayonida turmush madaniyatini yuksaltirishga tizimli yondashuv

	Qishloq aholisi o‘rtasida turmush madaniyatini yuksaltirishni, qishloq tumanlarining o‘ziga xos tomonlari, jumladan, joylanishi, suv, gaz, elektr energiyasi ta’minoti kabilarning holati bilan ham ma’lum darajada bog‘langan.
	Shuningdek, qishloq aholisining an’anaviy turmush madaniyati, urf-odatlari, qishloqda ishlab chiqarish kuchlarining rivojlanish darajasi, aloqa, transport qatnovi hamda aholining umumiy va ayniqsa, tibbiy madaniyligi  darajasidagi  hukm surayotgan qoloqliklar qishloq aholisi o‘rtasida turmush madaniyatini  yuksaltirish choralarini kuchaytirishni talab etadi.
	Aholi o‘z-o‘zidan turmush madaniyatini qabul qilmasligi, bu borada jiddiy muammolar borligini ta’kidlab o‘tgan edik.
Eng avvalo, respublikamiz aholisining salkam yarmisi qishloq hududlarda yashab kelayotganligi hamda ularning fidokorona mehnati, dehqon, fermer, chorvador va mirishkorlarning sa’y-harakatlari natijasida dasturxonimiz mo‘l-ko‘l bo‘layotgani "Obod qishloq" dasturining qabul qilinishida asosiy omil bo‘lganligini ta’kidlab o‘tish zarur.
So‘nggi  yillarda viloyat va tumanlar markazlarida obodonlashtirish va markaziy ko‘chalarning me’moriy qiyofasini yangilash bo‘yicha bir qator ishlar amalga oshirilmoqda. Qishloq aholisi uchun yangilangan namunaviy loyihalar asosida arzon uy-joylar qurilayotgani, xususan, 2017 yilda qishloq joylarda 18 mingdan ortiq oila uchun ijtimoiy va muhandislik infratuzilmasiga ega shinam uylar barpo etilgani shular jumlasidandir. 
Ammo tashriflar davomida olis va chekka hududlarda istiqomat qiluvchi aholidan kelib tushayotgan haqqoniy e’tirozlar va murojaatlar shundan dalolat beradiki, aholining uy-joy va maishiy sharoitlarini yaratish borasida ayrim muammolar saqlanib qolmoqda.
Jumladan, mahalliy hokimliklar va xususiy uy-joy mulkdorlari shirkatlari rahbarlarining mas’uliyatsizligi oqibatida uy-joy fondi yillar davomida ta’mirlanmasdan, tom qismlari va tashqi qiyofasi mutlaqo talabga javob bermaydigan ahvolga kelib qolgan.
Bundan tashqari, qishloq aholi punktlarida elektr tarmoqlari va transformatorlardagi avariyalar elektr ta’minoti tarmoqlarida ko‘plab uzilishlarni keltirib chiqarmoqda, shuningdek, suyultirilgan gaz ballonlarining yetishmasligi kuzatilmoqda.
Keyingi dolzarb muammolardan biri shuki, hududlarda avtomobil yo‘llarini ta’mirlash va saqlash ishlari sifatsiz olib borilmoqda, ichimlik suvi quvurlari va inshootlari yaroqsiz ahvolga kelib qolgan hamda oqova inshootlari sanitariya talablariga javob bermaydi.
Yana shuni ta’kidlash zarurki, aholining ayrim qismi shunday ahvolga ko‘nikkani, boqimandalik kayfiyatiga berilgani natijasida o‘zining uy-joyi, hovlisi va tomorqasini saqlashga e’tibor qaratmay qo‘ygan.                
Mazkur ishlar sektor rahbarlari, mahalla fuqarolar yig‘inlari, xotin-qizlar qo‘mitalari va Yoshlar ittifoqining hududiy bo‘g‘inlari e’tiboridan chetda qolgani yuqorida qayd etilgan muammo va kamchiliklarning asosini tashkil etadi.
Shu bilan birga, joylardagi faollar tashabbusi bilan emas, balki hududlarda an’anaviy bo‘lib qolgan hasharlarni faqatgina "xo‘ja ko‘rsin" uchun bayram kunlariga yaqin sanalarda yuzaki o‘tkazish odat tusiga aylanib qolmoqsa.
Albatta, bunday holatlar hech kimni, ayniqsa, mazkur hududlarda yashayotgan aholining barcha qatlamlarini qoniqtirmaydi. Ushbu vaziyatni tubdan o‘zgartirish hamda aholining turmush darajasini yanada yaxshilash maqsadida quyidagilar ishlab chiqilgan dasturning asosiy maqsadlari etib belgilangan.
Joriy yilning 1 aprelidan boshlab respublikaning har bir tuman va shaharida, avvalo, olis va tabiiy iqlim sharoiti og‘ir hududlarda 2018 yilda 2 tadan va kelgusi yillarda 3 tadan qishloqda (mahallada) aholining yashash sharoitlarini bosqichma-bosqich tubdan yaxshilash, turmush madaniyati va darajasida sezilarli ijobiy o‘zgarishlarni ta’minlashga, mazkur qishloqlarning (mahallalarning) qiyofasini zamonaviylashtirishga va qishloq aholisi uchun ish joylarini yaratishga qaratilgan "Obod qishloq" dasturi amalga oshiriladi.     
2018-yilda mamlakatimizning 174 ta tumanidagi 368 ta mahalla fuqarolar yig‘ini hududlarini kompleks ravishda yangilash chora-tadbirlari qabul qilingan dasturning ustuvor maqsadlari sifatida belgilangan.
Dasturda, ayniqsa, 127143 ta uy-joyni ta’mirlash, ularning tomini, tashqi ko‘rinishi, yon-atrofini obodonlashtirish ishlari alohida o‘rin egallagan.   
Dastur doirasida 1535 kilometr toza ichimlik suvi tarmoqlarini ta’mirlash, sizot suvlar sathini pasaytirish, qishloqlarni tuman markazi bilan bog‘laydigan hamda qishloq ichki yo‘llari va piyodalar yo‘laklarini barpo etish va ta’mirlash uchun jami 2083 kilometr yo‘llarni qurish, rekonstruksiya qilish va ta’mirlash, shuningdek, lizing asosida 571 ta zamonaviy avtobuslar xarid qilinib, qishloq va tuman markazi orasida transport qatnovini yo‘lga qo‘yish va ushbu yo‘nalishlarda 252 ta bekat barpo etish nazarda tutilgan.
Xalqaro moliya institutlarining kreditlari hamda korxonalarning o‘z mablag‘lari hisobidan 1847 kilometr elektr ta’minoti tarmoqlarini yaxshilash, aholini suyultirilgan gaz bilan ta’minlash uchun 44868 ta gaz balloni yetkazib berish hamda aloqa tizimini modernizatsiya qilish ishlari ham amalga oshiriladi.
Ma’lumki, ijtimoiy ahamiyatga ega xizmatlarni tubdan yaxshilash davlatning asosiy maqsadlaridan biri hisoblanadi. Shundan kelib chiqqan holda, bolalar bog‘chasi, maktab, oilaviy poliklinikalar va shu kabi boshqa jami 736 ta ijtimoiy soha obyektini qurish, rekonstruksiya qilish va kapital ta’mirlash ishlari bajarilib, laboratoriya va zamonaviy asbob-uskunalar bilan jihozlanadi.
Albatta, joylarda bozor infratuzilmasi obyektlari va servis shoxobchalarini, jumladan, hammom va kichik bozor shoxobchalarini tadbirkorlik asosida bunyod etish alohida ahamiyat kasb etadi.
Dasturni amalga oshirish vazifalariga to‘xtaladigan bo‘lsak, bu borada mahalliy hokimliklar huzurida "Obod qishloq" maqsadli jamg‘armalari tuziladi. Budjet, tarmoq korxonalarining, xalqaro moliya institutlari va xorijiy davlatlarning grantlari, tashabbuskor tadbirkorlar mablag‘lari, hasharlar va xayriya tadbirlarini o‘tkazish hisobidan tushadigan mablag‘larni ushbu jamg‘armalar manbalari sifatida belgilash ko‘zda tutilmoqda.
Birgina joriy yilda dastur doirasida nazarda tutilgan ishlarga barcha manbalar hisobidan 3 trillion 40 milliard so‘mdan ziyod mablag‘lar ishonchli va muntazam ravishda yo‘naltiriladi.                 
Dasturda o‘z aksini topgan yo‘nalishlarni amalga oshirish yuzasidan tegishli loyiha-smeta hujjatlarining me’moriy va texnik yechimlari asosida puxta ishlab chiqilishini ta’minlash maqsadida 189 dan ortiq tajribali va malakali loyiha instituti jalb qilinadi.                                           
Ajratilayotgan mablag‘lardan samarali va maqsadli foydalanish, qurilish-ta’mirlash ishlarini sifatli amalga oshirish uchun salohiyatli pudrat tashkilotlarini aniqlash bilan bog‘liq tanlovlarni oqilona tashkil etish, ularni o‘tkazish jarayonini nazoratga olish va bu borada samaradorlikka erishishni ta’minlash maqsadida qabul qilingan ushbu hujjatda Davlat arxitektura va qurilish qo‘mitasi hamda mahalliy ijro etuvchi hokimiyat organlari rahbarlarining mas’ulligi qat’iy belgilab qo‘yilgan.    
Zarur moddiy-texnika resurslarini jamlash maqsadida mahalliy ishlab chiqarish korxonalari tomonidan sement, metalloprokat, g‘isht, tom yopish mahsulotlari, temir-beton buyumlari, eshik, deraza romlari, lak-bo‘yoq kabi asosiy turdagi mahalliy qurilish materiallari va jihozlarini yetkazib berish uchun har bir aholi punktida firma do‘konlarini tashkil etish ko‘zda tutilgan.
Uy-joylarni ta’mirlashda xonadon egalariga amaliy yordam ko‘rsatish, avvalambor, ularni arzon va sifatli qurilish materiallari bilan markazlashgan holda ta’minlash, ishlab chiqaruvchilar uchun elektr energiyasi va gaz yetkazib berishda preferensiyalar nazarda tutilgan. 
Dasturni amalga oshirish bilan bog‘liq ishlarni oqilona tashkil etish yuzasidan manfaatdor vazirlik va idoralar rahbarlaridan iborat tarkibda doimiy ravishda faoliyat ko‘rsatadigan Respublika komissiyasi tashkil etilgan.  Budjet, tarmoq korxonalarining, xalqaro moliya institutlari va xorijiy davlatlarning grantlari, tashabbuskor tadbirkorlar mablag‘lari, hasharlar va xayriya tadbirlarini o‘tkazish hisobidan tushadigan mablag‘larni ushbu jamg‘armalar manbalari sifatida belgilash ko‘zda tutilmoqda.
Birgina joriy yilda dastur doirasida nazarda tutilgan ishlarga barcha manbalar hisobidan 3 trillion 40 milliard so‘mdan ziyod mablag‘lar ishonchli va muntazam ravishda yo‘naltiriladi.                
Dasturda o‘z aksini topgan yo‘nalishlarni amalga oshirish yuzasidan tegishli loyiha-smeta hujjatlarining me’moriy va texnik yechimlari asosida puxta ishlab chiqilishini ta’minlash maqsadida 189 dan ortiq tajribali va malakali loyiha instituti jalb qilinadi.                                           
Har bir qishloq kesimida tuman (shahar) hududiy tashkilotlari bilan birgalikda mo‘ljallanayotgan keng ko‘lamli ishlarni tashkil etish va boshqarish yuzasidan tumandagi sektor rahbarlari boshchiligida maxsus shtablarni joriy etish, jumladan, ushbu shtablarga ishlarni hashar va xo‘jalik usulida bajarishni ta’minlash, yangi ish o‘rinlarini tashkil etish, moliyalashtiriladigan ishlar bo‘yicha mavjud barcha imkoniyatlarni jalb etish, xususan, soliq yig‘uvchanligini oshirish va qo‘shimcha aniqlanadigan manbalardan mahalliy budjet daromadini ko‘paytirish kabi vazifalar yuklangan.
	Qayd etilgan tizimlarga arxitektura, sanitariya va texnik talablar asosida shaxsiy mulk egalari o‘z uy-joyini saqlash, mavjud tomorqalardan unumli foydalanish, yer va mol-mulk soliqlarini hamda ko‘rsatilgan kommunal xizmatlar uchun hisoblagichlar va qarzdorlikka yo‘l qo‘ymaslik, hasharlarda fuqarolarning bevosita shaxsiy ishtirokini aks ettiruvchi jamoa shartnomalarini tuzish ham ko‘zda tutilgan. 
O‘zbekiston Respublikasi Bosh prokuraturasi, "Davergeodezkadastr" qo‘mitasi va "Davarxitektqurilish" qo‘mitasi qoshidagi Davlat arxitektura-qurilish nazorati inspeksiyasi uy-joy, bino-inshootlar va tomorqa xo‘jaliklari mulkdorlari tomonidan amaldagi talab va qoidalarni buzish va rioya etmaslik holatlariga yo‘l qo‘yilgan taqdirda O‘zbekiston Respublikasining Ma’muriy kodeksiga muvofiq tegishli choralar ko‘rishi belgilangan.
	Mazkur dasturning qabul qilinishi va hayotga izchil tatbiq etilishi mahallalarni obodonlashtirish va bunyodkorlik ishlarini amalga oshirish, bu boradagi qadriyatlarimizni izchil davom ettirgan holda, barcha hududlarda keng ko‘lamli bunyodkorlik ishlarini bajarish orqali qishloq aholisi uchun munosib sharoitlar yaratish va ularning turmush madaniyatini yanada yuksaltirish, eng asosiysi, yoshlarni xayrli ishlarga da’vat etishga xizmat qiladi.
	Turmush madaniyatini yuksaltirish murakkab, siyosiy, ijtimoiy, iqtisodiy, madaniy va tibbiy-gigiyenik muammolar majmuasidan iborat jarayondir. Murakkab muammoli masalalarni oddiy usullar bilan yechib bo‘lmaganidek, ularni boshqarishni ham soddaroq usul bilan olib borish mumkin emas. Bu masala o‘ziga xos tizimli yondashuvni talab qiladi. Xo‘sh, tizimli yondashuv deganining o‘zi nima? Uning asosiy qoida va qonuniyatlari nimalardan iborat?
Tizimli yondashuv ma’lum bir maqsadga qaratilgan ta’sir ko‘rsatish jarayonini tashkil etish va amalga oshirishga  har tomonlama yondashuvdir. Tizimli yondashuv orqali boshqarish uchun dastlab, mavjud vaziyatni va muammoni tizimli tahlildan o‘tkazish talab qilinadi.
Bunda quyidagi masalalarni e’tiborga olish lozim:
-turmush madaniyatini yuksaltirishdagi zaruriy komponentlarni aniqlab olish;
-turmush madaniyatining integrativ masalalarini belgilab olish;
-kommunikativ tizim aloqalarini belgilash;
-funksional tizim aspektlarni ishlab chiqish;
-turmush madaniyatining tarkibiy jihatlarini belgilab chiqish;
-turmush madaniyatini tarixiy tahlildan o‘tkazish.
Yuqorida belgilangan tartibda, katta muammoni kichik bo‘laklarga ajratish va shu asosda uning yechimini olishga intilish mumkin.
Bunday tizimli tahlilni o‘tkazish uchun boshqaruv apparatida  - sog‘liqni saqlash boshqarmasida yuqori malakali-tizimli metodologiya bo‘yicha maxsus  tayyorlangan mutaxassislar bo‘lishi lozim. Aks holda tizimli yondashuvning amaliyotga chiqishi murakkab kechadi. Biroq, shu narsani nazarda tutish kerakki, turmush madaniyatini yuksaltirish masalasiga boshqacha yondashish yo‘lining o‘zi yo‘q. Demak, har bir boshqaruv apparatida tizimli yondashuv sohasining amaliyoti bo‘yicha malakali mutaxassislar bo‘lishiga erishishimiz lozim.
Turmush madaniyatini targ‘ib qilish va uni kishilar hayotining kundalik  ajralmas qismiga aylantirish, oilalarning tibbiy madaniyatidagi mavjud  qoloqlikdan tezroq qutulish uchun O‘zbekiston Respublikasi Vazirlar  Mahkamasining qarorlari talablari asosida qishloq  tumanlarida hokimiyatlar qoshida tuman hokimining qarori bilan hokimning ijtimoiy majmua masalalari bo‘yicha o‘rinbosari raisligida doimiy harakatdagi mintaqaviy komissiyasi, viloyat sog‘liqni saqlash boshqarmalari, shahar va tuman  sog‘liqni saqlash tashkilotlari qoshida ijtimoiy-tibbiy brigadalarini tuzish  zarur. Brigadalarning soni tuman aholisi soni, hududining kengligi kabi omillarga qarab belgilanadi. Bu brigadalar reja asosida, doimiy ravishda ish  olib borishlari maqsadga muvofiqdir.
Brigadalar  tarkibiga  tuman DSENM tegishli hududga berkitilgan vrachi (sanitariya feldsheri), TMShga biriktirilgan mutaxassis vrachlari (pediatr, terapevt, akusher-ginekolog), QVP vrachi (sanitariya feldsheri), uchastka noziri, fuqarolar yig‘ini vakili, deputatlar yoki qishloq faollari va oqsoqollari  kiritiladi. Brigadalar ishiga xotin-qizlar kengashi, maktab jamoasi vakillari ham jalb qilinishi mumkin.
Brigadalar o‘tkazgan tekshirishlarining yakuniga bag‘ishlanib o‘tkaziladigan fuqarolar yig‘ini kengashining kengaytirilgan tarkibidagi majlisida vaziyatni  muhokama qilish, qishloq aholisiga bog‘liq masalalarni joylarda yechish, tuman hokimiyatga bog‘liq masalalarni hokimiyat qoshidagi tuman komissiyasi majlisida  ko‘rib chiqish uchun kiritish lozim. Ushbu majlislarda turmush madaniyatini  shakllantirishning dolzarb masalalari, oilada madaniyatni oshirish mavzulari bo‘yicha ma’ruzalar tashkil etish lozim.
Turmush madaniyatini targ‘ibot qilish va oilalarning tibbiy madaniyatini oshirish tuman komissiyasi, uning tarkibi, ishlash tartibi, huquq va burchlari, vakolati uning nizomida belgilanadi. Shuningdek, turmush madaniyatini shakllantirish bo‘yicha tuman komissiyasi qoshida tuzilgan hududiy brigadalarning tarkibi, huquq va burchlari, ish tartibi ularning nizomida (ilovalarlarga qarang) belgilanadi. Bularning hammasini tuman hokminining qarori  bilan tasdiqlash, zarur bo‘lgan hollarda, komissiya ishi natijalarini hokimiyat sessiyalariga muhokamaga qo‘yish, matbuotda yoritish, qishloqlar o‘rtasida turli mavzulardan turmush madaniyatining targ‘ibotiga bag‘ishlangan maxsus tadbirlar: haftaliklar, o‘n kunliklar tashkil qilish, unga butun aholini jalb qilish lozim.
Turmush madaniyatini yuksaltirishda, oilaning tibbiy madaniyatini oshirishda eng yaxshi natijalarga erishgan namunali qishloq va mahallalarni aniqlash, ular o‘rtasida o‘zaro musobaqalar uyushtirish, g‘oliblarni rag‘batlantirishni uyushtirish kabi tashkiliy masalalarni ham hal etish lozim. Ushbu komissiya va brigadalar faoliyatida tuman salomatlik markazlari mutaxassislari asosiy tashkilotchilik vazifasini bajarishlari lozim.
Brigadalar yiliga kamida ikki marta, ehtiyojiga ko‘ra to‘rt martagacha birkitilgan hududda ish olib borishlari maqsadga muvofiqdir. Tuman salomatlik  markazi xodimlari Salomatlik instituti sotsiologlar rahbarligida brigadalar uchun kichik sotsiologik tadqiqotlar anketalarining namunalarini ishlab chiqishlari va tarqatishlari, olingan natijalarni esa umumlashtirishlari darkor. Ma’lumotnomalarni zarur takliflar bilan tuman hokimligi qoshidagi turmush madaniyatini targ‘ibot qilish mintaqaviy komissiyasiga taqdim qilishlari lozim. Anketaga oila ta’minoti, budjeti, yashash joyi, shaxsiy gigiyena qoidalariga rioya qilish, hammomlar, oila a’zolari soni va shu kabi boshqa savollarni ham kiritish mumkin.
Mavzu bo’yicha savol va topshiriqlar.
1. Oilaning tibbiy madaniyatini oshirishda nimalarga e’tibor berish kerak?
2. Boshqaruvning oltin qoidasi nima?
3. “Obod qishloq” va “Obod mahalla” davlat dasturlari haqida ma’lumot bering?

5.5. Aholi turmush madaniyatini yuksaltirishni boshqarishni axborot bilan ta’minlash

Aholi o‘rtasida turmush madaniyatini shakllantirishni boshqarish  ko‘p jihatdan boshqaruv organlarining, shuningdek qaror qabul qiluvchi shaxslarning axborotlar bilan uzluksiz ta’minlanishiga bog‘liq. Axborot bo‘lmagan joyda malakali  boshqaruv ham bo‘lmaydi. Axborot - rahbar xodimlarning ish qurolidir. Shunga  ko‘ra axborotlarga bir qator talablar qo‘yiladi. Axborotlar ma’lum bir maqsadni ko‘zlab  yig‘ilishi va muhim amaliy ahamiyatga ega bo‘lishi kerak, axborotlar ishonarli  va haqqoniy bo‘lmog‘i lozim. Keragidan ortiqcha bo‘lgan axborotlar ishda qiyinchiliklar tug‘diradi. Ayrim axborotlar zudlik bilan foydalanishga mo‘ljallangan bo‘lishi va davriy ravishda ma’lum bir muddatlarda (oylik, choraklik, yarim yillik  va yil yakunida) taqdim qilib  borilishi lozim.
Axborotlarning quyidagi uchta turi farqlanadi:
1. Direktiv axborotlar (qonun va qarorlar).
2. Ilmiy-tibbiy va ilg‘or tajriba maktablari haqidagi axborotlar.
3.  Xususiy manbalardan olinadigan axborotlar kelib chiqish (tug‘ilish) manbaiga ko‘ra axborotlar:
· tashqi muhit to‘g‘risidagi axborotlar;
· shaxs va jamiyat (aholi) haqidagi axborotlar;
· sog‘liqni saqlash tizimi faoliyati haqidagi axborotlarga ajratiladi.
Turmush madaniyatiga oid yuqorida ko‘rsatilgan axborotlarni to‘plash saqlashni tashkil etish va zarur bo‘lganda tezkorlik bilan taqdim qilishni ta’minlash maqsadida axborot-tahlil bo‘limlari qoshida mavjud axborot turlariga mos axborot guruhlari tashkil etilishi lozim.
1. Direktiv axborotlar guruhi. Bu guruh direktiv axborotlarni 3 xil ko‘rsatib o‘tilgan manbalar: tashqi muhit, shaxs va  jamiyat (aholi), sog‘liqni saqlash tizimi faoliyati bo‘yicha to‘plab boradi.
2. Ilg‘or tajriba maktablari, ilm-fan yutuqlari to‘g‘risidagi axborot guruhlari davriy matbuot, monografiyalar, ilmiy va uslubiy ko‘rsatamalar kutubxonada to‘plashga mas’ul bo‘ladi.
3. Xususiy  manbalardan olinadigan axborotlar guruhi,  odatda, tibbiy statistikalar guruhi bo‘lib, o‘z qo‘lida aholi salomatligi ko‘rsatkichlari, ijtimoiy kasalliklar bilan kasallanish ko‘rsatkichlari, nogironlik, yuqumli kasalliklar, aholining ijtimoiy tarkibi kabi ma’lumotlarni to‘plab boradi va  birinchi talabga muvofiq rahbariyatga taqdim etadi.
Boshqaruv qarorlari butun boshqaruv jarayonini izga solib yuboruvchi asosiy mexanizm hisoblanib, mo‘ljallangan maqsadga yetishda va boshqaruv tizimini yangi holatga o‘tkazishda, ishni tashkil qiluvchi, odamlarni esa ishga safarbar etuvchi qudratli  qurol sifatida o‘zida boshqaruvning bosh “zaryadini” va jangovar o‘qish-mujassamlashtirish muhim huquqiy hujjat bo‘lib hisoblanadi.
Boshqaruv qarorlarini qabul qilish texnologiyasi birin-ketin bajariluvchi quyidagi bosqichlarni o‘z boshidan kechiradi:
- turmush madaniyati bo‘yicha chiqarilgan direktiv hujjatlarni, qarorlarni, buyruqlarni va boshqa turdagi manbalardan olingan ma’lumotlarni o‘rganib chiqish maqsadlarini shakllantirish;
- bu sohadagi mavjud muammolarni izlab topish va ro‘yxatga olish; shu muammolar keltirib chiqaruvchi sabablarni aniqlash;
- muammolarni yechish yo‘llarini izlash;
- mumkin bo‘lgan barcha variantlarni baholash orqali masalaning samarali yechimini topish;
- qarorni manfaatdor shaxslar bilan kelishuvdan o‘tkazish;
- qarorlarni tasdiqlash;
- qarorlarni kuchga kiritish va bajarilishini ta’minlash;
- qarorlarning bajarilishi samaradorligini baholash kabilar shular jumlasiga kiradi.
Mavzu bo’yicha savol va topshiriqlar.
1. Axborotning nechta turi farqlanadi?
2. Boshqaruv qarorlarini qabul qilish texnologiyasi nechta bosqichni o’z ichiga oladi?
3. Direktiv axborotlar haqida ma’lumot bering? 











VI BOB. AHOLI TURMUSH MADANIYATINI YUKSALTIRISHDA XORIJIY TAJRIBANI O’RGANISH.
6.1. Turmush madaniyatini yuksaltirishga oid qabul qilingan qarorlarning bajarilishini nazorat qilish

Yuqorida biz turmush madaniyatini yuksaltirish borasida qabul qilingan qarorlar, shuningdek, boshqaruvni axborotlar bilan ta’minlash tartiblari haqida so‘z yuritgan edik. Biroq, ishimizning samaradorligi qabul qilingan qarorlar, olingan axborotlar  bilan emas balki, ularning mas’ul shaxslar va quyi bo‘g‘indagi ijro etuvchilar  tomonidan qanday bajarilayotganligi bilan belgilanadi. Shu jihatdan qaralganda ijro intizomini nazorat qilib borish, ayni paytda  bu sohada bajaruvchilarga amaliy-uslubiy yordam ko‘rsatish muhim ahamiyat kasb  etadi.
Nazorat  - bu  boshqaruv operatsiyasi bo‘lib, uning yordamida turmush madaniyatini yuksaltirish bo‘yicha qabul qilingan qarorlar, buyruqlar ularda qo‘yiladigan talablarga ko‘ra qanday bajarilishi kerak edi-yu, amalda joylarda  qanday bajarilayotganligi taqqoslab chiqiladi va tegishli xulosalar mavjud bo‘lganda ma’lum qolip asosida qaytadan tartibga solinadi, qabul qilingan qarorlar bajarilmayotgan hollarda uning sabablari ochib beriladi. Bosh obyekti bilan o‘zaro aloqadorlikning muhim bir shakli sifatida nazoratga  qator talablar qo‘yiladi:
Nazorat muntazam ravishda o‘tkazilib borilishi lozim.
Nazorat keng qamrovli va turmush madaniyatini shakllantirishning barcha tomonlarini o‘z ichiga olishi kerak.
Nazorat turmush madaniyatini shakllantirish masalalari bilimdon mutaxassislar tomonidan o‘tkazilishi lozim.
Nazoratdan ko‘zda tutiladigan bosh maqsad shu masalaga mutasaddi kishini nishonga olish, “qarmoqqa” solish yoki “fosh qilish” emas, balki ishdagi  kamchiliklarni tugatishdan iborat bo‘lishi kerak. Nazoratdan o‘tkaziladigan masalaning mohiyatiga ko‘ra turli xil nazorat shakllaridan foydalanish muhim. Boshqaruv amaliyotida aksariyat hollarda filtrlovchi nazorat o‘tkazilib, nima yomonu, nima yaxshi degan savolga javob beriladi. Xulosa nazoratida esa harakat buyruqlar, qarorlarning bajarilishiga yakuniy baholar berilib, zarur xulosa chiqariladi.
Nazoratni tashkil qilishga qo‘yiladigan talablar orasida nazorat  qilish qatnashuvchilarning tarkibini tanlash muhim  masala bo‘lib, bunda mutaxassisning bilimdonligi, tekshiriluvchi obyektga nisbatan xolisligi kabi jihatlarni hisobga olish zarur. Qoida tariqasida o‘tkazilgan nazorat yakunlari bo‘yicha bosh organining buyrug‘i chiqarilib, tegishli tadbirlar belgilanadi.
Turmush madaniyatini shakllantirishga oid yuqori tashkilotlarning qarorlari va buyruqlari ta’sir ko‘rsatish muddatlarida sog‘liqni  saqlash tizimining quyi bo‘g‘inlarida amalga  oshirilishi lozim bo‘lgan tadbirlarning batartib ravishda bajarilishini ta’minlash, zarur bo‘lgan qo‘shimcha tashkiliy o‘zgartirishlarni o‘z vaqtida amalga oshirish maqsadida boshqaruv organlari tomonidan tizimni modellashtiruvchi qolipga  soluvchi tadbirlar, shuningdek, tizim ishdan chiqib ketganligi aniqlangan hollarda uni tartibga solib chora-tadbirlarning (kollegiya majlislari, tibbiy kengashlari muhokamaga olib chiqish kabilar) muntazam ravishda o‘tkazib borilishi bu sohada qo‘yilgan vazifalarning to‘laqonli bajarilishiga turtki bo‘ladi.

6.2. Aholi o‘rtasida turmush madaniyatini targ‘ib qilish va xorij tajribasini o’rganish

Turmush madaniyatini targ‘ib qilishga ehtiyoj bormikan? Har bir kishi turmush madaniyatiga rioya qilib yashashi lozim bo‘lgani holda nega  bajarmaydi? Biroq, bu sohadagi hayotimizdagi mavjud vaziyat odamlar soha turmush madaniyatini o‘z-o‘zidan qabul qilmasligini  ko‘rsatib turibdi. Buning sababi nima?
Gap shundaki, turmush madaniyatining odamlar oldiga qo‘yadigan talabi bilan jamiyatdagi mavjud, ijtimoiy, iqtisodiy va madaniy muhit sharoit o‘rtasida katta tafovut bor. Kishilarning nosog‘lom turmush madaniyatini tanlashini man qiladigan, ularning xulqini belgilaydigan qator obyektiv shart-sharoit mavjudki, jamiyat a’zolarining ko‘pchilik qismi o‘zlari bilmagan, xohlamagan holda, nosog‘lom turmush madaniyati yo‘lidan boradilar. Unday kishilarning ko‘pchiligi iqtisodiy muhtojlik sharoitlari sababli va nosog‘lom turmush haqida oddiygina bilimga ham ega bo‘lmaganliklari tufayli nosog‘lom  turmush madaniyatining oqibatlari haqida o‘ylab o‘tirmaydilar.
Inson salomatligiga halokatli ta’sir ko‘rsatuvchi tamaki chekish, spirtli ichimliklarni iste’mol qilish, narkotik moddalarga ruju qo‘yish kabi holat asosan aholining qashshoq qatlamlarini o‘z girdobiga tortayotganligi, ular mavjud hayot qiyinchiliklarni “yengish” uchun  “osonroq” yo‘l axtarishga intilish oqibatidir. Shu sababli turmush madaniyatini shakllantirish dasturi atrof-muhit omillarining o‘zgartirishga qaratilgan chora-tadbirlarni o‘z ichiga  olish zarur.
Aholi o‘rtasida turmush madaniyatini targ‘ib qilishdan ko‘zda tutilgan bosh maqsad - odamlarda gigiyenik va axloqiy asoslangan turmush madaniyatida yashash ehtiyojini shakllantirishdan iboratdir.
Mamalakatimizda aholi turmush madaniyatini yanada rivojlantirishda va targ’ib qilishda jahon sivilizatsiyasi amaliyoti va tajribasini о‘rganish alohida  ahamiyatga egadir.
Ayniqsa bu yо‘nalishlarda Yaponiya va Janubiy Koreya mamlakatlarining tajribasi keng о‘rganilmoqda. Chunki xorijiy mamlakatlarda ushbu  davlatlar “Osiyoliklar yashaydigan Yevropa” sifatida tan olinadi.
Mamlakatimiz mentaliteti hisobga olingan holda sanoat standartlarini yaratish, sog‘liqni saqlash, tabiiy muhitni asrash, infratuzilmani rivojlantirish, inson zahirasini rivojlantirish bо‘yicha hamkorlik faoliyatlari amalga oshirilmoqda
Yaponiyada aholi sog‘ligiga zarar yetkazuvchi obyektlarni shahardan tashqarida yoki aholi kam yashaydigan hududlarda qurish bо‘yicha maxsus dastur qabul qilingan. Yaponiya xalqi mehnatni juda qadrlovchi xalq bо‘lib, inson omilini birlamchi о‘ringa qо‘yadi. Yaponiya aholini о‘rtacha yashash davri jihatdan dunyoda yetakchi о‘rinlarni egallaydi.
Yapon jamiyatida odamlarning 85 yildan umr ko‘rayotganligining ayrim sabablari tahlil etilsa shu narsa ma’lum bo‘ladiki, yapon fuqarolarining turmush madaniyatida shaxsiy manfatdorlik butun jamiyatning manfaatlari bilan birgalikda uyg‘unlashib ketgan. Jumladan, Yaponiyada ishga piyoda kelib ketuvchilar, ertalab  gimnastika bilan shug‘ullanuvchilar moddiy rag‘batlantiradi. Shuningdek, yil davomida kasal bo‘lmaganlar ham o‘zlarining sog‘ligini ta’minlaganliklari uchun moddiy rag‘batlantirilib borilishi, shubxasiz, ularni yuksak turmush madaniyatida yashashga undaydi. 
Janubiy Koreya xalqi о‘z turmush madaniyatida bо‘sh vaqtdan faol foydalanish bilan birgalikda jismoniy sog‘lomligiga alohida e’tibor beradilar. Koreya pensionerlari faol turmush madaniyatiga doimo amal qilganliklari uchun о‘rtacha yashash 80 yoshdan oshib ketgan. Koreya xalqi asosiy e’tibor qaratadigan jihatlari yana biri shaharlar va qishloqlarning zamonaviyligi, kо‘chalarningg toza va chiroyliligi, odamlarning xushmuomalaligi, yо‘llarning tekisligi va stransportlarning qulayligidir. Koreya xalqi jismoniy tarbiya va sport bilan muntazam shug‘ullanishi bilan birga sog‘lom turmush madaniyati meyorlariga qat’iy amal qilib yashaydilar.
Singapur davlati Osiyoning iqtisodiy jihatdan rivojlangan davlatlardan biridir. Tahminan 5,5 million aholiga ega bо‘lgan bu davlat G‘arb va Sharq madaniyatining uyg‘unlashtirgan, kо‘p millatli mamlakatdir. Britaniyaning HSBC banki kо‘chib о‘tish uchun eng yaxshi mamlakatlar bо‘yicha yillik sо‘rov natijalarida Singapur qatorasiga tо‘rtinchi yil reytingda yetakchi bо‘lgan va hozirda ham  shu reytingni yuqori pog‘anasida turadi. Bu davlatda aholining ijtimoiy-iqtisodiy hayotidagi imkoniyatlar, turmush tarzining takomillashganligi hamda ta’lim sifati darajasi kо‘rsatkichlarining bir tizimga solinganligi  hisoblanadi. 

	Tadqiqotlar shuni kо‘rsatadiki, Singapurda yuqori darajadagi xavfsizlik, yoqimli tropik iqlim, yaxshi ta’lim va kо‘p millatli aholi bor. Migrantlarning tо‘rtdan bir qismi ish beruvchi tomonidan mamlakatga jо‘natilgan (27%), biroq ularning deyarli yarmi (47%) bu yerda qolishga qaror qilgan.
	Singapurliklar halol, intizomli va о‘ta mehnatkashdir. Hukumat ish staji va ijtimoiy normalarni doimiy ravishda moddiy rag‘batlantirib boradi. Ta’kidlanishicha, ekspertlarni ayniqsa bir holat о‘ziga jalb qilmoqda - Singapur tub aholi bо‘lmagan bolalar uchun dunyoda eng yaxshi ta’lim tizimiga ega mamlakatlardan biridir. Shu tariqa, ekspat farzandi bu yerda о‘zini uydagidek his etolmasligidan xavfsiramay, oilasini olib kelishi mumkin.
	Singapur hukumati mamlakat aholisi turmush tarzini yaxshilash borasida beshta ustuvor yо‘nalishlarni belgilab bergan: 
1. О‘z-о‘zini boshqarishdan yuqori bо‘lgan jamiyat va millatni shakllantirish;
1. Jamiyatda oilaning asos sifatida kо‘rish;
1. Har fuqaroni jamoa doim qо‘llab-quvvatlaydi va xurmat qiladi;
1. Faqat konsensus, nizolar bо‘lmasligini ta’minlash;
1. Irqiy va diniy jihatdan uyg‘unlik.
	Singapurda toza suv, tabiiy olinadigan elektr energiya, sof havo muhim ahamiyatga ega xisoblanadi. Bu borada tizimlashtirilgan tashkilotlar faol ishlaydi. Yо‘llarni tirbandliklarsiz bо‘lishi uchun ham о‘ziga xos tizim shakllantirilgan. Aholi asosan ikki toifadagi uylarda istiqomat qilishadi. Bular hukumatga qarashli uylar hamda xususiy uylar. Xususiy uylarga nisbatan davlat uylar arzon bо‘lganligi bois, 90% singapurliklar shu uylarda yashashadi. Ish haqi bilan taqqoslaganda, kо‘plab tovarlar import qilinishiga qaramay, oziq-ovqat juda arzon. Singapurda ishsizlik darajasi atiga 2%. Yaxshi о‘ylangan soliq tizimi iqtisodiyotning rivojlanishiga hissa qо‘shadi. Shunday qilib, daromad solig‘i progressiv         xisob-kitob shaklida 0-22%ni tashkil qiladi. Mamlakatda bank xizmatlari, yuk tashish, elektronika va kompyuter, mobil telefonlar uchun dasturiy ta’minot mavjud. 
Bugun ta’lim iqtisodiy va ilmiy-texnik taraqqiyotning hal qiluvchi omili, jamiyatning ijtimoiy tuzilmasini shakllantirish, unda ijtimoiy maqomlarni taqsimlash mexanizmi hisoblanadi. Buni ayni paytda xorijiy davlatlarda ta’lim tizimini rivojlantirish va takomillashtirish orqali yuksak bilim va kо‘nikmalarga ega kadrlarni tayyorlashga alohida e’tibor qaratilayotganligidan ham anglash mumkin. Masalan, maorifga ulkan sarmoya kiritib, yuksak natijalarga erishayotgan davlatlardan biri – Singapurdir. Singapur Buyuk Britaniya mustamlakasi bо‘lgan davrda uning sanoati asosan mineral yoqilg‘i va qishloq xо‘jalik mahsulotlarini qayta ishlashga ixtisoslashgan edi. Shunga qaramay, о‘sha davrdayoq ta’lim tizimini rivojlantirishga katta e’tibor qaratildi. Singapur yalpi ichki mahsulotga nisbatan ilmiy-tadqiqot va tajriba konstruktorlik ishlariga mablag‘ sarflash darajasi bо‘yicha о‘zining sobiq mustamlakachisi Buyuk Britaniyadan ham oldinda turadi.
Shu о‘rinda, Singapur ta’lim tizimining taraqqiy etishida, davlat tomonidan mustaqillikka erishgan paytdan boshlab olib borilgan islohotlarni о‘rni beqiyosligini ta’kidlab о‘tish lozim. Jumladan, 1961 yildan 1991 yilgacha Singapur hukumati maktab tizimining mustaqilligi va moslashuvchanligini oshirishga, shuningdek, ta’lim siyosatini mamlakatni ijtimoiy-iqtisodiy rivojlantirish darajasini oshirishga yо‘naltirish, yoshlarning ijodiy qobiliyatlarini rivojlantirish uchun zarur shart-sharoitlarni yaratishga yо‘naltirilgan qator islohotlarni amalga oshirdi. Islohotlarning yana bir maqsadi, ta’lim jarayonining mohiyati nafaqat bolalar miyasini turli xil fan bilimlari bilan tо‘ldirish bо‘lmay balki yoshlarni hayotiy kо‘nikmalar-mas’uliyat, о‘zaro yordam hissi, ishga muhabbat, qiziquvchanlik, jasorat va moslashuvchanlikni shakllantirish edi.  Shuni ta’kidlash joizki, Singapurda о‘qituvchilar davlat xizmatchilari hisoblanadi. Ta’lim vazirligi byudjeti Mudofaa vazirligidan keyin ikkinchi о‘rinda (YAIMning 5%) turadi. Har yili ta’lim sohasiga taxminan 12,9 milliard dollar sarflanadi. Bu davlat umumiy byudjetining (68,6 milliard dollar) 18,7% ini tashkil qiladi. Mamlakatda aholining savodxonlik darajasi 96% ni tashkil qiladi.

Mavzu bo’yicha savol va topshiriqlar.
1. Turmush madaniyatini yanada rivojlantirishda va targ’ib qilishda jahon sivilizatsiyasi amaliyoti va tajribasini о‘rganish maqsadi nima?
2. Singapur hukumati mamlakat aholisi turmush tarzini yaxshilash borasidagi ustuvor yо‘nalishlarini ayting  ?
3. Yaponiya, Janubiy Koreya, Singapur davlatlari ta’lim tizimining    taraqqiyyoti  t о‘grisida nimalarni bilasiz?


6.3. Aholi turmush madaniyatini shakllantirishda ommaviy axborot vositalari(OAV)ning tutgan o‘rni va vazifalari

Aholi o‘rtasida turmush madaniyatini shakllantirish jarayonida axborot voistalarining tutgan o‘rni haqida so‘z yuritar ekanmiz,  eng avvalo, mutlaqo yangi davrda – axborotlar asrida yashayotganligimizni, axborot  kundalik turmush madaniyatimizning barcha jabhalariga jadal ravishda  kirib kelayotganligini, XXI asrda axborotlarsiz yashash mumkin emasligini unutmasligimiz kerak.
Biz odamlarning turmush madaniyati masalasida dunyoqarashini o‘zgartirishga, o‘z salomatliklarini oliy qadriyat sifatida e’tirof etar  ekanmiz, bu sohada zamonaviy texnik vositalarga asoslangan uzatish tizimini yaratishimiz shart. Busiz turmush madaniyatini shakllantirib bo‘lmaydi. Bugun respublikada turmush madaniyatini shakllantirishning yagona tizimini yaratish uchun vaziyat yetildi.
Ommaviy axborot vositalari orasida respublikamiz sharoitida radioning tutgan o‘rniga alohida urg‘u berish o‘rinlidir. Zero, raidoettirishlar:
· axborotlar tizimini simsiz, uzoq masofaga – bepoyon yurtimizni cho‘l zonalariga uzatish;
· bir vaqtning o‘zida katta auditoriyani qamrab olish;
· radio eshituvchilar bilan bevosita radiomuloqot qilish;
· katta sarf-xarajatlarsiz ko‘p hajmli axborotlarni bir vaqtning o‘zida tezda katta hududga tarqatish imkoniyatiga ega bo‘lamiz.
Shuni ta’kidlab o‘tish o‘rinliki, ommaviy axborot vositalari uzatilayotgan axborotlarni qabul qilib olish va o‘zlashtirish-  jurnallardagi maqolalarni o‘qiganda – 10%, radio orqali eshitganda faqat ko‘z bilan ko‘rganda  - 30%, televideniye orqali ham ko‘rib, ham eshitish – 50%ni tashkil qiladi. Ko‘rinib turibdiki, ommaviy axborot vositalari aholining turmush madaniyatini shakllantirishda televideniyening o‘rni  beqiyosdir. Ommaviy axborot vositalari orasida televideniyening  yordamida: turmush madaniyatini shakllantirish imkoniyatlaridan  - (tele, video, foto aholini uzoq masofadan turib, turmush madaniyatida yashashga o‘qitish ma’ruzalardan, suhbatlardan, elektron qo‘llanmalaridan keng foydalanishdir. Faqat televideniyega xos ustunliklarga teleko‘rsatuvlarning  jozibador vaqtning o‘zida ko‘rib va eshitib eslab qolish imkoniyatiga ega bo‘lish, turmush madaniyatida yashab sog‘lom va uzoq umr ko‘rgan yurtdoshlarimiz bilan uchrashish imkoniyatlarini ko‘rsatib o‘tish lozim. XXI asr - axborot texnologiyalari asri bergan imkoniyatlardan biri – bu turmush madaniyati va salomatligiga doir axborotlarni internet saytlarni orqali qabul qilib olish va uzatishdir. Internet tizimi - “o‘rgimchak to‘ri” jahonning ilg‘or mamlakatlari kutubxonalaridagi axborot manbalaridagi mavjud bo‘lgan turmush madaniyatiga oid axborotning bir zumda olish va bunday eng so‘nggi zamonaviy ilmiy axborotlarni tezda ommaga qo‘llash imkoniyatini beradi. Buning uchun Salomatlik instituti va filiallarini, shahar va tuman salomatlik markazlarini zamonaviy elektron hisoblash mashinalari bilan ta’minlab, ularni internet tizimi tarmog‘iga ulash lozim. Shu asnoda respublikamizda internet saytlari orqali tarqatishlar mo‘ljallangan maxsus – turmush madaniyatini shakllantirishga doir axborot jamg‘armasi yaratish, STT shakllantirish jarayonini axborotlar texnologiya bilan uyg‘unlashtirish lozimligi bugungi kunning o‘ta dolzarb masalalaridan bo‘lib qolayotganligini ko‘rsatib o‘tish maqsadga muvofiq.
Turmush madaniyatiga oid axborotlarni davriy gazeta va jurnallar orqali tarqatish masalasiga to‘xtalib, shuni ta’kidlab o‘tish joizki, bugun butun axborotlarni tarqatishni faqat mavjud gazeta va jurnallar doirasi bilan chegaralangan holda olib borish yetarli emas. Shu boisdan respublikada  ommaviy xarakterga ega bo‘lgan “Turmush madaniyati” deb nomlanuvchi va har oyda chop qilinadigan maxsus ro‘znomani ta’sis qilish uchun vaziyat yetilganini ko‘rsatib o‘tish lozim.
Yuqorida bayon qilib o‘tilganidek, aholi o‘rtasida turmush madaniyatini targ‘ib qilishda ommaviy axborot vositalari - gazeta jurnallar, radio va televideniyening tutgan o‘rnini hisobga olgan holda  muhim ommaviy axborot vositalari faoliyatining asosiy yo‘nalishlarini belgilab olish ahamiyatga molik masaladir. Shunga ko‘ra bunday yo‘nalishlar qatoriga:
· aholi tomonidan o‘z salomatliklarini oliy qadriyat sifatida tan olib, boshqa ijtimoiy qadriyatlar orasida munosib o‘rinni ajratish lozimligi shakllantirish;
· turmush madaniyati masalalarida odamlarning dunyoqarashini shakllantirish va uni kundalik ong talablari darajasiga olib chiqish;
· oilalarda kundalik ong talablari darajasiga olib chiqish;
· oilalarda tibbiy madaniyatni shakllantirish;
· odamlarni tibbiy faolikka undash va buni aniq hayotiy misollar tasvirlash;
· aholining keng qatlamlarini shaxsiy va jamoatchilik gigiyenasi talab tartib-qoidalariga qat’iy  amal qilgan holda yashashi lozimligiga o‘rgatish;
· turmush madaniyatining boshqa asosiy talablarini matbuotda va  tele ko‘rsatuvlari orqali keng yoritib borish;
· sog‘lom va barkamol shaxsni tarbiyalash;
· nosog‘lom turmush madaniyati va zararli odatlarning oqibatlarini fosh qilish, badiiy adabiyot va san’at asarlari, satira va yumor hamda  askiya  imkoniyatlaridan keng foydalanish kabilarni kiritish mumkin.

Mavzu bo’yicha savol va topshiriqlar.
1. OAVlarni sanab bering?
2. Aholi turmush madaniyatini shakllantirishda radioning qanday afzalliklari bor?
3. Aholi turmush madaniyatini shakllantirishda  OAVlarning asosiy yo’nalishlari haqida ma’lumot bering?

6.4. Turmush madaniyatini yuksaltirishda kitob mutolaasining ahamiyati

Prezidentimizning “Obod qishloq dasturi to‘g‘risida”gi Farmoni ijrosini ta’minlash maqsadida respublika bo‘ylab aholining huquqiy, tibbiy va turmush madaniyatini oshirish borasida keng  qamrovli ishlar amalga oshirib kelinmoqda. Yurtimizda turli madaniy-ma’rifiy tadbirlar, sayyor qabullar tashkil etilib, qishloq aholisiga qabul qilingan amaldagi qonun va boshqa me’yoriy hujjatlar yuzasidan tegishli tushuntirishlar berilmoqda. Aholini qiziqtirgan savollarga javoblar berilishi bilan mavjud muammolarni hal qilish bo‘yicha ular tomonidan berilgan murojatlar qabul qilinmoqda.
           Mamlakatimizda o‘g‘il-qizlarni kitobga oshno qilish, kitob mutaolaasi yordamida yot g‘oyalar ta’siridan asrash, ertamiz egalarini vatanparvarlik va milliy qadriyatlar ruhida tarbiyalashga qaratilgan keng ko‘lamli chora-tadbirlar istiqlol yillarida shakillantirilib, mazmunan to‘ldirib borilmoqda. Dalatimiz rahbari Shavkat Mirziyoyevning  2017 yil 12 yanvardagi “Kitob mahsulotlarini chop etish va tarqatish tizimini rivojlantirish, kitob mutolasi va kitobxonlik madaniyatini oshirish hamda targ‘ibot qilish bo‘yicha komissiya tuzish to‘g‘risida”gi farmoyishi mamlakatimizda kitobga bo‘lgan e’tibor darajasini yanada oshirib, noshirlik va matbaa sohasidagi yangi islohotlarni amalga oshirishni taqozo etmoqda.
       Mazkur farmoyishga binoan O‘zbekiston Respublikasi Vazirlar Mahkamasi tomonidan kitob mahsulotlarini chop etish va tarqatish tizimini rivojlantirish, kitob mutolaasi va kitobxonlik madaniyatini oshirish hamda targ‘ibot qilish bo‘yicha kompleks chora-tadbirlar dasturi ishlab chiqildi. Dastur uch yo‘nalishdagi masalalarni o‘z ichiga olgan. Bular ichida kitob mahsulotlari umumiy buyurtmasini shakillantirish, chop etish va tarqatish tizimini takomillashtirish, tarjima faoliyati va bolalar adabiyotiga ixtisoslashgan nashriyotlarga moliyaviy imtiyozlar berish, qo‘llab quvatlash, noshirlar va adabiyotlarni rag‘batlantirish, soliq imtiyozlari qo‘llash kabi masalalar yo‘nalishi muhim ahamiyatga ega. Mazkur yo‘nalishda belgilangan vazifalardan biri bolalar adabiyotiga ixtisoslashgan nashriyotlarga moliyaviy imtiyozlar berish, moddiy qo‘llab-quvvatlash va rivojlantirish tizimini takomillashtirish bo‘yicha aniq takliflar ishlab chiqishdir. Ushbu vazifa sohaga tegishli vazirlik va mutassadi tashkilotlar zimmasiga yuklatilgan bo‘lib, uning ijrosi kelgusida bolalar adabiyotini nashr qilishga ixtisoslashgan nashriyotlarni aniqlash mezonlarini belgilash, ularga qo‘shimcha soliq imtiyozlari berish va moddiy qo‘llab-quvvatlashni yo‘lga qo‘yishni ta’minlashga xizmat qiladi. Bu mamlakatimizda bolalar adabiyotiga ixtisoslashgan nashriyotlar soni ko‘payib, shu yo‘nalishda chop etiladigan kitoblar salmog‘i yanada oshadi degani.
        Soha rivojida yana bir muhim omil borki, bu modernizatsiya jarayonidir. Gap matbaa korxonalarini texnik va texnologik yangilash haqida. O‘zbekiston matbuot va axborot agentligi tizimidagi matbaa korxonalarida ham ishlab chiqarishga yangi texnologiyalarni joriy qilish ishlari bosqichma-bosqich amalga oshirilmoqda. 
       Ma’naviy jasorat sohibi deb ardoqlangan atoqli adabiyotshunos olim va tarjimon Ozod Sharofiddinov dunyodagi yetti mo‘jizaga ta’rif berib “... yetti mo‘jiza inson aqlining, tafakkurining, qalbining otashin madhiyasi, inson dahosining ulug‘ligiga qo‘yilgan mangu obida bo‘lib kelmoqda. Biroq, shunday bo‘lsa-da, olamda yana bir mo‘jiza borki, uning buyukligi, muqaddasligi yetti mo‘jizaning jamiki ulug‘vorligi, go‘zalligidan kamlik qilmaydi. Bu mo‘jiza-kitob. Kitobning mo‘jizasi, mo‘jiza bo‘lganda ham birinchi mo‘jiza ekanligini ko‘pgina buyuk odamlar qayd qilgan” deb yozadi. Jumladan, yozuvchi va dramaturg S. Sveyg “Qayerdaki kitob bor ekan, u yerda odam o‘zi bilan o‘zi holi, o‘z ko‘lami doirasida qolib ketmaydi, u o‘tmish va bugungi kunning barcha olamshumul yutuqlariga, butun insoniyatning fikr va tuyg‘ulariga oshno bo‘ladi”, deb yozadi. Yozuvchi va faylasuf J. Svift “Kitoblar aql farzandlaridir” desa, pedagog va yozuvchi Y.A.Komenskiy “Kitoblar donishmandlikni yoyish qurolidir” deydi, faylasuf va tarixchi F. Bekon esa “Kitoblar zamon to‘lqinlarida suzuvchi va o‘zining qimmatbaho yukini avlodlardan-avlodlarga avaylab eltuvchi tafakkur kemalardir”, deb yozadi. Ana shu tariqa buyuk allomalar, donishmandlar va yozuvchi-yu olimlar kitobning mo‘jizaga, nurga, tafakkur quvvati va ustuniga, mangulik va ma’naviyat timsoliga, bilim manbaiga, sodiq do‘stga, davr ko‘zgusiga o‘xshatganlar. Eng muhimi, kitob jaholatga qarshi ma’rifat bilan kurashda yengilmas kuchdir.
       Bugun  mamlakatimizda ma’naviy islohotlar jarayoni sifat jihatidan o‘zining yangi va yanada yuksak pog‘onasiga qadam qo‘ydi. Jamiyatimiz hayotida bebaho va betakror qadriyat va an’analarni qaror toptirishga, hususan, xalqimiz, ayniqsa, yosh avlodning ma’naviy-intellektul salohiyati, ongu tafakkuri va dunyoqarashini yuksaltirishda, ona Vatani va xalqiga muhabbat va sadoqat tuyg‘usi bilan yashaydigan barkamol shaxsni tarbiyalashda beqiyos ahamiyatga ega bo‘lgan kitobxonlik madaniyatini oshirishga alohida e’tiborning mahsuli sifatida qabul qilingan “Kitob mahsulotlarini nashr etish va tarqatish tizimini rivojlantirish, kitob mutolaasi va kitobxonlik madaniyatini oshirish hamda targ‘ib qilish bo‘yicha kompleks chora-tadbirlar dasturi to‘g‘risida”gi O‘zbekiston Respublikasi Prezidenti qarori soha taraqqiyotiga keng yo‘l ochgan tom ma’nodagi muhim hujjat bo‘ldi.
       Axborot texnologiyalari beqiyos darajada rivojlanib borayotgan, virtual dunyo turli-tuman axborot oqimi bilan to‘lib-toshgan hozirgi zamonda yoshlarning ma’naviy va badiiy-estetik ong-tafakkurini tarbiyalash, ularda kitobxonlik madaniyati va ko‘nikmasini shakllantirish har qachongidan ham dolzarb ahamiyat kasb etmoqda. Ushbu qaror bilan kitob mahsulotlarini nashr etish va tarqatish tizimini rivojlantirish, kitob mutolaasi, xususan, elektron kitob o‘qish va kitobxonlik madaniyatini oshirish hamda targ‘ib etish bo‘yicha kompleks chora-tadbirlar dasturi tasdiqlandi.
        Dasturda, eng avvalo, kitob mahsulotlarini chop etish va tarqatish, matbaa sohalarini yanada jadal rivojlantirishga oid normativ-huquqiy bazani takomillashtirish, ijtimoiy ahamiyatga ega bo‘lgan kitoblarni, xususan, bolalarga mo‘ljallangan adabiyotlarni chop etishni davlat tomonidan qo‘llab-quvvatlashga alohida e’tibor qaratilgan.
       Mamlakatimizda keyingi yillarda kitob savdosi va kitob do‘konlarga birmuncha e’tibor qaratilgan bo‘lsa-da, lekin xizmat ko‘rsatish sifati va do‘konlar soni aholining o‘sib borayotgan ma’naviy talablariga to‘g‘ri kelmasdi. Shu bois mazkur hujjatda har bir shahar va tumanda kitob savdosiga ixtisoslashgan do‘konlarni tashkil etish, ularni qo‘llab-quvvatlash maqsadida esa yuridik shaxs maqomidagi tadbirkorlik subyektivlariga foydalanmayotgan davlat mulki obyektlarini tekin foydalanishga berish, savdo aylanmasida kitob sotish ulushining hajmi 70 foizdan ko‘p bo‘lgan yuridik shaxs maqomidagi subyektlariga alohida statistik hisobi yuritilishi va ular 2020 yil 1 yanvariga qadar yagona soliq to‘lovidan ozod etilishi ko‘zda tutildi. Shu bilan birga ilmiy-nazariy, ilmiy-ommabop va ko‘rgazmali adabiyotlardan iborat ixtisoslashgan kitob do‘konlari faoliyatini rivojlantirish ham alohida tilga olib o‘tildi. Ma’lumki, avvallari kitob va kitobxonlikni keng miqyosda tizimli targ‘ib-tashviq qilishga yetarli e’tibor berilmaganligini mamlakatimiz jamoatchiligi vakillari turli yig‘in va mashvaratlarda, ommaviy axborot vositalarida kuyinib gapirganlariga guvoh bo‘lganmiz. Qarorda kitob mutolaasi va kitobxonlik madaniyatini oshirishga doir targ‘ibot ishlarini tizimli va samarali tashkil etish, bu borada kitobxonlar, kutubxonachi va targ‘ibotchilar o‘rtasida “Eng kitobxon maktab”, “Eng kitobxon mahalla”, “Eng kitobxon oila”, “Eng faol kutubxonachi” kabi ko‘rik-tanlovlarning saralash va respublika bosqichlarini o‘tkazish belgilandi. Bu esa mamlakatimizda kitobxonlik harakati ommaviy tus olishiga o‘ziga xos turtki bo‘ladi.
        Mustaqillik yillarida O‘zbekiston xalqaro hamjamiyatdan munosib o‘rin egallab va xorijiy mamlakatlar bilan keng qamrovli siyosiy, iqtisodiy va madaniy-gumanitar aloqalarni yo‘lga qo‘ydi. Xalqimiz, ayniqsa yoshlarimiz jahon madaniyati va adabiyotidan bahramand bo‘lishi uchun keng imkoniyatlar yaratildi. So‘z yuritilayotgan qarorda ham “jahon adabiyotining eng sara namunalarini o‘zbek tiliga tarjima qilish bo‘yicha davlat buyurtmalari berish” vazifasi belgilandi. Bu asosan jahon adabiyotining nodir namunalarini tarjima qilish va targ‘ib qilishga ixtisoslashgan “Jahon adabiyoti” jurnali ijtimoiy jamoasi zimmasiga ham alorhida mas’uliyat yuklaydi.
	Prezidentimiz qarorida mazmunan sayoz, milliy ma’naviyat va qadriyatlarimizga, axloq me’yorlariga mos kelmaydigan, yoshlar tarbiyasiga salbiy ta’sir ko‘rsatadigan  adabiyotlarni tayyorlash,  bosib chiqarish va tarqatishning oldini olish yuzasidan mutasaddi idoralar zimmasiga aniq vazifalar yuklangan. Millatimiz kelajagiga daxldor bo‘lgan mazkur masalaning ahamiyatini hisobga olib, bu borada jamoatchilik vakillari - yozuvchilar, olimlar, o‘qituvchilar, ota-onalar ham mas’ul ekanliklarini unutmasligimiz lozim.
Davlatimiz rahbari Shavkat Mirziyoyev o‘tgan yili saylovchilar bilan uchrashuvlarda va shu yil turli sohalar vakillari bilan o‘tkazgan video-selektorlarda xalqimizni, ayniqsa, yoshlarni kitob o‘qishga da’vat etib, yanvar oyida ayni masala yuzasidan farmoyish ham qabul qilgan edi. Biz so‘z yuritayotgan qaror ham Prezidentimizning bu boradagi izchil siyosatining mantiqiy davomi sifatida yuzaga chiqqan. Bugun, zamonaviy axborot va innovatsion texnologiyalar rivojidan hamda internet imkoniyatlaridan aqlimiz shoshib qolayotgan bir paytda, odam bolasi hayotida kitobning o‘rni va ahamiyati yo‘qoldi, deguvchilar ko‘plab topiladi. Bu kabi qarash nihoyatda yuzaki va soxta ekanligini hayotning o‘zi isbot etmoqda. 
Birgina misol: xalqaro tadqiqotlar va so‘rovlar rivojlangan G‘arb mamlakatlarida internetdan foydalanuvchilar soni qanchalik oshayotgan bo‘lsa, kitob sotib olish va o‘qish ham xuddi shunga muvofiq ravishda o‘sayotganligini ko‘rsatgan. Vaholanki, bu tadqiqotlar internet texnologiyalari nihoyatda taraqqiy qilgan va uning xizmatlari kun sayin oshayotgan G‘arb davlatlarida o‘tkazilgan. Bu narsa kitobning o‘rnini hech narsa bosa ololmaganini, uning mo‘jizaviy kuch-qudrati oldida internetdek eng qulay va zamonaviy vosita ham ojiz qolishini ko‘rsatayapti.
Prezidentimizning "Kitob mahsulotlarini nashr etish va tarqatish tizimini rivojlantirish, kitob mutolaasi va kitobxonlik madaniyatini oshirish hamda targ‘ib qilish bo‘yicha kompleks chora-tadbirlar dasturi to‘g‘risida"gi qarori bugun dunyoda shiddat bilan kechayotgan intellektual raqobat va musobaqa hamda xalqimizning kun sayin oshib borayotgan ma’naviy ehtiyoj va talablariga hamohang ekanligi bilan katta ahamiyat kasb etadi hamda mamlakatimiz va jamiyatimiz taraqqiyotiga xizmat qiladi. Muhtaram Yurtboshimiz o‘z ma’ruzalarining biridi "Innovatsiya bo‘lmas ekan, bugungi davr shiddati, fan-texnikaning mislsiz yutuqlari bilan hamqadam bo‘lolmaymiz",  deb ayni haqiqatni aytgan edilar.
Ta’lim bo‘yicha Xalqaro komissiya tomonidan XXI asr - fan texnika taraqqiyoti davrida ta’lim oldiga 4 ta ustuvor maqsad qo‘yilgani alohida e’tirof etiladi: yashashni, anglashni, bajarishni o‘rganish hamda birgalikda yashash, anglash va bajarishni o‘rganish.  
Barcha mamlakatlar oldiga aynan shu maqsadlarni amalga oshirish, innovatsion yondashuv asosida yoshlarning bor qobiliyat va iqtidorlarini yuzaga chiqara olish talabi qo‘yilgan.     
O‘z navbatida aholining turli toifalarini "Hayot davomida ta’lim olish" prinsipi asosida mehnat bozorida o‘z o‘rnini topishiga imkoniyat yaratish lozim.
Bu jarayonda o‘quv muddatlari tabaqalashgan tizimni joriy etish, yangi kasblar va mutaxassisliklar, o‘quv yuklamalari, ta’lim standartlari tuzilmasining tubdan yangilangan shakllarini yirik ish beruvchi korxona va tashkilotlar, vazirlik hamda idoralardan malaka talablari asosida qayta ishlab chiqishdek o‘ta mas’uliyatli va murakkab vazifalarni samarali hal etish talab etiladi.    
O‘zbekiston Respublikasi Prezidentining "2019-2021 yillarda O‘zbekiston Respublikasini innovatsion rivojlantirish strategiyasini tasdiqlash to‘g‘risida"gi Farmonida "Jamiyat va davlat hayotining barcha sohalari shiddat bilan rivojlanayotgani islohotlarni mamlakatimizning jahon sivilizatsiyasi yetakchilari qatoriga kirish yo‘lida tez va sifatli ilgarilashini ta’minlaydigan zamonaviy innovatsion g‘oyalar, ishlanmalar va texnologiyalarga asoslangan holda amalga oshirishni taqozo etadi", deb alohida ta’kidlangan.
Darhaqiqat, ta’limni innovatsion rivojlantirish sohasida taraqqiy etgan davlatlarning tajribasini chuqur o‘rganish va tatbiq etish, xalqaro hamkorlikni rivojlantirish, xalqaro loyihalarni amalga oshirish bugun har qachongidan muhimdir.
Xalqaro hamkorlik, o‘z navbatida, ta’lim sifatini yaxshilash, mutaxassislar va boshqaruv personali malakasini oshirish, respublika hududlarida xorijiy investitsiya loyihalarini jadal sur’atlar bilan amalga oshirish hamda vazirlik va idoralarning buyurtmalari asosida maqsadli kadrlar tayyorlash, ish joylarini malakali kadrlar bilan ta’minlash imkonini beradi.
	Taraqqiy etgan mamlakatlarning ta’limda erishgan bilim va tajribalarini o‘rganish va tatbiq etish, innovatsion pedagogik texnologiya-lardan maksimal darajada foydalangan holda o‘quv jarayonini tashkil etish imkonini beradi.
Yosh avlodni vatanparvarlik ruhida tarbiyalashda kitobning o‘rni va ahamiyati beqiyosligi hisobga olinib, ko‘rgazma va festivallar ham an’anaviy o‘tkazib kelinmoqda. "O‘zbekiston matbuoti" milliy forumi va uning doirasidagi "Bolalar adabiyoti" ko‘rgazmasi, Qoraqalpog‘iston Respublikasi va viloyatlar markazlarida "Adabiyotga e’tibor - ma’naviyatga, kelajakka e’tibor" shiori ostida o‘tkazilayotgan "Kitob bayrami", "Sog‘lom va ma’naviy yetuk avlod - yurt kelajagi" shiori ostida tashkil etilayotgan "Bolalar kitobi" festivallarida nashriyotlar tomonidan so‘nggi yillarda nashr etilgan adabiyotlar, shu jumladan, bolalar kitoblari, ayniqsa, o‘quv-ma’rifiy kitoblar, ensiklopedik lug‘at va ma’lumotnomalarning erkin savdosi uyushtirilmoqda, shoir va yozuvchilar, yosh ijodkorlarning uchrashuv va mushoiralari, noshir va matbaachilar bilan muloqotlari tashkil etilmokda.
Bugun dunyoda mislsiz kashfiyotlar, axborot tarqatishning yangidan-yangi usullari paydo bo‘lib, bularning bari hayotimizni shiddat bilan qamrab olmoqda. Ushbu jarayonda dunyoqarashi, siyosiy-huquqiy madaniyati to‘liq shakllanib ulgurmagan o‘g‘il-qizlarimiz turli g‘arazli maqsadlarda tarqatilayotgan axborot oqimi domiga tushib qolish ehtimoli yo‘q emas. Shuning uchun bolalar va yoshlarga mo‘ljallangan nashrlar faoliyatini yanada takomillashtirish, ertamiz egalarini vatanparvarlik, milliy qadriyatlarga hurmat ruhida tarbiyalash bilan bir qatorda ularni turli ma’naviy tahdidlar va xurujlarning salbiy ta’sirlaridan himoyalashga qaratilgan chora-tadbirlarni hayotga izchil tatbiq etish, manfaatlarimizga mos keluvchi adabiyotlar bilan doimiy ta’minlab borishni davrning o‘zi taqozo etmoqda.
Mavzu bo’yicha savol va topshiriqlar.
1. Yana qanday yozuvchi va faylasuflarning kitob haqida aytgan fikrlarini bilasiz?
2. Yosh avlodni vatanparvarlik ruhida tarbiyalashda kitobning o‘rni va ahamiyati?
3. Yoshlarning turmush madaniyatiga oid tafakkurini  yuksaltirishda kitob mutolaasining ahamiyati

6.5. Oila, mahalla va ta’lim muassasalari hamkorligida mafkuraviy profilaktika ishlarni takomillashtirish masalalari 
	Mustaqillik yillari O‘zbekiston tarixida misli ko‘rilmagan yangilanishlar va o‘zgarishlar davri bo‘lib, davlat va jamiyat hayotining barcha sohalarida erishilayotgan ulkan natijalar  tanlangan mustaqil taraqqiyot yo‘limizning porloq ekanligi, yurtimizda tinchlik va barqarorlik, izchil iqtisodiy-ijtimoiy rivojlanishni ta’minlash, inson huquq va erkinliklarini himoya qilish, aholi farovonligi va turmush darajasini oshirish kabi yo‘nalishlar suveren davlatimizning adolatli va insonparvar ichki siyosatida doimiy ustuvor bo‘lib kelayotgani, ular sirasida jamiyatning ma’naviy yuksalishi va shaxs ma’naviy kamolotiga berilayotgan e’tibor alohida o‘rin egallashini to‘la isbotladi.
Hech ikkilanmay aytish mumkinki, dunyodagi birorta davlat ertangi kun egalari bo‘lgan yosh avlodning ma’naviy va jismoniy kamoloti uchun ularning zamon talablariga mos bilim olishi, kasb-hunar tanlashi, qobiliyati va iqtidorini erkin namoyon qilishi uchun zarur shart-sharoitlarni yaratib berish bilan birgalikda doimiy diqqat markazida tutishida, qayg‘urishida O‘zbekistonga tenglasha olmaydi. Bu haqiqatni bugungi kunda jahon hamjamiyati ham e’tirof etganligini ta’kidlash o‘rinlidir.
Ayni paytda dunyoda kechayotgan globallashuv jarayonlari barchamizga yangi vazifalar yuklamoqda. Shunday vazifalardan biri - yosh avlodni vatanparvarlik, insonparvarlik kabi xislatlar bilan birga yuksak ma’naviyat egasi bo‘lish hamda boshqa millatlarga nisbatan hurmat bilan qaraydigan, insoniy qadr-qimmatni va milliy urf-odatlarni e’zozlaydigan insonlar qilib tarbiyalashdir.
Mafkuraviy profilaktika xilma-xil shakllarda ijtimoiy institutlar tomonidan amalga oshiriladigan g‘oyaviy-tarbiyaviy, siyosiy, iqtisodiy, ijtimoiy, ma’naviy ishlar majmui, Ya’ni ta’lim-tarbiya tizimini qamrab oladi.
Milliy g‘oya asosidagi mafkuraviy immunitet har bir yigit-qiz, fuqaro mustaqillikning ma’no-mohiyati, birinchi prezidentimiz Islom Karimov asarlarida ilgari surilgan bunyodkor g‘oyalar, yurtimizda amalga oshirilayotgan islohot natijalari, Vatan va dunyo tarixi, umumbashariy sivilizatsiya yutuqlariga doir bilimlarga tayanadi.
Mafkuraviy immunitet insonning Vatan va xalq manfaatlari yo‘lidagi faoliyatida namoyon bo‘ladi. Mafkuraviy immunitet erkin, mustaqil fikrlashni, milliy va umumbashariy qadriyatlarga hurmat bilan qarashni, insonparvarlikni kundalik hayotiy faoliyatga aylantirishni taqozo etadi.
Mafkuraviy profilaktika - mafkuraviy immunitet tizimini shakllantiruvchi bosh omildir. U o‘z mohiyatiga ko‘ra yot g‘oyalarning kirib kelishining oldini olish va ularni yo‘qotishga qaratilgan chora-tadbirlar majmuini o‘z ichiga oladi. Demak, mafkuraviy profilaktika xilma-xil shakllar ijtimoiy institutlar tomonidan amalga oshiriladigan g‘oyaviy-tarbiyaviy, siyosiy, iqtisodiy, ijtimoiy, ma’naviy ishlar majmuini, bu sohada to‘g‘ri tashkil etilgan ta’lim-tarbiya tizimini qamrab oladi.
Millat ma’naviyati xarakteriga quyidagi zaiflik belgilari salbiy ta’sir etishi mumkin:        
Hozirgi fan va texnologiyalar ravnaqi davrida boshqa kishilarning ongi va qalbiga yashirin, g‘araz maqsad bilan ta’sir ko‘rsatishni ifodalashda manipulyatsiya (manus - qo‘l) so‘zi, Ya’ni "obyekt ustidan biror maqsadda ish olib borish" ma’nosida ishlatilmoqda. Bunda chaqqonlik, mahorat talab qilinishi ko‘zda tutiladi. Shu sababli, "manipulyatsiya"ni ko‘chma ma’noda "odamlar bilan obyekt sifatida munosabatga kirishi" deb ham tushuntirish mumkin. Bunda "boshqalarga bildirmasdan, asl maqsadni yashirin tutgan holda boshqalar ustidan hukmronlik qilib, o‘zi istagan xulq-atvorni shakllantirish"dan iborat.
Shaxsning mafkuraviy immunitetiga ta’sir ko‘rsatish jarayoni    manipulyatsiya tushunchasida aks etadi. Chunki, "davlatchi"ning ta’siri:
1) shaxsga nisbatan zo‘rlik, kuch ishlatilmaydi, balki ma’naviy, psixologik xususiyatga ega;
2)  bu ta’sirda asl maqsad yashirin qoladi. Shuning uchun ham «islom dini niqobida» degan ibora ishlatiladi;
3) g‘oyaviy manipulyatsiya, zimdan ta’sir ko‘rsatuvchidan mahorat va bilimni talab qiladi.
Shuning uchun ham g‘oyaviy manipulyatsiyani mafkuraviy kurash, yot mafkuralar tomonidan qo‘llanilayotgan ta’sir texnologiyasining tarkibiy qismi, deb atash mumkin. Ya’ni, manipulyatsiya odamni u yoki bu ishni qilishga emas (targ‘ibot va tashviqotdan farqli o‘laroq), balki shu ishni qilishga xohish, istak uyg‘otishga xizmat qiladi.
Har bir kishi yoki jamoa, jamiyat mafkuraviy immunitetni besh darajaga bo‘lib o‘rganish, baholash, uni shu asosda takomillashtirish mumkin:
1.   Mafkuraviy   immunitetning   quyi   darajasi   -   shaxs,   jamoa,   jamiyat yuqoridagi bilimlardan xabardor emas, buzg‘unchi mafkuraviy g‘oyalarga befarq, loqayd.
2.  Darajasi - bilimlar bor, lekin ular his qilinmagan, sistemalashmagan, shu sababli ularni buzg‘unchi mafkuraviy g‘oyalarga qarshi ishlatishga tayyor emas.
3.  Mafkuraviy bilimlarga ega, lekin ular nazariy, shaxs, jamiyat ularni qo‘llashga qiynaladi.
4. Asosli bilimlarga ega, vaziyatni to‘g‘ri baholay oladi, ichki va tashqi siyosiy, mafkuraviy ta’sirlarga qarshi immunitet shakllangan va ular ongli ravishda ishlatiladi.
5.  Oliy daraja - mukammal g‘oyaviy, siyosiy, iqtisodiy bilimlarga ega va bu bilimlarni bemalol amalda qo‘llab, buzg‘unchi mafkuraviy, siyosiy g‘oyalarni doimo hamma joyda fosh qila oladi.
Yurtboshimiz ta’kidlaganidek, "Har tomonlama yetuk avlodgina bugun hayot oldimizga qo‘yayotgan o‘ta murakkab, og‘ir sinov va qiyinchiliklarni yengish, biz ko‘zlagan yuksak marralarni egallashning eng asosiy sharti ekanini hammamiz yaxshi tushunamiz". Ushbu talab asosida mamlakatimizda jismonan sog‘lom, bilim va tafakkuri o‘tkir,  ma’naviyatli,  aniq kasb  va mutaxassislikka ega,  g‘oyaviy sobitqadam farzandlar, Ya’ni barkamol avlodni tarbiyalash modeli yaratildi va uni shakllantirish davlat siyosati darajasiga ko‘tarildi.
Endilikda yoshlar millati, xalqi, qolaversa, o‘zi va oilasi manfaatlari uchun erkin mehnat qilish imkoniyatiga ega bo‘ldilar. Bunday muhim ijtimoiy o‘zgarishlar mustaqil davlatimizning Asosiy qomusi - Konstitutsiyada, O‘zbekiston Respublikasining Fuqarolik kodeksi, Mehnat kodeksi, Oila kodeksi va boshqa qonunlarda umuminsoniy qadriyatlarga muvofiq ravishda mustahkamlab qo‘yilgan. Bularning barchasi yoshlarda yangicha tafakkurni, milliy, ijtimoiy-siyosiy ongni shakllantirishga xizmat qilmoqda.
Bugungi kunda amalga oshirilayotgan muhim ijtimoiy, iqtisodiy va siyosiy o‘zgarishlar yoshlar ongiga ta’sir qilmasdan qolmasligi hamda hozirgi maktab o‘rindiqlarida o‘tirgan yosh avlod ertaga bizning qo‘limizdan ishimizni oladigan, hayotimizni davom ettirib, o‘zidan keyingi avlodga yetkazuvchi vorislar ekanligi ayni haqiqatdir.
Shunday ekan, yosh avlod tarbiyasi bilan shug‘ullanadigan insonlar, Ya’ni oilada - ota-onalar, mahallada - qo‘ni-qo‘shni va keng jamoatchilik, ta’lim muassasasida -o‘qituvchi va murabbiylar kelgusi avlod barkamolligi yo‘lida o‘g‘il-qizlarimizning ulug‘ ajdodlarimizga munosib bo‘lishlari uchun mas’uldirlar.
O‘zbekistonda sog‘lom  bolaning dunyoga kelishi,  baquvvat  bo‘lib  o‘sib-ulg‘ayishi ko‘pgina talab va omillarga bog‘liqligi, aynan sog‘lom bola tarbiyasida mahalla va ijtimoy tuzilmalarning o‘rni katta.
Ushbu sharafli va mas’uliyatli ishlarni amalga oshirishda "Oila- mahalla-ta’lim muassasasi" hamkorligi muhim ahamiyatga ega. Barkamol avlodni tarbiyalashda oila instituti va fuqarolarning o‘zini o‘zi boshqarish organlarining ta’lim muassasalari bilan o‘zaro hamkorligini yanada rivojlantirish, mustahkamlash va samaradorligini oshirish maqsadida Vazirlar Mahkamasi tomonidan   oila   -   mahalla   -   ta’lim   muassasasi   hamkorlik   mexanizmini kuchaytirish bo‘yicha chora-tadbirlar majmuasi tasdiqlandi va Xalq ta’limi vazirligi huzurida "Oila-mahalla-ta’lim muassasasi" hamkorligi jamoat kengashining faoliyati yo‘lga qo‘yildi.        
"Oila - mahalla - ta’lim muassasasi" hamkorlik mexanizmini kuchaytirish bo‘yicha qabul qilingan chora-tadbirlar majmuasida oila - mahalla - ta’lim muassasasi Jamoat kengashlarini shakllantirish va ularning faoliyatini tashkil etish, o‘quvchi-yoshlar o‘rtasida g‘ayriijtimoiy harakatlarning vujudga kelishi sabablari va shart-sharoitlarini o‘rganish, ularni bartaraf etish, barkamol avlodni tarbiyalashga doir ma’naviy-ma’rifiy tadbirlarning samaradorligini oshirish va ularni mazmunan yanada takomillashtirishga qaratilgan ishlarni amalga oshirish belgilangan.
Yoshlar ijtimoiy-siyosiy faolligining fuqarolik jamiyatini shakllantirishdagi muhim omil sifatidagi o‘rni va ahamiyatini tahlil etishda, eng avvalo, unga oid bo‘lgan ilmiy kategoriyalarni o‘rganish maqsadga muvofiq bo‘ladi. Xususan, bunda "faollik", "siyosiy faollik", "ijtimoiy-siyosiy faollik", "huquqiy faollik" kabi siyosiy-huquqiy kategoriyalarning mazmun va mohiyatini hamda ular o‘rtasidagi o‘zaro aloqadorlik masalalarini o‘rganish muhim ahamiyat kasb etadi.
Qishloq aholisi uchun yangilangan namunaviy loyihalar asosida arzon uy-joylar qurilayotgani, xususan, 2017 yilda qishloq joylarda18 mingdan ortiq oila uchun ijtimoiy va muhandislik infratuzilmasiga ega shinam uylar barpo etilgani shular jumlasidan.
Yana shuni ta’kidlash zarurki, aholining ayrim qismi shunday ahvolga ko‘nikkani, boqimandalik kayfiyatiga berilgani natijasida o‘zining uy-joyi, hovlisi va tomorqasini saqlashga e’tibor qaratmay qo‘ygan.     
Albatta, bunday holatlar hech kimni, ayniqsa, mazkur hududlarda yashayotgan aholining barcha qatlamlarini qoniqtirmaydi. Ushbu vaziyatni tubdan o‘zgartirish hamda aholining turmush darajasini yanada yaxshilash maqsadida quyidagilar, ishlab chiqilgan dasturning asosiy maqsadlari etib belgilangan.      
Bundan tashqari, yoshlar deganda mamlakat aholisining eng yosh va tez o‘zgaruvchan va saloxiyatini tashkil etuvchi, o‘zining ijtimoiy tarkibi jixatidan bir-biriga yaqin bo‘lgan qatlam tushuniladi. Ular ijtimoiy hayotda, shunchaki oddiy kuzatuvchi sifatida ishtirok etmasliklari uchun, ular avvalo faoliyatda bo‘lishlari kerak bo‘ladi. Faoliyat orqali yoshlar o‘zlarining ijtimoiy-siyosiy faolligini anglab boradilar. Ijtimoiy-siyosiy faollik nuqtai nazaridan yoshlarni o‘z oldilariga qo‘ygan maqsadlariga ko‘ra shartli ravishda ikki guruhga bo‘lib o‘rganish mumkin:
1.  Siyosiy-ijtimoiy faol yoshlar.        
2.  Siyosiy-ijtimoiy hayotdan uzoq, faol bo‘lmagan yoshlar.
Shuningdek, "siyosiy faollik" tushunchasini keng va tor ma’nolarda talqin etish mumkin. Keng ma’noda uni yoshlarning davlat va jamiyat qurilishi, O‘zbekistonda amalga oshirilayotgan islohotlarga munosabati, mas’uliyati nuqtai nazaridan talqin etish mumkin. Tor ma’noda, uni siyosiy ishtiroki va siyosiy munosabatlar nuqtai-nazaridan yoshlarni jamiyatning siyosiy hayotida bevosita yoki bilvosita munosabatini ifoda etadi.
Yoshlarni, bugungi kunda shartli ravishda "siyosiy faol" va "faol bo‘lmagan" guruhga bo‘lish mumkin. Bularga quyidagilar kiradi:
1. Siyosiy o‘zgarishlarni aniq idrok etgan;
2.  Demokratik jarayonlarga o‘z hissasini qo‘shayotgan;
3.  Qonunlar qabul qilish, uni hayotga tatbiq etishda befarq bo‘lmagan;
4. Mustaqillikni   mustahkamlash,   Vatan,   el-yurt   va   xalqning   taqdiri   va istiqboli uchun qayg‘urayotgan;    
5. Muayyan siyosiy partiya yoki ijtimoiy harakatlar bilan o‘z faoliyatini bog‘lagan, shunga ehtiyoj sezgan;
6. Ijtimoiy zararli illatlar ko‘rinishlari bilan murosa qilolmaydigan yoshlarni siyosiy faol qatlam deyish mumkin.
Bundan tashqari, hozirgi kunda jahon mamlakatlarida yoshlar tushunchasiga nisbatan turli xil yondashuvlarning mavjudligi ma’lum. Xususan, BMTning ixtisoslashgan tashkiloti YUNESKO 17 yoshdan 25 yoshgacha bo‘lganlarni yoshlar qatlamiga kiritadi. Yevropa Ittifoqi davlatlarida 16 yoshdan 30 yoshgacha (ba’zan 35 yoshgacha) bo‘lgan aholi vakillari yoshlar sifatida e’tirof etiladi. Shuningdek, MDH davlatlarining aksariyatida 14 yoshdan 30 yoshgacha bo‘lganlar yoshlar hisoblanadi, ammo Ukrainada 14-35, Qozog‘istonda 14-29 yoshlilar ushbu toifaga kiritiladi. O‘zbekiston Respublikasida esa 14 yoshdan 30 yoshgacha bo‘lganlar yoshlar hisoblanadi.
Mamlakatdagi yoshlar kayfiyatlari va ularning islohotlar jarayonlariga nechog‘li tortilganligi, yoshlarning jamiyatdagi o‘z o‘rnini belgilashga qaratilgan xohish va istaklari nuqtai nazaridan o‘ziga xos ikki turdagi qarama-qarshi vaziyat va xususiyat tadqiqot jarayonida o‘zini yorqin namoyon etadi:
-yangilik va modernizatsiya qilish jarayonlariga kamarbastalik, ular mohiyatini chuqur anglash, islohotlar maqsad va mazmunini qo‘llash, yangi munosabatlarga intilish, izlanish, o‘z ijtimoiy ovoziga ega bo‘lish uchun harakat, o‘ziga va idrokiga ishonch, o‘z salohiyatini jamiyat taraqqiyoti uchun sarflashga tayyorlik, shaxs sifatidagi komillikka intilish, o‘z taraqqiyotini jamiyat rivoji bilan bog‘lash, bunyodkorlik ishlariga tayyorlik, ochiq nazar bilan qarash va sof ko‘ngillilik;
- yoshlar o‘rtasida befarqlik, boshqaruv tizimlariga ishonchsizlik, barcha narsani men uchun davlat yaratib berishi lozim degan asosga qurilgan boqimandalik kayfiyati, yot g‘oyalarga nisbatan beriluvchanlik, ziddiyatlarga moyillik, o‘z ijtimoiy holatidan norozilik, biron ishga yaroqsizlik, o‘z kelajagiga ishonchsizlik, konflikt vaziyat va holatlardan chiqib keta olmaslik, mana shunday holatlarni o‘zi yaratish, qonunlarni bilmaslik, bilimsizlik, tushkunlik.
Shu bilan birga, yoshlar o‘rtasida ta’lim, mehnat, madaniyat, qonunlarga bo‘ysunish, yangi demokratik tamoyillarni anglash va qabul qilish, ijtimoiy va siyosiy ong, din va demokratik jamiyat muvozanatiga nisbatan turlicha munosabat va qarashlar ham mavjud. Mazkur vaziyatning murakkabligi va turlichaligi, ayniqsa "O‘zbekiston Respublikasida yoshlarga oid davlat siyosatining asoslari to‘g‘risida"gi Qonuni.( 20 noyabr, 1991 y.) O‘zbekiston Respublikasi Oliy Kengashi Axborotnomasi. 1992 y. uning qarama-qarshi tomonlari, yoshlar o‘rtasida targ‘ibot va tashviqot faoliyatini yanada kuchaytirish, uning omma ongiga ta’sirchanligini oshirish lozimligi, bunda esa yoshlar tashkilotlarining mas’uliyati nechog‘lik yuqori ekanligi ko‘zga tashlanadi. Yuqoridagilardan kelib chiqqan holda mamlakatdagi yoshlar masalalarini hal qilishda yoshlar tashkilotlarining vazifalari uchun xos bo‘lgan quyidagi xulosa va nazariy umumlashmalarni bildirish mumkin:       
- yoshlarning jamiyat taraqqiyotidagi faoliyatlariga yo‘l ochish va uni ta’minlash uchun ularning o‘zlaridagi faollik, siyosiy va iqtisodiy islohotlar jarayonlariga kamarbastalik, islohotlarga ishonch, demokratik qadriyatlarning abadiyligiga suyanish fazilatlarini tarbiyalash;
- yoshlarning yangilikka intilishi, tashabbuskorligi, erkin bozor iqtisodiyotiga tez ko‘nikishi, yangi yo‘nalishlarni qo‘llab-quvvatlashi kabi mavjud yuqori saviyadagi va ijobiy yo‘naltirilgan salohiyatidan o‘z vaqtida xolis va rag‘bat asosida foydalanishga erishish, yoshlar tashabbuslarining "cho‘kib" qolishiga yo‘l qo‘ymaslik;
- yoshlarni sof, pok, mehribon qilib tarbiyalash, ularni o‘z vatani va oilasining vatanparvarlariga aylantirish, vatanparvarlikni hayot tamoyili va mezoniga aylantirish, mamlakat rivoji uchun jon kuydirishni fuqarolik fazilatiga aylantirishga erishish;
- sog‘lom avlod tarbiyalash faoliyatini qo‘llab-quvvatlash va barcha zarur imkoniyatlarni yaratish, sog‘lom avlod tushunchasi sirasiga esa nafaqat jismoniy sog‘lomlik, ichki ruhiy, psixologik, ma’naviy va mafkuraviy sog‘lomlik unsurlarini kiritish, yoshlar sog‘lomligini umuminsoniy va milliy qadriyatlar negizida qurish;
- yoshlar siyosati va uni amalga oshirish masalasini milliy va davlat xavfsizligining zaruriy tarkibiy qismlaridan biri deb tan olish, yoshlar davlat istiqbol rivojlanishining zahira boyligi ekanligini targ‘ib va tashviq etish;
- yoshlar o‘rtasida siyosiy ong va siyosiy tafakkur tamoyillarini keng singdirish, ularda siyosiy madaniyat ko‘nikmalarini shakllantirish, yoshlarning o‘z siyosiy ongini oshirishi va ko‘nikmalarga ega bo‘lishlari uchun tabiiy rivojlanish tizimlarini yaratish va ulardan unumli foydalanish;
-yoshlar kayfiyatlari, manfaatlari va ijtimoiy-siyosiy ahvolini o‘rganish va ilmiy tahlil etish bo‘yicha turli sotsiologik tizimlar faoliyatini rivojlantirish, yoshlar ijtimoiy-siyosiy, iqtisodiy ahvoli monitoringini amalga joriy etish.
Mamlakatimiz aholisining 30 foizi 14 dan 30 yoshgacha bo‘lgan yoshlardir. Ularning ta’lim olishi, kasb-hunar egallashi uchun zamonaviy sharoit va imkoniyatlar yaratilgan. Shu bilan birga, yoshlarning bo‘sh vaqtini mazmunli o‘tkazishni tashkil etish dolzarb masala hisoblanadi. Yoshlar qanchalik ma’naviy barkamol bo‘lsa, turli yot illatlarga qarshi immuniteti ham shuncha kuchli bo‘ladi.
Ma’lumki, davlatimiz rahbari ijtimoiy, ma’naviy-ma’rifiy sohalardagi ishlarni yangi tizim asosida yo‘lga qo‘yish bo‘yicha 5 ta muhim tashabbusni ilgari surgan edi.
Birinchi tashabbus – yoshlarning musiqa, rassomlik, adabiyot, teatr va san’atning boshqa turlariga qiziqishlarini oshirishga, iste’dodini yuzaga chiqarishga xizmat qiladi.       
Ikkinchi tashabbus – yoshlarni jismoniy chiniqtirish, ularning sport sohasida qobiliyatini namoyon qilishlari uchun zarur sharoitlar yaratishga yo‘naltirilgan.
Uchinchi tashabbus – aholi va yoshlar o‘rtasida kompyuter texnologiyalari va internetdan samarali foydalanishni tashkil etishga qaratilgan.
To‘rtinchi tashabbus – yoshlar ma’naviyatini yuksaltirish, ular o‘rtasida kitobxonlikni keng targ‘ib qilish bo‘yicha tizimli ishlarni tashkil etishga yo‘naltirilgan.
Beshinchi tashabbus – xotin-qizlarni ish bilan ta’minlash   masalalarini nazarda tutadi.
Tuman va shaharlar hokimlarining yoshlar masalalari bo‘yicha o‘rinbosarlariga mutaxassislar bilan birgalikda yoshlarning sport turlariga qiziqishi hamda sport inshootlarining jihozlanish darajasini o‘rganib, shu asosda takliflar berish, Vazirlar Mahkamasiga ularni amalga oshirish uchun zarur mablag‘lar manbasini aniqlash vazifasi yuklatildi.
Olis va chekka qishloqlarda yengil konstruksiyali sendvich panellardan kichik sport zallari va sun’iy qoplamali maydonlar qurish, tashabbuskor tadbirkorlarga sport inshootlari tashkil etish uchun yer ajratish zarurligi ta’kidlandi. Bunday tadbirkorlarga O‘zmilliybank tomonidan "Yoshlar - kelajagimiz" dasturi doirasida imtiyozli kreditlar ajratiladi.
Joylardagi sport maktablariga xalqaro musobaqalarda g‘olib bo‘lgan taniqli sportchilarni rahbar etib tayinlash, shuningdek, sportchilarni oliy o‘quv yurtlarining maxsus sirtqi bo‘limlarida maqsadli o‘qitish yaxshi natija berishi qayd etildi. Bolalar va o‘smirlar sport maktablari sonini ko‘paytirish yuzasidan topshiriqlar berildi.
Videoselektorda yoshlarni internetdagi zararli xurujlardan asrash, ularni axborot texnologiyalaridan unumli foydalanishga o‘rgatish masalalariga ham alohida ahamiyat qaratildi.
5 ta tashabbus ijrosiga binoan, Sirdaryo viloyatiga tashrifi chog‘ida boshlanib, qisqa vaqtda ulkan ishlar amalga oshirildi. Mazkur hududdagi tuman va shaharlar kutubxonalariga 300 ming nusxada badiiy adabiyotlar yetkazib berildi. Musiqa va san’at maktablari cholg‘u asboblari, sport obyektlari jihozlar bilan ta’minlandi.
Bu ishlar Namangan viloyatida ham davom ettirilib, "Ma’rifat karvoni" tashkil etildi. Yoshlar uchun 25 ming dona kitob, 80 turdagi sport jihozlari va musiqa asboblari yetkazib berildi.
Yuqorida ko‘rsatilgan dasturiy hujjatlarni hayotga tatbiq etish, ularning joylardagi ijrosiga mas’uliyat bilan yondashish, barcha mas’ul subyektlar - avvalo, oila, mahalla, ta’lim   muassasalarining  birgalikdagi   faoliyati, shuningdek tegishli davlat organlari, tadbirkorlik vakillari, nodavlat tashkilotlari, ommaviy axborot vositalari bilan hamkorlikdagi ishini yo‘lga qo‘yish hal qiluvchi ahamiyat kasb etadi.
Xulosa   o‘rnida   shuni   aytish   mumkinki, turmush madaniyatini yuksaltirishda talabalar  ongida    milliy    vatanparvarlik    his-tuyg‘usini, namoyon eta olish xususiyatlarini shakllantirish va rivojlantirish lozim. Chunki biron-bir jamiyat odamlar ongida ma’naviy va axloqiy   qadriyatlarni rivojlantirmay hamda mustahkamlamay turib o‘z istiqbolini tasavvur eta olmaydi.     
Har   qanday   davlat   va   jamiyatda   yoshlar   o‘zining   ijtimoiy-iqtisodiy tashabbuskorligi, kuch va kuvvatga to‘la, g‘ayrat-shijoat bilan xalq xo‘jaligining eng muhim vazifalarini bajarishga tayyorligi, manaviy-ruxiy asoslarda his-ehtirosli faolligi bilan jamiyatdagi o‘zga tabaqalarga nisbatan ajralib turadi. Yoshlik davrida fuqaro o‘zining kuch-qudrati, shiddat va faol harakati, mustaqil" hayotga intilishi, ilm, kasb, olish davrida axborot doirasining kengligi bilan jamiyatdagi o‘zga tabaqalardan farq qiladi. Hozirgi davrda mafkuraviy kurash o‘ta globallashib bormoqda, Ya’ni ularning tasir doiralari bir davlat doirasidan chiqib,   qator   davlatlar   hududiga  ham  o‘z   ta’sirini   o‘tkazmoqda.   Shuningdek, ularning shakllari, usul va vositalari xam o‘zgarib bormoqda. Hozirgi davrda turli  tahdid   va  salbiy  tasirlarga talaba  yoshlarni,  qolaversa,  butun  xalq ommasining manaviyatini mustaxkamlash orqali ularni doimo xushyor va ogoh bo‘lishiga chaqirish orqali qarshi kurashish mumkin.
Yuqoridagilardan ko‘rinadiki, talaba -yoshlarimizni turli taxdid va salbiy tasirlardan saqlash hozirgi davrning o‘ta muhim va dolzarb muammosidir. Bu muammo yechimini xal qilishda bizga milliy mafkuramiz bosh va asosiy g‘oyalar g‘oyaviy qurol bo‘lib hisoblanmokda. Zero hozirgi paytda qo‘l kishanlaridan ko‘ra, aql kishanlari xavfliroqdir. Ushbu jarayonda, Ya’ni talaba yoshlarni ogohlikka da’vat qilishda asosiy harakatlantiruvchi kuch milliy g‘urur zimmasiga tushadi va u o‘zlikni anglash hamda o‘zlikni asrashga xizmat qiladi. Xalqimizning millatiga mansublik xislati tiriklik va mavjudlik bilan bog‘lanib ketgan hamda manaviyat marifatning asosini tashkil etadi. Bunda talaba - yoshlarimiz manaviy tarbiyasida o‘zbek milliy xarakterning o‘ziga xos muhim belgilarini, Ya’ni insof, diyonat o‘tmishga hurmat va etiqod bilan qarash, diniy eiqodning yuksakligi, milliy anana va urf - odat hamda marosimlarga hurmat, Vatan qayg‘usi bilan yashash, ona tuproqni muqaddas deb bilish, ota nasihatiga sodiqlik, ona sutiga hurmat, ajdodlarimizning bizga qoldirgan boy merosga nisbatan qarzdorlik hissiva shu kabilarni talaba - yoshlar ongiga, qalbiga singdirishda xalqimizning asrlar mobaynida shakllantirilgan milliy-manaviy qadriyatlardan foydalanish ijobiy samaralarni beradi. Zero har qaysi davlat yoki millat, avvalo, o‘z farzandlari qiyofasida o‘z xalqiga xos xususiyat va fazilatlarni namoyon etib, milliy orzu-intilishlarini ruyobga chiqaradigan buyuk kuchni ko‘radi.
Demak, davlat va jamiyat taraqqiyoti davomida ajdodlarimiz tomonidan bizgacha yetib kelgan manaviy merosimiz (manaviy qadriyatlarimiz)dan foydalanib manaviy taraqqiyotning navbatdagi bosqichiga o‘tib boraveradi. Ana shu sababli ham bugungi kundagi talim-tarbiya jarayonida, talabalarning yaxlit manaviy dunyoqarashini shakllantirishda ulardan foydalanish maqsadga muvofiq bo‘ladi.
Umuman olganda, talabaning ma’naviy dunyoqarashi shakllanganligini o‘rganish, taxlil qilish va lozim bo‘lganda ular manaviy merosiga oid malumotlar bilan taminlanishiga yordam berish, talabalardagi yaxlit manaviy dunyoqarashning shakllanishining asosiy omillari bo‘lib hisoblanishi zarur.
Yuqoridagilarni va shaxsiy tajribalarni etiborga olib, talabalardagi yaxlit ma’naviy dunyoqarashini shakllantirishni aniqlash mezonini quyidagi tartibda olib borish ma’qul, degan fikrga kelindi.
Unda talabalardagi ma’naviy ong, tafakkur, intellektlar, shuningdek, manaviy qadriyatlar va ma’naviy tarbiyalanganlikni baholash ko‘nikmalarining shakllanganliklariga asosiy etibor qaratiladi. Bugungi kunda talim soxasida zamonaviy axborot va kompyuter texnologiyalari, internet tizimi, raqamli va keng formatli telekomunikatsiyalarning   ilg‘or   usullarini o‘zlashtirish  taraqqiyot darajasini belgilab bermoqda.    Shundan kelib  chiqib,  respublikamizda iqtisodiyotning barcha tarmoqlariga va kundalik hayotimizga axborot kommunikatsiya texnologiyalarini keng joriy etish masalasiga juda katta etibor qaratilmoqda.     
O‘zbekiston Respublikasining “Ta’lim to‘g‘risida”gi Qonunida ta’lim tizimida davlat va jamoat boshqaruvini uyg‘unlashtirish ta’lim sohasidagi davlat siyosatining asosiy prinsiplaridan biri etib belgilangan. Mustaqillik  yillarida barkamol avlodni tarbiyalashda ushbu prinsipni hayotga tatbiq etish borasida ijobiy ishlar amalga oshirildi.
O‘zbekiston Respublikasining “Ijtimoiy sheriklik to‘g‘risida”gi Qonunining qabul qilinishi ijtimoiy-iqtisodiy rivojlanish dasturlarini amalga oshirish, gumanitar muammolarni hal etish, mamlakatimiz aholisi turli qatlamlarining huquq va erkinliklari, manfaatlarini himoya qilishda nodavlat  notijorat tashkilotlarining davlat tuzilmalari bilan o‘zaro munosabatlaridagi aniq chegaralarni belgilash va tashkliy-huquqiy mexanizmlarni takomillashtirish imkonini beradi.
Mazkur qonunning 5-moddasida atrof-muhitni aholining sog‘lig‘ini muhofaza qilish va turmush madaniyatini qaror toptirish, har tomonlama barkamol va sog‘lom yosh avlodni shakllantirish, yoshlarga bilim berish, ularni ma’naviy-axloqiy jihatdan tarbiyalash va kasbga yo‘naltirish ijtimoiy sheriklik sohalaridan biri sifatida belgilangan bo‘lib, ijtimoiy sheriklik subyektlari tomonidan konferensiyalar, davra suhbatlari, seminarlar, jamoatchilik muhokamalari, hasharlar, festivallar, sotsiologik so‘rovlar kabi turli shakllarda birgalikda tadbirlar tashkil etilishi ko‘rsatib o‘tilgan. Shuningdek,  nodavlat notijorat tashkilotlari va fuqarolik jamiyatining boshqa institutlari birgalikdagi tadbirlarni tashkil etish va o‘tkazish, ijtimoiy-iqtisodiy rivojlantirish dasturlarida belgilangan vazifalarni hal etishga  qaratilgan loyihalarni ishlab chiqish va amalga oshirish yuzasidan davlat  organlariga takliflar kiritishga haqli ekanligi belgilangan. (7-modda). Shu  o‘rinda ta’kidlash joizki, yoshlar turmush madaniyatini yuksaltirishning pedagogik mexanizmlarini takomillashtirishda ta’lim muassasalari, oila, mahalla, nodavlat notijorat tashkilotlari va fuqarolik jamiyatining  boshqa institutlari hamkorligini ta’minlash muhim ahamiyatga ega.
Mavjud muammoning amaliyotdagi ahvoli tahlil etilganda yoshlar  turmush madaniyatini yuksalitirish ta’lim muassasalari, oila, mahalla, nodavlat notijorat tashkilotlari va fuqarolik jamiyatining boshqa institutlari hamkorligida olib boriladigan tarbiyaviy tadbirlar samaradorligiga yetarli yondashuvning mavjud emasligi namoyon bo‘ladi. Bunga quyidagilarni sabab qilib  ko‘rsatish mumkin:
- ayollarning, ayniqsa, qishloq joylarida istiqomat qiladgan ayollarning farzand ko‘rish masalasida an’anaviy qarashlarining saqlanib qolayotganligi;
- qishloq joylarida ayollar uchun zarur shart-sharotlarning yaratilmaganligi, ularning mehnati yetarlicha rag‘batlantirilmayotganligi;
- qizlarning fizioloigk va ma’naviy jihatdan ona bo‘lishga tayyor bo‘lmasdan, barvaqt turmush qurish hollarining mavjudligi;
- o‘smir yigit va qizlarni ma’naviy-axloqiy, tibbiy-ijtimoiy jihatdan oilaviy hayotga tayyorlash, turmush madaniyatini rivojlantirish  borasidagi bilimlarini oshirishga qaratilgan ta’lim-tarbiya ishlari samaradorligining pastligi;
- mahalla va nodavlat notijorat tashkilotlar mutasaddilari uchun yoshlar STMni rivojlantirishga qaratilgan bukletlar, risolalar, eslatmalar va metodik materiallarning yetarli darajada emasligi;
- ota-onalarning farzandlari turmush madaniyatini, iste’dodini, qiziqish va qobiliyatlarini bilishi va ro‘yobga chiqarishga yetarlicha e’tibor bermayotganligi;
- yoshlar turmush madaniyatini yuksaltirishda asrlar davomida shakllangan milliy an’analar, umuminsoniy qadriyatlarga yetarlicha e’tibor bermaslik;
- ota-onalar, mahalla mutasaddilari tibbiy savodxonligining talab darajasida emasligi;
- turmush madaniyatini yuksaltirish borasida olib boriladigan tarbiyaviy ish shakl va metodlaridan bexabarlik;
- mazkur muammo bo‘yicha pedagogika sohasida ilmiy tadqiqot ishlarining kamligi va boshqalar.
Mazkur kamchiliklarning oldini olishda oila, mahalla, ta’lim muassasalari va fuqarolik jamiyati institutlari hamkorligida olib boriladigan ta’lim-tarbiyaviy ishlar rejali, turmush madaniyatini rivojlantirishga yo‘naltirilgan hayotiy talab va ehtiyoj yuzasidan tashkil etilgan, mazmunan milliy va umuminsoniy qadriyatlar asosida shakllantirilgan, tarbiya obyektining yosh va individual psixologik xususiyatlari, turar-joy, oila, mahalla va hududning ekologik, sanitariya va gigiyenik holatini inobatga olgan holda an’anaviy va noan’anaviy shakllarda ta’lim-tarbiyaviy ishlarni tashkil etish talab etiladi.
Tadqiqotlarning ko‘rsatishicha, yoshlar  turmush madaniyatini yuksaltirish borasida maxsus zanjir shakllangan bo‘lib, ular o‘rtasidagi biror bo‘g‘inda uzilish bo‘lsa, ta’lim-tarbiyaviy ishda kutilgan natijaga erishish mumkin emas.
Mazkur hamkorlik negizida oila, mahalla, ta’lim muassssalari hamda fuqarolik jamiyati institutlarining aholi, ayniqcha yoshlar turmush madaniyatini yuksaltirish faoliyati mazmunan takomillashadi: ish shakl va metodlari boyitiladi; o‘zaro tajriba almashiladi; ish faoliyatida tanqidiy yondashuv paydo bo‘ladi; tarbiyaviy ishlarda takrorlash, qaytarishlarga yo‘l qo‘yilmaydi; tarbiya jarayoni sifat ko‘rsatkichlari o‘sadi; o‘zaro hamkorlikning yaxlit mexanizmi yaratiladi; turmush madaniyatini madaniyatini tarbiyalashdagi davr talabi, yoshlar ehtiyojiga mos ta’lim-tarbiyaviy ishlarni ilmiy, amaliy, yuqori saviyada o‘tkazish imkoni vujudga keladi. Yoshlar turmush madaniyatini yuksaltirishning pedagogik mexanizmlarini takomillashtirishning o‘ziga xos xususiyatlari mavjud. Ular quyidagilar:
- ta’lim muassasalarida egallangan bilim, ko‘nikma va malakalar  mustahkamlanadi, mazmunan boyitiladi, takomillashtiriladi;
- egallangan nazariy bilim amaliyot, ilg‘or tajribalar, keng jamoatchilik  ta’sirida hayotiy ehtiyojga aylantiriladi;
- davlat va jamiyatning ijtimoiy talablarini bajarishda shaxs ehtiyoji  birinchi o‘ringa qo‘yiladi;
- amalga oshiriladigan ta’lim-tarbiya ishlarining mazmuni, shakl va metodlari mavjud yutuqlar emas, balki kamchiliklar, yoshlar qiziqishlari, intilishlarini  hisobga olish asosida tashkil etiladi;
- fikr erkinligi, hamkorlikda demokratik munosabatning yuqori darajasiga erishiladi;
- faoliyatda izchillik, doimiylik, jamoatchilik fikriga tayanish, tarbiyaviy ish natijalarini baholashda jamoatchilik monitoringi olib boriladi.
Yoshlar turmush madaniyatini yuksaltirishning hamkorlik tizimiga quyidagilar kirishi mumkin:
- Ta’lim muassasalari;
- Oila;
- Mahalla;
- Fuqarolik jamiyati institutlari;
- Ommaviy axborot vositalari.
Bugungi globallashuv sharoitida yoshlar turmush madaniyatini yuksaltirishda uzluksiz ta’limning barcha bo‘g‘inlari o‘rtasida hamkorlikni ta’minlash, mazkur jarayonga fuqarolik jamiyati institutlarini keng ko‘lamda jalb etish zaruriy ehtiyojga aylandi.
O‘zbekiston Respublikasi Xalq ta’limi vazirligi huzurida tashkil etilgan oila – mahalla – ta’lim muassasalari hamkorligi jamoat kengashi tarkibiga vazirlik va idoralar bilan bir qatorda, respublika  Ma’naviyat targ‘ibot markazi, Milliy g‘oya va mafkura ilmiy-amaliy markazi, respublika “Mahalla” jamoat fondi, respublika Xotin-qizlar qo‘mitasi, “Oila” ilmiy-amaliy markazi, Yoshlar Ittifoqi kabi fuqarolik jamiyati institutlarining kiritilishi yoshlar turmush madaniyatini yuksaltirishning pedagogik mexanizmlarini takomillashtirish imkonini beradi.
Oila-mahalla-ta’lim muassasasi hamkorligida uning tamoyillari, shakl, metod va vositalarining to‘g‘ri tanlanishiga asosiy e’tibor qaratish zarur.
Jumladan, ilmiylik, maqsadning birligi, amaliy faoliyatga yo‘naltirilganlik, izchillik, rejalilik, hamkorlikda adolatlilik,  obyektivlik, o‘zaro hurmat, pedagogik maqsad, shakl, uslub, vosita, pedagogik mahorat va madaniyat, pedagog shaxsiyati, pedagogik muhit kabi muhim bo‘lgan sohalarning o‘zaro muvofiqligi va talab darajasida tashkil qilinganligi: pedagogik jarayonning bosqichma-bosqich olib borilganligi – tadqiqot maqsadlariga yoshlarning o‘zini qiziqishi va hamkorligi asosida jalb qilinishi tamoyillari; seminar-trening, konferensiya, uchrashuv, sayohat, musobaqa,  bahs-munozara, ko‘rgazma kabi hamkorlik shakllari; ma’ruza, ko‘rgazmali materiallar, teleradioko‘priklar, maqsadli tadbirlar o‘tkazish, muammoli vaziyatlarni tashkil qilish, bahs-munozaralar: hamkorlik metodlari, OAV, kutubxonalar, ko‘rgazma zallari, muzeylar, markazlar, plakatlar, bukletlar, internet materiallari kabi hamkorlik vositalaridan foydalanish mumkin.
Aholi turmush madaniyatini yuksaltirishda uzviylik va uzluksizlikni ta’minlash zanjiri negizida ta’lim muassasalari, oila, mahalla, fuqarolik jamiyati institutlari o‘zaro boshqa mutasaddi subyektlar hamkorligisiz ko‘zlangan natijaga erishish mumkin emas. Bevosita yoshlar turmush madaniyatini yuksaltirish  masalalari bilan shug‘ullanuvchi subyektlar ularga tarbiyaviy tadbirlarni  tashkil etish, boshqarish, rahbarlik qilish, natijasini baholash, monitoring  qilishda yaqindan yordam beradi.
Mazkur zanjir mazmuni va uning samaradorligi  tarbiyaviy tadbir uchun tanlanadigan mavzu hamda quyidagicha ilmiy-metodik  manbalarga bog‘liq: inson ma’naviy va jismoniy salomatligi, oida ilmiy-metodik, ommabop adabiyotlar; qadimgi va O‘rta asr Sharq mutafakkirlari merosi, diniy manbalar: OAV va teleko‘rsatuv va radioeshitirishlar, internet materillari; ilg‘or ish tajribalari, fan yutuqlari namunalari; ko‘rgazmali vositalar (plakatlar, bukletlar,  tarqatma materillar) bo‘lishi mumkin.
Hamkorlik zanjiri asosida o‘tkaziladigan tarbiyaviy tadbirlarning muvaffaqiyati tashkilotchi-tarbiyachilarning tayyorgarlik darajasi, dunyoqarashi, davr talabiga mosligi, bilim saviyasi, tajribasi, o‘z ustida ishlashi, mas’uliyat va imkoniyat darajasi, ijodkorligi, ishga munosabati, natijani oldindan ko‘ra bilishi, fidoyiligi, yangiliklarga munosabatiga bog‘liq.
Hamkorlik tizimi asosida o‘tkaziladigan tarbiyaviy tadbirlarning muvaffaqiyati yoshlarning tayyorgarlik darajasi, dunyoqarashi, davr talabiga mosligi, hozirjavobligi, bilim saviyasi, tajribasi, o‘z ustida ishlashi, mas’uliyat va imkoniyat darajasi, ijodkorligi, ishga munosabati, natijani oldindan ko‘ra bilishi, fidoyiligi, yangiliklarga munosabatiga bog‘liq. Hamkorlik samaradorligini ta’minlashda:
- Yoshlar o‘rtasida jismoniy tarbiya va sportning o‘rni, ekologiyaning shaxs salomatligiga ta’sirini keng yoritish;
- Ota-onalar va keng jamoatchilikning sog‘lom farzand tug‘ilishini ta’minlash va jamiyatni sog‘lomlashtirish uchun hissa qo‘shishga shaxsan mas’ul ekanligini, ota-onalik burchi va mas’uliyatni shakllantirishga qaratilgan ma’naviy-ma’rifiy ishlarni yanada takomillashtirish;
-  ta’lim muassasalarida tahsil olayotgan oilali yoshlarni alohida nazoratga olish; ular bilan sog‘lom oila, sog‘lom farzand, sog‘lom ta’lim-tarbiya borasida muntazam ish olib borishning samarali mexanizmini ishlab chiqish;
- yosh ota-onalarni pedagogik va psixologik bilimlar bilan qurollantirish, uslubiy qo‘llanmalar, risolalar va bukletlarni chop etish va tarqatish orqali yosh oilalarga oilaviy munosabatlar, axloqiy tarbiya, jinsiy tarbiya berish, huquqiy savodxonligini oshirish, ekologik madaniyatini, turmush madaniyatini rivojlantirishda, farzand tarbiyasi masalalarida uslubiy yordam ko‘rsatish;
- yoshlar (ijtimoiy, iqtisodiy, psixologik, pedagogik) muammolari bilan shug‘ullanuvchi mutaxassislarni tayyorlashga e’tiborni kuchaytirish.
Yoshlarning turmush madaniyatini rivojlantirishda quyidagilarga amal qilish taqozo etiladi:
- mahallalar qoshida tashkil etilgan to‘garaklar, klublar, uyushmalar hamkorligida ilmiy-amaliy anjumanlar, ma’naviy-ma’rifiy tadbirlar o‘tkazish, yoshlar uchun metodik adabiyotlar tayyorlashga e’tiborni qaratish;
- yoshlarning qiziqishlari, intilishlarini qo‘llab-quvvatlash, muammolarini hal etishda davlat organlari va fuqarolik jamiyati institutlari rolini kuchaytirish;
- oila, mahalla, fuqarolik jamiyati institutlari hamkorligida yoshlar  turmush madaniyatini yuksaltirish borasida olib borilayotgan ishlarning doimiy monitoringi olib borish va tegishli chora-tadbirlarni belgilash, ularning nazoratini kuchaytirish;
- reproduktiv salomatlik va sog‘lom zurriyod tug‘ilishini ta’minlash yuzasidan targ‘ibot ishlarini olib borish;
- millat genofondi va millat mentalitetini saqlash;
- oila a’zolarining salomatligini saqlash, yoshlarning jismoniy jihatdan sog‘lom o‘sishini ta’minlash;
- oilada farzandlarni ruhiy, ma’naviy va axloqiy jihatdan to‘g‘ri tarbiyalash;
- ularning jismoniy tarbiya va sport bilan shug‘ullanishlarini yo‘lga qo‘yish;
- farzandlarni milliy va umuminsoniy qadriyatlarga hurmat, oila an’analari va urf odatlariga sadoqat ruhida tarbiyalash;
- oila a’zolarining o‘zaro muomala madaniyatini, er-xotin, ota-ona va  farzandlar o‘rtasidagi sog‘lom ma’naviy muhitni tarkib toptirish, turmush madaniyatini rivojlantirish;
- farzandlarga turmush madaniyati haqida doimiy ma’lumot berib borish;
- oilalar sulolasining davomiyligini saqlash va boyitib borish;
- oilaning iqtisodiy jihatdan to‘la ta’minlanishiga erishish kabi masalalarni yoshlar ongiga singdirish yuzasidan tarbiyaviy tadbirlarni amalga oshirish.
Shuningdek, hamkorlik mazmuni samaradorligi quyidagi masalalar yechimiga bog‘liqligi belgilandi:
- ta’lim muassasalari, oilalar, mahallalarda kundalik rejimga rioya etish, turmush madaniyatining ahamiyatini, jismoniy tarbiya va sportning inson hayotidagi o‘rnini, ekologiyaning shaxs salomatligiga ta’sirini, yoshlar o‘rtasida nikohning muqaddasligini keng targ‘ib qilish, yoshlarni oilaviy hayotga tayyorlash, ta’lim muassasalarida yoshlarni oilaviy hayotga tayyorlash bo‘yicha maxsus kurslarning o‘qitilishiga nisbatan talabni kuchaytirish;
- turmush qurayotgan yoshlarning tibbiy ko‘rikdan o‘tishini qat’iy nazoratga olish va zaruriy sharoitlarni yaratib berish;
- ota-onalar va keng  jamoatchilikning sog‘lom farzand tug‘ilishini ta’minlash va jamiyatni sog‘lomlashtirish uchun mas’ul ekanligini, ota-onalik burchi va mas’uliyatni anglashga qaratilgan ma’naviy-ma’rifiy ishlarni kuchaytirish;
- oliy ta’lim muassasalarida tahsil olayotgan yosh oilali talabalarni  alohida nazoratga olish, ular bilan sog‘lom oila, sog‘lom farzand, sog‘lom ta’lim-tarbiya borasida muntazam ish olib borishning samarali mexanizmini ishlab  chiqish;
- yosh ota-onalarni pedagogik va psixologik bilimlar bilan qurollantirish, uslubiy qo‘llanmalar, risolalar va bukletlarni chop etish va  tarqatish orqali yosh oilalarga oilaviy munosabatlar, axloqiy tarbiya, jinsiy tarbiya berish, huquqiy savodxonligini oshirish, ekologik madaniyatini, turmush madaniyatini rivojlantirishda, farzand tarbiyasi masalalarida uslubiy yordam ko‘rsatish;
- yoshlarning ijtimoiy, iqtisodiy, siyosiy, psixologik, pedagogik  muammolari bilan shug‘ullanuvchi mutaxassislarni tayyorlashga e’tiborni  kuchaytirish.
Yuqorida ta’kidlab o‘tilgan ijtimoiy muammolarni hal etish, yoshlar bilan olib boriladigan turmush madaniyatini tarbiyalash borasidagi tadqiqotlarning samarali texnologiyalarini ishlab chiqish va doimiy monitoringini olib borish jamiyat taraqqiyotini ta’minlashda ularning tutgan o‘rnini belgilab berish imkonini beradi.  Olib borilgan tarbiyaviy tadbirlar yoshlarda oilada, ta’lim maskanlari va jamoat joylarida yosh qizlar va ayollarning kiyinish madaniyatiga alohida e’tibor qaratish; oilada va jamoatchilik joylarida qizlarning muomala madaniyatini rivojlantirishda turmush madaniyati borasidagi xalqimizning o‘ziga xos an’analari va qadriyatlarini, otalar va momolar o‘gitlarini, alohida sog‘lom ma’naviyatli oilalar tajribasini ibrat omili sifatida keng targ‘ib etish;
 Xotin-qizlar va o‘smirlik yoshidagi qizlarning sportga, jumladan, oilaviy sportga ijobiy munosabatini rivojlantirishda mamlakatimizda amalga oshirilayotgan tadbirlar, oilaviy sportchilar an’analaridan foydalanish; jamiyat a’zolarida, birinchi navbatda, yoshlar orasida hayot mohiyatini anglash, umrni e’zozlash, hayotiy faoliyatni oqilona tashkil etish madaniyatini rivojlantirish, akmeologiya asoslarini ta’lim jarayonida yoshlar ongiga yetkazish; islom falsafasidagi orastalik va ozodalik tamoyillarini  omma orasida targ‘ib qilish orqali yer, suv, havo qadriyatlari borasida  ijtimoiy fikrni rivojlantirish; oiladagi ma’naviy-psixologik muhitning salomatlikka ta’siri masalalarini ilmiy-ommabop adabiyotlarda keng targ‘ib etish orqali yoshlar va ayrim xotin-qizlar o‘rtasida sodir bo‘layotgan noxush holatlarni bartaraf etishga keng jamoatchilikni jalb etish; bu borada ota-onalarning shaxsiy ma’naviy javobgarligini oshirishga erishish, mahallalarda faoliyat ko‘rsatayotgan oilaviy poliklinikalarning shifokorlari va hamshiralarining har bir oilada profilaktik tibbiyotning mohiyatini anglatish borasidagi sa’y-harakatlariga mahalla jamoasi va xotin-qizlar qo‘mitalari faollarini tortish, ayollar va qizlarning reproduktiv salomatligi borasida davlat dasturida belgilangan vazifalarni bajarishga ommaviy axborot  vositalari va keng jamoatchilik diqqatini qaratish maqsadida mutaxassislar ishtirokida ushbu yo‘nalishdagi mavjud muammolar va ularning yechimini to‘la aniqlash, xotin-qizlar o‘rtasida reproduktiv madaniyat va huquqqa oid tasavvur  va bilimlarni e’tirof etgan holda bu yo‘nalishdagi ishlar samaradorligini uslubiy jihatdan takomillashtirishga  xizmat qiladi.
Yoshlar turmush madaniyatini rivojlantirishda oilalarning to‘liq,  noto‘liq yoki qayta tuzilganligi, nuklear yoki ko‘p bo‘g‘inli oila ekanligi, farzandlar soni, er-xotinning ijtimoiy kelib chiqishi va ma’lumoti, madaniy saviyasi, oilaning yosh oila yoki  ko‘p yillik tajribaga egaligi hamda moddiy ta’minlanganlik darajasi, shuningdek, oilada ota yoki onaning yetakchi bo‘lishi muhim rol o‘ynaydi. Bu borada ta’lim muassasasi, oila va mahalladagi  ma’naviy muhit pedagogik omil hisoblanadi.
Oilada turmush madaniyatini shakllantirish uchun avvalo oila salomatligi, nasl tozaligi, bo‘lajak ota-onalarning turmush madaniyatiga egaligi, ma’naviy-ruhiy salomatligi, yigit va qizlarning oilaga tayyorligi, oilada sog‘lom bola tug‘ilishini ta’minlashga asosiy e’tiborn qaratish talab etiladi.
Mavzu bo’yicha savol va topshiriqlar.
1. Davlatimiz rahbari ijtimoiy, ma’naviy-ma’rifiy sohalardagi ishlarni yangi tizim asosida yo‘lga qo‘yish bo‘yicha ilgari surgan 5 ta muhim tashabbusi haqida ma’lumot bering?
2. Yoshlar tushunchasiga ta’rif bering?
3. Yoshlarni, bugungi kunda shartli ravishda qanday guruhlarga ajratish mumkin?
4. Yoshlar turmush madaniyatini yuksaltirishning pedagogik mexanizmlarini sanab bering?
5. Yoshlarning turmush madaniyatini rivojlantirishda nimalarga  amal qilish lozim?
6. Yoshlar turmush madaniyatini yuksaltirishning hamkorlik tizimiga kiruvchi tashkilotlar haqida ma’lumot bering?

Glossariy
Aholi (arabcha “ahl” sо‘zining kо‘pligi ). Ma’lum bir hudud viloyat, mamlakat va shu kо‘rinishda istiqomat  qiluvchi odamlar
Axloq (lotincha «moralis» - xulq-atvor ma’nosini bildiradi) - ijtimoiy munosabatlar hamda shaxs xatti-harakatini tartibga soluvchi, muayyan jamiyat tomonidan tan olingan va rioya qilinishi zarur bо‘lgan xulq-atvor qoidalari, mezonlari yig‘indisi.
Axloqiy ong – shaxga axloqiy meyorlar va xulq-atvor qoidalari tо‘g‘risidagi nazariy bilimlarni berish asosida hosil qilinuvchi ong shakli. 
Axloqiy tarbiya – muayyan jamiyat tomonidan tan olingan va rioya qilinishi zarur bо‘lgan tartib, odob, о‘zaro munosabat, muloqot va xulq-atvor qoidalari, mezonlarini о‘quvchilar ongiga singdirish asosida ularda axloqiy ong, axloqiy faoliyat kо‘nikmalari va axloqiy madaniyatni shakllantirishga yо‘naltirilgan pedagogik jarayon; ijtimoiy tarbiyaning muhim tarkibiy qismi.
Aqliy tarbiya - shaxsga tabiat va jamiyat taraqqiyoti tо‘g‘risidagi bilimlarni berish, uning aqliy (bilish) qobiliyati, tafakkuri va dunyoqarashini shakllantirishga yо‘naltirilgan pedagogik jarayon; ijtimoiy tarbiyaning muhim tarkibiy qismi.
Baynalminallik («inter» – orasida, о‘rtasida, aro, «natio» – xalq)– о‘zga millat va elatlarning haq-huquqlari, erki, urf-odatlari, an’analari, turmush tarzi, tili hamda vijdon erkinligini hurmat qilish, ularning manfaatlariga ziyon yetkazmaslikni ifoda etuvchi shaxsga xos ma’naviy-axloqiy fazilat.
Bilim–       shaxsning ongida tushunchalar, sxemalar, ma’lum obrazlar kо‘rinishida aks etuvchi borliq haqidagi tizimlashtirilgan ilmiy ma’lumotlar majmui.
Bilim olish – borliqni idrok etish, о‘rganish, mashq qilish va muayyan tajriba asosida xulq-atvor hamda faoliyat kо‘nikma, malakalarining mustahkamlanib, mavjud bilimlarning takomillashib, boyib borish jarayoni.
Vatanparvarlik (lotincha «patriotes» – vatandosh, «patris» – vatan, yurt) - shaxsning о‘zi mansub bо‘lgan millat, tug‘ilib о‘sgan vatani tarixidan g‘ururlanishi, buguni tо‘g‘risida qayg‘urishi hamda uning porloq istiqboliga bо‘lgan ishonchini ifoda etuvchi yuksak insoniy fazilat.
Gnoseologiya (yunon tilidan gnosis – bilim, ong, о‘rganish) – bilish, ilmiy bilimlarning shakllanishi, xususiyatlari, qonuniyatlari, uslublari, ilmiy tafakkur shakllari, shuningdek, insonga xos bо‘lgan borliqni anglash qobiliyati haqidagi nazariya, ta’limot.
Davlat ramzlari - muayyan millat, elatning etnopsixologik xususiyatlari, qarashlari, orzu-umidlari, intilishlari va maqsadi, hududiy, ijtimoiy-g‘oyaviy birlik mohiyatini anglatishga xizmat qiluvchi tasviriy belgilar majmui.
Dunyoqarash - tabiat, jamiyat, tafakkur hamda shaxs faoliyati mazmunining rivojlanib borishini belgilab beruvchi dialektik qarashlar va e’tiqodlar tizimi.
Jazolash -      tarbiyalanuvchining xatti-harakati va faoliyatiga salbiy baho berish usuli.
Jamoa (lotincha «kollektivus» sо‘zining tarjimasi bо‘lib, yig‘ilma, omma, birgalikdagi majlis, birlashma, guruh kabi ma’nolarni anglatadi) - bir necha a’zo (kishi)lardan iborat bо‘lib, ijtimoiy ahamiyatga ega umumiy maqsad asosida tashkil topgan guruh.
Jamoa an’analari – jamoa a’zolari tomonidan birdek qо‘llab-quvvatlanuvchi barqarorlashgan odat.
Jamoaning norasmiy tuzilmasi - jamoa a’zolari о‘rtasidagi shaxslararo ma’naviy-psixologik munosabatlarning umumiy tizimi, shuningdek, jamoada mikroguruhni tashqil qiluvchi ayrim shaxslar о‘rtasidagi tanlash munosabatlarining mazmuni.
Jamoaning rasmiy tuzilishi - turli kо‘rinishdagi jamoa faoliyatini yо‘lga qо‘yishning tashkiliy jihatlari.
Jinsiy tarbiya - о‘zida shaxsni jinsiy jihatdan chiniqtirish, ularni tozalik va ozodalikka о‘rgatish, о‘z sog‘ligi uchun g‘amxо‘rlik qilish va mas’uliyatli bо‘lishni ta’minlashga qaratilgan pedagogik faoliyat mazmuni.
Jismoniy tarbiya - о‘quvchilarda jismoniy va irodaviy sifatlarni shakllantirish, ularni aqliy va jismoniy jihatdan mehnat hamda Vatan mudofaasiga tayyorlashga yо‘naltirilgan pedagogik jarayon; ijtimoiy tarbiya tizimining muhim tarkibiy qismi.
Idrok       –        aniq maqsadga yо‘naltirilgan anglash jarayoni.
Ijtimoiy adaptatsiya (yunoncha adapto - moslashish) – anomal bolalar individual yoki guruhli xulqlarining ijtimoiy qadriyatlar va xulq-atvor qoidalari tizimiga mos kelishi.
Ijtimoiylashuv – ijtimoiy munosabatlar jarayonida faol ishtirok etishi asosida shaxsning hayot va ishlab chiqarish jarayoniga moslashuvi.
Ijtimoiy ongni shakllantiruvchi metodlar - о‘quvchilarda ma’naviy-axloqiy sifatlar, e’tiqod hamda dunyoqarashni shakllantirish maqsadida ularning ongi, his-tuyg‘usi va irodasiga ta’sir kо‘rsatish usullari.
Ijtimoiy pedagogika – ijtimoiy munosabatlar jarayonida pedagogik g‘oyalarning tutgan о‘rni va roli, shaxsni kasbiy va ijtimoiy faoliyatga yо‘naltirish muammolarini о‘rganadi.
Ijtimoiy reabilitatsiya (yunoncha rehabilitas – layoqati, qobiliyatini tiklash) - anomal bolaning psixofiziologik imkoniyatlariga tayangan holda uning ijtimoiy munosabatlar jarayonida ishtirok etishi uchun zarur sharoit yaratish, ijtimoiy faoliyat va mehnatga jalb etish. 
Izohlash (tarbiya metodi sifatida) – tarbiyalanuvchiga hissiy-og‘zaki ta’sir etish usuli.
Ilmiy dunyoqarash - uzluksiz, izchil ravishda mavjud fanlar asoslarini puxta о‘zlashtirib borish, ijtimoiy munosabatlar jarayonida faol ishtirok etish natijasida barqarorlashgan dunyoqarash shakli. 
Ilmiy tafakkur – inson aqliy faoliyatining yuksak shakli sanalib, ijtimoiy voqea-hodisalar, jarayonlarga nisbatan ilmiy yondashuv.
Ilmiy qarash (yunoncha «idea» - g‘oya, tasavvur, tushunchalar yig‘indisi) - muayyan hodisa, jarayonning mohiyatini yorituvchi, ilmiy jihatdan asoslangan fikr, g‘oya.
Individ (lotincha “individium” bо‘linmas, yagona, alohida degan ma’nolarni anglatadi) – xatti-harakatlarini shartli refleks yordamidagina tashkil eta oluvchi biologik mavjudot.
Individuallik - shaxsning о‘ziga xos xususiyatlari.
Iqtisodiy tarbiya - о‘quvchilarga iqtisodiy bilimlarni berish, ularda iqtisodiy faoliyat (oila byudjetini shakllantirish, xо‘jalikni yuritish, mavjud moddiy boyliklarni asrash, kо‘paytirish, savdo-sotiq munosabatlarini tо‘g‘ri tashkil etish va hokazolar)ni tashkil etish kо‘nikma va malakalarini shakllantirishdan iborat pedagogik jarayon.
Iqtisodiy ta’lim - о‘quvchilarga xо‘jalik yuritish tizimi (oila byudjetini shakllantirish, xо‘jalikni yuritish, mavjud moddiy boyliklarni asrash, kо‘paytirish, savdo-sotiq munosabatlarini tо‘g‘ri tashkil etish va hokazolar) tо‘g‘risidagi nazariy bilimlarni berishga yо‘naltirilgan pedagogik jarayon.
Yosh xususiyatlari - muayyan bir yosh davriga xos bо‘lgan anatomik, fiziologik (jismoniy) va psixologik xususiyatlar. 
«Kadrlar tayyorlash Milliy dasturi» - «Ta’lim tо‘g‘risida»gi О‘zbekiston Respublikasi Qonunining qoidalariga muvofiq, milliy tajribaning tahlili hamda ta’lim tizimidagi jahon miqyosidagi yutuqlar asosida tayyorlangan hamda yuksak umumiy va kasb-hunar madaniyatiga, ijodiy va ijtimoiy faollikka, ijtimoiy-siyosiy hayotda mustaqil ravishda mо‘ljalni tо‘g‘ri ola bilish mahoratiga ega bо‘lgan, istiqlol vazifalarini ilgari surish va hal etishga qodir kadrlarning yangi avlodini shakllantirish mazmunini belgilab beruvchi yuridik hujjat.
Kadrlar tayyorlash milliy modeli - shaxs, davlat va jamiyat, uzluksiz ta’lim, fan va ishlab chiqarish kabi tarkibiy qismlarning о‘zaro hamkorligi, ular о‘rtasidagi о‘zaro aloqadorlik asosida «yuksak ma’naviy va axloqiy talablarga javob beruvchi yuqori malakali kadrlarni tayyorlash Milliy tizimi» mohiyatini aks ettiruvchi andoza, loyiha Uning tarkibiy qismlari quyidagilardan iborat:
Shaxs– kadrlar tayyorlash tizimining bosh subyekti va obyekti, ta’lim sohasidagi xizmatlarning iste’molchisi va ularni amalga oshiruvchi;
Davlat va jamiyat – ta’lim va kadrlar tayyorlash tizimi faoliyatini tartibga solish va nazorat qilishni amalga oshiruvchi kadrlarni tayyorlash va ularni qabul qilib olishning kafillari;
Uzluksiz ta’lim – malakali, raqobatbardosh kadrlar tayyorlashning asosi bо‘lib, ta’limning barcha turlarini, davlat ta’lim standartlarini, kadrlar tayyorlash tizimining tuzilmasi va uning faoliyat kо‘rsatish muhitini о‘z ichiga oladi;
Fan– yuqori malakali mutaxassislar tayyorlovchi va ulardan foydalanuvchi, ilg‘or pedagogik va axborot texnologiyalarini ishlab chiqaruvchi;
Ishlab chiqarish – kadrlarga bо‘lgan ehtiyojni, shuningdek, ularning tayyorgalik sifati va saviyasiga nisbatan qо‘yiladigan talablarni belgilaydigan asosiy buyurtmachi, kadrlar tayyorlash tizimini moliyaviy va moddiy-texnikaviy jihatdan ta’minlash jarayonining faol ishtirokchisi.

Korreksiya (yunoncha «correctiio» - tuzatish) - pedagogik uslub va tadbirlardan iborat maxsus tizimi yordamida anomal bolalarning psixik va jismoniy rivojlanishidagi kamchiliklarini qisman yoki tо‘liq tuzatish.
Korreksion (maxsus) pedagogika (defektologiya - yunoncha «defectus» – nuqson, kamchilik, «logos» – fan, ta’limot) – rivojlanishda jismoniy yoki psixik kamchilikka ega, maxsus, individual tarbiyalash va о‘qitish metodlariga asoslangan, salomatlik imkoniyatlari cheklangan bolaning individualligi hamda shaxsini rivojlantirish jarayonini boshqarish mohiyati, qonuniyatlarini о‘rganuvchi fan.
Korreksion-pedagogik faoliyat - yaxlit ta’lim jarayonini qamrab oluvchi hamda murakkab psixofiziologik va ijtimoiy-pedagogik chora-tadbirlarning amalga oshirilishini nazarda tutuvchi pedagogik tizim.
Korreksion-tarbiyaviy ishlar - shaxsning anomal rivojlanishi xususiyatlariga kо‘ra umumiy pedagogik ta’sir kо‘rsatish chora-tadbirlari tizimi.
Kо‘nikma – shaxsning muayyan harakat yoki faoliyatni tashkil eta olish qobiliyati.
Madaniyat («cultura» sо‘zidan olingan bо‘lib, parvarish qilish, ishlov berish ma’nosini bildiradi) – ijtimoiy taraqqiyot davomida insonlarning faoliyati tufayli qо‘lga kiritilib, ularning ijtimoiy ehtiyojlarini qondirishga xizmat qiluvchi moddiy va ma’naviy boyliklar tizimi.
Mazmun (ta’lim (bilim olish) mazmuni)– ta’lim jarayonida shaxs tomonidan о‘zlashtirilishi zarur bо‘lgan ilmiy bilim, amaliy kо‘nikma, malaka, fikrlash hamda faoliyat usullari tizimi.
Malaka– muayyan harakat yoki faoliyatni bajarishning avtomatlashtirilgan shakli.
Mafkura (arabcha «mafkura» - naqtai nazar va e’tiqodlar tizimi, majmui) – jamiyatdagi muayyan siyosiy, huquqiy, axloqiy, diniy, badiiy, falsafiy, ilmiy qarashlar, shuningdek, ma’naviy-axloqiy yuksaklish, ma’rifiy-tarbiyaviy ishlarning rivojini ta’minlovchi, ularning maqsad va yо‘nalishlarini aniqlashda yetakchi о‘rin tutuvchi g‘oyalar tizimi
Mashq va о‘rgatish (faoliyatda mashqlantirish) metodlari - muayyan mashq yordamida bolalar faoliyatini oqilona, maqsadga muvofiq va har tomonlama puxta tashkil qilish, ularni axloq meyorlari va xulq-atvor qoidalarini bajarishga odatlantirish usullari.
Ma’lumot – ta’lim-tarbiya natijasida о‘zlashtirilgan va tizimlashtirilgan bilim, hosil qilingan kо‘nikma va malakalar hamda tarkib topgan dunyoqarash majmui. 
Ma’naviyat (arabcha «ma’naviyat» - ma’nolar majmui) – mohiyatiga kо‘ra ijtimoiy taraqqiyotga ijobiy ta’sir о‘tkazuvchi falsafiy, huquqiy, ilmiy, badiiy, axloqiy, diniy tasavvur, tushuncha va g‘oyalar majmui. 
Ma’rifat – shaxs ongiga ilmiy bilim, axloq qoidalari hamda ijtimoiy munosabatlarni tartibga soluvchi huquqiy meyorlarni singdirish, ta’lim-tarbiyani takomillashtirish, milliy meros va umuminsoniy qadriyatlarni о‘rganish, ularni targ‘ib etish maqsadida amalga oshiriladigan tadbirlar tizimi.
Ma’ruza – yirik hajmdagi о‘quv materialini og‘zaki bayon qilish shakli.
Menejment – mavjud minimal imkoniyatlardan maksimal natijalarga erishish uchun shaxs (xodim) yoki guruhga ta’sir о‘tkazish asosida ularning faoliyatini tashkil etish tamoyillari, shakllari, metodlari va usullari.
Metod - yunoncha tarjimasi «tadqiqot, usul, maqsadga erishish yо‘li» kabi ma’nolarni anglatadi.
Metodika (fan sifatida)– xususiy fanlarni о‘qitishning о‘ziga xos xususiyatlarini о‘rganadi.
Mehnat tarbiyasi - shaxsga mehnatning mohiyatini chuqur anglatish, ularda mehnatga ongli munosabat, shuningdek, muayyan ijtimoiy-foydali harakat yoki kasbiy kо‘nikma va malakalarini shakllantirishga yо‘naltirilgan pedagogik faoliyat jarayoni; ijtimoiy tarbiyaning tarkibiy qismi.
Munozara (tarbiya metodi sifatida) - tarbiyalanuvchilarga hissiy-og‘zaki ta’sir kо‘rsatish asosida ularda ma’naviy-axloqiy sifatlarni shakllantirishga yо‘naltirilgan bahs-munozara usuli.
Nazorat (ta’lim jarayonida)– ta’lim oluvchining bilim, kо‘nikma va malakalari darajasini aniqlash, о‘lchash va baholash jarayoni.
Nafosat didi - shaxsning buyum yoki hodisaga nisbatan munosabat bildirish turi, obyektiv nafosat о‘lchovi.
Nafosat madaniyati - gо‘zallikni his etish, undan zavqlanish, mavjud gо‘zalliklarni asrash va boyitish yо‘lida о‘zlashtirilgan bilim hamda amalga oshiriladigan nafosat faoliyatini tashkil etish darajasining sifat kо‘rsatkichi.
Nafosat ongi - gо‘zallik, gо‘zallikni his etish, uning mohiyatini anglash, nafosat his-tuyg‘usi, nafosat didi kabi tushunchalarning ongda aks etishi.
Nafosat tarbiyasi (estetik tarbiya- lotincha «estezio» gо‘zallikni his qilaman) - о‘quvchilarni voqelik, tabiat, ijtimoiy va mehnat munosabatlari va turmush gо‘zalliklarini anglash, idrok etish va tо‘g‘ri tushunishga о‘rgatish, ularning badiiy didini о‘stirish, ularda gо‘zallikka muhabbat uyg‘otish, ular tomonidan gо‘zallikni yaratish qobiliyatlarini tarbiyalashga yо‘naltirilgan pedagogik jarayon; ijtimoiy tarbiyaning muhim tarkibiy qismi.
Oila –             kishilarning nikoh yoki qon-qarindoshlik rishtalari, umumiy turmush tarzi, axloqiy mas’uliyat hamda о‘zaro yordamga asoslanuvchi kichik guruhi.
Oilaviy munosabatlar – ota-onalar (yoki bolaning kamoloti uchun mas’ul bо‘lgan shaxslar) hamda farzandlar о‘rtasida turli yо‘nalishlarda tashkil etiluvchi munosabatlar.
Oila tarbiyasi – ota-onalar (yoki bola kamoloti uchun mas’ul shaxslar) tomonidan tashkil etiluvchi hamda farzandlarni har tomonlama yetuk, sog‘lom etib tarbiyalashga yо‘naltirilgan pedagogik jarayon.
Rag‘batlantirish - tarbiyalanuvchining xatti-harakati va faoliyatiga ijobiy baho berish asosida unga ishonch bildirish, kо‘ngilini kо‘tarish va uni qо‘llab-quvvatlash usuli.
Rivojlanish – shaxsning fiziologik va intellektual о‘sishida namoyon bо‘ladigan miqdor va sifat о‘zgarishlar mohiyatini ifoda etuvchi murakkab jarayon.
Suhbat    –  savol va javob shaklidagi dialogik ta’lim metodi.
Tamoyil (yunoncha «principium») – biror-bir nazariyaning asosi, negizi, asosiy boshlang‘ich qoidasi; boshqaruvchi g‘oya, faoliyatning asosiy qoidasi; umumlashtirilgan talab.
Tarbiya – muayyan, aniq maqsad hamda ijtimoiy-tarixiy tajriba asosida shaxsni har tomonlama о‘stirish, uning ongi, xulq-atvori va dunyoqarashini tarkib toptirish jarayoni.
Tarbiya jarayoni - о‘qituvchi va о‘quvchi (tarbiyachi va tarbiyalanuvchi)lar о‘rtasida tashkil etiluvchi hamda aniq maqsadga yо‘naltirilgan samarali hamkorlik jarayoni.
Tarbiya mazmuni - shaxsning shakllanishiga qо‘yiluvchi ijtimoiy talablar mohiyati.
Tarbiya metodi (yunoncha «metodos» – yо‘l) – tarbiya maqsadiga erishish yо‘li; tarbiyalanuvchilarning ongi, irodasi, tuyg‘ulari va xulqiga ta’sir etish usullari.
Tarbiya nazariyasi – pedagogikaning muhim tarkibiy qismi; tarbiyaviy jarayon mazmuni, shakl, metod, vosita va usullari hamda uni tashkil etish muammolarini о‘rganadi. 
Tafakkur (ijtimoiy voqea-hodisalarning ongda tо‘laqonli aks etishi, inson aqliy faoliyatining yuksak shakli).
Ta’lim – 	о‘quvchilarga nazariy bilimlarni berish asosida ularda amaliy kо‘nikma va malakalarni shakllantirish, ularning bilish qobiliyatlarini о‘stirish va dunyoqarashlarini tarbiyalashga yо‘naltirilgan jarayon.
Ta’lim va tarbiya mazmuni – shaxsning aqliy va jismoniy qobiliyatini har tomonlama rivojlantirish, dunyoqarashi, odobi, xulqi, ijtimoiy hayot va mehnatga tayyorlik darajasini shakllantirish jarayonining mohiyati.
Ta’lim jarayoni – о‘qituvchi va о‘quvchilar о‘rtasida tashkil etiluvchi hamda ilmiy bilimlarni о‘zlashtirishga yо‘naltirilgan pedagogik jarayon. 
Turmush – insonning millat va xalqning yashash, kun kechirish tarzi, kundalik hayoti
Faoliyat- shaxs tomonidan tabiiy va ijtimoiy maqsadga muvofiq tashkil etiluvchi kundalik, ijtimoiy yoki kasbiy harakatlarning muayyan shakli, kо‘rinishi.
Fuqaro – 	fuqaroligi huquqiy jihatdan e’tirof etilgan hamda muayyan jamiyat (davlat) a’zosi bо‘lgan shaxs.
Fuqarolik – huquqiy va axloqiy meyorlarga ongli rioya etish, ma’lum huquqlardan foydalanish hamda burchlarni bajarishga mas’ullik bilan yondoshuv, mehnat jarayoni va jamoadagi faollik, ma’naviy yetuklik asosida muayyan davlatga mansublik.
Fuqarolik tarbiyasi – fuqarolik tushunchasining mohiyatini anglatish orqali о‘quvchilarda yuksak darajadagi fuqarolik madaniyatini shakllantirish, ularni xalq, Vatan, jamiyat uchun fidoiy fuqarolar etib tarbiyalashdan iborat.
Shaxs  - psixologik jihatdan taraqqiy etgan, shaxsiy xususiyatlari va xatti-harakatlari bilan boshqalardan ajralib turuvchi, muayyan xulq-atvor va dunyoqarashga ega bо‘lgan jamiyat a’zosi.
Shaxsni ijtimoiylashtirish - uni jamiyat tomonidan tan olingan xulq-atvor meyorlari, bilim hamda qadriyatlar tizimini о‘zlashtirishdan iborat ijtimoiy hayotga jalb etish jarayoni. 
Ekologik madaniyat - о‘quvchining ijtimoiy talablarga muvofiq tabiat va atrof-muhit muhofazasini tashkil etish qobiliyati. 
Ekologik ong - tabiat va atrof-muhitning mavjud holati, ularni muhofaza etish borasidagi tushunchalarning ongdagi ifodasi. 
Ekologik madaniyat - о‘quvchining ijtimoiy talablarga muvofiq tabiat va atrof-muhit muhofazasini tashkil etish qobiliyati. 
Ekologik tarbiya - о‘quvchilarga dastlabki ekologik bilimlarni berish, ularning mavjud ekologik bilimlarini boyitish, ularda tabiat va atrof-muhit muhofazasini tashkil etish kо‘nikma va malakalarni shakllantirishga qaratilgan pedagogik jarayon. 
Ekologik ta’lim - о‘quvchiga aniq maqsadga muvofiq, izchil, tizimli va uzluksiz ravishda nazariy ekologik bilimlarni berishga yо‘naltirilgan ta’limiy jarayon.
Ekologik faoliyat - ekologik bilimlarga tayanilgan holda tabiat va atrof-muhit muhofazasini ta’minlash borasida amalga oshirilayotgan xatti-harakatlar majmui.
Estetik tarbiya - о‘quvchilarni tabiat, ijtimoiy va mehnat munosabatlari, turmush gо‘zalligini idrok etish, tо‘g‘ri tushunishga о‘rgatish, ularning badiiy didini о‘stirish, ularda gо‘zallikka muhabbat uyg‘otish va hayotiga gо‘zallik olib kirish qobiliyatini tarbiyalash jarayoni; ijtimoiy tarbiyaning tarkibiy qismi.
Emotsiya – fransuzcha uyg‘otish, tо‘lqinlantirish bо‘lib, kishining his tuyg‘usi, kechinmasi, hissiyoti. 
E’tiqod - dunyoqarash negizida aks etuvchi ijtimoiy- falsafiy, huquqiy, ma’naviy-axloqiy, estetik iqtisodiy, hamda ekologik bilimlarning takomillashgan kо‘rinishi; muayyan g‘oyaga cheksiz ishonch.
О‘z-о‘zini tarbiyalash metodlari - о‘quvchilarning о‘zini о‘zi idora qilishlari, turli о‘quvchilar organlari faoliyatida faol ishtirok etishlarini ta’minlash, ularning ijtimoiy mavqelarini oshirish maqsadida qо‘llaniluvchi usullar.
О‘z-о‘zini qayta tarbiyalash – shaxsning о‘zidagi salbiy odatlar, xarakteridagi zararli sifatlarni yо‘qotish, ularni bartaraf etishga qaratilgan ichki faoliyati jarayoni.
О‘zlashtirish –ta’lim jarayonida ustuvor о‘rin tutuvchi ijtimoiy talablarga muvofiq shaxs tomonidanmuayyan xatti-harakat va xulq usullarining egallanishi. 
О‘rgatish - tarbiyalanuvchilar ijtimoiy xulq-atvor kо‘nikmalari, odatlarini shakllantirish maqsadida rejali va izchil tashkil qilinadigan turli harakatlar, amaliy ishlar.
О‘qituvchi (pedagog) – pedagogik, psixologik va mutaxassislik yо‘nalishlari bо‘yicha maxsus ma’lumot, kasbiy tayyorgarlik va ma’naviy-axloqiy sifatlarga ega hamda ta’lim muassasalarida faoliyat kо‘rsatuvchi shaxs. 
О‘qish   – ma’lum usullar yordamida tashkil etilgan bilimlarni о‘rganish jarayoni; о‘quvchilar tomonidan о‘quv faoliyati usullarini Harbiy vatanparvarlik tarbiyasi - yoshlarni vatan himoyasi hamda harbiy mudofaaga tayyorlash, ularda favqulotda holatlarda harbiy mudofaani tashkil etish kо‘nikma va malakalarini shakllantirishga yо‘naltirilgan pedagogik jarayon.
Hikoya    – о‘qituvchi tomonidan mavzuga oid dalil, hodisa va voqealarning yaxlit yoki qismlarga bо‘lib, tasviriy vositalar yordamida obrazli tasvirlash yо‘li bilan ixcham, qisqa va izchil bayon qilinishi.
Hisobga olish – ta’limning muayyan davrida о‘quvchilar va о‘qituvchi faoliyatini umumlashtirish, xulosalash.
Huquqiy madaniyat – shaxs tomonidan huquqiy bilimlarning о‘zlashtirilishi hamda huquqiy faoliyatni tashkil etish darajasining sifat kо‘rsatkichi.
Huquqiy ong - muayyan jamiyatning moddiy hayot tarzi bilan belgilanadigan tasavvur, idrok, tafakkur va e’tiqodlar tizimi bо‘lib, ijtimoiy-psixologik hodisa sifatida murakkab tuzilishga ega.
Huquqiy tarbiya - shaxs tomonidan о‘zlashtirilgan nazariy-huquqiy bilimlar negizida huquqiy faoliyatni tashkil etish kо‘nikma va malakalarini hosil qilish, unda ijobiy huquqiy sifatlarni qaror toptirish va huquqiy madaniyatni shakllantirishga yо‘naltirilgan pedagogik jarayon.
Huquqiy ta’lim - о‘quvchilarga huquqiy meyorlar, qonunlar hamda ijtimoiy-huquqiy munosabatlar mohiyati tо‘g‘risidagi tizimlangan bilimlarni berish, ularda huquqiy bilimlarni egallashga bо‘lgan ehtiyojni yuzaga keltirish, huquqiy ongni shakllantirish jarayoni.
Huquqiy faoliyat - huquqiy meyorlar, qonunlar talablariga nisbatan ongli yondashish, ularga qat’iy va og‘ishmay amal qilish, qonunlarni hurmat qilish, ularni shaxs erkini himoya qilish kafolati sifatida e’tirof etish, huquqiy munosabatlar jarayonidagi faol ishtirokni tashkil etishga yо‘naltirilgan amaliy xatti-harakatlar majmui.
                                               




MAVZUGA OID ТЕSТ

1.Turmush madaniyati tushunchasiga to’g’ri ta’rif berilgan qatorni toping?
A) shaxs ma’naviy dunyosining tarkibiy qismi bo‘lib, u ma’naviy va jismoniy sog‘lomlik haqida tibbiy-pedagogik, ma’naviy-ma’rifiy bilim, ko‘nikma va malakalarni egallagan holda, ularni kundalik hayotiy  ehtiyojga aylantirib yashash va sog‘lom turmush kechirish g‘oyasini targ‘ib qilish demakdir.
B) shaxsning ijtimoiy-ma’naviy kamoloti, ruhiy yetukligining yuqori cho‘qqisi bo‘lib, fikr va dunyoqarash, til va dil sog‘lomligidan iborat.
C)  jamiyat taraqqiyotini ta’minlashga xizmat qiluvchi milliy va umuminsoniy g‘oyalar, qadriyatlar majmuasi, shaxs amaliy faoliyatida namoyon bo‘lishdir.

2. Turmush madaniyati pedagogik vazifalari 
A) sog‘lom bilim malakalarni egallashga intilish, sog‘lom bo‘lishiga sa’y-harakat 
B) salomatlikni shaxsiy qadriyatga aylantirish – salomatlik nuqtai nazaridan barkamollikka erishish, shaxsiy salomatlikning barqarorligiga erishish
o‘z salomatligining posboni bo‘la olish
C) jamiyat, ya’ni oila, mehnat yoki o‘qish dargohi, mahallada turmush madaniyatining shakllanishiga harakat qilish va jamiyatga ijobiy ta’sir o‘tkaza olish

3. Yoshlik davri to’g’ri berilgan qatorni toping?
A) 20-30 yosh
B) 14-30 yosh
C) 16-30 yosh

4. Madaniyat so’ziga berilgan to’g’ri ta’rifni toping?
A) kishilar hayotiy faoliyatining aniq  turi haqidagi tasavvurlarni muvofiqlashtiruvchi muhim ijtimoiy  kategoriyalardan biri.
B) ma’lum jamiyatning tavsifi hamda unda kechayotgan ko‘plab ijtimoiy jarayonlar mohiyatini yoritib beradi.
C) kishilarning tabiatni, borliqni o‘zlashtirish va o‘zgartirish jarayonida yaratgan moddiy boyliklar hamda bu boyliklarni qayta tiklash va bunyod etish yo‘llari va uslublari majmui

5. Shaxs madaniyati nima?
A) insonning tabiat va  jamiyatda garmonik holda yashashini ta’minlovchi xususiyatlar (bilim, sifat, urf-odat, o‘z maqsadiga erishish qobiliyati, qadriyatlar) majmuasidir
B) moddiy va  ma’naviy, ishlab chiqarish, ijtimoiy va o‘zaro munosabatlar, siyosat, oila, axloq, xulq, huquq, tenglik, tarbiya, ijod, ilm-fan, xizmat ko‘rsatish turmush madaniyati kabilar bilan bog‘liq keng qamrovli tushunchadir.
C) inson faoliyatining ham mahsuli, ham sifat ko‘rsatkichidir

6. Turmush madaniyatining tarkibiy qismlari to’g’ri berilgan qatorni toping?
A) Tibbiy salomatlik, ma’naviy salomatlik, jismoniy salomatlik
B) Tibbiy salomatlik, ma’naviy salomatlik, iqtisodiy yetuklik
C) ma’naviy salomatlik, jismoniy salomatlik, reproduktiv salomatlik

7. Turmush tarzi - …….
A) sog‘liq va salomatlik haqida ijtimoiy, tarixiy, shuningdek, uning amaliy hayotga integratsiyasi haqidagi aniq tushunchadir.
B) sog‘liq va salomatlik haqida bilim va malakalarni egallagan holda ularga real hayotda qat’iy  rioya etib yashash tartibidir.
C) insonning o‘z salomatligini muhofaza qilishga yo‘naltirilgan maxsus fiziologik, jismoniy, psixologik, ma’naviy-mafkuraviy shakl, uslub, vositalarining ishlab chiqilishi

8. Zardushtiylik dinining muqaddas kitobi?
A) “Avesto”
B) “Qur’oni Karim”
C) “Bibliya”

9. “Avesto”da inson kasallanishining bosh sabablaridan biri sifatida nimani ko’rsatadi?
A) ovqatlanish tartibining buzilishi
B) uxlash tartibining buzilishi 
C) kun tartibining buzilishi

10. Islom dinida salomatlikning asosiy shartlaridan biri
A) Mehnat
B) jismoniy tarbiya
C) ozodalik

11. ……… bir qator kasalliklarning kechishiga ijobiy ta’sir ko‘rsatadi, semirish, yurak-qon tomirlari kasalliklari, ateroskleroz, podagra va shu kabilarda davolovchi ta’sirga ega, insonni ortiqcha yukdan xolos etadi. Nuqtalar o’rnidagi so’zni toping?
A) ro’za
B) parxez 
C) gigiyena

12. “Ma’naviyat tibbiyoti”, “Falsafiy turmush madaniyati” asarlarining muallifi?
A) Ahmad Yassaviy
B) Abu Ali ibn Sino
C) Abu Bakr Ar-Roziy

13. Ar-Roziy odamlardagi qaysi salbiy sifatlarni qoralaydi?
A) ortiqcha ehtiroslilik, injiqlik, jahl,
B) yolg‘on so‘zlash, hasad, ochko‘zlik,
C) qayg‘u, mechkaylik, ichuvchanlik
D) barcha javoblar to’g’ri

14. Ibn Sino: “……..– insonlarni yaxshilikka chaqiruvchi, yomonlikdan qaytaruvchi bir ilmdir” deydi. Nuqtalar o’rniga to’g’ri keladigan so’zni toping?
A) Axloq
B) tibbiyot
C) din

15. Ibn Sinoning fikricha Inson organizmi  faoliyati uchun muhim bo‘lgan omillardan biri nima?
A) turar-joy
B) ob-havo
C) tabiat

16. “Sog‘liqni saqlashga doir risola” asarining muallifini toping?
A) Abu Ali ibn Sino
B) Forobiy
C) Ar-Roziy

17. «Men qoldirib ketayotgan zo‘r tabiblarimning birinchisi - tozalik , ikkinchisi -parhez, uchinchisi -……, qolgani mijoz bilan kayfiyatdir».Nuqtar o’rnidagi so’zni toping?
A) badantarbiya
B) mehnat
C) axloq

18. Sayyid Qosimiy “eng kuchli shaxs” deb qaysi fazilatni hisoblaydi?
A) Odob
B) Mehnatsevarlik
C) Ziyolilik

19. «Qobusnoma» asarining muallifi kim?
A) Kaykovus
B) Forobiy
C) Ibn Sino

20. Turmush madaniyati quyidagi nechta toifani o‘z ichiga oladi?
A) 4
B) 3 
C) 5

21. Iqtisodiy yoki “yashash darajasi”………….?
A) farovon yashash toifasi bo‘lib uni son jihatdan o‘lchash mumkin
B) uy-joy, yashash sharoitlari va ovqatlanish, qulayliklarga egaligi, ishdan qoniqishi, muloqotda bo‘lishi
C) odamlarning jamiyatda tutgan o‘rni, hayoti, turmushi, madaniyati hamda ularning yashash faoliyatlarini belgilaydi.

22. Turmush madaniyatining turlari ko’rsatilgan qatorni toping?
A) mehnat faoliyati bilan bog‘liq turmush madaniyati; ijtimoiy-siyosiy faoliyat bilan bog‘liq turmush madaniyati;
B) tashqi dunyoni bilib olish, bilimlarga intilish bilan bog‘liq turmush madaniyati; madaniy hayot bilan bog‘langan turmush madaniyati;
C) oila va tarbiyaviy jarayonlar bilan bog‘liq turmush madaniyati.

23. Mehnat faoliyati va ishlab chiqarish bilan bog‘liq turmush madaniyatiga nimalar kiradi?
A) mehnatning turi, uning mazmuni, tarkibiy qismlari, tashkil qilish darajasi
B) insonning ijtimoiy-siyosiy faolligi, jamoatchilik oldida o‘zini tuta bilishi
C) oilalarning moddiy jihatidan ta’minlanganligi,  oila budjetidan foydalanish, uning taqsimoti.

24. Biologik nuqtai nazardan turmush madaniyati:
A) organizmning yoshiga bog‘liq xususiyatlariga va salomatlik holatiga mos kelishi, organizmning energiya ta’minotiga bo‘lgan talabining iste’mol qilinayotgan oziq-ovqat mahsulotlari hisobiga to‘la qondirilishi; organizmning mustahkam va jismoniy faol bo‘lishi;
B) axloqiy pok bo‘lishi;
C) go‘zal bo‘lishi; o‘zini-o‘zi tarbiyalashga asoslanishi

25. Nosog‘lom turmush madaniyatida yashash………..?
A) tana ehtiyojlariga yo‘l berish, biologik instinktlar talabi bilan chegaralangan holda, vegetativ turmush tarzida yashashdir. Insonning o‘z salomatligini va taqdirini hayot oqimining ayovsiz girdobiga tashlab qo‘yib, sog‘lig‘ini o‘zining zararli odatlariga qurbon qilishi, insonning shaxs sifatida parchalanishi va tubanlikka yuz tutishidir
B) insonning ruh talablarini qondirmasdan yashashi, o‘z mohiyatidan uzoqlashishi, inson tabiatida hayvonlikning ustun kelishidir.
C) axloqsiz yashash va nopok turmush kechirishdir. Nosog‘lom turmush madaniyatida yashash tana bilan ruh o‘rtasidagi mutanosiblik va dialektik birlikning buzilishidir
D) barcha javoblar to’g’ri

26. Turmush madaniyatini o‘lchashda ishlatiladigan mezonlar qatorini toping:
A) Jamoatchilik va mehnat jarayonlarida faollik ko‘rsatib, samarali ijodiy faoliyat bilan mashg‘ul bo‘lishi;
B) Oilada va kundalik turmushda namunali yashashi; O‘zidagi jismoniy va ma’naviy qobiliyatlarini ro‘yobga chiqarishga intilishi;
C) Tabiiy va ijtimoiy muhit bilan mutanosiblikda yashashi; Sog‘lom va barkamol inson bo‘lib shakllanish uchun o‘z shaxsini bosqichma-bosqich rivojlantirib borishga intilishi;
D) barcha javoblar to’g’ri

27. Turmush madaniyatining asosiy yo‘nalishlarini ko’rsating?
A) To‘g‘ri va ratsional (oqilona) ovqatlanish;Harakatli turmush va badan-tarbiya; Kun va ish tartibini biologik qonuniyatlar asosida tashkil qilish;
B) Jinsiy tarbiya, sog‘lom oila; Ruhiy osoyishtalikni ta’minlash; Zararli odatlardan tiyilish;
C) Axloqiy tarbiya, reproduktiv salomatlik;
D) A va B javoblar to’g’ri

28. Shaxsning ijtimoiylashuvi…………….?
A) har bir individning o‘z hayoti davomida  jamiyatga kirib borishi va o‘zining tabiatida, shuningdek, jamiyatning ijtimoiy tarkibida tegishli o‘zgartirishlarni keltirib chiqara olish bilan bog‘liq jarayon
B) Insonlar o’rtasidagi faol munosabatlarni o’zlashtirish va hayotga tadbiq etish
C) insonlar bilan muloqot qila olishi, o’zini nazorat qilishi

29. Turmush madaniyati pedagogikasiga to’g’ri ta’rif berilgan qatorni toping?
A) o‘z o‘quvchilariga yuksak umumiy madaniylikka erishish yo‘llarini, atrof-muhitni asrab-avaylash lozimligini, yuksak ekologik va tibbiy madaniylikni o‘rgatadi, aholining turli qatlamlari  ongida tibbiy faollik tushunchasini shakllantiradi.
B) shaxs ma’naviy dunyosining tarkibiy qismi bo‘lib, u ma’naviy va jismoniy sog‘lomlik haqida tibbiy-pedagogik, ma’naviy-ma’rifiy bilim, ko‘nikma va malakalarni egallagan holda, ularni kundalik hayotiy  ehtiyojga aylantirib yashash va sog‘lom turmush kechirish g‘oyasini targ‘ib qilish demakdir.
C) shaxsning ijtimoiy-ma’naviy kamoloti, ruhiy yetukligining yuqori cho‘qqisi bo‘lib, fikr va dunyoqarash, til va dil sog‘lomligidan iborat.


30. Iste’mol savatchasi nima?
A)  muayyan vaqt davomida inson hayoti va uning salomatligini saqlash uchun zarur mahsulotlar, tovarlar va xizmatlarning eng kam to‘plami.
B)	 muayyan vaqt davomida inson hayoti va uning salomatligini saqlash uchun zarur mahsulotlar, tovarlar va xizmatlarning eng ko’p to‘plami.
C) muayyan vaqt davomida inson hayoti va uning salomatligini saqlash uchun zarur mahsulotlar, tovarlar va xizmatlarning o’rtacha to‘plami.

KosorucTon Pecnynukacu1]

24450 Tenre ($ 75,44)

Poccita beaepaumacu2]

(2017 qun 1l wopazudazu
mabnywomnap)

axonu ok Gouura — 10328 py6ns ($ 178)

MexHaTa nTaékaTnu axonu yuyH — 11160 pybns ($ 192,35)

fieHcUoHepnap yuyH — 8496 pybns ($ 146,43)

Gonanap yuyk — 10181 py6ns (§ 175,48)

Benapycs PecnyGnukacu[3]

(2017 Gun IV wopazudazu
mabnywonnap)

MexHaTra NadkaTnu axonu yuyH — 420 Genopych pyBna 60 Tuiiuk ($ 211,16)

netcuorepnap yuyH — 331, 82 6.p. (S 166,59)

TYPT KAWWNMK OMna yuyH — 328, 45 6.p. ($ 164,9);

YU KALIAAMK 10 Ouna yuyH — 356, 1 6.p. ($ 178,78)

Kupruaucton PecnyGnukacul4]

(2017 Gun IV wopazudazu
mabnywonnap)

ByTyH axonu yuyH — 4 864,42 kupru3 cymm ($ 71,09)

MexHaTTa NagkaTnn axonn yuyH — 5 440,04 cym ($ 79,5)

fleHCUA Snaark axonn yuyH — 4355,8 cjm ($ 63,65)





